
Përmbledhje e legjislacionit tatimor shqiptar

L I G J

Nr. 8560, datë 22.12.1999                 

PER 

PROÇEDURAT TATIMORE NË REPUBLIKËN E SHQIPËRISË

Në mbështetje të neneve 78, 83 pika 1 dhe 155 të Kushtetutës së Republikës së Shqipërisë, me propozimin e Këshillit të Ministrave, 

KUVENDI I

REPUBLIKËS SË SHQIPËRISË:

V E N D O S I :

K R E U  I

DISPOZITA TË PËRGJITHSHME

Neni 1

Qëllimi

Ky ligj përcakton parimet bazë të organizimit dhe të funksionimit të sistemit tatimor në Republikën e Shqipërisë, të proçedurave të vendosjes, ndryshimit dhe të heqjes së tatimeve e taksave kombëtare e vendore, të përcaktimit të statusit juridik të tatimpaguesve, të autoriteteve tatimore, të agjentëve tatimorë e të pjesmarrësve të tjerë në marëdhëniet që rregullohen nga legjislacioni tatimor, të përmbushjes së detyrimeve tatimore dhe të përdorimit të masave shtrënguese për mbledhjen e tatimeve e taksave kombëtare dhe kushtet bazë për mbledhjen e tatimeve e taksave vendore, të mbajtjes së llogarive për tatimet, të përgjegjësisë për shkeljet tatimore dhe për apelimet ndaj veprimeve (ose mosveprimeve) të organeve tatimore dhe punonjësve të tyre. 

Neni 2

Sistemi tatimor
Sistemi tatimor i Republikës së Shqipërisë përbëhet nga një paketë ligjesh tatimore, nga marrëveshjet tatimore me vendet e tjera, nga udhëzimet, rregulloret, metodat për vendosjen, ndryshimin dhe heqjen e tatimeve, nga kushtet për të siguruar pagimin e tyre, si dhe format e metodat e kontrollit të tatimeve dhe imponimin e përgjegjësisë për shkeljen e legjislacionit tatimor.

Neni 3

Baza ligjore

Të gjithë personat janë të detyruar të paguajnë tatime e taksa të vendosura me ligj dhe me vendime të pushtetit vendor, të nxjerra në përputhje me të, për aq sa ata janë tatimpagues. Askujt nuk mund t’i kërkohet të paguajë tatime nëse ato nuk janë të vendosura me ligj.  

Neni 4

Përkufizimi i tatimit
Tatimi është një pagesë në Buxhetin e Shtetit (më poshtë ‘’buxhet’’) me natyrë të detyrueshme dhe të pakthyeshme, i cili përfshin edhe dënimet administrative si dhe interesat për pagesë të vonuar të përcaktuara në ligj.

Neni 5

Përkufizimi i taksave
Taksa është një kontribut i kërkuar për t’u paguar nga çdo person i cili drejtpërdrejt përfiton një shërbim publik. 

Neni 6

Legjislacioni tatimor në Republikën e Shqipërisë

1. Legjislacioni tatimor në Republikën e Shqipërisë përbëhet nga ligjet për   tatimet e taksat nacionale dhe ato vendore.

2. Në tatimet dhe në taksat nacionale përshihen :

a) Tatimi mbi vlerën e shtuar;

b) Tatimi mbi të ardhurat;

c) Akcizat;

ç) Tatimi mbi biznesin e vogël;

d) Taksat kombëtare;

dh)Te ardhurat nga lojrat e fatit; 

3. Në tatimet dhe taksat vendore përfshihen :

a. Tatimi mbi pasurinë;

b. Taksat vendore;

4. Të ardhurat nga tatimet dhe taksat nacionale dhe vendore shpërndahen midis buxhetit nacional e atij vendor, në përputhje me ligjin ‘’Për Buxhetin e Shtetit’’.  

5. Detyrimet tatimore llogariten në formë monetare dhe paguhen në lekë.

Neni 7

Proçedurat e vendosjes, të ndryshimit dhe të heqjes së tatimeve

1. Vendosja, ndryshimi apo heqja e një tatimi apo takse kombëtare e vendore bëhet me ligj.

2. Vendosja, ndryshimi apo heqja e një takse vendore bëhet me vendim të pushtetit vendor për aq sa legjislacioni tatimor ua lejon atyre këtë. 

Neni 8

Nxjerrja dhe zbatimi i rregulloreve
Drejtoria e Përgjithshme e Tatimeve propozon, dhe Ministri i Financave miraton të gjitha rregulloret e nevojshme në zbatim të ligjeve tatimore. Këto rregullore do të përfshijnë, rregulla që interpretojnë dhe qartësojnë një dispozitë të ligjeve tatimore, do të përshkruajnë proçedurat për mbledhjen dhe zbatimin, krijimin e proçedurave të njoftimit dhe krijimin e rregullave proçedurale.  

Neni 9

Rregullat administrative

Drejtoria e Përgjithshme e Tatimeve mund të botojë vendime administrative që paraqesin, pozicionin zyrtar të saj. Këto vendime administrative janë të detyrueshme për punonjësit e organeve tatimore dhe  për tatimpaguesit në të gjithë vendin, me përjashtim të rastit kur gjykata provon që vendimi administrativ bie në kundërshtim me ligjin.

Neni 10

Marrëveshjet ndërkombëtare
1. Drejtoria e Përgjithshme e Tatimeve mund të hyjë në tratativa për marrëveshje ndërkombëtare për eliminimin e tatimeve të dyfishta, dhe nënshkrimi e miratimi i tyre bëhet sipas Ligjit ‘’Për lidhjen e marrëveshjeve dhe traktateve ndërkombëtare’’. 

2. Për çdo projektligj apo marrëveshje ndërkombëtare që përmban dispozita tatimore, para miratimit të tyre nga Këshilli i Ministrave, merret mendimi zyrtar i Ministrit të Financave.

Neni 11                        

Përkufizime të tjera

Për qëllime të këtij ligji, përcaktimet e mëposhtme kanë kuptimin si vijon :

a. Termi “person” përdoret për çdo “person fizik jotregtar” të përcaktuar sipas Kodit Civil, për çdo “person fizik tregtar” dhe për çdo “person juridik” të themeluar sipas ligjit  “Për shoqërite tregtare’’, sipas Kodit Civil apo sipas çdo ligji tjetër të veçantë.                                            


 b. “Tatimpaguesi” është një person i cili është subjekt i tatimeve dhe/ose taksave.

c. “Periudha tatimore” fillon më 1 janar dhe mbaron më 31 dhjetor të çdo viti kalendarik.

ç. “Vendimi i veçantë ekzekutiv” është një urdhër bllokimi apo një urdhër sekuestrimi, që lëshohet nga organet tatimore. Ai është titull ekzekutiv dhe në rast se nuk paguhet vullnetarisht, ekzekutohet forcërisht nga organet tatimore.

Neni 12

Përfaqësuesi i tatimpaguesit

1. Përfaqësuesi i tatimpaguesit është një person që një tatimpagues zgjedh për ta përfaqësuar në lidhje me çështjet tatimore. Zgjedhja bëhet sipas dispozitave të Kodit Civil.

2. Përfaqësuesit e tatimpaguesit të zgjedhur në mënyrë të rregullt marrin përsipër të gjitha të drejtat dhe detyrimet e tatimpaguesit, me përjashtim të rasteve kur me ligj parashikohet ndryshe. Tatimpaguesit që jetojnë jashtë Republikës së Shqipërisë duhet të caktojnë një përfaqësues tatimor në Shqiperi. 

3. Fakti që një përfaqësues bën një gabim në deklarimin dhe pagesën e tatimeve, nuk e shkarkon tatimpaguesin nga përgjegjësia për gabimin. 

Neni 13
Agjentët tatimorë
1. Agjenti tatimor është një person, jo i punësuar në organet tatimore, i cili sipas këtij Ligji apo çdo ligji tjetër të sistemit tatimor është përgjegjës për llogaritjen, mbajtjen në burim për një tatimpagues dhe kalimin e tatimeve dhe taksave në buxhet.

2. Në përputhje me të drejtat dhe detyrimet e tij, agjenti tatimor ka të njëjtin status me tatimpaguesin nëqoftëse me ligj nuk përcaktohet ndryshe.

3. Agjenti tatimor është i detyruar :

a. Të llogarisë, të mbajë në burim për tatimpaguesin dhe të transferojë në buxhet, në mënyrë korrekte dhe në kohën e duhur shumat e tatimeve e taksave;

b.  Të mbajë regjistrime për të ardhurat e paguara tatimpaguesve dhe për tatimet e mbajtura dhe të transferuara në buxhet duke përfshirë mbajtjen e regjistrimeve të veçanta për çdo tatimpagues;

c. T’u japë organeve tatimore dokumentacionin e kërkuar për kontrollin e saktësisë së llogaritjeve, të mbajtjes në burim dhe të pagimit te tatimeve e taksave;

d. Të përmbushë të gjithë detyrimet e tjera të përcaktuara nga ligjet tatimore.

4. Për mospërmbushje apo përmbushje me mangësi të detyrimeve të tyre të përcaktuara në ligjet tatimore, agjentët tatimore mbajnë përgjegjësi në përputhje me proçedurat e vendosura nga ky ligj dhe aktet e tjera ligjore.

Neni 14

Përgjegjësia tatimore

1. Përgjegjësia tatimore e një personi fillon kur personi është i përfshirë në aktivitete ose fiton pasuri të cilat kanë elementë të tatueshëm sipas dispozitave të legjislacionit tatimor.

2. Përgjegjësia tatimore mbaron kur një person nuk është i përfshirë më në aktivitete ose nuk zotëron më pasuri të cilat kanë elementë të tatueshëm dhe i ka paguar të gjitha tatimet, taksat, gjobat dhe interesat për të cilat detyrohet.

K R E U   II

ADMINISTRATA TATIMORE

Neni 15
Struktura e administratës tatimore

Administrata tatimore administron tatimet e taksat në Shqipëri. Administrata tatimore përbëhet nga :

a. Drejtoria e Përgjithshme e Tatimeve;

b. Degët e tatimeve në rrethe;

c. Komisioni i Apelimit të Tatimeve; 

d. Zyrat tatimore të pushtetit vendor.

Neni 16

Drejtoria e Përgjithshme e Tatimeve
1. Drejtoria e Përgjithshme e Tatimeve është autorieti qëndror i vetëm tatimor në Republikën e Shqipërisë. Drejtoria e Përgjithshme e Tatimeve dhe Degët e saj në rrethe janë organet kompetente që zbatojnë dhe administrojnë tatimet. Ajo e ka selinë në Tiranë. 

2. Drejtori i Përgjithshëm drejton Drejtorinë e Përgjithshme të Tatimeve, si dhe organet tatimore në rrethe. Ai emërohet dhe shkarkohet nga Kryeministri, me propozimin e Ministrit të Financave  dhe përgjigjet para Qeverisë dhe Ministrit të Financave.

3. Drejtori i Përgjithshëm propozon strukturën dhe organizimin e Drejtorisë së Përgjithshme dhe të degëve të saj, të cilat miratohen nga Ministri i Financave. Zëvëndësdrejtorët e Përgjithshëm të Tatimeve emërohen nga Ministri i Financave me propozim të Drejtorit të Përgjithshëm të Tatimeve.

Neni 17

Detyrat e Drejtorisë së Përgjithshme të Tatimeve
Drejtoria e Përgjithshme e Tatimeve kryen detyrat e mëposhtme :

a) Organizon dhe drejton veprimtarinë e të gjithë administratës tatimore qëndrore, për të siguruar mbledhjen e detyrimeve tatimore.

b) Studion dhe përpunon politikat fiskale të shtetit në periudha të caktuara kohe, nëpërmjet propozimit dhe përgatitjes së projektligjeve dhe akteve të tjera nënligjore që kanë të bëjnë me tatimet dhe taksat në Republikën e Shqipërisë.

c) Siguron një zbatim uniform të ligjeve dhe të rregulloreve që kanë të bëjnë me tatimet.

ç) Përgatit udhëzime, metodika, shpjegime dhe opinione për edukimin e tatimpaguesve  për  zbatimin e legjislacionit tatimor. 

d) Përgatit projektprogramin e të ardhurave tatimore për vitin pasardhës.

dh) Mbledh sistematikisht të dhëna, mbikqyr tatimet dhe taksat kombëtare dhe ato vendore si dhe përgatit raporte e analiza që kanë të bëjnë me mbledhjen e të ardhurave tatimore.

e) Zgjidh konfliktet ndërmjet degëve.

ë) Siguron bashkëpunimin e institucioneve të specializuara të kontabilitetit për sa ato janë të lidhura me zbatimin e sistemit tatimor.

f) Organizon dhe vë në jetë edukimin profesional dhe trainimin e personelit të organeve tatimore.

g) Siguron etikën profesionale brenda Drejtorisë së Përgjithshme të Tatimeve dhe degëve të saj.

gj) Kryen të gjitha detyrat e tjera të nevojshme për administrimin e drejtë të sistemit tatimor.

Neni 18

Degët e tatimeve
Drejtoria e Përgjithshme e Tatimeve ka degët e veta në rrethe. Kryetari i Degës drejton degën e tatimeve. Ai emërohet dhe shkarkohet nga Drejtori i Përgjithshëm i Tatimeve. Degët e tatimeve pajisin tatimpaguesit me çertifikatë tatimore, hartojnë projektprogramin e të ardhurave tatimore për rrethin, ndjekin dhe përgjigjen për realizimin e programit të të ardhurave tatimore, përpunojnë deklaratat tatimore, përcaktojnë dhe nxjerrin detyrimin tatimor, bëjnë ruajtjen dhe organizimin e dokumentacionit, kryejnë kontrollin e tatimpaguesve dhe mbledhjen e tatimeve, si dhe zbatojnë vendimet e veçanta ekzekutive.

Neni 19 **

Buxheti i administratës tatimore

Fondet për administrimin e Drejtorisë së Përgjithshme të Tatimeve dhe të Degëve të saj në rrethe sigurohen nga Buxheti i Shtetit. Drejtorisë së Përgjthshme të Tatimeve i lihet 1 përqind e shumes vjetore të tatimeve të mbledhura. Jo më pak se 60 përqind e kësaj shume përdoret për investime, për përmirësimin dhe modernizimin e mjediseve dhe krijimin e kushteve të punës e të banimit dhe për trainimin e punonjësve të administratës tatimore. Pjesa e mbetur përdoret për shpërblimin e punonjësve të Drejtorisë së Përgjithshme të Tatimeve dhe të degëve të tatimeve në rrethe. Këto fonde shpërndahen nga Këshilli i Tatimeve dhe administrohen nga Drejtori i Përgjithshëm i Tatimeve.

Përjashtimisht për vitet 2001, 2002 dhe 2003, Drejtorisë së Përgjithshmë të Tatimeve i lihet 2 përqind e shumës vjetore të tatimeve të mbledhura, të cilat përdoren 70 për qind për investime dhe 30 për qind për shpërblime.

Neni 20

Burimet njerëzore të administratës tatimore
Këshilli i Ministrave vendos kufirin maksimal të numrit të përgjithshëm të punonjësve të administrates tatimore qëndrore, sipas propozimit të Ministrit të Financave. Drejtori i Përgjithshëm i Tatimeve bën emërimin dhe shkarkimin e punonjësve të administratës tatimore, në përputhje me rregullat dhe kriteret e përcaktuara në Kodin e Punës, në ligjin ‘’Për Statusin e Nënpunësit Civil në Republikën e Shqipërisë” dhe në aktet nënligjore në zbatim të tyre.

Neni 21**

Komisioni i Apelimit të Tatimeve

Komisioni i Apelimit të Tatimeve përbëhet nga 7 anëtarë të cilët emërohen nga Ministri i Financave. Nga këta, 3 anëtarë përzgjidhen nga Ministri i Financave, 2 anëtarë përzgjidhen mbi bazën e propozimeve të Bashkimit të Dhomave të Tregtisë dhe Industrisë në konsultim me shoqatat e biznesit, 1 anëtar mbi bazën e propozimeve të shoqatave te ekonomistëve dhe 1 anëtar mbi bazën e propozimit të Ministrit të Drejtësisë. Anëtarët e Komisionit të Apelimit të Tatimeve të jenë të profesionit ekonomist e jurist. Komisioni i Apelimit të Tatimeve është organ i pavarur pranë Ministrit të Financave dhe i pavarur në vendimmarrje. Ai ka në përbërje të tij edhe një sekretar. Mandati i anëtarëve të Komisionit të Apelimit të Tatimeve është jo më pak se dy vjet, me të drejtë ripropozimi dhe riemerimi. Mënyra e funksionimit të Komisionit të Apelimit të Tatimeve, proçedurat e tij operative, proçedurat e shkarkimit të anëtarëve dhe mënyra e shperblimit të tyre përcaktohen me rregullore të nxjerrë nga Ministri i Financave. Komisioni i Apelimit të Tatimeve ka gjithë autoritetin e nevojshëm për të shqyrtuar apelimin e tatimeve, duke përfshirë të drejtën për të kryer hetime dhe rillogaritje të detyrimeve tatimore të përcaktuara.

Neni   22

Zyrat tatimore të pushtetit vendor

Tatimet dhe taksat vendore administrohen nga organet e qeverisjes vendore, të cilat kanë në vartësi zyrat tatimore të pushtetit vendor. 

Dispozitat e këtij ligji vlejnë edhe për administrimin e tatimeve e taksave vendore, brenda kompetencës së organeve të qeverisjes vendore.

Neni  23

Marrëdhëniet me organet e tjera shtetërore

1. Administrata tatimore kryen detyrat e saj në mënyrë të pavarur nga organet e tjera shtetërore qëndrore apo vendore. Ajo nuk shërben si agjent për organet dhe institucionet e tjera shtetërore dhe nuk ka përgjegjësi për të mbledhur detyrimet dhe gjobat  për organet dhe institucionet e tjera shtetërore, përveç rasteve kur me ligj përcaktohet ndryshe.

2. Organet e tjera shtetërore janë të detyruara të japin informacione për administratën tatimore sipas kërkesës së saj për të ndihmuar në zbatimin e legjislacionit tatimor dhe në vendosjen e kontrollit mbi pagimin e tatimeve. Këto organe e kanë të ndaluar të ndërhyjnë në funksionet e administratës tatimore.  

Neni  24

Marrëveshjet me autoritetet e huaja tatimore

Drejtoria e Përgjithshme e Tatimeve ngarkohet për negocimin dhe administrimin e të gjitha marrëveshjeve ndërkombëtare që kanë lidhje me tatimet. Në rastet e mosmarrëveshjeve me autoritetet e huaja tatimore, Drejtoria e Përgjithshme e Tatimeve është përfaqësuesi zyrtar i Republikës së Shqipërisë, e ngarkuar me detyrën për t’i zgjidhur këto  mosmarrëveshje.
Neni  25

Shmangia e konfliktit të interesave
Punonjësit e administratës tatimore janë të ndaluar të kontrollojnë dhe të llogarisin tatimet e të afërmëve të tyre. Punonjësit e administratës  tatimore nuk mund të përfshihen në kontrolle në rastet kur ekziston një marrdhënie e drejtpërdrejtë apo tërthore, konflikt interesi ose mosmarrëveshje vetjake ndërmjet tyre dhe tatimpaguesit. 

Punonjësit e administratës tatimore nuk lejohen të drejtojnë aktivitete private si dhe të jenë të punësuar në sektorin privat.

Neni  26

Masat disiplinore

1. Drejtori i Përgjithshëm i Tatimeve është përgjegjës për dhënien e masave disiplinore ndaj punonjësve të organeve tatimore kur veprimet e këtyre të fundit nuk përbëjnë vepër penale, por janë në kundërshtim me dispozitat e ligjeve tatimore dhe akteve nënligjore. Masat disiplinore merren sipas dispozitave të Kodit të Punës, të ligjit  “Për Statusin e nënpunësit civil në Republikën e Shqipërisë” dhe të akteve nënligjore në zbatim të tyre.

2. Kur punonjësit e Drejtorisë së Përgjithshme të Tatimeve ose degëve te tatimeve, konstatohet se kanë kryer një vepër penale, sipas një raporti apo akt kontrolli me shkrim nga i ngarkuari për verifikim, në këtë rast Drejtori i Përgjithshëm e kalon çështjen në prokurori  për ndjekje penale.

3. Punonjësit e administratës tatimore të cilët abuzojnë me autoritetin e tyre janë përgjegjës për dëmet që i shkaktojnë tatimpaguesve. 

Neni  27

Mbajtja e regjistrimeve
Administrata tatimore regjistron në mënyrë sistematike dhe kronologjike të dhënat e nevojshme për llogaritjen e saktë të detyrimit tatimor. Për këtë arsye, ajo regjistron të gjithë informacionin përkatës të kërkuar nga aktet ligjore e nënligjore ne fuqi, i cili i dorëzohet administratës tatimore drejtpërdrejtë ose tërthorazi.

Neni  28

Sistemi qëndror i të dhënave

Drejtoria e Përgjithshme e Tatimeve krijon sistemin qëndror të të dhënave, i cili përmban të dhënat bazë identifikuese për secilin tatimpagues.

Neni  29

Informimi publik

Drejtoria e Përgjithshme e Tatimeve ka për detyrë t’i shpjegojë publikut përmbajtjen, rolin dhe rëndësinë e ligjeve fiskale, duke përdorur radion, televizionin dhe gazetat. Gjithashtu ajo mund të botojë sqarues, komentarër dhe libra të ndryshëm shpjegues për sistemin tatimor.

K R E U   III

PROÇEDURAT E ADMINISTRIMIT TE TATIMEVE

Neni  30

Pajisja me çertifikatë tatimore
1. Çdo person e fiton të drejtën të ushtrojë veprimtari ekonomike vetëm pasi të regjistrohet në gjykatë. Pas këtij regjistrimi, ai detyrohen të kërkojë pajisjen me çertifikatë tatimore. Kjo kërkesë paraqitet në Degën e Tatimeve të rrethit ku personi ka selinë e veprimtarisë së tij. Mosparaqitja e kërkesës për çertifikatë tatimore nuk e përjashton personin nga përgjegjësia tatimore.

2. Për tu pajisur me Çertifikate Tatimore duhet:  

a. Personat juridikë e fizikë më qarkullim vjetor më të madh se kufiri i regjistrimit për TVSH-në, së bashku me kërkesën duhet të paraqesin në organet tatimore përveç vendimit të gjykatës që miraton regjistrimin e tyre, edhe statutin dhe aktin e themelimit, si dhe informacione kontakti për çdo përfaqësues të tatimpaguesit. 

b. Personat juridikë e fizikë me qarkullim vjetor nën kufirin e regjistrimit për TVSH-në duhet të paraqesin vendimin e gjykatës që miraton regjistrimin e tyre dhe informacione kontakti për çdo përfaqësues të tatimpaguesit.

Organet tatimore duhet të përpunojnë të gjitha kërkesat për çertifikatën tatimore brënda pesë ditëve prej marrjes së kërkesës. 

3. Tatimpaguesit e biznesit të vogël janë të detyruar të përsërisin Çertifikatën Tatimore çdo vit, siç përcaktohet në ligjin nr. 8313, datë 26.03.1998 ‘’Për Tatimin mbi biznesin e vogël’’. Ndërsa tatimpaguesit e regjistruar për TVSH-në, regjistrohen vetëm një herë në momentin e fillimit të veprimtarisë ekonomike.

Neni  31

Tërheqja e çertifikatës tatimore
Tërheqja e çertifikatës tatimore bëhet vetëm sipas dispozitave të këtij ligji. Një person i cili vazhdon veprimtarinë pas tërheqjes së çertifikatës tatimore, është subjekt i masave ndëshkuese në bazë të dispozitave të këtij ligji. Kur kushtet që sollën tërheqjen kanë ndryshuar, tatimpaguesi mund të kërkojë të pajiset përsëri me çertifikatë tatimore.

Neni  32**

Çrregjistrimi i tatimpaguesit
1. Tatimpaguesit dhe përfaqësuesit e tyre mund të kërkojnë të çregjistrohen nga regjistri tregëtar i gjykatës vetëm nëse kanë paguar detyrimet për tatimet dhe taksat apo kanë dhënë garancitë e kërkuara. Gjykata, duhet të njoftojë organin tatimor përkatës rreth kërkesës për çregjistrim të personit. Nëse brenda 20 ditëve, organi tatimor nuk paraqet kundërshtim me shkrim, gjykata e konsideron të dhënë  miratimin e  çregjistrimit.

2. Në rast kundërshtimi nga organi tatimor, gjykata nuk i kryen veprimet për çregjistrimin. Kundërshtimi tërhiqet vetëm pasi janë paguar tatimet ose janë dhënë garancitë. Nëse organi tatimor nuk pranon  të tërheqë kundërshtimin, gjykata duhet ta gjykojë çështjen brenda 30 ditëve nga njoftimi i këtij kundërshtimi.

3. **Organet tatimore kanë të drejtë të çregjistrojnë nga regjistri aktiv i tatimpaguesve çdo tatimpagues, kur provohet se ai për çfarëdo arsye në vitin e fundit fiskal nuk ka ushtruar veprimtari. Në këtë rast, këta tatimpagues mbahen pasive në një regjistër të veçantë të organeve tatimore.

4. Çregjistrimi, në çdo rast nuk eliminon detyrimin tatimor ekzistues.

Neni  33

Vlerësimi tatimor
1. Vlerësimi tatimor është llogaritja që i bën administrata tatimore shumës së detyrimit tatimor si dhe dënimeve administrative e interesave për pagesë të vonuar që detyrohet të paguajë një tatimpagues. Vlerësimi tatimor është detyrim ndaj shtetit, i pagueshëm në buxhet i cili i njoftohet tatimpaguesit me shkrim në mënyrë të drejtëpërdrejtë ose me shërbim postar.

2. Administrata tatimore është e autorizuar të bëjë vlerësim tatimor për çdo detyrim të tatimpaguesve sipas ligjeve tatimore në fuqi mbi bazën e informacioneve të mëposhtëme:

a. informacionet që përmbajne deklaratat tatimore të tatimpaguesve; dhe 

b. materialet e kontrollit dhe çdo informacion tjetër i njohur nga administrata tatimore sipas nenit 36 të këtij ligji.                     

Nëqoftesë një tatimpagues nuk jep informacionin e nevojshëm për një vlerësim tatimor, administrata tatimore ka të drejtën të vlerësoje tatimin mbi bazën e çdo informacioni të vlefshëm të përcaktuar në akte nënligjore.

3. Në rastet kur ligjet tatimore nuk kërkojnë pagimin e detyrimeve nëpërmjet deklarimit dhe në rastet kur administrata tatimore gjykon se vlerësimi tatimor i bërë më parë nuk ka qënë i saktë, ajo mund të bëjë një vlerësim të ri dhe ta dërgoje njoftim vlerësimin tek tatimpaguesi sipas pikës 1 të këtij neni. Administrata tatimore mund të bëjë një vlerësim ose ndryshojë një vlerësim të bërë më parë derisa periudha kufizuese e përcaktuar në nenin 35 të këtij Ligji nuk ka mbaruar.

4. Në rastin kur për një tatim kërkohet deklaratë tatimore, deklarata përcakton detyrimin tatimor të tatimpaguesit dhe ajo konsiderohet të jetë:

a) Vlerësim tatimor për një tatim; dhe

b) njoftim dhe kërkesë për të paguar një tatim në afatin e përcaktuar në ligj.

5. Për tatimet e mbajtura në burim, kur një tatimpagues nuk paraqet një deklaratë tatimore, administrata tatimore nuk bën në këtë rast një vlerësim tatimor për detyrimin e tatimpaguesit mbi bazën e informacioneve të tjera. Administrata tatimore në këtë rast e konsideron të bërë vlerësimin tatimor të detyrimit të tatimpaguesit.    

6. Kryetari i degës së tatimeve ka të drejtë të nxjerrë një urdhër të veçantë ekzekutiv para datës në të cilën tatimi duhet të paguhet, nëqoftëse ky veprim kërkohet të kryhet për të siguruar mbledhjen e detyrimeve si në rastin e veçante kur tatimpaguesi mendohet se tenton të bëjë evazion nëpërmjet largimit, transferimit të aseteve tek një person tjetër ose duke ndërmarrë veprime të tjera të cilat rrezikojnë mbledhjen e detyrimeve sidomos kur për të është bërë një vlerësim tatimor. Vlerësimi tatimor i bërë në këtë mënyrë mund të kundërshtohet nga tatimpaguesi përfshirë këtu edhe ankimimin në organet gjyqësore. 

Njoftimi i vlerësimit tatimor dhe kërkesave për pagimin e detyrimeve
Tatimpaguesit i jepet njoftim vlerësimi për një detyrim tatimor. Njoftimi për vlerësimin tatimor duhet të përmbajë informacionin e mëposhtëm:

a) Emrin dhe mbiemrin e tatimpaguesit, si dhe emrin tregtar të tij.  

b) Numrin e identifikimit dhe kodin fiskal të tatimpaguesit.

c) Datën e njoftim vlerësimit.

ç) Qëllimin e lëshimit të njoftim vlerësimit, periudhën apo periudhave që ai u referohet.

d) Shumën e detyrimit të vlerësuar, dënimet dhe interesat eventuale për pagesë të vonuar.  

dh) Kërkesën për pagimin e tatimit dhe afatin e pagesës.                                              

e) Vendin dhe mënyrën e pagesës së detyrimit.

ë) Një përshkrim të arsyeve të bërjes së vlerësimit tatimor.

f) Proçedurat e apelimit.

Parashkrimi i së drejtës për përcaktimin e detyrimit tatimor
1. E drejta e organeve tatimore për të kontrolluar dhe për të korrigjuar vlerësimin e një detyrimi tatimor, parashkruhet 5 vjet pas lindjes së detyrimit (koha që tatimi duhej te ishte deklaruar ose paguar, cilido qofte çasti më i fundit në kohë) Afati i parashkrimit ndërpritet në rastet e mëposhtme:

a)  Gjatë apelimit të këtij detyrimi.

b)  Gjatë kohëzgjatjes së garancisë për një pagesë tatimore.

c) Gjatë periudhës në të cilën tatimpaguesi për këtë detyrim është nën një hetim zyrtar në vazhdim, deri në dhënien e një vendimi përfundimtar.

Ç) Gjatë periudhës në të cilën tatimpaguesi është i përfshirë në një çështje penale që ka lidhje me këtë detyrim tatimor.

2. Pas çdo ndërprerjeje, afati rifillon që nga çasti i ndërprerjes. Në çdo rast, e drejta për të kontrolluar dhe për të korigjuar një vlerësim të një detyrimi tatimor, parashkruhet 15 vjet pas lindjes së detyrimit tatimor.

3. Çështjet penale rregullohen sipas afateve të parashkrimit të parashikuara nga Kodi Penal i Republikës së Shqipërisë.

Metoda alternative të përcaktimit të detyrimit tatimor
Organet tatimore mund të rikarakterizojnë transanksionet për të reflektuar situatën ekonomike reale dhe ato mund të mos marrin parasysh formën e transaksionit për të përcaktuar me saktësi përmbjatjen e tij. Rikarakterizimi i transaksioneve bëhet:

a) Kur tatimpaguesi, për një periudhë të caktuar tatimore, nuk ka deklaruar detyrimet e tij tatimore, siç përcaktohet në ligjet e veçanta tatimore.

b) Kur gjatë kontrollit të kryer nga organet tatimore nuk gjëndet dokumentacioni i duhur për përcaktimin e detyrimit tatimor, ose kur ky dokumentacion ka mangësi serioze, te cilat nuk lejojnë paraqitjen e situatës reale të tatimpaguesve dhe llogaritjen e detyrimeve të tyre tatimore.

c) Kur tatimpaguesit manipulojnë çmimet e shitjes. Në këtë rast organet tatimore marrin për bazë çmimet reale të tregut.

Rikarakterizimi i transaksioneve për të reflektuar situatën ekonomike reale të një tatimpaguesi mund të bëhet vetëm me urdhër të kryetarit të degës së tatimeve, në bazë të propozimit me shkrim të inspektorëve të grupit të kontrollit. Përcaktimi i detyrimeve në rastet e mësipermë bëhet siç përcaktohet në udhëzimin në zbatim të këtij ligji dhe ato që përfshijnë përdorimin e koefiçientëve teknikë, vlerësimin dhe zhvlerësimin e pasurisë, standartet industriale, numrin e punonjësve, llojin e klientëve, çmimet krahasuese dhe qarkullimin e mallrave të tatimpaguesve të ngjashëm.

Përcaktimi i këtyre treguesve bëhet në mbështetje të ligjeve në fuqi, si dhe informacionin e dhënë nga shoqatat e specializuara të biznesit.

Neni 36/1 **

Arkëtimet dhe pagesat

Për çdo transaksion shitblerjeje që e kalon vlerën 1 milion lekë, tatimpaguesit, që shesin dhe ata që blejnë, nuk mund të bëjnë arkëtime ose pagesa në lekë në dorë (cash). Në këtë rast ata janë të detyruar të veprojnë me kalime në llogari bankare.

Neni 36/2 **

Afishimi i çmimeve të shitjes

Tatimpaguesit, që kryejnë furnizime mallrash ose shërbimesh, janë të detyruar të afishojnë  çmimin e shitjes së mallit që ata furnizojnë, ose shërbimit që ata kryejnë, pavarësisht nga natyra e furnizimit dhe nga statusi i blerësit. Në rastin e shitjeve me shumicë, afishimi nënkupton pasqyrimin e shitjes në një listë të veçantë, e cila hartohet nga tatimpaguesi.

Neni 36/3 **

Shmangiet tatimore

Shmangie tatimore quhet çdo veprim i tatimpaguesit, i cili paraqet pamje të rreme të të dhënave të tij identifikuese, me qëllim shtrembërimin e të dhënave të domsdoshme për vlerësimin dhe përcaktimin e detyrimeve tatimore.

Neni 36/4**

Dispozitat e këtij ligji dhe të gjitha dispozitat e ligjeve të tjera tatimore zbatohen edhe në rastin e ushtrimit të veprimtarive ekonomike, që bien në kundërshtim me legjislacionin në fuqi, por që nuk përbëjnë vepër penale.

Neni 37

Pagimi i tatimeve
Tatimet janë të detyrueshme për t’u paguar në afatet e përcaktuara në ligjet e veçanta tatimore.

Neni 38
Vendi i pagimit të detyrimeve tatimore
 1. Detyrimet tatimore paguhen në degët apo agjensitë bankare dhe në zyrat postare,  organet eprore të të cilave kanë marrëveshje kontraktuale me organet tatimore. Pagesat me valutë të huaj konvertohen në bankë me kursin zyrtar të këmbimit të ditës përkatëse.

2. Drejtori i Përgjithshëm i Tatimeve mund të hyjë në marrëveshje kontraktuale me subjekte, sipas të cilave ato marrin përsipër të pranojnë deklaratat tatimore dhe pagesat si një agjent tatimor. Subjektet që hyjnë në këto marrëveshje janë të detyruara të dërgojnë deklaratat dhe dokumentat shoqëruese në degët përkatëse të Drejtorisë së Përgjithshme. Pagesat tatimore depozitohen ose transferohen në llogarinë ose llogaritë e buxhetit të shtetit. 

3. Kur degët dhe zyrat doganore mbledhin detyrime tatimore, shuma e derdhur në llogaritë përkatëse të doganave, në fund të asaj dite, do të transferohet e plotë në llogarinë bankare të organit tatimor përkatës.

Kthimi i tatimeve të paguara më tepër
1. Nëqoftëse shuma e paguar e një tatimi është më e madhe se shuma e tatimit që tatimpaguesi duhet të paguante, organet tatimore:

a. shumën e paguar më tepër e kalojnë për llogari të detyrimeve të tjera          tatimore të papaguara të tatimpaguesit; 

b. me pëlqimin e tatimpaguesit, shumën e paguar më tepër e kalojnë për llogari të detyrimeve të mëvonshme të tatimpaguesit;  

c. në qoftë se nuk është përcaktuar ndryshe në ligjet tatimore, shumën e paguar  tepër ia kthejnë tatimpaguesit brenda 30 ditëve nga data e paraqitjes së  kërkesës së tij me shkrim. Nëse nuk respektohet ky afat, administrata tatimore është e detyruar ti paguajë tatimpaguesit interesat përkatëse.

2.  Në qoftë se shuma e tatimit e paguar tepër nga tatimpaguesi është përdorur për kompensimin e detyrimeve të tjera tatimore të tatimpaguesit, administrata tatimore duhet ta njoftojë atë.

Zgjatja e afatit të pagesës
1. Përkundrejt një kërkese me shkrim të argumentuar të tatimpaguesit, në përputhje me Rregulloren e Ministrit të Financave, Drejtoria e Përgjithshme e Tatimeve mund shtyjë afatin e caktuar për deklarimin dhe pagesën e një detyrimi, përveç TVSH-së, data e deklarimit dhe e pagesës të së cilës është absolute. Zgjatja nuk mund t’i kalojë 30 ditët dhe mund të bëhet vetëm kur ka arsye të forta dhe të argumentuara të cilat përcaktohen në Rregulloren e Ministrit të Financave. Zgjatja e afatit nuk ndërpret llogaritjen dhe pagimin e interesave. Ato llogariten dhe paguhen duke marrë për bazë datën normale të deklarimit dhe të pagesës së detyrimeve. Në rastet kur tatimpaguesi kërkon një zgjatje të afatit për të paguar detyrimin tatimor, organet tatimore mund të kërkojnë garanci.  Zgjatja e afatit është një akt me shkrim. 

2. Kërkesa për një garanci përfshin një përshkrim të arsyeve për të dhe për shumën e kërkuar. Garancia jepet me para në dorë, depozita në llogari apo në tituj të shkëmbyeshëm, bono, dhe garanci bankare. Kërkesa për garanci i bëhet e ditur tatimpaguesit zyrtarisht. Ajo mund të apelohet në rrugë normale. Apelimi nuk përjashton tatimpaguesin nga paraqitja e garancisë.

Neni  41
Pagesa me këste

Në raste të veçanta dhe të argumentuara me gjëndjen financiare, kur një tatimpagues nuk mund të paguajë plotësisht dhe menjëherë detyrimin tatimor, organi tatimor përkatës, sipas kërkesës me shkrim të tij, mund të hartojë një plan pagese me këste. Në raste të tilla, kryetari i degës së tatimeve në rreth duhet të kërkojë garanci siç përmendet në pikën 2 të nenit 40 dhe tatimpaguesi duhet të paguajë interesat për të gjithë kohëzgjatjen e pagesës me këste. Ky favor anullohet kur kushtet në të cilat është hartuar, nuk ekzistojnë më. Plani i pagesës me këste është një marëveshje me shkrim e përgatitur sipas përcaktimit në Kodin Civil dhe e firmosur nga Kryetari i Degës përkatëse të tatimeve e nga tatimpaguesi.

Neni  42** 

(shfuqizohet)

Neni 43 **

Detyrimi për pagesë të menjëhershme

Para se të paraqiten për apelim, tatimpaguesit janë të detyruar të parapaguajnë vetëm detyrimin tatimor, pa përfshirë interesat dhe gjobat e mundshme ose të paraqesin garancitë e nevojshme. Në rastin e garancisë, për periudhën e apelimit, llogariten të gjitha interesat. 

Neni  44

Interesat për pagesë të vonuar
1. Nëqoftëse detyrimet tatimore nuk janë paguar në kohën e duhur siç përshkruhet në ligjet e veçanta tatimore, tatimpaguesit janë të detyruar të paguajnë interesa mbi shumën e tatimit të papaguar nga data në të cilën pagesa ka qenë e detyrueshme deri në datën në të cilën pagesa është kryer. Interesi për mospagimin në kohë të detyrimit tatimor është 5 për qind për muajin e parë të vonesës dhe 2 për qind për çdo muaj tjetër. Interesi minimal i zbatuar nuk mund të jetë më i vogël se 10 për qind. 

Përjashtohen nga pagimi i interesave për pagesë të vonuar tatimpaguesit që i nënshtrohen ligjit Nr. 8313, datë 26. 3. 1998 ‘’Për Tatimin mbi Biznesin e Vogël’’.

2. Interesat zbatohen automatikisht dhe nuk hiqen nga asnjë autoritet.

Proçedurat e zakonshme të mbledhjes me forcë të detyrimeve

1. Nëse një tatimpagues nuk ka paguar çfarëdo shume të detyrimit tatimor, administrata tatimore, nëpërmjet një urdhëri me shkrim i kërkon çdo banke që mban llogari të tatimpaguesit, t’i mbajë këtij të fundit një shumë, që është më e vogla ndërmjet:

a. shumës që, në përputhje me njoftimin, është kërkuar për t’u mbajtur;

b. shumës që, në atë kohë, disponon llogaria bankare e tatimpaguesit.

Shuma që administrata tatimore kërkon të mbahet nga çdo bankë nëpërmjet urdhërit me shkrim, është e para në radhën e pagesave, kur nuk përcaktohet ndryshe me një ligj tjetër.

2. Kur banka nuk mban shumën e kërkuar sipas pikës 1 të këtij neni, atëhere ajo i paguan organit tatimor një penalitet në masën 0,2 për qind në ditë për shumën e detyrimit të pambajtur.

3. Një kopje e çdo njoftimi të bërë sipas paragrafit 1 të këtij neni, do t’i jepet edhe tatimpaguesit.

Neni  46

Proçedurat e jashtëzakonshme të mbledhjes me forcë të detyrimeve
Nëse organet tatimore kanë evidentuar se një tatimpagues nuk mund të paguajë, se planifikon të largohet nga Republika e Shqipërisë për t’i shpëtuar pagesës së detyrimeve tatimore, ose konstatohet se kërkon të transferojë pasuri jashtë shtetit përpara se të ketë paguar detyrime të konsiderueshme tatimore, organet tatimore kanë të drejtë të venë në zbatim proçedura të jashtëzakonshme për të mbledhur me forcë detyrimet:

a. Kryetari i degës se tatimeve ka të drejtë të nxjerrë një vendim të veçantë ekzekutiv për të sekuestruar pasurinë. Ky vendim ekzekutohet nga Policia Tatimore. Vendimi i veçantë ekzekutiv nuk kufizohet vetëm në shumën e tatimeve, por nuk duhet as të tejkalojë masën për sigurimin e pagesës së detyrimeve tatimore. Sekuestrimi i pasurisë ndjek këtë rradhë:

i) Pasuritë e luajtshme të tatimpaguesit.

ii) Pasuritë e paluajtshme kudo që ato ndodhen.

Pasuritë e sekuestruara si më sipër, kalojnë në favor të shtetit dhe llogariten të konfiskuara mbas 30 ditësh nga marrja e vendimit te sekuestrimit. Ato shiten siç përcaktohet në aktet normative në fuqi. Të ardhurat e arkëtuara nga shitja e tyre, pasi zbriten shpenzimet e ruajtjes dhe shitjes, përdoren për likuidimin e detyrimit të papaguar. Pjesa e të ardhurave që mund të mbetet, i kthehet tatimpaguesit. 

b. Nëqoftëse dispozitat e mësipërme nuk mjaftojnë për mbledhjen e detyrimeve tatimore, Drejtori i Përgjithshëm i Tatimeve:

i) bën denocimin e menjëhershëm në organet e Prokurorisë në bazë të nenit 181 të Kodit Penal;

ii) kërkon nga organet përkatëse të bllokojnë transferimin e pasurive të tatimpaguesit.

c. Nëse tatimpaguesi nuk mund të paguajë, organi tatimor mund të fillojë praktikat e falimentimit si kreditor i interesuar në bazë të ligjit nr. 8017, datë 25.10.1995  ‘’Për Proçedurat e Falimentimit’’.

Neni 46/1**

E drejta e hyrjes dhe e inspektimit

Personi i autorizuar nga organi tatimor mund të hyjë dhe të kërkojë në çdo vend që përfshin çdo tokë, ndërtesë, automjet, anije etj., kur ai ka arsye për të besuar që mallrat ose dokumentat e përdorura prej personit të tatueshëm për qëllimet e zbatimit te këtij ligji mbahen atje.

Personi autorizuar nga organi tatimor, që hyn në mjediset e biznesit të tatimpaguesit, i inspekton ato duke kërkuar çdo dokument, gjendjen e mallrave etj. Ai mund të inspektojë dhe të marrë kopje të çdo llogarie, regjistrimi ose dokumenti. Ai mund të inspektojë dhe të kontrollojë, gjithashtu, edhe operimet me kompjuter, arka regjitruese ose pajisje të tjera, si dhe të marrë kopje të çdo llogarie, regjistrimi ose informacioni tjetër të mbajtur nëpërmjet këtyre mjeteve.

Neni 46/2**

Parashkrimi i detyrimeve të papaguara

1.Afati i parashkrimit të një detyrimi tatimor të papaguar është 6 vjet nga data kur vlerësimi tatimor i është njoftuar zyrtarisht tatimpaguesit. Afati i parashkrimit ndërpritet në rastet e mëposhtme:

a. gjatë apelimit të këtij detyrimi;

b. gjatë kohëzgjatjes së garancisë për këtë pagese tatimore;

c. gjatë periudhës në të cilën tatimpaguesi është nën një hetim zyrtar në një çështje penale që ka lidhje me këtë detyrim, deri në dhënien e një vendimi  përfundimtar;

ç. gjatë periudhës në të cilën tatimpaguesi është përfshirë në një çështje penale që ka lidhje me këtë detyrim tatimor.

2.Pas çdo ndërprerje, afati rifillon nga çasti i ndërprerjes. Në çdo rast, e drejta për të mbledhur një detyrim tatimor të papaguar, parashkruhet 15 vjet nga data kur vlerësimi tatimor i është njoftuar zyrtarisht tatimpaguesit.

Neni  47

Përcaktimi dhe pagimi i gjobave për dënimet administrative
Për shkeljen e ligjeve tatimore, përcaktohen dënime në varësi të shkallës së fajit në një rast konkret, si dhe mbi bazën e të dhënave të mëparshme për tatimpaguesin. Organet tatimore përcaktojnë dënimet administrative në të njëjtën kohë që përcaktojnë dhe shkeljen përkatëse për të cilën ato vihen. Për çdo qëllim, gjobat vlerësohen si një pjesë e pandarë e detyrimit tatimor të tatimpaguesit. Të gjitha proçedurat dhe apelimet që zbatohen për tatimet përdoren edhe për gjobat. Gjobat janë si çdo detyrim tjetër tatimor dhe paguhen në të njëjtën mënyrë si dhe tatimet. Kur bëhet më shumë se një shkelje, vendosen dënime administrative të veçanta për secilën prej tyre.

Neni  48

Shkeljet dhe dënimet e përcaktuara në ligjet e veçanta tatimore
Për shkeljet e përcaktuara në ligjet e veçanta tatimore, jepen dënime administrative në përputhje me përcaktimin e bërë në këto ligje.

Neni  49
Shkeljet dhe dënimet në lidhje me regjistrimin
1. Konsiderohen shkelje të lidhura me regjistrimin shkeljet e mëposhtëme:

a) Kryerja e veprimtarisë pa u pajisur më parë me çertifikatën tatimore.

b) Mosnjoftimi i organeve tatimore për ndryshime në të dhënat e tatimpaguesit si mosnjoftimi për ndryshimin e adresës së veprimtarisë dhe mosnjoftimi i adresave të reja të ushtrimit të veprimtarisë.

2. Për shkeljet e përcaktuara në pikën 1 jepen këto dënime:

a. Tatimpaguesit me volum qarkullimi vjetor më të madh se kufiri i regjistrimit për TVSH-në, të cilët kryejnë veprimtari pa u pajisur me çertifikatë tatimore dënohen me gjobë nga 50 mijë deri në 100 mijë lekë. Ndërsa tatimpaguesit e bisnesit të vogël që kryejnë veprimtari pa u pajisur me çertifikatë tatimore ose pa e ripërsëritur atë, dënohen me gjobë nga 20 mijë deri në 50 mijë lekë.       

b. Mosnjoftimi i organeve tatimore për ndryshime në të dhënat e tatimpaguesit si mosnjoftimi për ndryshimin e adresës së veprimtarisë dhe mosnjoftimi i adresave të reja të ushtrimit të veprimtarisë, dënohen me gjobë 20 mijë deri në 50 mijë lekë.     

3. Kur edhe pas vendosjes së dënimeve, tatimpaguesit vazhdojnë të mos regjistrohen, kryetari i degës së tatimeve të rrethit përkatës ka të drejtë të nxjerrë një vendim të veçante ekzekutiv me anë të të cilit urdhëron:

a. vendosjen e sekustros mbi mallrat, materialet, të ardhurat e realizuara dhe mbi aktivet e tjera të përdorura për veprimtari ekonomike, dhe   

b. mbylljen e aktivitetit deri në pajisjen me çertifkatë tatimore.  

Neni  50
Shkeljet dhe dënimet për agjentët tatimorë

1. Përbëjnë shkelje për agjentët tatimorë:

a. Mosllogaritja, mosmbajtja e tatimeve në burim dhe e taksave për tatimpaguesin dhe mostransferimi në buxhet, në mënyrë korrekte dhe në kohën e duhur i tatimeve dhe taksave.

b. Mosmbajtja e regjistrimeve për të ardhurat e paguara tatimpaguesve dhe për tatimet e taksat e mbajtura dhe të transferuara në buxhet duke përfshirë mbajtjen e regjistrimeve të veçanta për çdo tatimpagues.

c. Mosdhënia organeve tatimore e dokumentacionit të kërkuar për kontrollin e saktësisë së llogaritjeve, të mbajtjes në burim dhe të pagimit të tatimeve e taksave.

2. Për shkeljet e përcaktuara sipas pikës 1 të këtij neni, jepen këto dënime:

a. Për shkeljet e përcaktuara në pikën 1 shkronja “a”, agjentët tatimorë janë të detyruar të paguajnë përveç detyrimit tatimor edhe një gjobë të barabartë me shumën e këtij detyrimi.  

b. Për shkeljet e përcaktuara në piken 1 shkronja “b”, agjentët tatimorë dënohen me gjobë në masën 10 mijë deri në 50 mijë lekë.

c. Për shkeljet e përcaktuara në pikën 1 shkronja “c”, agjentët tatimorë dënohen me gjobë në masën 50 mijë lekë.

Neni 50/1**

Shkeljet dhe dënimet për klientët

Kushdo që blen mallra e shërbime është i detyruar të kërkojë të pajiset me dokumentin e blerjes, që mund të jetë fature TVSH-je, fature e thjeshtë ose kupon tatimor (i lëshuar me arkë regjistruese). Mospajisja e këtyre dokumenteve:

1. Nga ana e blerësve individë, dënohet me gjobë me vlerën 5.000 lekë.

2. Nga ana e blerësve që janë tatimpagues të biznesit të vogël, dënohet me gjobë me vlerën 20 mijë lekë.

3. Nga ana e blerësve që janë tatimpagues të regjistruar në TVSH-në, si dhe në çdo rast tjetër, dënohet me gjobë me vlerë 30 mijë lekë.

Neni  51
Shkeljet dhe dënimet për mosdhënie informacioni
Për këdo që nuk jep për organet tatimore informacionet e përcaktuara sipas neneve 65, 66 dhe 67 të këtij ligji, jepet një dënim 100 mijë deri në 200 mijë lekë.

Neni   52**
Shkeljet dhe dënimet për mosdokumentim
Ruajtja, përdorimi dhe transportimi i mallrave pa dokumentacionin e përcakuar  me udhëzim të Ministrit të Financave, kur nuk është përcaktuar ndryshe në këtë ligj dhe në ligjet e veçanta tatimore, dënohet me gjobë nga 30 deri në 50 mijë lekë.  
Neni 52/1 **

Shkeljet dhe dënimet për kryerjen e arkëtimeve dhe të pagesave me lekë në dorë (cash)

Kryerja me lekë në dorë e transaksioneve të shitblerjes, që e kalojnë vlerën 1 milion lekë, përbën shkelje si për shitësin, ashtu edhe për blerësin dhe dënohet me një gjobë të barabartë me 5 për qind  të vlerës së transaksionit të kryer. Gjoba vendoset njëkohësisht si për shitësin, ashtu edhe për blerësin.

Neni 52/2 **

Shkeljet dhe dënimet për mosafishimin e çmimeve të shitjes

Mosafishimi i çmimeve të shitjes së mallrave ose i shërbimeve përbën shkelje dhe dënohet me gjobë 50 mijë lekë për tatimpaguesit e regjistruar në TVSH dhe me gjobë 10 mijë lekë për tatimpaguesit e bisnesit të vogël. 

Neni   53

Shkeljet për dhe dënimet për moslejimin e hyrjes dhe të kontrollit

1. Moslejimi nga tatimpaguesit i hyrjes dhe pengimi për kryerjen e kontrollit nga ana e organeve tatimore apo përpjekjet e tatimpaguesve për të ndaluar veprimin e organeve tatimore direkt apo indirekt, vetë ose nëpërmjet një personi tjetër, konsiderohen shkelje të këtij ligji dhe dënohen:

a) Tatimpaguesit e regjistruar për TVSH-në dënohen me gjobë 1 milion lekë.     

b) Tatimpaguesit e regjistruar për tatimin mbi bisnesin e vogël dënohen me gjobë 10 mijë deri në 20 mijë lekë.

Neni  54

Shkeljet dhe dënimet penale
Shkeljet që përbëjnë vepër penale, përveç dënimeve administrative të përcaktuara në këtë ligj dhe në ligje të tjera tatimore, dënohen edhe penalisht, në përputhje me dispozitat e Kodit Penal te Republikës së Shqipërisë.

Neni  55

Proçedurat e apelimit

1.Tatimpaguesit kanë të drejtë të apelojnë me shkrim çdo akt zyrtar të organit tatimor që prek tatimpaguesin në lidhje me shumën dhe mënyrën me anë të së cilës janë përcaktuar detyrimet tatimore, me bazën ligjore të përcaktimit, me kërkesat për rimbursim, me vendimet e veçanta ekzekutive apo çdo veprim (apo mosveprim) të parregullt të organeve tatimore apo të punonjësve të tyre. Apelimi duhet t’i paraqitet organit tatimor të shkallës më të ulët të detyrimit tatimor përkatës, brënda 30 ditëve nga marrja e njoftimit, dhe ai duhet të përmbajë periudhën përkatëse tatimore, shumën e detyrimit tatimor që kundërshtohet e të dhëna të tjera. Për çdo apelim tatimor, tatimpaguesi duhet të paraqesë  bashkëlidhur një kopje të përcaktimit të detyrimit tatimor. 

2. Të gjithë organet tatimore duhet të nxjerrin një vendim brënda 30 ditëve nga paraqitja e apelimit. Nëse tatimpaguesi nuk është dakort me vendimin e organit tatimor, vendimi mund të apelohet në organin tjetër më të lartë të hierarkisë së apelimeve tatimore, brenda 30 ditëve nga marrja e vendimit të shkruar. Hierarkia e apelimit tatimor nga më e ulëta tek më e larta është si më poshtë:

a. Organet e qeverisjes vendore për tatimet dhe taksat vendore dhe degët e tatimeve në rrethe për tatimet dhe taksat nacionale me përjashtim të TVSH-së.

b. Drejtoria e Përgjithshme e Tatimeve për tatimin mbi vlerën e shtuar. 

c. Komisioni i Apelimit të Tatimeve për çdo lloj tatimi dhe takse nacionale e vendore me përjashtim të TVSH-së. 

d. Sistemi gjyqësor për çdo lloj tatimi e takse nacionale e vendore.

Një çeshtje nuk mund të shqyrtohet në një nivel më të lartë apelimi pa u shqyrtuar në nivelin më të ulët.

Neni   56

Proçedurat e shqyrtimit të apelimeve tatimore 

Gjatë shqyrtimit të apelimit tatimor, organi tatimor ka të njëjtën të drejtë, si edhe organi që përcakton detyrimin tatimor fillestar. Ky organ nuk kufizohet vetëm në çështjet e ngritura në apelim, ai mund të njihet me të gjitha problemet tatimore. Tatimpaguesi ka të drejtë të paraqitet vetë për të shpjeguar çështjet e apelimeve tatimore. Apelimi tatimor nuk mund të tërhiqet nëse zbulohen fakte që vërtetojnë se shuma e detyrimeve të caktuara nuk është e mjaftueshme.

Neni   57

Apelimi në degët e tatimeve dhe në Drejtorinë e Përgjithshme
Drejtoria e Përgjithshme dhe Degët e saj shqyrtojnë kërkesën për apelim të një tatimpaguesi dhe marrin vendime mbi bazën e kontrolleve dhe përcaktimeve të tyre të mëparshme tatimore, në bazë të informacionit të caktuar dhe të mbështetur në të gjitha argumentat e tatimpaguesit. Vendimi përcakton shumën e detyrimit tatimor sipas mënyrës që e quan të arsyeshme. Vendimi, duhet të japë një shpjegim të shkurtër dhe i dërgohet tatimpaguesit jo më vonë se 30 ditë nga data e paraqitjes së apelimit.

Neni  58

Komisioni i apelimit të tatimeve
Komisioni i Apelimit vendos mbi bazën e të gjithë të dhënave të duhura që ka, pa u kufizuar në propozimet e palëve apo në detyrimin tatimor të përcaktuar më parë. Kur Komisioni i Apelimit Tatimor shqyrton një apelim dhe Dega është e mendimit se detyrimi tatimor i përcaktuar duhet të ndryshohet, të dyja palët thirren shprehimisht të paraqiten përpara Komisionit. Vendimi duhet të jetë i arsyetuar dhe i dërgohet tatipaguesit, jo më vonë se 30 ditë nga data në të cilën është paraqitur kërkesa për apelim. 

Neni   59

Sistemi gjyqësor

Tatimpaguesi, pasi ka ndjekur të gjitha shkallët e ankimit administrativ të parashikuar në këtë ligj, ka të drejtë t’i drejtohet gjykatës.

Neni   60

E drejta për informim e tatimpaguesve  

Kur ndaj një tatimpaguesi hapet një çështje gjyqësore, ai ka të drejtë të shqyrtojë dokumentacionin përkatës, përveç rasteve kur është e rëndësishme ruajtja e sekretit të interesave publike apo private, siç është rasti i sekretit të biznesit të një të treti si dhe rasti i sekretit te identitetit të informatorëve. Mospranimi i kërkesës për ekzaminim kërkon një vendim të veçantë ekzekutiv nga Drejtori i Përgjithshëm i Tatimeve.

K R E U   IV

KONTROLLI ADMINISTRATIV

Neni   61

Mbajtja e regjistrimeve
1. Tatimpaguesit të cilët janë subjekte të tatimit mbi vlerën e shtuar janë të detyruar të mbajnë regjistra, libra, dokumentacion dhe llogari kontabile në përputhje me ligjin ‘’Për Kontabilitetin’’, me ligjin ’’Për dokumentimin dhe mbajtjen e llogarive për tatimet’’, me ligjin ‘’Për Tatimin mbi Vlerën e Shtuar’’ dhe me aktet nënligjore në zbatim të tyre.

2. Tatimpaguesit të cilët janë subjekte të tatimit mbi bisnesin e vogël janë të detyruar të mbajnë rregjistra, libra dhe dokumentacion në përputhje me ligjin “Për dokumentimin dhe mbajtjen e llogarive për tatimet”, me ligjin “Për tatimin mbi bisnesin e vogël’’ dhe me aktet nënligjore në zbatim të tyre. 

3. Tatimpaguesit e tjerë janë të detyruar të mbajnë regjistrimet dhe dokumentacionin e nevojshëm për përcaktimin e detyrimeve të tyre tatimore.

Neni   62

Paraqitja e të dhënave dhe deklarimi
1. Tatimpaguesit janë të detyruar të paraqesin deklarata per të dhënat e parashikuara në ligjet tatimore përkatëse. Nëse paraqitja e një të dhëne nuk qëllon në ditë punë në Republikën e Shqipërisë, data e paraqitjes do të jetë gjithnjë dita e parë e punës që vjen më pas, përveç rastit të TVSH-së.  Data e paraqitjes së deklarates se TVSH-së është ajo e përcaktuar në ligjin nr.7928, datë 27.04.1995 ‘’Për tatimin mbi vlerën e shtuar’’ dhe ajo nuk mund të shtyhet për asnjë arsye sipas përcaktimit në ligjin përkatës.

2. Organet tatimore duhet të shpërndajnë formularët e deklaratave dhe udhëzimet përkatëse përpara kufijve kohore të paraqitjes, por fakti që një tatimpagues apo përfaqësuesi i tij nuk e kanë marrë këtë deklaratë nuk do të thotë që ai përjashtohet nga detyrimi i paraqitjes së deklaratës së plotesuar. Cilido që nuk e ka marrë këtë deklaratë duhet ta kërkojë atë në organin përkatës tatimor.

Neni  63

Kontrollet tatimore

1. Punonjësit e organeve tatimore kanë të drejtë të kontrollojnë kontabilitetin e tatimpaguesve, duke përfshirë edhe dokumentacionin mbi të ardhurat, fitimin, kapitalin dhe marrëdhëniet financiare me të tretët. Organet tatimore kanë gjithashtu të drejtë të kontrollojnë saktësinë e të gjithë dokumentave që kanë të bëjnë me veprimtarinë ekonomike, tatimet dhe kamatat përkatëse, me pagesën e detyrimit tatimor, dënimet administrative dhe interesat, deklaratat periodike si edhe dokumenta të tjera që kanë të bëjnë me përcaktimin e detyrimit tatimor. Për të ushtruar kontrolle punonjësit organeve tatimore duhet të paraqesin identitetin e tyre.

2. Gjatë ushtrimit të një kontrolli organet tatimore kanë të drejtë të marrin kopje të çdo llogarie, regjistrimi apo dokumenti tjetër. Ato kanë të drejtë gjithashtu të kontrollojnë operimet e çdo kompjuteri, të arkave regjistruese apo të çdo pajisjeje tjetër dhe të marrin kopje të çdo llogarie, regjistrimi apo informacioni tjetër në këto pajisje.

3. Pas çdo kontrolli, punonjësit e organeve tatimore duhet të paraqesin një raport me shkrim, ku të përshkruhen në detaje rezultatet e kontrollit. Tatimpaguesi ka të drejtë të mbajë një kopje të këtij raporti, dhe të paraqesë observacionet e veta me shkrim.

Neni   64

Përdorimi i ekspertëve
Organet tatimore mund të të kërkojnë asistencë teknike nga ekspertë të fushave të tjera, me qëllim që të jenë në gjendje të vleresojnë detyrimin tatimor të tatimpaguesve. Informcioni konfidencial rreth tatimpaguesit nuk i jepet ekspertit.

Neni 64/1**

Stimujt për kontrollet e organeve tatimore

Të ardhurat që burojnë nga zbulimet e kryera nga organet tatimore, por dhe që janë arkëtuar, shperndahen si vijon:

a. 80 për qind për Buxhetin e Shtetit, në llogaritë përkatëse të të ardhurave tatimore;

b. 20 për qind për organet tatimore, nga të cilat 5 për qind e tyre u jepet informatorëve për informacionet e dhëna, që çojnë në zbulimin e të ardhurave tatimore. Për çdo rast, informimi bëhet me shkrim. Nëse nuk ka pasur informatorë të tillë, ky 5 përqindësh i vihet në përdorim kryetarit të degës së tatimeve dhe përdoret sipas udhëzimeve të Ministrit të Financave.

Neni   65

Detyrimi i tatimpaguesve për të dhënë informacion
1. Tatimpaguesit janë të detyruar të bashkëpunojnë me organet tatimore, për të siguruar llogaritjen e saktë të detyrimeve tatimore. Në qoftëse organet tatimore kërkojnë, tatimpaguesit janë të detyruar të japin shpjegime me gojë apo me shkrim, të paraqesin librat e kontabilitetit, si dhe informacione të tjetra që shërbejne për të sqaruar çdo rrethanë që ka të bëjë me detyrimet tatimore. Në mënyrë të veçantë, organet tatimore kanë të drejtë të kërkojnë dokumentacionin që ka të bëjë me marrëdhëniet financiare të tatimpaguesit me të tretët.

Për të lehtësuar këtë proces, tatimpaguesit janë të detyruar:

a. Të plotësojnë, të firmosin dhe të kthejnë me postë pyetësorët, vërtetimet e kërkuara dhe të dhëna të tjera, 15 ditë brenda datës së marrjes së kërkesës.

b. Të takohen me punonjësit e organeve tatimore për t’iu përgjigjur pyetjeve dhe për të dhënë informacionin e kërkuar.

2. Në qoftëse organeve tatimore u refuzohet dhënia e informacionit të nevojshëm për llogaritjen e detyrimeve tatimore, ato kanë të drejtë të bëjnë vleresim tatimor nga zyra duke i llogaritur detyrimet e tatimpaguesit mbi bazën e vleresimit të tyre dhe të të dhënave të siguruara nga jashtë. Në këtë situatë, barra e provës i takon tatimpaguesit pra është detyrë e tij të provojë të kundërtën. 

Neni   66

Detyrimi i palëve për të dhënë vetë informacione, pa kërkesën e organeve tatimore
1. Personat fizikë dhe juridikë si edhe organizmat e ndryshëm qeveritarë janë të detyruar t’u japin organeve tatimore informacione të ndryshme për përcaktimin sa më të saktë të detyrimit tatimor, gjithnjë në përputhje me ligjet dhe aktet e tjera nënligjore. Ata janë gjithashtu të detyruar të lejojnë organet tatimore të shqyrtojnë të gjitha dokumentet tatimore dhe çdo dokument tjetër që shërben për llogaritjen e detyrimeve tatimore.

2. Detyrohen të dorëzojnë informacionet e kërkuara në formatin dhe në kohën e caktuar siç është përcaktuar me akte nënligjore, subjektet e mëposhtëme:

a. Sistemi Gjyqësor;

i) Për rastet kur tatimpaguesit pushojnë aktivitetin, shpërndahen, ose pësojnë ndryshime thelbësore brenda kuptimit të ligjit nr. 7638, datë 19.11.1992 “Për shoqëritë tregtare”. Këto ndryshime duhet të vërtetohen me një vendim gjyqësor. Gjykatat duhet të njoftojnë organet tatimore për të gjitha ndryshimet në regjistrim, brënda 5 ditëve të bërjes së ndryshimeve.  Në rastet kur bëhet fjalë për detyrimin tatimor, gjykatat nuk mund të nxjerrin një vendim përfundimtar derisa organet tatimore të vërtetojnë se janë paguar të gjitha detyrimet tatimore ose janë siguruar garancitë e duhura.

ii). Gjykata dërgon në organet tatimore kopje të vendimeve gjyqësore së bashku me kërkesën e tatimpaguesit.

b. Drejtoria Përgjithshme e Doganave dhe degët e saj janë të detyruara të shënojnë në fletën e zhdoganimit të importeve dhe në daljen e eksporteve numrin e identifikimit të tatimpaguesit sipas çertifikatës së TVSH-së, kodin fiskal të tij, vitin dhe vendin ku është regjistruar tatimpaguesi, si dhe çdo të dhënë tjetër që mund të kërkohet me rregullore të veçantë nga Ministri i Financave. Ato janë të detyruara të mos bëjnë veprime zhdoganimi e doganimi të mallrave kur tatimpaguesit nuk paraqesin çertifikatën e regjistrimit si tatimpagues dhe çertifikatën e TVSH-së. Në këto raste dega apo zyra doganore njofton organin tatimor të rrethit ku zhvillon veprimtarinë tatimpaguesi.

c. Zyrat e Regjistrimit të Pasurive janë të detyruara të japin listën e akteve të regjistrimit të pasurisë në rastet e kalimit të pronësisë nëpërmjet shitjes, dhurimit e trashëgimisë.

ç. Punëdhënësit si ata privatë dhe shtetërorë, informojnë organet tatimore për të gjithë të punësuarit dhe për të gjitha tatimet e mbajtura në burim për këto të punësuar. 

Neni 66/1**

Detyrimi i bankave për të dhënë  informacion për numrin e llogarisë së subjekteve tatimpaguese pa kërkesën e organeve tatimore

Bankat dhe filialet e tyre në rrethe janë të detyruara të njoftojnë organet tatimore për llogaritë e hapura dhe për ato që do të hapen të tatimpaguesve. Njoftimi bëhet një herë në tri muaj për të gjitha llogaritë e hapura dhe të mbyllura gjatë tremujorit përkatës. Ai përmban emrin ose emrin tregtar të tatimpaguesit, numrin dhe datën e llogarisë se hapur, si dhe numrin dhe datën e llogarisë se mbyllur. Njoftimi i parë, që bankat bëjnë për organet tatimore, përfshin të gjithë periudhën e mëparshme, pavarësisht nga koha kur llogaria është hapur.

Neni   67**

Detyrimi i palëve të treta për të dhënë informacione

**Organet tatimore mund të kërkojnë informacione nga palët e treta me qëllim përcaktimin e detyrimit të çdo tatimpaguesi. Kërkesa bëhet me shkrim dhe dërgohet me postë. Janë të detyruar të kthejnë përgjigje falas me shkrim personat juridikë dhe individët e mëposhtëm:

a. Shoqëritë e Sigurimeve për pagesat që lidhen me dëmshpërblimet.

b. Shoqëritë tregëtare për:

i) Dividentët ose ndarjet e fitimit që u paguhen aksionerëve ose ortakëve;

ii)Personat që kanë ose kanë pasur më parë marrëdhënie ekonomike me shoqërinë për çështjet që kanë lidhje me pretendimet, qiratë ose punësimin;

iii) Marrëdhëniet me nënkontraktorët;

iv) një listë vjetore të marrëdhënieve me kreditorët;

c. Bankat dhe institucionet financiare për:

i) të ardhurat që rrjedhin nga interesa e shpenzime për pagesat e interesave;

ii) Depozitat dhe detyrimet në fund të çdo viti;

iii) Transaksionet bankare.


ç. Fondet e Investimeve për letrat me vlerë.

d. Agjentët e pasurive të paluajtshme për listën e përvitshme të transaksioneve të plota sipas emrit të klientit.

dh. Personat e përfshirë në blerjen dhe shitjen e mallrave për të gjitha transaksionet e kryera.

g. Institucionet dhe personat juridikë, të huaj dhe vendas, për pagesat ndaj personave që nuk janë residentë në Republikën e Shqipërisë.

h. **Donatorët e ndryshëm për fondet e lëvruara tatimpaguesve, përkundrejt furnizimit të mallrave ose shërbimeve që ato kryejnë me këto fonde.

Neni 68

Ruajtja e sekretit
Punonjësit e organeve tatimorë janë të detyruar të ruajnë sekretin sipas ligjeve në fuqi për të dhënat me të cilat njihen gjatë ushtrimit të detyres. Të dhënat e  tatimpaguesve përdoren brenda organeve tatimore vetëm për nevojat e administrimit të tatimeve. Punonjësit e organeve tatimore nuk pranojnë kërkesat e paautorizuara për të shqyrtuar materiale brenda juridiksionit të tyre. Detyra e personelit të organeve tatimore për ruajten e sekretit vazhdon pavarësisht nga statusi i punësimit.

Neni  69

Informacioni i organeve shtetërore
Organet tatimore mund të japin informacione në lidhje me tatimpaguesit për organet e tjera shtetërore vetëm në rastet e mëposhtëme:

a. Gjyqtarët dhe prokurorët të përfshirë në çështje tatimore në proçes, si dhe në çështje të tjera penale, në përgjigje të kërkesës me shkrim për të ndihmuar me informacion në ndjekjen e çështjeve penale;

b. Kontrollin e Lartë të Shtetit, për të gjithë tatimpaguesit që ka të drejtë ai t’i kontrollojë në bazë të ligjit;

c. Gjykatat, në të gjitha rastet për tatimpaguesit të cilët nuk kanë ushtruar veprimtari ose nuk kanë paraqitur asnjë deklaratë për një periudhë prej më shumë se dy vjetësh. Në këto raste, organet tatimore kanë të drejtë, si palë të interesuara, të kërkojnë nga gjykata çregjistrimin e personit sipas legjislacionit në fuqi. 

Neni  70

Konfirmimi i statusit të tatimpaguesit

Me kërkesën e tatimpaguesit, organet tatimore janë të detyruara të lëshojnë një vërtetim per të konfirmuar të ardhurat e tatueshme, fitimin dhe/ose kapitalin, detyrimet tatimore dhe statusin e tatimpaguesit lidhur me pagesën e tatimeve. 

K R E U  V

DISPOZITA TRANZITORE DHE TE FUNDIT

Neni 71

Rreziku i dyfishtë
Rezultati i një çështjeje civile nuk ka lidhje me të drejtën e organeve tatimore për të ngritur një çështje penale. 

Neni 72

Efekti mbi detyrimet tatimore egzistuese
Çështjet në shqyrtim dhe përcaktimet e detyrimeve tatimore që nuk kanë përfunduar ende, nuk ndikohen nga hyrja në fuqi e këtij Ligji.

Neni 73

Organet e ngarkuara me zbatimin e këtij ligji
Me zbatimin e këtij ligji ngarkohet Ministria e Financave dhe organet tatimore sipas përcaktimit në nenin 15 të këtij ligji.

Neni 74

Akte nënligjore
Ministri i Financave nxjerr rregullore dhe udhëzime në bazë dhe për zbatimin e këtij ligji.

Neni 75

Shfuqizime
Me hyrjen në fuqi të këtij ligji, ligji nr. 7681, datë 04.03.1993 ‘’Për administrimin e tatimeve dhe taksave në Republikën e Shqipërisë’’ me ndryshimet përkatëse, të gjitha aktet nënligjore të nxjerra në zbatim të tyre si, dhe çdo dispozitë tjetër që bie në kundërshtim me këtë ligj, shfuqizohen.

Neni 76

Hyrja në fuqi
Ky ligj hyn në fuqi 15 ditë pas botimit në Fletoren Zyrtare.         

                                                                 K R Y E T A R I

                                                              Skënder GJINUSHI

 U D H E Z I M

Nr. 5, datë 11.02.2002
PER PROCEDURAT TATIMORE

Në mbështetje të nenit 74 të Ligjit Nr. 8560, datë 22. 12. 1999 ‘’Për Proçedurat Tatimore në Republikën e Shqipërisë’’, Ministri i Financave, 

U D H E Z O N :

1. ADMINISTRATA TATIMORE

1.1. STRUKTURA E ADMINISTRATES TATIMORE

Administrata tatimore ështe i vetmi autoritet qe administron tatimet dhe taksat ne Republiken e Shqipërisë. Administrata tatimore përbëhet nga :

       Drejtoria e Përgjithshme e tatimeve

       Degët e tatimeve në rrethe

       Komisioni i Apelimit të Tatimeve

       Zyrat tatimore të pushtetit vendor

Asnjë autoritet tjetër nuk mund të administrojë tatime dhe taksa. Zyrat tatimore të pushtetit vendor administrojnë tatime e taksa për aq sa legjislacioni tatimor ua lejon atyre një gjë të tillë.    

1.2. DETYRAT E ADMINISTRATES TATIMORE

Drejtoria e Përgjithshme e Tatimeve dhe degët e saj në rrethe kryejnë detyrat e përcaktuara në nenet 17 e 18 të Ligjit.

Drejtoria e Përgjithshme e Tatimeve kryen detyrat e mëposhtëme :

- Organizon dhe  drejton veprimtarinë e të gjithë administratës tatimore për të  siguruar mbledhjen e detyrimeve tatimore me karakter nacional. 

- Studion dhe  përpunon politikat fiskale të shtetit  në periudha të caktuara kohe, nëpërmjet propozimit dhe përgatitjes së projektligjeve dhe  akteve të tjera nënligjore që kanë të bëjnë me tatimet dhe taksat në Republikën e Shqipërisë.

· Përgatit udhëzime dhe rregullore në zbatim të legjislacionit

tatimor.

- Siguron një zbatim uniform të ligjeve dhe të rregulloreve që kanë të bëjnë me tatimet.

- Përgatit udhëzime, metodika, shpjegime dhe opinione për edukimin e tatimpaguesve  për  zbatimin e legjislacionit tatimor. 

- Përgatit projektprogramin e të ardhurave tatimore për vitin pasardhës.

- Mbledh sistematikisht të dhëna, mbikqyr tatimet dhe taksat kombetare dhe ato vendore si dhe  përgatit raporte e analiza që kanë të bëjnë me mbledhjen e të ardhurave tatimore.

- Zgjidh konfliktet ndërmjet Degëve.

- Siguron bashkëpunimin e institucioneve të specializuara të kontabilitetit për sa ato janë të lidhura me zbatimin e sistemit tatimor.

- Organizon dhe  vë në jetë edukimin profesional dhe trainimin e personelit të organeve tatimore.

- Siguron etikën profesionale brenda Drejtorisë së Përgjithshme të Tatimeve dhe Degëve të saj.

- Kryen të gjitha detyrat e tjera të nevojshme për administrimin e drejtë të sistemit tatimor.

Për përgatitjen e projektprogramit të të ardhurave tatimore për vitin pasardhës në shkallë vendi, Drejtoria e Përgjithshme e Tatimeve, përdor metodat dhe teknikat e njohura të analizës dhe të  programimit financiar në nivel makroekonomik. Tregues bazë të këtij programimi janë, ecuria e realizimit të të ardhurave tatimore në vite për çdo lloj tatimi, treguesit e rritjes ekonomike për vitin planifikues, niveli mesatar dhe ai i parashikuar i inflacionit, ndikimi i ndryshimeve në legjislacionin fiskal, ndikimi i ndryshimeve të ndjeshme strukturore në ekonomi, etj.     

Për përgatitjen e projektprogramit të të ardhurave tatimore për vitin pasardhës në shkallë rrethi, degët e tatimeve marrin për bazë numurin e tatimpaguesve, formën juridike të tyre, llojin e veprimtarisë që kryejnë, të dhënat mbi volumin e xhiros së realizuar në periudhat e mëparshme, detyrimet e pagueshme sipas dispozitave të ligjeve të veçanta tatimore, etj. 

Drejtoria e Përgjithshme e Tatimeve ka degët e veta në rrethe. Kryetari i Degës drejton degën e tatimeve.  Ai emërohet dhe shkarkohet nga Drejtori i Përgjithshëm i Tatimeve. Degët e tatimeve pajisin tatimpaguesit me çertifikatë tatimore, hartojnë projektprogramin e të ardhurave tatimore për rrethin, ndjekin dhe përgjigjen për realizimin e programit të të ardhurave tatimore, përpunojnë deklaratat tatimore, përcaktojnë dhe nxjerrin detyrimin tatimor, bëjnë ruajtjen dhe organizimin e dokumentacionit, kryejne kontrollin e tatimpaguesve dhe mbledhjen e tatimeve, zbatojnë vendimet e veçanta të ekzekutimit, etj.

1.3. KOMISIONI I APELIMIT TE TATIMEVE

Komisioni i Apelimit të Tatimeve është pjesë e administratës tatimore, siç përcaktohet në nenin 15 të Ligjit. Ai përbëhet nga 7 persona që emërohen nga Ministri i Financave. Një nga antarët e këtij Komisioni është punonjës i Ministrisë së Drejtësisë, një punonjës i Ministrisë së Financave dhe dy punonjës të administratës tatimore. Emërimi i tyre nga Ministri i Financave bëhet me propozim të titullareve të institucioneve të mësipërme. Përfaqësuesi i Ministrisë së Financave është edhe Kryetar i  Komisionit të Apelimit të Tatimeve i cili ka autoritetin e mbledhjes së këtij Komisioni. Dy anëtarë të tjerë të Komisionit emërohen nga Ministri i Financave sipas propozimit të Bashkimit të Dhomave të Tregëtisë dhe Industrisë në konsultim me shoqatat e biznesit dhe anëtari tjetër mbi bazën e propozimit të shoqatave të ekonomistëve. Anëtarët e Komisionit të Apelimit të Tatimeve duhet të jenë me profesionin e ekonomistit dhe juristit. Në përbërje të Komisionit do të jetë edhe një sekretar. Mandati i anëtarëve të Komisionit të Apelimit të Tatimeve është jo më pak se dy vjet, me të drejtë ripropozimi dhe riemërimi. Komisioni i Apelimit të Tatimeve i merr vendimet me shumicë të thjeshtë votash. Votimi i anëtarëve të Komisionit bëhet i hapur.

Ky komision mblidhet sa herë është e nevojshme për shqyrtimin në afat të ankesave të tatimpaguesve. Anëtarët e Komisionit shpërblehen për çdo mbledhje të Komisionit.  

Komisioni i Apelimit të Tatimeve nuk mund të shqyrtojë një ankesë të një tatimpaguesi nëse kjo ankesë nuk është shqyrtuar më parë në nivelin më të ulët të apelimit. 

Vendimet e Komisionit të Apelimit të Tatimeve janë të pavarur. Ato nuk mund të ndikohen, influencohen apo diktohen nga asnjë autoritet tjetër, kushdoqoftë ai. Për të marrë vendimet e tij, Komisioni është i veshur me të gjithë autoritetin e nevojshëm për shqyrtimin e ankesave të tatimpaguesve, përfshirë këtu të drejtën për të bërë hetime, verifikime dhe rillogaritje të detyrimeve tatimore të përcaktuara. Vendimet e Komisionit të Apelimit të Tatimeve merren me shumicë votash.

1.4. MARRËDHËNIET E ADMINISTRATËS TATIMORE ME 

                 ORGANET E TJERA SHTETËRORE.

Në zbatim të nenit 23 të Ligjit, organet tatimore nuk mund të ngarkohen me detyrën për të vjelë detyrime të tjera me natyrë jotatimore që kanë tatimpaguesit ndaj organeve të tjera shtetërore apo për të kërkuar plotësimin e çfarëdo kushti tjetër të venë nga këto organe. Përjashtim këtu bëhet vetëm në rastet kur me ligj 

përcaktohet ndryshe, pra kur me ligj përcaktohet shprehimisht se 

tatimpaguesi nuk mund të pajiset me Çertififikatë të Ushtrimit të Veprimtarisë pa plotësuar kushtin e caktuar.

1.5. MARRËVESHJET ME AUTORITETET E HUAJA TATIMORE

Në zbatim të nenit 24 të Ligjit, të drejtën ligjore për zbatimin e marrëveshjeve apo Konventave bilaterale dhe multilaterale, të cilat përmbajnë dispozita tatimore, e ka Drejtoria e Përgjithshme e Tatimeve dhe jo degët e tatimeve në rrethe. Në rastet kur tatimpaguesit paraqiten në degët e tatimeve në rrethe dhe kërkojnë përjashtime apo lehtësi tatimore që lidhen me zbatimin e marëveshjeve ndërkombetare të perfunduara nga vendi ynë, ato duhet t’i kalohen për shqyrtim Drejtorisë së Përgjithshme të Tatimeve. Ky rregull do të zbatohet për Marrëveshjet bilaterale për eliminimin e tatimeve të dyfishta dhe për parandalimin e evazionit fiskal të perfunduara nga vendi ynë, si dhe për dispozitat tatimore që mund të përmbajnë marrëveshje të tjera si marrëveshjet për transportin ndërkombëtar, marrëveshjet e ndihmave, marrëveshjet e kredive, etj. Degët e tatimeve në rrethe, në çdo rast zbatojnë me përpikmëri legjislacionin e brendshëm tatimor. Ato veprojnë sipas dispozitave të marrëveshjeve ndërkombëtare, vetem në rastin kur marrin përgjigje zyrtare me shkrim nga Drejtoria e Përgjithshme e Tatimeve.   

2. PROÇEDURAT E ADMINISTRIMIT TE TATIMEVE

2.1. REGJISTRIMI I TATIMPAGUESVE.

2.1.1. Për të patur të drejtën e pajisjes me Çertifikatën e Ushtrimit të Veprimtarisë, të gjithë personat janë të detyruar të fitojnë personalitetin juridik (të drejtën juridike për të ushtruar veprimtari, pra të marrin vendimin përkatës të gjykatës. Menjëherë pas marrjes së këtij vendimi, personi kërkon të regjistrohet në organet tatimore, pra të pajiset me Çertifikatën e Ushtrimit të Veprimtarisë duke plotësuar formularin e kërkesës për regjistrim forma e të cilit është sipas modelit të percaktuar nga ana e Drejtorisë së Përgjithshme të Tatimeve.  

Një person që nuk kërkon të pajiset me Çertifikatën e Ushtrimit të Veprimtarisë dhe ushtron në fakt veprimtari nuk është i përjashtuar nga përgjegjësia tatimore. Në këtë rast, personi, është objekt i sanksioneve në baze të dispozitave të këtij ligji dhe të ligjeve të tjera tatimore, për ushtrim veprimtarie pa leje.

Për tu pajisur me Çertifikatën e Ushtrimit të Veprimtarisë, veprohet si më poshtë :

a. Personat juridikë e fizikë me qarkullim vjetor më të madh se kufiri i regjistrimit për Tatimin mbi Vlerën e Shtuar, përveç Vendimit të Gjykatës paraqesin edhe kërkesën për regjistrim duke plotësuar formularin përkatës. Kërkesa për regjistrim, paraqitet vetëm në organin tatimor të rrethit ku personi ka selinë. Selia e tatimpaguesit është vendi ku ai ushtron aktivitetin kryesor të tij. Së bashku me kërkesën për regjistrim, këto persona duhet të paraqesin statutin, aktin e themelimit të shoqërisë, akt-marrevëshjen me Institutin e Sigurimeve Shoqërore dhe vërtetimin për antarësimin në Dhomën e Tregëtisë. Ato duhet të plotësojnë gjithashtu dhe çdo kërkesë tjetër të përcaktuar në ligje të tjera. Organet tatimore nuk pajisin tatimpaguesin me Çertifikatën e Ushtrimit të Veprimtarisë, kur dispozitat ligjore në fuqi kërkojnë plotesimin e kushteve të tjera përpara pajisjes me këtë Çertifikatë.  

Personat fizikë e juridikë me qarkullim vjetor më të madh se kufiri i regjistrimit për TVSH të cilët plotësojnë të gjitha kërkesat e mësipërme, regjistrohen dhe pajisen nga organi tatimor i rrethit me Çertifikatën përkatëse të Ushtrimit të Veprimtarisë, brenda pesë ditësh nga momenti i paraqitjes së kërkesës për regjistrim dhe formularit përkatës. Regjistrimi dhe Çertifikata e Ushtrimit të Veprimtarisë së tatimpaguesit është e përhërshme, pra ajo meret në momentin e krijimit dhe regjistrimit për herë të parë të tatimpaguesit dhe nuk përsëritet çdo vit.

b. Personat juridikë e fizikë me qarkullim vjetor më të vogël se kufiri i rregjistrimit për Tatimin mbi Vlerën e Shtuar (tatimpaguesit e tatimit mbi bisnesin e vogël), përveç Vendimit të Gjykatës, paraqesin edhe kërkesën për regjistrim duke plotësuar formularin përkatës. Këto persona paraqesin gjithashtu edhe kontratën me Institutin e Sigurimeve Shoqërore. Ato duhet të plotësojnë gjithashtu dhe çdo kërkesë tjetër të përcaktuar në ligje të tjera, si pajisja paraprakisht me  liçensën profesionale, etj.  

Personat fizikë e juridikë me qarkullim vjetor më të vogël se kufiri i regjistrimit për TVSH, të cilët plotësojnë të gjitha kërkesat e mësipërme, regjistrohen dhe pajisen nga organi tatimor i rrethit me Çertifikatën përkatëse të Ushtrimit të Veprimtarisë, brenda pesë ditësh nga momenti i paraqitjes së kërkesës për regjistrim dhe formularit përkatës nga ana e tyre. Regjistrimi dhe Çertifikata e Ushtrimit të Veprimtarisë jepet cdo vit, brenda afatit dhe procedurave të përcaktuara në Ligjin ‘’Për Tatimin mbi Bisnesin e Vogël’’.

C .Të gjithë tatimpaguesit, janë të detyruar t’i njoftojnë organeve tatimore ndryshimet e mëposhtëme :

               - ndryshimin e emrit

               - ndryshimin e adresës së selisë

               - ndryshimin e adresës së filaleve,

                 degëve apo njësive

               - ndryshimin në formën juridike

               - krijimin ose hapjen e filialeve, degëve apo 

                 njësive te reja

               - ndryshimet në llojin e veprimtarisë ekonomike.

Njoftimi bëhet brenda 30 ditëve nga data në të cilën tatimpaguesi ka bërë ndryshimet e mësipërme.

2.1.2. Tërheqja e Çertifikatës së Ushtrimit të Veprimtarisë është një masë ndëshkuese e përkohshme që ndërmerret nga organi tatimor që ka lëshuar këtë çertifikatë. Kjo masë merret në të gjitha rastet kur tatimpaguesi kryen shkelje të rënda siç është mospagimi i detyrimeve të prapambetura tatimore (përfshirë këtu gjobat dhe interesat eventuale) për të cilat ligjet specifike tatimore parashikojnë mbylljen e veprimtarisë dhe vetëm pasi ndaj tatimpaguesit janë marrë të gjitha masat e tjera paraprake administrative të parashikuara nga këto ligje. Tatimpaguesi, të cilit i është hequr përkohësisht Çertifikata e Ushtrimit të Veprimtarisë, nuk ka të drejtë të ushtrojë me aktivitet. Ushtrimi i aktivitetit në këtë rast, konsiderohet si aktivitet i paregjistruar (pa leje) dhe dënohet siç përcaktohet në nenin 49 të Ligjit ‘’Për Proçedurat Tatimore në Republikën e Shqipërisë’’. Kur tatimpaguesi e ka rregulluar situatën e cila çoi në heqjen e Çertifikatës së Ushtrimit të Veprimtarisë, organi tatimor bën rikthimin e saj.    

2.1.3. Tatimpaguesit që kanë vendosur të mbyllin veprimtarinë e tyre (të çrregjistrohen), kërkojnë nga gjykata ku kanë marrë të drejtën për të ushtruar veprimtari, të marrë vendimin përkatës të mbylljes së veprimtarisë. Gjykata, njofton organin tatimor të rrethit përkatës për kërkesën e tatimpaguesit. Organi tatimor, kur tatimpaguesi nuk ka paguar të gjitha detyrimet tatimore (përfshirë këtu dhe dënimet administrative e interesat eventuale), brenda 20 ditësh nga data e marrjes së njoftimit nga gjykata paraqet kundërshtimin për çrregjistrimin e këtij tatimpaguesi. Kur organi tatimor e paraqet kundërshtimin përkatës brenda 20 ditëve, gjykata nuk mund të marrë vendim për çrregjistrimin e tatimpaguesit. Këtë vendim ajo mund ta marrë, vetëm pasi organi tatimor i rrethit përkatës, ka tërhequr kundërshtimin dhe ka konfirmuar me shkrim se tatimpaguesi që kërkon mbylljen e veprimtarisë ka rregulluar situatën dhe nuk ka më detyrime tatimore të papaguara (përfshirë ketu gjobat dhe interesat eventuale). 

Nëqoftëse, për një tatimpagues të çregjistruar, vërtetohet më vonë se ka patur një detyrim tatimor të papaguar, çrregjistrimi nuk e çliron atë nga përgjegjësia për të paguar këto detyrime së bashku me penalitetet përkatëse.  

2.1.4. Organet tatimore kanë të drejtë të çrregjistrojnë cdo tatimpagues, kur provohet se ai për çfarëdo arësye, në vitin e fundit fiskal nuk ka ushtruar veprimtari. Në këtë rast, këta tatimpagues mbahen pasivë në një regjistër të veçantë të organeve tatimore. Mund të kalohen në të regjistruar si pasivë, të gjithë tatimpaguesit që gjatë vitit të mëparshëm kalendarik, realisht nuk kanë kryer xhiro. Theksojmë se, këtu bëhet fjalë për tatimpaguesit që realisht nuk kanë kryer xhiro dhe për këtë nuk kanë deklaruar për më shumë së 12 muaj rresht. Pra, para ndërmarjes së hapit për kalimin si pasivë të një tatimpaguesi, organi tatimor paraprakisht  provon me sa më shumë fakte e dokumente se ai realisht gjatë 12 muajve të fundit nuk ka kryer aktivitet. Me fjalë të tjera, për çdo tatimpagues të tillë, paraprakisht ndërmerren këto veprime. 

1. Të jetë marrë një konfirmim me shkrim nga sektori i policisë tatimore (përgjegjësi i këtij sektori dhe inspektori i zonës përkatëse), se tatimpaguesi nga verifikimi në vendin apo adresën e deklaruar të ushtrimit të veprimtarisë nuk  është gjendur.

2. Të jetë verifikuar në vend duke mbajtur një proçes verbal prej jo më pak se dy personash (një inspektor i sektorit të vlerësimit dhe mbledhjes dhe një inspektor kontrolli), i cili të vërtetojë se tatimpaguesi nuk është gjendur.

3. Të jetë vërtetuar përsëri nëpërmjet një proçes verbali të hartuar nga inspektori përkatës, që tatimpaguesi gjatë vitit të fundit tatimor nuk ka kryer asnjë import.

4. Të jetë vërtetur gjithashtu nëpërmjet një proçes verbali të hartuar nga inspektori përkatës, që tatimpaguesi gjatë vitit të fundit tatimor nuk ka kryer asnjë lekë xhiro nëpërmjet të dhënave që disponohen për thesarin.

5. Të jenë bërë të gjitha përpjekjet e tjera të mundshme nëpërmjet verifikimit të të dhënave të tjera si të PMU-ve, të Bankës Botërore, etj. si dhe të dhënave që mund të rezultojnë gjatë ushtrimit të kontrolleve në tatimpagues të tjerë.

Vetëm pasi janë ndërmarrë të gjithë hapat e mësipërm, sektori i regjistrimit,  të gjithë këto tatimpagues i kalon në të regjistruar si pasivë, gjë që me fjalë të tjera do të thotë që këto tatimpagues nuk janë çregjistruar përfundimisht, por mbahen të rregjistruar si pasive. Në këtë moment për këto tatimpagues nuk është e detyrueshme të printohen deklaratat mujore të TVSH pasi ato nuk do të jenë më të detyruar të deklarojnë.

Pasi këto tatimpagues të kenë kaluar në pasivë, ato do të jenë nën mbikqyrjen e vazhdueshme të organit tatimor. Mbikqyrja në këtë rast nënkupton verifikimin e vazhdueshëm të të dhënave të doganës, të thesarit, të të dhënave nga kontrollet e ushtruara në subjekte të tjera, të të dhënave të finacuesve të tjerë të ndryshëm si PMU-të, etj. Në rastin kur nga këto të dhëna rezulton se tatimpaguesi ka kryer aktivitet, ai kalohet në tatimpaguesit e regjistruar si aktivë, dhe ndaj tij merren të gjitha masat e duhura ligjore.

2.2. PËRCAKTIMI I DETYRIMIT TATIMOR

2.2.1. Detyrimet tatimore përcaktohen sic parashikohet në ligjet e vecanta tatimore. Për këtë përdoren mënyrat e njohura të përcaktuara në këto ligje që janë :

          a. Vetëvlerësimi dhe vetëdeklarimi i detyrimit tatimor. Kjo mënyrë përdoret në përgjithësi për tatimet indirekte si TVSH dhe akciza si dhe për një kategori të ardhurash personale si të ardhurat nga qeratë, të ardhurat nga emfiteoza, të ardhurat nga e drejta e autorit, përfshirë honoraret nga pronësia intelektuale dhe honoraret industriale nga patentat, emri tregëtar, etj. Vetëvlerësim dhe vetëdeklarim bëhet edhe për të ardhurat me burim jashtë territorit të Republikës së Shqipërisë të realizuara nga një person rezident shqiptar, etj.

          b. Parapagimi i detyrimit tatimor. Kjo mënyrë përdoret vetëm në rastin e parapagimit të tatimit mbi fitimin gjatë vitit ushtrimor. Në këtë rast vlerësimi përfundimtar i detyrimit tatimor, bëhet në momentin e paraqitjes së deklaratës vjetore të të ardhurave të tatueshme (të fitimit dhe humbjes) .    

         c. Mbajtja në burim. Kjo mënyrë përdoret kryesisht për tatimin mbi të ardhurat personale si ; për pagat, për interesat, dividentët, huatë, kalimin e pronësisë, lojrat e fatit, sipas përcaktimit në Ligjin ‘’Për tatimin mbi të ardhurat’’.      

Por ciladoqoftë mënyra e përcaktimit të detyrimit tatimor, organet tatimore kanë për detyrë të kontrollojnë saktësinë e përcaktimit të të gjithë detyrimeve tatimore. Nëpërmjet kontrolleve, mund të kryhet verifikimi i saktësisë së deklarimeve tatimore për tatimin mbi fitimin, për TVSH dhe për të gjithë llojet e tjera të detyrimeve tatimore. 

Nëse nga një kontroll i ushtruar për tatimin mbi fitimin, rezulton se fitimi i deklaruar nga tatimpaguesi mbi bazën e deklaratës vjetore të të ardhurave të vitit ose viteve paraardhës nuk është i vërtetë, organet tatimore korigjojnë jo vetëm detyrimin tatimor të vitit ose viteve paraardhëse por mbi bazën e këtyre detyrimeve të korigjuara, ndryshojnë edhe këstet e parapagimit të tatimit mbi fitimin për vitin korent. Për këtë qëllim, ato respektojnë të gjithë standartet e njohura të kontrollit, duke njoftuar njëkohësisht në mënyrë zyrtare tatimpaguesin e kontrolluar.

Në të njëjtën mënyrë veprohet edhe në rastet kur nga kontrollet e ushtruara nga organet tatimore rezulton se tatimpaguesi i kontrolluar nuk ka deklaruar e paguar të gjitha detyrimet tatimore. Edhe në këtë rast pra, organet tatimore njoftojnë zyrtarisht tatimpaguesin për vlerësimin e detyrimit të ri tatimor të bërë lidhur me të.

2.2.2. Organet tatimore bëjnë vlerësim të detyrimit tatimor të tatimpaguesve me metodat alternative të përcaktuara në nenin 36 të Ligjit, duke improvizuar situatën reale të tyre nëpërmjet rikarakterizimit të transaksioneve të kryera nga ana e tyre gjatë një periudhë tatimore të caktuar. Një gjë e tillë vendoset të bëhet nga organet tatimore vetëm nëqoftëse egzistojnë kushtet e mëposhtëme :

           a. Kur tatimpaguesi për një periudhë të caktuar tatimore nuk ka deklaruar detyrimet tatimore të tij sic përcaktohet ne ligjet specifike tatimore. Kështu për shembull nëse një tatimpagues nuk paraqet deklaratën mujore të TVSH për një periudhë tatimore të caktuar apo për disa periudha tatimore (muaj), organi tatimor pasi ka zbatuar të gjitha proçedurat paraprake të përcaktuara në ligjin dhe në udhëzimin ‘’Për TVSH’’, ka të drejtë të bëjë vlerësim nga zyra të detyrimit tatimor të këtij tatimpaguesi. Në të njëtën mënyrë veprohet edhe në rastet kur tatimpaguesi nuk paraqet deklaratat e tjera tatimore, si deklaratën e të ardhurave të tatueshme (bilancin e veprimtarisë ekonomiko financiare) të një viti të caktuar, deklaratën e akcizës, deklaratat e tatimit mbi të ardhurat personale për ato kategori të ardhurash për të cilat deklarimi sipas ligjit përkatës është i detyrueshëm.

         b. Kur gjatë kontrollit të kryer nga organet tatimore nuk gjendet dokumentacioni i duhur për përcaktimin e detyrimit tatimor, ose kur ky dokumentacion është me të meta të tilla serioze të cilat nuk lejojnë paraqitjen e situatës reale të tatimpaguesve dhe llogaritjen e detyrimeve të tyre tatimore. Kemi të bëjmë me një situatë të tillë për shembull në rastet kur gjatë kontrollit tatimpaguesi nuk paraqet asnjë dokument për transaksionet e kryera gjatë një periudhe tatimore, nuk ka mbajtur asnjë regjistrim siç përcaktohet në Ligjin ‘’Për Kontabilitetin’’, në Ligjin ‘’Për TVSH’’, në Ligjin ‘’Për Tatimin mbi të Ardhurat’’ dhe në Ligjin ‘’Për dokumentimin dhe mbajtjen e llogarive për tatimet’’. Kemi të bëjmë gjithashtu me një situate të tillë edhe në rastet kur gjatë kontrollit provohet se tatimpaguesi nuk ka paraqitur një pjesë të dokumentacionit ose të regjistrimeve si dhe kur dokumentacioni dhe regjistrimet e paraqitura janë dukshëm me të meta, të pavërteta dhe të pabesueshme.

Në kushtet e përcaktuara në pikat ‘’a’’ dhe ‘’b’’ me sipër, organet tatimore jane të detyruara të përdorin metodat alternative të vlerësimit tatimor, të përcaktuara në nenin 36 të Ligjit, duke vepruar si më poshtë :

          - Në situatën kur tatimpaguesi nuk ka paraqitur një deklaratë tatimore për një periudhë të caktuar siç përshkruhet në pikën ‘’a’’ më sipër, organet tatimore, do të kryejnë një kontroll në vend të situatës së tatimpaguesit. Kur kryerja e kontrollit në vend nuk është e mundur, organet tatimore bëjnë vlerësim tatimor nga zyra për periudhën përkatëse tatimore. Për të bërë këtë vlerësim, organet tatimore gjykojnë mbi bazën e të dhënave që mund të disponojnë për këtë tatimpagues siç janë për shembull të dhënat e periudhave të mëparshme tatimore, të dhënat për importet, të dhënat për transaksionet e kryera me fonde buxhetore (të marra në degët e thesarit) apo me fonde të donatorëve të ndryshëm, të dhënat e siguruara nga klientët apo furnitorët e tatimpaguesit, të dhënat për numrin e punonjësve, të dhënat për çmimet e mallrave apo shërbimeve të kryera nga tatimpagues të tjerë të ngjashëm, etj. Kjo mënyrë e vlerësimit tatimor përdoret sidomos lidhur me detyrimet tatimore për TVSH. Vlerësimi tatimor nga zyra mbi bazën e këtyre të dhënave bëhet vetëm pasi ndaj tatimpaguesit janë respektuar të gjitha proçedurat e përcaktuara në Ligjin dhe në Udhëzimin ‘’Për TVSH’’. Vlerësimi tatimor nga zyra i kryer si më sipër i dërgohet tatimpaguesit zyrtarisht dhe ky shërben njëkohësisht si njoftim detyrimi dhe kërkesë për të paguar. Vlerësim tatimor nga zyra mund të bëhet edhe për detyrimet tatimore për tatimin mbi fitimin,  në rastet kur ushtrimi i kontrollit në vend është i pamundur jo për arsye që kanë të bëjnë me punën e organeve tatimore, por me faktin se tatimpaguesi nuk gjendet apo ai refuzon të kontrollohet. Vlerësimi tatimor nga zyra për këto raste, bëhet duke u bazuar në të dhënat e periudhave të mëparshme, kapacitetet dhe aktivet që zotëron tatimpaguesi, në numrin e të punësuarve, llojin e veprimtarisë, etj. Tatimpaguesi ka të drejtë të apelojë vlerësimin tatimor sipas proçedurave të parashikuara në Ligj.   

          Siç përmendet në pikën ‘’b’’ më sipër, kur gjatë kontrollit të kryer nga organet tatimore nuk gjendet dokumentacioni i duhur për përcaktimin e detyrimit tatimor, ose kur ky dokumentacion është me të meta të tilla serioze të cilat nuk lejojnë paraqitjen e situatës reale të tatimpaguesve dhe llogaritjen e detyrimeve të tyre tatimore, organet tatimore përdorin metodat alternative të përcaktimit të detyrimeve tatimore. Në të gjitha këto raste, organet tatimore, kanë të drejtë të rikarakterizojnë transaksionet e tatimpaguesit, duke improvizuar një situatë sa më reale të tij në mënyrë që të përcaktojnë detyrimet tatimore nëpërmjet vlerësimit tatimor i cili i jepet tatimpaguesit në përfundim të kontrollit. Për të bërë një gjë të tillë, organet tatimore gjykojnë mbi bazën e të dhënave që mund të disponojnë për këtë tatimpagues sic janë për shembull të dhënat e periudhave të mëparshme tatimore, të dhënat për importet, të dhënat për transaksionet e kryera me fonde buxhetore (të marra në degët e thesarit) apo me fonde të donatorëve të ndryshëm, të dhënat e siguruara nga klientët apo furnitorët e tatimpaguesit, të dhënat për numrin e punonjësve, të dhënat për çmimet e mallrave apo shërbimeve të kryera nga tatimpagues të tjerë të ngjashëm, të dhënat për kapacitet dhe aktivet që zotëron tatimpaguesi, etj. Vlerësimi tatimor i kryer si më sipër i dërgohet tatimpaguesit zyrtarisht dhe ky shërben njëkohësisht si njoftim detyrimi dhe kërkesë për të paguar këtë detyrim. Tatimpaguesi ka të drejtë të apelojë vlerësimin tatimor sipas proçedurave të parashikuara në Ligj.

     c. Organet tatimore bëjnë vlerësim të detyrimit tatimor me metodat alternative edhe në rastin kur, tatimpaguesit manipulojne dukshëm e në mënyrë të qartë me çmimet e shitjes së mallrave apo të shërbimeve. Për të bërë vlerësimin tatimor, në këtë rast, administrata tatimore merr për bazë çmimet reale të tregut. Çmimet reale të tregut përcaktohen në bazë të kontrolleve e sondazheve të herëpashërshme të administratës tatimore pranë tatimpaguesve. Këto sondazhe apo kontrolle janë të përpiktë në vend dhe kryhen posaçërisht për të konstatuar çmimet reale të shitjes nga ana e tatimpaguesve në momente të caktuara. Ato kryhen në mënyrë të befasishme, 3 deri në 4 herë në muaj dhe shoqërohen kurdoherë me anë të një proçes verbali konstatimi, të cilët futen në dosjen e tatimpaguesit. Kontrolle apo sondazhe të tilla kryhen sidomos pranë tatimpaguesve më të mëdhenj dhe për një numër të kufizuar mallrash apo shërbimesh. 

2.2.3. Tatimpaguesit që kryejnë furnizime mallrash apo shërbimesh, janë të detyruar të afishojnë çmimet e shitjes së mallit apo të shërbimit që furnizojnë, pavarësisht nga natyra e furnizimit dhe nga statusi i blerësit. Kjo dispozitë është e detyrueshme për të gjithë tatimpaguesit si për ato që bëjnë furnizime mallrash apo shërbimesh me pakicë ashtu dhe për ato që bëjnë furnizime mallrash apo shërbimesh me shumicë, pavarësisht nga fakti se janë tatimpagues që i nënshtrohen dhe janë regjistruar në tatimin mbi biznesin e vogël apo i nënshtrohen dhe janë të regjistruar në Tatimin mbi Vlerën e Shtuar. Për tatimpaguesit që furnizojnë mallra apo shërbime me pakicë, kjo do të thotë se ato janë të detyruar të afishojnë në mënyrë të dukshme çmimin e çdo malli apo shërbimi që ato furnizojnë. Kurse tatimpaguesit që furnizojnë mallra apo shërbime me shumicë, në bazë të kësaj dispozite janë të detyruar gjithashtu që të kenë disponibile në vendin e furnizimit listën e çmimeve të mallrave apo shërbimeve që furnizojnë. Kjo liste i vihet në dispozicion administratës tatimore sa herë që kjo e fundit e kërkon një gjë të tillë.

2.3. PAGIMI I DETYRIMEVE TATIMORE

2.3.1. Detyrimet tatimore paguhen në degët e bankave, në  agjensitë bankare dhe në zyrat postare, organet qëndrore drejtuese të të cilave kanë marrëveshje me Drejtorinë e Përgjithshme të Tatimeve. Në këto marrëveshje përcaktohet lloji i detyrimit që do të arkëtohet për llogari të organeve tatimore, vendi i arkëtimit të këtyre detyrimeve, kushtet që duhet të plotësohen dhe mënyra e dhënies se informacioneve për pagesat e arkëtuara    

2.3.2. Detyrimet tatimore paguhen sipas afateve të përcaktuara në ligjet e veçanta tatimore.

Detyrimi mujor për Tatimin mbi Vlerën e Shtuar paguhet brenda datës 14 të muajit pasardhës. Askush nuk mund të shtyjë afatin e pagesës së këtij detyrimi.

Për llojet e tjera të detyrimeve tatimore, në raste të vecanta e të argumentuara nga tatimpaguesi, Drejtori i Përgjithshëm i Tatimeve, me kërkesën e tatimpaguesit, mund të lëshojë një autorizim me shkrim për miratimin e zgjatjes së afatit te pagesës. Zgjatja e afatit te pagesës nuk mund të jetë më shumë se 30 ditë nga afati i përcaktuar në ligjet e veçanta tatimore. Autorizimi për miratimin e zgjatjes së afatit të pagesës së një detyrimi tatimor për tatimpaguesit që kërkojnë një gjë të tillë jepet në rastet e mëposhtëme :

          - Kur tatimpaguesi provon se nuk mundet ta respektojë afatin për shkaqe shëndetësore të tij ose të stafit të tij që merret me përgatitjen e deklaratës tatimore të tatimit mbi fitimin, të tatimit mbi të ardhurat personale apo të ndonjë tatimi tjetër.

        - Kur tatimpaguesi i të ardhurave personale provon se nuk mund të bëjë deklaraten e të ardhurave personale të tij për shkaqe objektive, si në rastin e kryerjes së shërbimit ushtarak, etj.

        - Kur tatimpaguesi provon se për arsye objektive e të argumentuara nuk mund të respektojë afatet ligjore të deklarimit tatimor.          

Në çdo rast, zgjatja e afatit të pagesës nuk ndërpret llogaritjen dhe pagimin e interesave. Ato llogariten dhe paguhen duke marrë për bazë afatin në të cilin duhej të paguheshin detyrimet sic përcaktohet në ligjet e veçanta tatimore.  

Për tatimpaguesit që kërkojnë shtyerje të afatit të deklarimit dhe pagesës së një detyrimi tatimor, Drejtori i Përgjithshëm i Tatimeve mund të kërkojë garanci. Kërkesa për garanci bëhet me shkrim dhe i dërgohet tatimpaguesit. Garancia jepet nga njëra prej bankave, klient i të cilës është tatimpaguesi që kërkon shtyrjen e afatit të pagesës. Në këtë rast banka që lëshon garancinë, bëhet garante për detyrimin e tatimpaguesit. Pasi tatimpaguesi paraqet dokumentin e  kësaj garancie, Drejtori i Përgjithshëm i Tatimeve autorizon miratimin e zgjatjes së afatit të deklarimit dhe pagesës së detyrimit tatimor. 

2.3.3. Në zbatim të nenit 41 të Ligjit, për shkaqe që kanë të bëjnë me gjendjen e keqe të përkohshme financiare të tatimpaguesit, ky i fundit mund të kërkoje të paguajë me këste një detyrim tatimor të papaguar. Organet tatimore mund të pranojnë pagesën me këste të një detyrimi vetëm në rast se tatimpaguesi paraqet një garanci. Garancia jepet nga njëra prej bankave, klient i të cilës është tatimpaguesi që kerkon pagesën me këste. Në këtë rast banka që lëshon garancinë, bëhet garantë për detyrimin e tatimpaguesit. 

Kur  plotësohen kushtet e mësipërme, organet tatimore pranojnë pagesën me këste të detyrimit tatimor duke hartuar në këtë rast një marëveshje me shkrim me tatimpaguesit. Pagesa me këstë nuk mund të pranohet për një periudhë më të gjatë se 9 muaj nga momenti i hartimit të marëveshjes. Pagesa me këste e një detyrimi tatimor, nuk ndërpret llogaritjen e interesave për të gjithë detyrimin. Pranimi i pagesës me këste të një detyrimi tatimor të papaguar, nga organet tatimore, do të thotë se gjatë periudhës për të cilën është rënë dakort për pagimin me këste, ndaj tatimpaguesit nuk mund të merren masat e nxjerrjes me forcë të detyrimeve tatimore të përcaktuara në nenet 45 e 46 të Ligjit (nxjerrja e Vendimeve Ekzekutive për bllokimin e llogarive bankare, sekuestrimin e pasurisë, mbylljen e veprimtarisë, etj.). Këto masa merren vetëm pasi ka përfunduar afati për të cilin është pranuar pagesa me këste dhe kur tatimpaguesi nuk ka respektuar derdhjen e kësteve në shumën e duhur dhe në afatin e caktuar.  

2.3.4. Një tatimpagues i cili paguan detyrimin e tij tatimor, që përbëhet përveç shumës së tatimit të papaguar edhe nga dënime administrative e interesa, dhe tatimpaguesi nuk mundet të paguajë të gjithë shumën e detyrimit menjëherë, shumat e paguara nga ai llogariten për likuidimin në fillim të interesave, më pas të dënimeve administrative dhe në fund të tatimit të papaguar. Kështu për shembull nëqoftëse për një tatimpagues që paguan 500 mijë lekë nga detyrimi i tij tatimor prej 1 milion lekë, i cili përbëhet nga 600 mijë lekë tatim të papaguar, 100 mijë lekë dënim administrativ (gjobë) dhe 300 mijë lekë interesa, detyrimi i tij i mbetur tatimor është 500 mijë lekë dhe ky detyrim është vetëm tatim i papaguar. Në këtë rast interesat dhe dënimet administrative janë likuiduar plotësisht, kurse nga tatimi i papaguar është likuiduar vetëm 100 mijë lekë. Për shumën e mbetur të tatimit të papaguar prej 500 mijë lekë, vazhdohet të llogariten interesa deri në datën e likuidimit të të gjithë shumës.      

2.3.5. Në rastet kur një tatimpagues nuk paguan shumën e plotë të detyrimit tatimor brenda afateve të përcaktuara në ligjet e veçanta tatimore, ai detyrohet të paguajë ineteresa mbi shumën e detyrimit tatimor të papaguar duke filluar nga data në të cilën pagesa ka qënë e detyrueshme, deri në datën në të cilën ajo kryhet. Interesi për mospagimin e detyrimeve tatimore brenda afateve të përcaktuara, llogaritet 5 përqind për muajin e parë apo një pjesë te tij dhe 2 përqind për muajt pasardhës ose pjesë të tyre. Interesi minimal që zbatohet për detyrimet tatimore të papaguara nuk mund të jetë më i vogël se 10 përqind. Në zbatim të neneve 44 dhe 75 të Ligjit, interesat llogariten mbi detyrimet e papaguara tatimore për TVSH, për akcizat, për tatimin mbi fitimin dhe për tatimin mbi të ardhurat personale. 

Në çdo rast interesat konsiderohen pjesë e pandarë e detyrimit tatimor të tatimpaguesit. Interesat mblidhen duke respektuar të gjitha proçedurat sipas të cilave mblidhen edhe tatimet e papaguara dhe derdhen në llogarinë përkatëse të të ardhurave tatimore.   

Për detyrimet e paguara në afat që lidhen me tatimin mbi bisnesin e vogël, nuk llogariten interesa sipas paragrafit të mësipërm por zbatohen dënime administrative (gjoba për pagesë te vonuar).   

2.4. MBLEDHJA ME FORCË E DETYRIMEVE TATIMORE

2.4.1. Proçedurat e zakonshme të mbledhjes me forcë të detyrimeve tatimore, fillojnë vetëm pasi ndaj tatimpaguesit që ka detyrime të prapambetura të papaguara, janë ndërmarrë të gjitha masat paraprake dhe janë respektuar të gjitha proçedurat e njoftimit të përcaktuara në ligjet e veçanta tatimore. Proçedurat e zakonshme të mbledhjes me forcë të detyrimeve tatimore fillojnë pavarësisht nëse tatimpaguesi ka apeluar apo jo detyrimin e tij tatimor. Për zbatimin e nenit 45 te Ligjit, organet tatimore  proçëdojnë siç përcaktohet  më poshtë :

· Urdhërojnë çdo bankë që mban llogaritë e tatimpaguesit, të paguajë nga gjendja e llogarisë bankare të këtij tatimpaguesi detyrimet e papaguara tatimore të tij. Për këtë, kryetari i degës së tatimeve të rrethit përkatës, nxjerr një Vendim Ekzekutiv i cili është i detyrueshëm për t’u zbatuar menjëherë nga bankat që kanë llogari të tatimpaguesit, duke kaluar nga llogaria e tatimpaguesit në llogarinë e organit tatimor përkatës një shumë sa detyrimi tatimor i tatimpaguesit ose të gjithë gjendjen e llogarisë bankare, kur ajo është më e vogël se detyrimi tatimor. Vendimi Ekzekutiv është i pari në radhën e pagesave.

2.4.2. Proçedurat e jashtëzakonshme të mbledhjes me forcë të detyrimeve tatimore të papaguara, fillojnë vetëm pasi më parë janë ndërmarrë të gjitha veprimet e përcaktuara në nenin 45 te Ligjit ‘’Proçedurat e zakonshme të mbledhjes me forcë të detyrimeve’’ dhe në pikën 2.4.1. më sipër, të këtij Udhëzimi. Pra, zbatimi i nenit 46 ‘’Proçedurat e jashtëzakonshme të mbledhjes me forcë të detyrimeve’’, ndërmerret për tatimpaguesit me detyrime tatimore të papaguara ndaj të cilëve nuk është bërë e mundur mbledhja e detyrimeve nëpërmjet Vendimit Ekzekutiv të nxjerrë për bankat  nga kryetari i degës së tatimeve të rrethit përkatës apo nëpërmjet Vendimit Ekzekutiv të nxjerrë për të tretët që i kanë borxhe tatimpaguesit me detyrime tatimore të papaguara ndaj organeve tatimore. 

Për zbatimin e nenit 46 te Ligjit, organet tatimore, aplikojnë proçedurat e jashtëzakonshme për mbledhjen me forcç të detyrimeve duke vepruar si më poshtë :

         a. Kryetari i degës së tatimeve të rrethit përkatës, për të gjitha llojet e detyrimeve tatimore të papaguara me përjashtim të detyrimeve për TVSH, nxjerr një Vendim Ekzekutiv, në bazë të të cilit urdhërohet sekuestrimi i pasurive të bisnesit të tatimpaguesit. Ndërsa për detyrimet e papaguara për TVSH, Vendimi Ekzekutiv nxirret nga Drejtori i Përgjithshëm i Tatimeve në bazë të propozimit të kryetarit të degës së tatimeve të rrethit përkatës. Shuma e pasurive që urdhërohet të sekuetrohen sipas Vendimit Ekzekutiv të mësipërm nuk mund të jetë më e madhe se shuma nëpërmjet të cilës sigurohet pagimi i detyrimit tatimor të papaguar nga tatimpaguesi. Vendimi ekzekutiv zbatohet nga Policia Tatimore. Kur zbatohet masa e sekuestrimit, fillimisht sekuestrohen pasuritë e luajtshme të bisnesit të tatimpaguesit me detyrime të papaguara tatimore dhe kur është e nevojshme kalohet në sekuestrimin e pasurive të paluajtshme të bisnesit të tij (këtu nuk bëhet fjalë për pasurinë shtëpiake individuale). Pasuritë e sekuestruara, kalojnë në favor të shtetit dhe llogariten të konfiskuara brenda 30 ditësh nga nxjerrja e Vendimit Ekzekutiv të sekuestrimit. Ato shiten sipas akteve normative ne fuqi. Të ardhurat e arkëtuara nga shitja e tyre pasi zbriten shpenzimet e ruajtjes dhe të shitjes, përdoren për likuidimin e detyrimit tatimor të papaguar. Pjesa e të ardhurave që mund të mbetet mbas likuidimit të të gjithë detyrimit tatimor të papaguar, i kthehet tatimpaguesit.

        b. Nëqoftëse edhe pas nxjerrjes së Vendimit Ekzekutiv për sekuestrimin e pasurive të tatimpaguesit, për arsye të ndryshme nuk arrihet të paguhet detyrimi tatimor i tatimpaguesit, atëherë ndaj këtij të fundit bëhet denoncim në organet e Prokurorisë, në bazë të nenit 181 të Kodit Penal. Për të bërë denoncimin fillimisht dega e tatimeve të rrethit përkatës, i propozon Drejtorit të Përgjithshëm të Tatimeve të autorizojë denoncimin e tatimpaguesit me detyrime tatimore të papaguara. Drejtori i Përgjithshëm i Tatimeve, pasi sigurohet së ndaj tatimpaguesit janë zbatuar të gjitha masat e duhura administrative për mbledhjen e detyrimit të papaguar, autorizon kryetarin e degës së tatimeve, të bëjë denoncimin në organin e prokurorisë së rrethit përkatës. Pas marrjes së këtij autorizimi, kryetari degës detyrohet të përgatisë dosjen dhe të bëjë menjëherë denoncimin.          

3. MASAT NDËSHKUESE NDAJ TATIMPAGUESVE SHKELËS

3.1. DËNIMET ADMINISTRATIVE        

3.1.1. Në zbatim të nenit 47 të Ligjit, për shkeljen e dispozitave të legjislacionit tatimor jepen dënime administrative (gjoba). Dënimet  administrative jepen në përputhje me percaktimet e bëra në ligjet e vecanta tatimore dhe në nenet 49 deri në 53 të Ligjit ‘’Për Proçedurat Tatimore në Republikën e Shqipërisë’’.   

Në çdo rast dënimet administrative (gjobat) konsiderohen pjesë e pandare e detyrimit tatimor të tatimpaguesit. Ato mblidhen duke respektuar të gjitha proçedurat sipas të cilave mblidhen edhe tatimet e papaguara dhe derdhen në  llogarinë përkatëse të të ardhurave tatimore.   

Në rastet kur tatimpaguesi kryen më shumë se një shkelje, jepen dënime administrative (gjoba) të veçanta për secilën shkelje. 

3.1.2. DËNIMET PËR SHKELJET LIDHUR ME REGJISTRIMIN

          E TATIMPAGUESVE

Në zbatim të pikës 1.a. të nenit 49 të Ligjit, tatimpaguesi konsiderohet i papajisur me Çertifikatë (i paregjistruar) në këto raste :

       - Kur tatimpaguesit me qarkullim më të madh se kufiri i regjistrimit për TVSH, nuk janë të pajisur me Çertifikatën e Ushtrimit të Veprimtarisë dhe njëkohësisht me Çertifikatën e NIPT. Në këtë rast tatimpaguesit dënohen me gjobë në masën 100 mijë lekë.

Të papajisur me Çertifikatë (të paregjistruar) konsiderohen edhe çdo filial, degë apo njësi e një tatimpaguesi që nuk është pajisur me Çertifikatën sekondare të NIPT. Në të gjitha këto raste tatimpaguesit dënohen me gjobë 50 mijë lekë.

      - Kur tatimpaguesit me qarkullim më të vogël se kufiri i regjistrimit për TVSH (tatimpaguesit e bisnesit të vogël) nuk janë pajisur me Çertifikatën e Ushtrimit të Veprimtarisë për vitin përkates ushtrimor dhe për çdo njësi në të cilën tatimpaguesit ushtrojnë veprimtari. Në të gjitha këto raste tatimpaguesit e qyteteve të kategorisë së parë dënohen me gjobë në masën 50 mijë lekë, tatimpaguesit e qyteteve të kategorisë së dytë, me 40 mijë lekë, tatimpaguesit e qyteteve të kategorisë së tretë, 30 mijë lekë dhe tatimpaguesit që zhvillojnë veprimtari në fshat apo veprimtari ambulante, 20 mijë lekë.

Në zbatim të pikës 1.b. të nenit 49 të Ligjit, tatimpaguesit kryejnë shkelje nëse nuk u njoftojnë organeve tatimore ndryshimet e mëposhtëme :

               - ndryshimin e emrit

               - ndryshimin e adresës së selisë dhe të 

                 filaleve, degëve apo njësive

               - ndryshimin në formën juridike

               - krijimin ose hapjen e filialeve, degëve apo 

                 njësive te reja

               - ndryshimet në llojin e veprimtarisë ekonomike.

Për mosnjoftimin e ndryshimeve të mësipërme të gjithë tatimpaguesit e bisnesit të madh dënohen me gjobë 50 mijë lekë kurse të gjithë tatimpaguesit e bisnesit të vogël me gjobë 20 mijë lekë.

Kur edhe pas vendosjes së gjobave të mësipërme, tatimpaguesit vazhdojnë të ushtrojnë veprimtari pa u pajisur me Çertifikatë, kryetari i degës së tatimeve të rrethit përkatës nxjerr një Vendim Ekzekutiv në bazë të të cilit urdhërohet vendosja e sekuestros mbi pasuritë e bisnesit të tatimpaguesit dhe mbyllja e aktivitetit të tij. Ky Vendim Ekzekutiv ekzekutohet nga Policia Tatimore.

3.1.3. DENIMET PER AGJENTET TATIMORE

Mosllogaritja, mosmbajtja dhe mostransferimi në buxhet në mënyrë korrekte dhe në kohën e duhur i tatimeve të mbajtura në burim si dhe mostransferimi në buxhet i taksave të arketuara, përbën shkelje dhe agjentët tatimore në këtë rast detyrohen të paguajnë përveç detyrimit tatimor edhe një gjobë të barabartë me këtë detyrim.

Mosmbajtja e regjistrimeve për pagesat e bëra për çdo tatimpagues të veçantë si dhe për tatimet e taksat e mbajtura për këto pagesa, të cilat janë transferuar në buxhet, përbën shkelje dhe dënohet me gjobë herën e parë me 10 mijë lekë dhe në rast përsëritjeje me 50 mijë lekë.

Në zbatim të nenit 50 të Ligjit, agjentët tatimorë të ngarkuar me mbledhjen e tatimeve dhe taksave, janë të detyruar tu japin në çdo kohë organeve tatimore, të dhëna për  tatimet dhe taksat e transferuara në buxhet. Ato janë të detyruar gjithashtu të bëjnë çdo muaj akt-rakordime për tatimet dhe taksat e mbledhura.

Mosdhënia e dokumentacionit të kërkuar nga organet tatimore për kontrollin e saktësisë së llogaritjeve, të mbajtjes në burim dhe të pagimit të tatimeve e taksave, përbën shkelje dhe dënohet me gjobë në masën 50 mijë lekë.

3.1.4. DENIMET PER MOSDHENJE INFORMACIONI

Në zbatim të neneve 51 e 65 të Ligjit, një tatimpagues i cili gjatë kontrollit të organeve tatimore nuk jep të gjitha informacionet e kërkuara, dokumentat, regjistrimet, etj, kryen shkelje e cila dënohet me gjobë 100 mijë mijë lekë.

Në zbatim të nenit 51 të Ligjit, personat të cilët në bazë të nenit 66 janë të detyruar të japin në mënyrë automatike (pa kërkesë) informacione të ndryshme për organet tatimore dhe nuk e bëjnë një gjë të tillë, dënohen me gjobë 200 mijë lekë. Të detyruar për të dhënë informacione në mënyrë automatike, pa kërkesën e organeve tatimore janë sistemi gjyqesor, Drejtoria e Përgjithshme e Doganave, Zyrat e Regjistrimit të Pasurive si dhe të gjithë punëdhënësit.

Në zbatim të nenit 51 të Ligjit, personat të cilët në bazë të nenit 67 janë të detyruar të japin informacione përkundrejt kërkesës me shkrim të organeve tatimore dhe nuk e bëjnë një gjë të tillë, dënohen me gjobë 200 mijë lekë. Të detyruar për të dhënë informacione si më lartë janë :

        -shoqëritë e sigurimeve,

        -shoqëritë tregëtare,

        -bankat dhe institucionet financiare,

        -fondet e investimeve,

        -agjentet e pasurive te palujtshme, 

        -personat e përfshirë në transaksione shitblerjesh, 

        -institucionet dhe personat juridikë vendas apo të huaj, për

         pagesat ndaj personave jorezidente.     

3.1.5. DENIMET PER MOSDOKUMENTIM

Ruajtja, përdorimi dhe transportimi i mallrave justifikohet në çdo rast me dokumentin përkatës. Për çdo rast që kemi të bëjmë me shitje të mallrave, tatimpaguesi shitës është i detyruar të lëshojë faturën përkatëse të shitjes, e cila në rastin kur shitësi është tatimpagues i regjistruar në TVSH do të jetë faturë tatimore me TVSH me numer serial dhe në rastin kur shitësi është tatimpagues i biznesit të vogël faturë e thjeshtë shitjeje. Në këto raste, transportuesi, qoftë ky shitësi apo blerësi, është i detyruar të ketë një nga faturat e mësipërme. Në rastin kur nuk kemi të bëjmë me shitje të mallrave, por me lëvizje të brendëshme të tyre (nga magazina në magazinë, apo nga qendra e tatimpaguesit drejt filialeve apo degëve të tij), lëvizja dokumentohet me dokumentin e shoqërimit të mallit, i cili do të ketë formën dhe përmbatjen sipas formularit bashkëngjitur këtij udhëzimi. Mos dokumentimi, me një nga dokumentat e mësipërme i mallrave në ruajtje, në përdorim apo në transport është shkelje dhe dënohet si më poshtë :   

· Për tatimpaguesit e bisnesit të vogël, me gjobë 30 mijë lekë për çdo rast, dhe

· Për tatimpaguesit e regjistruar në TVSH, me gjobë 50 mijë lekë për çdo rast.

Këtu nuk bëhet fjalë për shkeljet që kanë të bëjnë me moslëshimin e faturës së TVSH, e cila dënohet siç përcaktohet në Ligjin ‘’Për TVSH’’ dhe në Udhëzimin për zbatimin e tij.  

3.1.6. DENIMET PER MOSLEJIMIN E HYRJES DHE TE 

          KONTROLLIT.

Moslejimi nga tatimpaguesit i hyrjes dhe pengimi për kryerjen e kontrollit nga ana e organeve tatimore apo përpjekjet e tatimpaguesve për të ndaluar veprimin e organeve tatimore direkt apo indirekt, vetë ose nëpërmjet një personi tjetër, konsiderohen shkelje të këtij Ligji dhe dënohen :

     a. Tatimpaguesit e regjistruar për TVSH dënohen me gjobë 1 milion lekë .     

      b. Tatimpaguesit e rregjistruar për tatimin mbi bisnesin e vogël që ushtrojnë veprimtari në qytete dënohen me gjobë 20 mijë lekë kurse tatimpaguesit e bisnesit të vogël që ushtrojnë veprimtari në fshat me 10 mijë lekë.

3.1.7. SHKELJET DHE DENIMET PENALE

Fshehja e qëllimshme e të dhënave me synimin për t’u shmanguar nga pagimi i detyrimeve tatimore përbën shkelje penale. Në këtë rast, organet tatimore janë të detyruara të zbatojnë fillimisht të gjitha proçedurat e nxjerrjes së detyrimeve dhe marrin të gjitha masat administrative. Pasi janë marrë të gjithë masat administrative, për tatimpaguesin në fjalë, kryetari i degës së tatimeve të rrethit përkatës, në zbatim të nenit 180 të Kodit Penal,   i propozon Drejtorit të Përgjithshëm të Tatimeve të autorizojë denoncimin e tatimpaguesit. Drejtori i Përgjithshëm i Tatimeve, pasi sigurohet së ndaj tatimpaguesit janë zbatuar të gjitha masat e duhura administrative, autorizon kryetarin e degës së tatimeve, të bëjë denoncimin në organin e prokurorisë së rrethit përkatës. Pas marrjes së këtij autorizimi, kryetari degës detyrohet të përgatise dosjen, të bëjë menjëherë denoncimin dhe të ndjekë hetimin dhe gjykimin e çështjes.          

3.1.8. SHKELJET DHE DENIMET PER KRYERJEN E ARKETIMEVE DHE 

           PAGESAVE ME LEKE NE DORE      

Kryerja me lekë ne dorë e transaksioneve të shitblerjes që e kalojnë vlerën 1 milion lekë përbëen shkelje si për shitesin ashtu dhe për blerësin dhe dënohet me një gjobeësa 5 përqind e vlerës së transaksionit të kryer. Gjoba vendoset njëkohësisht si për shitësin ashtu dhe për blerësin.

3.1.9. SHKELJET DHE DENIMET PER MOSAFISHIMIN E CMIMEVE TE 

           SHITJES

Mosafishimi i çmimit të shitjes se mallrave apo shërbimeve, përbën shkelje dhe dënohet me gjobë 50 mijë lekë për tatimpaguesit e regjistruar për Tatimin mbi Vlerën e Shtuar dhe 10 mijë lekë për tatimpaguesit e biznesit të vogël. 

3.1.10. SHKELJET DHE DENIMET PER KLIENTET

Kushdo që blen mallra e shërbime, është i detyruar të kërkojë e të pajiset me dokumentin e blerjes, që mund të jetë faturë TVSH-je, faturë e thjeshtë ose kupon tatimor (i lëshuar me arkë regjistruese). 

· Mospasja e një prej dokumenteve të mësipërme nga ana e blerësve individë, dënohet me gjobë me vlerë 500 lekë.

· Mospasja e një prej dokumenteve të mësipërme nga ana e blerësve tatimpagues të biznesit të vogël, dënohet me gjobë me vlerë 20 mijë lekë.

· Mospasja e një prej dokumenteve të mësiperme nga ana e blerësve tatimpagues të regjistruar në TVSH, dënohet me gjobë me vlerë 30 mijë lekë.

4. APELIMET TATIMORE
4.1. PROÇEDURAT E APELIMIT TATIMOR

4.1.1. Per çdo akt zyrtar të organit tatimor që prek tatimpaguesin në lidhje me shumen dhe mënyren me anë të së cilës janë përcaktuar detyrimet tatimore, me bazën ligjore të përcaktimit, me kërkesat për rimbursim, me vendimet e veçanta ekzekutive apo çdo veprim (ose mosveprim) të parregullt të organeve tatimore apo të punonjësve të saj, tatimpaguesit kanë të drejtë të apelojnë me shkrim. Apelimi i paraqitet organit tatimor të shkallës më të ulët te ankimimit për detyrimin përkatës, brenda 30 ditëve nga marrja e njoftimit, dhe ai duhet të përmbajë periudhën përkatëse tatimore, shumën e detyrimit tatimor dhe të dënimit administrativ që kundërshtohet, si dhe çdo të dhënë tjetër që tatimpaguesi gjykon se është e nevojshme për të argumentuar ankmimin e tij. Për çdo apelim tatimor, tatimpaguesi duhet të paraqesë  bashkelidhur një kopje të përcaktimit të detyrimit tatimor. 

Organet tatimore përkatëse e shqyrtojnë kërkesën për apelim të tatimpaguesit brenda 30 ditëve nga data e paraqitjes së kërkesës. Nëse tatimpaguesi nuk është dakort me vendimin e organit më të ulët tatimor, vendimi mund të apelohet në organin tjetër më të lartë të hierarkisë së apelimeve tatimore, brenda 30 ditëve nga marrja e vendimit të shkruar.

4.1.2. Hierarkia e apelimit tatimor në rrugë administrative, nga shkalla më e ulët, tek shkalla me e lartë, për çdo lloj tatimi është si më poshtë :

a. Për tatimet dhe taksat vendore, shkallë e parë e apelimit janë organet e qeverisjes vendore dhe shkallë e dytë e apelimit Komisioni i Apelimit te Tatimeve në Ministrinë e Financave. 

b. Për tatimet dhe taksat nacionale me përjashtim të Tatimit mbi Vlerën e Shtuar, shkalla e parë e apelimit është kryetari i degës së tatimeve të rrethit përkatës dhe shkalla e dytë e apelimit është Komisioni i Apelimit të Tatimeve në Ministrinë e Financave.

c. Për Tatimin mbi Vlerën e Shtuar shkalla e parë dhe e vetme e ankimimit administrativ është Drejtori i Përgjithshëm i Tatimeve 

4.1.3. Vetëm pas përfundimit të apelimit tatimor në rrugë administrative, tatimpaguesit kanë të drejtë të vazhdojë ankimimin në sistemin gjyqësor për çdo lloj tatimi dhe taksë nacionale e vendore.

Një çështje nuk mund të shqyrtohet në një nivel më të lartë apelimi pa u shqyrtuar në nivelin më të ulët.

4.2. PROÇEDURAT E SHQYRTIMIT TE APELIMEVE TATIMORE 

Organi tatimor përkatës, gjatë shqyrtimit të apelimit tatimor, ka të njejtën të drejtë si edhe organi që përcakton detyrimin tatimor fillestar. Ai nuk kufizohet vetëm në çështjet e ngritura në apelim, por ka të drejtë të njihet me të gjitha problemet tatimore. Tatimpaguesi ka të drejtë të paraqitet vete për të shpjeguar çështjet e apelimeve tatimore. Apelimi tatimor nuk mund të tërhiqet nëse zbulohen fakte që vërtetojnë se shuma e detyrimeve të caktuara nuk është e mjaftueshme.

Detyrimi i tatimpaguesit nuk mund të ndryshohet gjatë shqyrtimit të një apelimi tatimor përveç rastit kur rezulton së detyrimi tatimor i tatimpaguesit është më i madh se ai për të cilin tatimpaguesi ankohet dhe ky detyrim shtesë ka ardhur për shkak të gabimeve të kryera nga inspektori / inspektorët e kontrollit, dhe jo për shkak të zbulimit të fakteve të reja. Në këtë rast inspektori / inspektorët që kanë kryer kontrollin mbajne përgjegjësi administrative ose penale, në përputhje me nenin 26 te Ligjit ‘’Për proçedurat tatimore në Republikën e Shqipërisë’’.

Drejtoria e Përgjithshme dhe Degët e saj shqyrtojnë kërkesën për apelim të nje tatimpaguesi dhe marrin vendime mbi bazën e kontrolleve dhe përcaktimeve të tyre të mëparshme tatimore, në bazë të  informacionit të caktuar dhe të mbështetur në të gjitha argumentat e tatimpaguesit. Vendimi i marrë përcakton shumën e detyrimit tatimor sipas mënyrës që organi përkatës tatimor e quan të arsyeshme. Vendimi, duhet të japë një shpjegim të shkurtër dhe i dërgohet tatimpaguesit jo më vonë se 30 ditë nga data e paraqitjes së apelimit.

Komisioni i Apelimit vendos mbi bazën e të gjithë të dhënave që ka, pa u kufizuar në propozimet e palëve apo në detyrimin tatimor të përcaktuar më parë. Kur Komisioni i Apelimit Tatimor shqyrton një apelim dhe Dega është e mendimit se detyrimi tatimor i përcaktuar duhet të ndryshohet, të dyja palët thirren për t’u paraqitur përpara Komisionit. Vendimet e Komisionit të Apelimit të Tatimeve janë të pavarur. Ato nuk mund të ndikohen, influencohen apo diktohen nga asnjë autoritet tjetër, kushdoqoftë ai. Për të marrë vendimet e tij, Komisioni është i veshur me të gjithë autoritetin e nevojshëm për shqyrtimin e ankesave të tatimpaguesve, përfshirë këtu të drejtën për të bërë hetime, verifikime dhe rillogaritje të detyrimeve tatimore të përcaktuara. Vendimet e Komisionit të Apelimit të Tatimeve merren me shumicë votash. Vendimi i dërgohet tatipaguesit, jo më vonë se 30 ditë nga data në të cilën është paraqitur kërkesa për apelim.

Tatimpaguesi, pasi ka ndjekur të gjitha shkallët e ankimit administrativ të parashikuar në këtë Ligj, ka të drejtë ti drejtohet gjykatës.

5. KONTROLLI TATIMOR

5.1. Punonjësit e organeve tatimore kanë të drejtë të verifikojnë vërtetësinë e deklarimit dhe të pagesës së detyrimeve tatimore të tatimpaguesve në juridiksion të rrethit përkatës. Inspektoret e Drejtorisë së Përgjithshme të Tatimeve e kanë këtë të drejtë për të gjithë tatimpaguesit e vendit, pavarësisht nga rrethi ku është regjistruar tatimpaguesi që kontrollohet. Për këtë, ato kontrollojnë kontabilitetin e tatimpaguesve, duke përfshirë edhe dokumentacionin mbi të ardhurat, fitimin, kapitalin dhe marrëdhëniet financiare me të tretët. Organet tatimore kanë gjithashtu të drejtë të kontrollojnë saktësinë e të gjithë dokumentave që kanë të bëjnë me veprimtarinë ekonomike, saktësinë e mbajtjes së regjistrimeve, tatimet dhe kamatat përkatëse, pagesën e detyrimit tatimor, dënimet administrative dhe interesat, deklaratat periodike si edhe dokumenta të tjera që kanë të bëjnë me përcaktimin e detyrimit tatimor. Për të kontrolluar vërtetësinë e deklarimit dhe pagesës së tatimit mbi fitimin, organet tatimore për efekte tatimore mund të ndryshojnë rezultatin financiar të tatimpaguesve, edhe nëse ky rezultat është i çertifikuar më parë nga ekspertë kontabël. Pra, ato kanë të drejtë të nxjerrin një rezultat financiar fiskal të ndryshëm nga rezultati financiar tregtar të nxjerrë nga tatimpaguesit.     

Gjatë ushtrimit të një kontrolli, organet tatimore kanë të drejtë të marrin kopje të çdo llogarie, regjistrimi apo dokumenti tjetër të tatimpaguesit. Ato kanë të drejtë gjithashtu, të kontrollojnë operimet e çdo kompjuteri, të arkave regjistruese apo të çdo pajisjeje tjetër dhe të marrin kopje të çdo llogarie, regjistrimi apo informacioni tjetër në këto pajisje.

Kur gjatë një kontrolli nuk gjendet dokumentacioni i duhur për përcaktimin e detyrimit tatimor, ose kur ky dokumentacion është me të meta të tilla serioze të cilat nuk lejojnë paraqitjen e situatës reale të tatimpaguesve dhe llogaritjen e detyrimeve të tyre tatimore, organet tatimore përdorin metodat alternative të percaktimit të detyrimeve tatimore. Në të gjitha keto raste, organet tatimore, kanë të drejtë të rikarakterizojnë transaksionet e tatimpaguesit, duke improvizuar një situate sa më reale të tij në mënyrë që të përcaktojnë detyrimet tatimore nëpërmjet vlerësimit tatimor i cili i jepet tatimpaguesit në përfundim të kontrollit. Për të bërë një gjë të tillë, organet tatimore gjykojnë mbi bazën e të dhënave që mund të disponojë ato për këtë tatimpagues sic janë për shembull të dhenat e periudhave të mëparshme tatimore, të dhënat për importet, të dhënat për transaksionet e kryera me fonde buxhetore (të marra në degët e thesarit) apo me fonde të donatorëve të ndryshëm, të dhënat e siguruara nga klientët apo furnitorët e tatimpaguesit, të dhënat për numrin e punonjësve, të dhënat për çmimet e mallrave apo shërbimeve të kryera nga tatimpagues të tjerë të ngjashëm, të dhënat për kapacitet dhe aktivet që zotëron tatimpaguesi, etj. Vlerësimi tatimor i kryer si më sipër i dërgohet tatimpaguesit zyrtarisht dhe ky shërben njëkohësisht si njoftim detyrimi dhe kërkëse për të paguar këtë detyrim.    

Pas çdo kontrolli, punonjësit e organeve tatimore duhet të paraqesin një raport me shkrim ku të përshkruhen në detaje rezultatet e kontrollit të ushtruar nga ana e tyre. Tatimpaguesi ka të drejtë të mbajë një kopje të këtij raporti, dhe të paraqesë observacionet e veta me shkrim.

Kur në përfundim të një kontrolli, arrihet në konkluzionin se tatimpaguesi ka fshehur me dashje të ardhurat e tij me synimin për të mos paguar të gjitha detyrimet e tij tatimore, organet tatimore janë të detyruara të zbatojnë fillimisht të gjitha proçedurat e nxjerrjes së detyrimeve dhe të marrin të gjitha masat ligjore administrative. Pas marrjes së këtyre masave, në zbatim të nenit 180 të Kodit Penal, për tatimpaguesin në fjalë, kryetari i degës së tatimeve të rrethit përkatës, fillon proçedurën e denoncimit penal sic përcaktohet në pikën 3.1.7 të këtij Udhëzimi, në organet e prokurorisë. 

Për të ushtruar kontrolle punonjësit organeve tatimore paraqesin identitetin e tyre.

5.2. Gjate ushtrimit të kontrollit tek tatimpaguesi, kur për shkak të vështirësive që paraqet ky kontroll (të cilat vijnë nga procesi teknologjik që zbaton tatimpaguesi, nga lloji specifik i veprimtarisë etj) është i nevojshëm mendimi i specialistit të fushës përkatëse, punonjësit e organeve tatimore kanë të drejtë të kërkojnë asistencën e eksperteve të këtyre fushave. Megjithatë, informacioni konfidencial që ka të bëjë me sekretin tregtar dhe rezultatin financiar të tatimpaguesit, nuk i jepet ekspertit.
5.3. Pesëmbëdhjetë perqind e të ardhurave tatimore, të arketuara dhe të pa apeluara nga tatimpaguesit, që rrjedhin nga zbulimet e kryera nga organet tatimore, përdoren nga këto të fundit për investime të ndryshme, për shpërblimin e punonjësve, etj. Kurse 5 përqind e këtyre të ardhurave, të arketuara dhe të pa apeluara, përdoren për shpërblimin e informatoreve të mundshëm që kanë dhënë informacionet nëpërmjet të cilave është arritur të kryhet zbulimi i të ardhurave.     

6. DHENIA E INFORMACIONIT
6.1. DHENIA AUTOMATIKE E INFORMACIONIT

6.1.1. Për të siguruar llogaritjen e saktë të detyrimeve tatimore, organet tatimore përdorin çdo burim të mundshëm informacioni të vlefshëm për këtë qëllim.

Personat fizikë dhe juridikë si edhe organizmat e ndryshme qeveritare janë të detyruar t’i japin organeve tatimore informacione të ndryshme për përcaktimin sa më të saktë të situatës ekonomiko- financiare të tatimpaguesit, të detyrimit të tij tatimor etj.  Ato janë gjithashtu të detyruar të lejojnë organet tatimore të shqyrtojnë të gjitha dokumentat tatimore dhe cdo dokument tjetër që shërben për llogaritjen e saktë të detyrimeve tatimore.

6.1.2. Detyrohen të japin informacionet e duhura, në mënyrë automatike, pa kërkesën e organeve tatimore, të gjithë personat e mëposhtëm:

a. Sistemi Gjyqësor, për të gjitha rastet kur tatimpaguesit  pushojnë aktivitetin, shpërndahen, ose pësojnë ndryshime thelbësore brenda kuptimit të Ligjit Nr. 7638, datë 19.11.1992 “Për Shoqëritë Tregtare”. Gjykatat njoftojnë organet tatimore për të gjitha vendimet që marin lidhur me mbylljen e veprimtarisë, me shpërndarjen e shoqërive si dhe me ndryshimet thelbesore që pësojnë shoqërite (ndryshime të cilat në bazë të Ligjit ‘’Për shoqëritë tregëtare’’, njihen me vendim gjykatë), brenda 5 ditëve nga dita e marrjes së vendimeve. Kur bëhet fjalë për detyrime tatimore të papaguara nga shoqëritë të cilat kërkojnë të çrregjistrohen, gjykatat nuk mund të nxjerrin një vendim përfundimtar derisa organet tatimore të vërtetojnë se janë paguar të gjitha detyrimet tatimore.  Gjykata dërgon në organet tatimore një kopje të Vendimeve Gjyqesore së bashku me kërkesën e tatimpaguesit.

b. Organet Doganore janë të detyruara të shënojnë në fletën e zhdoganimit të importeve dhe në fleten e doganimit të eksporteve numrin e identifikimit të  tatimpaguesit sipas Çertifikatës së TVSH-së, kodin fiskal të tij, vitin dhe vendin ku është rregjistruar tatimpaguesi. Ato janë të detyruara të mos bëjnë veprime zhdoganimi e doganimi të mallrave kur tatimpaguesit nuk paraqesin çertifikatën e regjistrimit si tatimpagues dhe çertifikatën e TVSH.  

Drejtoria e Përgjithshme e Doganave, i dërgon zyrtarisht Drejtorisë së Përgjithshme të Tatimeve sipas përcaktimit të bërë në një Akt - Marrëveshje të lidhur midis dy Drejtorive të Përgjithshme, të dhëna analitike të tatimpaguesve që kanë kryer importe dhe eksporte gjatë muajit. Ky informacion duhet të përmbajë domosdoshmërisht të dhënat identifikuese të tatimpaguesit si emrin  tregtar të tij, NIPT-in, vlerën doganore dhe detyrimet tatimore të paguara në Doganë. Të dhënat e dërguara  janë të ndara për sejcilin tatimpagues dhe për çdo rreth.

c. Zyrat e Regjistrimit të Pasurive janë të detyruara të dërgojnë në organin tatimor te rrethit përkates, brenda datës 10 te muajit pasardhës një listë të akteve të regjistrimit të pasurisë e cila përmban llojin e pasurisë që tjetërsohet, emrin e shitësit, tatimin e paguar (të mbajtur në burim) dhe vleftën përkatese të pasurisë së shitur apo të tjetërsuar. Kjo listë përmbledh si rastet e kalimit të pronësisë nëpërmjet shitjes, ashtu edhe rastet e dhurimit e të  trashëgimisë.

d. Punëdhënësit privatë dhe shtetërorë, janë të detyruar të dërgojnë në organin tatimor te rrethit perkates, brenda muajit janar te vitit pasardhës, listën e të gjithë të punësuarve të vitit të mëparshëm, pagën vjetore të tyre dhe tatimin mbi pagat të mbajtur në burim në momentin e pagesës. 

6.2. DHENIA E INFORMACIONIT ME KERKESEN E ORGANEVE 

       TATIMORE

Gjatë një kontrolli të ushtruar tek një tatimpagues, për të percaktuar në mënyrë reale detyrimet e tij tatimore, organet tatimore mund të kenë nevojë që të disponojnë informacione të tjera shtesë për këtë tatimpagues. Në këtë rast, organet tatimore, kanë të drejtë të kërkojnë nga çdo person i tretë që ka marrëdhënie biznesi direkte apo indirektë me tatimpaguesin, që përkundrejt kërkesës me shkrim të organeve tatimore, të japin çdo informacion që u kërkohet. Kërkesa nga organet tatimore, bëhet me shkrim. Të gjithë personat e tretë (përfshirë këtu edhe bankat), të përcaktuar në nenin 67 te Ligjit, janë të detyruar të kthejnë përgjigje dhe të japin informacionin e kërkuar nga organet tatimore brenda 30 ditësh nga data e kërkesës me shkrim të organit tatimor. Datë e kërkesës së organeve tatimore konsiderohet data në të cilën kërkesa është dorëzuar nga ana e tyre në postë apo tek personi i tretë të cilit i kërkohet informacioni (në rastin kur kërkesa dërgohet dorazi).

6.3. BUXHETI I ADMINISTRATES TATIMORE

6.3.1. Buxheti i shtetit siguron fondet e nevojshme për funksionimin e Drejtorisë së Përgjithshme të Tatimeve dhe të degëve të saj në rrethe, nëpërmjet akordimit çdo vit në buxhetin e Drejtorisë së Përgjithshme, të shpenzimeve sipas zërave përkatës. Shpenzimet për fondin e pagave, për sigurimet shoqërore dhe shpenzimet operative përballohen në masën 100 përqind nga buxheti i shtetit. Nevojat për investime përballohen nga buxheti i shtetit dhe nga fondet që i lihen Drejtorisë së Përgjithshme të Tatimeve sipas nenit 19 te Ligjit.

6.3.2. Në zbatim të nenit 19 te Ligjit, Drejtorisë së Përgjithshme të Tatimeve i lihet 1 përqind e të ardhurave tatimore të arkëtuara. Shuma që i lihet Drejtorisë së Përgjithshme të Tatimeve përdoret për qëllimet e mëposhtëme :

        a. Jo më pak se 60 perqind e të gjithë shumës për investime të ndryshme dhe për trainimin e punonjësve të administratës tatimore qëndrore dhe të degëve të tatimeve.

        b. Deri në 40 përqind e të gjithë shumës për shpërblimin e punonjësve të Drejtorisë së Përgjithshme të Tatimeve dhe të Degëve të Tatimeve në rrethe.   

Fondi që i lihet Drejtorisë së Përgjithshme të Tatimeve, krijohet në fund të çdo dymujori, mbi bazën e realizimit të të ardhurave tatimore të dymujorit. Për dymujorin e fundit të vitit, ky fond krijohet brenda muajit dhjetor në bazë të të dhënave të 11 mujorit dhe realizimit të pritshëm të muajit dhjetor. Mbas daljes së rezultateve të dymujorit përkatës dhe rakordimit të tyre me degët e thesarit e të buxhetit, Drejtoria e Përgjithshme e Tatimeve llogarit shumën që i takon të përdore për nevojat e saj, dhe i kërkon Drejtorisë së Thesarit e të Buxhetit në Ministrinë e Financave të urdhërojnë xhirimin e shumave në llogarinë përkatëse të Drejtorisë së Përgjithshme të Tatimeve. 

Në zbatim të nenit 19 te Ligjit, pranë Drejtorisë së Përgjithshme të Tatimeve funksionon Këshilli i Tatimeve, që përbëhet nga Drejtori i Përgjithshëm i Tatimeve i cili është edhe Kryetar i këtij Këshilli, nga zëvendës drejtorët e përgjithshëm dhe drejtori i personelit, financës e shërbimeve.    

Mënyra e shpërndarjes sipas zërave të shpenzimeve të fondeve që i lihen Drejtorisë së Përgjithshme të Tatimeve, përcaktohet nga Këshilli i Tatimeve. Ndërsa ndarja sipas rretheve dhe mënyra e administrimit të këtyre fondeve bëhet nga Drejtori i Përgjithshëm i Tatimeve.

Në zbatim të nenit 20 “Burimet njerëzore të administratës tatimore”, punonjësit e Drejtorisë së Përgjithshme të Tatimeve, gëzojnë statusin e nëpunesit civil, dhe trajtohen në përputhje me rregullat dhe kriterët e përcaktuara në Ligjin Nr.8549, datë 11.11.1999, “Për Statusin e Nëpunësit Civil” dhe të gjitha dispozitave nënligjore të dala në zbatim të keti Ligji. Ndërsa punonjësit e degëve të tatimeve në rrethe do të vazhdojnë të trajtohen sipas dispozitave të Kodit te Punës, duke lidhur kontrata midis tyre dhe Drejtorisë së Përgjithshme të Tatimeve.

6.4. SHFUQIZIME.

Me hyrjen në fuqi të Ligjit ‘’Për Proçedurat Tatimore në Republikën e Shqipërisë’’, Ligji Nr. 7681, datë 04.03.1993 ‘’Për Administrimin e Tatimeve e Taksave në Republikën e Shqiperisë’’ me ndryshimet përkatëse, shfuqizohet. 

Në datën e hyrjes në fuqi te Ligjit ‘’Për Proçedurat Tatimore në Republikën e Shqiperisë’’, interesat për pagesë të vonuar të detyrimit për tatimin mbi të ardhurat personale, të detyrimit për tatimin mbi fitimin dhe të detyrimit për akcizën, llogariten dhe paguhen siç përcaktohet në nenin 44 të Ligjit të mësipërm dhe në pikën 2.3.5. të këtij Udhëzimi. Kjo do të thotë se për një detyrim tatimor që i përket një periudhe tatimore para hyrjes në fuqi të këtij Ligji, interesat për pagese te vonuar per periudhën para hyrjes në fuqi të Ligjit llogariten sipas ligjeve të veçanta tatimore në fuqi në atë periudhë, kurse për një detyrim tatimor që i përket periudhës pas hyrjes në fuqi të ketij ligji, interesat për pagesë të vonuar llogariten siç përktohet në nenin 44 të Ligjit. 

Me hyrjen në fuqi të këtij Udhëzimi, Udhëzimi Nr.7, datë 12.03.1993 ‘’Për zbatimin e Ligjit ‘’Për administrimin e tatimeve dhe taksave në Republikën e Shqiperisë’’ së bashku me ndryshimet përkatese, shfuqizohen.    

                                                             M I N I S T R I 

                                                         Anastas ANGJELI

L I GJ

Nr 7928 datë 27.4.1995

PER 

TATIMIN MBI VLEREN E SHTUAR

Në bazë të nenit 13 dhe 16 të ligjit nr. 7491, datë 29.4.1991 “Për dispozitat kryesore kushtetuese”, me propozimin e Këshillit të Ministrave,

KUVENDI I 

REPUBLIKES SE SHQIPERISE

V E N D O S I :

KREU I

DISPOZITA TE PERGJITHSHME

Neni 1

Qëllimi i ligjit

1. Ky ligj vendos tatimin mbi vlerën e shtuar.

2. Tatimi mbi vlerën e shtuar (TVSH) paguhet:

a. për të gjitha furnizimet e tatueshme të mallrave dhe shërbimeve të kryera kundrejt pagesës prej një personi të tatueshëm, si pjesë e veprimtarisë së tij ekonomike në territorin e Republikës së Shqipërisë

b. për të gjitha importet e mallrave në territorin e Republikës së Shqipërisë.

KREU II
PERSONAT E TATUESHEM

Neni 2

Personat e tatueshëm

1. Personi juridik a fizik, individ ose çdo person tjetër është person i  tatueshëm nëse:

a. detyrohet të jetë i regjistruar në bazë të këtij ligji, apo;

b. është i regjistruar dhe ende nuk është çregjistruar.

2. Për qëllimet e paragrafit 1 termi “person” përfshin edhe institucionet ose organizmat shtetërorë publikë kombëtarë, rajonalë a lokalë që kryejnë veprimtari ekonomike.

Neni 3

Detyrimi për të kërkuar regjistrimin

1. Personi që nuk eshtë i regjistruar detyrohet të kërkojë të regjistrohet:

a. brenda 15 ditëve nga data e fillimit të veprimtarisë së tij ekonomike, kur qarkullimi i tij që kryhet apo do të kryhet është me i madh se kufiri minimal i regjistrimit, i parashikuar në pikën 4 të këtij neni;

b. brenda 15 ditëve pas përfundimit të vitit kalendarik, nëqoftëse gjatë këtij viti qarkullimi rritet mbi kufirin minimal të regjistrimit, të parashikuar në pikën 4 të këtij neni.

2. Qarkullimi që merret parasysh përfshin të gjitha veprimtaritë ekonomike të kryera nga i njëjti person dhe llogaritet në bazë të çmimit gjithsej që duhet të paguajë blerësi.

3. Në qoftë se personi fillon ose ndërpret veprimtaritë e tij ekonomike gjatë një viti kalendarik, qarkullimi në lidhje me kufirin minimal të regjistrimit llogaritet në proporcion me kohezgjatjen e veprimtarive.

4. Kufiri minimal i regjistrimit është 8 milion lekë (për vit kalendarik) ose ndonjë shumë tjetër e përcaktuar nga Këshilli i Ministrave në bazë te pikes 5 të këtij neni.

5. Keshilli i Ministrave kur e konsideron të nevojshme rishikon kufirin minimal të regjistrimit të përcaktuar në bazë të pikes 4 të këtij neni, duke marrë parasysh inflacionin apo faktorë ekonomikë e administrative dhe zëvendeson këtë kufi minimal me një kufi të ri.

Neni 4

E drejta për të kërkuar regjistrimin

Një person që nuk është i detyruar të registrohet në bazë të nenit 3 dhe që si pjesë të veprimtarisë së tij ekonomike kryen furnizime të tatueshme, ka të drejtë të kërkojë të regjistrohet në bazë të këtij ligji.

Neni 5

Regjistrimi

1. Personi që kërkon te regjistrohet, detyrohet ta bejë këtë sipas formës që caktohet nga Ministri i Financave.

2. Kur regjistrojnë një person, organet tatimore japin:

a) një numër të vetëm tatimor për atë person, dhe,

b) një çertifikatë regjistrimi që përcakton datën kur regjistrimi hyn në fuqi.

3. Organet tatimore kanë të drejtë te regjistrojnë një person të tatueshem edhe në qofte se ai nuk ka kërkuar të regjistrohet.

Neni 6

Detyrimi për të njoftuar ndryshimet

Personi i tatueshëm detyrohet të njoftojë organet tatimore me shkrim brenda 15 ditëve për çdo ndryshim në emrin, adresën, veprimtarinë e tij ekonomike, ose për çdo ndryshim në informacionin e dhënë prej tij organeve tatimore, në kohën kur ka kërkuar të regjistrohet. 

Neni 7**

Çregjistrimi

1. Personi i tatueshëm i regjistruar detyrohet të kërkojë të çregjistrohet jo më vonë se 15 dita nga dita e fundit në të cilën ai ka kryer furnizime të tatueshme si pjesë të veprimtarisë së tij ekonomike.

2. Organet tatimore çregjistrojnë çdo person që kërkon të çregjistrohet në baze të paragrafit 1 me efekt nga data kur ai ka kryer furnizimin e fundit të tatueshëm.

3. Organet tatimore refuzojnë të regjistrojnë çdo person që as nuk është i detyruar dhe as ka të drejtë të regjistrohet. Këto organe çregjistrojnë çdo person që as nuk është i detyruar e as ka të drejtë të regjistrohet, me efekt nga data që personi nuk ka të drejtë të regjistrohet.

4. Çdo person i cili eshtë i regjistruar dhe asnjëherë nuk ka qenë i detyruar apo ka patur të drejtë të regjistrohet, çregjistrohet nga organet tatimore me efekt nga data në të cilën regjistrimi ka hyrë në fuqi.

5. Personi i tatueshëm i rregjistruar ka të drejtë të kërkojë të çregjistrohet në çdo kohë, por jo më parë se një vit nga data e hyrjes në fuqi të regjistrimit të tij, nëse furnizimet e tij të tatueshme nuk kalojnë kufirin minimal të caktuar në nenin 3, në lidhje me periudhën më të fundit prej 12 muajsh.

6. Organet tatimore çregjistrojnë personin e tatueshëm, i cili ka kërkuar të çregjistrohet në bazë të paragrafit 5, me efekt nga data kur personi ka kërkuar të çregjistrohet. 

7. **Në çastin e çregjistrimit, personi i tatueshëm është i detyruar të paraqesë një formular deklarimi dhe pagesë përfundimtare, i cili përmban informacionet që kërkohen nga organi tatimor.

KREU III

FURNIZIMET E MALLRAVE DHE SHERBIMEVE

Neni 8**

Furnizimi i mallrave

1. **Me furnizim mallrash kuptohet transferimi i së drejtës për të zotëruar si pronar pasurinë e luajtshme ose te paluajtshme, përveç rasteve që në këtë ligj përcaktohet ndryshe.

2. Furnizimi me energji elektrike, ujë, gaz, ngrohje, ftohje ose ajër të kondicionuar është furnizim mallrash.

Neni 9**

Furnizimi i shërbimeve

1. **Me furnizim shërbimesh kuptohet çdo furnizim që nuk është furnizim mallrash, përveç rasteve që në këtë ligj përcaktohet ndryshe.

2. Furnizimi i shërbimeve të bëra prej një të punësuari për punëdhënësin e tij për arsye të punësimit nuk ështe furnizim nga i punësuari.

Neni 10

Furnizimet e përziera

1. Furnizimi i shërbimeve i përfshirë në furnizimin e mallrave është pjesë e furnizimit te mallrave.

2. Furnizimi i mallrave i përfshirë në furnizimin e shërbimeve është pjesë e furnizimit të shërbimeve.

3. Furnizimi i shërbimeve i përfshirë në importin e mallrave është pjesë e importit të mallrave.

4. Ministri i Financave cakton me udhëzim nëse një furnizim është furnizim mallrash a furnizim shërbimesh.

5. Ministri i Financave ka të drejtë të caktojë me udhëzim nëse personi i tatueshëm, i cili prodhon mallra si pjesë të veprimtarisë së tij ekonomike që përdoren nga ai për qëllimet e kësaj veprimtarie, të trajtohen njëkohësisht edhe sikur ai i furnizon këto mallra si pjesë të veprimtarisë së tij ekonomike edhe si marrje prej tij të furnizimit për qëllimet e kësaj veprimtarie.

Neni 11

Furnizimi nëpërmjet agjentit

1. Furnizimi i mallrave a shërbimeve, i kryer nëpërmjet një agjenti, i cili vepron në cilësinë e agjentit për një person tjetër, është një furnizim prej kryesorit.

2. Paragrafi 1 nuk zbatohet për furnizimin e shërbimeve të agjentit që vepron si një agjent i kryesorit të tij.

Neni 12

Transferimi i veprimtarisë ekonomike

Transferimi nga një person i tatueshëm i një veprimtarie ekonomike apo një pjese të saj, në lidhje me të cilën ai është i tatueshëm, të një person tjetër, nuk është një furnizim mallrash a shërbimesh, në qoftë se marrësi është ose bëhet person i regjistruar në bazë të këtij ligji, në lidhje me veprimtarinë ekonomike ose pjesën e saj që transferohet.

Neni 13**

Momenti i furnizimit

1. Furnizimi quhet i kryer në momentin kur është e detyrueshme të lëshohet fatura, përveç rasteve që në këtë ligj përcaktohet ndryshe.

2. Personi që kryen një furnizim të tatueshëm, detyrohet të lëshojë një faturë per atë furnizim në momentin kur mallrat janë livruar, ose kur ato bëhen të disponueshme, apo shërbimet janë kryer prej tij në lidhje me atë furnizim.

3. Kur personi që kryen një furnizim të tatueshëm arkëton pagesën më përpara se mallrat të livrohen a te bëhen të disponueshme, ose shërbimet të jenë kryer, ai është i detyruar të lëshojë një faturë per furnizimin në momentin që pagesa është arkëtuar prej tij.

4. Kur personi që kryen furnizimin e tatueshëm nuk detyrohet të lëshojë faturë, momenti i furnizimit është momenti kur mallrat dorëzohen ose bëhen të disponueshme apo shërbimet janë kryer, ose në qoftë se pagesa është arkëtuar më përpara, momenti kur pagesa është arketuar.

5. Për qëllimet e këtij neni, kur kryhen ose do të kryhen dy a më shumë pagesa për furnizimet e marra, atëherë çdo pagesë konsiderohet për një furnizim të veçantë, për aq sa është shuma e asaj pagese.

6. Kur shërbimet furnizohen në mënyrë të rregullt a të vazhdueshme, furnizimi i shërbimeve quhet i kryer në çdo rast për të cilin lëshohet faturë në lidhje me çdo pjesë të atij furnizimi. **Në ndërtim fatura tatimore duhet lëshuar çdo muaj.

Neni 14

Vendi i furnizimit të mallrave

1. Vendi i furnizimit të mallrave është vendi ku mallrat livrohen ose bëhen të disponueshme nga furnizuesit. Në qoftë se livrimi a bërja të disponueshme përfshin edhe transportin e mallrave, vendi i furnizimit është vendndodhja e mallrave ku fillon transportimi, përveç rasteve që në këtë ligj përcaktohet ndryshe.

2. Furnizimi i energjisë elektrike, gazit, ujit, ngrohjes, ftohjes dhe ajrit të kondicionuar kryhet atje ku merret furnizimi.

Neni 15

Vendi i furnizimit të shërbimeve

1. Furnizimi i shërbimeve kryhet atje ku shërbimet jepen, përveç rasteve që në këte ligj përcaktohet ndryshe.

2. Furnizimi i shërbimeve në lidhje me pasurinë e paluajtshme kryhet atje ku gjendet pasuria e paluajtshme.

3. Furnizimi i shërbimeve të transportit apo shërbimeve që përfshihen në transport kryhen atje ku zhvillohet transporti.

4. Furnizimi i shërbimeve që nuk përfshihen në paragrafët 2 ose 3 nga personi i tatueshëm, vendi i veprimtarisë ekonomike të të cilit është ne Shqipëri, ose në rastin e individit, vendi i zakonshdm i rezidencës së të cilit është në Shqipëri, kryhet në vendin e veprimtarisë ekonomike a në vendin e zakonshëm të rezidencës.

5. Kur furnizimi i tatueshëm i shërbimeve që kryhen në Shqipëri furnizohet nga një person që nuk ka vend të veprimtarisë ekonomike në Shqipëri, ose në rastin e individit, vendi i zakonshëm i rezidencës së të cilit është jashtë Shqipërisë, personi, të cilit i janë furnizuar shërbimet, konsiderohet sikur ta ketë bërë furnizimin në Shqipëri si pjesë të veprimtarisë së tij ekonomike.

Neni 16

Furnizimet e tatueshme

Me furnizim të tatueshëm kuptohet furnizimi i mallrave a shërbimeve, përveç furnizimeve të përjashtuara.

Neni 17

Veprimtaria ekonomike

1. Furnizimi është pjesë e veprimtarisë ekonomike të një personi, nëse furnizimi është kryer prej tij si pjesë e, ose e lidhur me çdo veprimtari të tij ekonomike të pavarur, kushdo qoftë qëllimi ose rezultati i saj.

2. Veprimtaritë ekonomike të një individi nuk përfshijnë veprimtaritë e kryera prej tij vetëm si pjesë e veprimtarive të tij çlodhëse ose argetuese.

Neni 18**

Furnizimi kundrejt pagesës

1. Furnizimi konsiderohet i kryer kundrejt pagesës, tërësisht ose pjeserisht, në para a në natyrë, nëse furnizuesi direkt a indirekt merr apo ka të drejtë të marrë pagesë për atë furnizim, si prej personit të furnizuar apo ndonjë personi tjeter.

2. Përdorimi prej një personi të tatueshëm për qëllime private të mallrave të furnizuara atij për qëllimet e veprimtarisë së tij ekonomike trajtohen si furnizim i atyre mallrave kundrejt pagesës.

**Në rastet e çregjistrimit, të gjitha mallrat e furnizuara për personin e tatueshem dhe ende në pronësi të personit të tatueshëm, për qellimet e veprimtarisë së vet ekonomike, dhe të gjitha mallrat gjendje të personit të tatueshëm trajtohen si furnizim i atyre mallrave kundrejt pagesës në datën e çregjistrimit.

3. Mallrat që i janë furnizuar një personi të tatueshëm për qëllimet e veprimtarisë së tij ekonomike, kur furnizohen prej tij ose u jepen për përdorim personave të tjerë kundrejt pagesës së reduktuar, trajtohen si furnizime kundrejt pagesës, përveç rasteve kur mallrat janë furnizuar a përdorur vetëm si mostra.

4. Furnizimi bëhet kundrejt pagesës së reduktuar, në qoftë se furnizuesi nuk arkëton pagesën, ose pagesa është dukshëm më e vogël se ç'duhej të ishte nëse qëllimi i furnizuesit ka qenë fitimi për këtë dhe furnizime të ngjashme.

Neni 19

Furnizimet e përjashtuara

1. Furnizimi eshtë një furnizim i përjashtuar nëse ai përcaktohet në nenet 20 deri ne 25 dhe në nenet 25.1, 25.2, 25.3, dhe 26.1 të këtij ligji.

2. Ministri i Financave ka të drejtë të caktojë me udhëzim se cili prej furnizimeve të përjashtuara nga nenet 20 deri 25 dhe nga nenet 25.1, 25.2, 25.3, 26.1 e të këtij ligji nuk është një furnizim i përjashtuar në kushte e rrethana të përcaktuara.

Neni 20**
Toka dhe ndërtesat
1. Furnizimi i tokës dhe i truallit ose dhënia me qira e tyre është një furnizim i përjashtuar, përveç rasteve të shfrytëzimit për parking a magazinim të mjeteve të transportit dhe mjeteve të tjera lëvizëse.

2. Furnizimi i ndërtesave është një furnizim i përjashtuar.

Neni 21

Shërbimet financiare

1. Furnizimi i shërbimeve financiare është furnizim i përjashtuar.

2. Për qëllimet e këtij neni me shërbime financiare kuptohet:

a)
dhënia, negocimi dhe marrja me huatë, kreditë, garantim kredish dhe çdo sigurim për paratë, duke përfshirë edhe administrimin e huave, kredive a garantim kredish prej dhënësit;

b)
transaksionet në lidhje me llogaritë bankare, pagesat, transferimet, borxhet, çeqet dhe instrumentet e negociueshme, përveç mbledhjes së borxhit;

c)
transaksionet lidhur me monedhën, bankënotën dhe paranë që janë mjete të ligjshme pagesë, përveç artikujve te përdorur vetëm për koleksione;

ç)
transaksionet lidhur me aksionet, kapitalet financiare, obligacionet dhe letra të tjera me vlerë, përveç shërbimeve për mbikqyrje;

d)
administrimin e fondeve të investimeve;

dh)
transaksionet në  lidhje me kontratat për sigurimin e jetës, duke përfshirë risigurimin;

e)
transaksionet në lidhje me administrimin e fondeve të pensioneve dhe sigurimet e detyrueshme shëndetësore.

Neni 22

Banka e Shqipërisë

Furnizimet e arit, bankënotave a monedhave për Bankën e Shqipërisë është furnizim i përjashtuar.

Neni 23
Shërbimet postare
Furnizimi i pullave te postës për përdorim për shërbime postare ose pulla të ngjashme është furnizim i përjashtuar.

Neni 24
Organizatat jofitimprurëse
Furnizimi i bërë nga një organizatë jofitimprurëse kundrejt pagesës së reduktuar është një furnizim i përjashtuar nëse është:

a)
furnizim mallrash a shërbimesh për trajtim mjeksor ose dentar;

b)
furnizim shërbimesh për mbrojtjen e kujdesin ndaj fëmijëve ose të moshuarve;

c)
furnizim shërbimesh arsimore, kulturore a sportive;

ç)
furnizim shërbimesh nga organizata fetare a filozofike me qëllim mirëqënien shpirtërore.

Neni 25

Diplomatët etj.

Ministri i Financave cakton me udhëzim përjashtimin e furnizimeve për misione diplomatike e konsullore, si dhe personelin e tyre mbi bazën e reciprocitetit dhe përjashtimin e furnizimeve për organizata ndërkombëtare, mbi bazën e marrëveshjeve ndërkombëtare.

Neni 25/1

Operacionet hidrokarbure
Janë të perjashtuara nga TVSH:

a) Furnizimi i shërbimeve që kryhen nga kontraktorët e nënkontraktorët e tyre, të vërtetuar si të tillë nga Agjensia Kombëtare e Hidrokarbureve, lidhur me realizimin e fazave të kërkimit dhe të zhvillimit të operacioneve hidrokarbure.

b) Furnizimi i mallrave që bëjnë kontraktorët për njëri-tjetrin ose nënkontraktorët për kontraktorët e tyre, të importuara sipas nenit 26/1 të këtij ligji.

“Operacionet hidrokarbure”, për efekt të këtij paragrafi, ka të njëjtin kuptim si në ligjin nr.7746, datë 28.07.1993 “Për hidrokarburet”.

Neni 25/2

Barnat e pajisjet mjeksore

Furnizimi i barnave, i pajisjeve mjeksore dhe i ambalazheve e materialeve që përdoren për prodhimin dhe konfeksionimin e barnave, janë furnizime të përjashtuara.

Neni 25/3

Shitja e gazetave, revistave e shërbimet e reklamave në to.

Përjashtohen nga  tatimi mbi  vlerën  e  shtuar  shitja  e  gazetave  dhe  e  revistave  ditore  e  javore, si  dhe  shërbimi  i  reklamave  që  ato  publikojnë  për  persona  të  tjerë.

Neni 26**

Importimi i mallrave
1. Për qëllimet e këtij ligji “importimi i mallrave” ka të njëjtin kuptim si në ligjin nr. 7609, datë 22.9.1992 “Per tarifat doganore” dhe importimi i tyre quhet i kryer në momentin e parashikuar në atë ligj, edhe nëqoftëse mallrat e importuara janë apo jo të përjashtuara nga taksat doganore nga ai ligj.

2. TVSH llogaritet, zbatohet dhe paguhet në importimin e mallrave sikur TVSH i pagueshëm është taksë doganore e përcaktuar nga ligji nr. 7609, datë 22.9.1992 “Për tarifat doganore”.

2.1.* Për makineritë dhe paisjet që importohen për t’u investuar në fushën e prodhimit, të ndëtimit dhe të telekomunikacioneve, zbatohet sistemi i shtyrjes së pagesës së TVSH-së. Sipas këtij sistemi, TVSH-ja nuk paguhet në doganë në çastin e importit.

Këshilli i Ministrave përcakton skemën e shtyrjes së pagesës. 

(Shtuar  me  Aktin  Normativ  Nr.5, datë  6.10.2000)**. “Për  importin  e  makinerive  dhe  paisjeve  të ….

2.2. **Për importimin e energjise elektrike nga KESH sh.a. të zbatohet sistemi i shtyrjes së pagesës të TVSH-së, sipas skemës së përcaktuar me vendim të Këshillit të Ministrave.

3. Vlera e tatueshme e mallrave të importuara përcaktohet mbi bazën e ligjit nr. 7609, datë 22.9.1992 “Për tarifat doganore”, edhe nëqoftëse mallrat e importuara janë apo jo të taksueshme me taksa doganore në bazë të atij ligji.

4. Vlera e tatueshme e mallrave të importuara përfshin, gjithashtu, nëse nuk janë përfshirë sipas paragrafit 3:

a)
shpenzimet e transportit e të sigurimit dhe shpenzime të tjera të përfshira në importimin e mallrave dhe livrimin e tyre në destinacionin e parë pas importimit;

b) 
tarifat, taksat dhe detyrime të pagueshme, si pasojë e eksportimit të këtyre mallrave nga shtete prej të cilave ato eksportohen apo të pagueshme si rezultat i importimit të tyre, përveç TVSH të pagueshëm që nuk përfshihet në bazë të këtij ligji.

Neni 26/1

Furnizimet e përjashtuara në import

Eshtë furnizim i përjashtuar nga TVSH:

a) Importimi përfundimtar i të gjitha mallrave prej një personi të tatueshem, kur furnizimi i tyre në të gjitha rrethanat brenda vendit është furnizim i përjashtuar nga tatimi mbi vlerën e shtuar.
b) Importimi i mallrave të vendosura në regjimin tranzit.

c) Importimi i mallrave të deklaruara për të qënë nën regjimin e lejimit të përkohshëm dhe atë të përpunimit aktiv.

d) Importimi i mallrave dhe shërbimeve që lidhen me realizimin e fazave të kërkimit dhe të zhvillimit të operacioneve hidrokarbure, të kryera nga kontraktorët ose nënkontraktorët që punojnë për këto operacione. Kontraktorët dhe nënkontraktorët vërtetohen si të tillë nga Agjencia Kombëtare e Hidrokarbureve.

“Operacionet hidrokarbure”, për efekt të këtij paragrafi, ka të njëjtin kuptim si në ligjin nr.7746, datë 28.07.1993 “Për hidrokarburet”.
KREU IV

VLERA E TATUESHME DHE SHKALLA TATIMORE

Neni 27
Vlera e tatueshme
1. Vlera e tatueshme e furnizimit të tatueshëm është shuma totale e paguar për atë furnizim, perveç rasteve që në këtë ligj përcaktohet ndryshe.

2. Vlera e tatueshme e furnizimit të mallrave në nenin 18, pika 2 ose 3 është pagesa totale që duhet të ishte e pagueshme në lidhje me atë furnizim nëse qëllimi i furnizuesit është nxjerrja e fitimit ndaj atij dhe furnizimeve të ngjashme.

Neni 28

Detyrimet mbi furnizimet

1. Vlera e tatueshme e furnizimit përfshin tarifat, tatimet dhe detyrimet e pagueshme si rezultat i furnizimit përveç TVSH të pagueshëm për këtë furnizim në bazë të këtij ligji.

2. Personi që kryen furnizime të tatueshme detyrohet të njoftojë në mënyrë të dukshme nëpërmjet shpalljes, kontratës a reklamës nëse çmimi i mallrave ose i shërbimeve për t'u furnizuar ose çmimi që duhet të paguhet për furnizimin përfshin apo nuk e përfshin TVSH-në, përveç rasteve që Ministri i Financave në udhëzim ka të drejtë ta përcaktojë ndryshe.

3. Ne rast se furnizimi i tatueshëm kryhet pa një shumë të ndarë e të identifikuar si nje pagesë e TVSH-së, vlera e tatueshme e tij është shuma që, së bashku me TVSH të paguëshëm mbi këtë shumë në bazë të këtij ligji, është e barabartë me pagesën që i bëhet furnizuesit.

Neni 29
Saktësimet
1. Kur ka rritje ose ulje në pagesën totale të bërë për furnizimin, atëherë saktësohet përkatësisht vlera e tatueshme e furnizimit.

2. Kur pagesa për një furnizim reduktohet nga një ulje në momentin e furnizimit atëherë reduktohet përkatësisht vlera e tatueshme e furnizimit. 

3. Kur pagesa për furnizimin reduktohet nga një ulje për pagesë të menjëherëshme atëherë reduktohet përkatësisht vlera e tatueshme e furnizimit.

Neni 30
Shkalla tatimore
TVSH zbatohet në masën 20 per qind, përveç rasteve kur në ketë ligj përcaktohet ndryshe.

Neni 31
Eksporti dhe shërbimet ndërkombëtare
TVSH zbatohet në masën zero për qind në lidhje me:

a)
mallrat që eksportohen nga territori i Republikës së Shqipërisë;

b)
furnizimet e shërbimeve të bëra jashtë territorit të Republikës së Shqipërisë nga një person i tatueshem, vendi i veprimtarisë ekonomike të të cilit, ose në rastin e një individi, vendi i zakonshëm i rezidencës së të cilit është në Shqipëri;

c)
furnizimet e mallrave e të shërbimeve në lidhje me transportin ndërkombëtar të mallrave ose të pasagjerëve;

ç)
furnizimet e mallrave a shërbimeve në lidhje me veprimtaritë tregtare ose industriale në det.

Neni 32

Tatimi i pagueshëm
TVSH i pagueshëm nga një person i tatueshëm për një periudhë tatimore është diferenca ndërmjet:

a)
TVSH të zbatuar për periudhën tatimore mbi vlerën totale të tatueshme të të gjitha furnizimeve të tatueshme të bëra gjatë periudhës nga ky person, minus

b)
çdo kreditim tatimi të lejuar për këtë person për atë periudhë.

Neni 33
Kreditimi i tatimit
1.
Kreditimi i tatimit për një periudhë tatimore është:

a)
totali i TVSH i zbatuar në lidhje me:

(i)
të gjitha furnizimet e tatueshme të bëra për personin e tatueshëm gjatë periudhës tatimore nga persona të tjerë të tatueshëm;

(ii)
të gjitha importet e mallrave të bëra nga personi i tatueshëm gjatë periudhës tatimore kur këto furnizime a importime janë bërë për qëllimet e furnizimeve të tatueshme të bëra ose për t’u bërë nga personi i tatueshem;

b)
çdo kreditim i tatimit i lejuar në bazë të nenit 34, përveç rasteve kur në këtë ligj përcaktohet ndryshe.

2.
Kreditimi i tatimit nuk lejohet në asnjë rrethanë për shpenzime që nuk janë tërësisht vetëm për qëllime të veprimtarisë ekonomike.

3.
Një person i tatueshem nuk ka të drejtë të kerkojë kreditim tatimi në bazë të këtij neni, nëqoftëse ai nuk zotëron një faturë që tregon shumën e kreditimit të kerkuar, ose të kërkojë kreditim tatimi në bazë të nenit 34 nëse ai nuk zotëron dokumente që vërtetojnë se borxhi është një borxh i keq.

4.
Ministri i Financave cakton me udhëzim lejimin e kreditimit të tatimit për një person të tatueshëm për sa i përket një pjese të TVSH të paguar prej tij, në lidhje me furnizime të tatueshme dhe importime mallrash të kryera prej tij pjesërisht për qëllime të furnizimeve të tatueshme të bëra a për t’u bërë prej tij dhe pjesërisht për qëllime të tjera.

5.
Ministri i Financave ka të drejtë të caktojë në udhëzim që kreditimi i tatimit nuk lejohet në lidhje me ndonjë lloj furnizimi të tatueshëm apo importimi.

Neni 34

Borxhet e këqija

1. Kur një pagesë nuk ështe marrë plotësisht apo pjesërisht për një furnizim të tatueshëm prej furnizuesit dhe është një borxh i keq, lejohet kreditimi i tatimit në baze te këtij neni.

2. Shuma e kreditimit të tatimit është sa TVSH e zbatuar në bazë të nenit 30 të këtij ligji, në lidhje me furnizimin që përputhet me shumën e paarkëtuar të borxhit të keq.

3. Kreditimi i tatimit lejohet në çdo periudhë tatimore mbasi borxhi bëhet borxh i keq dhe fillon të paktën gjashtë muaj pas mbylljes së periudhës tatimore, për të cilën TVSH ishte zbatuar në lidhje me furnizimin.

4. Kur kreditimi është lejuar për borxhin e keq dhe plotësisht apo pjesërisht ky borxh paguhet më vonë, shuma e arkëtuar trajtohet si një saktësim në bazë të nenit 29 të këtij ligji.

KREU V

ADMINISTRIMI DHE PROÇEDURA

Neni 35
Administrimi dhe procedurat në përgjithësi
1. Ministri i Financave është përgjegjës për zbatimin e këtij ligji.

2. Administrata tatimore dhe administrata doganore janë të vetmet organe që kanë përgjegjesi të zbatojnë këtë ligj.  Ato raportojnë tek Ministri i Financave.

3. Për zbatimin e këtij ligji Ministri i Financave nxjerr udhëzimet përkatëse.

Neni 36**
Faturat

1. Personi i tatueshëm që kryen furnizimin, është i detyruar të lëshojë për personin që merr furnizimin një faturë në lidhje me atë furnizim, përveç rasteve që në këtë ligj përcaktohet ndryshe.

2. Për qëllimet e këtij ligji fatura përpilohet në formën e caktuar nga Ministri i Financave dhe përmban:

a) emrin, adresën. NIPT-in dhe kodin fiskal të personit që bën furnizimin
b) emrin, adresën dhe NIPT-in, së bashku me kodin fiskal për blerësin person i tatueshem për TVSH, emrin, adresën dhe kodin fiskal për blerësin  person I tatueshëm I biznesit të vogël dhe vetëm emrin e adresën për blerësit persona të tjerë; 

c) datën në të cilën lëshohet fatura; 

d) numrin e serisë së vendosur nga shtypshkronja që e ka shtypur;

e) numrin rendor;

f) përshkrimin e çdo lloj malli apo shërbimi të furnizuar;

g) sasinë e mallrave apo madhësinë e shërbimeve të furnizuara;

h) çmimin për njësi, pa TVSH-në, për çdo lloj malli apo shërbimi të furnizuar; 

i) shumën e pagueshme pa TVSH-në;

j) përqindjen e TVSH-së së pagueshme ndaj çdo lloj malli apo shërbimi të furnizuar;

k) shumën e TVSH-së së pagueshme;

l) shumën e pagueshme  me TVSH; 

m) çdo të dhënë tjetër që kërkohet nga Ministri I Financave

3. Kur bëhet ndonjë saktësim në pagesën e kryer për një furnizim pasi fatura të jetë lëshuar për të, personi që bën furnizimin lëshon një faturë tjetër ose një notë kreditimi në formën e kërkuar nga ky  në lidhje me atë saktësim.

4. Ministri i Financave ka të drejtë të caktojë me udhëzim se shitësi me pakicë plotëson detyrimet e këtij neni, duke lëshuar një fature a notë kreditimi (duke përfshirë kuponat), në formën dhe në rrethanat që parashikohen. 

5. Kur një person që nuk është i regjistruar lëshon faturë në formën e parashikuar në këtë ligj ose ndryshe, lë të kuptohet se zbaton TVSH ndaj ndonjë furnizimi, i nënshtrohet dënimit. 

6. Kur një person lëshon faturë siç parashikohet në paragrafin 5, organet tatimore ngarkohen të arkëtojnë TVSH të shënuar në atë faturë, së bashku me çdo gjobë për dënimin e vendosur në bazë të atij paragrafi.

7. **Drejtori i Përgjithshëm i Tatimeve ka të drejtë të lejojë mospërdorimin e faturave tatimore me numër serial të pashtypur në rastet kur personi i tatueshëm I regjistruar mund të tregojë, me kërkesë të organeve tatimore, që sistemi i tij i regjistrimeve është i kompjuterizuar dhe i aftë të prodhojë fatura tatimore me numër serial për çdo transaksion të tatueshëm dhe që ka një numër të konsiderueshëm klientësh konsumatorë final.

Neni 37
Deklaratat për periudhat tatimore
1.
Çdo person i tatueshem detyrohet:

c) të bëjë një deklaratë, në bazë të nenit 32 të këtij ligji, për çdo periudhë tatimore jo më vonë se 14 ditë pas përfundimit të periudhës tatimore me të cilën ajo lidhet; 

d) të paguajë TVSH për atë periudhë, në ose para datës së detyrueshme të deklaratës.

2.
Deklarata e bërë sipas pikës 1 bëhet në atë forme dhe përmban atë informacion siç përcaktohet nga Ministri i Financave.

Neni 38
Periudhat tatimore
1.
Periudha tatimore është muaji kalendarik, përveç rasteve kur në këtë ligj përcaktohet ndryshe.

2.
Për një person të tatueshëm që regjistrohet fillimisht, periudha tatimore fillon në ditën kur Çertifikata e Regjistrimit shënon se regjistrimi hyn në fuqi dhe përfundon në ditën e fundit të atij muaji.

3.
Për një person të tatueshëm që çregjistrohet, periudha tatimore fillon në ditën e parë të muajit përkatës dhe përfundon në ditën në të cilën personi është çregjistruar.

4.
Ministri i Financave ka të drejtë të caktojë me udhëzim që, për ndonjë kategori personash të tatueshëm, periudha tatimore është më e gjatë apo më e shkurtër se një muaj.

Neni 39
Deklarime të tjera
Organet tatimore kanë të drejtë të detyrojnë një person të tatueshëm të bëjë deklarime të tjera, si shtesë e deklaratave për periudhat tatimore, në formën dhe kohën e kërkuar prej tyre.

Neni 40
Detyrimi për të mbajtur regjistrime
1. Cdo person i tatueshëm detyrohet të mbajë llogari, duke përfshirë regjistra për të gjitha furnizimet e kryera prej tij, të gjitha furnizimet e bëra atij dhe të gjitha importet e mallrave të kryera prej tij, si pjesë e veprimtarisë së tij ekonomike në përshtatje me ligjin nr. 7661, datë 19.1.1993 “Për kontabilitetin”.

2. Regjistrimet e mbajtura në bazë të paragrafit 1 përfshijnë të gjitha faturat e lëshuara për personin e tatueshëm në lidhje me furnizimet e tatueshme të bëra atij.

3. Ministri i Financave ka të drejtë të parashikojë që, regjistrimet e mbajtura në bazë të paragrafit 1 të regjistrohen në kompjuter ose si të dhëna elektronike.

4. Regjistrimet e mbajtura në bazë të paragrafit 1 ruhen për një periudhë prej 5 vjetësh.


5. Organet tatimore kanë të drejtë të detyrojë një person të tatueshëm, duke e njoftuar atë:

a) të paraqesë regjistrimet e mbajtura në bazë të paragrafit 1;

b) dhe nëse regjistrimet janë mbajtur në kompjuter a si të dhëna elektronike, t'u lejojnë atyre hyrjen në kompjuter ku regjistrimet janë mbajtur dhe hyrjen në kompjuter a pajisje të tjera për të inspektuar regjistrimet e mbajtura si të dhëna elektronike.

Neni 41

Vlerësimet tatimore
1.
Organet tatimore kanë të drejtë të bëjnë vlerësimin tatimor të shumës së TVSH-së kur:

a)
një person nuk bën deklarimin nga ajo kohë apo në atë formë që përcaktohet në këtë ligj;

b)
një person kërkon që shuma e TVSH-së e paraqitur si e pagueshme në një deklaratë duhet të ndryshohet për arsye të një gabimi ose mangësie;

c)
ato çmojnë se, shuma e TVSH e paraqitur si e pagueshme në një deklaratë të bërë prej një personi të tatueshem është më pak se shuma që duhet të ishte pasqyruar si e pagueshme në atë deklaratë;

ç)
një person ka qëne i çregjistruar për arsye të nenit 7 me efekt nga data në të cilën ishte  regjistruar;

d)
duhet të arkëtojnë një shumë të TVSH nga ndonjë person në lidhje me një faturë në bazë të nenit 36, pika 6;

dh) 
ato kanë paguar një shumë për ndonjë person në bazë të nenit 43 dhe për ndonjë arsye personi nuk ka të drejtë në zotërimin e kësaj shume, ose

e)
çmojnë se për ndonjë arsye shuma e TVSH është e pagueshme nga një person për shtetin dhe nuk është paguar.

2.
Organet tatimore kanë të drejtë që në çdo kohë të bëjnë një vlerësim tatimor të dytë, duke ndryshuar a shtuar shumën e TVSH të pagueshëm mbi bazën e një vlerësimi të parë, nëse ky vlerësim i dytë është i nevojshëm për të siguruar që shuma e TVSH të pagueshëm është në përshtatje me këtë ligj.

3.
Organet tatimore njoftojnë personin me shkrim për vlerësimin tatimor a vlerësimin e mëtejshëm tatimor, duke paraqitur shumën e pagueshme të TVSH dhe datën në të cilën është kryer vlerësimi tatimor.

4.
Personi i tatueshëm detyrohet të paguajë TVSH të paraqitur si të pagueshëm në vlerësimin tatimor a në vlerësimin e mëtejshëm tatimor, pavarësisht nëse ai ka kërkuar rishqyrtimin apo është ankuar kundër vlerësimit tatimor.

5.
Shuma e pagueshme e TVSH sipas vlerësimit tatimor të bërë në bazë të këtij neni është e pagueshme brenda 30 ditëve mbas datës në të cilën është bërë vlerësimi tatimor, pavarësisht nëse ai person ka kërkuar një rishqyrtim apo është ankuar kundër vlerësimit tatimor para kësaj datë.

Neni 42**
Rishqyrtimet

1.
**Çdo person, ndaj të cilit është bërë një vlerësim tatimor në bazë të nenit 41, nëse nuk është dakord me vlerësimin tatimor, ka të drejtë të kërkojë nga Drejtoria e Përgjithshme e Tatimeve që vlerësimi tatimor të rishqyrtohet.

2.
Personi ka të drejtë të bëjë kërkesë për rishqyrtimin e vlerësimit tatimor brenda 30 ditëve nga data në të cilën është bërë vlerësimi tatimor.

3. 
Kërkesa për rishqyrtim bëhet me shkrim dhe tregon vlerësimin a vlerësimet tatimore me të cilat personi që bën kërkesën nuk është dakord dhe arsyet përse ai nuk është dakord.

4.
**Me marrjen e kërkesës për rishqyrtim Drejtoria e Përgjithshme e Tatimeve fillon rishqyrtimin për vlerësimin ose vlerësimet tatimore të paraqitura për rishqyrtim, përveç rasteve të parashikuara në pikën 5 të këtij neni.

5.
**Drejtoria e Përgjithshme e Tatimeve nuk fillon rishqyrtimin për vlerësimin tatimor për ndonjë person, kur ky person nuk ka bërë të gjitha deklarimet, të cilat është i detyruar t'i bëjë në mbështetje të këtij ligji, si dhe nuk ka paguar TVSH-në e pagueshme prej tij.

6.
Kur vlerësimi tatimor rishqyrtohet në bazë të këtij neni, vlerësimi tatimor mund të konfirmohet, ndryshohet ose anulohet.

7.
**Drejtoria e Përgjithshme e Tatimeve njofton, me shkrim, personin që kërkon rishqyrtimin për rezultatet, duke treguar rishqyrtimin e vlerësimit tatimor dhe datën e rishqyrtimit.

8.
Kur në bazë të një rishqyrtimi vlerësimi tatimor ndryshohet ose anolohet, organet tatimore japin një vlerësim të mëtejshëm tatimor në bazë të nenit 41, për të zbatuar rishqyrtimin.

Neni 43
E drejta e ankimit
1. Çdo person që ka kërkuar një rishqyrtim në bazë të nenit 42 dhe nëse nuk ështe dakord për ndonjë arsye me rezultatet e rishqyrtimit, ka të drejtë të ankohet në gjykatë kundër vlerësimit tatimor.

2. Ankimi bëhet brenda 30 ditëve nga data e rishqyrtimit dhe duhet të paraqesë arsyet përse personi që bën ankimin nuk ka rënë dakord me vlerësimin tatimor dhe rishqyrtimin.

3. Në gjykimin e një ankimi gjykata ka të drejtë të vendosë që vlerësimi tatimor, kundër të cilit personi ankohet, të konfirmohet, të ndryshohet ose të anulohet, siç e gjykon të drejtë.

4. Organet tatimore zbatojnë çdo vendim të gjykatës në bazë të këtij neni.

Neni 44

Afatet kohore

Organet tatimore nuk kanë të drejtë të bëjnë një vlerësim tatimor mbas 5 vjetësh pasi ka përfunduar periudha tatimore me të cilën ai lidhet, përveç rasteve kur ky vlerësim tatimor bëhet vetëm për të zbatuar një rishqyrtim ose ankim kundër vleresimit tatimor të kryer brenda këtij afati kohor.

Neni 45

Vlefshmëria e vlerësimit tatimor
1. Vlefshmëria e vlerësimit tatimor nuk diskutohet nga çdo lloj proçedurë, përveçse nëpërmjet rishqyrtimit dhe ankimit në bazë të këtij ligji.

2. Vlefshmëria e rishqyrtimit nuk diskutohet nga çdo lloj proçedurë, përveçse nëpërmjet ankimit në bazë të këtij ligji.

3. Të gjitha vlerësimet tatimore dhe të gjitha informacionet e përfshira në vlerësimin tatimor, gjykohen të jenë përfundimisht të sakta, përderisa këto vlerësime të mos ndryshohen ose anulohen në përshtatje me rishqyrtimin e ankimin në bazë të këtij ligji.

Neni 46

Informacioni

Organet tatimore kanë të drejtë të detyrojnë:

a)
personin e tatueshëm apo drejtorin, nëpunësin, përfaqesuesin tatimor apo agjentin e atij personi;

b)
çdo person të cilin organet tatimore e gjykojnë se duhet të jetë person i tatueshëm apo drejtorin, nëpunësin, përfaqësuesin tatimor apo agjentin e atij personi;

c)
çdo person i cili importon apo eksporton mallra ose ka lidhje me importimin apo eksportimin e atyre mallrave apo drejtorin, nëpunësin, përfaqësuesin tatimor apo agjentin e atij personi;

ç)
çdo person tjetër i cili është ose mund të jetë në lidhje me personin e përmendur në paragrafët (a), (b) dhe (c);

- t’u paraqesin organeve tatimore informacion në lidhje me çdo furnizim mallrash apo shërbimesh sipas kërkesës së organeve tatimore dhe të japin çdo dokument apo regjistrim elektronik të dhënash në zotërim të tyre në lidhje me furnizimin.

Neni 47**
E drejta e hyrjes dhe inspektimit

1.
**Personi i autorizuar nga organi tatimore ka të drejtë të hyjë dhe te kërkojë në çdo vend që përfshin tokë, ndërtesë, automjet, anije etj., kur ai ka arsye për të besuar që mallrat ose dokumentet e përdorura prej personit të tatueshëm, për qëllimet e zbatimit të këtij ligji, mbahen atje.

2.
Personi që kërkon të hyjë në ndonjë tokë apo ndërtesë në bazë të këtij neni, nuk mund ta bëjë atë, përderisa:

a) ai nuk paraqet, sipas kërkesës së personit në atë tokë a ndërtesë, autorizimin me shkrim për të hyrë;

b) ai nuk përshtatet me çdo detyrim tjetër të përcaktuar nga Ministri i Financave.

3.
Personi që hyn në tokat a ndërtesat në bazë të pikës 1, inspekton ato toka e ndërtesa si dhe çdo dokument e mallra në atë tokë a në atë ndërtesë.

4.
Personi që hyn në ndonjë tokë a ndërtesë në bazë të pikës 1, mund të inspektojë dhe të marrë kopje të çdo llogarie, regjistrimi a dokumenti.

5.
Personi që hyn në një ndërtesë në bazë të pikës 1, inspekton dhe kontrollon operimet e çdo kompjuteri, arkave regjistruese a pajisjeve të tjera në atë ndërtesë dhe mund të marrë kopjet e çdo llogarie, regjistrimi apo informacion tjetër në ato pajisje.

6.
Ministri i Financave nxjerr udhëzime për autorizimin e personave për parashikimin në të gjitha rastet të kompetencave me shkrim dhe për kushtet në të cilat përdoren kompetencat nga personat e autorizuar në bazë të këtij neni.

Neni 48
Pagesa e TVSH
1.
Pagesa e TVSH-së bëhet nga personi i tatueshëm për organet tatimore a mënyra të tjera, siç përcaktohet nga Ministri i Financave në udhëzim.

2.
Personi i tatueshëm shoqëron çdo deklaratë të bërë prej tij në përshtatje me nenin 37 me:

a) 
pagesën e detyruar të TVSH-së;

b)
ose dokumentin e pagesës së detyruar të TVSH-së nga data e detyruar.

Neni 49
Interesat
1.
Kur personi i tatueshëm nuk paguan shumën e plotë të detyruar të TVSH-së në bazë të këtij ligji në datën në te cilën ajo është e detyruar, paguhen interesa mbi shumën e papaguar te TVSH-së nga data në të cilën ajo ka qenë e detyruar të paguajë deri në datën në të cilën ajo paguhet.

2.
Ministri i Financave përcakton në udhëzim normën ose normat e pagueshme të interesit në bazë të paragrafit l.

3.
Interesat e pagueshme në bazë të paragrafit 1 bëhen detyrimisht në fund të muajit kalendarik në të cilin ato krijohen.

4.
Interesat e pagueshme në bazë të këtij paragrafi janë njëlloj të detyrueshme dhe nxirren sikur të ishin TVSH i pagueshëm në bazë të këtij ligji.
Neni 50

Rimbursimet

1.
Nëse kreditimi i tatimit për një periudhe tatimore është me i madh se TVSH i zbatuar për atë periudhë, personi i tatueshëm ka të drejtën të mbartë shumën e mbetur si kreditim tatimor për periudhën pasardhëse tatimore në bazë të nenit 32.

2.
Një person i tatueshem kërkon rimbursim të tepricës së kreditimit tatimor kur: 

a) personi i tatueshëm ka mbartur një shumë të kreditimit tatimor për 6 muaj rradhazi, në bazë të paragrafit 1;

b) rimbursimi i kërkuar tejkalon shumën prej 400 000 lekë.

3.
Për rastet kur në marrëveshjet financiare të ratifikuara nga Kuvendi Popullor ose në marrëveshjet e granteve të miratuara nga Këshilli i Ministrave parashikohet mospërdorimi i burimeve financiare të huaja për të paguar taksa e tatime, duke përfshirë ose jo tatimin mbi vlerën e shtuar, tatimi mbi vlerën e shtuar i paguar u rimbursohet financuesve të huaj nga administrata tatimore brenda 45 ditëve, sipas rregullave të caktuara nga Ministri i Financave.

4. Eksportuesit kanë  të  drejtë  të  kërkojnë  rimbursim  kur  teprica  e  tyre  tejkalon shumën  400.000 (katërqindmijë) lekë. 

Organet  tatimore  bëjnë  rimbursimin e  tepricës  kreditore  të TVSH-së  për  këtë kategori  tatimpaguesish, brenda  30  ditëve  nga  data  e  paraqitjes  së  kërkesës 

5. Këshilli  i  Ministrave  përcakton  kategorinë e  eksportuesve  të përmendur  në  pikën  4 të  këtij  neni.

( Pikat  4  dhe  5  hyjnë  në  fuqi  më  19.01.2001, shënim i DPT.)

Neni 51
Kompetencat për të detyruar garancinë
Organet tatimore, para se të bëjnë një rimbursim të kreditimit tatimor për një person të tatueshëm kanë të drejtë ta detyrojnë atë person të paraqesë një garanci për pagesën e ardhshme të TVSH-së prej tij.

Neni 52
Rimbursimet si pasojë e rishqyrtimit ose ankimit
Kur në bazë të ndonjë rishqyrtimi ose ankimi sipas këtij ligji një vlerësim tatimor ulët apo anulohet, organet tatimore i rimbursojnë personit, kundër të cilit ishte bërë vlerësimi tatimor, të gjithë shumën e TVSH-së të paguar më tepër.

Neni 53
Interesat për rimbursimin
e) Kur organet tatimore bëjnë një rimbursim të  TVSH-së për një person në bazë të nenit 52, ato paguajnë interesa për shumën e rimbursimit sipas përqindjeve të përcaktuara në nenin 49, vetëm kur rimbursimet bëhen më vonë se një vit mbas datës në të cilën personi ka paguar TVSH dhe ai llogaritet nga fundi i periudhës prej një viti deri në datën e rimbursimit.

f) Kur  organet  tatimore  nuk  bëjnë  rimbursimin  e  TVSH-së, të  kërkuara  nga  tatimpaguesi  në  afatet  e  përcaktuara  në  nenin  50  të  këtij, ato  paguajnë  interesa  për  shumën  e  rimbursimit, sipas  përqindjeve  të  përcaktuara  në  nenin  49.  

(Ky nen i ndryshuar hyn në fuqi në 19.01.2001)

Neni 54
Nxjerrja e tatimit të papaguar
1. Nëse TVSH-ja e detyruar në bazë të këtij ligji nuk është paguar deri në daten në të cilën ai është i detyrueshëm, organet tatimore kanë të drejtë të ndërmarrin veprime për të nxjerrë me forcë TVSH-në e detyruar së bashku me interesat apo gjobat e vëna në baze të këtij ligji, si një borxh të personit të tatueshëm ndaj Ministrit te Financave. 

2. Për të zbatuar dispozitën e paragrafit 1:

a) organet tatimore kanë të drejtë të urdhërojnë çdo bankë që mban llogari të personit të tatueshëm apo çdo person të tretë që i ka detyrime ketij personi të paguajnë nga këto mjete detyrimet e prapambetura të personit të tatueshëm.  Urdhëri është titull ekzekutiv.

b) Drejtori i Drejtorisë së Tatimeve pasi i ka dërguar një njoftim me shkrim personit të tatueshëm, e urdhëron atë të shlyejë detyrimin brenda 10 ditëshit të ardhshëm dhe nëse detyrimi nuk shlyhet brenda kësaj periudhe:

· publikon emrin dhe detyrimin e personit të tatueshëm në gazetë, televizion apo radio,

· mbyll ambientin e ushtrimit të veprimtarisë ekonomike të personit derisa detyrimi të paguhet,

· vendos sekuestro mbi mallra, sende ose pasuri të paluajtshme të personit të tatueshëm deri ne shlyerjen e detyrimit tatimor.

Pasuritë e sukuestruara sipas parashikimit të kesaj pike kalojne në favor të shtetit mbas 15 ditësh të marrjes së vendimit te sekuestrimit.

Neni 55
Përfaqesuesit tatimorë
1.
Kur një person është person i tatueshëm për qëllimet e këtij ligji, por nuk ka një vend të veprimtarisë ekonomike, apo në rastin e një individi një vend të zakonshëm të rezidencës në Shqipëri, Ministria e Financave ka të drejtë t'i kërkojë atij të emëroje një person tjetër si përfaqesuesin e tij tatimor.

2.
Një person emërohet si përfaqesues tatimor vetëm në qoftë se ai ka një vend të veprimtarisë ekonomike ose në rastin e një individi vendin e zakonshëm të rezidences në Shqiperi.

3. 
Nje person i emëruar si përfaqesues tatimor është personalisht përgjegjës, në bazë të këtij ligji, për të përmbushur të gjitha detyrimet, duke përfshirë çdo gjobë a dënim, për të cilat kryesori i tij detyrohet dhe merr të gjitha të  drejtat e kryesorit të tij sipas këtij ligji.

Neni 56

Përfaqësuesi Personal
Kur një person i tatueshëm vdes, bëhet i paaftë, falimenton, shkon në likuidim a shpërndarje, çdo person që vazhdon veprimtarinë ekonomike trajtohet si një person i tatueshëm.

Neni 57

Dënimet

Dënimet jepen për këto raste shkeljesh:

· Nuk kërkon të regjistrohet.

· Nuk regjistrohet në formën e duhur.

· Mosnjoftimi i ndryshimeve.

· Nuk kërkon të çregjistrohet.

· Moslëshimi i faturës.

· Lëshimi i faturës që nuk plotëson detyrimet.

· Lëshimi i faturës që vullnetarisht ose jo përmban informacion të gabuar.

· Mospërshtatja me ndonjë kërkesë të legjislacionit doganor për sa ai zbatohet për TVSH-në

· Moshënimi i çmimit përkatës të shitjes.

· Mosbërja e saktësimeve.

· Deklarimi i mallrave a shërbimeve me zero për qind, kur ato nuk janë të tilla.

· Kërkesa për kreditim tatimor, për të cilin personi nuk ka të drejtë.

· Lëshimi i faturës me tatim nga persona të paregjistruar.

· Mosbërja e deklaratës brenda datës së caktuar.

· Mosbërja e deklaratës në formën e saktë.

· Bërja e një deklarate false a të gabuar.

· Mospagimi i tatimit brenda datës së caktuar.

· Mospagimi i tatimit mbas vlerësimit tatimor.

· Mosmbajtja e regjistrimeve përkatëse.

· Mosparaqitja e regjistrimeve dhe dokumenteve sipas kërkesës.

· Mosparaqitja e informacionit siç kërkohet.

· Pengimi a mosdhënia e ndihmës ose moslejimi i hyrjes dhe inspektimit.

· Kërkesa false ose e gabuar për kreditim tatimor dhe rimbursim.

· Shkeljet nga përfaqesuesit tatimor.

· Mosregjistrimi në bazë të dispozitave tranzitore.

Kur shkeljet e mësipërme nuk përbëjnë vepër penale, ato denoncohen me gjobë deri në një milion lekë dhe me sekuestrim të pjesshëm a të plotë të pasurisë. Ministri i Financave cakton me udhëzim kriteret më të hollësishme për masat e dënimit me gjobë dhe sekuestrim sipas shkeljeve të mësipërme në kushte e rrethana të përcaktuara.

KREU VI

RASTE TE TJERA

Neni 58

Biznesi i vogël etj.
Ministri i Financave përcakton në udhëzim skemat e veçanta për personat e tatueshëm të biznesit të vogël ose kategori të veçanta të biznesit, apo për persona të tatueshëm të cilët bëjnë furnizime mallrash a kategori të veçanta mallrash, të furnizuara atyre nga persona të tjerë, përveç personave të tatueshëm.

KREU  VII

DISPOZITA TRANZITORE DHE TE FUNDIT

Neni 59

Regjistrimi gjatë periudhës tranzitore

1. Çdo person i tatueshëm regjistrohet në bazë të nenit 5 me efekt nga data e hyrjes në fuqi të këtij ligji dhe kërkon të regjistrohet në bazë të nenit 3 jo më vonë se një muaj para datës së hyrjes në fuqi të TVSH-së.

2. Çdo person ka të drejtë të regjistrohet në bazë të nenit 4 me efekt nga data e hyrjes në fuqi të TVSH-së, ka të drejtë të kerkojë të regjistrohet në përshtatje me nenin 3 në çdo kohë pas fillimit të periudhës së regjistrimit.

3. Fillimi i periudhës së regjistrimit caktohet nga Ministri i Financave.

Neni 60

Hyrja në fuqi

Ky ligj hyn në fuqi menjëherë. Zbatimi i TVSH-së dhe zevëndësimi i tatimit mbi qarkullimin fillon në tremujorin e 4-t të vitit 1995. Këshilli i Ministrave cakton datën e zbatimit të këtij tatimi. Me fillimin e zbatimit të TVSH-së, ligji Nr. 7676 datë 3.3.1993 “Për tatimin mbi qarkullimin”, si dhe çdo dispozitë tjetër e lidhur me të shfuqizohet.

Ligji është I azhornuar me të gjitha ndryshimet e bëra në kohë, deri me ligjin e fundit nr. 8845, datë 11.12.2001 “Për disa shtesa dhe ndryshime…”

U D H E Z I M

NR.  4 DATE  11. 02. 2002
P E R
"'TATIMIN MBI VLEREN E SHTUAR."
Në mbështetje të Ligjit Nr. 7928, datë 27.4.1995 "Për Tatimin mbi Vlerën e Shtuar", Ministri i Financave

UDHEZON:

1.
Regjistrimi 

1.1
Detyrimi për të kërkuar regjistrimin

Çdo person fizik apo juridik që zhvillon veprimtari ekonomike, qarkullimi i të cilit tejkalon apo pritet të tejkalojë 8 milionë lekë për një vit kalendarik detyrohet të kërkojë të regjistrohet. Termi "person" përfshin (çdo lloj subjekti që kryen një veprimtari ekonomike pavarësisht nga forma juridike e organizimit të tij. Ai përfshin pra edhe institucionet, organet e pushtetit qëndror e lokal, organizatat shoqërore e politike që kryejnë veprimtari ekonomike të tatueshme.

Janë të detyruar të regjistrohen gjithashtu edhe të gjithë personat juridikë e fizikë dhe çdo lloj subjekti tjetër si individët, organet e pushtetit qendror e lokal, organizatat shoqërore, ato politike, ndërkombëtare, misionet diplomatike, etj. që kryejnë aktivitete import-eksporti, pavarësisht nga qarkullimi.  Për çdo lloj subjekti që kryen import - eksporte, veprimet doganore do të bëhen vetëm pasi ai të ketë paraqitur origjinalin ose kopjen e noterizuar të Çertificatës së Numrit të Identifikimit për Personin e Tatueshëm.

Mund të bëjnë veprime doganore pa qënë të detyruar për t’u regjistruar vetëm individët për mallrat e përdorimit personal. Përcaktimi "mallra të përdorimit personal" bëhet në përputhje me dispozitat doganore. Nuk janë të detyruar të regjistrohen gjithashtu individët që kryejnë importe të rastësishme, si mjete transporti për përdorim privat, etj. të kësaj natyre, pavarësisht se për importet e mësipërme ato janë të detyruar të paguajnë Tatim mbi Vlerën e Shtuar në doganë

.

1.1.1
Periudha që duhet të merret parasysh për llogaritjen e qarkullimit.

Periudha bazë që duhet të merret parasysh për llogaritjen e qarkullimit është viti kalendarik, që do të thotë periudha nga 1 janari deri në 31 dhjetor.

Në cdo rast, nëqoftëse gjatë vitit kalendarik, qarkullimi i pritshëm tejkalon ose  parashikohet të tejkalojë 8 milione lekë , personi fizik ose juridik detyrohet të kërkojë të regjistrohet.

1.1.2
Qarkullimi që merret parasysh

Qarkullimi që duhet të merret parasysh është qarkullimi gjithsej i bërë nga i njëjti person.

- Qarkullimi gjithsej

Qarkullimi gjithsej përfshin të gjitha furnizimet e bëra nga një person: furnizimet e tatueshme, furnizimet e përjashtuara, furnizimet për eksport. Ai përfshin gjithashtu edhe furnizimet e tjera që mund të kryhen gjatë veprimtarisë së personit si ndihmat, subvencionet etj. Qarkullimi llogaritet me çmimin gjithsej që paguan blerësi. Çmimi përfshin edhe tatimet, dënimet dhe çdo detyrim tjetër.

Përjashtim bëjnë vetëm shitjet e aktiveve të qëndrueshme të personit të tatueshëm si ndërtesat, makinat dhe pajisjet. Këto shitje nuk merren parasysh kur llogaritet qarkullimi gjithsej.

- I njëjti person
Nëqoftëse një person ka disa veprimtari në të njëjtin vend ose në disa vende, qarkullimi për nxjerrjen e kufirit të regjistrimit përfshin qarkullimin e të gjitha veprimtarive, në të gjitha vendet ku zhvillohet ajo, cilido qoftë emri i degëve apo forma e tyre juridike. Eshtë personi dhe jo veprimtaria ekonomike që regjistrohet për TVSH dhe çdo regjistrim mbulon të gjitha veprimtaritë ekonomike të personit të regjistruar.

- Fillimi ose mbyllja e veprimtarisë ekonomike.
Nëqoftëse nje person fillon apo mbyll veprimtarinë ekonomike gjatë një viti kalendarik, kufiri i regjistrimit llogaritet në përpjestim me zgjatjen e veprimtarisë.

Për shembull, një person e fillon veprimtarinë e tij më 15 tetor. Qarkullimi i tij nga 15 tetori deri në fund të vitit është 1 700 000 lekë. Kufiri minimal i regjistrimit për një tremujor është (8 000 000 : 365) x 76 = 1 .665 753 lekë. Në këtë rast personi është i tatueshëm dhe duhet të kërkojë të regjistrohet.

- Qarkullimi rritet mbi kufirin e regjistrimit
Nëqoftëse qarkullimi gjatë një viti kalendarik rritet mbi kufirin e regjistrimit, personi bëhet person i tatueshëm dhe duhet të kërkojë të regjistrohet që nga 1 janari i vitit kalendarik pasardhës.

1.2
E drejta për të kërkuar regjistrimin

Çdo person, qarkullimi i të cilit është më i ulët se kufiri i regjistrimit mund të kërkojë të regjistrohet në çdo kohe, nëqoftëse ka nevojë të bëjë kështu për arsye të veprimtarisë së tij ekonomike. Personi i regjistruar, pavarësisht nga niveli i shitjeve të tij, duhet të zbatojë të gjitha kërkesat e ligjit duke përfshirë paraqitjen e deklaratave tatimore, pagimin e tatimit, mbajtjen e regjistrimeve deri sa ai të çregjistrohet, etj.

1.3
Mënyrat e regjistrimit
1.3.1 Periudha e regjistrimit

1.3.1.1. Periudhat e zakonshme

- Fillimi i veprimtarisë ekonomike
Një person i cili fillon veprimtarinë ekonomike, detyrohet të kërkojë të regjistrohet brenda 15 ditëve nga data e fillimit të saj, kur qarkullimi i tij pritet të tejkalojë kufirin e regjistrimit.

Kurse një person i cili fillon veprimtarinë ekonomike dhe kjo veprimtari ka të bëjë me import - eksportin është i detyruar të kërkojë të regjistrohet brenda 15 ditëve nga data e fillimit të veprimtarisë, pavarësisht se qarkullimi i tij mund të mos arrijë kufirin minimal të regjistrimit.

- Rritja e qarkullimit
Nëqoftëse gjatë një viti kalendarik qarkullimi i realizuar e tejkalon kufirin e regjistrimit, personi detyrohet të kërkojë  të regjistrohet brenda 15 ditëve nga dita e përfundimit të vitit kalendarik në të cilin qarkullimi e tejkalon kufirin e regjistrimit.

1.3.2. Vendi i regjistrimit

Vendi i vetëm ku mund të bëhet regjistrimi është zyra përkatëse e TVSH prane Deges se Tatimeve te rrethit, sipas ndarjes teritoriale administrative të vendit.

1.3.3. Formularët e regjistrimit

Personi i tatueshëm duhet të mbushë formularin e Kërkesës për Regjistrim të TVSH. Formulari i vetëm që përdoret për regjistrim është ai që shpërndahet nga Drejtoria e Përgjithshme e Tatimeve. Ai përmban të gjithë informacionin e nevojshëm për identifikimin e personit të tatueshëm (emrin, adresën, veprimtarinë ekonomike dhe gjithë informacionin e kërkuar në përputhje me ligjin dhe këtë udhëzim).

1.4
Rezultatet e regjistrimit
1.4.1 Çertifikata e regjistrimit
Organet tatimore pas marrjes së kërkesës për regjistrim kur ajo plotëson kushtet e përcaktuara, plotësojnë Çertifikatën e Regjistrimit dhe ia japin atë personit të tatueshëm.

Çertifikata e regjistrimit përmban emrin e personit të tatueshëm, emrin tregtar(nëse ka), Numrin e Identifikimit të Personit të Tatueshëm dhe datën kur regjistrimi hyn në fuqi.

Numri i Identifikimit të Personit të Tatueshëm është unik. Personi i tatueshëm ka një numër të vetëm, sado që të jetë numri i degëve apo i veprimtarive ekonomike të tij. Një numër i njëjtë identifikimi nuk mund t`i lëshohet disa personave të tatueshëm, edhe nëqoftëse numri i identifikimit tatimor nuk përdoret më nga një person i tatueshëm.

Të gjitha deklaratat e bëra për organet tatimore (deklaratat tatimore, deklaratat doganore), të gjitha faturat e lëshuara nga personi i regjistruar dhe të gjitha dokumentat e përdorura prej tij për veprimtarinë e tij ekonomike duhet të përmbajnë numrin e identifikimit tatimor.

Çertifikatat e regjistrimit të shpërndara nga organet tatimore duhet të ekspozohen në të gjitha adresat ku personi i tatueshëm ushtron veprimtarinë e tij.

1.5 Të drejtat e organeve tatimore për regjistrimin

Organet tatimore kanë të drejtë:


të regjistrojnë një person të tatueshëm edhe nëqoftëse ai nuk ka bërë kërkesë për t’u regjistruar kur ai plotëson kushtet për të qenë person i tatueshëm. Për këtë ato plotësojnë në vend te personit të tatueshëm formularin e regjistrimit duke shënuar në mënyrë të dukshme në të "Regjistruar në zyrë" dhe "Regjistrim i bërë nga _____________ (emri dhe mbiemri i inspektorit që bën regjistrimin). më datë __________”. Brenda 5 ditëve nga data e regjistrimit në zyrë, inspektori përkatës duhet ti dorëzojë personit të tatueshëm Çertifikatën e Regjistrimit;


të refuzojnë të regjistrojnë ose të çregjistrojnë ëdo person i cili as nuk ka qenë i detyruar dhe as ka të drejtë të regjistrohet, me efekt nga data në të cilën regjistrimi ka hyrë në fuqi.

Kur organet tatimore marrin vendime të tilla ato informojnë me shkrim personin e tatueshëm.

2.   Çregjistrimi

2.1
Detyrimi për të njoftuar ndryshimet
Personi i tatueshëm është i detyruar t`i njoftojë organeve tatimore ndryshimet e pësuara.

Njoftimi i ndryshimeve duhet të bëhet brenda 15 ditëve nga momenti kur ato ndodhin, duke mbushur Formularin e Ndryshimeve në Regjistrim (sipas formularit të përcaktuar nga Drejtoria e Përgjithshme e Tatimeve) dhe duke e dërguar atë në zyrën e TVSH së rrethit. 

Proçedura e njoftimit të ndryshimeve është e njëjtë me procedurën e regjistrimit. Ka ndryshime që kërkojnë çregjistrim dhe të tjera që kërkojnë modifikim të regjistrimit.

2.1.1 Ndryshime që kërkojnë anullimin e regjistrimit ekzistues

Çdonjëri nga ndryshimet e mëposhtëme kërkon anullimin e regjistrimit ekzistues

a) mbyll veprimtarinë e tij ekonomike

b) veprimtaria ekonomike shitet

c) kompania bashkohet(shkrihet) për të kryer një veprimtari ekonomike që më parë kryhej nga një person I tatueshëm.

d)  qarkullimi i tij bie nën kufirin minimal të regjistrimit në periudhën më të fundit prej 12 muajsh

e) heq dore nga e drejta për t’u regjistruar

Nëse si rezultat I ndryshimeve  b e c personi I tatueshëm i ri  duhet te regjistrohet   I jepet një numër I ri regjistrimi.

2.1.2.Ndryshime që  kërkojnë ndryshime në regjistrim

· ndryshim në emrin ose emrin tregtar të biznesit,ose emrin/dhe ose  adresën e njërit prej partnerëve

· ndryshim në emrat e pronarëve apo administratorëve 

· ndryshim I emrit dhe ose adresës në Shqipëri të përfaqësuesit fiskal për TVSh të emëruar nga një kompani jashtë vendit 

· një ndryshim në adresën e vendit kryesor ,apo vendeve në të cilat kryhet biznesi

· ndryshim në veprimtarinë ekonomike kryesore

· një ndryshim në numrin e llogarisë bankare

NIPT ekzistues nuk  ndryshon si pasojë  e këtyre ndryshimeve,por çertifikata azhornohet me të dhënat e reja.

2.1.3 Organet tatimore çregjistrojnë

· Organet tatimore kanë të drejtë të çregjistrojnë nga regjistri aktiv I regjistrimeve duke kaluar në pasiv  çdo person të tatueshëm, kur provohet se ai për çfarëdo arsye në  vitin e fundit fiskal nuk ka ushtruar veprimtari.

2.2
Mënyrat e çregjistrimit
2.2.1 Periudhat e çregjistrimit dhe data e hyrjes në fuqi të tij.

- Personi i tatueshëm mbyll veprimtarinë e tij ekonomike

Ai duhet të kërkojë të çregjistrohet jo më vonë se 15 ditë nga dita e fundit në të cilën ai ka bërë furnizime të tatueshme. Çregjistrimi hyn në fuqi nga dita e fundit e bërjes të furnizimeve të tatueshme.

- Qarkullimi bie nën kufirin e regjistrimit gjatë periudhës më të fundit prej 12 muajsh.

Personi i tatueshëm mund të kërkojë të çregjistrohet në çdo kohë, por jo më përpara se një vit nga data në të cilin regjistrimi i tij ka hyrë në fuqi. Çregjistrimi hyn në fuqi në kohën kur personi i tatueshëm ka kërkuar të çregjistrohet.

- Personi i tatueshëm heq dorë nga e drejta për t’u regjistruar.

Ai mund të kërkojë të çregjistrohet jo më përpara se 1 vit nga data e hyrjes në fuqi të regjistrimit.

-Çregjistrimi nga organet tatimore
Pas një viti që nuk deklarojnë dhe pas kryerjes së të gjitha proçedurave administrative të verifikimit,  këto tatimpagues kalojnë në pasiv, nëpërmjet një  regjistri  të veçantë të organeve tatimore.    
2.2.2 Dispozita të tjera për çregjistrimin


Vendi i çregjistrimit është zyra e tatimeve ku është bërë regjistrimi.


Formulari që përdoret për çregjistrim është "Ndryshime të regjistrimit për TVSH".


Proçedura e çregjistrimit është e njëjtë me proçedurën e regjistrimit.

· Në çastin e çregjistrimit ,personi I tatueshëm është I detyruar të paraqesë një Formular Deklarimi dhe Pagese përfundimtare ,që përmban  informacionet  që kërkohen nga organi tatimor.Kjo deklaratë do të ketë të llogaritur TVSH mbi gjendjen e mallrave(stoqet) dhe mallrat kapitale(pajisjet) në datën e çregjistrimit. 

· Para çdo çregjistrimi merren të dhëna nga zyra e kontrollit  për të parë nëse personi I tatueshëm është nën kontroll ose ka një akt kontrolli të pakontabilizuar.

· Edhe pas datës së çregjistrimit ,personi I tatueshëm është përgjegjës për çdo detyrim TVSH që rezulton për periudhën kur ai ishte I regjistruar.

3.Vetëfurnizimet

Në mbështetje të pikës 5 të nenit 10 ,nëse një person i tatueshëm do të përdori për qëllime të veprimtarisë të tij ekonomike të tatueshme,mallra të cilat i prodhon  vetë , trajtohet edhe sikur i furnizon (shet) këto mallra si pjesë të kësaj veprimtarie të tatueshme, edhe sikur furnizohet (blen) me këto mallra për qëllimet e ushtrimit të veprimtarisë së tij ekonomike të tatueshme. Kushti i vëtëfurnizimit është: mallrat e prodhuara nga tatimpaguesi të përdoren po nga ai  për qëllime të furnizimeve të tatueshme për t`u bërë(të ketë të drejtën e kreditimit). Në këtë rast personi I tatueshëm lëshon një faturë tatimore shitje për veten, që do të thotë që është dhe shitësi dhe blerësi.

Shembull: nëse një person I tatueshëm prodhues mobiljesh, 10 tavolina dhe 10 karrike nga i gjithë prodhimi i tij i përdor për pajisjen e zyrave ku zhvillon veprimtarinë e tij ekonomike, kemi të bëjmë me një vetëfurnizim.

Vlera e tatueshme e furnizimit për vete është kostoja e prodhimit.

Nëse mallrat që prodhohen nga veprimtaria ekonomike që ushtrohet, përdoren nga vetë prodhuesi por në funksion  të ushtrimit të një veprimtarie ekonomike të përjashtuar,ose pjesërisht të përjashtuar  sipas ligjit për TVSH(neni 33) personi I tatueshëm nuk ka të drejtën e kreditimit (ose e ka pjesërisht kur është rasti) të TVSH së paguar ne blerjet e bëra. 

4. Transferimi I veprimtarisë ekonomike

Nëse një person I tatueshëm shet komplet veprimtarinë ose një pjesë të saj një personi, i cili është ose bëhet i tatueshëm në lidhje me  veprimtarinë e blerë, duke e vazhduar atë, dhe ky transaksion plotëson  2 kushte njëkohësisht:

1)
Kushtin ekonomik 

2)  Kushtin ligjor
furnizimi nuk është I tatueshëm dhe quhet transferim I veprimtarisë ekonomike.

1)Plotësim i kushtit ekonomik kërkon që:

veprimtaria e cila transferohet të ketë autonomi ekonomike, pra të ketë mundësinë të funksionojë si e pavarur tek marrësi. Autonomia ekonomike presupozon ekzistencën e të gjitha kushteve për realizimin e prodhimit, si ambientin, lëndët e para, makineritë…etj. 

Shitja vetëm e njërës prej tyre (lëndës së parë, makinerive ose ambienteve…etj) nuk ka të bëjë me transferimin e veprimtarisë ekonomike, por vetëm me një furnizim të zakonshëm mallrash, për të cilin aplikohet TVSH.

2)Plotësim i kushtit ligjor kërkon që:

a) të bëhet në të gjitha rastet verifikimi i bilancit të shitësit.Të shihet sa dhe cilat asete të aktivit përdoreshin për prodhimin e produktit dhe sa janë transferuar, po kështu në pasiv sa të ardhura janë realizuar për shkak të kësaj shitje. Të njëjtat verifikime do të bëhen në bilancin e blerësit (në të cilin është transferuar veprimtaria), sa asete kanë hyrë dhe çfarë veprimesh jane bërë në pasiv.

b) të jetë noterizuar i gjithë veprimi i bërë.

Në se personi I tatueshëm jep mallra të cilat janë pjesë të aseteve të veprimtarisë së tij ekonomike ,psh:I shet,I fal ose I përdor privatisht ,ky është një furnizim I tatueshëm dhe mbi vlerën e tatueshme të këtyre furnizimeve llogaritet TVSH. 

5.   Momenti I Furnizimit

Furnizimi quhet I kryer në momentin  kur është e detyrueshme të lëshohet fatura. Personi që kryen një furnizim të tatueshëm , detyrohet të lëshojë faturë për atë furnizim në momentin kur lëvrohen mallrat ose kur ato bëhen të disponueshme, apo kur shërbimet janë kryer prej tij në lidhje me atë furnizim. Në të gjitha rastet kur personi I tatueshëm, arkëton pagesën përpara se mallrat të lëvrohen apo të bëhen të disponueshme,apo shërbimet të jenë kryer ai është I detyruar të lëshojë një faturë për furnizimin në momentin që pagesa është arkëtuar prej tij.Kjo faturë do të regjistrohet menjëherë në librin e shitjes dhe do të pasqyrohet në FDP e po atij muaji në të cilin është bërë marrja e pagesës. 

6. Furnizimi kundrejt pagesës

6.1 Përdorimi privat i mallrave 

Kur mallrat ,të cilat I përkasin veprimtarisë ekonomike të një personi të tatueshem përdoren  privatisht  jashtë kësaj veprimtarie, furnizimi është I tatueshëm(neni 18.2)

Ky përfshin mallrat të cilat janë prodhuar vetë, si dhe mallrat nga inventari  ose nga aktivet e veprimtarisë ekonomike të personit të tatueshëm. 

Përdorimi privat përfshin edhe  përdorimin personal nga personi I tatueshëm të aktiveve të veprimtarisë së tij ekonomike. Ai gjithashtu përfshin edhe përdorimin nga persona të tjerë të tillë si një I punësuar , I afërt, një mik …etj 

Vlera e tatueshme në këto raste përcaktohet sipas Nenit 27 të ligjit për TVSH, paragrafi I dytë.

Konsiderohet si përdorim privat në çastin e çregjistrimit, inventari gjendje I aseteve për të cilat është paguar TVSH në blerje.Në këtë çast ,personi I tatueshëm është I detyruar të paraqesë një Formular Deklarimi dhe Pagesë përfundimtare ,që përmban  informacionet  që kërkohen nga organi tatimor.Kjo deklaratë do të ketë të llogaritur TVSH mbi gjendjen e mallrave(stoqet) në datën e çregjistrimit të vlerësuara sipas vlerës së tregut dhe mallrat kapitale(pajisjet) gjendje të vlerësuara sipas paragrafit 18.1.5 të këtij Udhëzimi.  

6.2 Furnizimet kundrejt pagesës së reduktuar 

Trajtohen si furnizime kundrejt pagesës( të tatueshme), të gjitha rastet kur mallrat që I janë furnizuar një personi të tatueshëm për qëllimet e veprimtarisë së tij ekonomike,furnizohen prej tij ose ju jepen për përdorim personave të tjerë kundrejt pagesës së reduktuar, përveç rasteve kur mallrat janë furnizuar apo përdorur vetëm si mostra. 

Furnizime kundrejt pagesës së reduktuar quhen rastet kur, furnizuesi nuk arkëton pagesën [psh.dhuratat ,  mallra e shërbime të furnizuara si nxitës(ofrohet një dhuratë me kusht që blerësi të blejë dicka ose të bëjë veprime të tjera në dobi të shitësit)] ose pagesa është dukshëm më e vogël se ç`duhej të ishte nëse qëllim I furnizuesit ka qënë fitimi për këtë dhe furnizime të ngjashme. Mallrat dhe shërbimet e furnizuara në rrethanat e mësipërme janë të tatueshme dhe vlera e tatueshme e tyre është pagesa totale që duhet të ishte e pagueshme në lidhje me atë furnizim nëse qëllimi I furnizuesit është nxjerrja e fitimit ndaj atij dhe furnizimeve të ngjashme,[Neni 27(2)].

7.
Furnizimet e tatueshme dhe ato të përjashtuara.

Ligji "'Për Tatimin mbi Vlerën e Shtuar", zbatohet mbi çdo furnizim mallrash e shërbimesh, që kryhet nga çdo person i tatueshëm, pavarësisht nga forma juridike e organizimit të tij dhe pavarësisht nga lloji i veprimtarisë ekonomike që ai kryen. Në të njëjtën kohë, Ligji parashikon edhe një numër të kufizuar përjashtimesh nga ky tatim.

7.1
Toka dhe ndertesat.

Furnizimi i tokës dhe truallit dhe dhënia me qera e tyre  është furnizim I përjashtuar ,përveç  rasteve kur toka përdoret për parkimin e mjeteve  të transportit dhe mjeteve të tjera lëvizëse.Parkimi I mjeteve të transportit dhe pajisjeve te tjera levizese ,eshte  I tatueshëm me TVSH. 

Dhënia me qera e ndërtesave ,furnizimi I shërbimeve të ndërtimit dhe të mirëmbajtjes është një furnizim i tatueshëm. 
· Tokë për qëllime të këtij ligji  do të thote çdo zonë e papunuar,papërpunuar,pazhvilluar e tokës, që nuk përmban ndonjë ndërtim, përveç mureve të thjeshta ndarëse ose gardhe që përcaktojnë kufijtë ndarës të tokës.

· Ndërtesë do të thotë çdo ndërtim i  ndërtesë e fiksuar në tokë,ose pjesë e asaj ndërtesë (e tillë si dhomë ose apartament) ,dhe që përfshin tokën mbi të cilën ajo qëndron plus tokën rrethuese që bën pjesë në shitje,por nuk përfshin artikuj të tillë si rulotat dhe trajlerat. 

· Ndërtimi përcaktohet si çdo operacion që ka për rezultat përfundimin tërësor ose pjesor të një ndërtese të re ose substancialisht të ndryshuar, muri,rruga,ose themeli. Ndërtime konsiderohen:

 a. Punët për konstruksionin e ndërtesave dhe të objekteve të tjera ku futen :

           1. punët e ndërtimit (muraturë, armaturë, suvatime, etj.)   

           2. punët publike (ndërtim e mirëmbajtje rrugësh, etj.)

           3. punët për rregullimin e parqeve që lidhen me operacione të tilla 

               që zgjasin afatin e shfrytëzimit)

           4. punët për rregullimin e teritoreve që kërkojnë modifikime të 

               reliefit

           5. punët e rrjetit ngrohës dhe të konstruksioneve metalike

           6. punët për shkatërrimin e pasurive të patundshme

b. Punët për pajisjen e ndërtesave dhe të objekteve të tjera, ku futen :

           1. punët për pajisjen e ndërtesave, pajisje të cilat inkorporohen në 

              mënyrë definitive në ndërtesë, duke u transformuar kështu për

              shkak të destinacionit të tyre në pasuri të patundshme                         

              (instalimet elektrike, ato sanitare, të ngrohjes, etj.)

              Kujdes : Instalimet e objekteve ose të aparateve të lëvizshme, të 

              cilat me  vendosjen e tyre ruajnë karakter te lëvizshëm, nuk 

              konsiderohen   punë ndërtimi por shitje materialesh pasojë e 

              kryerjes së një  shërbimi.

          2. punët për riparimin e pasurive të patundshme dhe të instalimeve

              me karakter të patundshëm. Këtu bëhet fjalë për punë që bëhen 

              të nevojshme për shkak të degradimit ose prishjes së 

              ndërtesave (pasuri të patundshme) si lyerja e fasadave, ribërja e 

              një instalimi elektrik apo sanitar, etj.

· Mirëmbajtja përcaktohet si çdo operacion I kryer mbi tokë ose ndërtesa për të parandaluar degradimin ose dëmtimin dhe për t`I mbajtur tokën dhe ndertësat me pamje të mirë dhe rregull funksionimi, duke përfshirë pastrimin. 

TVSH në ndërtim aplikohet:

1.Kur   shoqëritë e ndërtimit  ndërtojnë  për të shitur     apo për të dhënë me qera,TVSH llogaritet dhe paguhet çdo muaj mbi vlerën e situacionit mujor të punimeve.  

Bashkëngjitur me çdo situacion mujor do të jetë detyrimisht fatura tatimore me numër serial. Vlera e situacionit mujor do të jetë vlera e tatueshme mbi të cilën do të llogaritet TVSH-ja në masën 20%. Personi i tatueshëm është i detyruar të llogarisë TVSH çdo muaj. Vlera totale e këtij situacioni mujor  regjistrohet në librin e shitjeve .

2.Kur shoqëritë e ndërtimit të liçencuara profesionalisht , do të ndërtojnë objekte për përdorim në biznesin e tyre  të liçencuar  nuk llogaritet TVSH dhe lejohet kreditimi I TVSH së paguar në blerjet e bëra për këtë qëllim.Në këtë rast ndërtesat duhet të jenë të një tipi  që përdoret në industrinë e ndërtimit dhe qëllimi I përdorimit të tyre duhet të jetë I shpallur dhe aprovuar në lejen e ndërtimit të Bashkisë.Vlera e situacionit mujor regjistrohet në shitje dhe blerje.

Këtu nuk përfshihen ndërtesa të tilla si apartamente e shtëpi,hotele ,punë publike etj për ndërtimin e të cilave gjithmonë llogaritet dhe paguhet TVSH çdo muaj mbi vlerën e situacioneve.

3. Kur një shoqëri ndërtimi I liçencuar si e tillë ndërton shtëpi banimi për vete , llogarit dhe paguan TVSH,sipas nenit 18.2.

Nëse merret paradhënie për punimet që do të kryhen, atëherë personi i tatueshëm që merr paradhënien detyrohet të lëshojë faturë në momentin e marrjes së saj dhe këtë faturë t`a regjistrojë në librin e shitjes së periudhës tatimore në të cilën është marrë paradhënia.  
7.2.
Shërbimet financiare

Shërbimet financiare të përcaktuara në nenin 21 të Ligjit "Për Tatimin mbi Vlerën e Shtuar", janë furnizime të përjashtuara nga TVSH.

Por nëqoftëse personi i tatueshëm kryen shërbime për mbikqyrje, transaksione që lidhen me artikujt e përdorur për koleksione apo veprime që lidhen me mbledhjen e borxhit, ai kryen furnizime të tatueshme.

Furnizime të tatueshme janë gjithashtu edhe sigurimi i jojetës, me përjashtim të sigurimit të jetës. Furnizime të jojetës janë të gjitha llojet e sigurimit të pasurisë, sigurimi i përgjegjësisë civile, të gjitha llojet e sigurimit të mjeteve motorike si dhe të gjitha llojet e tjera të sigurimeve të jojetës.

Tatimi mbi Vlerën e Shtuar për të gjitha rastet e mësipërme do të llogaritet në masën 20 përqind të primit të sigurimit dhe së bashku me primin do të jetë i pagueshëm nga blerësi.

Furnizime të tatueshme janë gjithashtu edhe sigurimet e pronës. Në këtë rast, në vleftën totale të primit të sigurimit do të përfshihet edhe TVSH.

7.3     Banka e Shqipërisë

Në bazë të nenit 22 të Ligjit, furnizimi I arit, banknotave dhe i monedhave për Bankën e Shqipërisë përjashtohen nga TVSH. Por, në rastet kur Banka e Shqipërisë kryen veprimtari të tjera ekonomike të tilla si bërja e shtypshkrimeve të ndryshme, furnizimi I monedhave për qëllime numizmatike etj.,ajo bën furnizime të tatueshme dhe duhet të regjistrohet  e të paguajë TVSH. 

7.4 
Shërbimet postare

Furnizimi i pullave të postës për përdorim për shërbime postare, furnizimi i pullave fiskale dhe i të gjithë pullave të tjera të ngjashme përjashtohen nga TVSH. Por nëqoftëse posta bën importe apo kryen edhe shërbime të tjera postare, dhe qarkullimi vjetor kalendarik i saj është më i madh se 8 milionë leke, ajo duhet të regjistrohet dhe të paguajë TVSH.

7.5
 Organizatat jofitimprurese

Për qëllimet e tatimit mbi vlerën e shtuar, organizatë jofitimprurëse është çdo shoqëri, institucion, shoqate apo organizate:


që nuk është krijuar për përfitime ose të ardhura të antarëve të saj; dhe


rregullat e së cilës nuk lejojnë shpërndarje fitimesh apo pronash për antarët e saj.

Në organizata jofitimprurëse futen edhe të gjitha institucionet buxhetore që subvencionohen nga shteti.

Në bazë të nenit 24 të Ligjit furnizimet, e bëra nga organizatat jofitimprurëse kundrejt pagesës së reduktuar,që do të thotë se këto organizata duhet t`I kryejnë vetë këto furnizime dhe këto furnizime të jenë bërë kundrejt pagesës së reduktuar sipas kushteve që përcakton neni 18 I ligjit për TVSH, janë furnizime të përjashtuara nëse janë :


furnizim mallrash e shërbimesh për trajtim mjekësor ose dentar;


furnizim shërbimesh për mbrojtjen e kujdesin ndaj fëmijëve ose të moshuarve;


furnizim shërbimesh arsimore, kulturore a sportive;


furnizim shërbimesh nga organizata fetare a filozofike me qëllim mirëqënien shpirterore.

Furnizime kundrejt pagesës së reduktuar këto organizata bëjnë, kur ato nuk arketojnë pagesë ose pagesa që ato arkëtojnë është dukshëm më e vogël se ç'duhet të ishte nëse qëllimi i tyre do të ishte fitimi, Neni 18,paragrafi 4.  Përkundrazi, kur këto organizata i bëjnë furnizimet e mësipërme kundrejt pagesës së plotë, ato bëjnë furnizime të tatueshme.

Nëse një organizatë jofitimprurese kryen veprimtari të tjera, të ndryshme nga ato të përmendura më sipër, ai kryen veprimtari të tatueshme, pavarësisht nëse pagesa është e reduktuar apo e plotë. Në këtë rast, nëqoftëse volumi i qarkullimit është më i madh se 8  milionë lekë, ajo është e detyruar të regjistrohet dhe të paguajë TVSH.

Në bazë të paragrafit të dytë të nenit 4 të Dekretit të Presidentit,Nr.1510, datë 28.06.1996 "Për disa ndryshime në Ligjin për Tatimin mbi Vlerën e Shtuar", mallrat e importuara kundrejt pagesës së reduktuar nga organizatat jofitimprurëse me qëllim kryerjen e sherbimeve të përmendura më sipër (sipas nenit 24 të Ligjit), nuk ngarkohen me TVSH.

7.6
Diplomatët dhe organizatat ndërkombëtare.

Në bazë të nenit 25, përjashtohen nga TVSH furnizimet që bëhen për misionet diplomatike e personelin e tyre, mbi bazën e reciprocitetit dhe për organizatat ndërkombëtare e personelin e tyre mbi bazën e marëveshjeve ndërkombëtare dhe NATO-n.

Në mbështetje të këtij neni, importimi i mallrave për misionet diplomatike e personelin e tyre është i përjashtuar nga TVSH. I përjashtuar nga TVSH është gjithashtu edhe importimi i mallrave për organizatat ndërkombëtare të njohura si të tilla nga shteti shqiptar dhe NATO. Përjashtimi për organizatat ndërkombëtare jepet sipas kushteve të vendosura prej konventave ndërkombëtare që themelojnë këto organizata.

Megjithatë, edhe pse janë të përjashtuara, si misionet diplomatike ashtu dhe organizatat ndërkombëtare e NATO, mëqënëse bëjnë importe janë të detyruara të regjistrohen për TVSH dhe të pajisen me Çertifikatën e Numurit të Identifikimit.

Për blerjet brenda vendit, misionet diplomatike , organizatat ndërkombëtare e  si dhe personeli i tyre, do të paguajnë TVSH në momentin e blerjes. Por, për TVSH e paguar në blerje ato do të rimbursohen me kusht që, çdo faturë blerjeje të jetë 10.000 lekë e lart. E drejta e rimbursimit për Ambasadat do të jepet në bazë të parimit të reciprocitetit. Kjo do të thotë që, do t’u rimbursohet TVSH e paguar në blerje vetëm misioneve diplomatike e personelit të tyre, shtetet e të cilave rimbursojnë TVSH për Ambasadën Shqiptare e personelin e saj.Me proçedurat e rimbursimit të TVSH së paguar, do të merret Drejtoria e Protokollit në Ministrinë e Punëve të Jashtme. Kjo zyrë do ti pajisë misionet diplomatike, organizatat ndërkombëtare,  e personelin e tyre me formularin "Kërkesë për Rimbursim" që është në faqen mbrapa. Çdo mision diplomatik, organizatë ndërkombëtare  për blerjet e bëra nga vetë ato ose nga personeli i tyre do të dërgojë në zyrën e mësipërme dy kopje të formularit "Kërkesë për Rimbursim" (të firmosur e të vulosur nga titullari i ambasadës apo i organizatës ndërkombëtare) të cilave u bashkëngjisin edhe faturën origjinale të blerjes. Drejtoria e Protokollit në Ministrine e Jashtme, kopjen origjinale të formularit "Kërkesë për rimbursim" dhe faturën origjinale të blerjes e dërgon në zyrën e TVSH të rrethit. Zyra e TVSH është e detyruar brenda 1 muaji nga data e paraqitjes së dokumentacionit të mësipërm nga ana e Drejtorisë së Protokollit të Ministrisë së Punëve të Jashtme, të bëjë rimbursimin e TVSH së paguar në faturat përkatëse. Brenda këtij afati, zyra e TVSH do të verifikojë direkt në vend tek shitësi, faturën e lëshuar nga ai për misionin diplomatik, organizatën ndërkombëtare , regjistrimin e saj në librin e shitjeve, pasqyrimin e të dhënave në deklaratën e pagesës së TVSH për muajin përkatës dhe derdhjen në fakt të TVSH së mbledhur nga subjektet e mësipërme. Pas verifikimit dhe miratimit të Kërkesave për rimbursim, zyra e TVSH së rrethit lëshon një Urdhër Rimbursimi të firmosur nga përgjegjësi i zyrës për Degën e Bankës Kombëtare Tregëtare të rrethit. Urdhër Rimbursimi lëshohet për të gjithë shumën e TVSH që do të rimbursohet në bazë të kërkesave të paraqitura nga Drejtoria e Protokollit në Ministrinë e Punëve të Jashtme. Dega e Bankës Kombëtare Tregëtare në bazë të Urdhërit të Rimbursimit, paguan Drejtorinë e Financës dhe të Kontrollit në Ministrine e Punëve të Jashtme për të gjithë shumën e rimbursimeve, dhe kjo e fundit shpërndan rimbursimet sipas çdo kërkesë.

Për sa I përket blerjeve që personeli I NATO dhe bazat e saj brenda territorit të Shqipërisë, bëjnë brenda vendit, ato nuk do të paguajnë TVSH në pikën e blerjes. Për këtë në pikën e  blerjes  përfaqsuesi I NATO-s, është I detyruar ti dorëzojë shitësit një  Çertifikatë Lëvrimi, sipas modelit  bashkangjitur,mbi bazën e të cilës shitësi harton Faturën tatimore pa TVSH. Në fund të faturës, shitësi bën shënimin “ ky përjashtim nga TVSH bazohet në Çertifikatën e Lëvrimit Nr……datë…….” Zyra e autorizuar për lëshimin e Çertifikatës së Lëvrimit, pranë Komandës së NATO-s në Shqipëri, çdo muaj, brenda datës 10  dërgon në Degët e Tatim Taksave të rretheve ku janë bërë blerjet pa TVSH, një listë përmbledhëse së bashku me kopjet e Çertifikatave të Lëvrimit të lëshuara për blerjet e realizuara në muajin paraardhës, që do të shërbejë për kryqëzimin dhe verifikimin e faturave tatimore të lëshuara pa TVSH.

Për  apartamentet  me  qera  që  misionet  diplomatike, organizatat  ndërkombëtare  si  dhe  personeli i  tyre,  marrin  nga  Drejtoria  e  Shërbimit  të  Trupit  Diplomatik, nuk  do  të  paguajnë  TVSH-në  në momentin  e  furnizimit, mbi  bazën  e  parimit  të  reciprocitetit. 

7.7 Operacionet hidrokarbure

Janë të përjashtuara nga TVSH:

a)
Furnizimi i shërbimeve që kryhen nga kontraktorët e nënkontraktorët e tyre, të vërtetuar si të tillë nga Agjensia Kombëtare e Hidrokarbureve, lidhur me realizimin e fazave të kërkimit dhe të zhvillimit të operacioneve hidrokarbure.

b)
Furnizimi i mallrave që bëjnë kontraktorët për njëri-tjetrin ose nënkontraktorët për kontraktorët e tyre, të importuara sipas nenit 26/1 të këtij ligji.

“Operacionet hidrokarbure”,  për efekt të këtij paragrafi, ka të njëjtin kuptim si në ligjin nr.7746, datë 28.07.1993 “Për hidrokarburet”.

Kontraktorët dhe nënkontraktorët që përfitojnë nga përjashtimet e mësipërme janë ato tatimpagues të TVSH,që kryejnë në emër të tyre vetëm furnizimet specifike të shërbimeve të përmendura në përcaktimet “Kërkim“ dhe “Zhvillim”, të Ligjit nr 7746 dt 28.07.1993”Për Hidrokarburet”. 

“Kërkim “ do të thotë kërkimi për hidrokarbure me mjete gjeologjike, gjeofizike e të tjera, dhe përfshin shpimin e puseve të kërkimit dhe vlerësimit.

“Zhvillim” do të thotë ndërtimi dhe instalimi I pajisjeve për prodhimin e Hidrokarbureve dhe shpimi I puseve të shfrytëzimit.

7.8 Barnat e pajisjet mjeksore

Furnizimi i barnave, i pajisjeve mjeksore dhe i ambalazheve e materialeve që përdoren për prodhimin dhe konfeksionimin e barnave, janë furnizime të përjashtuara.

7.9 Furnizimet e përjashtuara në import
Ështe furnizim i përjashtuar nga TVSH:

a)
Importimi përfundimtar i të gjitha mallrave prej një personi të tatueshëm, kur furnizimi i tyre në të gjitha rethanat brenda vendit është furnizim i përjashtuar nga tatimi mbi vlerën e shtuar.

b)
Importimi i mallrave të vendosura në regjimin tranzit.

c)
Importimi i mallrave të deklaruara për të qënë nën regjimin e lejimit të përkohshëm dhe atë të përpunimit aktiv.
7.9.1 Skema e shtyrjes së pagesës së TVSH-së në importet e makinerive    dhe pajisjeve  për t`u investuar në prodhim, ndërtim, telekomunikacion KESH dhe energjisë elektrike të importuar nga kjo e fundit.

1. Kur personat e tatueshëm për TVSH, importojnë  makineri dhe pajisje sipas klasifikimit të bërë në Vendimin e Këshillit të Ministrave nr. 49,      dt.26.01.2001,  i lejohet shtyrja e pagesës së TVSH mbi importet deri në     momentin e dorëzimit të deklaratës përkatëse të TVSH. Kjo do të thotë që, kjo kategori mallrash nuk i nënshtrohet pagimit të TVSH-së në doganë.

2.
Në këto raste, importuesit bëjnë menjëherë një faturë tatimore shitje me TVSH (brenda vendit) për të njëjtën vlerë të makinerive dhe pajisjeve të importuara nën skemën e shtyrjes se pageses, ku edhe shitesi dhe blerësi është i njëjti person .Kjo faturë regjistrohet në librin e shitjeve dhe të blerjeve.Në librin e blerjeve do të regjistrohen të dhënat e faturës tatimore të blerjes dhe referencat e Deklaratës Doganore të importit.

3.
Nëse importuesi gëzon të drejtën e 100% të kreditimit tatimor për blerjet(d.m.th. makineritë dhe pajisjet e importuara do t`i shërbëjnë krejtësisht veprimtarisë së tatueshme për t`u bërë),TVSH-ja e aplikueshme ne importe,  do të zbritet totalisht nga po e njëjta shumë TVSH-je e llogaritur mbi shitje sipas paragrafit 2, në të kundërt do të zbatohet paragrafi “Kreditimi i pjesëshëm” i këtij Udhëzimi të Ministrit të Financave, “Për TVSH”.

4.
Në deklaratën  përkatëse të TVSH, vlera e tatueshme në import e makinerive e pajisjeve  dhe TVSH e llogaritur mbi këto mallra, raportohen në kutitë përkatëse të importit (14,15 te FDP)  dhe në të njëjtën deklaratë raportohen si shitje brenda vendit dhe TVSH e llogaritur mbi këto shitje (11 e 12 te FDP). 

5.
Tatimpaguesit që përfitojnë nga kjo skemë, detyrohen që të dorëzojnë në Degën e Tatimeve , ku personi i tatueshëm është i regjistruar, brenda datës 14 të muajit pasardhës, përveç FDP edhe dokumentet e mëposhtëme  në dy kopje:

-
Kopje të Faturës së Shitjes së hartuar si më lart spjeguar

-
Kopje të librit të shitjes dhe blerjes të periudhës përkatëse tatimore

-
Kopje të Deklaratës Doganore të Importit.

Në Degën e Doganës përkatëse, me qëllim për të mbyllur llogaritë kontabile të importimeve,tatimpaguesit dorëzojnë brenda dt 25 të muajit pasardhës një kopje të çdo  dokumenti të mëposhtëm:

-
Kopje të Faturës së Shitjes së hartuar si më lart spjeguar

-    Kopje të librit të shitjes dhe blerjes të periudhës përkatëse tatimore 

-    Kopje të FDP, të gjitha këto të vulosura  nga zyra e TVSH. 

Mos dërgimi i të gjithë dokumentacionit në zyrat e doganës, i  jep të drejtë organeve doganore të pezullojë aplikimin e kësaj skeme.

Inspektorët e vlerësimit një kopje të librave përkatës I vendosin në dosjen e tatimpaguesit me qëllim që të përdoret gjatë kontrollit.Kjo do të sigurojë përpuethshmërinë me realitetin gjatë kontrollit të ardhshëm.

8.
Importuesit e vegjël

Personat e tatueshëm që realizojnë një qarkullim më të vogël se 8 milionë lekë për çdo vit kalendarik, nuk janë të detyruar të regjistrohen për TVSH-në. Personat e tatueshëm që, kryejnë importe ose eksporte marrin NIPT për këto qëllime por, brenda vendit deklarojnë dhe paguajnë Tatimin mbi Biznesin e Vogël.Për të realizuar këtë bëjnë një deklaratë në organet tatimore ku tregojnë se duan të mbesin subjekte të tatimit mbi Biznesin e Vogël.

9.Lotaritë, lojrat e fatit, sallat e lojrave, etj.

Këto veprimtari janë furnizime shërbimesh të tatueshme dhe personat e tatueshëm që merren me to, nëqoftëse kryejnë një qarkullim më të madh se tetë milionë lekë për vit kalendarik janë të detyruar të regjistrohen për TVSH. TVSH e llogaritur për këto furnizlme, përcaktohet në bazë të vleftës së arketimeve gjithsej. Kurse TVSH e pagueshme do të llogaritet si diferencë e TVSH së llogaritur si më lart me TVSH e paguar në blerje (në bazë të kopjeve origjinale të faturave të blerjes) nëqoftëse ka.

10.  
Eksportet

Në bazë të pikës "a" të nenit 31 të Ligjit,  mallrat që eksportohen nga territori i Republikës së Shqipërisë, janë të tatueshme.Shkalla tatimore e aplikueshme është zero përqind. Si provë për të vërtetuar eksportet, do të shërbejë fatura dhe deklarata doganore e eksportit.

11. 
Faturat

11.1   Të dhënat që duhet të përmbajë një faturë tatimore.

Faturat janë dokumenti bazë për Tatimin mbi Vlerën e Shtuar. Ato përcaktojnë detyrimin tatimor të furnizuesit dhe shumën e tatimit të zbritshëm që do ti lejohet  të kërkojë blerësi i regjistruar për TVSH.

Një person i tatueshëm i cili bën një furnizim (edhe nëqoftëse furnizimi është i përjashtuar apo me 0 përqind) detyrohet ti lëshojë personit që merr furnizimin (edhe nëqoftëse ai, pra blerësi, nuk është person i tatueshëm) një faturë tatimore (neni 36 paragrafi 1). 

Fatura duhet të përmbajë :

· numrin rendor; 

· numrin serial i parashtypur; 

· datën e lëshimit; 

· emrin, adresën, numrin e identifikimit të shitësit; 

· emrin, adresën, numrin e identifikimit të blerësit, kur ai është: 

· person i tatueshëm me TVSH dhe kodin fiskal kur ai nuk është person i tatueshëm me TVSH por tatimpagues i tatimit mbi bisnesin e vogël;

· përshkrimin e hollësishëm të mallrave të shitura ose të shërbimeve te kryera;

· sasinë e mallrave të shitura ose vëllimin e shërbimeve të kryera;

· çmimin për njësi pa TVSH;

· vlerën totale të transaksionit pa TVSH;

· shumën e TVSH (nëqoftë

· se zbatohet TVSH);

· vlerën totale me TVSH;

· cilësimin furnizim i përjashtuar apo me 0 përqind (nëqoftëse ai është përkatësisht i përjashtuar apo i tatueshëm me 0 përqind);

Fatura lëshohet në jo më pak se tre kopje dhe shpërndahet si më poshtë :

           - Faqja 1 (origjinali) për blerësin;

           - faqja 2, 3, etj. (kopjet) për shitësin.

Vetëm origjinali i faturës i jep të drejtë blerësit për të kredituar (zbritur) TVSH e paguar në blerje.

Nëqoftëse fatura nuk përmban të gjithë të dhënat e përcaktuara më lart, blerësi nuk ka të drejtë të kreditojë (zbresë) TVSH e paguar në blerje kurse shitësi nga ana e tij do të paguajë TVSH e detyrueshme për t`u paguar.

Në rastet kur një tatimpagues shet një sasi të konsiderueshme artikujsh në të njëjtën kohë e për të njëjtin klient, ai mund të lëshojë faturë kompjuterike. Por në këtë rast ,faturën kompjuterike me të njëjtin numër duhet t`ia bashkëngjisë faturës tatimore të blerë nga D.P.T. Në këtë mënyrë për çdo klient  lëshohet detyrimisht fatura tatimore e emëtuar nga organet tatimore, e cila do të plotësohet normalisht me të dhënat e shitësit dhe blerësit ,ndërsa vlerën e transaksionit të kryer me klientin do t`a ketë totale.

Drejtori I Përgjithshëm I Tatimeve ,ka të drejtë të lejojë mospërdorimin e faturave me numër serial të parashtypur.Personat e tatueshëm mund të kërkojnë tek Drejtori I Përgjithshëm duke treguar se sistemi I regjistrimeve është I kompjuterizuar ,I aftë të prodhojë besueshmërisht fatura tatimore me nr serial per çdo transaksion të tatueshëm dhe që kanë një numër të konsiderueshëm klientësh konsumatorë final.Dhënia e miratimit është një e drejtë por jo detyrim e Drejtorit të Përgjithshëm. 

Në bazë të pikës 2 të nenit 28 të Ligjit, personi që kryen furnizime të tatueshme, detyrohet të njoftojë në mënyrë të dukshme nëpërmjet shpalljes, kontratës apo reklamës nëse çmimi i mallrave apo i shërbimeve të furnizuara ose çmimi që duhet të paguhet për furnizimin përfshin ose jo TVSH. Në rast se furnizimi i tatueshëm kryhet pa një shumë të ndarë e të identifikuar si pagesë e TVSH, vlera e tatueshme e tij është shuma që së bashku me TVSH e pagueshme mbi këtë vlerë është e barabartë me pagesën totale që bëhet për furnizimin.

11.2.     Saktësimet

Nëqoftëse bëhet saktësim për një pagesë të bërë për një furnizim pasi është lëshuar fatura, shitësi duhet të lëshojë një faturë shtesë.

Një saktësim kryhet kur:


furnizimi nuk është i njëjtë me atë që ka kërkuar blerësi;


mallrat janë dëmtuar apo shërbimi nuk është kryer mirë;


çmimet ndryshojnë për çfarëdo arsye (zbritje për pagesë të menjëhershme, etj).

Nëqoftëse çmimi rritet apo ulet shitësi duhet të lëshojë një faturë shtesë. Fatura shtesë lëshohet në të njëjtën formë si fatura dhe duhet të tregojë:


shumë qartë, në një vend të dukshëm fjalët "faturë shtesë";


numrin rendor dhe numrin serial  të faturës së parë të cilën saktëson;


shumën në para të rritjes apo uljes të çmimit;


arsyen e saktësimit sipas rasteve të përcaktuara më sipër.

11.3 
Borxhi i keq
Kur furnizuesi nuk ka marrë një pagesë plotësisht apo pjesërisht për një furnizim të kryer, kemi të bëjmë me një borxh të keq. Në këto raste e drejta për të lëshuar një faturë të borxhit të keq, lind :

a)  pasi borxhi bëhet një borxh i keq.Kjo fillon 6 muaj pas periudhës tatimore në të cilen tvsh është zbatuar.

 b) pasi shitësi të ketë paraqitur të gjitha provat që kërkon organi tatimor për të vërtetuar se ai ka ndërmarrë të gjitha veprimet e duhura për të arkëtuar borxhin e keq.

 Prova kryesore që detyrohet të paraqesë shitësi, është Vendimi I Gjykatës në të cilin vërtetohet se blerësi I tij është debitor dhe ka falimentuar, prandaj për këto arësye nuk mund t`I paguajë shitësit vlerën e furnizimit të marrë.Pa këtë Vendim  , organet tatimore nuk munden në asnjë rast të pranojnë borxhin e keq si të tillë.

Në rastin e një borxhi të keq, shitësi duhet të lëshojë një faturë të borxhit të keq. Kjo faturë lëshohet në të njëjtën formë si një faturë normale. Ajo duhet të te tregojë fjalët "borxh i keq", numrin rendor të faturës të parë me të cilën lidhet ky borxh dhe të tregojë që kreditimi i tatimit të blerësit duhet të zvogëlohet. Kjo faturë përdoret nga shitësi për të zvogëluar detyrimin për tvsh, ndërsa nga blerësi për të zvogëluar kreditimin e tvsh.

Kur vetëm një pjesë e vlerës së transaksionit nuk është arkëtuar, atëherë fatura duhet të tregojë shumën e pa arkëtuar të transaksionit dhe TVSH që i përket kësaj shume.

Për shembull në faturën e parë shuma për t’u arkëtuar;

Përfshirë  TVSH është



90 lek

TVSH për t’u arkëtuar



10 lek

Shuma e arkëtuar



           54 lek

TVSH i arkëtuar



             6 lek

Në faturën e borxhit të keq:

shuma e paarkëtuar



           36 lek

TVSH për t’u kredituar (saktësuar)10-6
             4 lek

Saktësimet mbi bazën e faturës të borxhit të keq regjistrohen nga shitësi në librin e shitjeve si pakësim detyrimi për TVSH ndërsa nga blerësi në librin e blerjeve si pakësim kreditimi për TVSH.

Kur kreditimi për një borxh të keq lejohet dhe i gjithë ose një pjesë e këtij borxhi paguhet më vonë, shitësi duhet të lëshojë një faturë të re. Për lëshimin e kësaj fature zbatohen të njejtat rregulla dhe fatura e re duhet të tregojë fjalët "borxh i keq i paguar" dhe numrin e "faturës të borxhit të keq" me të cilën ka lidhje.

11.4 
TVSH  i zbatuar nga një person i cili nuk është i regjistruar
Paragrafi 5 dhe 6 i nenit 36 të ligjit parashikon që, personi i cili nuk është i regjistruar dhe lëshon faturë me TVSH apo le të kuptohet se ka zbatuar TVSH, paguan TVSH e treguar në faturën që ka lëshuar. Veç kësaj, masa e dënimit është e barabartë me shumën e TVSH të zbatuar.

12
Mbajtja e regjistrimeve
12.1
Libri i blerjeve

Libri i blerjeve është i detyrueshëm të mbahet nga të gjithë personat e tatueshëm. Ai duhet të tregojë në faqen e parë numrin e identifikimit dhe emrin e personit. Të gjitha faqet duhet të kenë numër rendor. Libri plotësohet çdo ditë. Në të regjistrohen për çdo transaksion furnizuesi dhe të dhënat e faturës që paraqet transaksionin.

Në këtë libër regjistrohen data e lëshimit të faturës, numri rendor i faturës, numri serial I shtypur nga shtypshkronja ose nga tatimpaguesi kur i lejohet, të dhënat e deklaratës së importit,emri i shitësit dhe numri i identifikimit tatimor të tij.

Blerjet regjistrohen në vlerë totale e cila përfshin edhe tvsh (nëqoftëse ka) si dhe të ndara në blerje pa kreditim të tvsh dhe në blerje me kreditim të tvsh.

Blerjet me kreditim të tvsh regjistrohen të ndara në importe dhe blerje brenda vendit. Për çdo blerje me kreditim të tvsh personi regjistron vlerën e tatueshme dhe kreditimin e tatimit që i korespondon kësaj blerje.

Në fund të librit të blerjeve janë disa fletë inventari të cilat do të përdoren për të pasqyruar inventarin e mallrave në fund të vitit.

Një kopje e regjistrimeve mujore në librin e blerjeve do të paraqitet në zyrën e TVSH, në momentin që tërhiqet FDP.

12.2 
Libri i shitjeve

Libri i shitjeve është i detyrueshëm të mbahet nga të gjithë personat e tatueshëm. Ai duhet të tregojë në faqen e parë numrin e identifikimit dhe emrin e personit të tatueshëm. Të gjitha faqet duhet të kenë numër rendor. Libri plotësohet çdo ditë. Në të regjistrohen për çdo transaksion klienti dhe të dhënat e faturës që paraqet transaksionin.

Në librin e shitjeve regjistrohen data e lëshimit të faturës , numri rendor i faturës,  numri serial I shtypur nga shtypshkronja ose nga tatimpaguesi kur I lejohet dhe data e numri i deklaratës doganore kur mallrat eksportohen, emri i klientit dhe numri i identifikimit të tij (nëqoftëse ka). Në të regjistrohet vlera totale e transaksionit përfshire tvsh (nëqoftëse ka).

Shitjet regjistrohen të ndara në të përjashtuara, me zero përqind dhe të tatueshme. Për çdo shitje të tatueshme regjistrohen vlera e tatueshme dhe tatimi i zbatuar.

Një kopje përmbledhëse e regjistrimeve mujore në librin e shitjes do të paraqitet  në zyrën e TVSH, në momentin që tërhiqet FDP. 

12.3  Regjistrimet elektronike

Regjistrimet (librat e shitjes dhe të blerjes) mund të mbahen edhe në kompjuter. Në këtë rast, personi i tatueshëm është i detyruar të lejojë hyrjen e organeve tatimore në çdo kompjuter ku janë mbajtur regjistrimet, për të kryer inspektime të ndryshme mbi regjistrimet e mbajtura.

Personat e tatueshëm për TVSH –në pajisen me fatura tatimore me numër serial të shtypur paraprakisht, në Degët e Tatim Taksave ku ata janë të regjistruar.Këto janë të vetmet fatura që duhet të lëshohen nga personi I tatueshëm. Mund të përdoren dokumenta të tjera, në rastet kur personi I tatueshëm ka autorizimin me shkrim nga Drejtoria e Përgjithshme e Tatimeve për t`i përdorur këto dokumenta,  me kusht që të përmbajnë të gjitha të dhënat  e kërkuara në ligj dhe ne udhëzimin në zbatim të tij.

Modeli i Faturës, i librit të shitjes dhe i librit të blerjeve, përgatitur nga Drejtoria e Përgjithshme e Tatimeve kanë formën sipas formularit në faqet mbrapa .

13. 
Deklarimi
13.1 
Deklarata dhe pagesa e tvsh
Deklarata e Tatimit mbi Vlerën e Shtuar plotësohet në dy kopje dhe paraqitet nga personi i tatueshëm në degët përkatëse të Bankave, me të cilat DPT ka lidhur marëveshje per pranimin e pagesave të TVSH.Pagesa bëhet në banken që mbulon rrethin ku personi i tatueshëm është regjistruar, brenda 14 ditëve pas përfundimit të periudhes tatimore të paraqitur në deklaratë.

Punonjësi i bankës bën shënime në pjesën e tretë të dokumentit "pagesa" pastaj i kthen personit të tatueshëm kopjen e dytë. Në fund të cdo dite origjinalët e deklaratës dhe pagesës të TVSH mblidhen nga banka dhe ju dorëzohen organeve tatimore të rrethit përkatës për përpunim sië parashikohet ne Marëveshjet e lidhura midis Drejtorisë së Përgjithshme të Tatimeve dhe Bankave përkatëse.

Personi i tatueshëm paraqet deklaratën e TVSH në bankë edhe nëqoftëse ai nuk ka për të paguar detyrim tatimor. Plotësimi i saktë i deklaratës, paraqitja dhe pagesa brenda afateve kohore të përcaktuara është detyrim ligjor për të gjithe personat e tatueshëm. Moszbatimi i këtij detyrimi ngarkon me përgjegjësi ligjore personin e tatueshëm dhe dënohet në bazë të ligjit për TVSH dhe të udhëzimit në zbatim të tij.

Deklarata përbëhet nga tre pjesë.

1.
Pjesa e parë kërkon të dhëna për identifikimin e personit të tatueshëm.

2.
Pjesa e dytë kërkon të dhëna për llogaritjen e detyrimit tatimor.

3.
Pjesa e tretë është pagesa e tvsh e cila plotësohet nga banka.

Formulari i deklaratës dhe pagesës të tvsh paraqitet ne faqen mbrapa:

14. Shitja me pakicë

Konsiderohen  shitje me pakicë :

· të  gjithë  ato  furnizime që bëhen për konsum përfundimtar,

· në ato sasi që nuk tejkalojnë nevojat private normale të konsumatorit, dhe 

· që nuk rishiten.  

Shitësit me pakicë janë të detyruar të lëshojnë fatura tatimore në këto raste:

· Në të gjitha furnizimet e mallrave e shërbimeve që kryhen nga 

 persona të regjistruar për TVSH dhe që ushtrojnë aktivitet në 

 hoteleri,restorante,tregti mobiljesh,tregti pajisjesh elektroshtëpiake, tregti kompjuterash dhe pjeset e tyre, tregti pajisje te tjera elektronike dhe shitje materiale ndertimi dhe hidrosanitare , pavaresisht nga vlera.

· Në të gjitha rastet e tjera kur vlera e faturës është më e madhe se 10000 lekë.

· Në të gjitha rastet kur blerësi është person I regjistruar për TVSH dhe kërkon faturë tatimore.

Faturat  duhet të regjistrohen një për një në librin e shitjeve.

Në çdo rast tjetër shitësit me pakicë lëshojnë kupona tatimore të arkave regjistruese ose dëftesa tatimore, siç përcaktohet në Ligjin Nr.7758 datë 12.10.1993 “Për dokumentimin dhe mbajtjen e llogarive për tatimet”. Kuponi tatimor dhe dëftesa tatimore nuk është i detyrueshëm të përmbajë përveç shumës totale të tij edhe  TVSH-në e llogaritur. Për të gjetur shumën e TVSH-së të përfshirë në vleftën totale të kuponit, kjo vleftë shumëzohet me 16,666 përqind ose pjestohet me 6.

Në këto raste, regjistrimi në librin e shitjeve nga shitësit me pakicë do të bëhet në mënyrën e mëposhtme:

Totali I të ardhurave ditore duhet të regjistrohet çdo ditë.  Në kollonën TVSH të librit të shitjeve do të shënohet shuma e TVSH së mbledhur e cila është rezultat i produktit të totalit të shitjeve me TVSH shumëzuar me 16.666 përqind ose i pjestimit të totalit të shitjeve me TVSH me 6.

Të ardhurat ditore duhet të mbështeten nga dokumenta justifikuese që dëshmojnë për saktësinë e  tyre, të tilla si kuponat e arkave regjistruese dhe dokumenta të tjera në mbështetje të legjislacionit në fuqi.

Libri I blerjeve  mbahet njëlloj si të gjithë personat e tjerë të tatueshëm dhe po kështu regjistrimet në librin e shitjeve për faturat tatimore.
15.
Lidhjet midis administratës tatimore dhe administratës doganore

Organet tatimore janë të detyruar t`i japin organeve doganore informacion për transaksionet që lidhen me importin apo eksportin e mallrave të kryer nga personat e tatueshëm. Organet doganore janë të detyruara ti japin organeve tatimore informacion për personat e tatueshëm importues apo eksportues dhe për TVSH e mbledhur ne importe me qëllim të kontrollit të kryqëzuar të informacionit.

Në zbatim të Akt-marëveshjes, dt 2.07.1999, nr 2575 prot, të nënshkruar ndërmjet DPT dhe DPD duhet:

1)
Të bëhet kontrolli I identitetit të çdo tatimpaguesi importues ose eksportues në momentin e zhdoganimit të mallrave, për të menjeanuar tërësisht NIPT-et dhe çertifikatat e regjistrimit fallso dhe përdorimin e jashtëligjshëm të tyre nga subjektet kontrabandiste. 

2)
Në asnjë rast të mos lejohet kryerja e praktikës së importit apo eksportit nëse tatimpaguesi nuk paraqet njëkohësisht kopjen e noterizuar të çertifikatës së NIPT dhe origjinalin e çertifikatës se Regjistrimit të vitit përkatës të organit tatimor të rrethit. Një fotokopje  e këtyre dokumentave depozitohet në dosjen e praktikës. Në deklaratën doganore të shënohet detyrimisht edhe NIPT(që merret nga Çertifikata e NIPT) dhe Kodi Fiskal I tatimpaguesit(që merret nga Çertifikata e Regjistrimit). 

3)
Për çdo praktikë importi apo eksporti , në doganat që janë të pajisura me kompjuter të bëhet në çdo rast krahasimi I NIPT të paraqitur nga subjekti me NIPT e hedhur në kompjuterin e doganës.Në doganat e tjera, të bëhet verifikimi me listën e tatimpaguesve, që DPT u dërgon këtyre degëve.Në raste paqartësie, të krijohen lidhje direkte me DPT dhe DPD. 

16. Amballazhet qarkulluese

Shitja e amballazheve qarkulluese që, faturohen bashkë me mallin është furnizim I  tatueshëm dhe mbi to llogaritet TVSH. Për sasinë e amballazheve që do të kthehen, kthyesi nëse është person I tatueshëm për TVSH-në, detyrohet të bëjë një faturë tatimore me TVSH. Nëse personi që ka blerë mallrat së bashku me amballazhin nuk është person I tatueshëm për TVSH, atëherë shitësi  lëshon për veten e tij një faturë përmbledhëse tatimore me TVSH, e cila plotësohet në bazë të të dhënave të faturave të thjeshta (jo tatimore por me identitete të sakta dhe kodin fiskal përkatës) që u janë lëshuar atyre nga kthyesit e amballazhit qarkullues.

17. Kreditimi i tatimit

Përmbajtja

TVSH e kreditueshme (i zbritshëm) është shuma e TVSH që, personi i tatueshëm paguan në momentin që ai blen mallra apo shërbime brenda vendit, si dhe shuma e TVSH që ai ka paguar për importet e bëra, me kushtin që, këto furnizime t`i shërbejnë vetëm furnizimeve të tatueshme që do të bëjë  ky person I tatueshëm.

Nëse furnizimet e marra ose importet e bëra I shërbejnë furnizimeve të përjashtuara që mund të bëjë personi I tatueshëm, nuk lejohet kreditimi I TVSH së paguar në lidhje me furnizimet e marra për këto qëllime. 

Kur furnizimet që merr një person i tatueshëm, qoftë duke blerë brenda vendit qoftë duke importuar, nuk janë të destinuara për ushtrimin e një veprimtarie ekonomike ,sipas nenit 17”Veprimtaria ekonomike”, ai nuk ka të drejtë të kreditojë (zbresë) TVSH e paguar për këto blerje ose importe.

 Nëse personi I tatueshëm I përdor furnizimet e marra ose importet e bëra edhe për qëllime të furnizimeve të tatueshme edhe për qëllime të furnizimeve të përjashtuara njëkohësisht, atëherë kreditimi I tatimit të paguar do të bëhet përpjestimisht sipas paragrafit 11.1 të po këtij Udhëzimi.
Forma

Kreditimi I TVSH-së paguar në blerje do të kërkohet mbi bazën e  faturës  tatimore origjinale të lëshuara  sipas nenit 36. Pa këtë faturë  nuk mund të zbritet TVSH e paguar në blerje.

Për të kredituar  TVSH e paguar në import tatimpaguesit duhet të zotërojnë deklaratën doganore origjinale të importit.

Koha

Kreditimi I tatimit për një periudhë tatimore është totali I TVSh I zbatuar në lidhje me: 

a) të gjitha furnizimet e tatueshme të bëra për personin e tatueshëm gjate kësaj periudhë tatimore nga persona të tjerë të tatueshëm.

b) të gjitha importet e mallrave të bëra nga personi I tatueshëm gjatë kësaj periudhe tatimore. 

Periudha tatimore, sipas nenit 38, është muaji kalendarik. TVSH e hyrjeve nuk mund të zbritet përpara periudhës të cilës I përket.TVSH  e hyrjeve  mund të paraqitet si e kreditueshme vetëm brenda 12 periudhave tatimore,pas kësaj periudhe tatimpaguesi nuk ka të drejtë të kreditojë më(pas kësaj regjistrohet si blerje me TVSH jo të zbritëshme). TVSH  e hyrjeve regjistrohet në periudhën tatimore në të cilën po kërkohet kreditimi. Kreditimi I TVSH së hyrjeve  jo në periudhën përkatëse dënohet sipas paragrafit 2 të pikës 21.6 të këtij Udhëzimi. 

Kreditimi në ratet e eksporteve

Në rastet kur eksportuesit zotërojnë Deklaratën(shqiptare) Doganore të Eksportit(DDE), origjinale ose në mungesë të saj fotokopje të legalizuar nga organet doganore, bazuar në  ligjin “ Për TVSH” , neni 33, kanë të drejtë të kreditojnë TVSH-në e paguar në blerjet që I shërbejnë eksporteve. Në këto raste, organet tatimore njohin si të zbritëshme TVSH e paguar në blerjet e bëra në funksion të eksporteve të kryera ose për tu kryer (fatura tatimore origjinale të kontrolluara nga organet tatimore). 

18. 
Kreditimi i pjesshëm i tatimit

Në mbeshtetje të nenit 33 pika 4, nëqoftëse një furnizim malli apo shërbimi përdoret pjesërisht për qëllime të furnizimeve të tatueshme të bëra ose për t’u bërë dhe pjesërisht për furnizime të përjashtuara, lejohet vetëm një pjesë e kreditimit të tatimit. Llogaritja e kreditimit të pjesshëm bëhet në bazë të përqindjes të kreditimit

18.1.1 Përqindja e kreditimit te Tatimit mbi Vlerën e Shtuar.

Kjo përqindje do të llogaritet si raport i shumës pa përfshirë tvsh të furnizimeve të tatueshme dhe eksporteve në numërues me qarkullimin gjithsej pa përfshirë tvsh në emërues

Perqindja e kreditimit =              qarkullimi i tatuesh + eksporte



               qarkullimi i tatuesh + eksporte + furniz. të përjashtuara

Llogariten dy përqindje kreditimi: 

1.
përqindja fillestare dhe 

2.
përqindja përfundimtare.

18.1.2 Periudha që duhet të merret për llogaritjen e përqindjes të kreditimit
Periudha që duhet të merret për llogaritjen e përqindjes fillestare të kreditimit të tatimit është viti i mëparshëm kalendarik. nëqoftëse personi është në vitin e parë të regjistrimit, ai duhet të bejë një vlerësim të përqindjes me gjykimin e tij Po kështu për vitin e parë të vënies në zbatim të tvsh kjo përqindje përcaktohej nga vetë personi.

Periudha që merret për bazë në llogaritjen e përqindjes përfundimtare të kreditimit është viti kalendarik në të cilin është bërë blerja (furnizimi i mallit apo shërbimit).

Veprimet për llogaritjen e përqindjes të kreditimit dhe saktësimi i TVSH për t’u kredituar duhet të pasqyrohen në librin e blerjeve në periudhën kur bëhen llogaritjet.

18.1.3  Rregullimi përfundimtar

Në janar të vitit pasardhes kalendarik, personi i tatueshëm duhet të rillogarisë përqindjen përfundimtare të kreditimit të tvsh që i takon furnizimeve të tatueshme, sipas qarkullimit të realizuar në  fakt.

Rregullimi përfundimtar do të bëhet nëqoftëse përqindja përfundimtare e kreditimit ndryshon nga përqindja fillestare e kreditimit të zbatuar gjatë vitit me më shumë se 20%.

Nëqoftëse ndryshimi nuk kalon 20%, atëherë kreditimi fillestar nuk ndryshon.

Psh. në gjashtëmujorin e dytë 1996, (qysh nga data e zbatimit të TVSH), qarkullimi gjithsej pa tvsh është 5 milionë lekë,nga i cili:

- furnizime të tatueshme 2,5 milionë lekë dhe 

- furnizime të përjashtuara 2,5 milionë lekë. 

Përqindja e kreditimit të tatimit është:

2,5 milionë   = 50%
5 milionë

Në 1997 qarkullimi gjithsej pa tvsh është7000000 lekë nga i cili

-furnizime të tatueshme 2 milionë lekë

-furnizime të përjashtuara 5 milionë lekë

Përqindja e kreditimit të tatimit është:

2 milionë     = 28.5%

7 milionë

Në mars 1997 blihet një banak me një vlerë 10 mije leke. Tvsh i paguar është 1250 lekë. Në këtë kohe personi i tatueshëm mund të llogaritë vetëm përqindjen fillestare të kreditimit atë të vitit 1996. Prandaj kreditimi i pjesshëm i tatimit do të llogaritet me përqindjen fillestare të kreditimit.

125O x 50%=625 leke

Në janar 1998 do të bëhet rregullimi përfundimtar i kreditimit të pjesshëm të kërkuar sepse përqindja fillestare me të cilën është llogaritur kreditimi i pjesshëm i tatimit ndryshon nga përqindja përfundimtare e vitit 1997 me më shumë se 20%.

Kreditimi përfundimtar i tvsh 125O x 28.5% = 356 lekë

Kreditimi fillestar i tvsh 625 lekë

Rregullimi në minus 625 - 356 = 269 lekë

Veprimet për rregullimin përfundimtar të kreditimit pasqyrohen në librin e blerjeve në janar të vitit pasardhes kalendarik dhe raportohen në deklaratën e këtij muaji.

Në deklaratën e muajit janar 1998 kreditimi i tvsh duhet të pakësohet me 269 lekë.

18.1.4  Aktivet e qendrueshme

Për aktivet e qëndrueshme rregullimi i kreditimit të pjesshëm do të bëhet me 2 mënyra.

Mënyra e parë është ajo e përshkruar në paragrafin e mësipërm për furnizimet e zakonshme të mallrave dhe shërbimeve.

Mënyra e dytë do të përdoret vetëm në rastet kur cmimi i aktivit të qendrueshëm është më i madh se 1,000,000 lekë (pa tvsh) dhe ndryshimi i përqindjes fillestare të kreditimit me përqindjen përfundimtare është me i madh se 20 %.Kjo mënyre mban parasysh afatin e amortizimit të aktiveve te qëndrueshme. Në këto raste, vetëm për qëllime të tvsh periudha e amortizimit të aktivit te qëndrueshëm do të merret 5 vjet.

P.  sh përqindja e kreditimit të tatimit për vitin 1996 është 60%. Në mars të vitit 1997 blihet një aktiv qëndrueshëm me një vleftë pa tvsh prej 2 milionë lekë.

Tvsh i paguar për aktivin e qendrueshëm 250 mijë lekë kreditimi i pjesshëm me përqindjen fillestare:

250 mije x 60% = 150 mije lekë.

Përqindja e kreditimit të tvsh për vitin 1997 është 30%.

Kreditimi përfundimtar i tvsh është 250 mije x 30% = 75 mijë lekë.

Kreditimi fillestar i tvsh është150 mije lekë.

Rregullimi i kreditimit në minus = 150 mijë - 75 mijë = 75 mije leke.

Ky rregullim do të behet në deklaratën e janarit 1998.

Përqindja kreditimit për vitin 1998 është 55%.

Ndryshimi i përqindjes të kreditimit të vitit 1998 me përqindjen e kreditimit të vitit 1997 është më i madh se 20%.

Ndryshimi është:

55% - 30%=25%

Rregullimi i kreditimit në plus llogaritet 

(kreditimi përfundimtar x koeficientin e amortizimi vjetor)x ndryshimi i përqindjes të kreditimit të vitit 1998 nga përqindja e kreditimit të vitit 1997

(75 000 x 1/5) x 25% = 3750 lekë

Ky rregullim do të behet në deklaratën e janarit 1999.

Përqindja e kreditimit për vitin 1999 është 40%. Ndryshimi i saj me përqindjen e vitit 1998 nuk i kalon 20%. (40% - 25%) = 15%

Rregullimi i kreditimit = 0

Përqindja e kreditimit për vitin 2000 është 42%.

Rregullimi i kreditimit = 0

Përqindja e kreditimit për vitin 2001 është 60%.

Rregullimi i kreditimit = 0

Rregullimi i fundit i kreditimit është 3750 lekë.

18.1.5  Ndryshimet përdorimit aktiveve qëndrueshme.

Nëqoftëse aktivet e qëndrueshme të përdorura për veprimtari të tatueshme ose për eksporte përdoren më vonë për veprimtari private, i jepen një veprimtarie të përjashtuar ose shiten dhe shitja nuk është e tatueshme, rregullimi i kreditimit fillestar të marrë do të bëhet vetëm nëqoftëse aktivi kapital ndryshon përdorimin brenda 5 vjetëve nga data e blerjes ose e përfitimit dhe nëqoftëse çmimi i aktivit i tejkalon 1 milion lekë pa tvsh. Rregullimi bëhet duke përdorur koefiçientin e amortizimit vjetor që merret 1/5. Viti kalendarik i papërfunduar do të merret si vit i plotë. Veprimet e saktësimit të kreditimit fillestar duhet të pasqyrohen në librin e blerjeve.

Psh. një firmë blen në gusht 1996 një aktiv të qëndrueshëm me një vlerë 2 milione lekë. Kreditimi fillestar është 400 mijë lekë.

Në vitin 1998 kjo firmë e ndalon veprimtarinë e saj ekonomike dhe e mban aktivin e qëndrueshëm për përdorim privat.

Rregullimi i kreditimit do të bëhet duke mbajtur parasysh 2 vjetët e mbetur nga të pese vitet e amortizimit total të tij në të cilat ky aktiv i qëndrueshëm nuk do të përdoret për veprimtari ekonomike.

400 mije x 2/5 = 160 mije leke.

Të gjitha këto rregullime duhet të përshkruhen qartë në librin e blerjeve dhe të paraqiten në deklaratën tatimore.

18.1.6 Furnizimet të cilët përdoren edhe në veprimtarinë ekonomike edhe në veprimtari jo ekonomike psh për qellime private.

Në keto raste do të lejohet kreditimi i një pjese të tatimit të paguar në blerje, nese personi ka dokumenta ku pasqyrohet saktë pjesa e shpenzimeve që është e lidhur me veprimtarinë ekonomike.

18. 2 
Llojet e furnizimeve të tatueshme dhe importimeve për të cilat nuk lejohet kreditimi
Në mbështetje të nenit 33 pika 5 kreditimi i tatimit nuk lejohet për:

1)
të gjitha llojet e shpenzimeve të karburantit përveç:


kur qëllimi i veprimtarisë ekonomike është blerja e karburantit me qëllim për ta shitur atë;


Me autorizim me shkrim nga Drejtori i Përgjithshëm i Tatimeve, kur karburanti i domosdoshëm për të ushtruar veprimtari industriale, ze një vend të konsiderueshem në shpenzimet e bëra nga personi I tatueshëm.

2)
shpenzimet për udhetime e dieta, strehimin në hotele dhe veprimtari çlodhëse gjatë ushtrimit të veprimtarisë ekonomike.

3)
shpenzimet për autovetura përveç:


kur qëllimi i veprimtarisë ekonomike është blerja e autoveturave vetëm me qëllim për ti shitur ato


kur përdorimi i veturave është i vetmi qëllim i veprimtarisë ekonomike (psh dhënia me qira, shërbimi i taksive, ambulancave).

4)
të gjitha shërbimet në lidhje me shpenzimet e përmendura në paragrafët (a), (b), (c)

19.
Rimbursimet
Në zbatim të nenit 50 të Ligjit, personi i tatueshëm ka të drejtë të kërkojë rimbursimin e tepricës kreditorë të TVSH, kur ka mbartur një shumë kreditimi tatimor gjatë 6 muajve radhazi dhe kur kjo tepricë është më e madhe se 400,000 lekë.

Kur tatimpaguesi plotëson kushtet e mësipërme, ai plotëson formularin "Kërkesë për Rimbursim" dhe e dërgon atë në zyrën e TVSH së rrethit. Zyra e TVSH, është e detyruar të verifikojë në vend saktësinë e shumës së rimbursimit të kërkuar dhe e miraton atë brenda 30 ditësh nga data e paraqitjes së Kërkesës për Rimbursim. Zyra e TVSH së rrethit harton në dy kopje Listën e Rimbursimeve të cilën ia dërgon degës përkatëse të Bankës përkatëse. Kësaj liste të nënshkruar nga përgjegjësi i zyrës së TVSH i bashkëngjiten Urdhër Xhirimet përkatëse për çdo rast rimbursimi të miratuar dhe të përfshirë në listë. Urdhër xhirimet do të nënshkruhen nga Kryetari i Degës së Tatimeve të rrethit.

Rimbursimet do të kryhen vetëm nga dega e Bankës përkatëse të rrethit, ku personi i tatueshëm është i regjistruar për TVSH. Pasi të jetë bërë rimbursimi, njëra kopje e listës së rimbursimeve do ti kthehet degës së tatimeve. Çdo rimbursim përmban datën e kryerjes dhe nënshkruhet nga nëpunësi i degës së bankës.

Në zbatim të Dekretit të Presidentit Nr. 1582, datë 15.08.1996 për rastet kur në marrëveshjet financiare të ratifikuara në Kuvend ose të miratuara nga Qeveria në formën e granteve parashikohet mospërdorim i burimeve financiare të huaja për të paguar taksa e tatime, duke përfshirë tatimin mbi vlerën e shtuar, tatimi i paguar do t'u rimbursohet financuesve të huaj nga administrata tatimore brenda 45 ditëve.

Proçedurat e rimbursimit të TVSH së paguar si më lart do të jenë si më poshtë :

19.1.
Kur TVSH paguhet direkt nga donatori

Kur TVSH paguhet direkt nga njësia zbatuese e donatorit apo e projektit në Shqipëri si për blerjet brenda vendit ashtu dhe për importet, njësia paraqet në Zyrën e TVSH-së së rrethit përkatës (ku ka qendrën njësia zbatuese e projektit) këtë dokumentacion:


Kërkesën për rimbursim ku theksohet shuma e rimbursimit që kërkohet, veprimtaria e kryer, arsyet për rimbursim, etj.


Kopjen e noterizuar e në gjuhën shqipe e marrëveshjes së ratifikuar në Kuvend ose e Marrëveshjes së miratuar nga Qeveria. Marrëveshja duhet të përmbajë emërtimin e projektit apo të projekteve, shumën totale për secilin prej tyre, shumën e mbetur nga 1 korriku e më pas, afatin kohor të fillimit e të përfundimit të projektit. Kopja e marrëveshjes shoqërohet edhe me listën (emrin dhe mbiemrin) e përfaqësuesve zyrtar të çdo projekti.


Deklaratën mujore të TVSH, teprica kreditore e të cilës (kutia 22) duhet të jetë e barabartë me shumën e TVSH që kërkohet të rimbursohet.


Faturat origjinale të blerjes (në rastin e blerjeve brenda vendit) dhe deklaratat origjinale doganore (për rastet e importeve). Si faturat ashtu dhe deklaratat doganore të importit duhet të përmbajnë në mënyrë shumë të dukshme shënimin: "Blerja/importi bëhet në kuadrin e marrëveshjes së ratifikuar në Kuvend ose të miratuar nga Qeveria me Nr. --, datë __/ __/ 199_ dhe për qëllimet e përcaktuara në këtë marrëveshje". Ky shënim do të bëhet nga përfaqësuesi zyrtar i njësisë se zbatimit të projektit i njohur nga zyra e TVSH (në bazë të listës së mësipërme) i cili veç kësaj duhet të shënojë në faturë edhe emrin, mbiemrin dhe nënshkrimin e tij.

19.2.
Në rastet kur TVSH paguhet nga sipërmarrësit e punimeve për zbatimin e projekteve

Kryerja e punimeve për zbatimin e projekteve do të ngarkohet kurdoherë me TVSH, e cila në çdo rast do të paguhet nga shoqëria sipërmarrëse e punimeve për zbatimin e projektit. Por kjo TVSH do ti jepet atij (përkundrejt paraqitjes së situacionit me TVSH) ose nga donatori i huaj (kur ky pranon një gjë të tillë) ose nga burime të brendshme (kur donatori nuk pranon).

a. Kur donatori pranon të financojë edhe TVSH.

Në këtë rast shoqëria sipërmarrëse e punimeve për zbatimin e projektit është e detyruar të aplikojë TVSH mbi vlerën e situacionit të punimeve. Nga kjo TVSH të zbresë TVSH e paguar në blerjet që bën shoqeria dhe diferenca përfaqëson TVSH e pagueshëm nga kjo shoqëri.


Kopjen origjinale të situacionit të punimeve shoqëria sipërmarrëse e punimeve është e detyruar t'ia paraqesë njësisë zbatuese të projektit.  Kjo e fundit (njësia zbatuese e projektit) paraqet në Zyrën e TVSH-së së rrethit përkatës (ku ka qendrën njësia zbatuese e projektit) këtë dokumentacion:


Kërkesën për rimbursim ku theksohet shuma e rimbursimit që kërkohet, veprimtaria e kryer, arsyet për rimbursim, etj.


Kopjen e noterizuar e në gjuhën shqipe e marrëveshjes së ratifikuar në parlament ose e marrëveshjes se miratuar nga qeveria. Marrëveshja duhet të përmbajë emërtimin e projektit apo të projekteve, shumën totale për secilin prej tyre, shumën e mbetur nga 1 korriku e më pas, afatin kohor të fillimit e të përfundimit të projektit.  Kopja e marëveshjes shoqërohet edhe me listën (emrin dhe mbiemrin) e përfaqësuesve zyrtar të çdo projekti.


Deklaratën mujore të TVSH, teprica kreditore e së cilës (kutia 22) duhet të jetë e barabartë me shumën e TVSH që kërkohet të rimbursohet.


Kopjen origjinale të situacionit të punimeve e cila duhet të përmbajë në mënyrë shumë të dukshme shënimin : "Situacioni është hartuar në kuadrin e marrëveshjes se ratifikuar në Kuvendin Popullor ose të miratuar nga Qeveria me Nr. __, datë __/__/199_ dhe për qëllimet e përcaktuara në këtë marrëveshje". Ky shënim do të bëhet nga përfaqësuesi zyrtar i njësisë së zbatimit të projektit i njohur nga zyra e TVSH (në bazë të listës së mësipërme) i cili veç kësaj duhet të shënojë në faturë edhe emrin, mbiemrin dhe nënshkrimin e tij.

b. Kur donatori nuk pranon financimin e TVSH.

Në rastet kur donatori nuk pranon të financojë pagimin e TVSH, do të veprohet në përputhje me Vendimin e Këshillit të Ministrave Nr. 509, datë 12.08.1996. Në bazë të këtij Vendimi TVSH do të financohet nga përfituesi apo investitori vendas i projektit dhe do të paguhet nga shoqëria sipërmarrëse e punimeve për zbatimin e projektit.

19.3     Rimbursimi I eksportuesve
1. Për qëllime të përfitimit të rimbursimit  sipas nenit 50,paragrafi 4, do të   quhen eksportues ajo kategori tatimpaguesish që :

a)  eksporton sipas kuptimit  të nenit 181 dhe 182 të Kodit Doganor.

   b)  vlera e eksporteve të bëra në një muaj përbën më shumë se   

           50  %   të vlerës   totale të shitjeve duke përfshirë  eksportet.

Teprica kreditore , që do të kërkohet si e rimbursueshme , duhet të    

 plotësojë dy kushte në të njëjtën kohë:

 a)të llogaritet si produkt i koeficientit N me totalin e TVSH të paguar 

   në blerje, ku N të jetë më i madh se 50% .

                 N =  Vlera totale e eksporteve te nje muaji                                          

                        Vlera totale e shitjeve te nje muaji(perfshire eksportet,por jo vleren e faturave te bera nen skemen e pageses se shtyre)   

c) te jete me shume se 400 000 leke.

Rimbursimi ne rastet e eksporteve

Ne rastet e eksporteve, personi I tatueshem qe do te kerkoje rimbursimin duhet t`i paraqese organeve tatimore Deklaraten Doganore origjinale te importit ne vendin prites te mallit. Ne mungese te saj mund te paraqesin  kopjen e deklarates  te konfirmuar nga autoritetet doganore te vendit importues  ose te noteruara atje.

Rimbursimi I teprices kreditore te subjekteve eksportues, nese keto te fundit nuk paraqesin dokumentacionin e pershkruar ne kete paragraf, nuk mund te behet

20.
Interesat
Kur një person i tatueshëm nuk paguan shumën e plotë të tvsh të detyrueshëm brenda datës të përcaktuar në ligj, detyrohet të paguaje interesa mbi shumën e tvsh të papaguar nga data në të cilën pagesa ka qenë e detyrueshme deri në datën në të cilën ajo kryhet.

Interesi për mospagimin e tvsh brenda datës të detyrueshme llogaritet 5% për muajin e parë apo një pjesë të tij dhe 2 % për muajt pasardhës ose pjesë të tyre bazuar në tatimin e papaguar në datën që interesi llogaritet. Por interesi minimal i zbatuar do të jetë 10% e tatimit të papaguar.

Interesi zbatohet automatikisht dhe nuk hiqet nga asnjë autoritet.

Ne zbatim te ligjit Nr.8714 dt.15.12.2000, kur :

a. Organet tatimore bejne  nje rimbursim te TVSH-se per nje person si pasoje e rishqyrtimit ose ankimit ne baze te nenit 52, ato paguajne interesa sipas perqindjeve  te percaktuara ne nenin 49, vetem kur rimbursimi behet me vone se nje vit pas dates kur personi ka paguar TVSH, dhe keto interesa llogariten qysh nga data kur vendimi gjyqesor ka marre formen e prere e deri ne daten e rimbursimit.

b. Organet tatimore nuk bejne rimbursimin e TVSH-se kategorise se eksportuesve te percaktuar ne VKM 49 dt.26.01.2001, brenda  30 diteve nga data e paraqitjes se kerkeses, ato paguajne interesa  per shumen e rimbursimit, sipas perqindjeve te percaktuara ne nenin 49 te Ligjit 7928 “ Per TVSH”.
21. 
Dënimet
21.1
Mosregjistrimi

1) Kur një person i tatueshëm nuk është regjistruar dhe nëqoftëse ai nuk kërkon të regjistrohet brenda 10 të ditëve , detyrohet paguaje një gjobë prej 100,000 leke.

2) Organet tatimore regjistrojne nga zyra kete kategori personash te tatueshem.

3) Kryetari I Deges se Tatimeve ka të drejtë që, nëqoftëse personi i tatueshëm nuk reagon ndaj regjistrimit ,duke deklaruar dhe paguar,

· të vendose sekuestro mbi mallra, materiale dhe aktive të tjera të përdorura për veprimtarinë ekonomike 

· të urdheroje mbylljen e njesise, dyqanit, magazines, 

· të publikojë emrin e personit të tatueshëm dhe shkeljen qe ai ka kryer.

    4) Kryetari I Deges se Tatimeve ka të drejtë të urdheroje forcat e policisë tatimore të detyrojnë zbatimin e masave të parashikuara në paragrafin 2).

    5)
Kur një person i tatueshëm jep te dhena te gabuara gjate regjistrimit, nuk njofton ndryshimet apo nuk kërkon të çregjistrohet detyrohet të paguaje një gjobë prej 50,000 lekë.

21.2 
Shkeljet në lidhje me faturën tatimore
1)
Kur nje person i tatueshem konstatohet se nuk ka leshuar fature tatimore, ai eshte i detyruar te leshoje menjehere fature te rregullt tatimore si dhe te paguaje pervec shumes se TVSH qe lidhet me ate furnizim edhe nje denim te barabarte me shumen e kesaj TVSH-je.

2)
Një person, i cili lëshon një faturë pa informacionin e plote te parashikuar në ligjin për TVSH, qe nuk vendos NIPT-in e vertete te bleresit dhe identitetet e sakta te tij,  që  zbaton tvsh në një furnizim në një kohe që ky person nuk është i regjistruar përTVSH, detyrohet të paguajë një dënim të barabartë me shumën e tvsh të zbatuar në atë furnizim, përvec tvsh të zbatuar në atë furnizim.

3)
Kryetari I Deges se Tatimeve, nëqoftëse personi i tatueshëm nuk Ieshon faturë tatimore me shume se nje here apo personi lëshon me shume se nje here faturë tatimore pa qenë i regjistruar ka te drejte:


të vendosë sekuestro mbi mallra, materiale apo ndonje aktiv tjetër që përdoret në veprimtarinë ekonomike;


të urdherojë mbylljen e dyqaneve apo magazinave;


të publikojë emrin e personit të tatueshëm dhe shkeljen e tij.

4)
Kryetari I Deges se Tatimeve ka të drejtë të urdhërojë forcat e policise tatimore qe të detyrojnë zbatimin e dispozitave të parashikuara në paragrafin(3).

5)
Kur një person i tatueshëm nuk lëshon një faturë në formën e parashikuar në ligjin për tvsh dhe ne udhëzimin ne zbatim te tij, ai detyrohet te leshoje menjehere faturen e rregullt si dhe te paguaje pervec TVSH qe duhej zbatuar per ate furnizim edhe nje denim te barabarte me shumen kesaj TVSH-je.

21.3 
Deklarimi
1.
Kur një person i tatueshëm nuk  bën deklarimin brenda 15 diteve nga data ligjore  apo deklaron jo  ne formën e parashikuar nga  Ligji per TVSH ,detyrohet të paguaje një dënim prej 20% të tatimit për t’u paguar por jo më pak se 10000 leke.

2.
Kur një person I  tatueshëm nuk  bën deklarimin brenda  30 diteve nga data ligjore, detyrohet të paguajë një dënim në masen 50% të tatimit të detyrueshëm, por jo më pak se 25000 leke.

21.4
 Gjoba për pagesë të vonuar
1.
Kur një person i tatueshëm nuk paguan TVSH  e detyrueshëm brenda 15 diteve nga data ligjore, detyrohet  të paguajë një gjobe në masen 20% të tatimit të detyrueshëm të papaguar, përvec interesit.

2.
Kur një person i tatueshem nuk paguan brenda   30 ditëve nga data ligjore, detyrohet të paguaje një gjobë në masën 50% të tatimit të papaguar,pervec interesit.

Nëqoftëse personi i tatueshëm bën dy shkelje njëkohësisht, edhe mosparaqitje të deklaratës edhe mospagesë të tatimit zbatohet vetëm dënimi i vendosur për deklarimin.

21.5 
Deklarimet fallco
Kur tvsh i treguar si i pagueshëm në një deklaratë është më pak se sa tvsh që duhet të ishte treguar si i tillë dhe kjo konsiderohet fshehje me dashje, zbatohet një dënim në masën 50% të diferences të padeklaruar.

21.6
 Dënime të tjera
2. Kur një person i tatueshëm nuk mban regjistrimet në formën dhe mënyren e parashikuar në ligj dhe udhëzimin ne zbatim te tij, nuk jep regjistrimet që i kërkohen, apo nuk jep informacionin e detyrueshëm, detyrohet të paguajë një gjobe prej 50000 leke.

3. Kur nje person  nuk deklaron si te kreditueshme ne periudhen perkatese  TVSH ne hyrje, denohet ne masen 10% te kesaj TVSH .

4. Kur një person i tatueshëm nuk lejon hyrjen dhe inspektimin nga ana e organeve tatimore, apo kur një person direkt apo indirekt, vetë ose nëpërmjet një personi tietër pengon ose përpiqet të pengojë veprimet e organeve tatimore sic parashikohen në ligj dhe udhëzimin e tij detyrohet të paguaje një gjobë deri në 1,000,000 leke të vendosur nga Drejtori i Drejtorisë se Pergjithshme te Tatimeve.

22. Veprimet për mbledhjen e tatimit 

TVSH e pagueshme, duhet paguar brenda 30 diteve nga data e berjes se Njoftim Vleresimit Tatimor,nga organet tatimore.

Interesat dhe denimet jane te detyrueshme per t`u paguar dhe mblidhen si TVSH –ja. Organet tatimore ndermarrin veprimet e nxjerrjes me force te TVSH se detyrueshme se bashku me interesat dhe gjobat.Per kete zbatojne dispozitat e nenit 54 te Ligjit “Per TVSH”, paragrafin 2(a,b).

Drejtori I Drejtorise se Pergjithshme te Tatimeve urdheron forcat e

Policise  Tatimore per zbatimin e ketij neni.

23.  Ankimimi

      1)  Cdo person ka te drejte te ankoje   rezultatet e  Vleresimit Tatimor      

           te bere nga  organet tatimore sipas nenit 41.

2) Shkalla e pare e ankimit(administrative) eshte ne Drejtorine e Pergjithshme te Tatimeve.

3) Shkalla e dyte e ankimit eshte ne Gjykate.

4) Personi qe ankohet ne DPT, duhet te plotesoje njekohesisht 2 kushte:

- te ankohet brenda 30 diteve nga data e berjes se Vleresimit

           - te paguaje brenda 30 diteve nga data e berjes se Vleresimit    

             detyrimin e  TVSH (pa interesa dhe gjoba) .

5) Drejtori I Drejtorise se Pergjithshme te Tatimeve ka te drejte te heqe teresisht ose pjeserisht denimet, pervec interesave,nese personi I tatueshem ka:

· paguar TVSH e detyrueshme, sipas nenit 41 dhe 42,

· rregulluar gjendjen per te cilen I eshte dhene denimi dhe,

· ka plotesuar kerkesat e ligjit “Per Tatimin mbi Vleren e Shtuar”dhe te udhezimit ne zbatim te tij. 


24.   Cdo udhezim tjeter qe bie ndesh me  kete udhezim , shfuqizohet.

MINISTRI I FINANCAVE

ANASTAS  ANGJELI
L I G J

Nr. 8438, Datë 28.12.1998

PER 

TATIMIN MBI TE ARDHURAT

           Në mbeshtetje të neneve 81, 83 pika 1 dhe 155 të Kushtetutës së Republikës të Shqipërisë, me propozimin e Këshillit të Ministrave,

KUVENDI I 

REPUBLIKES SE SHQIPERISE

V E N D O S I :

KREU   I

DISPOZITA TE PERGJITHSHME

Neni 1

Objekti

Me këtë ligj rregullohen marrëdhëniet që lindin në fushën e tatimit mbi të ardhurat personale, tatimit mbi fitimin si dhe të tatimit të mbajtur në burim të të ardhurave.

Neni 2**

Përkufizime
1) Për qëllim te këtij ligji:

a) emerimi « tatimpagues » nenkupton çdo person qe i nenshtrohet detyrimit te tatimit sipas ketij ligji;

b) emerimi « person » nenkupton : 

i) nje « individ » (person fizik jotregtar sipas Kodit Civil);

ii) nje « person fizik » (person fizik tregtar) ;

iii) nje « person juridik » (shoqeri tregtare e themeluar sipas ligjit nr.7638, date 19.11.1992 « Per shoqerite tregtare », personat e tjere juridike te themeluar sipas Kodit Civil, te cilet ushtrojne veprimtari fitimprurese ne Republiken e Shqiperise, si dhe personat e tjere juridike te themeluar ose te njohur si te tille me ligje te veçanta) ;

iv) nje « ortakeri », si bashkim personash, fizike dhe juridike, per te kryer nje veprimtari te perkohshme, te perbashket me qellim fitimi, qe nuk krijohet si person juridik me vete ne format e parashikuara nga ligji nr.7638, date 19.11.1992 « Per shoqerite tregtare », nga Kodi Civil ose nga ligje te veçanta.

c) dy persona konsiderohen « persona te lidhur », nese njeri prej tyre vepron ose mund te veproje ne perputhje me drejtimet, kerkesat, sugjerimet apo deshirat e personit tjeter, ose qe te dy mund te veprojne ne perputhje me drejtimet, kerkesat, sugjerimet apo deshirat e nje personi te trete, pavaresisht nese keto drejtime, kerkesa, sugjerime apo deshira jane komunikuar (deklaruar). Ne veçanti do te konsiderohen si « persona te lidhur » personat e meposhtem :

i) bashkeshortet, prinderit spo femijet e tyre ;

ii) nje shoqeri tregtare apo çdo person, qe zoteron drejtperdrejt ose terthorazi 50 per qind ose me shume, ne vlere apo ne numer, te aksioneve apo te fuqise votuese te nje shoqerie tjeter.

iii) Dy ose me shume shoqeri, nese nje person i trete zoteron drejtperdrejt ose terthorazi 50 per qind ose me shume, ne vlere ose ne numer, te aksioneve ose te fuqise votuese ne secilen shoqeri.

2.a) Emerimi « Seli e Perhershme », nenkupton nje vend te caktuar biznesi, nepermjet te cilit ushtrohet teresisht apo pjeserisht biznesi i nje personi.

b) Do te konsiderohen si seli te perhershme : nje zyre administrative, nje dege, nje fabrike, nje punishte, nje miniere apo çdo vend tjeter per shfrytezimin e burimeve natyrore, si dhe nje shesh ndertimi, rikonstruksioni, instalimi apo montimi.

c) Nje person nuk do te konsiderohet se ka seli te perhershme nese ai:

i) perdor mjediset vetem per qellim magazinimi apo ekspozimi te mallrave qe i perkasin atij personi;

ii) mban nje gjendje mallrash qe i perkasin atij personi vetem me qellim magazinimi apo ekspozimi;

iii) mban nje gjendje mallrash qe i perkasin atij personi vetem per qellime perpunimi nga nje person tjeter;

iv) mban nje vend te caktuar biznesi vetem per qellim blerjeje mallrash apo per mbledhje te dhenash per biznesin e atij personi;

v) mban nje vend te caktuar biznesi vetem per qellim ushtrimin e çdo veprimtarie pergatitore apo ndihmese per biznesin e atij personi.

ç) Pavaresisht nga dispozitat e shkronjave « a » dhe « b » te siperpermendura, kur nje agjent i ndryshem nga nje agjent i pavarur, ndaj te cilit zbatohet shkronja « d » e permendur me poshte, vepron ne emer te nje personi, ka dhe zakonisht ushtron nje autoritet per te perfunduar kontrata ne emer te atij personi. Ai person do te trajtohet njelloj sikur te kishte nje seli te perhershme ne vendin ku ushtrohen keto veprimtari, per çdo veprimtari qe kryen agjenti per ate person, perveç rasteve kur veprimtarite e agjentit kufizohen ne shkronjen « c » te permendur me siper, te cilat edhe kur ushtrohen nepermjet nje vendi te caktuar biznesi, nuk do ta benin ate vend te caktuar biznesi nje seli te perhershme.

d) Nje person nuk do te konsiderohet se ka nje seli te perhershme kur ai ushtron biznesin e tij nepermjet nje ndermjetesi, agjenti komisioner te pergjithshem, apo çdo agjenti tjeter me nje status te pavarur, me kusht qe keta agjente te veprojne ne kuader te zakonshem te biznesit te tyre.

dh) Fakti qe nje shoqeri kontrollon ose kontrollohet prej nje shoqerie tjeter, nuk perben ne vetvete arsye per ta quajtur secilen shoqeri seli te perhershme te tjetres.

Neni 3

Rezidenca

Rezident në Republikën e Shqipërisë janë këta persona:

1) Indidividi, në rast se:

· ka një vendbanim të qëndrueshëm në territorin e Republikës së Shqiperisë, në kuptim të nenit 12 të Kodit Civil;

· është shtetas shqiptar dhe funksionar konsullor, diplomatik ose i ngjashëm i Republikës së Shqiperisë, jashtë territorit të saj.

2) Individi, që, në mënyrë të vazhdueshme ose me ndërprerje, qëndron në Republikën e Shqipërisë për më tepër se 183 ditë të një periudhe tatimore.

3) Personi juridik, i cili: 

a) ka seline qendrore (zyren qendrore) ne Republiken e Shqiperise;

b) ka vendin e menaxhimit efektiv te biznesit ne Republiken e Shqiperise.

4) Personi fizik, që, sipas legjislacionit tregtar, është regjistruar me këtë cilësi në regjistrin tregtar të gjykatës kompetente.

Neni 4 

Burimi i të ardhurave

Të ardhurat nga një burim në Republikën e Shqipërisë, pa u kufizuar vetëm në to, do të perfshijnë të ardhurat si vijon:

a)
Të ardhurat nga marrëdhënia e punës së ushtruar në Republikën e Shqipërisë;

b)
të ardhurat nga veprimtari kulturore apo sportive, si dhe nga veprimtari të tjera, personale në Republikën e Shqipërisë;

c)
të ardhurat nga veprimtaria e zhvilluar nga një person jorezident, nëpërmjet një personi me seli të përhershme në Republikën e Shqipërisë;

d) të ardhurat nga kalimi i së drejtës së pronësisë mbi sendet e paluajtshme, që i përfiton një person me seli të përhershme në Republikën e Shqipërisë;

dh) të ardhurat nga pronësia mbi pasuritë e paluajtshme, aksesorët dhe frytet e tyre, si dhe të ardhurat nga të drejta të tjera, që rrjedhin nga pronësia mbi sendet e paluajtshme, në rast se këto sende ndodhen në territorin Republikës së Shqipërisë;

e) të ardhurat nga kalimi i pronësisë mbi pasuritë e parashikuara në gërmën “dh” të këtij neni;   

ë) të ardhurat nga dividentët e shpërndarë nga një person juridik, rezident;

f)
të ardhurat nga pjesët e fitimit, të paguar nga një ortakëri rezidente;

g) të ardhurat nga interesat e paguar nga organet e qeverisjes qëndrore apo vendore ose nga një rezident i Republikës së Shqipërisë, ose që paguhet nga një jo rezident, nëpërmjet një personi që ka seli të përhershme në Republikën e Shqipërisë;

gj) të ardhurat nga e drejta e autorit dhe pronësia intelektuale, qiraja dhe enfiteoza;

h)
të ardhurat e tjera, të përfituara nga një jorezident, nëpërmjet një personi me seli të përhershme në Republikën e Shqipërisë.

Neni 5 

Periudha tatimore

Periudha tatimore  fillon më 1 Janar dhe përfundon më 31 Dhjetor të çdo viti kalendarik.

KREU II

TATIMI MBI TE ARDHURAT PERSONALE

Neni 6 

Fusha e veprimit të tatimit mbi të ardhurat personale

Tatimi mbi të ardhurat personale, që më poshtë do të quhen “të ardhura”, llogaritet mbi të ardhurat e individëve.

Neni 7 

Shtrirja e detyrimit

1. Individët rezidentë i nënshtrohen detyrimit për tatimin mbi të ardhurat personale gjatë periudhës tatimore, për të gjitha burimet e të ardhurave, sipas parashikimeve të këtij kreu.

2. Individët jorezidentë i nënshtrohen detyrimit për tatimin mbi të ardhurat personale gjatë periudhës tatimore, për burimet e të ardhurave, sipas parashikimeve të këtij kreu, të realizuara në teritorin e Republikës së Shqipërisë.

Neni 8  

E ardhura e tatueshme

1. Për qëllime të tatimit mbi të ardhurat personale, merren si të ardhura të tatueshme:

a) pagat dhe shpërblimet e tjera, në lidhje me marrëdhëniet aktuale të punës;

Përjashtohen të ardhurat nga pagat dhe shpërblimet për marrëdhëniet e punës të zyrtarëve të konsullatave, diplomatët, ose funksionarë të ngjashëm të vendeve të tjera, si dhe të organizatave ndërkombëtare, të cilët, gjatë kryerjes së funksioneve të tyre zyrtare në Republikën e Shqipërise, në përputhje me konventat ose marrëveshjet ndërkombëtare të nënshkruara, ose të pranuara nga Republika e Shqipërisë apo Qeveria Shqiptare, kanë statusin e diplomatit. Nuk i nënshtrohen përjashtimeve të këtij paragrafi individët, shqiptarë apo të huaj, të cilët nuk gëzojnë statusin e diplomatit, të njohur nga konventa apo marrëveshjet ndërkombëtare për këtë qëllim;

b)
të ardhurat që rrjedhin nga fitimi i ortakut apo i aksionerit në shoqerinë tregtare;

c)
të ardhurat nga interesat bankare apo ato të përfituara nga letrat me vlerë, me përjashtim të interesave të marra nga bonot e thesarit ose letra të tjera me vlerë të Qeverise të emëtuara  para hyrjes në fuqi të këtij ligji;

ç)
të ardhurat që rrjedhin nga e drejta  e autorit dhe pronësia intelektuale;

d)
të ardhurat nga enfiteoza, huaja dhe qiratë, me përjashtim të rasteve, kur të ardhurat janë realizuar nga zhvillimi i një veprimtarie tregtare, në kuptim të legjislacionit tregtar;
dh) të ardhurat nga kalimi i së drejtës së pronësisë mbi pasuritë e paluajtshme;

e)   të ardhurat e individëve nga lojërat e fati dhe kazinotë.

Neni 9 

Tarifat tatimore

1. Pagat dhe shpërblimet, në lidhje me marrëdhëniet e punës aktuale, do të tatohen sipas tarifave të përshkruara në pasqyrën nr. 1, e cila i bashkëlidhet këtij ligji dhe është pjesë përbërëse e tij.

2. Dividentët, të ardhura që rrjedhin nga fitimi i ortakut, interesat, huatë, qiratë apo kontratat e tjera, të ngjashme me të, enfiteoza, të ardhurat nga e drejta e autorit apo pronësia intelektuale, si dhe të gjitha shpërblimet apo të ardhurat e tjera që nuk janë parashikuar në paragrafin e parë të këtij neni, tatohen me 10 për qind.

3. Tatimi i llogaritur, në përputhje me paragrafin e parë dhe të dytë të këtij neni, pakësohet me tatimin e mbajtur në përputhje me nenin 33 dhe me shumat e parashikuara nga neni 37 i këtij ligji.

Neni 10 

Mbledhja e tatimit

1. Çdo punëdhënës, që paguan një pagë a shpërblim të parashikuar në gërmën “a”, të nenit 8 të këtij ligji, mban tatimin mbi të ardhurat personale, në përputhje me paragrafin e parë, të nenit 9 të këtij ligji, dhe e derdh tatimin e mbajtur në favor të organeve tatimore, jo më vonë se data 15 e muajit pasardhës të kryerjes së pagesës.

2. Të gjithë punëdhënësit mbajnë regjistrime të pagesave te specifikuara në gërmën “a”, të nenit 8 të këtij ligji, sipas udhëzimeve të Ministrisë së Financave.

Neni 11 

Kalimi i së drejtës së pronësisë mbi pasuritë e paluajtshme

1. Kalimi i së drejtës së pronësisë mbi pasuritë e paluajtshme tatohet sipas pasqyrës nr. 2, e cila i bashkëlidhet këtij ligji.

2. Tatimi derdhet nga personi që kalon të drejtën e pronësisë mbi pasurinë e paluajtshme,  para kryerjes së regjistrimit te sendet e mësipërme, në përputhje me aktet ligjore. Pasuria e paluajtshme nuk regjistrohet, pa provuar pagimin e detyrimit pranë zyrave të regjistrimit të pasurisë së paluajtshme.

3. Zyrat e regjistrimit të pasurive të paluajtshme janë të detyruara  që, brënda 10 ditëve, të derdhin tatimin e paguar sipas parashikimeve të këtij neni. 

Neni 12

Fitimet nga lojërat e fatit dhe kazinotë

1. Çdo person, që përfiton një shumë nga lojërat e fatit dhe kazinotë, paguan një tatim në masën 20 për qind të shumës së fituar. Ky tatim mbahet nga organizatori i lojës së fatit apo kazinos, i cili është i detyruar që, brënda 24 orëve, ta derdhë këtë shumë në favor të organeve tatimore.

2. Personi organizator i lojrave të fatit apo kazinosë i lëshon fituesit një dokument, ku shënohet shuma e fituar, duke zbritur tatimin e mbajtur.

Neni 13 

Detyrimi për të paguar

Çdo person që, gjatë periudhës tatimore, përfiton të ardhura, të cilat i nënshtrohen tatimit mbi të ardhurat personale, duhet t’i deklarojë këto të ardhura, sipas përcaktimeve të Ministrisë së Financave. Këtij detyrimi nuk i nënshtrohen personat që përfitojnë të ardhura sipas paragrafit të parë të nenit 10 dhe nenit 33 të këtij ligji.

Neni 14 ** 

Kundërvajtjet administrative

Veprimet ose mosveprimet e mëposhtme sipas kreut II të këtij ligji, kur nuk përbëjnë vepër penale, janë kundravajtje administrative:


a) Mosdokumentimi i pagesave të kryera, mosllogaritja dhe mosmbajtja e tatimit në burim, si dhe fshehja ose falsifikimi i të dhënave për të ardhurat e paguara për çdo tatimpagues.


b) Mosdeklarimi dhe mosderdhja në mënyrë korrekte e detyrimit për tatimin mbi të ardhurat personale nga individët që detyrohen të bëjnë një gjë të tillë, në zbatim të nenit 13 të këtij ligji.


c) Mosderdhja në buxhetin e shtetit nga agjentët tatimorë të tatimit të llogaritur.


ç) Mosmbajtja e regjistrimeve për të ardhurat e paguara tatimpaguesve dhe për tatimet e mbajtura, të cilat janë transferuar në buxhet, duke përfshirë mbajtjen e regjistrimeve për çdo tatimpagues.


d) Paraqitja me vonesë e deklaratës së të ardhurave personale, e kërkuar në zbatim të nenit 13 të këtij ligji.


dh) Mospagimi i detyrimeve tatimore në afatet e përcaktuara në këtë ligj.

Neni 15 **

Dënimet

Kundërvajtjet administrative të parashikuara në nenin 14 të këtij ligji, dënohen si vijon:

a) Për rastet e shkeljeve sipas shkronjave  “a”, “b” dhe “c”, të nenit 14, personat përgjegjës, përveç shumës së detyrimit të tatimit, paguajnë edhe një dënim të barabartë me shumën e këtij detyrimi tatimor.

b) Për rastet e shkeljeve sipas shkronjës “ç” të nenit 14, personat përgjegjës dënohen me gjobë në masën 10 mijë lekë.

c) Për rastet e shkeljeve sipas shkronjës “d” të nenit 14, personat përgjegjës dënohen me gjobë në masën 20 mijë lekë.

ç) Për rastet e shkeljeve sipas shkronjës “dh” të nenit 14, personat përgjegjës paguajnë interesa për pagesë të vonuar në përputhje me ligjin nr. 8560, datë 22.12.1999 “Për proçedurat tatimore në Republikën e Shqipërisë”.

Proçedurat e ankimit dhe të ekzekutimit të masave administrative bëhen në përputhje me ligjin nr. 8560, datë 22.12.1999 “Për proçedurat tatimore në Republikën e Shqipërisë”.

KREU III

TATIM MBI FITIMIN

Neni 16**
Fusha e veprimit të tatimit mbi fitimin

1. Tatimit mbi fitimin i nënshtrohen këta persona :

a) **Personat juridikë dhe ortakëritë e parashikuara në shkronjat “c” dhe “d” të nenit 2 këtij ligji dhe qe jane regjistruar per TVSH-ne.

b) Personat juridikë, ortakëritë apo bashkimet e tjera të personave të themeluara ose të organizuara në bazë të një ligji të huaj dhe që ushtrojnë veprimtari  në territorin e Republikës së Shqipërisë;

c)
Çdo person tjetër, pavarësisht nga forma juridike e regjistrimit apo e njohjes së tij, kur ky është subjekt i tatimit mbi vlerën e shtuar.

2. Tatimit mbi fitimin i nënshtrohen të gjithë personat fizikë, të regjistruar në TVSH dhe që nuk janë subjekte të tatimit mbi biznesin e bogël.

Neni 17 

Detyrimi për të paguar

1.Tatimpaguesit rezidentë i nënshtrohen tatimit mbi fitimet e realizuara nga të gjitha burimet, brënda dhe jashtë territorit të Republikës së Shqipërisë.

2. Tatimpaguesit jorezidentë i nënshtrohen tatimit mbi fitimet e realizuara nga të gjitha të ardhurat, me burim në Republikën e Shqipërisë.

Neni 18 

Përjashtimet

Përjashtohen nga tatimi mbi fitimin: 

a)
organet e qeverisjes qëndrore dhe vendore;

b)
Banka e Shqipërisë;

c) personat juridikë që ushtrojnë vetëm veprimtari të karakterit fetar, humanitar, bamirës, shkencor apo edukativ, pasuria apo fitimi i të cilëve nuk përdoret për përfitimin e organizuesve apo anëtarëve të tyre;

ç)  organizatat e punës apo dhomat e tregëtisë, industrisë ose bujqesisë, pasuria apo fitimi i të cilave nuk përdoret për përfitimin e një individi apo të një anëtari të tyre;

d) organizatat ndërkombëtare, agjencitë e bashkëpunimit teknik dhe përfaqësitë e tyre, përjashtimi nga tatimet i të cilave parashikohet nga marrëveshje të veçanta;

dh) personat e parashikuar në marrëveshjet ndërkombëtare të rartifikuara nga Kuvendi. 

Neni 19 

Fitimi i tatueshëm

Fitimi i tatueshëm për periudhën tatimore përcaktohet në bazë të bilancit dhe të anekseve të tij, që duhet të jenë në përputhje me ligjin nr.7661, datë 19.1.1993 “Për kontabilitetin”, me dispozitat e këtij ligji, si dhe me aktet nënligjore të nxjerra nga Ministria e Financave për këtë qëllim.

Neni 20 

Shpenzime të njohura

Për përcaktimin e fitimit të tatueshëm në Republikën e Shqipërisë njihen si shpenzime ato që kryhen për qëllime fitimi, sigurimi dhe ruajtje të fitimit, në masën që këto shpenzime provohen dhe dokumentohen nga tatimpaguesi, si dhe kur janë objekt i kufizimeve të specifikuara nga ky ligj.

Neni 21**

Shpenzime të panjohura

1. Për efekt të përcaktimit të fitimit të tatueshëm, nuk njihen shpenzimet si vijon:

a)
Kostoja e blerjes dhe e përmirësimit të tokës dhe të truallit;

b)
Kosto e blerjes, përmirësimit, rinovimit dhe rikonstruksionit të aktiveve të veprimtarisë, të cilat amortizohen, në përputhje me nenin 22 të këtij ligji;

c) Zmadhimi i kapitalit themeltar të shoqërisë ose i kontributit të secilit person në ortakëri;

ç)  vlera e shpërblimeve në natyrë;

d)
kontributet vullnetare të pensioneve;

e)
dividentët e deklaruar dhe ndarjet e fitimit për ortakët apo aksionerët e shoqërive tregtare, si dhe fitimet në rastet e ortakërisë;

ë)
interesat e paguara, të cilat tejkalojnë interesin maksimal të kredisë së përcaktuar nga Banka e Shqipërisë;

f)
gjobat, kamatë-vonesat dhe kushtet e tjera penale;

g)
krijimi ose rritja e rezervave dhe e fondeve të tjera, speciale, përveç rasteve të parashikuara në ligj apo në akte nënligjore. 

gj)
tatimi mbi të ardhurat personale, akciza, tatimi mbi fitimin dhe tatimi mbi vlerën e shtuar të zbritshëm; 

h)
**shpenzimet e përfaqësimit që tejkalojnë shumën 2 për qind të fondit vjetor të pagave të tatimpaguesit;

i)
shpenzimet e konsumit personal, të përcaktuara nga Ministri i Financave;

j)
shpenzime të cilat tejkalojnë kufijtë e përcaktuar me ligj apo me akte nënligjore.

k) shpenzime për dhurata, pritje-përcjellje;

l) çdo shpenzim, masa e të cilit nuk vërtetohet me dokumente nga tatimpaguesi.

2. Në qoftë se gjatë periudhës tatimore, huaja dhe parapagimi tejkalon, mesatarisht, katër herë shumën e kapitalit themeltar, interesi i paguar për këtë masë nuk njihet si shpenzim i zbritshëm. Ky paragraf nuk zbatohet në rastin e bankave dhe të shoqërive të sigurimeve.

3. Në rastin e personave juridikë, që nuk janë themeluar sipas ligjit nr. 7638, datë 19.11.1992 “Për shoqëritë tregtare” paragrafi i dytë i këtij neni zbatohet në të njëjtën mënyrë si edhe për subjektet e tjera të parashikuara në këtë nen.

Neni 22 

Amortizimi

1. Në përcaktimin e fitimit të tatueshëm, amortizimi për aktivet e veprimtarisë llogariten nga:

a)
pronari i aktiveve të veprimtarisë, në të gjithë rastet, përveç atyre të përmendura në shkronjën “b” të këtij neni;

b)
në rastet e aktiveve të dhëna me qira, me huapërdorje ose në një formë tjetër, të parashikuar me dispozita ligjore, nga personi që mbart riskun për humbjen apo shkatërrimin e aktivit.

2. Toka, trualli, veprat e artit, sendet antike, bizhuteritë, metalet dhe gurët e çmuar, nuk amortizohen;

3. Kostot e blerjes ose ndërtimit, kostot e përmirësimit, rinovomit dhe rikonstruksionit të ndërtesave, të konstruksioneve dhe makinerive e pajisjeve me afat të gjatë shërbimi, amortizohen veçmas, në mënyrë lineare, me 5 për qind;

4. Kostot e blerjes ose të ndërtimit dhe kostot e përmirësimit, të rinovimit dhe rikonstruksionit, të aktiveve të patrupëzuara, amortizohen veçmas, në mënyrë lineare, me 10 për qind;

5. Dy kategorite e mëposhtme të aktiveve amortizohen, në bazë të një sistemi grupimi, me perqindje si vijon:

a)
Kompjutera, sisteme informacioni, produkte “softëare” dhe pajisje të ruajtjes së të dhënave me 25 për qind.

b)
Të gjitha aktivet e tjera të veprimtarisë me 20 për qind.

c)  Për aktivet e ndërmarrjeve shtetërore apo shoqërive me kapital tërësisht shtetëror, që amortizohen sipas shkronjës “b” të paragrafit të pestë të këtij neni, norma e amortizimit për vitet 1999-2000 është 10 për qind.

6. Në çdo kategori, të përshkruar në paragrafin e pestë të këtij neni, përqindja e amortizimit, e specifikuar në këtë pikë, zbatohet mbi bazën e amortizimit të kategorisë përkatëse.

7. Baza e amortizimit të jetë vlera kontabël e kategorisë së regjistruar në bilancin e hapjes së periudhës tatimore:

a)
duke i shtuar koston e blerjes apo të krijimit të aktivit dhe koston e përmirësimit, rinovimit dhe rikonstruksionit të aktiveve të kategorisë gjatë periudhës tatimore;

b) duke i zbritur çmimin e shitjes së aktiveve dhe kompensimet e marra për humbjen e aktiveve, për shkak të forcave të tjera madhore ose të shndërrimeve të tjera, të pavullnetshme gjatë periudhës tatimore.

Në rastin kur baza e amortizimit është një shumë negative, kjo shumë i shtohet fitimit të tatueshem dhe baza e amortizimit merret zero.

Në rastin kur baza e amortizimit nuk  kalon 5 000 lekë, e gjithë baza e amortizimit të jetë një shpenzim i zbritshëm veprimtarie.

Në rastin kur bëhet rivleresim i aktiveve të veprimtarisë nuk lejohet të llogaritet amortizimi për shumën e rivlerësuar.

Neni 23 

Inventari

Në fund të periudhës tatimore tatimpaguesi vlerëson gjëndjen e inventarit me metodën e zgjedhur të vlerësimit, e cila duhet të zbatohet në mënyrë të qëndrueshme.

Neni 24 

Borxhet e këqija

Në përcaktimin e fitimit të tatueshëm, borxhi i keq njihet si shpenzim i zbritshëm, në rast se plotësohen, njëkohësisht, tri kushtet e mëposhtme:

a)
Një shumë, që korrespondon me ketë borxh, është përfshirë më parë në të ardhurat;

b)
borxhi është fshirë nga librat kontabël të tatimpaguesit; 

c)
janë ndërmarrë të gjitha veprimet e mundshme ligjore për arkëtimin e tij.

Neni 25

Rezervat speciale për bankat dhe shoqëritë e sigurimit

Në përcaktimin e fitimit të tatueshëm të bankave dhe të shoqërive të sigurimit, janë shpenzime të njohura rezervat teknike, të krijuara në përputhje me ligjin nr. 8081, datë 7.3.1996 “Për veprimtaritë e sigurimit dhe të risigurimit” dhe provizionet bankave të krijuara, sipas rregullave të Bankës së Shqipërisë për këtë qëllim. Megjithatë, shumat e rimarra nga këto rezerva apo provizione i shtohen fitimit të tatueshëm.

Neni 26 

Pjesëmarrjet që përjashtohen nga tatimi mbi fitimin
1. Në përcaktimin e fitimit të tatueshëm të një personi rezident përjashtohen si të ardhura dividentët dhe ndarjet e fitimit,

2. Kur ato shpërndahen nga shoqëritë dhe ortakëritë rezidente që:

a)  janë subjekte të tatimit mbi fitimin; 

b)
subjekti përfitues ka një paketë aksionesh, jo më pak se 25 për qind, në vlerë ose në numër, të kapitalit aksioner ose të së drejtës së votës dhe për ortakëritë jo më pak se 25 për qind të kapitalit fillestar.

Neni 27 

Mbartja e humbjeve
1. Në rast se fitimi i tatueshëm në një periudhë tatimore rezulton negativ, humbjet e rezultuara mund të mbulohen me fitimet në tri periudhat e ardhshme tatimore, sipas parimit ‘‘humbja e parë më përpara se ajo e fundit’’.

2. Në rast se gjatë një periudhe tatimore pronësia e drejtpërdrejtë dhe/ose të tërthortë e kapitalit themeltar ose e të drejtave të votës, të një personi, ndryshon me më shumë se 25 për qind, ne vlerë ose në numër, paragrafi i mësipërm nuk zbatohet për humbjet e pësuara nga ai person juridik në atë periudhë tatimore dhe në periudhat paraardhëse të tatimit.

Neni 28 ** 

Shkalla tatimore
Shkalla tatimore e tatimit mbi fitimin është 25 për qind.

Neni 29 ** 

Deklarimi tatimor

1. Çdo tatimpagues përgatit deklaratën vjetore të të ardhurave të tatueshme në formën e përcaktuar nga Ministria e Financave. Tatimpaguesit ua paraqesin deklaratën vjetore të të ardhurave të tatueshme organeve tatimore brënda datës 31 mars të vitit pasardhës duke paraqitur në të njëjtën kohe, edhe bilancin kontabël, llogarinë e fitimeve dhe të humbjeve për periudhën përkatëse tatimore, si dhe anekset e llogarive vjetore.

Paraqitja e deklaratës vjetore e të ardhurave të tatueshme, e bilancit kontabël dhe e llogarisë së fitimeve dhe humbjeve nuk do të thotë miratim i të dhënave të tyre për qëllime fiskale nga ana e administratës tatimore edhe pse ato mund të jenë çertifikuar nga ekspertë kontabël. Për qëllime fiskale të dhënat e këtyre dokumenteve konsiderohen të pranuara vetëm pasi ato të jenë kontrolluar nga ana e administratës tatimore.

2. Tatimi i llogaritur në bazë të deklaratës vjetore të të ardhurave të tatueshme, pakësuar me tatimin e mbajtur në përputhje me nenin 33 të këtij ligji, me shumat e përcaktuara sipas nenit 37 të tij, dhe me parapagimet e bëra gjatë periudhës tatimore, paguhet nga tatimpaguesi në llogarinë e organeve tatimore, brënda 15 ditësh pas paraqitjes së deklatës vjetore të të ardhurave të tatueshme. 

3. Çdo parapagim, i rezultuar më shumë se tatimi i llogaritur në bazë të paragrafit të dytë të këtij neni, njihet nga organet tatimore për shlyerjen e detyrimeve tatimore të prapambetura ose për pagesën e detyrimeve tatimore të ardhshme, ose, me kërkesën e tatimpaguesit, i rikthehet atij nga organet tatimore brenda 15 ditësh nga marrja e deklaratës tatimore.

Neni 30**

Parapagimet

1. Gjatë periudhës vijuese, tatimore, tatimpaguesi parapaguan, në llogarinë e organeve tatimore, jo më vonë se data 15 e çdo muaji, shumat si më poshtë:

a)
Për çdo njërin nga muajt janar, shkurt, mars e prill të periudhës vijuese tatimore, shumën e tatimit mbi fitimin për periudhën tatimore të dy viteve më parë pjesëtuar me 12;

b)
Per çdo njërin nga 8 muajt e tjerë të periudhës vijuese tatimore, shumën e tatimit mbi fitimin për periudhën paraardhëse tatimore, pakësuar me pagesat e bëra nga janari deri në prill të periudhës vijuese tatimore, pjesëtuar me 8.

2. Në rastin kur tatimpaguesi e fillon veprimtarinë gjatë periudhës tatimore të vitit të dytë paraardhës, parapagimet për muajt janar-prill të periudhës vijuese tatimore të jenë si vijon:

Shuma e tatimit mbi fitimin për periudhën tatimore të dy viteve më parë pjesëtuar me numrin e muajve gjatë të cilëve tatimpaguesi ka ushtruar veprimtarinë tatimore. Për përcaktimin e parapagimeve për muajt e tjerë të periudhës vijuese tatimore, tatimi llogaritet sipas shkronjës “b” të paragrafit të parë të këtij neni.

3. Në rastin kur tatimpaguesi e fillon veprimtarinë gjatë periudhës paraardhëse tatimore, parapagimet për muajt Janar-Prill të periudhës vijuese tatimore, të jenë sa shuma e vlerësuar e tatimit mbi fitimin për periudhën e mëparshme, pjesëtuar me numrin e muajve të periudhës së mëparshme, për të cilët është ushtruar veprimtari. Shkronja “b” e paragrafit të parë të këtij neni zbatohet për përcaktimin e parapagimeve, për efekt të muajve të                                                                   

4. Në rastin kur një tatimpagues fillon të ushtrojë një veprimtari në periudhën vijuese tatimore, parapagimet për këtë periudhë të jenë sa shuma e vlerësuar e tatimit mbi fitimin për periudhën vijuese, pjesëtuar me numrin e muajve të mbetur nga periudha vijuese tatimore. **Përjashtimisht tarimpaguesit të cilët fillojnë veprimtarinë në periudhën vijuese dhe ushtrojnë veprimtari në sferën prodhuese, nuk do t’i nënshtrohen parapagimit të detyrimit për tatimin mbi fitimin për një periudhë 6-mujore ose për periudhën e mbetur deri në fund të vitit vijues, nëse kjo periudhë është edhe më e vogël se 6 muaj.

5. Në rastin kur tatimpaguesi, në çdo kohë, gjatë periudhës tatimore, vërteton para organeve tatimore se tatimi mbi fitimin për këtë periudhë tatimore do të jetë, në mënyrë domethënëse, më i ulët se tatimi mbi fitimin në periudhën paraardhëse ose periudhen e dytë paraardhëse, atëherë organet tatimore pranojnë zvogëlimin e parapagimeve, sipas rregullave të vendosura nga Ministria e Financave.

6. Nëse organet tatimore vlerësojnë se tatimi mbi fitimin për periudhën vijuese tatimore do të tejkalojë me më tepër se 10 për qind tatimin mbi fitimin e periudhës së mëparshme tatimore, ajo mund të rregullojë në rritje parapagimet, në përputhje me tatimin mbi fitimin e vlerësuar prej saj.

7. Për tatimpaguesit, parapagimet mujore të të cilëve, sipas paragrafit të parë të këtij neni, në periudhën vijuese ose atë paraardhëse tatimore nuk kanë kaluar 10 000 Lekë, këto parapagime mund të akumulohen për çdo 3-mujor dhe të paguhen deri në datën 15 të muajit që ndjek 3-mujorin.

Neni 31 **

Kundërvajtjet administrative
Veprimet apo mos veprimet e mëposhtëme, sipas Kreut III të këtij ligji, kur nuk përbëjnë vepër penale, janë kundërvajtje administrative:

a)
Mospasqyrimi i saktë i të ardhurave dhe shpenzimeve nga veprimtaria me efekt në rezultatin financiar.

b)
Falsifikimi i të dhënave dhe i dokumentcionit për të ardhurat dhe shpenzimet.

c)
Mosparaqitja brënda afatit kohor e deklaratës tatimore dhe e bilancit kontabël së bashku me anekset e tij.

ç)
Mosrespektimi i afatit të përcaktuar në këtë ligj për pagimin e tatimit.

d) Mbajtja e gabuar e llogarive, pa pasoja në rezultatin financiar1.

dh) **Mosplotësimi i saktë dhe moskuadrimi i të dhënave të pasqyrave të bilancit kontabël, anekseve të tij dhe të dhënave të tjera të kërkuara nga ligji nr.8438, datë 28.12.1998 “Për tatimin mbi të ardhurat” dhe aktet nënligjore në zbatim të tij.

Neni 32 **

Dënimet
Kundërvajtjet administrative të parashikuara në nenin 31 të këtij ligji, kur nuk përbëjnë, vepër penale, janë kundërvajtje administrative dhe dënohen si vijon:

a)
Për rastet e shkeljeve sipas shkronjave “a” dhe “b” të nenit 31 të këtij ligji, personat përgjegjës, përveç shumës së detyrimit të tatimit, paguajnë edhe një dënim të barabartë me shumën e këtij detyrimi tatimor.

b)
Për rastet e shkeljeve sipas shkronjës “c” të nenit 31 të këtij ligji, personat përgjegjës dënohen me gjobë në masën 40 mijë lekë.

c)
Për rastet e shkeljeve sipas shkronjës “ç” të nenit 31 të këtij ligji, personat përgjegjës paguajnë interesa për pagesë të vonuar, në përputhje me ligjin nr. 8560, datë 22.12.1999 “Për proçedurat tatimore në Republikën e Shqipërisë”.

ç)
Për rastet e shkeljeve sipas shkronjës “d” të nenit 31 të këtij ligji, personat përgjegjës dënohen me gjobë 10 mijë lekë.

d) **Për rastet e shkeljeve sipas shkronjës “dh” të nenit 31, dënohen me gjobë:

· në masën 25 mijë lekë individi, përgjegjësi që është ngarkuar nga tatimpaguesi për plotësimin e pasqyrave;

· në masën 50 mijë lekë eksperti kontabël i autorizuar në rast se subjekti plotëson kushtet për ekspertizën kontabël.

**Për gjobën e vendosur ndaj ekspertit kontabël të autorizuar njoftohet Instituti i Eksperteve Kontabël të Autorizuar.

Proçedurat e ankimit dhe të egzekutimit të masave administrative bëhen në përputhje me ligjin nr. 8560, datë 22.12.1999 “Për proçedurat tatimore në Republikën e Shqipërisë”.

KREU IV

TATIMI I MBAJTUR NE BURIMIN E TE ARDHURAVE

Neni 33**

Mbajtja e tatimit në burim

1. Të gjithë personat rezidentë në Republikën e Shqipërisë, organet e qeverisjes qëndrore e vendore, si dhe çdo subjekt tjetër, i njohur si i tillë nga legjislacioni në fuqi, mban në burim tatimin, në masën 15 për qind për pagesat e mëposhtme:

a)
Dividentët, përveç dividentëve të përcaktuar ne paragrafin e parë të nenin 34 të këtij ligji;

b)
ndarjet e fitimit, përveç ndarjeve të fitimit të përcaktuara në paragrafin e dytë, të nenit 34, të këtij ligji;

c)
interesat, përveç interesave të bonove të thesarit dhe të letrave të tjera me vlerë, të emëtuara nga Këshilli i Ministrave para datës 1 Janarit 1999, të përcaktuara në paragrafin e tretë të nenin 34 të këtij ligji;

ç)
pagesat për të  drejtat e autorit dhe pronësinë intelektuale;

d)
**pagesat për shërbime teknike dhe pagesat për menaxhim;

dh)
pagesat për ndërtim, instalim, montim apo punë mbikqyrëse, përkatëse, të kryera nga organet e qeverisjes qëndrore apo vendore, apo një individ, gjatë administrimit të veprimtarisë së vet si dhe pagesat per qirate;

e)
pagesat për argëtues, artistë apo sportistë në një shfaqje apo prezantim në Republikën e Shqipërisë dhe pagesa të tilla, bërë personave juridikë apo ortakërive, të cilët punësojnë argëtues, artistë apo sportistë apo ndërmjetësojnë shfaqje a prezantime të tilla.

2. Paragrafi i parë i këtij neni zbatohet edhe ndaj jorezidentëve, për pagesa të tilla, të lindura nga një person me seli të përhershme që ai mban në Republikën e Shqipërisë.

3. Paragrafi i parë i këtij neni nuk zbatohet për dividentët dhe ndarjet e fitimit të përcaktuara në nenin 26 të këtij ligji.

4. Një tatimpagues jorezident, i cili përfiton të ardhura si ato të përmendura në shkronjat d), dh) ose e) të paragrafit të parë të këtij neni, mund të tatohet njëlloj si në rastin kur këto të ardhura të ishin përfituar në ndjekjen e një veprimtarie të ndërmarrë prej tij nëpërmjet një njësie të përhershme në Republikën e Shqipërisë.

Neni 34**

Mbajta përfundimtare e tatimit
1. Një person rezident, i cili u paguan dividentë personave rezidentë, duhet të mbajë tatim nga dividenti në masën 10 për qind. Ky veprim përbën tatimin përfundimtar të pagueshëm për atë divident dhe, kushtet e parashikuara në nenin 8 e ato të paragrafit të dytë të nenit 9 të këtij ligji, nuk zbatohen. Ky paragraf nuk do të zbatohet në qoftë se personi, që përfiton dividentin njofton paguesin e vet se dividenti është përfituar për veprimtarinë e drejtuar prej tij.

2. Një ortakëri rezidente, e cila ndan fitimet tek persona rezidentë, duhet të mbajë tatimin për këtë ndarje fitimesh në masën 10 për qind. Ky veprim përbën tatimin perfundimtar të pagueshëm për atë ndarje fitimesh dhe, kushtet e parashikuara në nenin 8 dhe ato të paragrafit të dytë të nenit 9 të këtij ligji nuk zbatohen. Ky paragraf nuk do të zbatohet në qoftë se individi, që përfiton pjesën e fitimit, njofton paguesin e vet se kjo pjesë fitimi është përfituar për veprimtarinë e drejtuar prej tij.

3. Një person, i cili i paguan një personi rezident interes me burim në Republikën e Shqipërisë, një depozitë në një bankë, apo institucione financiare të ngjashme, për një çertifikatë kursimi, obligacion, apo instrumente të ngjashme ose pagesa të ngjashme, mbajnë tatimin për atë interes në masën 10 për qind. Ky do të jetë tatimi përfundimtar i pagueshëm për atë interes dhe, kushtet e parashikuara në nenin 8, e ato të paragrafit të dytë të nenit 9 të këtij ligji, nuk zbatohen. Ky paragraf nuk zbatohet, gjithashtu, në qoftë se individi, që përfiton interesin, njofton paguesin e vet se interesi është përfituar për veprimtarinë e drejtuar prej tij.

4. **Një person i cili i paguan një individi rezident të ardhura nga kontratat e qirasë, mban tatimin për këto të ardhura në masën 10 për qind. Ky do të jetë tatimi përfundimtar i pagueshëm për këto të ardhura nga qiradhënia dhe kushtet e parashikuara në nenin 8, dhe ato në paragrafin e dytë të nenit 9 të këtij ligji, nuk zbatohen.

Neni 35 

Mbajtja e tatimit dhe regjistrimi
1. Paguesi i shumave, për efekt të mbajtjes së tatimit të parashikuar në nenet 33 dhe 34 të këtij ligji, derdh tatimin e mbajtur në llogaritë e organeve tatimore jo më vonë se data 15 e muajit pasardhës të muajit të pagesës. 

2. Paguesi i këtyre shumave duhet të nxjerrë pagesat e perfitimeve dhe mbajtjen në burim të tatimeve dhe t’ia vërë në dispozicion organeve tatimore, si dhe personit, për të cilin është bërë pagesa, regjistrimet përkatëse.

KREU V

DISPOZITA TË VEÇANTA

Neni 36

 Transferimi i çmimit
1. Kur janë vendosur apo krijuar kushte, ndërmjet personave të lidhur në një veprimtari në marrëdhëniet e tyre tregtare apo financiare, të cilat ndryshojnë nga ato që mund të ekzistojnë ndërmjet dy personave të pavarur, organet tatimore mund të vendosin, që të ardhurat e një apo më shumë prej këtyre personave të lidhur të perfshijnë fitimin që ai ose ata mund të kishin arritur, nëse nuk do të egzistonin këto kushte. 

2. Për të siguruar aplikimin e drejtë dhe efektiv të këtij neni, organet tatimore mund të arrijnë marrëveshje me kushte që më pëpara me personat që kryejnë një veprimtari, të cilat do të përcaktojnë se kushtet specifike ndërmjet personave të lidhur nuk ndryshojnë nga ato që mund të ndodhin ndërmjet personave të pavarur.

Neni 37 

Kreditimi i tatimit të huaj
1. Në qoftë se gjatë periudhës tatimore një rezident nxjerr nga burime jashtë territorit të Republikës së Shqipërisë fitime apo të ardhura, tatimi mbi të ardhurat personale apo tatimi mbi fitimin, i pagueshëm nga ai rezident, lidhur me këto të ardhura apo fitime duhet të reduktohen me atë masë të tatimit të pagueshëm mbi këtë të ardhur ose fitim. Masa e tatimit të huaj të pagueshëm duhet të vërtetohet me dokument autentik, të përcaktuar në udhëzimin e Ministrisë së Financave.

2. Reduktimi i tatimit mbi të ardhurat personale ose tatimi mbi fitimin, i dhënë në paragrafin e parë të këtij neni nuk duhet të kalojë tatimin e pagueshëm mbi fitimin apo të ardhurat nga burimi i huaj, në rast se këto të ardhura realizohen në Republikën e Shqipërisë.

 3. Në rastin e një tatimpaguesi, i cili është subjekt i tatimit mbi fitimin, çdo reduktim i tatimit, i parashikuar në paragrafin e parë të këtij neni, kufizohet në tatimin, që do të ishte i pagueshëm në Republikën e Shqipërisë, i llogaritur sikur neni 27 i këtij ligji të zbatohej në çdo vënd të huaj, në lidhje me fitimet apo humbjet e rezultuara nga burime në atë vend të huaj.

4. Reduktimi i tatimit, sipas këtij neni, duhet të llogaritet në mënyrë të veçantë, lidhur me çdo vend të huaj, nga i cili janë përfituar të ardhurat apo fitimet.

KREU VI

DISPOZITA KALIMTARE DHE  TË FUNDIT

Neni 38 ** 

Dispozita kalimtare

1. Tatimi që duhet të mbahet në përputhje me paragrafin e parë dhe të dytë të nenin 10 dhe të nenin 33 të këtij ligji, do të mbahet nga pagesat e bëra pas hyrjes në fuqi të këtij ligji.

2. Ndërtesat, konstruksionet dhe impiantet e blera para datës 1 Janar 1999 do të amortizohen në bazë të kostos së tyre historike.

3. Aktivet e qëndrushme, të patrupëzuara, të blera para datës 1 Janar 1999 do të amortizohen mbi bazën e kostos së tyre historike. Nëse vlera, e mbetur kontabël, e regjistrimit të këtyre pasurive në datën 1 Janar 1999 është më e vogël se 50 për qind e kostos së tyre historike, tatimpaguesit i lejohet të vazhdojë amortizimin, në përputhje me udhezimin nr.8, datë 12.02.1992 “Mbi normat e amortizimit të aktiveve të qëndrueshme, të personave fizikë dhe juridikë”.

4. Baza e amortizimit të kompiuterave, sistemeve të informacionit, produkteve “soft-ëare” dhe sistemeve të ruajtjes së të dhënave, si dhe të të gjitha aseteve të vepritarisë, të blera përpara datës 1 Janar 1999, për periudhën tatimore 1999, do të jetë vlera e këtyre aktiveve në librin e madh më 1 janar 1999, rregulluar siç është përshkruar në nenin 22, pika gjashtë e këtij ligji.

5. Fitimi i tatueshëm për periudhën tatimore 1999 dhe 2000 të reduktohet me humbjet e pësuara nga tatimpaguesi përpara datës 1 Janar 1999, të llogaritet në përputhje me nenin 8 të ligjit nr. 7677, datë 3.3.1993 “Për tatimin mbi fitimin”, në qoftë se këto humbje janë regjistruar në deklaratat e fitimit të vitit 1998. Humbjet e pësuara në vitet 1996 dhe 1997 nuk mbarten.

6. Tatimpaguesit, që kanë përfituar lehtësi tatimore në përputhje me nenin 6 të ligjit nr.7667 datë 3.3.1993 “Për tatimin mbi fitimin”, i gëzojnë këto lehtesi sipas kushteve të parashikuara me ligjin e mësipërm.

7. **Tatimpaguesit që kanë gëzuar lehtësi dhe përjashtime me ligjin nr.7665, datë 21.01.1993 “Për zhvillimin e zonave që kanë përparësi turizmin”, me ligjin nr.8098, datë 28.03.1996 “Për statusin e të verbërit” dhe me dekretin nr. 782, datë 22.02.1994 “Për sistemin fiskal në sektorin e hidrokarbureve”, do t’i gezojnë lehtësitë, sipas kushteve të parashikuara në këto ligje.

 Ligjet që shfuqizohen
1. Ligji nr. 7786, datë 27.1.1994, “Për tatimin mbi të ardhurat personale”, me ndryshimet përkatëse, si dhe të gjitha aktet e tjera, që vijnë në kundërshtim me këtë ligj, shfuqizohen.

2. Ligji nr. 7677, date 3.3.1993, “Për tatimin mbi fitimin”, me ndryshimet përkatëse, si dhe të gjitha dispozitat e tjera, që vijnë në kundërshtim me këtë ligj, shfuqizohen.

Akte nënligjore
Ngarkohet Ministria e Financave për nxjerrjen e akteve nënligjore në bazë dhe për zbatim të këtij ligji. 

Neni 41

Hyrja në fuqi
Ky ligj hyn në fuqi 15 ditë pas botimit në Fletoren Zyrtare.

                                                                                           K R Y E T A R I

                                                                                        Skënder GJINUSHI
** = Ndryshimet e bëra me ligjin nr. 8711, datë 15.12.2000, me ligin nr. 8841, date 11.12.2001 dhe me ligjin nr.8841.12.2001.

                                                                                                   Pasqyra nr. 1 **
	           E ARDHURA E TATUESHME

                         MUJORE
	      TATIMI MBI TË ARDHURAT PERSONALE

                                 MUJORE


	           MBI

      (NË LEKË)
	          DERI

     (NË LEKË)
	       Lekë
	        Përqindje

	
	
	
	

	0
	14 000
	
	Pragu përjashtues

	14 000 +
	30 000
	0
	+  5 % të shumës mbi 14 000

	30 000 +
	60 000
	800
	+ 10 % të shumës mbi 30 000

	60 000 +
	80 000
	3 800
	+ 15 % të shumës mbi 60 000

	80 000 +
	100 000
	6 800
	+ 18 % të shumës mbi 80 000

	100 000 +
	125 000
	10 400
	+ 20 % të shumës mbi 100 000

	125 000 +
	150 000
	15 400
	+ 23 % të shumës mbi 125 000

	150 000 +
	Me teper
	21 150
	+ 25 % të shumës mbi 150 000


PASQYRA NR. 2

	                              ÇMIMI I SHITJES
	  TATIMI I PAGUESHËM


	                Mbi

              (lekë)
	                 Në

               (lekë)
	             Përqindje

	0
	2 000 000 
	0,5 % e çmimit të shitjes

	2 000 000 +
	4 000 000 
	1   % të çmimit të shitjes

	4 000 000 +
	6 000 000 
	2   % të çmimit të shitjes

	6 000 000 +
	E më tepër
	3   % të çmimit të shitjes


U D H Ë Z I M

Nr.3, datë 11.02.2002
PËR TATIMIN MBI TË ARDHURAT

Në mbështetje të nenit 40 të Ligjit Nr.8438 , datë 28.12. 1998, ndryshuar me Ligjin nr. 8711, datë 15.12.2000 dhe Ligjin nr. 8841, datë 11.12.2001   ‘’Për Tatimin mbi të Ardhurat’’, Ministri i Financave, 

U D H Ë Z O N :

1.  DISPOZITA TË PËRGJITHSHME

1.1. OBJEKTI I LIGJIT

Objekt i tatimit mbi të ardhurat janë të ardhurat personale të individeve, fitimi i personave fizikë e juridikë subjekte të këtij Ligji, si dhe të ardhurat për të cilat tatimi mbahet në burim.

1.2. PËRKUFIZIME

Termat : ‘’tatimpagues’’, ‘’person’’, ‘’individ’’, ‘’person fizik’’, ‘’’person juridik’’, ‘’ortakëri’’, ‘’persona të lidhur’’ dhe ‘’seli e përhershme’’, kuptimi i të cilave jepet në Ligjin  “Për tatimin mbi të ardhurat”,do të kenë të njëjtin kuptim  si edhe në ligjet e tjera specifike tatimore dhe në  terminologjine e përdorur në Traktatet dypalëshe për eliminimin e tatimeve të dyfishta mbi të ardhurat dhe kapitalin që Shqipëria ka lidhur me shtete të ndryshme.

Paragrafi “2” i nenit  “2” të Ligjit, sqaron hollësisht kuptimin e “selisë së përhershme” dhe jep rastet kur një biznes i caktuar konsiderohet ose jo si seli e përhershme, duke nënkuptuar edhe të drejtën për të tatuar ose jo të ardhurat e kësaj  “selie të përhershme”. Përkufizimi i “selisë së përhershme” është i ngjashëm me përkufizimin e këtij koncepti  të dhënë nga Modeli i Konventës së OECD-së dhe që me disa modifikime është përdorur si bazë edhe për Modelin Shqiptar  për këto Konventa.

Qëllimi i përkufizimit të  “selisë së përhershme” është që të qartesojë rrethanat kur një kompani e huaj (jorezidente) ushtron biznes në Shqipëri nëpërmjet një selie të përhershme (në kuptimin që ky term ka në këtë Ligj), pa krijuar një person juridik shqiptar.

1.3. REZIDENCA

Në nenin 3 të Ligjit jepen kriteret e përcaktimit të rezidencës për individët, për personat juridikë (paragrafi 3) dhe për personat fizikë (paragrafi 4).

Për individët jepen dy kritere. 

- Në paragrafin e parë të pikës 1 jepet kriteri i vëndbanimit të përhershëm sipas përcaktimit në nenin 12 të Kodit Civil. Individi konsiderohet rezident shqiptar për qëllime tatimore, kur ka një banesë të përhershme, ka familjen, pra ka interesa jetësore dhe ekonomike me Shqiperinë (vendi i interesave jetike), pavarësisht se mund të punojë në periudha të ndryshme jashtë vendit apo mund të ketë nënshtetësi të huaj.

- Paragrafi i dytë i pikës 1 ka të bëjë me diplomatët dhe punonjësit  e tjerë shqiptarë të caktuar me punë nga Shteti në ambasada, konsullata apo në organizma ndërkombëtarë jashtë vendit, të cilët edhe pse jetojnë me vite jashtë Shqipërisë, konsiderohen rezidentë tatimorë shqiptarë.  

Në pikën 2, jepet kriteri i kohëgjatësisë së qëndrimit në Shqipëri. Pra konsiderohet rezident shqiptar për qëllime tatimore, individi që qëndron në Shqipëri gjatë një viti tatimor, në vazhdim ose me ndërprerje, në total , me tepër se 183 ditë, pavarësisht nga nënshtetësia apo vendi ku ka interesat jetike.

Mjafton të plotësohet një nga kriteret e mësipërme, që një individ të konsiderohet rezident shqiptar për qëllime tatimore.

Në zbatim të paragrafit 3 të nenit 3 “rezidenca”, një person juridik (enti legal) do të konsiderohet rezident në Republikën e Shqipërisë nëse: ka selinë qëndrore (zyrën qëndrore) në Republikën e Shqiperisë; dhe/ose  ka vendin e menaxhimit  (drejtimit) efektiv të biznesit në Republikën e Shqipërisë.  Përcaktimi i mësipërm ka rëndesi  dhe i jep të drejtë administratës tatimore shqiptare, për të taksuar personat juridike të krijuar sipas ligjit shqiptar (pavarësisht nga pronësia) mbi bazën e të ardhurave botërore (të ardhurat e realizuara brenda  dhe jashtë territorit të Republikës së Shqipërisë), pra për të ardhurat e realizuara  me burim në Shqipëri dhe ato të realizuara në vende të treta. Duhet patur parasysh që me vendet me të cilat Shqipëria ka  nënshkruar Traktate për eliminimin e tatimeve të dyfishta mbi të ardhurat dhe kapitalin, dhe këto Traktate kanë hyrë në fuqi, do të zbatohen dispozitat e këtyre Traktateve. 

Selia e përhershme siç përmendet në paragrafin 3 të nenit 3 të Ligjit ka të bëjë vetëm me selinë që parashkruhet në Çertifikatën e inkorporimit të personit juridik. Në këtë rast personi juridik do të trajtohet si një rezident. Si rrjedhojë një person i huaj që ka një seli të përhershme në Shqipëri, mbështetur vetëm tek specifikimet e tjera të nenit 2, do të tatohet si jorezident, pra vetëm për të ardhurat  që i atribuohen selisë së përhershme në Shqipëri. 

1.4. BURIMI I  TË ARDHURAVE

Përcaktimi i ‘’burimit të të ardhurave’’ është tepër e rëndësishme për të kuptuar mënyrën e përcaktimit të detyrimit tatimor të personave rezidente dhe jorezidente. Duke patur parasysh që përcaktimi i saktë i të gjitha burimeve të të ardhurave është i vështirë, në Ligj është përcaktuar se burimi i të  ardhurave nuk do të kufizohet vetëm në kategoritë e përcaktuara në pikat  ‘’a’’ deri ‘’h’’ të nenit 4 të tij, por mund të zgjerohet edhe me të ardhura të tjera të paparashikuara, por që kanë të njëjtën natyrë.

1.5. PERIUDHA TATIMORE

Periudha tatimore përputhet me vitin kalendarik, pra fillon më 1 Janar dhe përfundon më 31 Dhjetor të çdo viti.

2. TATIMI MBI TË ARDHURAT PERSONALE

2.1. FUSHA E VEPRIMIT TË TATIMIT MBI TË ARDHURAT PERSONALE.

Tatimi mbi të ardhurat personale”, përfshin gjithë llojet e të ardhurave të individëve të parashikuara nga Ligji.

2.2. SHTRIRJA E DETYRIMIT

Në këtë nen është dhënë parimi i përgjithshëm sipas të cilit individët rezidente i nënshtrohen detyrimit për tatimin mbi të ardhurat personale gjatë periudhës tatimore për të gjitha  burimet e të ardhurave (brenda dhe jashtë territorit të Republikës së Shqipërisë), ndërsa individët jorezidente i nënshtrohen detyrimit për tatimin mbi të ardhurat personale gjatë periudhës tatimore për burimet e të ardhurave  të realizuara në territorin e Republikës së Shqipërisë.

2.3. TË  ARDHURAT E TATUESHME

Të ardhura të tatueshme për qëllim të tatimit mbi të ardhurat personale, janë shtatë kategoritë e të ardhurave të mëposhtëme :

2.3.1. Pagat dhe shpërblimet e tjera në lidhje me marrëdhëniet aktuale

          të punës

Në këtë kategori të ardhurash përfshihen si pagat, ashtu edhe shpërblimet e tjera në vlerë, që përfitohen  dhe që lidhen me vendin e punësimit aktual të individit.

Termi  “të ardhura nga pagat” përfshin pagën bazë si dhe të gjitha shtesat mbi pagën bazë që kanë karakter të përhershëm (vjetërsi, vështirësi, largësi vendbanimi, natyrë të veçantë pune apo shërbimi, si dhe shtesat e bëra me aktet ligjore e nënligjore që cilësojnë shprehimisht shtesën).

Termi  “shpërblime të tjera” përfshin të gjitha të ardhurat që përfitohen nga rezultatet e punës në vendin e punësimit aktual të individit. Në këtë kategori bëjnë pjesë të ardhurat që merr individi në formë shpërblimi në vendin e punësimit nga: fondi i veçantë, në formë bonusesh, nga fonde të krijuara me akte të ndryshme ligjore,  si pagë e 13-të, apo pagesa të ndryshme të kësaj natyre.

2.3.1.1. Për kategorinë “shpërblime të tjera”  të cilat kanë natyrën e: shpërblimeve të dhëna nga pjesëmarrja e individit në komisione, komitete, këshilla, borde drejtuese, këshilla mbikqyrëse etj…, mënyra e llogaritjes së tatimit mbi të ardhurat personale do të jetë si më poshtë.

a- Kur shpërblimi i përfituar për pjesëmarrje në komisione, komitete, këshilla, borde drejtuese, këshilla mbikqyrëse etj..,  paguhet jashtë qendrës efektive të punës së individit, këto të ardhura tatohen në masën 10 përqind.

b- Kur shpërblimi i përfituar për pjesëmarrje në komisione, komitete, këshilla, borde drejtuese, këshilla mbikqyrëse etj..,  paguhet në qendrën efektive të punës së individit, këto të ardhura  do të tatohen:

-duke u bashkuar me pagën e muajit përkatës dhe duke u tatuar  sipas tabelës nr. 1 bashkangjitur Ligjit për rastet kur shpërblimi për pjesëmarrje sipas  paragrafit  “b” me lart,  ka natyrë të përhershme  dhe pagesa bëhet në  çdo muaj të vitit  (pasi shpërblimi merr natyrën e një shtese pagë e cila jepet në mënyrë të vazhdueshme gjatë çdo muaji të vitit)

-me 10 përqind,   për rastet kur shpërblimi për pjesëmarrje sipas  paragrafit  “b” me lart,   nuk jepet në mënyrë permanente  dhe pagesa nuk bëhet në  çdo muaj të vitit. Pra do të tatohen me 10 përqind, rastet kur pagesa bëhet psh në vartësi të numrit të mbledhjeve (psh bordi mblidhet çdo tremujor apo çdo vit etj.) 

Për përcaktimin e të ardhurave të tatueshme të një individi që përfitohen nga pagat dhe shpërblimet e tjera në lidhje me marëdhëniet aktuale të punës, shpërblimet e ndryshme të dhëna nga punëdhënësi, mblidhen me pagën e muajit përkatës (pagën bazë plus shtesat) dhe tatohen në bazë të tarifave të përshkuara në pasqyrën nr. 1 bashkëngjitur Ligjit  dhe këtij Udhëzimi. 

Shembull: Supozojmë se individi “X”, i cili është i punësuar në subjektin “Y” gjatë muajit dhjetor ka përfituar këto të ardhura:

· Pagën mujore 45.000 lekë; 

· Shpërblim nga fondi i veçantë 20.000 lekë;

· Shpërblim prej 15.000 lekë, si antar i Bordit Drejtues të subjektit  “Y”. Ky shpërblim  është i përmuajshëm dhe paguhet çdo muaj për të gjithë antarët e Bordit.

· Shpërblim nga pjesëmarrja në një komision testimi të subjektit “Y” për  5.000 lekë, i cili mblidhet dy herë në vit, dhe  ku marrin pjesë krahas të punësuarve të vetë subjektit “Y”, edhe individë të jashtëm;

· Shpërblim nga pjesëmarrja në një komision të subjektit “Z”, 10.000 lekë.

Detyrimi tatimor për tatimin mbi të ardhurat personale nga paga dhe shpërblimet në muajin dhjetor, për individin tatimpagues "X"  do të  jetë:

· Do të mblidhet paga mujore me shpërblimin e dhënë nga fondi i veçantë dhe shpërblimin e përhershëm mujor si antar i Bordit Drejtues: (45.000 + 20.000 +15.000 = 80.000 lekë) dhe do të tatohet sipas tarifave progresive të  Tabelës nr. 1 bashkangjitur Ligjit. Sipas tabelës, individi do të paguajë detyrimin tatimor për 6.800 lekë.

· Për shpërblimin e marrë nga pjesëmarrja në komisionin e testimit të subjektit “Y”, tatimpaguesi do të paguajë tatim në masën 10 përqind, ose 500 lekë (5000 x10 %).

· Për shpërblimin e marrë nga pjesëmarrja në komisionin e subjektit “Z”, tatimpaguesi do të paguajë tatim në masën 10 përqind, ose  1000 lekë (10.000 x10 %) .

Përjashtohen nga tatimi mbi të ardhurat personale, të ardhurat nga pagat dhe shpërblimet për marrëdheniet e punës të zyrtarëve të konsullatave, diplomatët, ose funksionare të ngjashëm të vendeve të tjera, si dhe të organizatave ndërkombëtare, të cilët, gjatë kryerjes së funksioneve të tyre zyrtare në Republikën e Shqipërisë, në përputhje me konventat apo marrëveshjet ndërkombëtare të nënshkruara, ose të pranuara nga Republika e Shqipërisë  apo Qeveria Shqiptare, kanë statusin e diplomatit. Nuk do të përfitojnë të drejtën e këtij përjashtimi individët, shqiptare apo të huaj të cilët  mund të jenë të punësuar në këto organizata apo organizma, por nuk kanë statusin e diplomatit.  

2.3.2. Të ardhurat që rrjedhin nga fitimi i ortakut apo i aksionerit në shoqërinë tregtare.

Në kuptim të kësaj pike, të ardhurat që përfitojnë individët, në formën e ndarjes së fitimit nga ortakëritë, apo të dividentit nga shoqëritë tregtare e subjekte të tjera të parashikuar nga Ligji, do të jenë të ardhura të tatueshme.

2.3.3. Të ardhurat nga interesat bankare, apo ato të përfituara nga letrat me vlerë, me përjashtim të interesave të marra nga bonot e thesarit ose nga letra të tjera me vlerë të Qeverisë, të emetuara para hyrjes në fuqi të Ligjit nr. 8438, datë 28.12.1998. 

Të ardhura nga interesat bankare konsiderohen të gjitha interesat nga llogaritë personale apo të përbashkëta të individëve në banka ose në institucione të tjera financiare, si dhe të gjitha interesat nga depozitat personale ose të përbashkëta me afat, në formën e llogarisë me afat, çertifikatës së depozitës me afat, kontratës për depozitë me afat si dhe çdo  formë tjetër të aplikuar. 

Tatimit mbi të ardhurat i nënshtrohen të gjitha interesat e paguara pas datës së hyrjes në fuqi të Ligjit nr. 8438, datë 28.12.1998,  për llogaritë dhe depozitat në lekë e në valutë të ndryshme. Këtij rregulli i nënshtrohen edhe depozitat me afat maturimi më të gjatë se një vit. Tatimi mbi të ardhurat nga interesat në valutë konvertohet në lekë, me kursin mesatar të këmbimit të aplikuar nga vetë banka për blerjen e valutave respektive, në ditën e kryerjes së veprimit.

Moment i pagimit të interesave konsiderohet pagimi i interesave në ‘’cash’’ ose rikapitalizimi i tyre. Bankat apo institucionet e tjera financiare do të llogarisin dhe derdhin në buxhet tatimin mbi interesat e depozitave të kursimit në momentin e maturimit, pavarësisht nëse depozituesi I tërheq apo jo në afatin e caktuar.

Nga rregulli i përcaktuar me sipër përjashtohen depozitat e krijuara para datës së futjes në fuqi të këtij Ligji. Për këto depozita, tatimi llogaritet vetëm për interesat e lindura nga data e futjes në fuqi të Ligjit e mbrapa dhe mbahet e paguhet në momentin e kryerjes së pagesës së interesave. 

Tatimi mbi interesat bankare për llogaritë personale ose të përbashkëta të individëve derdhet nga bankat ose institucionet e tjera financiare, brenda datës 15 të muajit pasardhës të muajit të kapitalizimit. Në të njëtën mënyrë veprohet edhe për tatimin mbi interesat për llogaritë  e mbyllura.

Tatimi mbi të ardhurat për interesat mbi depozitat personale ose të përbashkëta me afat, akumulohet nga bankat dhe institucionet e tjera financiare dora dorës me maturimin e depozitave dhe derdhet brenda datës 15 të muajit pasardhës. 

Për të ardhurat nga interesat e bonove të thesarit apo letrat me vlerë të emetuara nga Qeveria në tregun primar dhe tëë përfituara nga çdo person, tatimi llogaritet dhe derdhet nga Banka e Shqipërisë brenda datës 15 të muajit pasardhës. Përjashtim këtu bëhet vetëm për personat të cilët në momentin që përfitojnë interesin, njoftojnë paguesin, se interesi është përfituar në lidhje me bisnesin e ushtruar prej tij. Paguesi i interesit nga ana e tij gjithashtu njofton organin tatimor se personi i cili ka përfituar të ardhura nga interesat e bonove të thesarit apo të letrave me vlerë të emetuara nga qeveria, ka deklaruar se këto të ardhura do t’i përfshijë në të ardhurat e  bisnesit të tij.  

Për të ardhurat nga interesat e bonove të thesarit apo letrat me vlerë të blera nga individët në tregun sekondar, tatimi llogaritet dhe derdhet nga bankat respektive apo institucionet e tjera financiare brenda datës 15 të muajit pasardhës. 

Tatimi i mbajtur si më sipër derdhet në llogarinë e organit tatimor të rrethit përkatës.

Regjistrimet e detyrueshme për t’u mbajtur nga bankat a institucionet e tjera financiare, për efekt të zbatimit të llogaritjes dhe mbajtjes së tatimit mbi të ardhurat nga interesat, përcaktohen me rregulla të veçanta.

Për efekt të zbatimit të tatimit mbi interesat e llogarive dhe depozitave  bankare të kursimit, individ konsiderohet çdo person apo grup personash fizike jotregtarë sipas Kodit Civil.

2.3.4. Të ardhurat e përfituara nga pagesat për të drejtën e autorit dhe pronësinë intelektuale.

Këto janë të ardhura që lindin nga përdorimi apo e drejta për të përdorur të drejtat e autorit në letërsi, veprat artistike apo shkencore, që përfshijnë përdorimin apo të drejtën për të përdorur filmat kinematografikë, filmat apo tipet e inçizimeve të radios apo TV, çdo patentë, markë tregtare, skicë apo model, projekt, formule sekrete apo proçes teknollogjik, pajisje industriale, tregtare apo shkencore ose informacion industrial, tregtare apo shkencor.

2.3.5. Të ardhurat nga enfiteoza, huaja dhe qeratë.

Me termin  “të ardhura nga enfiteoza” do të kuptohen të ardhurat që merr një individ, nga dhënia në përdorim, kundrejt një shpërblimi të pasurisë së tij të paluajtshme. Në rastet kur  marrësi në përdorim, sipas kontratës midis palëve, kryen shpenzime për përmirësimin dhe përshtatjen e kësaj pasurie për nevojat e tij, atëherë këto shpenzime do të konsiderohen si të ardhura për individin pronar të objektit dhe do të tatohen sikur të ishin e ardhur nga qeraja. 

Të ardhura nga qeraja do të konsiderohen  të gjitha të ardhurat e përfituara p.sh : nga dhënia me qera e tokës, ndërtesave e objekteve të tjera  që shërbejnë për banim, aktivitet industrial, tregtar, shërbimi etj. por pa u kufizuar vetëm në to.

Të ardhurat nga huaja në kuptim të Kodit Civil do të konsiderohen të gjithë të ardhurat e përfituara nga dhënia në formën e huasë të  mjeteve monetare a të mjeteve të tjera të ngjashme me to kur një veprim i tillë nuk bie ndesh me aktet e tjera ligjore në fuqi.

Llogaritja e detyrimit tatimor për këtë kategori të ardhurash do të bëhet duke u bazuar në kontratën përkatëse. 

2.3.6. Të ardhurat nga kalimi i së drejtës së pronësisë mbi pasuritë e paluajshme.

Këto të ardhura tatohen sipas pasqyrës nr.2 të Ligjit nr.8438, datë 28.12.1998.

2.3.7. Te ardhurat e individeve nga lojrat e fatit dhe kazinot. 

Çdo individ që përfiton të ardhura nga lojrat e fatit (të çdo lloji qofshin: llotari, lojra në salla dhe lojra elektronike) dhe kazinotë, detyrohet të paguajë tatim në masën 20% mbi këto të ardhura të përfituara, në momentin e kryerjes së pagesës. Ndalesa kryhet nga personi organizues i lojës së fatit apo kazinosë.

2.3.8. Të ardhurat nga burime të tjera 

Çdo individ që përfiton të ardhura nga burime të tjera të cilat nuk përmenden në pikat e mësipërme, tatohen në masën 10 përqind. 

Sikurse u sqarua në pikën 2.3.1. të këtij Udhëzimi,  në këto të ardhura, por duke mos u kufizuar vetëm në to, futen edhe të ardhurat që mund të përfitojnë individët nga shpërblime që nuk kanë të bëjnë me marrëdhëniet aktuale të punës (me detyrat funksionale të  vendit të punës ku individi është i punësuar), si nga honorare të ndryshme, shpërblime nga pjesëmarrje në komisione, borde, këshilla, qofshin këto organe  të subjektit ku është i punësuar individi përfitues, apo të subjekteve  të tjera jashtë qendrës së tij efektive të punës. Në rastet kur ky shpërblim paguhet nga qendra e punës  ku është i punësuar individi,  do të tatohet me 10 përqind ai shpërblim për pjesëmarjeje, i cili nuk paguhet në mënyrë sistematike  në  çdo muaj të vitit.  

Si të ardhura personale të tatueshme të individëve konsiderohen edhe tërheqjet nga kapitali i shoqërisë, që bëjnë pronarët apo pronari i vetëm i kësaj shoqërie.   

2.4. TARIFAT TATIMORE

Pagat dhe shpërblimet në lidhje me marrëdhëniet aktuale të punës do të tatohen sipas tarifave të pasqyrës nr.1 bashkëngjitur Ligjit.

Dividentët, të ardhurat që rrjedhin nga fitimi i ortakut, interesat, huatë, qeratë apo kontratat e tjera të ngjashme me të (huapërdorja), enfiteoza,  tatohen 10 për qind. Po kështu tatohen 10 për qind edhe të gjitha shpërblimet apo të ardhurat e tjera të paparashikuara në paragrafin e parë të nenit 9 te Ligjit. Të ardhurat nga e drejta e autorit dhe pronësia intelektuale tatohen 10 përqind.

2.5. MBLEDHJA E TATIMIT

Çdo punëdhënës që paguan një pagë a shpërblim  të parashikuar në gërmën ‘’a’’ të nenit 8 të Ligjit është i detyruar për të mbajtur tatimin mbi të ardhurat personale  në përputhje me paragrafin e parë të nenit 9 të Ligjit. Ky tatim i mbajtur nga punëdhënësi, duhet të derdhet në llogarinë e të ardhurave tatimore jo me vonë se data 15 e muajit pasardhës të kryerjes së pagesës.

Punëdhënësit detyrohen të bëjnë ndalesat në borderotë e pagave, për efekt të tatimit mbi të ardhurat personale për pagat dhe shpërblimet e tjera në lidhje me punësimin aktual. Këto ndalesa mujore do të hidhen në librin përmbledhës ku janë pasqyruar të gjithë të punësuarit dhe ndalesat përkatëse sipas muajve. Në fund të fletës të muajit përkatës të regjistrit,  regjistrohet edhe numuri e data e urdhër-xhirimit që pasqyron derdhjen në llogarinë e administratës tatimore të detyrimit përkatës. 

2.6. KALIMI I SË DREJTËS SË PRONËSISË MBI PASURITË E 

       PALUAJTSHME.

Kalimi i të drejtës së pronësisë mbi pasuritë e pa luajtshme, tatohet sipas pasqyrës nr. 2  bashkëngjitur Ligjit.

Me kalim të të drejtës së pronësisë do të kuptojmë çdo akt shitjeje apo dhurimi të pasurive të paluajtshme. Në rastin e dhurimit, për efekt të llogaritjes së tatimit, vlefta e pasurisë së patundshme që dhurohet përcaktohet në bazë të vlerësimit të berë nga zyra e regjistrimit të pasurive nëpërmjet agjenteve vlerësues të autorizuar prej saj.

Tatimi mbi të ardhurat nga kalimi i të drejtës së pronësisë, paguhet nga individi që kalon të drejtën e pronësisë mbi pasurinë e pa luajtshme. Derdhja bëhet para kryerjes së regjistrimit të sendeve të mësipërme, në përputhje me aktet ligjore. Zyrat e regjistrimit të pasurisë së paluajtshme mbledhin tatimin lidhur me kalimin e të drejtës së pronësisë së pasurisë së paluajtshme dhe e derdhin atë brenda 10 ditëve nga kryerja e veprimeve në llogarinë e administratës tatimore. Brenda datës 10 të muajit pasardhës, zyrat e regjistrimit të pasurisë së pa luajtshme, dërgojnë në organin tatimor të rrethit përkatës evidencën përkatëse e cila përmbledh emrin e personit  tatimpagues, shumën e llogaritur të tatimit si dhe numrin dhe datën e dokumentit të derdhjes së këtij detyrimi në organin tatimor.

2.7. FITIMET NGA LOJRAT E FATIT DHE KAZINOTË

Çdo individ që përfiton një shumë si fitues në lojrat e fatit dhe kazinotë, paguan tatim në masën 20% të shumës së fituar. Ky tatim mbahet nga organizatori i lojës së fatit apo kazinosë dhe brenda 24 orëve derdhet në favor të organit tatimor. Organizatori është i detyruar të mbajë çdo ditë regjistrime për shumat e paguara fituesve si dhe tatimin përkatës të mbajtur. Brenda datës 10 të muajit pasardhës, organizatori dërgon në organin tatimor evidencë mbi shumat e paguara fituesve,  tatimin e mbajtur në bazë të nenit 12 të Ligjit dhe derdhjet e bëra në organin tatimor për efekt të këtij tatimi. Kur organizatori i lojës së fatit apo kazinosë për fituesin jep shpërblime në natyrë, ai është i detyruar që të llogarisë e të mbajë mbi çmimin ofruar në natyrë 20 përqind të vleftës së shpërblimit në natyrë.

2.8. DETYRIMI PËR TË PAGUAR

Çdo individ që gjatë periudhës tatimore, përfiton të ardhura, të cilat i nënshtrohen tatimit mbi të ardhurat personale, i deklaron çdo vit këto të ardhura sipas pasqyrës bashkëngjitur këtij udhëzimi. Nuk i nënshtrohen detyrimit për paraqitjen e deklaratës individët, të ardhurat e vetme të të cilëve janë ato sipas paragrafit të parë të pikës ‘’a’’ të nenit 8 dhe nenit 33 te këtij Ligji (për të ardhurat nga pagat dhe shpërblimet si dhe për të ardhurat, tatimi i të cilave mbahet në burim). Kjo deklaratë dorëzohet në organin tatimor të juridiksionit brenda 30 ditëve nga përfundimi i periudhës tatimore (brenda datës 30 janar të vitit pasardhës). 

3. TATIMI MBI FITIMIN

3.1. FUSHA E VEPRIMIT TË TATIMIT MBI FITIMIN

Personat që i nështrohen tatimit mbi fitimit janë :

· Personat juridikë të krijuar sipas Ligjit ‘’Për shoqëritë tregtare’’ dhe që janë të regjistruar për TVSH-në.

· Personat juridike të themeluar sipas Kodit Civil të cilët ushtrojnë veprimtari fitimprurese në teritorin e Republikës së Shqipërisë.

· Personat e tjerë juridikë të themeluar ose të njohur si të tillë me Ligje të veçanta.

· Ortakëritë sipas përcaktimit në pikën d të nenit 2 të Ligjit.

· Personat juridike, ortakëritë apo bashkimet e tjera të personave të themeluara ose të organizuara në bazë të një Ligji të huaj dhe që ushtrojnë veprimtari në teritorin e Republikës së Shqipërisë.

· Çdo person tjetër pavarësisht nga forma juridike e regjistrimit apo e njohjes së tij, kur ky është subjekt i Tatimit mbi Vlerën e Shtuar.

Tatimit mbi fitimin i nënshtrohen gjithashtu edhe personat fizike të regjistruar në TVSH, të cilët nuk janë objekt i tatimit mbi biznesin e vogël.    

3.2.  DETYRIMI  PËR TË PAGUAR

Tatimpaguesit rezidentë, të cilët i nënshtrohen detyrimit për tatimin mbi fitimin, do të tatohen për fitimet e realizuara nga të gjitha burimet, brenda dhe jashtë territorit të Republikës së Shqipërisë.

Shembull:

Një person  juridik rezident shqiptar, zhvillon aktivitetin e tij në Tiranë (ku ka qendrën rezidentë dhe efektive të drejtimit) si dhe në Durrës e në Milano të Italisë ku ka një njësi të përhershme (vend ushtrimi të veprimtarisë).

Fitimet e realizuara përkatësisht supozojmë se janë:


Në  Tiranë

10.000.000 lek


Në  Durrës

  7.000.000 lek


Në  Milano

  8.000.000  lek

          Totali             
           25.000.000 lek 

Në këtë rast, tatimpaguesi rezident shqiptar në fjalë, paguan tatim mbi fitimin në masën 25% mbi fitimin total prej 25.000.000 lekë të realizuar nga të gjitha burimet brenda dhe jashtë vendit. Ky fitim duhet të pasqyrohet në bilancin përmbledhës të qendrës rezidentë dhe efektive të drejtimit. Në këtë shembull, është abstraguar nga mundësia e tatimpaguesit për të kredituar tatimin mbi fitimin e paguar në Itali, problem i cili trajtohet në pikën 4.4. të këtij Udhëzimi.

Ndërsa tatimpaguesit jorezidentë, paguajnë tatim mbi fitimin vetëm për fitimet e realizuara me burim në Republikën e Shqipërisë. 

Shembull:

Një person juridik rezident italian (i krijuar sipas ligjit italian dhe që ka qendrën rezidentë dhe efektive të drejtimit në Romë), përveç aktivitetit në Itali, ushtron aktivitet dhe në Shqipëri ku vepron si person jorezident në zbatim të legjislacionit shqiptar nëpërmjet një njësie të përhershme (një vendi të ushtrimit  të veprimtarisë).

Fitimet e realizuara përkatësisht supozojmë se janë:


Ne   Itali

5.000.000 lek


Ne  Shqiperi

2.000.000 lek

Në këtë rast tatimi mbi fitimin që ky tatipagues paguan në Shqipëri është 2.000.000 x 25% = 500.000 lekë, pasi ai është tatimpagues jorezident dhe paguan tatim mbi fitimin vetëm për fitimet e realizuara në Shqipëri.   

3.3. PËRJASHTIMET

Të përjashtuar nga tatimi mbi fitimin janë :

a. Organet e qeverisjes qendrore dhe vendore, pasi këto subjekte (pushteti qendrore dhe ai vendor) nuk janë objekt i këtij tatimi.

b.  Banka e Shqipërisë.

c.  Personat juridikë që ushtrojnë vetëm veprimtari të karakterit fetar, 

     humanitar, bamirës, shkencor apo edukativ, kur pasuria apo fitimi i të 

     cilave nuk përdoret për përfitime nga organizuesit apo antarët e tyre.

Në rast se këto subjekte ushtrojnë edhe veprimtari të tjera të karakterit ekonomik me qëllime fitimi, këto aktivitete janë të tatueshëm në bazë të këtij Ligji. Për aktivitetin ekonomik me qëllime fitimi, personat e përmendur në këtë pikë janë të detyruar të regjistrohen në organet tatimore. Në këtë rast, si shpenzime të njohura do të jenë vetëm shpenzimet e kryera vetëm për aktivitetin ekonomik fitimprurës. Shpenzimet e tjera që kanë të bëjnë me veprimtarinë e karakterit fetar, humanitar, bamirës, shkencor apo edukativ, nuk njihen si të zbritshme.  

ç. Organizatat e punës (sindikatat, konfederatat) dhomat e tregëtisë 

    industrisë  apo bujqësisë si dhe organizmat e ngjashme me to që nuk kanë  qëllime fitimprurëse si: urdhëri i mjekut, dhomat e avokatisë, instituti i  

    ekspertëve kontabël, etj; me kusht që pasuria apo fitimi i tyre të mos  

    përdoret  për përfitimin  e një individi apo të një antari të tyre. Po kështu, 

    në rast se subjektet e përmendura në këtë pikë, ushtrojnë edhe veprimtari të tjera të karakterit ekonomik fitimprurës, ky aktivitet është i tatueshëm në bazë të këtij Ligji.

d. Organizatat ndërkombëtare (si organizatat apo organizmat e Kombeve të 

    Bashkuara, Bashkimit Europian, etj.), agjensitë e bashkëpunimit teknik dhe  përfaqësitë e tyre, që janë të njohura si të tilla nga Shteti Shqiptar me 

    dispozita ligjore, përjashtimi nga tatimi i të cilave është parashikuar në   

    marëveshje të veçanta.

dh. Personat e parashikuar në marrëveshjet ndërkombëtare të ratifikuara  

      nga Kuvendi i Shqipërisë.

Për përjashtimet e parashikuara në pikat ‘’d’’ dhe ‘’dh’’ me sipër, Degët e Tatimeve në rrethe kërkojnë për çdo rast miratim në Drejtorinë e Pergjithshme të Tatimeve.

3.4. FITIMI I TATUESHËM    

Për përcaktimin e fitimit të tatueshëm të një periudhe tatimore do të shërbejë bilanci financiar dhe anekset e tij, të cilat duhet të jenë në përputhje me Ligjin nr. 7661, datë 19.1.1993 “Për kontabilitetin”, me dispozitat e Ligjit nr. 8438, datë 28.12.1998 “ Për tatimin mbi te ardhurat” si dhe me akte të tjera nënligjore të nxjerra nga Ministri i Financave për qëllime të fitimit të tatueshëm. Në parim, fitimi ose e ardhura neto e tatueshme, formohet nga teprica e të ardhurave bruto, përfshirë vlerën e fitimeve dhe të avantazheve në natyrë mbi shpenzimet e kryera me qëllim të përfitimit (nxjerrjes) dhe ruajtjes (konservimit) të të ardhurave.   

3.5. SHPENZIMET E NJOHURA

Në shpenzime të njohura hyjnë ato shpenzime që kryhen për qëllime fitimi, shpenzime për sigurimin dhe ruajtjen e  të ardhurave. Shpenzimet e kryera me qëllim të përfitimit të të ardhurave janë ato që kanë për objekt prodhimin e të ardhurës dhe realizimin e saj efektiv, me përjashtim të atyre që janë kryer me qëllim rritjen e kapitalit. Shpenzimet e përballuara me qëllim të ruajtjes së të ardhurës, janë kryesisht shpenzime të destinuara për të ruajtur ekzistencën e kapitalit si burim i të ardhurave dhe për të siguruar në kohën e duhur riformimin e kapitalit nëqoftëse ai është subjekt i prishjes. Shpenzimet e njohura janë shpenzime që njihen si të zbritshme nga të ardhurat për përcaktimin e tatimit të tatueshëm. Për të qënë të njohura (të zbritshme) shpenzimet duhet të përmbushin këto kushte :

a. Të jenë kryer në interes të drejtë për drejtë të veprimtarisë ose të jenë të lidhura me drejtimin normal të aktivitetit të tatimpaguesit.

b. Shpenzimet të jenë kryer ose të jenë përballuar efektivisht dhe të jenë të mbështetur në dokumente justifikues të njohur ligjërisht.

c. Shpenzimet të jenë pasqyruar nëpërmjet një veprimi kontabël duke  pakësuar aktivet neto.

Në çdo rast shpenzimet duhet të jenë të provuara nga tatimpaguesit me dokumentacionin përkatës ligjor.

3.6. SHPENZIME TË PANJOHURA

Në përcaktimin e fitimit të tatueshëm, nuk do të njihen si shpenzime të zbritshme, shpenzimet e mëposhtëme : 

a) Kosto e blerjes dhe e përmirësimit të tokës dhe truallit, si shpenzim që nuk ka lidhje me rezultatin ushtrimor përkatës, por me investimin në aktivet e biznesit.

b) Kosto e blerjes, përmirësimit, rinovimit dhe rikonstruksionit të aktiveve, objekt i amortizimit. Për efekte fiskale në kostot e përmirësimit, rinovimit dhe rikonstruksionit të aktiveve të qëndrueshme hyjnë shpenzimet që kanë për qëllim përmirësimin e kapacitetit përfitues të ardhshëm të aktiveve dhe vlefta e të cilave është më e madhe se 15 përqind e vlerës kontabile të mbetur të aktiveve për të katër kategoritë e tyre.

c) Çdo zmadhim i kapitalit të shoqërisë, ose kontributit në ortakëri, mbi kapitalin ose kontributin fillestar të përcaktuar në kontratën dhe statutin e personit.

ç)  Vlera e shpërblimeve në natyrë, e cila nënkupton çdo shpërblim të paguar jo në para, por në natyrë dhe që merret si  shpërblim, për  punën e kryer nga  i punësuari për punëdhënësin. Të kësaj natyre janë shpërblime të tilla si:kompensimet ushqimore, dhurimi i mjeteve të tilla si automjete, paisje elektroshtëpiake, bileta për udhëtime turistike… etj të natyrës së përfitimit jo në vlerë por në mall apo shërbime. Pra vlera e shpërblimeve në natyrë është shpenzim i panjohur  për shkak të faktit se ato nuk tatohen si te ardhura personale ne zbatim te nenit 8 të Ligjit dhe të pikës 2.3 të këtij Udhezimi. Në rastet kur shpërblimet  e paracaktuara në natyrë jepen në para (psh kompensimi ushqimor jepet në lekë pasi subjekti nuk ka mencë për gatim) këto do të konsiderohen si të ardhura personale të individit dhe do të tatohen  së bashku me pagën sipas tabelës nr. 1 bashkangjitur Ligjit, ndërkohë që do të konsiderohen si shpenzime të zbritshme të biznesit. 

d) Kontributet vullnetare të pensioneve, (ndërkohë që kontributet e detyrueshme të punëdhënësit sipas ligjit janë shpenzime të zbritshme të biznesit).

e) Dividentët e deklaruar dhe ndarjet e fitimit për ortakët dhe aksionerët pasi ato paguhen nga fitimi pas tatimit.

ë)  Interesat e paguara nga tatimpaguesi, të cilat tejkalojnë interesin e 

     kredisë të përcaktuar në Fletoren Zyrtare nga Banka e Shqipërisë (interesi i rifinancimit për bankat e nivelit të dytë), më 31 dhjetor të vitit paraardhës  për vitin ushtrimor.

f.   Gjobat, kamatvonesat dhe kushtet e tjera penale pasi ato nuk i përgjigjen   

     drejtimit normal të aktivitetit. 

g)  Krijimi ose rritja e rezervave dhe e fondeve të tjera speciale.

Këtu merret parasysh fakti se në bazë të ligjit, rezervat krijohen nga fitimi pas tatimit. Këtu përjashtohen rastet që janë parashikuar në ligje apo në akte të tjera nënligjore si në ligjin Nr. 8081, datë 7.03.1996 “Për veprimtarinë e sigurimit dhe risigurimit” si dhe në ligjin dhe rregulloret e Bankës së Shqipërisë. Me rezerva dhe fonde të tjera duhen kuptuar edhe provigjonet për rreziqe (humbje) dhe shpenzime (detyrime) të krijuara nga fitimi pas tatimit sipas përcaktimit në nenin 38 të Ligjit ‘’Për kontabilitetin’’. Për qëllim të llogaritjes se tatimit mbi fitimin, provigjonet që krijohen për mbulimin e humbjeve ose të shpenzimeve të pritshme, nuk përbëjnë shpenzime të njohura për efekt fiskal.

gj.  Tatimi mbi të ardhurat personale, akciza, tatimi mbi fitimin dhe TVSH e 

      zbritshme.

Tatimi mbi të ardhurat personale mbahet 100 përqind nga paga e të punësuarve me detyrimin ligjor për tu transferuar në llogarinë e organeve tatimore sipas përcaktimeve ligjore. Këtu bëhet fjalë për tatimin mbi të ardhurat personale të llogaritur dhe të mbajtur nga punëdhënësi mbi pagën bruto të punëmarrësve, pagë e cila është përfshirë njëherë në shpenzimet e bisnesit. Në këtë mënyrë pra shmanget mundësia e dublimit të këtyre shpenzimeve në shpenzimet e njohura. 

Tatimi mbi fitimin llogaritet mbasi është përcaktuar rezultati financiar (fitim ose humbje). Në këtë kuptim pra ai nuk është shpenzim por pjesë e rezultatit.

TVSH e zbritshme nuk kontabilizohet në llogarinë e shpenzimeve. Në këtë mënyrë ajo redukton TVSH e llogaritur.

Akciza e paguar në blerje ose në import në çdo rast është shpenzim i zbritshëm. Kështu p.sh. nëse një shoqëri transporti blen karburante, në çmimin e të cilave  është përfshirë sigurisht edhe akciza, e gjithë vlera e këtyre shpenzimeve ku bën pjesë edhe akciza është shpenzim i njohur. 

E kundërta ndodh me akcizën e llogaritur në shitje. Kjo akcizë nuk njihet si shpenzim i zbritshëm. Kështu p.sh. një tatimpagues prodhues birre, kur shet birre, llogarit edhe akcizën përkatëse të cilën e mbledh dhe e derdh  për llogari të shtetit. Në këtë rast për pjesën e akcizës së llogaritur nuk preken llogaritë e të ardhurave dhe të shpenzimeve. pasi akciza në këtë rast është shtesë mbi çmimin e shitjes (kosto plus fitim) dhe nuk ka pra pse të zbritet nga shpenzimet e bisnesit.

h) Shpenzimet e përfaqësimit, për shkak të karakterit të tyre të përzier dhe të pamundësisë për të përcaktuar se sa prej tyre janë për ushtrimin e bisnesit dhe sa për qëllime private apo personale, nuk njihen si shpenzime të  zbritshme për shumat që kalojnë masën prej 2 përqind të fondit vjetor të pagave bruto të tatimpaguesit të vitit përkatës. Natyrën e shpenzimeve të përfaqësimit kanë shpenzime të tilla si  p.sh. nëse një tatimpagues kryen shpenzime për organizimin e një shëtitjeje në det për një partner të tij, ku është e pamundur të përcaktosh pjesën e shpenzimeve që i takon ushtrimit të bisnesit nga pjesa në këtë rast e shpenzimeve me karakter privat. Në këto raste dhe të tjera që kanë natyrën e shpenzimeve të përfaqësimit, do të njihen si të zbritshme vetëm shumat deri në masën 2 përqind të fondit vjetor të pagave të tatimpaguesit. 

Në shpenzimet e përfaqësimit në kuptim të kësaj pikë, nuk përfshihen  shpenzimet e përfaqësimit legal të tatimpaguesit, të cilat janë shpenzime të njohura të biznesit.

i) Në shpenzimet e konsumit personal do të përfshihen të gjitha shpenzimet e karakterit të konsumit personal individual, të cilat nuk kanë lidhje me mbarëvajtjen dhe rezultatin e biznesit, dhe që sipas Ligjit do të jenë si shpenzime të panjohura për efekt tatimi. Me të tilla shpenzime kemi të bëjmë për shembull kur tatimpaguesi një pjese të mallrave të prodhuara apo të tregëtuara prej tij i përdor për konsum personal apo familjar, kur një pjesë të karburantit e përdor edhe për makinën e familjes së tij, si dhe shpenzime të tjera të kësaj natyre. Gjithashtu, konsiderohen si shpenzime të konsumit personal dhe të panjohura për efekt fiskal edhe shpenzimet për qeratë e banesave, të cilat shërbejnë për akomodimin dhe fjetjen e punonjësve vendas dhe të huaj, duke përfshirë edhe personelin drejtues të tyre, pavarësisht nga kushtet në kontratën e punësimit ose shërbimit.  

j) Shpenzimet që kalojnë kufijtë e përcaktuar në ligje apo akte nënligjore, p.sh. shumat e amortizimit të aktiveve të biznesit, të cilat tejkalojnë normat e përcaktuara në nenin 22 të këtij Ligji; shpenzimet që tejkalojnë kufirin e përcaktuar në ligjin “Për sponsorizimet”, etj. Për një tatimpagues i cili rezulton me humbje në vitin koherent, shpenzimet e kryera nga ai për sponsorizime gjatë po këtij viti, janë shpenzime të panjohura, pra në këtë rast për efekt fiskal, për këtë tatimpagues bëhet korigjimi i rezultatit.

Shpenzime të panjohura janë edhe shpenzimet e kryera për dieta të cilat kalojnë kufirin prej 3 mijë lekë për ditë të plota shërbimi brenda vendit dhe prej 1000 lekë për gjysëm ditë shërbimi brenda vendit. Të tilla janë edhe shpenzimet e kryera për dieta jashtë vendit të cilat kalojnë kufirin prej 60 USD  për çdo ditë të plotë shërbimi dhe 30 USD për çdo gjysëm dite shërbimi. Numri i ditëve të shërbimit të kryera brenda apo jashtë vendit është e detyrueshme të justifikohet me dokumentat përkatëse të udhëtimit si biletat e transportit, pasaporta (vulat e hyrjes e të daljes nga vendi), etj. 

k) shpenzimet për dhurata dhe për pritje-përcjellje.

l) shpenzimet që rrjedhin si rezultat i korigjimit të regjistrimeve të gabuara kontabile të kryera vitet e kaluara. Në zbatim të Ligjit ‘’Për kontabilitetin’’, regjistrimet e gabuara kontabile të viteve të kaluara  korigjohen në vitin që ato konstatohen por me efekt në vitin që janë regjistruar në mënyrë të gabuar.  

m) çdo shpenzim, masa e të cilit nuk vërtetohet me dokumente nga tatimpaguesi. Kjo do të thotë se asnjë shpenzim nuk është i njohur nëse ai nuk justifikohet nëpërmjet një fature tatimore me TVSH, në rastin e blerjeve nga një tatimpagues i regjistruar në TVSH, dhe nëpërmjet një fature të thjeshtë në rastin e blerjeve nga tatimpaguesit e bisnesit të vogël. Fatura që lëshohet nga tatimpaguesit e bisnesit të vogël është dokument justifikues për shpenzimet vetëm në rast se ajo përmban të gjithë elementet që përcakton Ligji ‘’Për dokumentimin dhe mbajtjen e llogarive për tatimet’’ (numrin rendor, datën dhe vendin e lëshimit, numrin e Çertifikatës së Ushtrimit të Veprimtarisë, emrin dhe adresën e shitësit dhe blerësit, cmimin e plotë të shitjes, etj.). Kuponat tatimor të lëshuar me arkat regjistruese dhe dëftesat e ndryshme tatimore nuk njihen si dokumente justifikues për shpenzimet. 

Kur secili prej shpenzimeve të përmendura më sipër është regjistruar në kontabilitet dhe është zbritur nga të ardhurat gjatë llogaritjes së fitimit vjetor të tatimpaguesit, ato do t’i shtohen fitimit vjetor gjatë llogaritjes së fitimit të tatueshëm.

Në paragrafin 2 dhe 3 të nenit 21 të Ligjit, flitet për interesin e paguar për borxhet tej kufirit. Një borxh i tillë konsiderohet të jetë çdo borxh aksionerësh që kalon katër herë kapitalin që ka dhënë (kontribuar) aksioneri. Hua aksionerësh është çdo hua e dhënë nga aksioneri ose një person i lidhur siç përmendet në gërmën ‘’dh’’ të nenit 2. Huatë e dhëna nga bankat tregëtare përjashtohen nga kjo dispozitë.

Bankat dhe kompanitë e sigurimit nuk iu nënshtrohen këtyre dispozitave.    

3.7. AMORTIZIMI  

3.7.1. Personat që llogarisin amortizimin.

Amortizimi i aktiveve te biznesit llogaritet nga:

-    Pronari i aktiveve

· Nga personi që mbart riskun, në  rastin e aktiveve të dhëna me qera ose me huapërdorje. Këto persona llogarisin amortizim për shembull në rastet e leasingut (kontratë qera-financimi), pra kur aktivet pasqyrohen në evidencën kontabël të personit që merr aktivet me kontratë leasingu.

Në kushtet e zakonshme të qeradhënies, amortizimi do të llogaritet nga pronari i aktiveve.

Aktive të tilla si: Toka, trualli, veprat e artit, sendet antike, bizhuteritë, metalet dhe gurët e çmuar, nuk amortizohen.

3.7.2. Normat e amortizimit sipas grupeve

Amortizohen individualisht dhe në mënyrë lineare :

a. Kostot e blerjes ose ndërtimit, kostot e përmirësimit, rinovimit dhe rikonstruksionit të ndërtesave, si dhe kostot e konstruksioneve, makinerive e pajisjeve me afat përdorimi më të madh se 20 vjet, të trupëzuara me ndërtesat ose tokën, si p.sh. ashensorët, konstruksionet metalike pjesë e ndërtesës, vinça, makineri e pajisje transmisioni, etj. Norma e amortizimit të këtyre aktiveve është 5 përqind. Po në këtë mënyrë amortizohen edhe impiantet e ndryshme të transportimit si ; ujësjellësit, naftësjellësit, gazsjellësit, linjat hekurudhore, linjat e tensionit të lartë, teleferikët, etj. të ngjashme me to.

b. Aktivet e patrupëzuara të biznesit si marka, patenta, shpenzimet e nisjes, emri i mirë në rastet kur ky i fundit është blerë, etj. Norma e amortizimit për këtë kategori aktivesh është 10 përqind.

Baza e llogaritjes së amortizimit për dy kategoritë ‘’a’’ dhe ‘’b’’ të aktiveve të përmendura më sipër është vlefta fillestare e aktivit (kosto historike) të cilës i shtohen edhe kostot e përmirësimit, rinovimit dhe rikonstruksionit të aktivit si dhe i zbriten të ardhurat nga shitja dhe kompensimet e marra. Për llogaritjen e amortizimit merret për bazë koha (muaji) e hyrjes apo e daljes së aktivit  

Amortizohen mbi bazë grupimi:

c. Kompjuterat, sistemet e informacionit, produktet softëare e pajisjet e ruajtjes së të dhënave. Norma e amortizimit për këtë kategori aktivesh është 25 përqind.

d. Të gjitha aktivet e tjera të veprimtarisë të cilat nuk përfshihen në grupimet ‘’a’’, ‘’b’’ dhe ‘’c’’ të përmendura më sipër, si makineritë e pajisjet e prodhimit e të shërbimit, mjetet e transportit të të gjitha llojeve, etj. Norma e amortizimit për këtë kategori aktivesh është 20 përqind.

Baza e llogaritjes së amortizimit për dy kategoritë ‘’c’’ dhe ‘’d’’ të aktiveve  të përmendura më sipër është vlefta kontabile e mbetur e grupit të aktiveve (vlefta fillestare minus amortizimi), të cilës i shtohen edhe kostot e përmirësimit, rinovimit dhe rikonstruksionit të aktiveve të grupit si dhe i zbriten të ardhurat nga shitja dhe kompensimet e marra. 

Për të katër kategoritë e aktiveve të përmendura më sipër, për efekte fiskale konsiderohen kosto të përmirësimit, të rinovimit dhe të rikonstruksionit, shpenzimet që kanë për qëllim përmirësimin e kapacitetit përfitues të ardhshëm të aktiveve dhe vlefta e të cilave është më e madhe së 15 përqind e vlerës kontabile të mbetur të aktiveve. Kur këto shpenzime janë më të vogla së 15 përqind e vleftës kontabile të mbetur të aktivit përkatës, ato konsiderohen shpenzime për mirëmbajtjen e aktivit dhe pasqyrohen totalisht si shpenzime biznesi për periudhën korente.  

3.8. INVENTARI

Për vlerësimin e gjendjes së inventarit në fund të periudhës tatimore, tatimpaguesi mund të përdorë një nga metodat e vlerësimit të parashikuara në Ligjin për Kontabilitetin.

Tatimpaguesi është i detyruar që të ruajë në mënyrë të qëndrueshme një nga format e inventarizimit. Pra, nëqoftëse një tatimpagues e ka vlerësuar inventarin e tij në fillim të një periudhe tatimore me metodën LIFO, po me këtë metodë duhet të vazhdojë ta vlerësojë inventarin edhe për periudhat e ardhshme. 

3.9. BORXHET E KËQIJA   

Me borxh të keq kuptohet një kërkesë për t’u arkëtuar (detyrim debitor) e cila për shkak të gjendjes së keqe financiare të debitorit, vënies së tij në faliment ose për një shkak tjetër që nuk varet nga kreditori, kthehet në një detyrim që mund të mos arkëtohet tërësisht ose pjesërisht. 

Borxhi i keq, që të njihet si i tillë gjatë vitit ushtrimor, duhet të përmbushë njëkohësisht tre kushtet e mëposhtëme :

· Shuma e këtij borxhi të jetë përfshirë më përpara në të ardhurat e  tatimpaguesit (me faturë ose dokumentacion tjetër i cili është kontabilizuar si e ardhur në evidencën kontabile),

· Kur për arkëtimin e tij janë bërë të gjitha përpjekjet e mundshme ligjore dhe janë zbatuar sanksionet e përcaktuara në aktet ligjore e nënligjore në fuqi. Përfundimisht, pasi nuk është bërë i mundur arkëtimi,  ai dokumentohet me vendim të gjykatës apo organeve të tjera kompetente të njohura me Ligj,

· Kur ky borxh është fshirë nga librat kontabël, gjë që do të thotë se është kaluar nga llogaritë përkatëse të klientit ku është kontabilizuar fillimisht, në llogaritë e rezultatit.

Nëse për çdo rast një shumë e njohur më parë si borxh i keq, likuidohet gjatë vitit korent, kjo shumë  përfshihet në të ardhurat e tij.   

3.10. PJESËMARRJET QË PËRJASHTOHEN NGA TATIMI MBI FITIMIN

Dividentët e përfituara nga shoqëritë rezidente dhe ndarjet e fitimit të marra nga ortakët rezidentë, me qëllim që të shmanget tatimi i dyfishtë, përjashtohen nga tatimi mbi fitimin. Një gjë e tillë eliminon mundësinë tatimit dy apo më shumë herë të fitimit. Si kusht minimal për përjashtimin nga pjesëmarrja, ligji përcakton :

· Për shoqëritë. Subjekti përfitues të ketë jo më pak se 25% në vlerë ose në numër të kapitalit aksioner ose të së drejtës së votës.

-    Për ortakëritë jo më pak se 25% të kapitalit fillestar.

Shembull:

Le të supozojmë se fitimet  e realizuara gjatë  një viti tatimor nga personat juridikë rezidentë të  mëposhtëm janë:

1-Shoqëria A

1.000.000 lekë

2-Shoqëria B

   800.000 lekë

3-Shoqëria C

   900.000 lekë

4-Shoqëria D

   600.000 lekë

Shoqëria A zotërohet nga:

1-Shoqëria B e cila zotëron 50% të kapitalit aksioner ose të së drejtës së votës të shoqërisë A.

2-Shoqëria C e cila zotëron 30% të kapitalit aksioner ose të së drejtës së votës së shoqërisë A.

3-Shoqëria D e cila zotëron 20% të kapitalit aksioner ose të së drejtës së votës së shoqërisë A.

Pozicioni në pagimin e tatimit mbi fitimin për sejcilën shoqëri, duke patur parasysh kushtet e nenit 26 të Ligjit do të jetë:

1-Për shoqërinë A

-Fitimi i realizuar





1.000.000 lekë

-Tatimi mbi fitimin (25%)

                                   250.000 lekë

-Dividentë për tu shpërndarë  


  
   750.000 lekë

2-Për shoqërinë B

-Fitimi i vetë shoqërisë



  
   800.000 lekë

-Dividenti i marrë nga shoqëria A (m.q.s

shoqëria B zotëron mbi 25% të aksioneve të 

shoqërisë A, plotësohen kushtet e nenit 26, pra 

dividenti i marrë nga  shoqëria A nuk do të

 inkludohet në rezultat 750.000 x50%=375.000)

-Tatimi  mbi fitimin 25% (800.000x25%)

            200.000 lekë

-Divident për tu shpërndarë(800.000-200.000+

 375.000)






 975.000 lekë

-Tatimi mbi dividentin për aksioneret (10%)

   97.500 lekë

3-Për shoqërinë C

-Fitimi i vetë shoqërisë




900.000 lekë

-Divident i marrë nga shoqëria A ( m.q.n.s

shoqëria C zotëron mbi 25% të aksioneve të 

shoqërisë A, (plotësohen kushtet e nenit 26). Pra

dividenti i marrë nga shoqëria A  nuk do të 

inkludohet në rezultat. 700.000x25%=175.000

-Tatimi mbi fitimin 25% (900.000x25%)
                
225.000 lekë

-Dividentë për t’u shpërndarë për aksionerët

 (900.000 - 225.000 + 175.000)
 


850.000 lekë

-Tatimi mbi dividentin për aksionerët 10%

  85.000 lekë

4- Për shoqërinë D

-Fitimi i vetë shoqërisë




600.000 lekë

-Divident i marrë nga shoqëria A

 (750.000x20%)




           150.000 lekë

-Tatim mbi dividentin i mbajtur në burim

 sipas nenit 33-1-a (150.000x15%)


   22.500 lekë

-Dividenti në nivel shoqërie i marrë

 mbas mbajtjes se tatimit
ne burim

 (150.000-22.500)





 127.500 lekë








-Shuma e fitimit plus dividentin

 (600.000+127.500)




            727.500 lekë

-Tatim i kredituar mbi dividentin, 

  i mbajtur në burim
  



              22.500 lekë  

-Fitimi mbi të cilin do të llogaritet  tatimi

(727.500+22.500)



            750.000 lekë

-Tatimi mbi fitimin (750.000x25%)
                                  187.500 lekë

-Kreditim për tatimin  e dividentit

 të mbajtur në burim (neni 29-2)             

 
    22.500 lekë

-Tatimi mbi fitimin për tu paguar


             165.000 lekë

    Shuma për tu shpërndarë si divident për aksionerët:

-Fitimi i vetë  shoqërisë




600.000 lekë

-Dividentë të marrë nga shoqëria A


150.000 lekë

-Shuma






750.000 lekë

-Tatim mbi dividentin i mbajtur në burim

             22.500 lekë

-Tatim fitimi i paguar




165.000 lekë

-Shuma  për tu shpërndarë në formë dividenti

 për aksionerët (750.000-22.500-165.000)

562.500 lekë

-Tatim mbi  dividentin për aksionerët
                       56.250 lekë.

 (562.500x10%)

  

Pra kjo do të ishte situata për shoqëritë A,B,C dhe D në zbatim të nenit 26 të Ligjit.

3.11. MBARTJA E HUMBJEVE

Humbja e rezultuar dhe e njohur nga organet tatimore, zbritet rradhazi nga fitimi i vitit pasardhës. Kur humbja është më e madhe së fitimi  i vitit pasardhës, pjesa e mbetur zbritet nga fitimi i vitit të dytë dhe të tretë pasardhës. 
Paragrafi 2 i nenit 27 ndalon transferimin e humbjes së shoqërive, pasi lejimi i mbartjes së humbjes duhet të jetë e lidhur vetëm me  tatimpaguesin që e pëson humbjen. Meqënëse zbatimi i këtij parimi kërkon që  referimi të bëhet ndaj pronarit të shoqërisë, në rast se gjatë një periudhe tatimore pronësia e drejtpërdrejtë dhe/ose e terthortë e kapitalit themeltar, ose të drejtave të votës të një personi ndryshon, me më shumë se 25% në vlerë ose në numër, e drejta e mbartjes së humbjes në atë periudhë tatimore dhe në periudhat paraardhëse të tatimit, humbet.

3.12. DEKLARIMI TATIMOR

Tatimpaguesi është i detyruar të paraqesë në organet tatimore, Deklaratën Vjetore të Tatimit mbi Fitimin brenda datës 31 Mars të vitit pasardhës. Kjo deklaratë është e detyrueshme edhe për tatimpaguesit të cilët në zbatim të këtij ligji përfitojnë lehtësi e përjashtime tatimore. Së bashku me Deklaratën Vjetore të Tatimit mbi Fitimin, tatimpaguesi duhet të paraqesë edhe pasqyrën e amortizimit për efekt fiskal si dhe pasqyrën e dividentit dhe tatimit mbi dividentin. Këto pasqyra janë sipas formatit bashkangjitur Udhëzimit. Në të njëjtën kohë, tatimpaguesi paraqet në organet tatimore edhe Bilancin Kontabël, llogarinë e fitimeve dhe të humbjeve si dhe anekset e tjerë të llogarisë vjetore.

3.13.  PARAPAGIMET (PARADHËNIET)

Tatimi mbi fitimin paguhet në formë paradhënie, brenda datës 15 të çdo muaji. Këstet mujore të vitit ushtrimor llogariten si më poshtë :

3.13.1. Llogaritja e kësteve të parapagimeve (të paradhënieve)

Për periudhën tatimore të vitit ushtrimor, kësti mujor i paradhënies përcaktohet duke u mbështetur në masën e fitimit të tatueshëm të dy viteve më parë, siç është  përshkruar në shembullin e mëposhtëm :

Shembull nr. 1.



 

                  Tatimi mbi fitimin


Viti 2000



1200000lekë        


Viti 2001



1800000lekë


Paradhëniet për vitin 2002.


Janar - Prill  2002
 1200000 / 12 muaj = 100000 lekë/muaj     





 100000 x 4 muaj =   400000 lekë në muaj


Maj - Dhjetor 2002    1800000 - 400000 / 8 muaj =175000 lekë/muaj
                                 175000 x 8 muaj = 1400000 lekë për 8 muaj

3.13.2. Në rastin kur tatimpaguesi e fillon veprimtarinë e tij në vitin e dytë paraardhës, këstet e paradhënieve të tatim fitimit për periudhën ushtrimore llogariten sipas shembullit të mëposhtëm :


Shembull nr. 2.



Tatimi mbi fitimin
Viti 2000(fillon aktivitetin më 1 prill)

900.000

Viti  2001



                   1.800.000


Paradhëniet për vitin 2002.


Janar-prill 2002
900.000 / 9 muaj = 100.000 lekë/muaj





100.000 leke x 4 muaj = 400.000 lekë.


Maj-dhjetor 2002
1.800.000-400.000 / 8 muaj = 175.000 lekë/muaj

3.13.3. Kur tatimpaguesi  e fillon veprimtarinë në vitin e parë paraardhës,  paradhëniet e tatim fitimit bëhen sipas shembullit të mëposhtëm :

Shembull nr. 3.



                                 
                Tatimi mbi fitimin

Viti 2000   Nuk ka aktivitet

Viti 2001   Fillon  aktivitet më 1 prill
                 1.350.000lekë

Paradhëniet  për vitin 2002

Janar-prill 2002                           Paradhënia sipas vlerësimit të tatimpaguesit  

Maj-dhjetor 2002                        1.350.000 lekë/9 muaj =   150.000 lekë/muaj

                                                      150.000 x 8 muaj     = 1.200.000 lekë 

3.13.4. Kur tatimpaguesi e fillon veprimtarine ne vitin vijues, paradheniet e tatimit mbi fitimin bëhen duke u bazuar në deklaratën parashikuese për shumën e vlerësuar të tatimit mbi fitimin pjestuar me numrin e muajve  të periudhës vijuese.

E njëjta mënyrë për paradhëniet e tatimit mbi fitimin do të përdoret  edhe në rastin kur periudhat paraardhëse paraqiten me humbje.

Tatimpaguesit që e fillojnë veprimtarinë në vitin vijues tatimor dhe ushtrojnë aktivitet në sferën prodhuese (sipas përcaktimit të INSTAT-it për veprimtaritë prodhuese),  nuk do të paguajnë tatim mbi fitimin në formë paradhënie për 6 muajt e parë të veprimtarisë pas regjistrimit në organin tatimor. Kështu nëse një tatimpagues që zhvillon veprimtari në sferën prodhuese, regjistrohet në organin tatimor  me 1 janar të vitit vijues, ai nuk do të paguajë tatim në formë paradhënie mbi fitimin për periudhën janar-qershor të vitit vijues, ndërsa për periudhën tjetër të vitit vijues korrik-dhjetor, ai do të paguajë tatim mbi fitimin në formë paradhënie mbi bazën e deklaratës parashikuese për shumën e vlerësuar të detyrimit mujor, sipas paragrafit të parë të kësaj pikë. (3.13.4.)

Në rast se veprimtaria e këtij tatimpaguesi (regjistrimi në organin tatimor) kryhet në muajin shtator të  vitit vijues, ai nuk do të paguajë tatim mbi fitimin në  formë  paradhënie për periudhën shtator-dhjetor të vitit vijues.

3.13.5. Korigjimi në ulje i kësteve të paradhënieve.

Kur tatimpaguesi vërteton para organeve tatimore, në mënyrë domethënëse dhe të argumentuar, uljen e masës së përcaktuar të tatimit mbi fitimin, atëherë organet tatimore mbas kontrollit dhe verifikimit në vend pranë tatimpaguesve, pranojnë  zvogëlimin e këtyre  paradhënieve.

3.13.6. Korigjimi në rritje i kësteve te paradhenjeve

Administrata tatimore mund të rrisë këstet mujore të paradhënieve gjatë vitit tatimor ushtrimor, vetëm në rast se plotësohet njëra nga kërkesat e mëposhtëme :

a. Tatimpaguesi duhet të paraqëse një deklaratë vlerësimi të fitimit të vitit tatimor ushtrimor jo më vonë se data 31 tetor. Mbështetur në këtë fitim të vlerësuar, administrata tatimore korigjon këstet për muajt nëntor dhe dhjetor në rast se fitimi i vlerësuar dhe tatimi i pritshëm mbi fitimin rezulton 10 përqind ose mbi 10 përqind më i madh se këstet e llogaritura paraprakisht. 

Shembull 1. 

Këstet e llogaritura për muajt janar – prill                                     400 000 lekë

Këstet e llogaritura për muajt maj - tetor                                   1 200 000 lekë  

Shuma                                                                                       1 600 000 lekë

Tatimi mbi fitimin i vlerësuar (mbështetur

në informacionin e dhënë nga vetë tatimpaguesi)                   2 500 000 lekë

Këstet e llogaritura paraprakisht për muajt 

nëntor - dhjetor    (2x200.000)                                                      400 000 lekë

Këstet totale për të gjithë vitin tatimor 

ushtrimor (1 600 000 + 400 000)                                               2 000 000 lekë 

Tatimi mbi fitimin i vlerësuar është 25 përqind 

më i lartë se këstet e llogaritura paraprakisht, 

gjë që çon në një shtesë kësti  për muajt nëntor-

dhjetor prej     (250 000 + 250 000 lekë)                                     500 000 lekë në muaj

Shembull 2.

Këstet e llogaritura për muajt janar-prill                       400 000 lekë

Këstet e llogaritura për muajt maj-tetor                     1 200 000 lekë
Shuma                                                                      1 600 000 lekë

Tatimi mbi fitimin i vlerësuar (mbështetur në

informacionet e dhëna nga tatimpaguesi)                  2 100 000 lekë

Këstet e llogaritura paraprakisht për muajt

nëntor - dhjetor                                                            400 000 lekë

Këstet totale për vitin tatimor ushtrimor                    2 000 000 lekë 

Tatimi mbi fitimin i vlerësuar është 5 përqind 

më i lartë se shuma e kësteve të llogaritura 

paraprakisht (2 100 000/2 000 000), gjë që do

të thotë së administrata tatimore nuk do të 

zbatojë pikën 6 të nenit 30.                                                           

Shembull 3.

Këstet e llogaritura për muajt janar-prill                        400 000 lekë

Këstet e llogaritura për muajt maj-tetor                      1 200 000 lekë

Shuma                                                                        1 600 000 lekë

Tatimi mbi fitimin i vlerësuar mbështetur në

informacionet e dhëna nga tatimpaguesi)                    1 500 000 lekë

Këstet e llogaritura paraprakisht për muajt

nëntor - dhjetor                                                              400 000 lekë

Këstet totale për vitin tatimor ushtrimor                      2 000 000 lekë

Tatimi mbi fitimin i vlerësuar është 25 përqind më i ulët se shuma e kësteve të llogaritura paraprakisht (2 000 000/1 500 000), gjë që do të thotë se administrata tatimore duhet të ulë në zero këstet mujore të periudhës nëntor-dhjetor të vitit tatimor ushtrimor sipas pikës 5 të nenit 30.                                                            

b. Administrata tatimore korigjon madhësinë e këstit mujor kur mbas një kontrolli të kryer për vitin tatimor paraardhës rezulton se tatimi mbi fitimin për vitin paraardhës ka qënë i pasaktë. 

c. Në çdo rat kur tatimpaguesi nuk vepron në përputhje me kerkesat e përmendura në pikën ‘’a’’ më sipër.  Në një situatë të tillë administrata tatimore mund të përdorë të gjithë informacionet që ka në dispozicion, për shembull të dhënat për xhiron, importet, eksportet, tenderat e fituar, etj.                                

3.13.7. Afatet e pagesës dhe rillogaritja përfundimtare

Gjatë periudhës vijuese tatimore, tatimpaguesi paguan në llogarinë e organeve tatimore, jo më vonë se data 15 e  çdo muaji, tatim fitimin mujor përkatës, për llogari të muajit në vijim, sipas metodës së përllogaritjeve të përshkruara me lart.

Përjashtim nga rregulli i përcaktuar në paragrafet e mësipërm, bëjnë tatimpaguesit, paradhënia i të cilëve nuk kalon shumën 10000 lekë në muaj. Në këtë rast paradhëniet paguhen në mënyrë të përmbledhur për çdo tremujor, deri në datën 15 të muajit që ndjek tremujorin.  

Në pajtim me frymën e nenit 19 të Ligjit, bëhet llogaritja definitive e tatimit mbi fitimin që duhet të paguajë çdo tatimpagues për periudhën tatimore në baze të bilancit dhe të pasqyrave anekse të tij, për fitimin e tatueshëm të realizuar në fakt dhe përcaktohet përfundimisht nëse tatimpaguesi ka derdhur më tepër apo më pak në buxhet në formën e paradhënieve.

Në momentin e paraqitjes së deklaratës vjetore të të ardhurave dhe të bilancit të veprimtarisë vjetore me anekset përkatëse, bëhet rillogaritja e shumës së tatimit vjetor të pagueshëm nga tatimpaguesi. Nëse tatimi i deklaruar në bazë të deklaratës vjetore të të ardhurave dhe të bilancit vjetor është më i madh se paradhëniet e bëra gjatë vitit, tatimpaguesi është i detyruar të derdhë diferencën brenda 15 ditësh nga data e paraqitjes së deklaratës. Nëse shumat e paradhënieve rezultojnë më të medha nga ato të deklaruara në deklaratën vjetore të të ardhurave, organet tatimore janë të detyruara ti njohin këto shuma për shlyerjen e detyrimeve tatimore të prapambetura ose për pagesën e detyrimeve tatimore të ardhshme. Me kërkesën e tatimpaguesit këto shuma mund ti rikthehen atij brenda 15 ditësh nga marrja e deklaratës tatimore.

4. MBAJTJA NË BURIM E TATIMIT MBI TË ARDHURAT

4.1. MBAJTJA NË BURIM E TATIMIT MBI TË ARDHURAT

Në zbatim të nenit 33 të Ligjit, çdo person që bën një pagesë lidhur me të ardhurat sipas pikave ‘’a’’ deri në ‘’e’’ të këtij neni, mban në burim tatimin mbi të ardhurat. Të ardhurat për të cilat tatimi mbahet në burim dhe masa e tatimit për çdo lloj të ardhurash janë si më poshtë :

4.1.1. Të ardhurat nga dividentët.

Të ardhurat që shpërndajnë shoqëritë tregëtare apo shoqëritë e tjera të njohura me Ligj, në formën e dividentit janë të ardhura të tatueshme dhe  tatohen :

· 10 përqind, kur përfituesi i këtyre të ardhurave është individ rezident shqiptar. 

· 15 përqind, kur përfituesi i këtyre të ardhurave është individ jorezident shqiptar (i huaj).

· 15 përqind kur përfituesi i këtyre të ardhurave është një ent i çfarëdoshëm që nuk është i regjistruar për tatimet. Me ente duhen kuptuar institucionet e ndryshme shtetërore qendrore apo lokale, institucionet e ndryshme jo shtetërore, etj. Pra, për këto ente të cilat zotërojnë aksione të një shoqërie, tatimi llogaritet dhe mbahet në burim në masën 15 përqind nga shoqëria që shpërndan dividentët.

· 15 përqind, kur përfituesi i këtyre të ardhurave është një shoqëri e regjistruar për tatimet e cila zotëron më pak se 25 përqind në vleftë apo në numër të kapitalit aksioner apo të së drejtës së votës në shoqërinë që shpërndan dividentët.

· Zero përqind, kur përfituesi i të ardhurave nga dividentët është shoqëri e regjistruar për tatimet e cila zotëron jo më pak se 25 përqind në vleftë apo në numër të kapitalit aksioner apo të së drejtës së votës në shoqërinë që shpërndan dividentët.

4.1.2. Të ardhurat nga ndarjet e fitimit.

Të ardhurat që shpërndajnë ortakëritë, në formën e ndarjes së fitimit janë të ardhura të tatueshme dhe  tatohen :

· 10 përqind, kur përfituesi i këtyre të ardhurave është individ rezident shqiptar. 

· 15 përqind, kur përfituesi i këtyre të ardhurave është individ jorezident shqiptar (i huaj).

· 15 përqind, kur përfituesi i këtyre të ardhurave është një shoqëri e regjistruar për tatimet e cila zotëron më pak se 25 përqind të kapitalit themeltar të ortakërisë.

· zero përqind, kur përfituesi i të ardhurave nga ndarja e fitimit është shoqëri e regjistruar për tatimet e cila zotëron jo më pak se 25 përqind të kapitalit themeltar në ortakëri.

4.1.3. Të ardhurat nga interesat, përveç interesave të bonove të thesarit dhe të letrave të tjera me vlerë të emetuara nga Qeveria para datës 1 Janar 1999. 

Këto të ardhura tatohen në masën :

· 10 përqind, kur përfituesi i këtyre të ardhurave është individ rezident shqiptar. 

· 15 përqind, kur përfituesi i këtyre të ardhurave është individ jorezident shqiptar (i huaj).

· 15 përqind, kur përfituesi i këtyre të ardhurave është një ent i çfarëdoshëm që nuk është i regjistruar për tatimet. 

· zero përqind, kur përfituesi i këtyre të ardhurave është shoqëri e regjistruar për tatimet, pasi në këtë rast përfituesi është i detyruar t’i përfshijë këto të ardhura në të ardhurat e binesit të tij .

4.1.4. Të ardhurat e përfituara nga pagesat për të drejtën e autorit dhe pronësinë intelektuale.

Këto janë të ardhura që lindin nga përdorimi apo e drejta për të përdorur të drejtat e autorit në letërsi, veprat artistike apo shkencore, që përfshijnë përdorimin apo të drejtën për të përdorur filmat kinematografike, filmat apo tipet e inçizimeve të radios apo TV, çdo patentë, markë tregtare, skicë apo model, projekt, formulë sekrete apo proces teknollogjik, pajisje industriale, tregtare apo shkencore ose informacion industrial, tregtare apo shkencor.

Për këto të ardhura personi që bën pagesën, mban në burim tatimin në masën:

· 10 përqind, kur përfituesi i këtyre të ardhurave është individ rezident shqiptar. 

· 15 përqind, kur përfituesi i këtyre të ardhurave është person jorezident shqiptar (i huaj).

· 15 përqind, kur përfituesi i këtyre të ardhurave është një ent i çfarëdoshëm që nuk është i regjistruar për tatimet. 

· zero përqind, kur përfituesi i këtyre të ardhurave është shoqëri e regjistruar për tatimet.

Në rastin e fundit (zero përqind), kur përfituesi i këtyre të ardhurave është shoqëri rezidente shqiptare apo shoqëri jo rezidente por e regjistruar në Shqipëri, dhe kjo shoqëri deklaron se të ardhurat e përfituara do ti inkludojë në të ardhurat nga bisnesi i saj, shoqëria që bën pagesë nuk mban tatimin në burim.

Kur personi që bën pagesën nuk është shoqëri apo ent publik, duke qënë se nuk ka burim, të ardhurat nga e drejta e autorit apo pronësia intelektuale, deklarohen nga individi që përfiton këto të ardhura dhe paguhet po nga vetë ai në buxhet. 

4.1.5. Të ardhurat nga shërbimet  teknike dhe  shërbimet e menaxhimit. 

Këto të ardhura tatohen si më poshtë:

· 15 përqind, kur përfituesi i këtyre të ardhurave është individ rezident shqiptar. 

· 15 përqind, kur përfituesi i këtyre të ardhurave është person jorezident  (i huaj).

· 15 përqind, kur përfituesi i këtyre të ardhurave është një ent i çfarëdoshëm që nuk është i regjistruar për tatimet. 

· zero përqind, kur përfituesi i këtyre të ardhurave është shoqëri e regjistruar për tatimet.

4.1.5.1.   Të ardhurat nga qeradhënia.

Në kuptim të pikës “d” të nenit  33 të Ligjit lidhur me tatimin e mbajtur në burim për qeradhënien, çdo tatimpagues i regjistruar si subjekt i TVSH-së apo i biznesit të vogël, apo çdo person tjetër (ent i cfarëdoshëm), për rastet kur paguan detyrim qeraje për ndërtesa apo tokë të marrë prej tij, është i detyruar që  kur bën pagesat e qerasë, të mbajë tatimin në burim  dhe ta transferojë atë në buxhet si më poshtë:

· 10 përqind, kur përfituesi i këtyre të ardhurave është individ rezident  shqiptar. 

· 15 përqind, kur përfituesi i këtyre të ardhurave është person jorezident  (i huaj).

· zero përqind, kur përfituesi i këtyre të ardhurave është shoqëri e regjistruar për tatimet.

 Kur  qeramarrësi është  person  fizik natyral,  tatimi nuk do të mbahet në burim, por do të deklarohet dhe paguhet në organet tatimore nga qeradhënësi sipas nenit 13 të Ligjit (në rast se qeradhënësi është person fizik natyral).

4.1.6. Të ardhurat nga shërbimet e instalimeve, montimeve, ndërtimeve dhe punëve mbikqyrëse.

Këto të ardhura tatohen si më poshtë:

· 15 përqind, kur përfituesi i këtyre të ardhurave është individ rezident shqiptar. 

· 15 përqind, kur përfituesi i këtyre të ardhurave është person jorezident  (i huaj).

· 15 përqind, kur përfituesi i këtyre të ardhurave është një ent i çfarëdoshëm që nuk është i regjistruar për tatimet. 

· zero përqind, kur përfituesi i këtyre të ardhurave është shoqëri e regjistruar për tatimet.

Për të ardhurat e përmendura në pikat 4.1.5. dhe 4.1.6.  për të cilat tatimi mbahet në burim, moment pagese do të konsiderohet muaji brenda të cilit është furnizuar shërbimi.

4.1.7. Të ardhurat nga veprimtaritë artistike, argetuese dhe sportive.

Këto të ardhura tatohen:

· 15 përqind, kur përfituesi i këtyre të ardhurave është individ rezident shqiptar apo individ jorezident shqiptar të paregjistruar si tatimpagues në organet tatimore.

· zero përqind, kur përfituesi i këtyre të ardhurave është shoqëri e regjistruar për tatimet.

Të ardhurat e përcaktuara në pikat 4.1.5, 4.1.6. dhe 4.1.7. më sipër dhe që i referohen pikave “d”,”dh”, dhe “e” të Ligjit, kanë të bëjnë me pagesat që bëjnë të gjithë personat rezidentë shqiptare, organet e qeverisjes qëndrore e vendore si dhe çdo subjekt tjetër, për individë të ndryshëm (të paregjistruar për tatimet) të cilët furnizojnë shërbime të çfarëdoshme për këto persona. Shërbime të tilla janë shërbimet teknike të mirëmbajtjes, të  instalimit, të montimit, të punëve mbikqyrëse, shërbimet e transportit, shërbimet e menaxhimit, shërbimet e konsulencës, shërbimet e përfaqësimit, si dhe çdo shërbime tjetër. Këtu nuk bëhet fjalë në asnjë rast për furnizime mallrash.

Në rast se një tatimpagues jorezident merr të ardhura nga burime të përmendura në pikat 4.1.5, 4.1.6. dhe 4.1.7, ai mund të zgjedhë të tatohet sikur të kishte një njësi të përhershme në Shqipëri. Në këtë rast ai duhet të paraqesë një deklaratë nëpërmjet të cilës ai njofton personin që bën pagesën si dhe organin tatimor se të ardhurat e siguruara prej tij do të përfshihen në të ardhurat e bisnesit që ai ushtron në Shqipëri. Si rrjedhojë tatimpaguesi në këtë rast do të tatohet për fitimin neto të përcaktuar sipas Ligjit ‘’Për Tatimin mbi të Ardhurat’’. Kur përfituesi i këtyre të ardhurave nuk e paraqet deklaratën e mësipërme, personi që bën pagesën është i detyruar të mbajë tatimin në burim në masën 15 përqind në momentin e pagesës. Pra, tatimpaguesve jorezidentë të cilët përfitojnë të ardhura si ato të përmendura në pikat "d", "dh", dhe "e" të paragrafit 1 të nenit 33 të Ligjit, u lihet alternativa për ti inkluduar të ardhurat e përfituara nga këto pagesa në rezultat, për t’u tatuar në këtë mënyrë mbi fitimin neto,  me kushtin që ata të kenë një seli të përhershme në Shqipëri.

Shembull :

Një kompani italiane dërgon një specialist për të kryer një shërbim teknik për një shoqëri rezidente shqiptare. Kompania italiane i kërkon shoqërisë rezidente shqiptare që të paguajë 150 mijë për këtë specialist. Kostot e bisnesit që lidhen me këtë specialist (për shembull kosto e strehimit, e zyrës, etj.) arrijnë në 100 mijë lekë. 

Sipas pikës 1.d të nenit 33, shoqëria rezidente shqiptare duhet të mbajë në burim tatimin prej 22 500 lekë (150 mijë x 15 përqind). Por, në rast se kompania italiane deklaron se zgjedh të tatohet me tatim mbi fitimin (në përputhje me nenin 33 pika 4), atëherë ajo duhet të regjistrohet si tatimpagues rezident shqiptar. Në këtë rast shoqëria rezidente shqiptare nuk mban tatimin në burim, kurse kompania italiane paguan tatimin mbi fitimin në masën 12.500  lekë ((150 mijë - 100 mijë ) x 25 %)).      

4.2. MBAJTJA E TATIMIT NË BURIM PËR PAGESA TË KRYERA NGA 

      JOREZIDENTËT

Në zbatim të pikës 2 të nenit 33 të Ligjit, edhe personat jorezidentë mbajnë në burim tatimin për të gjitha pagesat (përcaktuar në pikën 1 të nenit 33 të Ligjit) e kryera nga ana e tyre, kur këto pagesa kryhen nëpërmjet selisë së përhershme që ata kanë në Republikën e Shqipërisë, apo përfaqesuesit të emëruar prej tyre.

Tatimi i mbajtur në burim sipas paragrafëve të pikës 4.1. dhe 4.2. evidentohet nga personat rezidentë në Republikën e Shqipërisë, organet e qeverisjes qëndrore dhe vendore, si dhe nga çdo subjekt tjetër i njohur si i tillë nga legjislacioni në fuqi, nëpërmjet regjistrimeve në librat përkatës të evidentimit, të cilët përmbajnë  emrin e subjektit përfitues të pagesës, pagesën e përfituar dhe tatimin e mbajtur në burim. 

4.3. MBAJTJA PËRFUNDIMTARE E TATIMIT

Tatimi mbahet në burim në masën 10% për të gjithë dividentët e paguar nga një person rezident, një individi rezident. Ky tatim ëshë tatimi përfundimtar i pagueshëm nga individi rezident që merr dividentë nga persona rezidentë. Në këtë rast këto individë përjashtohen nga detyrimi për të deklaruar dhe paguar tatimin mbi të ardhurat personale nga dividentët.

Shembull :

 Për  shoqërinë:

Fitimi para tatimit





1.000.000 lekë

Tatimi mbi fitimin (25%)




   250.000 lekë

Dividentë për tu shpërndarë



   750.000 lekë

Tatimi i mbajtur në burim për dividentin

   (sipas nenit 34)





     75.000 lekë

Për aksionerët :

Të ardhurat e aksionerëve
                                   675.000 lekë

Tatimi mbi të ardhurat personale (10%)

                         0 lekë

Ngarkesa fiskale totale :

Tatimi mbi fitimin e shoqërisë



    250.000 lekë

Tatimi i mbajtur në burim për dividentët    

      75.000 lekë

Tatimi mbi të ardhurat personale                                                 0 lekë

-Shuma






    325.000 lekë

Ndarjet e fitimit të kryera nga një ortakëri rezidente, për një përfitues individ rezident tatohen në burim në masën 10 përqind. Ky tatim është tatimi përfundimtar i pagueshëm nga individi rezident që merr ndarje fitimi nga persona rezidentë. Në këtë rast këto individë përjashtohen nga detyrimi për të deklaruar dhe paguar tatimin mbi të ardhurat personale nga ndarjet e fitimit.

Interesat për depozitat bankare, çertifikatat e kursimit, letrat e tjera me vlerë, apo instrumente të ngjashme, tatohen në burim në masën 10%. Ky tatim është tatimi përfundimtar i pagueshëm nga individi rezident që merr interesa nga persona rezidentë. Në këtë rast këto individë përjashtohen nga detyrimi për të deklaruar dhe paguar tatimin mbi të ardhurat personale nga interesat.

Pagesat e qerasë të kryera nga një person,  për një përfitues person fizik natyral, tatohen në burim në masën 10 përqind. Ky tatim është tatimi përfundimtar i pagueshëm nga individi që merr të ardhura nga qaraja. Në këtë rast këta individë përjashtohen nga detyrimi për të deklaruar dhe paguar tatimin mbi të ardhurat personale nga qeraja.

4.4. TRANSFERIMI I ÇMIMIT

"Transferimi i çmimit", që në një formulim më të gjërë mund të shprehet "Transferimi i fitimit nëpërmjet ndryshimit të çmimeve", ka të bëjë kryesisht me persona të lidhur si: shoqëri, degë apo filiale që janë pjesë të një grupi kompanish, të një multinacionaleje apo ortakërie, apo që zotërohen nga i njëjti person apo grup personash, etj., të cilat janë të shpërndara dhe ushtrojnë bisnesin në dy ose më shumë shtete, në të cilat trajtimi tatimor është i diferencuar. 

Duke qenë se këta persona kanë lidhje të veçanta midis tyre (pra kontrollojnë njeri tjetrin apo kontrollohen nga të njejtët persona apo i përkasin të njëjtës kompani multinacionale) ato mund të vendosin çmimet e shitjes për lendet e para, gjysëmproduktet apo produktet që lëvizin nga njeri tek tjetri në mënyrë të tillë që pjesa më e madhe e fitimit të transferohet në atë vend ku tatim fitimi është më i ulët ose ku nuk ka tatim fare. 

Çdo korigjim i transferimit të çmimit mund të bëhet vetëm nëpërmjet një komisioni të ngritur pranë Drejtorisë së Përgjithshme të Tatimeve në Ministrinë e Financave. Nëse një organ tatimor kërkon të zbatojë këtë dispozitë, ajo duhet t’ja kalojë çështjen komisionit të lartpërmendur. Ky Komision zbaton nenin 36 duke iu referuar rigorozisht Udhëzuesit të OECD të botuar në vitin 1995 për transferimin e çmimit.

Ky Komision hyn në marëveshje detyruese me tatimpaguesin, mbështetur në pikën 2 të nenit 36, për të përcaktuar që më përpara transferimin e çmimit. Një marëveshje e tillë do të nënshkruhet nga Drejtori i Përgjithshëm i Tatimeve.  

4.5. KREDITIMI I TATIMIT TË HUAJ

Neni 37 (paragrafi 1 dhe 2) ka të bëjë me kreditimin e tatimit që tatimpagues rezidentë në Republikën e Shqipërisë kanë paguar në vende të tjera (jashtë territorit të Republikës së Shqipërisë) për fitime që ata kanë realizuar në ato vende. Por ky reduktim nuk do të kalojë nivelin e tatimit Shqiptar që do të aplikohej mbi ato të ardhura sikur ato të realizoheshin brenda territorit të Republikës së Shqipërisë. 

Shembull :

Rasti 1: Një Person Juridik, rezident në Shqipëri ka aktivitet në Shqipëri si edhe një degë në Itali, ku realizon fitim neto si më poshtë:

  - nga aktiviteti në Shqipëri 1.000.000 lekë;

  - nga aktiviteti në Itali 600.000 lekë.

Në bazë të dispozitave të këtij Ligji (Neni 17) ky person, meqenëse është rezident Shqiptar, i nënështrohet tatimit në Shqipëri mbi fitimet e realizuara nga të gjitha burimet, brenda dhe jashtë territorit të Republikës së Shqipërisë. 

Pra detyrimi tatimor në Shqipëri do të jetë:

  - fitimi në total 1.600.000 lekë

  - tatim fitimi =  1.600.000 x 25% = 400.000 lekë

Por, për fitimin që ka realizuar në Itali tatimpaguesi është tatuar atje (si jo rezident) me tarifën e tatim fitimit në Itali që është 36%. Pra, tatimi i paguar në Itali:

   600.000 x 36% = 216.000 lekë

Tatimpaguesi sjell dokumentacionin e plotë që vërteton pagesën e këtij tatimi në Itali. Pas kësaj, Organi Tatimor Shqiptar bën reduktimin e tatimit si më poshtë:

  - tatimi që duhej të paguhej sikur të ardhurat e realizuara në Itali të realizoheshin në Shqipëri: 600.000 x 25% = 150.000 lekë. Pikërisht për këtë shumë do të bëhet reduktimi i tatimit, pra:

400.000 - 150.000 = 250.000 lekë, që është detyrimi përfundimtar i tatim fitimit që ky subjekt do të paguajë në Shqipëri.

Rasti 2: Supozojmë se i njejti Person Juridik Shqiptar ka një degë për ushtrimin e aktivitetit të tij në Hungari, ku tarifa e tatim fitimit është 18 %. Në këtë rast do të kishim:

   - fitimi i realizuar në Shqipëri 1.000.000 lekë

   - fitimi i realizuar në Hungari     600.000 lekë

Detyrimi tatimor në bazë të Nenit 17 të Ligjit:

     1.600.000 x 25% = 400.000 lekë

Por, për fitimin që ka realizuar në Hungari, tatimpaguesi është tatuar atje me tarifën 18%. Pra tatim fitimi i paguar në Hungari: 600.000 x 18 % = 108.000 lekë. Në këtë rast, meqenëse tatimi i paguar në Hungari (18%) nuk e kalon tatimin e pagueshëm për ato të ardhura në Shqipëri (25%), është pikërisht kjo shumë, pra 108.000 lekë që do të reduktohet nga detyrimi tatimor në total. Në këtë rast, pasi nga tatimpaguesi të jetë marrë dokumentacioni i plotë që ka realizuar të ardhurat dhe ka paguar tatimin në Hungari në këtë shumë, kreditimi i tatimit do të bëhet si më poshtë:

400.000 - 108.000 = 292.000 lekë, që është detyrimi përfundimtar i tatimfitimit që ky subjekt do të paguajë në Shqipëri.

Siç shihet, kreditimi (reduktimi) i tatim fitimit të paguar jashtë për fitime të realizuara jashtë, në asnjë rast nuk duhet të kalojë, pra mund të jetë më i vogël ose i barabartë, se tatimi që do të paguhej në Shqipëri nëse ato fitime do të realizoheshin në Shqipëri. 

I njejti parim vlen edhe për tatimin e individëve. Një individi rezident Shqiptar do ti kreditohet tatimi mbi të ardhurat i paguar jashtë Shqipërisë për të ardhura të realizuara jashtë (përkundrejt dokumentave vërtëtuese), por jo më shumë se tatimi që do të paguhej në Shqipëri nëse ato të ardhura do të realizoheshin në Shqipëri. 

Pra, gjithmonë, kreditohet (ose reduktohet) tatimi i paguar jashtë Shqipërisë për fitime ose të ardhura të realizuara jashtë Shqipërisë dhe nuk preket tatimi i të ardhurave të realizuara në Shqipëri.

Paragrafi 3 i Nenit 37  lidhet me kreditimin (ose reduktimin) e humbjeve që një tatimpagues person juridik rezident shqiptar ka realizuar jashtë, përkundrejt fitimit që ai person ka realizuar në Shqipëri. Në këtë rast veprohet sikur Neni 27 (Mbartja e Humbjeve) të zbatohej në çdo vend të huaj. 

Shëmbull: Një person juridik rezident Shqiptar përveç aktivitetit në Shqipëri ka krijuar një degë në Itali (p.sh. aty mund të ambalazhojë produktet dhe të përfundojë kontrata shitjeje për tregun Italian), dhe, dega në Itali vitin e parë rezulton me humbje dhe vitin e dytë me fitim. Të shohim si do të bëhet kreditimi (reduktimi) i humbjes në bazë të dispozitave të paragrafit të tretë të Nenit 37:

Për vitin 2001:
- fitimi në Shqipëri ...................………….. 1.000.000 lekë

- humbja e degës në Itali ..............……..   - 200.000 lekë

- fitimi nga të gjitha burimet brenda                    
  dhe jashtë Shqipërisë (fitimi 

  botëror ose global)..................... ……  … 800.000 lekë

- tatim fitimi në Shqipëri 800.000 x 25% =  200.000 lekë

- tatim fitimi në Itali = 0.

Për vitin 2.002:

- fitimi në Shqipëri ...................…………… 1.000.000 lekë

- fitimi në Itali ......................………………..   600.000 lekë

- fitimi nga të gjitha burimet brenda                     
dhe jashtë Shqipërisë (fitimi botëror)……. 1.600.000 lekë

- tatim fitimi në Shqipëri si rezident (Neni 17) i llogaritur për fitimin global

                                            1.600.000 x 25% = 400.000 lekë

- tatim fitimi në Itali                600.000 x 36% = 216.000 lekë

- Kreditimi (reduktimi) i tatimit të paguar në Itali do të bëhet në mënyrën dhe në masën që vijon:

Nga fitimi i vitit 2002 i degës në Itali mbartet (zbritet) humbja e vitit të mëparshëm  600.000 - 200.000 = 400.000 lekë (sipas Nenit 27). Për këtë shumë llogaritet tatimi sikur ky fitim të ishte realizuar në Shqipëri (sipas paragrafit 1 dhe 2 të Nenit 37), pra 400.000 x 25% = 100.000. Eshtë pikërisht kjo shumë që do të reduktohet nga detyrimi tatimor global. Pra detyrimi tatimor përfundimtar per tatimin mbi fitimin që do të paguajë personi juridik në Shqipëri për vitin 2002, është:  400.000 - 100.000 = 300.000 lekë.

  Paragrafi 4 i Nenit 37 jep faktin që (kreditimi) reduktimi i tatim fitimit i paguar në vende të tjera për të ardhura të realizuara apo humbje të pësuara në ato vende do të bëhet sipas metodave të përshkruara më lart për çdo vend në mënyrë të veçantë.

4.6. DISPOZITA KALIMTARE

Pika 5 e nenit 38, duhet kuptuar si vijon :

Për efekt tatimor, çdo humbje e ndodhur në vitin 1996, 1997 dhe/ose 1998 dhe e dokumentuar në deklaratën tatimore vjetore të këtyre viteve (bilanc), do të lejohet të mbartet sipas nenit 27 të Ligjit. Fjalët ‘’deklaratat e fitimit të vitit 1998’’ kanë kuptimin ‘’deklarata e fitimit e pranuar nga administrata tatimore’’. Humbjet e pësuara si rrjedhojë e trazirave gjatë viteve 1996  e 1997, në bazë të paragrafit 5 të nenit 38 të Ligjit nuk mbarten.
Në zbatim të këtij neni, tatimpaguesit që përfitonin lehtësitë tatimore, sipas nenit 6 të   ligjit  nr. 7677, datë 03.03.1993  “Për tatimin mbi fitimin” do të vazhdojnë ti gëzojnë ato deri në përfundimin e afatit të lehtësisë tatimore të përfituar . Ndërsa subjektet e krijuar mbas datës së hyrjes në fuqi të Ligjit nr. 8438, datë 28.12.1998, nuk përfitojnë më lehtësi tatimore.

Gjithashtu, do të gëzojnë lehtësitë tatimore dhe përjashtimet, të gjithë tatimpaguesit e parashikuar në Iigjet: nr. 7665, datë 21.1.1993  “Për zhvillimin e zonave që kanë përparësi turizmin” ; nr 8098. Datë 28.3.1996  “Për statusin e të verbërit” dhe me Dekretin nr. 782, datë 22.2.1994  “Për sistemin fiskal në sektorin e hidrokarbureve” 

4.7. SHFUQIZIME

Sipas nenit 39 të këtij Ligji, Ligji Nr. 7786, datë 27.01.1994 ‘’Për Tatimin mbi të Ardhurat Personale’’ me ndryshimet përkatëse dhe Ligji Nr.7677, datë 03.03.1993 ‘’Për Tatimin mbi Fitimin’’ me ndryshimet përkatëse, shfuqizohen. Shfuqizohen gjithashtu dhe të gjitha dispozitat e tjera që bien në kundërshtim me këtë Ligj.

Udhëzimi i Ministrit të Financave Nr. 3, datë 13.4.2000 ‘’Për Tatimin mbi të ardhurat’’,  shfuqizohet.

4.8. HYRJA NË FUQI

Ky Udhëzim hyn në fuqi menjëherë.

M I N I S T R I

Anastas ANGJELI

R R E G U L L O R E

Nr.1, datë 11.02.2002

PËR 

TRANSFERIMIN E ÇMIMEVE

Në mbështetje të nenit 36 të Ligjit Nr.8438, datë 28.12. 1998 ‘’Për Tatimin mbi të Ardhurat’’ dhe të pikës 4.4 të Udhëzimit në zbatim të këtij Ligji, Ministri i Financave, 

U D H Ë Z O N :

Kjo Rregullore ka për qëllim tu krijojë mundësi autoriteteve tatimore të korrigjojnë çmimet e vendosura nga  “personat e lidhur” në marrëdhëniet e tyre me kompani të tjera. Klauzolat e kësaj Rregullore vlejnë vetëm për rastet e “Përsonave të Lidhur”.

Sikurse përkufizohet në nenin 2, paragrafi  “c” të Ligjit  “Për tatimin mbi të ardhurat”, “persona të lidhur” ndaj njëri tjetrit, në vaçanti janë:

-bashkëshortët, prindërit e tyre, apo fëmijët e tyre.

-nje shoqëri, apo çdo person që zotëron drejtpërdrejt apo tërthorazi 50 përqind, ose më shumë, në vlerë apo në numër të aksioneve apo të fuqisë votuese të një shoqërie tjetër.

-dy ose më shumë shoqëri  , nëse një person i tretë zotëron  drejtpërdrejt  apo  tërthorazi 50 përqind ose më shumë  në vlerë apo në numër  të aksioneve ose të fuqisë votuese në sejcilën shoqëri.

Në bazë të neni 36 të Ligjit “Për tatimin mbi të ardhurat”, administrata tatimore ka të drejtë të ndryshojë çdo çmim për të cilin kanë rënë dakort  “personat e lidhur”. Në mënyrë që të harmonizohet qëndrimi i administratës tatimore për këtë problem, në bazë të Udhëzimit “Për zbatimin e Ligjit për tatimin mbi të ardhurat”, autoritetin për zbatimin e nenit 36 të Ligjit e ka  Komisioni i Transferimit të Çmimeve i cili është në përbërje të Drejtorisë së Përgjithshme të Tatimeve dhe caktohet nga Ministri i Financave.

1. TË PËRGJITHSHME

1.1. Kjo Rregullore përcakton parimet kryesore, në bazë të të cilave do të veprojë Komisioni i Transferimit të Çmimeve. Këto parime bazohen në orientimet e OECD-së për këtë qëllim, të botuara në Udhëzuesin e muajit Korrik 1995.

1.2. Kur palë të pavarura (persona jo të lidhur) zhvillojnë transaksione me njëra tjetrën, kushtet tregtare dhe financiare të marëdhënieve të tyre (p.sh. çmimet e mallrave apo shërbimeve të furnizuara) përcaktohen në përgjithësi nga faktoret e tregut. Ndersa, tek personat e lidhur qe zhvillojne  transaksione me njëri tjetrin, marrëdhëniet tregtare dhe financiare të tyre mund te mos ndikohen direkt ne te njejten menyre nga forcat e tregut. Ne këtë rast, shpesh personat e lidhur synojnë të bien dakort midis tyre për  dinamikën e forcave të tregut nëpërmjet përcaktimit të çmimeve lidhur me transaksionet që zhvillojnë me njëri tjetrin. Në këto kushte, administrata tatimore jo në mënyrë automatike por duke u mbështetur në argumenta, mund të supozojë se personat e lidhur kanë synuar të manipulojnë fitimet e tyre. Por këtu mund të ekzistojnë vështirësi reale që kanë të bëjnë me përcaktimin e saktë të çmimit të tregut, në mungesë të faktorëve të tregut  apo sidomos kur adoptohet nj strategji tregtare e veçantë. Prandaj, është shumë e rendësishme të kemi parasysh se është e domosdoshme për të bërë rregullime, me qëllimin për t’ju afruar vlerës reale të tregut në këto transaksione, pavarësisht nga detyrimet kontraktuale të ndërmarra nga palët nëpërmjet të cilave ato vendosin çmime të veçanta me synim për të minimizuar shumën e tatimit që duhet të paguajnë.

1.3. Është e domosdoshme që çmimet në kushtet e tregut të lirë mes palëve të pavarura (çmimet e tregut) të merren për bazë edhe në transaksionet e kontrolluara që zhvillohen midis “personave të lidhur”. Në mënyrë që një gjë e tillë të bëhet në mënyrë sa më reale, duhet që krahasimi të bëhet për situata me karakteristika ekonomikisht të ngjashme, pra që janë efektivisht të krahasueshme.

1.4. Faktorët që përcaktojnë krahasueshmërinë janë, ndër të tjera, karakteristikat e mallit apo shërbimit që furnizohet, analizat funksionale, kushtet kontraktuale, rrethanat ekonomike dhe strategjitë e biznesit.

1.5. Për përcaktimin e çmimit të tregut (çmimit real jo të manipuluar midis personave të lidhur), Komisioni i Transferimit të Çmimeve, është i detyruar të përdorë një nga metodat e mëposhtëme :

2. METODAT PËR PËRCAKTIMIN E ÇMIMIT TË TREGUT

2.1. METODA E ÇMIMIT TË PAKONTROLLUAR TË 

       KRAHASUESHËM (METODA MCP)

Metoda e çmimit të pakontrolluar të krahasueshëm (MCP) bazohet në krahasimin e çmimit të zbatuar për mallin apo shërbimin e furnizuar në një transaksion të kontrolluar midis personave të lidhur, me çmimin e zbatuar për mallin apo shërbimin e furnizuar në një transaksion të pa kontrolluar midis personave të pavarur, në rrethana të krahasueshme. Nëse midis këtyre dy çmimeve ka diferencë, kjo tregon se kushtet e marrëdhënieve tregetare dhe financiare mes personave të lidhur nuk përputhen me kushtet e tregut. Në këtë rast, është e nevojshme që çmimi i përdorur në transaksionin e kontrolluar (mes personave të lidhur), të zëvendësohet  me çmimin që përdoret në transaksionet e ngjashme të pa kontrolluara midis personave të pavarur.

2.2. METODA  E  ÇMIMIT  TË  RISHITJES

Metoda e cmimit te rishitjes konsiston ne gjetjen e cmimit me te cilin produkti i blere nga nje person i lidhur, i eshte rishitur nje personi te pavarur. Ky cmim (cmimi i rishitjes), reduktohet me nje nivel normal fitimi bruto (marzh tregtar), i cili përfaqëson shumën me të cilën rishitësi do të mbulonte shpenzimet e tij operative e të shitjes dhe do të realizonte një fitim normal (duke marrë parasysh edhe asetet e përdorura si dhe rrezikun e mundshëm). Pjesa që mbetet pas zbritjes se fitimit bruto (marzhit tregëtar), pasi korrektohet përsëri me shpenzimet e tjera që lidhen me blerjen e produkteve (p.sh. taksa doganore, etj), konsiderohet “çmim i tregut” (çmim normal i pa manipuluar) për transferimin origjinal të mallit apo shërbimit midis personave të lidhur. Kjo metodë mund përdoret dhe të jetë efektive, në operacionet tregtare të cilave u njihet çmimi i rishitjes.

Marzhi i çmimit të rishitjes (fitimi bruto) për rishitësin në transaksionet e kontrolluara, mund të përcaktohet duke ju referuar marzhit (fitimit bruto) që i njëjti rishitës realizon për mallra të blera dhe të shitura në transaksione të pavarura të krahasueshme, dhe që ai i realizon me persona të pavarur. Ky marzh i çmimit të rishitjes (fitimi bruto) i realizuar me persona të pavarur në transaksione të pakontrolluara dhe të krahasueshme, mund të shërbejë për administratën tatimore si tregues orientues për vlerësimin e transaksioneve të kontrolluara midis personave të lidhur. 

2.3. METODA KOSTO PLUS

Metoda kosto plus bazohet në vleftën me të cilën furnizuesi (shitësi), furnizon blerësin që është person i lidhur me mallra apo shërbime, në një transaksion të kontrolluar. Në këtë rast, vleftës së mësipërme u shtohen shpenzimet e kryera nga blerësi si dhe një përqindje e arsyeshme fitimi, e cila merr parasysh në mënyrë të përafërt realizimin e një fitimi normal në bazë të operacioneve të kryera dhe të kushteve të tregut. Shuma që rezulton pasi shtohet kjo përqindje mbi shpenzimet (koston), konsiderohet “çmim i tregut” për transaksionin e kontrolluar. Kjo metodë përdoret në rastet kur mallrat e papërfunduara (gjysëm produktet) shiten midis personave të lidhur.

Mënyra më e mirë për përcaktimin e përqindjes që i shtohet shpenzimeve në transaksionet e kontrolluara është ajo që bazohet në përqindjen (rentabilitetin) që i njëjti furnizues realizon në transaksione të pakontrolluara (midis personave të pavarur). Pra, këtu mund të merret për bazë rentabiliteti i realizuar nga një subjekt i pavarur në transaksione të krahasueshme. Niveli i saktë i  rentabilitetit  përcaktohet  në raste të veçanta nga Komisioni i Transferimit të Çmimeve në Drejtorinë e Përgjithshme të Tatimeve. 

2.4. METODA TË TJERA

Metodat e përmendura më sipër janë mënyrat më direkte për të gjykuar  nëse kushtet e vendosura në marrëdhëniet tregtare dhe financiare midis personave të lidhur janë reale (pra nuk kemi të bëjmë me manipulim të çmimeve me qëllim transferimin e fitimit dhe shmangien nga tatimet). Por megjithatë, kompleksiteti i situatave reale të biznesit mund të krijojë vështirësi praktike në mënyrën e zbatimit  të këtyre metodave. Në të tilla situata të veçanta, kur nuk disponohen të dhëna të vlefshme ose kur të dhënat në dispozicion nuk mjaftojnë që të mbështetemi në njërën nga tre metodat e mësipërme, atëherë këto metoda nuk mund të përdoren dhe administrata tatimore mund te përdorë metoda të tjera, sikurse sqarohet  në Udhëzuesin e Transferimit të Çmimeve  të OECD-së të botuar në korrik të vitit 1995.

3. TRANSAKSIONET E KRAHASUESHME

Në bazë të parimit të përcaktuar në pikën 1.3. të kësaj Rregulloreje, një transaksion i pakontrolluar (midis personave të pavarur) është i krahasueshëm me një transaksion të kontrolluar (midis personave të lidhur) për qëllime të metodave të përshkruara më sipër, nëse plotësohet një nga kushtet që vijojnë:

a. Asnjë nga ndryshimet (nëse ka të tilla) midis transaksioneve që krahasohen ose midis palëve që i kryejnë ato transaksione nuk do të ndikonte faktikisht në vendosjen e çmimit në tregun e lirë; ose

b. Rregullime korrekte të arsyeshme bëhen për të eliminuar efektet faktike të diferencave të tilla.

4. PROÇEDURAT E PËRCAKTIMIT TË ÇMIMIT TË TREGUT

Përcaktimi i çmimit të tregut në transaksionet midis personave të lidhur, bëhet vetëm nga Komisioni i Transferimit të Çmimeve në Drejtorinë e Përgjithshme të Tatimeve. Ky përcaktim do të bëhet vetëm nëqoftëse ka prova dhe fakte të pakundërshtueshme që transaksionet janë zhvilluar midis palëve “të lidhura”, pra që operatorët janë “persona të lidhur” sipas përkufizimit të Ligjit për këtë  qëllim. Përcaktimi i çmimeve të tregut nuk mund të bëhet nëqoftëse personat nuk janë të lidhur, pavarësisht nga fakti se mund të kenë  marrëdhënie tregtare shitblerje të lëndëve të para dhe produktit të gatshëm në një apo disa vende. Degët e Tatimeve në rrethe, për çdo rast kur kanë të bëjnë me tatimpagues ‘’persona të lidhur’’(pasi më parë të jetë marrë mendimi zyrtar i D.P. të Tatimeve), dërgojnë zyrtarisht pranë këtij Komisioni dosjen përkatëse me të dhënat e plota të tatimpaguesit, përfshirë këtu bilancet, çmimet e aplikuara, detyrimet e llogaritura dhe të derdhura, etj. si dhe çdo të dhënë tjetër që kërkon Komisioni. Komisioni i Transferimit të Çmimeve në Drejtorinë e Përgjithshme të Tatimeve, nga ana e tij pasi shqyrton secilin rast, merr vendimin përkatës i cili pasi nënshkruhet nga Drejtori i Përgjithshëm i Tatimeve i dërgohet zyrtarisht tatimpaguesit dhe degës së tatimeve për zbatim.  Në punën e tij për përcaktimin e çmimit te tregut, Komisioni i Transferimit te Cmimeve duhet të përdorë së pari metodën e çmimit të pakontrolluar të krahasueshëm (MCP), dhe vetëm  në pamundësi të gjetjes së këtyre çmimeve mund të përdoren metodat e tjera sikurse u sqarua  në pikën 2 më sipër. Korrigjimi i detyrimeve  nga Komisioni i Transferimit të Çmimeve do të bëhet vetëm sipas kushteve të pikës 3.13.6 të Udhëzimit nr. 3, datë 13.4.2000 për zbatimin e ligjit  “Për tatimin mbi të ardhurat”, pra mbas datës 31 tetor të çdo viti fiskal.

M I N I S T R I

Anastas ANGJELI

LIGJ

Nr. 7758, datë 12.10.1993

PËR 

DOKUMENTIMIN DHE MBAJTJEN E LLOGARIVE PËR TATIMET


Në mbështetje të nenit 16 të ligjit nr. 7491, datë 29.4.1991 « Për dispozitat kryesore kushtetuese », me propozimin e Këshillit të Ministrave,

KUVENDI POPULLOR

I REPUBLIKËS SË SHQIPËRISË

VENDOSI :

KREU I

DISPOZITA TË PËRGJITHSHME

Neni 1


Ky ligj përcakton detyrimet kryesore dhe rregullat bazë që do të zbatohen nga subjektet, mbi të cilat ai vepron lidhur me dokumentimin dhe mbajtjen e llogarive për tatimin mbi qarkullimin, për akcizat, për tatimin mbi biznesin e vogël dhe për çdo tatim tjetër të ngjashëm.

Neni 2


Ky ligj vepron mbi çdo subjekt, person fizik a juridik, i cili ushtron veprimtari profesionale dhe është detyrues i njërit nga llojet e tatimeve të parashikuara në nenin 1 të këtij ligji.


Për zbatimin e këtij ligji, me termat që vijojnë duhet kuptuar :


Me «veprimtari profesionale» çdo veprimtari prodhimi, tregëtie, punimi e shërbimi, duke përfshirë edhe profesionet e lira.


Me «i detyruar» çdo person që realizon veprimtari ekonomike të tatueshme dhe është pagues i një tatimi.

Neni 3


Me përjashtim të rasteve kur në këtë ligj është parashikuar ndryshe, të gjitha detyrimet dhe rregullat e parashikuara në ligjin nr. 7661, datë 19.1.1993 «Për kontabilitetin», dhe në aktet e tjera të natyrës kontabël janë të zbatueshme.

KREU II

FATURAT DHE DOKUMENTAT E TJERA JUSTIFIKUESE TATIMORE
SEKSIONI I :

                                                     FATURA

Neni 4 **

Çdo blerje sendesh ose çdo kryerje punimi e shërbimi që destinohet për një veprimtari profesionale është objekt faturimi.

Çdo faturë duhet të përmbajë numrin rendor dhe numrin e çertifikatës së ushtrimit të veprimtarisë, datën dhe vendin e lëshimit, emrin dhe adresën e palëve, datën e realizimit të shitjes ose të punimit a shërbimit, emërtimin e saktë të tyre, çmimin e plotë të shitjes dhe nëse është rasti, rabatet ose zbritjet e tjera të zbatuara, si dhe shumat e shifruara, cilado qoftë mënyra e likujdimit të faturës.

Faturat për shitjen e sendeve a kryerjen e punimeve e të shërbimeve, të cilat janë objekt i kërkimit të një tatimi, janë faturat tatimore.

Neni 5 **

Përveç përshkrimeve dhe të dhënave të parashikuara në paragrafin e dytë të nenit 4, fatura tatimore duhet të përmbajë :

· vlerën mbi të cilin përllogaritet tatimi i kërkuar ;

· llojin dhe tarifën e tatimit të zbatuar sipas kategorive të sendeve, punimeve e shërbimeve ;

· shumën e tatimit.

Ministria e Financave dhe e Ekonomisë mund të përcaktojë kërkesa të tjera që duhet të përmbajë një faturë tatimore për rastet që rrjedhin nga veçoritë e veprimtarive ose të sendeve, punimeve dhe shërbimeve.

Neni 6

Dokumente që zënë vendin e faturës

Çdo dokument tjetër që lëshohet për veprimet dhe qëllimin e parashikuar në nenin 4 e që përmban përshkrimet dhe të dhënat e një fature, quhet i njëvlershëm me këtë të fundit, cilido qoftë emërtimi i dokumentit.

Neni 7

Lëshimi i faturës
Shitësi është i detyruar të lëshojë faturë dhe blerësi duhet të kërkojë atë në kohën e realizimit të shitjes a të kryerjes së punimit ose shërbimit.

Fatura tatimore përgatitet nga shitësi në jo më pak se dy ekzemplarë, nga të cilët njëri e merr dhe ruan blerësi, kurse kopjen e mban dhe e ruan shitësi. Faturat përgatiten me numër rendor progresiv.

Me rezervën e dispozitave të kundërta faturat tatimore ruhen për gjashtë vjet.

Neni 8 **

Faturat e përgatitura nga blerësi

Në rastin e blerjeve nga individët që nuk kanë cilësinë e tregtarit, fatura përgatitet nga vetë blerësi, ushtrues i veprimtarisë profesionale, por me kusht që dokumenti të përmbajë përshkrimet dhe të dhënat e parashikuara në nenin 4 të këtij ligji dhe vërtetohet nga furnizuesi. Blerësi për çdo rast të tillë shënon në faturë edhe numrin e çertifikatës së tij të ushtrimit të veprimtarisë.

Për zbatimin e kësaj dispozite Ministria e Financave dhe Ekonomisë mund të përcaktojë ose të miratojë forma të posaçme dokumentesh që zënë vendin e faturës.

SEKSIONI II

Neni 9

Dëftesat dhe kuponat tatimorë
Në kuptim të këtij ligji është dëftesë tatimore dokumenti që një subjekt tatimpagues, person fizik a juridik, u lëshon individëve të veçantë për shitjen e sendeve, kryerjen e punimeve ose të shërbimeve për përdorim vetjak. Dëftesë tatimore, në raste të caktuara, lëshohet edhe për shitjet, punimet a shërbimet e kryera për përdorim në veprimtaritë profesionale.

Dëftesat tatimore të lëshuara me anë të arkave regjistruese a të pajisjeve elektronike të tjera që kanë aparat shtypshkrimi, quhen për qëllime të këtij ligji, kupona tatimorë.

Neni 10 **

Detyrimi për lëshimin e kuponave tatimorë

Sipas një radhe përparësisht të caktuar me vendim të Këshillit të Ministrave, detyrimi për vendosjen e arkave regjistruese dhe për lëshimin e kuponave tatimorë do të shtrihet mbi shitjet e mallrave e të prodhimeve ose kryerjen e furnizimeve e të shërbimeve të parashikuara në nenin 9, të cilat kryhen në lokale a njësi të tjera të përhershme të hapura për publikun dhe për çdo klient tjetër. Ky detyrim do të shtrihet gjithashtu mbi ndërmarrjet dhe entet shtetërore e private që realizojnë shitje të brëndshme për personelin e vet, për të cilat nuk lëshohet faturë.

Neni 11 

Lëshimi i dëftesave të tjera tatimore

Kategoritë e tatimpaguesve dhe veprimeve që do t’i nënshtrohen detyrimit për lëshimin e një dëftese tatimore, të ndryshme nga kuponi tatimor, përcaktohen nga Ministria e Financave.

Ministria e Financave përcakton gjithashtu rregullat dhe mënyrën e dokumentimit të të ardhurave, objekt i kërkimit të një tatimi, në rastet kur nuk ka detyrimin për lëshimin e dëftesave tatimore.

Neni 12 **

Subjektet që detyrohen të lëshojnë kupona tatimorë, mund të lëshojnë njëherazi edhe faturë, nëse shitja apo shërbimi i kryer është për një përdorim profesional dhe për këtë shkak blerësi është i detyruar ta kërkojë faturën.

Kuponi tatimor nuk njihet si dokument justifikues i shpenzimeve për blerësin, ushtrues të një veprimtarie, pa qënë shoqëruar me faturë.

KREU III

Neni 13

Dispozita për arkat regjistruese dhe kuponat e lëshuara me anë të tyre

Vendosja dhe përdorimi i arkave regjistruese bëhet me udhëzim të miratuar nga Ministri i Financave, ku përcaktohen :

· karakteristikat që duhet të kenë, mënyrat e blerjes dhe të kontrollit përpara instalimit të tyre ;

· mënyrat e kontrollit gjatë përdorimit, personat e autorizuar për hapjen dhe mënjanimin e defekteve dhe rregullat që zbatohen për lëshimin e kuponave në rastet dhe për kohën e mosfunksionimit të aparatit ;

· rregullat për lëshimin, përmbajtjen dhe regjistrimin e kuponave tatimore, si dhe për mënyrën dhe afatet e ruajtjes së tyre.

Arkat regjistruese, me të cilat përdoruesit pajisen nga ndërmarrjet e autorizuara për shitjen ose dhënien me qira të tyre, duhet të jenë të njëllojta edhe për mekanizma të veçantë, me modelin e miratuar dhe të depozituar në Ministrinë e Financave dhe duhet të ofrojnë garanci të plotë për një furnizim normal.

Neni 14 **

Shkeljet dhe sanksionet

Shkelja e dispozitave të këtij ligji për vendosjen dhe përdorimin e arkave regjistruese, për lëshimin e kuponave tatimore dhe ruajtjen e tyre, dënohen si vijon :

a) Kur në rrethet që kanë filluar vendosjen e arkave regjistruese, subjektet që janë të detyruara nuk vendosin në lokalet ose njësitë e tyre arkat regjistruese, dënohen me gjobë si më poshtë :

· Subjektet e regjistruara në tatimin e vlerës së shtuar, me tridhjetë mijë lekë.

· Subjektet e tjera që nuk janë të regjistruara në tatimin e vlerës së shtuar, me pesëmbëdhjetë mijë lekë.

Kur edhe pas dënimit me gjobë subjektet nuk vendosin në lokalet ose njësitë e tyre arka regjistruese, organi tatimor vendos pezullimin e çertifikatës për ushtrimin e veprimtarisë në lokalet ose njësitë e tyre, deri në momentin e pajisjes me arkë regjistruese.

Këto sanksione zbatohen edhe për rastet kur në lokale a njësi të tjera vihen në përdorim aparate të ndryshme nga ato që janë të miratuara.

b) Kur subjektet e pajisur me arka regjistruese, nuk lëshojnë kuponin tatimor ose e lëshojnë atë me vlerë më të vogël se vlera reale, dënohen me gjobë si më poshtë :

· Kur shkelja bëhet për herë të parë, me tridhjetë mijë lekë.

· Kur shkelja përsëritet për herë të dytë, me gjashtëdhjetë mijë lekë.

2. Për subjektet e tjera që nuk janë të regjistruara në tatimin e vlerës së shtuar :

- Kur shkeljet bëhen për herë të parë, me pesëmbëdhjetë mijë lekë.  

- Kur shkelja përsëritet për herë të dytë, me tridhjetë mijë lekë.

Në rast se gjatë dymbëdhjetë muajve të njëpasnjëshëm numri i shkeljeve të vërtetuara sipas pikës « b » të mësipërme për kuponin tatimor apo të regjistrimit të një shume më të vogël se ajo reale është më shumë se dy herë, organi tatimor zbaton edhe masën e pezullimit të çertifikatës së ushtrimit të veprimtarisë për një periudhë si më poshtë :

- Për subjektet e regjistruara në tatimin e vlerës së shtuar jo më pak se nëntëdhjetë ditë dhe jo më shumë se njëqind e njëzetë ditë.

- Për subjektet e regjistruara në tatimin e vlerës së shtuar jo më pak se nëntëdhjetë ditë dhe jo më shumë se njëqind e njëzetë ditë.

- Për subjektet e tjera që nuk janë të regjistruara në tatimin e vlerës së shtuar, jo më pak se gjashtëdhjetë ditë dhe jo në shumë se nëntëdhjetë ditë.

c) Kur nuk njofton menjëherë se arka regjistruese ka pësuar defekt dhe nuk plotëson në rregull librezën fiskale të defekteve, subjekti përdorues i arkave regjistruese dënohet me gjobë dhjetë mijë lekë.

d) Kur nuk plotëson në rregull regjistrin e llogarive për mbylljen ditore dhe mujore, nuk paraqet në degën e tatimeve mbylljen mujore, nuk ruan mbylljen ditore dhe rulonat e regjistruar të letrës në dosjen e kuponave, përdoruesi i arkës regjistruese dënohet me gjobë dhjetë mijë lekë.

e) Mosrespektimi nga ndërmarrja e autorizuar prej Ministrisë së Financave i afateve të përcaktuara me udhëzim të veçantë të kësaj të fundit dhe vendosjen e arkave regjistruese, riparimin e defekteve dhe kryerjen e vizitës fiskale, dënohet me gjobë dhjetë mijë lekë për çdo 24 orë vonesë në çdo rast.

f) Mosmarrja nga blerësi i kuponit tatimor dënohet me gjobë një mijë lekë.

Konstatimi, shqyrtimi dhe dënimi i shkeljeve të parashikuara në shkronjat « a », « b », « c », « d », « e », « f » të këtij neni bëhet nga organet tatimore dhe të policisë financiare të juridiksionit ku subjekti ushtron veprimtarinë ose kryen shkeljet.

Neni 15 ** 

(Shfuqizuar)

Neni 15/1 **

Të gjitha gjobat e vendosura lidhur me përdorimin e arkave regjistruese, do të përfshihen në të ardhurat respektive tatimore, në varësi nga lloji i subjektit përdorues të arkës regjistruese (person fizik a juridik) dhe me natyrën e tatimit (Tatim mbi Biznesin e Vogël ose T.V.SH).

KREU IV

MBAJTJA E KONTABILITETIT PER TATIMET DHE TAKSAT

Neni 16

Librat kontabël tatimore

Çdo subjekt që i nënshtrohet këtij ligji, person fizik a juridik, duhet të regjistrojë në mënyrë të plotë, të rregullt dhe në kohën e duhur të gjitha veprimet e kryera, me qëllim që të justifikojë shumën e tatimeve e të taksave për të cilat detyrohet, derdhjen e pagimin e tyre, si dhe të japë elementët e nevojshëm për kontrollin nga administrata tatimore ose nga organe të tjera të autorizuara me ligj.

Për regjistrimin e veprimeve ekonomike që lidhen me tatimet dhe taksat përdoren librat e regjistrat e kontabilitetit që subjekti mban në zbatim të detyrimeve kontabël. Nëse librat e kontabilitetit të mbajtur normalisht rezultojnë të mjaftueshëm ose nuk përmbushin kërkesat ligjore për tatimet dhe taksat, atëherë përdoren libra të posaçëm.

Llojet dhe format e librave të posaçëm, përcaktohen me udhëzime të veçanta të miratuara nga Ministri i Financave.

Neni 17

Regjistrimi i veprimeve, shuma e të cilave janë objekt i llogaritjes se tatimit

Çdo detyrues për tatimet e këkuara mbi shitjen e sendeve ose mbi kryerjen e punimeve e të shërbimit duhet të regjistrojë nga dita në ditë shumat e çdo veprimi të kryer.

Përveç veprimeve të tatueshme në librin kontabël ose në librin e posaçëm, duhet të vihet në dukje në mënyrë të dalluar edhe :

· veprimet e patatueshme ;

· veprimet e kryera, por të mbetura pezull për tatimin e dhënë ;
· për çdo veprim shitjeje, kryerje punimi a shërbimi, treguesin e shumës së tyre, të tatimit përkatës, si dhe emrin dhe adresën e furnitorit ;
· për çdo veprim shitjeje, kryerje punimi a shërbimi, shumën sipas çmimit të shitjes, shumën e tatimit sipas tarifës së zbatuar, si dhe emrin e adresën e klientit.
Kur shitjet kryhen me çmime në të cilat është përfshirë edhe shuma e tatimit ose kryhen shitje me para në dorë të artikujve për të cilat zbatohen tarifa të ndryshme tatimi, llogaritja dhe regjistrimi i shumave të tatimit bëhet sipas mënyrave të caktuara me udhëzim të Ministrisë së Financave.

Neni 18

Llogaritë kontabël për tatimet dhe taksat

Për ndjekjen kontabël të marrëdhënieve me buxhetin për tatimet dhe taksat, subjektet tatimpaguese, persona fizikë a juridikë, përdorin llogaritë e parashikuara në planin e përgjithshëm kontabël dhe në planet kontabël të veçanta.

Nëse për qëllime të përgatitjes së dokumentave përmbledhëse tatimore dhe të kontrollit, administrata tatimore kërkon mbajtjen e llogarive të tjera që nuk janë parashikuar në planet kontabël, kjo duhet të bëhet me një regullim të përgjithshëm nga organi që ka miratuar planin kontabël përkatës, sipas proçedurës së përcaktuar në nent 3 dhe 4 të ligjit nr. 7661, datë 19.1.1993 « Për kontabilitetin ».

Neni 19

Ky ligj hyn në fuqi 15 ditë pas botimit në Fletoren Zyrtare.
** = Ndryshime të bëra me ligjet nr. 7900, nr. 7942, nr. 8247.

 V E N D I M

Nr. 243, datë 20.04.2001

P Ë R

 DETYRIMIN E LËSHIMIT TË KUPONAVE TATIMORE, ME ANË TË ARKAVE   REGJISTRUESE

Në mbështetje të nenit 100 të Kushtetutës dhe të nenit 10 të Ligjit Nr. 7758, datë 12.10.1993 “Për dokumentimin dhe mbajtjen e llogarive për tatimet”, të ndryshuar me ligjet nr. 7900, datë 8.12.1995 dhe nr. 8147, datë 11.9.1996, me propozimin e Ministrit të Financave, Këshilli i Ministrave

VENDOSI:

1. Tatimpaguesit, të cilët shesin mallra dhe prodhime, apo kryejnë furnizime a shërbime në lokale apo njësi fikse të hapura për publikun, detyrohen të vendosin arka regjistruese, për lëshimin e kuponave tatimorë, për sa më sipër.

2. Sigurimi i arkave regjistruese bëhet nga vetë subjektet, që janë të detyruara të pajisen me to. Ministri i Financave, me udhëzim, përcakton karakteristikat dhe treguesit e domosdoshëm, që duhet të ketë arka regjistruese. Shërbimi i vendosjes së arkave regjistruese në njësi, sigurohet nga vetë tatimpaguesit.

3. Tatimpaguesit janë të detyruar të përdorin arkën regjistruese, në mënyrë të vazhdueshme. Në rast defekti, riparimi i arkave regjistruese sigurohet nga vetë tatimpaguesit. Gjatë kohës që arka regjistruese është në riparim apo nuk është në gjëndje pune, tatimpaguesit evidentojnë qarkullimin e realizuar nëpërmjet dëftesës tatimore.

4. Tatimpaguesit, që kanë vendosur në njësi arka regjistruese, janë të detyruar të lëshojnë, për çdo rast, kuponin për shitjen e mallrave apo kryerjen e shërbimeve ndaj klientëve.

5. Tatimpaguesit, që ushtrojnë veprimtari ambulante, profesione të lira dhe kanë njësi artizanale, nuk janë të detyruar të vendosin arkë regjistruese dhe të evidentojnë të ardhurat nëpërmjet saj. Ministri i Financave, me udhëzim, detajon të gjitha llojet e veprimeve të përmendura më sipër.

6. Afati përfundimtar i pajisjes së njësive të tatimpaguesve me arka regjistruese është data 1 tetor 2001.

7. Ndaj tatimpaguesve, të cilët janë të detyruar të vendosin dhe të përdorin arkën regjistruese dhe nuk e kanë vendosur atë, deri më 30 qershor 2001, pas kësaj date merren masa administrative, sipas ligjit nr. 7758, datë 12.10.1993 “Për dokumentimin dhe mbajtjen e llogarive për tatimet”, të ndryshuar me ligjet nr. 7900, datë 8.12.1995 dhe nr. 8147, datë 11.9.1996.

8.Ministri i Financave nxjerr udhëzimin përkatës për zbatimin e këtij vendimi.

9. Vendimi nr. 43, datë 14.2.1994, i Këshillit të Ministrave, “Për detyrimin e personave fizikë dhe juridikë, për t’u pajisur me arka regjistruese” shfuqizohet.

Ky vendim hyn në fuqi pas botimit në Fletoren Zyrtare.

KRYEMINISTRI

               Ilir META

UDHËZIM

Nr. 5, datë 20.09.2001

P E R

 PAJISJEN E TATIMPAGUESVE ME ARKA REGJISTRUESE DHE LËSHIMIN E KUPONIT TATIMOR

Në mbështetje Vendimit të Këshillit të Ministrave Nr. 243, datë 20.04.2001 “Për detyrimin e lëshimit të kuponave tatimore me anën e arkave regjistruese”, Ministri i Financave

UDHËZON:

1. Tatimpaguesit të cilët shesin mallra apo kryejnë furnizim shërbimesh në lokale apo njësi fikse të hapura për publikun, detyrohen të vendosin arka regjistruese për lëshimin e kuponave tatimore.

1.1. Janë të detyruar të vendosin arkën regjistruese dhe të lëshojnë kuponin tatimor të gjithë tatimpaguesit e regjistruar në TVSH dhe që shesin mallra apo shërbime për publikun.

1.2. Gjithashtu janë të detyruar të pajisen me arka regjistruese edhe tatimpaguesit e biznesit të vogël, të cilët furnizojnë mallra apo shërbime në njësi apo lokale të hapura për publikun.

1.3. Në zbatim të paragrafit 5 të VKM nr.243, datë 20.04.2001, nuk janë të detyruar të vendosin arkë regjistruese dhe të lëshojnë kupon tatimor, tatimpaguesit e regjistruar në biznesin e vogël, të cilët në kuptim të Ligjit  “Për tatimin mbi biznesin e vogël”, ushtrojnë:

a) Veprimtari ambulante tregtare.

b) Veprimtari artizanale shërbimi (bojaxhi, hidraulik, elektriçist, llustraxhi, këpucar, marangoz, rrobaqepës, berber, llamarinist, murator, teneqepunues, riparim biçikletash).

c) Profesione të lira (agronom, ekonomist, inxhinier, mësues, veteriner, projektues, arkitekt).

2. Tatimpaguesit janë të lirë të sigurojnë vetë arkat refgjistruese. Shërbimi i instalimit dhe mirëmbajtjes së arkave regjistruese bëhet nga vetë tatimpaguesi.

Në rast se arka regjistruese gjatë punës  ka pësuar difekt, riparimi për vënien në punë duhet të sigurohet nga vetë tatimpaguesi. Njoftimi për difektin e konstatuar bëhet zyrtarisht nga ana e tatimpaguesit brenda 24 orëve në Degën e Tatimeve dhe Taksave të rrethit përkatës.

Tatimpaguesi është i detyruar të përfundojë riparimin e arkës regjistruese brenda 3 ditëve, duke evidentuar qarkullimin e realizuar gjatë kësaj periudhe nëpërmjet dëftesës tatimore. Për mosrespektimin e afatit 3 ditor të riparimit, tatimpaguesi është i detyruar t’i nënshtrohet masave administrative përkatëse për mospajisjen me arkë regjistruese.

3. Afati përfundimtar i pajisjes së njësive apo lokaleve me arkën regjistruese është 1 Tetor 2001. Mbas këtij afati, ndaj të gjithë tatimpaguesve të cilët detyrohen të kenë të instaluar arkën regjistruese e të lëshojnë kuponin tatimor dhe nuk e kanë bërë një gjë të tillë, do të merren masa administrative të parashikuara në Ligjin nr. 7758, datë 12.10.1993 “Për dokumentimin dhe mbajtjen e llogarive për tatimet”, ndryshuar me Ligjin nr. 7900, datë 08.02.1995 dhe Ligjin nr. 8147, datë 11.09.1996.

4. Arka regjistruese e instaluar nga tatimpaguesi, në njësi apo lokal duhet të plotësojë karakteristikat teknike siç janë përshkruar në fletët (1-5) bashkëngjitur këtij udhëzimi.

5. Ky udhëzim hyn në fuqi menjëherë.

MINISTRI I FINANCAVE

                                                                    ANASTAS  ANGJELI

KASA REGJISTRUESE ELEKTRONIKE

Karakteristikat teknike
· Jo më pak se 12 butona të funksionit TOTAL;

· 5 pozicione të çelësit të kontrollit;

· 3 ndarje për bankënota dhe 5 ndarje për monedha metalike;

· Funksion programi për RAPORTIN DITOR DHE FATURËN;

· 3 butona përfundimtare (KESH, DETYRIMI, ÇEK);

· 3 mundësi llogaritje automatike të TVSH;

· Llogaritje manuale dhe llogaritje automatike me përqindje të fiksuar;

· Password për përdorimin e kasës;

· Funksion anullues veprimesh, funksion i faturës dhe funksion rimbursimi;

· 200 mundësi për të fiksuar në makinë çmime mallrash;

· Funksion për nxjerrjen e RAPORTIT DITOR;

· Konvertim me EURO;

· Tregues 4 shifror për afishimin e vitit;

· Ekran standart dhe ekran për klientin;

· Memorie fiskale;

· Memoria C-MOS RAM;

· Printeri    Drum printer me kapacitet 19 shifra në rradhë;

· Letra       Gjërësia 57,5 +/- 0,5 mm;

· Ekrani     8 shifra;

· Kompatibël me EURO;

· Përdorim i printerit termik të shpejtë dhe silencor;

· Lidhje me “Tërheqësin e CASH” automatik për monedha dhe kartmonedha;

· Grafiqe mbi fatura si: logo e përherëshme, oferta speciale dhe dekorime të tjera të përkohëshme;

· Memorje fiskale për vendet me sistem fiskal;

· Ushqim me tension të ulët;

· Komunikikm me PC deri në 4 porta seri RS232 + 1 portë RS485 për mundësi të shumta lidhjesh;

· Trimer automatik me prerje të pjesëshme dhe të plotë;

· Lidhje e lexuesve të kodeve me vija manual, fiks, lazer ose CCD;

· Lidhje me shkallë elektronike;

· Lidhje me lexues kredit kard (POS);

· Lidhje me Hayes kompatibël MODEM për transmetimin e të dhënave në linja të kuçura;

· Zmadhim i memories deri në 2 MB për artikujt, tabelat e skontos dhe mbledhjen e të dhënave;

· Paisje me display (me karaktere të mëdha) me 2 rreshta me nga 20 karaktere secila;

· Mund të lidhet me Thermal Slipose printer me pika për prodhimin e faturave (hyrëse, dalëse) dhe të dokumentave të tjera;

· Lexues shkrues për kardat me qarqe për manaxhimin e kardave për operatorët, klientët. Të besueshmit (Fidelity), kredit dhe të parapaguara;

· Tastiera: 30 butona, të mbuluara për mbrojtje nga pluhuri;

· Ekrani: 1 rresht, 12 karaktere, ekran dixhital;

· Printeri: Dixhital me shpejtësi 2 rreshta në sekondë, gjërësia 58 mm, letër rrotulluese standarte;

· Arka: 3 të ndara, 5 kuti për monedha, karmonedhat i merr automatikisht;

· Çelësat kontrollues: 5 kontrollime: fikse (të palëvizëshme), shitje, tabela X, tabela Z, tërheqja e mallrave;

· Sektorët: 4 sektorët, çmime, shtije e çdo sektori të paravendosur;

· Funksionet e tjera: data, koha, komisione, përqindja, shpenzimet e shërbimit, faturat, mënyra e marrjes dhe heqja e shpenzimeve (p.sh., 3.6-4, ose 3.3.-3);

· Mënyra e përdorimit: shitja në një drejtim (tek ose çift), shitja e shumëzuar, ulje e çmimeve në një kohë të caktuar, ulet përqindja, shpenzimet e shërbimit të tepërta, tërheqja e mallrave, llogaritja e daljes, llogaria e hyrjes mund të plotësojnë të gjitha nevojat e shitjes;

· Korrigjimi: pastrimi, ndryshimi i gabimeve dhe eleminimi i tyre;

· Mënyra e pagesës: CASH, me llogari bankare, me çek;

· Ora: kur aparati nuk është në punë në ekran del ora lokale. Kur aparati është në punë në faturë del data. Koha është regjistruar deri në vitin 2000;

· Alarmi: kur ka gabim bie zilja e alarmit;

· Tabela komplekse, tabela fiskale, tabela X, tabela Z;

· Burimi i punës: me burim të drejtë dhe altrernativ, 220V +/- 10%, por edhe mund të vetë ngarkohet, është i përshtatshëm për vende pa burim energjie;

· Harxhimi i energjisë: kur ngarkohet plotësisht, furnizohet me energji të plotë me ngarkesë 10V, kur nuk përdoret është 4V;

· Temperatura e ambjentit dhe lagështia: nga +5 gradë celcius deri në 35 gradë celcius, lagështia < 8%.

L I G J

Nr. 8636, datë 6.7.2001

PËR 

ZONAT E LIRA

Në mbështetje të neneve 78, 83 pika 1 të Kushtetutës, me propozimin e Këshillit të Ministrave,

K U V E N D I

I REPUBLIKËS SË SHQIPËRISË

V E N D O S I :

KREU I

DISPOZITA TË PËRGJITHSHME

Neni 1

Objekti i ligjit

Ky ligj rregullon krijimin, funksionimin, mbikëqyrjen dhe kontrollin e zonave të lira, të drejtat dhe detyrimet e zhvilluesve, të përdoruesve dhe të subjekteve të tjerë që veprojnë në to, llojin e veprimtarive që kryhen brenda tyre, si dhe mënyrën e përcaktimit të trojeve e të kufijve.

Neni 2

Përkufizime

Për zbatimin e këtij ligji termat e mëposhtëm kanë këto kuptime:

1. “Ent” është Enti Kombëtar i Zonave të Lira, i cili organizohet dhe e ushtron veprimtarinë sipas dispozitave të këtij ligji.
2. “Këshill Drejtues” është Këshilli Drejtues i Entit Kombëtar të Zonave të Lira, i cili ushtron veprimtarinë sipas dispozitave të këtij ligji.
3. “Operator” është personi fizik ose juridik, privat ose shtetëror, vendas ose i huaj që vepron brenda kufijve të zonës së lirë me synim zhvillimin e veprimtarive të nevojshme për të nxitur, menaxhuar dhe administruar zonën e lirë në përputhje me marrëdhëniet kontraktuale midis tij dhe zhvilluesit.
4. “Përdorues” është personi fizik ose juridik, i liçencuar privat ose shtetëror, vendas ose i huaj, i cili investon dhe ushtron veprimtari ekonomike brenda zonës së lirë, sipas dispozitave të këtij ligji.
5. “Zonë e lirë” është një sipërfaqe e përcaktuar, e rrethuar dhe mbrojtur trojesh, ndërtesash dhe pasurish të tjera të paluajtshme të veprimtarive prodhuese, të tregtimit dhe të shërbimeve, që konsiderohenpjesë e territorit doganor të Republikës së Shqipërisë, por që është i ndarë nga ky territor në aspektin e politikave tatimore e tregtare, të detyrimeve të import-eksportit dhe rregullohet sipas dispozitave të këtij ligji.
6. “Zhvillues” është çdo person fizik ose juridik i liçencuar, privat ose shtetëror, vendas ose i huaj, i cili zhvillon dhe organizon ndërtimin dhe funksioniin e zonës së lirë, sipas dispozitave të kërij ligji.
Neni 3

Qëllimi i krijimit të zonave të lira

Qëllimi i krijimit të zonave të lira në Shqipëri është që të ndikohet për:

a) zhvillimin e investimeve të reja në veprimtaritë e prodhimit për eksport;

b) futjen e teknologjisë së përparuar;

c) shpejtimin e lëvizjes së mallrave dhe kapitaleve;

ç)   hapjen e vendeve të reja të punës dhe të ardhura në valutë;

d)   përshpejtimin e zhvillimeve rajonale dhe zgjerimin e lidhjeve ekonomike të tregut shqiptar me atë ndërkombëtar.

Neni 4

Shpallja e zonave të lira

1. Në bazë të studimeve rajonale dhe të zhvillimit ekonomik të vendit, Enti, mbështetur në vendimin e Këshillit Drejtues, i paraqet Kryeministrit propozimin për krijimin e një zone të lirë.

2. Këshilli i Ministrave, me propozimin e Kryeministrit, miraton rast pas rasti shpalljen e një zone të lira.

3. Shpallja e çdo zone të lirë përfshin:

a) kufijtë e zonës së lirë;

b) llojet e veprimeve që do të zhvillohen në të;

c) proçedurat e krijimit dhe të funksionimit të zonës së lirë;

d) Kohën e funksionimit të zonës së lirë.

4. Veprimtaria ekonomike e zonës së lira fillon pas pëëërfundimit të ndërtimit të kufijve rrethues, të portave të hyrjes e të daljes dhe të funksionimit të pikës doganore.

5. Çdo person fizik ose juridik ka të drejtë të kërkojë pranë Entit shpalljen zonë të lirë të një trualli ose pasurie të paluajtshme, sipas dispozitave të këtij ligji.

Neni 5

Veprimtaritë e lejuara në zonat e lira

Në zonat e lira mund të kryhet çdo lloj veprimtarie ekonomike, që nuk cënon mjedisin, florën, faunën dhe pasuritë kombëtare të Republikës së Shqipërisë dhe që nuk bie në kundërshtim me legjislacionin në fuqi.

KREU II

ORGANIZIMI DHE FUNKSIONIMI I ZONAVE TE LIRA

Neni 6

Enti Kombëtar i Zonave të Lira

1. Për krijimin, zhvillimin, mbikqyrjen dhe kontrollin e zonave të lira organizohet dhe kryen veprimtarinë Enti Kombëtar i Zonave të Lira, i cili është person juridik me qëndër në Tiranë.

2. Enti ndjek të gjitha proçedurat ligjore që kanë të bëjnë me nxitjen, zhvillimin, mbikqyrjen dhe kontrollin e zonave të lira.

3. Organet drejtuese të Entit janë Këshilli Drejtues dhe Drejtori Ekzekutiv.

4. Enti varet nga Këshilli i Ministrave.

Neni 7

Këshilli Drejtues
1. Këshilli Drejtues i Entit përbëhet nga 7 anëtarë, Kryetari i Këshillit Drejtues të Entit është anëtar i Këshillit të Ministrave. Kryetari i Këshillit Drejtues të Entit dhe Drejtori Ekzekutiv i Entit Kombëtar të Zonave të Lira emërohet nga Këshilli i Ministrave me propozim të Kryeministrit.

Këshilli Drejtues i Entit përbëhet nga:

       a) Zëvëndësministri i Financave;

       b) Zëvëndësministri që mbulon veprimtarinë e industrisë;

       c) Zëvëndësministri që mbulon veprimtarinë e tregtisë;

       ç) Drejtori i Përgjithshëm i Doganave;

       d) Kryetari Bashkimit të Dhomave të Tregtisë dhe Industrisë;

       dh) Drejtori Ekzekutiv i Entit Kombëtar të Zonave të Lira.

Enti Kombëtar i Zonave të Lira kryen funksionet e sekretarisë së Këshillit Drejtues të Entit.

2. Këshilli i Ministrave bën zëvëndësimin e anëtarëve të Këshillit Drejtues kur:

a) janë në pamundësi fizike ose mendore për të kryer detyrat;

b) ndryshojnë marrëdhëniet e punësimit me institucionin që e ka zgjedhur;

c) dënohen me vendim gjyqësor të formës së prerë për kryerjene një krimi;

ç)  japin dorëheqje.

Neni 8

Kompetencat e Këshillit Drejtues
1. Këshilli drejtues është organi më i lartë vendimarrës për drejtimin dhe funksionimin e Entit. Këshilli Drejtues e zhvillon veprimtarinë e vet përmes mbledhjeve të anëtarëve. Ai mblidhet sa herë është e nevojshme dhe jo më pak se një herë në tre muaj.

2. Kompetencat kryesore të Këshillit Drejtues janë:

a) Organizon, vlerëson, programon dhe mbikëqyr të gjithë punën e Entit.

b) Miraton dhe kontrollon buxhetin vjetor të Entit, duke vlerësuar veprimtarinë ekonomike të tij.

c) Bën rekomandime në lidhje me strukturën organizative të Entit, të cilat nëpërmjet Entit i paraqitet për miratim Këshillit të Ministrave.

ç)  Shqyrton proçedurën e liçencimittë zhvilluesve dhe përdoruesve të   

    zonave të lira dhe nëpërmjet Entit ia kalon për miratim Këshillit të               

    Ministrave.

d) Vlerëson kërkesat e zhvilluesve dhe të përdorueve për të ushtruar veprimtari në zonat e lira.

dh) Bën rekomandime në lidhje me kërkesat për zhvilluesit dhe nëpërmjet 

      Entit ia paraqet Këshillit të Ministrave.

e) Miraton dhënien e liçencave të përdoruesit.

ë)  Shqyrton rregulloren e zonës së lirë dhe nëpërmjet Entit ia paraqet për miratim Këshillit të Ministrave.

f) Mbikëqyr zbatimin e kushteve të liçencave dhe të kërkesave të kontratave nga zhvilluesit dhe përdoruesit.

Neni 9

Pagesat, shpërblimet dhe kufizimet për anëtarët e Këshillit Drejues

1. Pagesat dhe shpërblimet për Kryetarin dhe anëtarët e Këshillit Drejtues të Entit caktohen nga Këshilli i Ministrave.

2. Gjatë afatit të kryerjs së detyrave, asnjëri nga anëtarët e Këshillit Drejtues nuk lejohet të ushtrojë, drejtpërdrejt apo tërthorazi, veprimtari ekonomike në zonat e lira. Ky kufizim shtrihet edhe mbi pjesëtarët e tjerë të familjes së anëtarëve të Këshillit Drejtues, të përcaktuar në përputhje me legjislacionin në fuqi.

Neni 10

Struktura organizative e Entit Kombëtar të Zonave të Lira

1. Struktura organizative e Entit miratohet nga Këshilli i Ministrave. Veprimtaria e Entit mbështetet në Rregulloren e funksionimit të tij.

2. Drejtori ekzekutiv raporton para Këshillit Drejtues për veprimtarinë e Entit, përfaqëson Entinme të tretët dhe nënshkruan kantratat që lidhen me zhvilluesit.

Neni 11

Kompetencat e Entit Kombëtar të Zonave të Lira

Enti, si organ ekzekutiv ka këto kompetenca:

1. Nxit dhe ndihmon zhvilluesit dhe përdoruesit për krijimin, zhvillimin, drejtimin dhe funksionimin e zonave të lira në Shqipëri.

2. Përgatit proçedurën e liçencimit të zhvilluesve dhe të përdoruesve në zonat e lira dhe ia paraqit për shqyrtim Këshillit Drejtues.

3. Pranon dhe vlerëson kërkesat e zhvilluesve që janë të interesuar të zhvillojnë zona të lira. I propozon Këshillit Drejtues kandidatët-zhvillues të një zone të lirë.

4. Pranon dhe vlerëson kërkesat e përdoruesve, të interesuar të zhvillojnë veprimtari ekonomike në një zonë dhe ia paraqet për miratim Këshillit Drejtues.

5. Mbikëqyr dhe kontrollon zhvillimin, funksionimin dhe drejtimin e zonës së lirë.

6. Bashkëpunon me institucionet qëndrore e vendore dhe me agjenci të tjera shtetërore, për të lehtësuar veprimtaritë e zhvilluesve dhe përdoruesve në zonat e lira.

7. Harton Rregulloren e Funksionimit të Zonave të Lira dhe ia paraqet për shqyrtim Këshillit Drejtues.

Neni 12

Rregulloret
1. Këshili i Ministrave miraton Regulloren e Funksionimit të Zonave të Lira, e cila përcakton proçedurat e përzgjedhjes së zhvilluesve, proçedurat e liçencimit të përdoruesve, detyrimet e zhvilluesve dhe të përdoruesve në zonat e lira dhe rregullat e funksionimit të Këshillit Drejtues.

2. Këshilli Drejtues miraton Regulloren e Funksionimit të Entit.

KREU III

MARRËDHËNIET ME ZHVILLUESIT DHE PËRDORUESIT, 

TAKSAT DHE LEHTËSITË 

Neni 13

Trualli në zonën e lirë
Ndërtimi i zonave të lira mund të bëhet në truall dhe në pasuri të tjera të paluajtshme, qofshin këto private ose shtetërore. Zhvilluesi, në të dyja rastet, miratohet nga Këshilli i Ministrave.

Neni 14

Shpronësimi dhe garancia ndaj shpronësimit

1. Trualli dhe pasuritë e tjera të paluajtshme, të nevojshme për krijimin, zhvillimin dhe funksionimin e një zone të lirë, mund të shpronësohen, në bazë të dispozitave ligjore në fuqi.

2. Ndërtimet në zonat e lira ose në zonat e lira të zhvilluara nga sektori 

      privat nuk shpronësohen.

Neni 15

Zona e lirë në truall shtetëror

Në rastin kur trualli ose pasuritë e tjera të paluajtshme janë në pronësi shtetërore:

a) kandidati zhvillues i nënshtrohet proçedurës së tenderimit;

b) zhvilluesi merr me qira truallin ose pasuritë e tjera të paluajtshme deri në 35 vjet dhe gëzon të drejtën e dhënies me nënqira për përdoruesit;

c) zhvilluesi merr në konçesion truallin ose pasuritë e tjera të paluajtshme, sipas dispozitave të këtij ligji dhe të ligjit nr. 7973, datë 26.7.1995 “Për konçesionet” dhe gëzon të drejtën e dhënies me qira për përdoruesit.

Neni 16

Zona e lirë në truall privat

1. Në rastin kur trualli ose pasuritë e tjera të paluajtshme janë në pronësi private, kandidati zhvillues paraqet kërkesën pranë Entit për shpalljene zonës së lirë, pasi ka përcaktuar marrëdhniet me pronarin e tyre.

2. Marrëdhëniet që lindin ndërmjet zhvilluesit dhe pronarit të truallit ose pasurive të tjera të paluajtshme, nuk janë objekt i këtij ligji.

Neni 17

Legjislacioni i zbatueshëm

Në zonat e lira zbatohet legjislacioni shqiptar.

Neni 18 **

Përjashtimet nga detyrimet fiskale

1. Mallrat që sillen në zonën e lirë nga personat e liçencuar dhe shërbimet që iu kryhen atyre brënda zonës së lirë përjashtohen nga detyrimet doganore dhe tatimi mbi vlerën e shtuar.

2. Përjashtimi nga detyrimet doganore e tatimore, sipas pikës 1 të këtij neni, fillon që nga çasti i liçencimit.

3. Shfuqizuar.

Neni 19

Hyrja e mallrave dhe e shërbimeve në zonën e lirë

1. Mallrat që hyjnë në zonën e lirë dhe shërbimet që kryhen renda saj, përfitojnë përjashtimet e përmendura në këtë ligj.

2. Mallrat që hyjnë në zonën e lirë i nënshtrohen kontrollit doganor në përputhje me dispozitat e Kodit Doganor dhe rregullat e zbatimit të tij.

3. Mallrat, që sillen në zonën e lirë nga një pjesë tjetër e territorit doganor të Republikës së Shqipërisë dhe nuk janë në tranzit në zonën e lirë, përfitojnë të gjitha lehtësitë që zbatohen për mallrat e eksportit.

4. Shërbimet e infrastrukturës që ofrohen nga pjesa tjetër e territorit doganor të Republikës së Shqipërisë për zhvilluesit dhe përdoruesit e liçencuar brenda zonës së lirë, përfitojnë të gjitha lehtësitë që zbatohen për eksportin e shërbimeve.

Neni 20

Dalja e mallrave dhe shërbimeve nga zona e lirë
1. Mallrat që dalin nga një zonë e lirë mund të jen:

a) eksporte ose rieksporte, kur dalin jashtë territorit doganor të Republikës së Shqipërisë;

b) hyrje në pjesën tjetër të territorit doganor të Republikës së Shqipërisë.

2. Mallrat që hyjnë nga zonat e lira në pjesën tjetër të territorit doganor të Republikës së Shqipërisë dhe nuk janë tranzit për një shtet tjetër:

a) hidhen në qarkullim të lirë në pjesën tjetër të territorit doganor të Republikës së Shqipërisë, pasi të kenë paguar të gjitha detyrimet e importit. Kur këto mallra janë përftuar nga përpunimi në zonën e lirë, me përbërës nga tregu i brendshëm, vlera e këtyre përbërësve zbritet nga vlera e produkteve të përftuara prej tyre përsa i përket detyrimeve doganore. Taksat dhe tatimet e tjera zbatohen mbi vlerën e plotë;

b) futen në njërën nga proçedurat e tjera doganore ose lloje të tjera destinacioni doganor.

3. Origjina e mallrave, që dalin nga zona e lirë, përcaktohet në përputhje me Kodin Doganor të Republiës së Shqipërisë.

Neni 21

Mallrat për përdorim vetjak në zonën e lirë

Mallrat që vendosen në zonën e lirë për përdorim ose konsum vetjak u nënshtrohen të gjitha detyrimet doganore dhe tatimore para hyrjes në zonën e lirë.

Neni 22

Vendosja e mallrave brenda zonës së lirë
1. Në zonat e lira hyjnë të gjitha mallrat pavarësisht nga natyra, cilësia. origjina, prejardhja ose vendmbërritja e tyre, përveç atyre për të cilat ndalohet nga autoritetet përkatëse importimi, eksportimi ose tranzitimi nëpër territorin doganor të Republikës së Shqipërisë.

2. Kur mallrat që kanë hyrë në një zonë të lirë humbasin pa një shpjegim të arsyeshëm, drejtoria e doganës së zonës të lirë i kërkon subjektit të paguaj detyrimin për këto mallra sipas tarifave në fuqi në kohën e hyrjes në zonë dhe shtesën e ndonjë gjobe të detyrueshme sipas legjislacionit në fuqi.

Neni 23

Pagesat

Pagesat, që lidhen me veprimtarinë e personave fizikë dhe juridikë që veprojnë brënda zonës së lirë, mund të kryhen me monedhën e vendit ose me monedhë të huaj.

KREU IV

LIÇENCAT

Neni 24

Liçencimi

1. Asnjë person fizik ose juridik nuk mund të ndërtojë, të zhvillojë, të verë në funksionim ose të drejtojë një zonë të lirë pa liçencën e zhvilluesit, të miratuar nga Këshilli i Ministrave dhe të lëshuar nga Enti.

2. Asnjë person fizik ose juridik nuk mund të ushtrojë veprimtari ekonomike pa liçencën e përdoruesit, të miratuar dhe të lëshuar nga Enti.

Neni 25

Paraqitja e kërkesës për liçencë
1. Çdo person fizik ose juridik mund të paraqesë kërkesën për liçencë zhvilluesi ose përdoruesi. Paraqitja e kërkesës për liçencë zhvilluesi ose përdoruesi duhet të bëhet me shkrim dhe t’i adresohet Entit dhe të shoqërohet me të gjitha të dhënat e kërkuara prej tij.

2. Çdo person fizik ose juridik i liçencuar mund të parqesë kërkesën për t’u riliçencuar ose për të përsëritur liçencën, sipas proçedurave përkatëse.

Neni 26

Dhënia e liçencës
1. Në mbështetje të vendimit të Këshillit të Ministrave, për dhënie ose heqje të liçencës zhvilluesit, Këshilli Drejtues jep ose jo liçencën cilitdo personi fizik ose juridik që ka paraqitur kërkesën për të zhvilluar dhe për të vënë në funksionim ose drejtuar një zonë të lirë.

2. Këshilli Drejtues i jepose jo liçencën e përdoruesit çdo personi fizik ose juridik që ka paraqitur kërkesën, për të ushtruar veprimtari të lejuar në një zonë të lirë.

Neni 27

Kushtet që i bashkëlidhen liçencën

1. Këshilli Drejtues, me miratimin e Këshillit të Ministrave, mund t’i bashkëlidhë liçencës së zhvilluesit kushte që ai i gjykon të nevojshme. Kushtet specifikohen në kontratë.

2. Këshilli Drejtues mund t’i bashkëlidhë liçencës së përdoruesit kushte, të cilat ai i gjykon të nevojshme. Kushtet specifikohen në kontratë.

3. Liçencat e zhvilluesit dhe të përdoruesit nuk tjetërsohen.

Neni 28

Heqja ose ndryshimi i liçencës

1. Këshilli Drejtues, me miratimin e Këshillit të Ministrave, ia heq liçencën zhvilluesit kur:

a) pushon së vepruari zona e lirë;

b) vërtetohet se i liçencuari nuk respekton kushtet e liçencës;

c) vërtetohet se i liçencuari ka kryer shkelje të ligjeve doganore ose të rregullores së zonës së lirë;

ç)  shpallet falimentimi i të liçencuarit;

d) vërtetohet se i liçencuari nuk ka shlyer detyrimet ndaj shtetit;

dh) mbaron afti i liçencës dhe nuk është bërë kërkesë për liçencim;

e) një institucion shtetëror kontrolli kërkon heqjen e liçencës.

2. Këshilli Drejtues ia heq liçencën përdoruesit ku:

a) pushon së vepruari zona e lirë;

b) vërtetohet se i liçencuari nuk respekton kushtet e liçencës;

c) vërtetohet se i liçencuari ka kryer shkelje të ligjeve doganore ose të rregullores së zonës së lirë;

ç) shpallet falimentimi i të liçencuarit;

dh) mbaron afti i liçencës dhe nuk është bërë kërkesë për liçencim;

e)  i liçencuari vendos të largohet nga zona e lirë me kërkesën e tij;

ë) një institucion shtetëror kontrolli kërkon heqjen e liçencës.

3. I liçencuari duhet të marrë njoftim nga Enti 30 ditë përpara heqjes së liçencës së zhvilluesit ose përdoruesit për arsyet e këtij vendimi.

4. Këshilli Drejtues, me miratimin e Këshillit të Ministrave, ndryshon kushtet e liçencës së zhvilluesit me kërkesën e vetë zhvilluesit.

5. Këshilli Drejtues mund të ndryshojë kushtet e liçencës së përdoruesit me kërkesën e vetë përdoruesit.

Neni 29

Regjistri i Liçencave

Enti mban një regjistër për liçencat e lëshuara për zhvilluesit dhe përdoruesit, ku shënohet emri i të liçencuarit, biznesi ose veprimtaria e lejuar me liçencë dhe kushtet që i bashkëlidhen liçencës.

KREU V

DISPOZITA KALIMTARE DHE TE FUNDIT

Neni 30

Kontabiliteti

1. Subjektet që ushtrojnë veprimtari ekonomike në zonën e lirë, mbajnë kontabilitet në bazë të dispozitave të ligjit nr.7661, datë 19.1.1993 “Për kontabilitetin” dhe të kërkesave të doganës, si dhe zbatojnë dispozitat për kontrollin ligjor të llogarive.

2. Ky kontabilitet vihet në dispozicion të organeve doganore dhe tatimore,  

      për të ushtruar kontroll sa herë që këto të fundit e shohin të nevojshme. 
Neni 31

Financimi

1.  Enti Kombëtar i Zonave të Lira financohet nga buxheti i shtetit. Përveç financimit nga buxheti, Enti mund të përdorë edhe:

a) pagesat e arkëtuara për dhënien e liçencave:

b) pagesat e parashikuara nga kontratat e lidhura me personat fizikë dhe juridikë që veprojnë në zonat e lira;

c) të ardhura të tjera.

2.  Mënyra e ndarjes së të ardhurave në favor të Entit të realizuara nga 

      burimet e parashikuara në pikën 1 të këtij neni, përcaktohen me vendim      

      të Këshillit të Ministrave.

Neni 32

Bashkëpunimi me autoritetet doganore dhe tatimore

Enti bashkëpunon me Drejtorinë e Përgjithshme të Doganave dhe me Drejtorinë e Përgjithshme të Tatimeve, në përputhje me dispozitat ligjore në fuqi.

Neni 33

Ushtrimi i kompetencave

Këshilli Drejtues i Entit Kombëtar të Zonave të Lira, i caktuar sipas ligjit nr.8072, datë 15.2.1996 “Për zonat e lira”, do të ushtrojë kompetencat e parashikuara në këtë ligj deri në emërimin e Këshillit të ri Drejtues, sipas nenit 6 të këtij ligji.

Neni 34

Zbatimi

Ngarkohet Enti Kombëtar i Zonave të Lira, Drejtoria e Përgjithshme e Doganave dhe Drejtoria e Përgjithshme e Tatimeve për zbatimin e këtij ligji.

Neni 35

Zgjidhja e mosmarrveshjeve

Në rast mosmarrëveshjesh ndërmjet përdoruesit dhe zhvilluesit ose organizmave të tjerë, palët bëjnë të gjitha përpjekjet për zgjidhje me bisedime. Në rast të kundërt palët i drejtohen, sipas rastit, gjykatës kompetente e cila ka në juridiksion zonën e lirë ose Qëndrës për Zgjidhjen e Mosmarrëveshjeve për Investime (konventa ICSID).

                                                         Neni 36

Shfuqizim

Ligji nr.8072, datë 15.2.1996 “Për zonat e lira” shfuqizohet.

Neni 37

Hyrja në fuqi

Ky ligj hyn në fuqi 15 ditë pas botimit në Fletoren Zyrtare.

Shpallur me dekretin nr.2709, datë 28.7.2000 të Presidentit të Republikës së Shqipërisë, Rexhep Meidani.**

Ndryshuar me Ligjin 8725, datë 26.12.2000.

L I G J

Nr. 8313, datë 26.03.1998

PËR 

TATIMIN MBI BIZNESIN E VOGËL
Në mbështetje të neneve 13 dhe 16 të ligjit nr.7491, datë 29.4.1991, “Për dispozitat kryesore kushtetuese”, me propozimin e Këshillit të Ministrave

KUVENDI I  

REPUBLIKËS SË SHQIPËRISË

V E N D O S I:

K R E U   I

DISPOZITA TË PËRGJITHSHME
Neni 1**

Subjektet e tatimit të biznesit të vogël

Subjekt i tatimit mbi biznesin e vogël është çdo person që kryen biznes në territorin e Republikës së Shqipërisë gjatë çfarëdo periudhe të vitit kalendarik, i cili realizon një xhiro vjetore deri në 8 milionë lekë dhe që nuk i nënshtrohet tatimit mbi vlerën e shtuar.

Objekt i tatimit mbi biznesin e vogël është xhiroja (në lekë) e realizuar në çdo vend biznesi për një vit kalendarik.

Tatimi mbi biznesin e vogël nënkupton tatimin me kuotë fikse, të llogaritur sipas tabelës përkatëse të kreut II, plus tatimin mbi xhiron të llogaritur sipas dispozitave të kreut III të këtij ligji.

Neni 2

Përkufizime

a) Termi “ Person” nënkupton çdo person fizik ose juridik, shteteror ose privat, shqiptar ose i huaj që kryen veprimtari biznesi.

b) Termi “ Tatimpagues” nënkupton çdo person që i nënshtrohet tatimit sipas këtij ligji.

c) Termi “Tatim “ nënkupton tatimin mbi biznesin e vogël të përcaktuar nga ky ligj. Ai përbëhet nga tatimi me kuotë fikse dhe tatimi mbi xhiron.

ç) Termi “ Tatim me kuotë fikse” nënkupton tatimin e përcaktuar nga kreu II.

d) Termi “ Tatim mbi xhiron “ nënkupton  tatimin e përcaktuar nga kreu III.

dh) Termi “ Biznes” nënkupton çdo veprimtari ekonomike të kryer për qëllime fitimi.

e) Termi “ Xhiro” nënkupton të ardhurat në lekë të arkëtuara nga shitja e mallrave apo shërbimeve të kryera për çdo vend biznesi. Xhiroja llogaritet në bazë të çmimit gjithsej që paguan blerësi për mallrat apo shërbimet që blen.       

ë) Termi “ Vënd biznesi “ nënkupton çdo dyqan, njësi të veçante ose vënd tjetër fiks ku ushtrohet biznes.

f) Termi “ Udhëzim” nënkupton udhëzimin e lëshuar nga Ministri i Financave në zbatim të këtij ligji.

KREU II

TATIMI ME KUOTË FIKSE
Neni 3

Subjekte të tatimit me kuotë fikse janë ato subjekte që realizojnë një qarkullim deri në shumën 2 000 000 lekë në vit.

1. Tatimi me kuote fikse (në mijë lekë në vit)
               






     Q y t e t

Lloji i biznesit                          

Kategoria I    Kategoria II   Kategoria III  

A. Tregti me Pakicë


1. Tregti në njësi e dyqane


80

40

30


2. Dyqane mode( boutique) e 



parfumeri


         150

80

60


3. Dyqane bizhuterie, argjendarie



e floriri


         200

80

70            

B. Prodhimi


1. Duralumini, druri, tapiceri,


 brumi, bulmet, embëlsirë e të


 tjera të ngjashme me to

            150

60

50


          2. Bulmet, ëmbëlsira e të tjera 

              të ngjashme me to                                 120                60                50

          3. Prodhime brumi                                       70                60                50

  C. Riparime


1. Riparim artikujsh elektro-


shtëpiake, radio, televizore e 


të tjera të ngjashme me to
 
             60
            30

20

 Ç. Shërbime


1. Fotografim-zhvillim- stampim e


fotokopjim,                                                100                60                50


2. Disko, sallone bukurie, autoservise 

    autoshkolla, agjenci te ndryshme, 


    parkingje makinash, kurse kompjuteri


    salla lojrash e të tjera, shtypshkrime


    e te tjera të ngjashme me to 
            100

60

50


3. Bar bufe, kafe internet                           100              60                  50


4. Restorant                                               200              70                  50


5. Motel                                                      150              60                  50


6. Bar-bufe në dikasteret


    dhe institucionet shtetërore                     60               40                  30


7. Bilardo (për një tavolinë)                         45               30                  30

  D. Profesione


1. Avokat, noter                    

 150

70

60


2. Klinike specialitetesh                             200              70                  60

      
3. Shërbime stomatologjike individuale,


    shërbime laboratori individuale dhe


    farmaci individuale                                  90               60                 40


4. Ekonomist kontabël i miratuar,


    ekspert kontabël i autorizuar, mësues,


    veteriner, agronom, përkthyes e


    profesione të tjera                                  70                60                 50


5. Inxhinjer arkitekt, projektues,               200                50                 40


6. Studio arti dhe galeri                              35                30                 25


7. Shkolla jopublike                                  110                90                 70

DH. Ambulant, artizanat


1.Tregti ambulante 

                       15

10

10


2. Artizanë të vegjël si: bojaxhi,


   hidraulik, elektriçist, llustraxhi,


   këpucar, marangoz, pemëtar,


   pemëtar, berber, zetorist, kombanier,


   llamarinist, laborant, murator, teneqe


   punues, riparim biçikletash e të tjera 


   të ngjashme me to


      15

    10

10
  



3. Floktore, rrobaqepësi                                 15                10             10


4. Në tregje te miratuara nga bashkia


    per shitje me pakicë fruta-perime dhe


    mallra të përdorura                                     15                10             10

E. Transport


Për transportin e udhëtareve:


- Automjete deri në 5 vende, duke përfshirë edhe shoferin, 30 mijë lekë në vit


- Automjete nga 6- 9 vende, duke përfshirë edhe shoferin, 70 mijë lekë në vit.


- Automjete nga 10- 25 vende,                                             90 mijë lekë në vit.


- Automjete nga 26- 42 vende,                                             90 mijë lekë në vit.


- Automjete mbi 42 vende,                                                   95 mijë lekë në vit.


Për transportin e mallrave:


- Automjete deri në 2 ton,                                                     55 mijë lekë në vit.


- Automjete nga 2.1- 5 ton,                                                   80 mijë lekë në vit.


- Automjete nga 5.1 -10 ton,                                                 95 mijë lekë në vit.

 
- Automjete nga 10.1- 16 ton,                                             100 mijë lekë në vit.


- Automjete mbi 16 ton,                                                      150 mijë lekë në vit.


Për transportin ujor:


- Transporti detar i brëndshëm,                                          110 mijë lekë në vit.


- Transport ujor në liqene,                                                    95 mijë lekë në vit.


- Varka në shërbim të pushuesve,                                       30 mijë lekë në vit.

2. Ndarja e qyteteve sipas kategorive  

Në kategorinë I: Tirana dhe Durrësi.

Ne kategorinë II: Shkodra, Korça, Vlora, Saranda, Gjirokastra, Elbasani, Fieri, Lushnja, Pogradeci, Berati dhe Kavaja.

Në kategorinë III: Të gjitha qytetet e tjera.

3. Kur  veprimtaritë që përfshihen në pikat A, B, C, C, D, DH, E ushtrohen në fshat, kuotat fikse të tatimit janë sa gjysma e kuotave përkatëse në tabelë.

4. Kur veprimtaria e biznesit fillon në një muaj çfarëdo të vitit, atëherë masa e tatimit vjetor llogaritet duke shumëzuar kuotën fikse të tatimit në tabelë me raportin (thyesën) që si numërues ka numrin e muajve të mbetur të vitit (përfshirë muajin e regjistrimit), kurse si emërues ka numrin 12 të muajve të vitit. Kjo mënyrë llogaritjeje përdoret edhe në rastet e ndërprerjes së përkohshme ose mbylljes së veprimtarisë.

Neni 4

Regjistrimi dhe detyrimet ndaj tij

1. Çdo person që kërkon të fillojë një biznes, duhet të regjistrohet në zyrën e tatimeve të rrethit ku ai e ushtron veprimtarinë e tij.

2. Personi që regjistrohet duhet të plotësojë deklaratën përkatëse me këto të dhëna:


a) Emri e mbiemri (sipas dokumentit identifikues)

b) Vendimi i gjykatës që i njeh zotësinë tatimpaguesit për të ushtruar biznes.

c) Lloji ose llojet e biznesit që do të ushtrojë

ç) Adresa e vëndit a vëndeve të biznesit

d) Xhiro e realizuar gjatë vitit të mëparshëm

dh) Xhiro e parashikuar për vitin në vijim

e) Informacione të tjera mbi biznesin që i kërkohen sipas udhëzimit të Ministrit të Financave.

3. Organet tatimore pajisin me “Çertifikatë regjistrimi” çdo person të regjistruar. Përmbajtja e saj përcaktohet në udhëzim.

4. Personi që ushtron në vijimësi biznes, duke qënë subjekt i tatimit, është i detyruar të riregjistrohet me fillimin e vitit kalendarik, brënda muajit shkurt të çdo viti.

5. Kur një person ushtron biznes në dy ose më shumë vënde biznesi, ai do të pajiset për secilin vend biznesi me çertifikatë regjistrimi, ku të evidentohet lloji i biznesit. Personi i regjistruar do të ketë të njëjtin kod tatimor për të gjitha vëndet e biznesit të tij.

6. Kur tatimpaguesi nuk ushtron biznes në një vënd fiks, atëherë:

a) Në rastin e një personi fizik, regjistrimi bëhet në zyrën e tatimeve të rrethit ku banon;

b) Në rastin e një personi juridik, regjistrimi bëhet në zyrën e tatimeve të rrethit ku banon pronari kryesor.

7. Kur tatimpaguesi nuk ushtron biznes në një vend fiks (ambulant) ose merret me shërbime transporti, ai lejohet ta ndërpresë përkohësisht dy herë në vit veprimtarinë e tij për shkaqe të përcaktuara në udhëzim për periudha jo më pak se 30 ditë.

8. Tatimpaguesi është i detyruar të informojë zyrën e tatimeve me shkrim brënda 15 ditëve për çdo ndryshim të mundshëm që lidhet me deklarimet e tij të dhëna për regjistrim si emri, adresa, vëndi i biznesit etj.

9. Tatimpaguesi duhet ta ekspozojë çertifikatën e regjistrimit të dhënë nga organi tatimor në një vend të dukshëm, ku ai ushtron biznes. Në rast se tatimpaguesi ushtron biznes në dy a më shumë vende, ai duhet të ekspozojë në secilin vënd biznesi çertifikatën e regjistrimit.

KREU III

TATIMI MBI XHIRON

Neni 5 **

Tarifa e tatimit

Tatimi mbi xhiron për tatimpaguesit që realizojnë shumën nga 2 deri në 8 milionë lekë, për çdo vit kalendarik, është 4 për qind e xhiros.

Neni 6 **

Deklarimi

Deklarimi me shkrim i xhiros nga tatimpaguesi, për shumën nga 2 deri në 8 milionë lekë në vit, bëhet deri më 28 shkurt të vitit pasardhës.

Gjatë vitit, organet tatimore detyrohen të vërtetojnë vëllimin e xhiros së realizuar. Për këtë, ato kanë parasysh të dhënat nga arkat regjistruese, kuponat tatimorë, librat e blerjes dhe të xhiros, të dhënat nga doganat, nga degët e thesarit etj., si dhe të dhënat e realizuara nga fotografimet, kronometrimet, sipërfaqet prodhuese ose të shërbimit që ka tatimpaguesi, pozicioni i vendit të bisnesit etj.

KREU IV

REGJISTRIMI I VEPRIMEVE DHE PAGESAT

Neni 7 **

Dokumentacioni dhe Regjistrimet

1. Tatimpaguesi detyrohet të mbajë librin e xhiros. Në këtë libër, tatimpaguesi regjistron xhiron e realizuar çdo ditë. Xhiroja e realizuar gjatë ditës është shuma e shitjeve të realizuara, nëpërmjet kuponave tatimorë ose dëftesave tatimore të lëshuara.

Tatimpaguesi detyrohet të mbajë librin e blerjeve. Në këtë libër, tatimpaguesi regjistron çdo ditë blerjet e bëra gjatë ditës. Shuma dhe blerjet ditore duhet të justifikohen me faturat tatimore të blerjeve (faturë e thjeshtë, e lëshuar nga tatimpaguesit e tjerë të biznesit të vogël ose faturë me TVSH, e lëshuar nga tatimpaguesit e regjistruar në TVSH). Librin e blerjeve nuk janë të detyruar ta mbajnë tatimpaguesit e pikave “DH. Profesione”, “E. Ambulant, artizanat” dhe “(. Transport” të nenit 3 të ligjit nr. 8313, datë 26.3.1998 “Për tatimin mbi bisnesin e vogël”.

Libri i xhiros dhe libri i blerjeve sekretohen nga organi tatimor i rrethit përkatës.

2. Të gjithë tatimpaguesit e biznesit të vogël, të pajisur me arkë regjistruese, janë të detyruar të lëshojnë kuponin tatimor për çdo shitje të kryer.

Të gjithë tatimpaguesit e tjerë të biznesit të vogël, të cilët nuk janë të pajisur me arkë regjistruese ose megjithëse e kanë atë, por për shkaqe të parashikuara në ligj nuk e përdorin, janë të detyruar të lëshojnë dëftesë tatimore. Dëftesa tatimore lëshohet në çastin e furnizimit me mall ose të shërbimit të kryer dhe në rastet e parapagimit në çastin e marrjes së parapagesës.

Format e dëftesës tatimore përcaktohen nga Ministri i Financave.

3. Kuponat ose dëftesat tatimore të shitjes, faturat e blerjes, librat e xhiros dhe librat e blerjeve ruhen për një periudhë jo më pak se 5 vjet.

4. Tatimpaguesit e biznesit të vogël janë të detyruar të paraqesin të gjithë dokumentacionin e mësipërm, kur ai u kërkohet nga organet tatimore.

5. Tatimpaguesit janë të detyruar të afishojnë, në çdo rast, çmimin përfundimtar të mallit që shesin ose të shërbimit që kryejnë.

6. Tatimpaguesit janë të detyruar, për qëllime kontrolli, të lejojnë hyrjen e punonjësve të organeve tatimore në mjediset e bisnesit.

Neni 8 **

Pagesa

1. Çdo njësi a dyqan ku ushtrohet biznes tatohet më vete. Tatimi me kuotë fikse paguhet në dy këste. 

Në rast riregjistrimi, pagesa e këstit të parë bëhet me marrjen e çertifikatës së regjistrimit deri në 28 shkurt dhe pagesa e këstit të dytë deri në 30 qershor. Për subjektet që çelin veprimtari në çfarëdo periudhë të vitit, kësti i parë, sipas tabelës, paguhet me regjistrimin (fillimin e veprimtarisë), kurse kësti i dytë deri në 15 dhjetor.  

2. Kur tatimpaguesi e paguan tatimin me kuotë fikse njëherazi me marrjen e çertifikatës, atëherë atij i bëhet zbritje e tatimit në masën 10 për qind.

3. Kur gjatë shqyrtimit  të të dhënave shuma e tatimit në tabelë del më e lartë se kuota e derdhur paraprakisht, atëherë tatimpaguesi është i detyruar të paguaje diferencën.

4. Tatimi mbi xhiron, në masën 4 për qind, paguhet 2 herë në vit dhe, konkretisht, brënda muajit shtator paguhet kësti i parë dhe brënda muajit nëntor paguhet kësti i dytë.

5. Të dy tatimet paguhen në formën, mënyrën dhe vëndin e përcaktuar në udhëzim.

6. Të dy tatimet paguhen për buxhetin e shtetit.

Neni 9 **

Përgjegjësia dhe shkeljet

1. Përbëjnë kundërvajtje administrative këto shkelje: 

a) Mosregjistrimi sipas kërkesave të përcaktuara në Kreun II.

b) Mosplotësimi i deklaratës siç është përcaktuar në Kreun III.

c) Mosnjoftimi i organeve tatimore për ndryshimin në emrin, adresën, vëndin dhe llojin e biznesit etj.

ç) Mosekspozimi i çertifikatës së regjistrimit sipas pikës 9 të nenit 4 të ligjit nr. 8313, datë 26.3.1998 “Për tatimin mbi biznesin e vogël”.

d) Mosparaqitja e çertifikatës së regjistrimit nga tatimpaguesit ambulantë, kur ajo u kërkohet nga organi tatimor.

dh) Mospagimi i tatimit në afatet e caktuara.

e) Mosrespektimi i kërkesave të përcaktuara në pikën 1 të nenit 7 të ligjit nr. 8313, datë 26.3.1998 “Për tatimin mbi biznesin e vogël”.

ë) Moslëshimi i kuponit ose i dëftesës tatimore ose lëshimi i tyre me vlerë më të vogël se vlera reale.

f) Mosrespektimi i kërkesave të përcaktuara në pikën 3 të nenit 7 të ligjit nr. 8313, datë 26.3.1998 “Për tatimin mbi biznesin e vogël”.

g) Mosrespektimi i kërkesave të përcaktuara në pikën 4 të nenit 7 të ligjit nr. 8313, datë 26.3.1998 “Për tatimin mbi biznesin e vogël”.

gj) Mosrespektimi i kërkesave të përcaktuara në pikën 5 të nenit 7 të ligjit nr. 8313, datë 26.3.1998 “Për tatimin mbi biznesin e vogël”.

h) Mosrespektimi i kërkesave të përcaktuara në pikën 6 të nenit 7 të ligjit nr. 8313, datë 26.3.1998 “Për tatimin mbi biznesin e vogël”.

2. Për shkeljet e mësipërme jepen këto dënime: 

a) Shkeljet e përcaktuara, në shkronjat “a” dhe “b”, të pikës 1 të këtij neni, dënohen me gjobë në masën 20 mijë deri në 50 mijë lekë.

b) Shkeljet e përcaktuara në shkronjat “c”, “ç” dhe “d” të pikës 1 të këtij neni dënohen me gjobë në masën 20 mijë lekë.

c) Shkeljet e përcaktuara në shkronjën “dh” të pikës 1 të këtij neni dënohen me gjobë në masën 20 mijë lekë.

ç) Shkeljet e parashikuara në shkronjat “e”, “f” dhe “g” të pikës 1 të këtij neni dënohen me gjobë në masën 20 mijë lekë, ndersa shkeljet e parashikuara ne shkronjen “ë” te pikes 1 te ketij neni denohen me gjobe 15 mije leke kur shkelja behet per here te pare dhe 30 mije leke kur shkelja perseritet.

d) Shkeljet e përcaktuara në shkronjat “gj” dhe “h” të pikës 1 të këtij neni dënohen me gjobë në masën 10 mijë deri 20 mijë lekë.

Neni 10

Ligji nr. 7679, date 3.3. 1993 “Për tatimin mbi biznesin e vogël”, shfuqizohet.

Neni 11

Ky ligj hyn në fuqi ditën e shpalljes nga Presidenti i Republikës.









K R Y E T A R I 

                                                                                 Skënder Gjinushi


** = Ndryshimet e bëra me ligjin nr. 8715 “Për disa ndryshime në ligjin nr. 8313, datë 26.3.1998”, “Për Tatimin mbi Biznesin e Vogël”.

U D H Ë Z I M

Nr. 2 Datë 11. 02. 2002
PËR 

TATIMIN MBI BIZNESIN E VOGËL


Për zbatimin e Ligjit Nr. 8313, datë 26.3.1998  “Për tatimin mbi biznesin e vogël”, ndryshuar me Ligjin Nr. 8715, datë 15.12.2000 “Për disa shtesa dhe ndryshime në Ligjin Nr. 8313, datë 26.3.1998”, Ministri i Financave nxjerr këtë               

U D H Ë Z I M :
1. Subjektet e tatimit mbi biznesin e vogël


Subjekte të tatimit mbi biznesin e vogël janë të gjithë tatimpaguesit të cilët realizojnë xhiro (qarkullim) deri në 8 milion lekë në vit kalendarik dhe që nuk i nënshtrohen tatimit mbi vlerën e shtuar. Pra kriteri i vetëm për të përcaktuar se cilët janë tatimpaguesit e tatimit mbi biznesin e vogël është volumi i xhiros (qarkullimit) që ato realizojnë, pavarasisht nga forma juridike e tyre.

2. Objekti i tatimit mbi biznesin e vogël

2.1. Objekt i tatimit mbi biznesin e vogël është xhiro (qarkullimi) në lekë. Xhiroja (qarkullimi) nënkupton të ardhurat në lekë të arkëtuara nga shitja e mallrave apo shërbimeve në çdo vendi biznesi gjatë një viti kalendarik.

2.2. Tatimi mbi biznesin e vogël nënkupton tatimin me kuotë fikse i cili paguhet nga tatim paguesit që realizojnë xhiro deri 2 milion lekë për çdo vit kalendarik, si dhe tatimin mbi xhiron  në masën 4 përqind i cili paguhet nga tatimpaguesit për xhiron nga 2 deri në 8 milion lekë në vit.

3. Tatimi me kuotë fikse

3.1. Tatimit me kuotë fikse i nënshtrohen të gjithë tatimpaguesit e regjistruar sipas kërkesave të Ligjit dhe që realizojnë një xhiro deri në 2 milion lekë në vit kalendarik. Llojshmëria e aktiviteteve dhe shërbimeve të ndryshme që përfshin ky tatim është specifikuar në disa grupe si vijon:

A. Tregëti me pakicë. 

Në pikën 1 përfshihen të gjitha pikat fikse (dyqanet, njësitë, barakat, etj) të tregëtimit të mallrave të ndryshme me pakicë.

Në pikën 2 përfshihen dyqanet e veshjeve të modës, të lluksit (boutique) e parfumeritë. 

Në pikën 3 përfshihen dyqanet që tregtojnë bizhuteri argjendi e floriri.

B. Tregti me shumicë. Përfshihen dyqanet, njësitë, barakat, magazinat që tregtojnë artikuj të ndryshëm me shumicë dhe pakicë.

C. Prodhimi. Grupohen tatimpaguesit që ushtrojnë veprimtari prodhimi, përpunimi dhe tregëtimi si: përpunim duralumini, përpunim metali, përpunim druri, tapicerie, prodhim tulla, tjegulla, blloqe betoni, furra gëlqere etj, si dhe prodhimet me karakter ushqimor si: prodhime brumi, sheqeri, mishi, peshku e bulmeti etj. të ngjashme me to.

Ç. Riparime. Grupohen tatimpaguesit që kryejnë veprimtari në njësi e dyqane për riparimin e artikujve elektro-shtëpiake, radio televizorë, frigoriferë, lavatriçe, manjetofon, paisje fonie e të tjera të ngjashme me to. 
D. Shërbime. 

Në pikën 1 përfshihen të gjitha llojet e shërbimeve si ato të studiove të fotografive (bardh e zi apo kolor), shtypshkrime, fotokopje, restorante, hotele, motele, disko, bar-bufe, kurse për makina (autoshkolla) për traktorë, për kompjuter e për parukeri, agjensi doganore, agjensi këmbimi valute, agjensi turizmi, pikat e shërbimit të makinave (autoservis), parkimi i makinave, lavanteritë, pastrimi kimik, sallat e lojrave (gjimnastikë, aerobie, cirqe, kënde lojrash për fëmijë, ping pong, etj) e të tjera shërbime të ngjashme me shërbimet e lart përmëndura. Këtu grupohen edhe sallonet e bukurisë që bëjnë punime kozmetike, ondulacioni, masazhe, etj që kanë mbi një vënd (poltron) pune si dhe parukeritë.

Në pikën 2 përfshihen bar-bufetë në ambjentet e brëndshme të dikastereve dhe institucioneve të tjera shtetërore.

Në pikën 3 përfshihen bilardot, tatimi i të cilave përcaktohet në bazë të numrit të tavolinave dhe të shumës gjithsej të tyre. Tatimi për një tavoli në qytetet e Tiranës e Durrësit është 3 mijë/lekë në muaj (36 mijë lekë tatimi vjetor për një tavolinë, pjestuar me numrin e muajve 12) dhe 2.5 mijë lekë në muaj për të gjithë qytetet e tjera. Në rastet kur një sallë bilardoje ka edhe një bar-bufe, tatimi llogaritet në mënyrë të veçantë për çdo aktivitet, pra llogariten dy tatime, një për bilardon dhe një për bar-bufenë. 

DH. Profesione.

Në pikën 1 përfshihen juristët që ushtrojnë veprimtarinë e avokatit apo noterit.

Në pikën 2 përfshihen profesione të tilla si mjek, mjek-laborant, stomatolog, farmacist, financier, ekonomist, inxhinier, arkitekt, informacion, botues, veteriner, agronom e të tjera profesione me arsim të lartë që ushtrojnë veprimtarinë e tyre private, pavarësisht nëse punojnë në lokale të veçanta apo në mënyrë ambulante.

E. Ambulant, artizanat.

Në pikën 1 grupohen tatimpaguesit që nuk kanë një vend fiks për ushtrimin e veprimtarisë së tyre, pra janë tregëtarë apo shërbyes lëvizës (ambulator), në kërkim të klientelës.

Në pikën 2 përfshihen artizanë të ndryshëm si: bojaxhi, hidraulik, elektriçist, llustraxhi, këpucar, marangoz riparimi, rrobaqepës, pemëtar, pylltar, berber, zetorist, kombainier, llamarinist, laborant, murator, teneqepunues, riparues biçikletash, orëndreqës, tavapjekës, fotograf e të tjera aktiviteteve të ngjashme me to.

Ë. Transport. Këtu grupohen të gjithë tatimpaguesit që merren me transport mallrash apo udhëtarësh, pavarësisht nëse kemi të bëjmë me transport brënda qytetit e rrethit apo jashtë tij.

3.2.  Për efekt të ndarjes së qyteteve sipas kategorive, në qytete të kategorisë së tretë përfshihen të gjithë qytetet që nuk përfshihen në kategorinë e parë dhe të dytë. Pra janë qytete të kategorisë së tretë të gjitha Bashkitë (që me Ligj kanë statusin e Bashkisë) dhe që nuk përfshihen në kategorinë e I dhe të II të pikës  “2” të nenit  3 të Ligjit.

3.3. Në rastet kur tatimpaguesit regjistrohen për herë të parë dhe e fillojnë veprimtarinë në një muaj çfarëdo të vitit, (apo në rastet e ndërprerjeve të përkohëshme dhe të mbylljeve të veprimtarive) për përcaktimin e tatimit me kuotë fikse, tatimi llogaritet në bazë të numrit efektiv të muajve të veprimtarisë. Kështu për shembull, nëse një tatimpagues që do të ushtrojë aktivitetin e tregëtisë me pakicë në qytetin e Tiranës, regjistrohet për herë të parë në organin tatimor në muajin Korrik, masa e tatimit vjetor të tij llogaritet duke shumëzuar kuotën fikse të tatimit në tabelë me raportin e numurit të muajve të mbetur të vitit, (përfshirë muajin e regjistrimit) me numurin e muajve gjithsej të vitit (50 x 6/12 = 25 mijë lekë). Si muaj regjistrimi merret muaji me të cilën tatimpaguesi është pajisur me Çertifikatën e Ushtrimit të Veprimtarisë në organin tatimor, pavarësisht në ç'datë të këtij muaji është bërë regjistrimi.

3.3.1.  Për tatimpaguesit e biznesit të vogël, të cilët regjistrohen për herë të parë dhe masa e detyrimit tatimor u përcaktohet vetëm për periudhën e mbetur të vitit në vazhdim, sikurse sqarohet në paragrafin 3.3 më sipër, krahas dokumentacionit të kërkuar ligjor, në dosjen përkatëse të subjektit vendoset edhe një proçes-verbal me firmën e inspektorit që mbulon subjektin, punonjësit të Policisë Tatimore që mbulon zonën dhe Kryetarit të Degës, nëpërmjet të cilit vërtetohet se ky tatimpagues nuk ka zhvilluar veprimtari para datës që kërkon të regjistrohet në organin tatimor.

3.3.2  Në rastet kur tatimpaguesit regjistrohen për herë të parë në një muaj çfarëdo të vitit, por ka të dhëna se ky tatimpagues ka zhvilluar veprimtari edhe para datës në të cilën kërkon të regjistrohet, tatimi mbi biznesin e vogël do të llogaritet për të gjithë vitin. Në këtë rast, si të dhëna shërbejnë proçes-verbalet e konstatimit të Policisë Tatimore, të inspektoreve të kontrollit, si dhe të dhëna të tjera që vërtetojnë se subjekti ka zhvilluar veprimtari para datës  në të cilën kërkon të regjistrohet.

3.4. Në rastet e riregjistrimit të përvitshëm të tatimpaguesve, tatimi mbi biznesin e vogël  llogaritet dhe derdhet për të gjithë vitin kalendarik. Pra një tatimpagues i cili riregjistrohet në  Degën e Tatimeve përtej afatit ligjor (28 shkurt) është i detyruar që krahas dënimit për këtë shkelje, të paguajë për vitin në vazhdim tatimin me kuotë fikse në masë të plotë, si dhe tatimin mbi xhiro (për xhiro mbi 2 milion lekë) 

4. Regjistrimi dhe detyrimet ndaj tij.
4.1. Regjistrimi në organin tatimor për tatimpaguesit e biznesit të vogël është i përvitshëm. Riregjistrimi bëhet brënda datës 28 shkurt të çdo viti. Në momentin e ripërtëritjes së Çertifikatës së Ushtrimit të Veprimtarisë kryhen veprimet rakorduese për aktivitetin e vitit të mëparshëm duke shlyer, nëqoftese ka, detyrimin tatimor vjetor të vitit të mëparshem, (kuotë fikse plus tatim mbi xhiro) së bashku me penalitetet.

4.1.1.  Për tatimpaguesit e biznesit të vogël, të cilët regjistrohen për herë të parë, organet tatimore kërkojnë:

- Kërkesë me shkrim e tatimpaguesit për çeljen e veprimtarisë, ku përcaktohen lloji apo llojet e veprimtarive që do të ushtrojë, si dhe adresat e sakta të vëndeve apo vëndit të biznesit.

- Dokumenti identifikues i tatimpaguesit (çertifikatë e lëshuar nga zyra e gjëndjes civile).


- Vendimi i gjykatës.


- Mandat pagesa për taksën e regjistrimit në organin tatimor.

- Proçes-verbali për instalimin e arkës regjistruse (kur është i detyruar të paiset me arkë ) nga Qëndra e Informatizimit Financiar.


- Kontrata me sigurimet shoqërore.


- Deklarata parashikuese e xhiros për vitin në vazhdim. 

- Dy fotografi. 


- Informacione të tjera kontakti.

4.1.2   Për subjektet që riregjistrohen ( për biznese në vazhdim ) kërkohet :


- Dorëzimi i Çertifikatës së Ushtrimit të veprimtarisë të vitit të mëparshëm.


- Shlyerja e të gjitha detyrimeve tatimore të vitit të mëparshëm.


- Deklarimi me shkrim për xhiron e realizuar gjatë vitit të mëparshëm.


- Deklarata parashikuese e xhiros së vitit në vazhdim.


- Kontrata me Sigurimet Shoqërore.  


- Dy fotografi.

· Informacione të tjera kontakti

4.2. Në zbatim të pikës 5 të nenit 4 të Ligjit, një person që ushtron biznes në dy ose me shumë vënde biznesi, do të paiset me Çertifikatë të Ushtrimit të Veprimtarisë për çdo njërin vënd biznesi. Paisja me Çertifikatë për çdo vënd biznesi do të bëhet duke ruajtur të njëjtin Kod Fiskal dhe duke ndryshuar vetëm adresa e biznesit dhe numuri serial i Çertifikatës. 

4.3. Një tatimpagues i rregjistruar në një rreth psh në rrethin “A”, i cili hap një vënd të ri biznesi edhe në një rreth tjetër, psh në rrethin “B” është i detyruar që për vëndin e biznesit (njësinë) në rrethin “B” të pajiset me Çertifikatë të Ushtrimit të Veprimtarisë në Degën e Tatimeve dhe Taksave të rrethit “B”, duke paraqitur Vendimin e Gjykatës të rrethit  “A”. 

4.4.  Veprimtaritë ambulante regjistrohen vetëm në organin tatimor të rrethit ku tatimpaguesi është regjistruar në gjykatë dhe ka banesën e tij. Gjatë ushtrimit të veprimtarisë së tyre ata duhet të mbajnë me vete Çertifikatën e Ushtrimit të Veprimtarisë për të vërtetuar se janë të regjistruar në organin tatimor.

4.5. Fotokopja e Çertifikatës së Ushtrimit të Veprimtarisë është e pavlefshme dhe tatimpaguesi që përdor atë konsiderohet si i papaisur me Çertifikatë. Në rast humbjeje të Çertifikatës, tatimpaguesi paiset me dublikate të saj e cila lëshohet nga organi tatimor në bazë të kërkesës së tatimpaguesit. Për lëshimin e Çertifikatës dublikate njoftohet me shkrim organi i Policisë Tatimore.

4.6. Në momentin e regjistrimit, krahas dhënies së Çertifikatës, organi tatimor i jep tatimpaguesit edhe fletë njoftimin tatimor për aktivitetin e vitit në vazhdim, të ndarë veç për tatimin me kuotë fikse, dhe veç për tatimin mbi xhiro për xhiro mbi 2 milion lekë. 

5. Llogaritja e tatimit dhe deklarimi

5.1.  Tatimpaguesit e biznesit të vogël, të cilët realizojnë xhiro nga 2 deri në 8 milion lekë, përveç tatimit sipas kuotave fikse të përcaktuara në nenin 3 të Ligjit, paguajnë edhe 4 përqind  tatim mbi xhiro për çdo lek xhiro mbi shumën 2 milion lekë. Kështu për shembull, kur një tatimpagues i regjistruar në qytetin e Tiranës zhvillon veprimtari tregëtimi me pakicë dhe realizon gjatë një viti xhiron prej 8 milion lekësh, ai përveç kuotës fikse prej 50 mijë lekësh, paguan edhe tatim mbi xhiro për 240 mijë lekë (6 milion  x 4% = 240 mijë lekë). Pra gjithësej ky tatimpagues do të paguajë 290 mijë lekë tatim.

5.2.   Tatimpaguesit e biznesit të vogël janë të detyruar të mbajnë regjistrimet e kërkuara nga Ligji për të evidentuar xhiron (qarkullimin) që ata realizojnë. Ata janë gjithashtu të detyruar që krahas evidentimit të xhiros, të regjistrojnë në librin përkatës edhe blerjet që realizojnë për qëllime biznesi. Mbi bazën e dokumentimit të xhiros së realizuar, tatimpaguesit e biznesit të vogël  derdhin detyrimin e tatimit mbi xhiron (në dy këste, brënda muajve shtator dhe nëntor) si dhe deklarojnë brënda datës 28 shkurt të vitit pasardhës xhiron e realizuar gjatë vitit paraardhës, duke derdhur edhe  diferencat  e tatimit të paderdhur gjatë vitit (për tatimin mbi xhiro  i cili i përket xhiros së realizuar nga momenti i derdhjes së këstit të dytë deri në fund të vitit).

5.3.  Gjatë vitit, organet tatimore kontrollojnë rregullshmërinë e regjistrimeve të kërkuara ligjore për tatimpaguesit e biznesit të vogël. Për këtë qëllim ato kontrollojnë: lëshimin e kuponit tatimor, të dëftesës tatimore apo faturës së thjeshtë, si dhe rregjistrimin e çdonjërit prej këtyre dokumentave në librin e xhiros (të shitjeve). Organet tatimore kontrollojnë gjithashtu edhe evidentimin dhe rregjistrimin nga tatimpaguesit e biznesit të vogël të blerjeve (nëpërmjet dokumentacionit përkatës) të realizuara për qëllimet e biznesit (rishitje apo përpunim). Për saktësimin e të dhënave të tatimpaguesve të biznesit të vogël, organet tatimore shfrytëzojnë edhe burime të tjera informacioni me të cilët tatimpaguesi ka operuar (si të dhënat e veprimeve me Thesarin, të dhëna nga shkëmbimi i informacionit, të dhëna nga zbërthimi i shitjeve të tatimpaguesve të mëdhenj importues apo prodhues etj). Mbi bazën e rregjistrimeve korrekte të mbajtura gjatë gjithë vitit, tatimpaguesit e biznesit të vogël llogarisin dhe derdhin tatimin mbi xhiro sipas afateve të përcaktuara në Ligj (brenda shtatorit dhe nëntorit të vitit në vazhdim). 

5.4.  Organet tatimore, për rastet kur konstatojnë se dokumentacioni i blerjeve dhe shitjeve nuk është mbajtur konform kërkesave Ligjore, që do të thotë se: tatimpaguesi nuk pasqyron në mënyrë korrekte xhiron, nuk lëshon në mënyrë korrekte dokumentin e kërkuar për çdo shitje, nuk pasqyron në librat e blerjes të gjitha furnizimet që ka kryert etj, kanë të drejtë të përdorin metodat alternative të vlerësimit të detyrimit tatimor. Metodat alternative të vlerësimit janë sqaruar në Ligjin  “Për proçedurat tatimore në Republikën e Shqipërisë” dhe në Udhëzimin përkatës të tij. Gjithashtu këto metoda do të përdoren edhe në rastet kur tatimpaguesit  nuk deklarojnë fare të ardhurat e realizuara. Për rastin e tatimpaguesve të biznesit të vogël këto metoda do të përfshijnë (por pa u kufizuar vetëm në to) sondazhet dhe fotografimet e kryera lidhur me xhiron, sipërfaqet e prodhimit apo të shërbimit që disponon tatimpaguesi, pozicioni i vendit të biznesit (qëndër apo periferi) detyrimet e llogaritura nga tatimpagues të rregullt, por që kanë afërsisht të njëjtat kushte biznesi sikurse tatimpaguesi të cilit i bëhet vlerësimi etj.  

6. Mbajtja e regjistrimeve dhe dokumentacionit.

6.1.   Tatimpaguesit e biznesit të vogël janë të detyruar të mbajnë regjistrime dhe të përdorin dokumentacionin siç përcaktohet në nenin 7 të këtij Ligji. Për regjistrimin e veprimtarisë, tatimpaguesit janë të detyruar të mbajnë:

6.1.1. Librin e xhiros. Në këtë libër tatimpaguesi regjistron xhiron qarkullimin) që realizon çdo ditë dhe në mënyrë progresive nëpërmjet kuponit tatimor, dëftesës tatimore dhe faturës së thjeshte tatimore. Libri i xhiros ka përmbajtjen sipas modelit nr 1 bashkangjitur këtij Udhëzimi. 

6.1.2. Libri i blerjeve. Në këtë libër tatimpaguesi regjistron të gjitha blerjet  e mallrave dhe shërbimeve që realizon për  llogari të biznesit të tij. Për blerjet e realizuara në tatimpaguesit e regjistruar për TVSH-në, si dokument për regjistrim në librin e blerjeve do të shërbejë fatura tatimore me TVSH, ndërsa për blerjet e realizuara në tatimpaguesit e biznesit të vogël, si dokument për regjistrim në librin e blerjeve do të shërbejë fatura e thjeshtë tatimore.  Ky libër ka përmbajtjen sipas modelit nr. 2 bashkangjitur këtij Udhëzimi. Nuk janë të detyruar ta mbajnë këtë libër tatimpaguesit që ushtrojnë veprimtaritë : 

“Profesione “, “Ambulant, artizanat “ dhe “Transport “.

6.1.3.   Sigurimi i librave të blerjes dhe librave të shitjes bëhet nga vetë tatimpaguesi, me kushtin që të përmbajë të gjitha të dhënat e kërkuara në këtë Udhëzim. Libri i xhiros dhe libri i blerjeve që do të përdoren nga tatimpaguesi, validohet (vuloset dhe sekretohet) në Degën e Tatimeve çdo vit, para fillimit të veprimtarisë vjetore. Validimi nënkupton vendosjen e numrit rendor në çdo faqe të tij, si dhe firmosjen dhe vulosjen (apo vendosjen e simboleve të veçanta) në çdo faqe të tij 

6.2.   Tatimpaguesit e biznesit të vogël janë të detyruar të përdorin dokumentacionin e shitjeve sipas kërkesave të nenit 7 të Ligjit, për çdo shitje që realizojnë. Ky dokumentacion përbëhet nga:

6.2.1.   Kuponi tatimor, i cili lëshohet nëpërmjet arkës regjistruese. Ky kupon i jepet klientit për çdo shitje të kryer. Mospërdorimi i arkës regjistruese dhe moslëshimi i kuponit tatimor  përbëjnë shkelje administrative dhe dënohen sipas nenit 9 të  këtij Ligji dhe sipas Ligjit  “Për dokumentimin dhe mbajtjen e llogarive për tatimet”. Nuk janë të detyruar të përdorin arkën regjistruese dhe të lëshojnë kuponin tatimor: veprimtaritë ambulante, profesionet e lira dhe njësitë artizanale.

6.2.2. Dëftesa tatimore është dokument që një tatimpagues u lëshon individëve (klientëve) të veçantë për shitjen e sendeve, si dhe për kryerjen e punimeve apo shërbimeve për klientët. Dëftesa tatimore, lëshohet për blerësin nga tatimpaguesit e biznesit të vogël, të cilët nuk detyrohen me vendim të Këshillit të Ministrave të pajisen me arkë regjistruese. Dëftesa tatimore lëshohet gjithashtu edhe nga të gjithë tatimpaguesit e tjerë të cilët detyrohen të pajisen me arkë regjistruese dhe e përdorin atë, por për shkaqe ligjore dhe të parashikuara në legjislacionin përkatës mbi arkat regjistruese e kanë arkën regjistruese përkohësisht jashtë funksionimit. Dëftesa tatimore ka përmbajtjen sipas modelit nr. 3 bashkëngjitur këtij Udhëzimi. Prodhimi i dëftesës tatimore është i lirë. Gjithashtu edhe shitja e dëftesave tatimore është e lirë. Dëftesat tatimore përgatiten në dy kopje me letër vetëkopjuese nga të cilat njëra i jepet klientit. Tatimpaguesit e biznesit të vogël të cilët detyrohen në bazë të Ligjit të lëshojnë dëftesën tatimore, duhet që në fillim të vitit, të paraqesin për validim pranë Degës së Tatimeve të rrethit përkatës një numër të përafërt dëftesash tatimore të tilla që të plotësojnë nevojat afërsisht të një 6/mujori. Tatimpaguesve, të cilëve gjatë vitit u mbarohen dëftesat e validuara, kanë detyrë të paraqesin për validim një sasi të vlerësuar dëftesash që të plotësojnë nevojat vjetore. Në rast se subjektit i rezultojnë dëftesa tatimore të papërdorura nga viti i mëparshëm, ai duhet t’i deklarojë ato pranë Degës së Tatimeve të rrethit përkatës. Degët e Tatimeve të rretheve validojnë të gjitha dëftesat e paraqitura me një vulë të veçantë numurative. Vulosja bëhet në secilin dëftesë të veçantë duke e numëruar njëkohësisht atë. Degët e Tatimeve në rrethe shënojnë në një regjistër të veçantë të dhënat e mëposhtme:

 -Emri i tatimpaguesit

 -Emri tregtar (nëse egziston)

 -Kodi fiskal 

 -Numri i kuponave tatimore të validuar

6.2.3. Fatura e thjeshtë tatimore. 

Fatura e thjeshtë tatimore e cila lëshohet vetëm nga tatimpaguesit e biznesit të vogël, të cilët shesin mallra, punime, apo shërbime për klientë të cilët nuk janë konsumatorë finalë të mallit, punimit apo shërbimit, por i kryejnë këto blerje për qëllim përpunimi apo rishitje, pra janë subjekte të regjistruar për tatime. Në këto raste, tatimpaguesit e biznesit të vogël, krahas kuponit apo deftesës tatimore, do të lëshojnë edhe faturë të thjeshtë tatimore, e cila ka përmbajtjen sipas modelit nr 4, bashkangjitur këtij Udhëzimi.  Prodhimi dhe sigurimi nga tatimpaguesit e biznesit të vogël të kësaj fature është i lirë. Çdo fillim viti, tatimpaguesi duhet të validojë (vulosë dhe sekretojë) në Degën e Tatimeve të rrethit përkatës një numër faturash të cilat të përmbushin nevojat vjetore të tatimpaguesit. Validimi nënkupton firmosjen dhe vulosjen (apo vendosjen e simboleve të veçanta) në çdo faqe të tij. Degët e Tatimeve dhe Taksave mbajnë regjistrime të veçanta për çdo tatimpagues lidhur me numurin e faturave të validuara.
7. Pagimi i tatimeve

7.1.   Tatimpaguesit e biznesit të vogël, të cilët kanë më shumë se një njësi apo dyqan ku ushtrojnë biznes, janë të detyruar të paguajnë detyrimin tatimor për çdo njërin prej njësive ku zhvillojnë veprimtari. Xhiroja (qarkullimi) në këtë rast llogaritet për çdo njësi apo dyqan më vete.

7.2.  Tatimi i tabelës me kuotë fikse paguhet në dy këste. Në rastet e riregjistrimit të përvitshëm, pagesa e këstit të parë bëhet në momentin e marrjes së Çertifikatës së Ushtrimit të Veprimtarisë, pra deri në datën 28 shkurt dhe pagesa e këstit të dytë deri në datën 30 qershor. Për subjektet që fillojnë veprimtari për herë të parë në një muaj çfarëdo të vitit, kësti i parë paguhet në momentin e regjistrimit (me fillimin e veprimtarisë), kurse kësti i dytë deri më 15 dhjetor.

7.3.  Në rastet kur tatimpaguesi e paguan tatimin me kuotë fikse njëherazi me marrjen e 

çertifikatës, atëherë atij i bëhet zbritje e tatimit në masën 10 për qind.

7.4.  Tatimi mbi xhiro në masën 4 % mbi xhiron që i përgjigjet xhiros nga 2 deri 8 milion lekë, paguhet dy herë në vit. Kësti i parë paguhet brënda muajit shtator të vitit në vazhdim dhe kësti i dytë paguhet brënda muajit nëntor të vitit në vazhdim. Për përcaktimin e xhiros (qarkullimit) i cili tatohet 4 për qind, dega e tatimeve merr parasysh mbajtjen e rregullt të dokumentacionit dhe regjistrimet korrekte të tatimpaguesit si dhe të dhëna të tjera të siguruara nga kontrollet, shkëmbimi i informacionit, etj. Brënda muajit shtator derdhet detyrimi mbi xhiron që i përket xhiros mbi 2 milion dhe që është realizuar deri në datën e derdhjes së këtij kësti (pra maksimalisht deri në fund të shtatorit), ndërsa deri në muajin nëntor derdhet tatimi mbi xhiro që i përket xhiros mbi 2 milion të vlerësuar të subjektit e cila realizohet deri në mbyllje të vitit ushtrimor. Diferencat eventuale (që mund ti përkasin xhiros së muajit dhjetor, xhiro e cila në fakt mund të rezultojë e ndryshme nga vlerësimi i bërë në muajin nëntor) do të derdhen gjatë rakordimit dhe riregjistrimit të tatimpaguesit për vitin pasardhës.   

Tatimi mbi bisnesin e vogël paguhet në Degën e Bankës apo të postës së rrethit ku tatimpaguesi është regjistruar. Një tatimpagues që ka njësi apo dyqane në më shumë se një rreth, tatimin e paguan për sejcilën prej tyre në rrethin ku është pajisur me Çertifikatën e Ushtrimit të Profesionit.

8. Ndërprerja e përkohshme e veprimtarisë. 

8.1.  Në zbatim të fjalisë së fundit të pikës 4 të nenit 3 të Ligjit, tatimpaguesit që ushtrojnë veprimtarinë e tyre në njësi apo dyqane mund të ndërpresin përkohësisht veprimtarinë në rastet e mëposhtëme:

8.1.1.  Në rastet e dhënies me qera të njësisë apo dyqanit ku ushtrohet veprimtaria. Për këtë, së bashku me dorëzimin e Çertifikatës së Ushtrimit të Veprimtarisë, tatimpaguesi paraqet edhe kontratën e noterizuar me palën qeramarrëse, si dhe fletë njoftimin e tatimit si subjekt i tatimit të të ardhurave personale për qeranë.

8.1.2.  Në rastet e rikonstruksionit të njësisë apo dyqanit ku ushtrohet veprimtaria. Për këtë, tatimpaguesi dorëzon në organin tatimor Çertifikatën e Ushtrimit të Veprimtarisë. 

Për rastet e ndërprerjes së përkohshme të veprimtarive të përmendura më sipër, organi tatimor është i detyruar të kryej kontrolle fizike dhe të mbajë në tre kopje proçes-verbalin e verifikimit në vend të kërkesës së tatimpaguesit për ndërprerje të përkohshme të veprimtarisë. Proçes verbali mbahet nga një komision verifikimi i përberë nga 3 inspektorë,  nga të cilët njëri është inspektori që trajton dosjen e subjektit. Një kopje e proçes verbalit arshivohet në arshivën e degës së tatimeve, një kopje i dorëzohet policisë tatimore për ndjekje dhe një kopje mbahet në dosjen e hapur për tatimpaguesin nga inspektori përkatës.

Organi tatimor kontrollon çdo muaj nëse kryejnë aktivitet tatimpaguesit që kanë dorëzuar në mënyrë të përkohshme Çertifikatën e Ushtrimit të Veprimtarisë, duke e vërtetuar këtë me proçes verbalin përkatës të konstatimit.

8.2.  Tatimpaguesit ambulantë, apo që e ushtrojnë veprimtarinë e tyre në transport, në zbatim të pikës 7 të nenit 4 të Ligjit, mund të ndërpresin përkohësisht veprimtarinë deri në dy herë në vit por jo më pak se 30 ditë për çdo herë dhe vetëm në rastet e mëposhtme:

8.2.1.  Në rastet e leje lindjeve dhe për arsye të tjera shëndetsore (shtrim në spital, etj) vërtetuar me dokumentin përkatës.

8.2.2.   Në rastet e riparimit kapital të mjeteve të transportit.

8.3. Organi tatimor, për të gjitha rastet e ndërprerjes së përkohshme të veprimtarisë,

(si për dyqanet e njesitë ashtu edhe për ambulantet dhe transportin) hap Regjistrin e Dorëzimit të Përkohshëm të Çertifikatës së Regjistrimit ku regjistrimet  bëhen në mënyrë kronologjike. Në regjistër shënohet numuri rendor kronologjik i veprimit, emri dhe adresa e tatimpaguesit, kodi fiskal, arësyeja e ndërprerjes së veprimtarisë, numri i proçes verbalit të verifikimit në vend, data e dorëzimit, afati i ndërprerjes dhe data e rimarjes së Çertifikatës së Ushtrimit të Veprimtarisë. Në momentin e rifillimit të aktivitetit tatimpaguesit i rijepet Çertifikata e Regjistrimit, duke firmosur deklaratën e tij për vazhdimësi veprimtarie.

9. Shfuqizime dhe hyrja në fuqi

Udhëzimi nr.1, datë 4.6.1998 “Për tatimin mbi biznesin e vogël” shfuqizohet.

Ky Udhëzim hyn në fuqi menjëherë.

M I N I S T R I

Anastas  ANGJELI

LIGJ

Nr. 8435, datë 28.12.1998

PËR 

SISTEMIN E TAKSAVE NË REPUBLIKËN E SHQIPËRISË


Në mbështetje të neneve 81, 83 pika  1 dhe 155 të Kushtetutës, me propozimin e Këshillit të Ministrave,

KUVENDI I 

REPUBLIKËS SË SHQIPËRISË

VENDOSI :

KREU I
Neni 1

Në Republikën e Shqipërisë, sistemi i taksave përbëhet nga taksat kombëtare dhe taksat vendore.

Neni 2 **

Në taksat kombëtare bëjnë pjesë:
1. Taksat portuale.

2. Taksat për shërbimet konsullore.

3. Taksa vjetore e tonazhit të automjeteve për aks.

4. Taksa për qarkullimin e automjeteve të huaja.

5. Taksat vjetore për regjistrimin e përvitshëm të automjeteve.

6. Taksa për importimin e automjeteve të përdorura.

7. Taksat për pajisjen me leje drejtimi per drejtim automjeti.

8. Taksa për përdorimin e aparateve radiotelevizive.

9. Taksa për përdorimin e numrit telefonik.

10. Taksa për veprime e shërbime nga administrata gjyqësore, e Ministrisë së Drejtësisë, Prokurorisë, noteria e zyrat e regjistrimit të pasurive të paluajtshme.

11. Taksa për regjistrim në arsimin e lartë.

12. Taksa për shërbimet e radiokomunikacioneve.

13. Taksa vjetore për shërbimet e transmetimeve radio e televizive.** 

14.  Taksa për kalimin e kufirit shtetëror të Republikës së Shqipërisë më avion.

15. Taksa për pajisjen me pasaportë lundrimi të personave.

16. Taksa për ushtrimin e veprimtarisë së peshkimit.

17. Taksa e regjistrimit për ushtrimin e lotarive të konkurseve parashikuese dhe lojërave të fatit.

18. Taksa e akteve dhe e pullës.

19. Taksa për ulje-ngritjen e avionëve dhe qëndrimin e tyre në aeroport.

20. Taksa për mbikalimet ajrore të avionëve mbi territorin e Republikës së Shqipërisë.

21. Taksa e rentës minerare (Royalty).

22. **(shfuqizohet)

23. Taksa për kalimin e të drejtës së pronësisë për pasurinë e palluajtëshme (automjetet). **

24. Taksa mbi kalimin e së drejtës së pronësisë për pasuritë e paluajtshme.**

Neni 3

Në taksat vendore bëjnë pjesë:

Taksat e Bashkisë dhe Komunës:
1. Taksat e regjistrimit për veprimtari të ndryshme.

2. Taksa e pastrimit, largimit dhe kompostimit të mbeturinave.

3. Taksa e fjetjes në hotel të të huajve.

4. Taksa tregu për zënie vendi.

5. Taksa e xhiros për restorante, diskoteka, hotele, kafene, bar-bufe e ëmbëltore.

6. Taksa e reklamës.

7. Taksa e tabelës.

8. Taksa për bagëti të therur.

9. Taksa për mbajtjen e qenve të luksit.

10. Taksa regjistrimi për vendbanimin e ri.

11. Taksa e parkimit të automjeteve.

12. Taksë gjuetie dhe peshkimi amator.

13. Taksë për ndërtime të reja.

Neni 4

Në bazë të nenit 13 të Kushtetutës, Këshilli bashkiak dhe ai komunal, kur e gjykon të domosdoshme, mund të vendosë taksa me karakter të përkohshëm, për shërbime të reja, në interes të banorëve të territorit qe mbulon. Të tilla taksa mund të vendosë edhe Këshilli i qarkut, pasi të ketë marrë, më parë, miratimin e këshillit bashkiak ose këshillit komunal, në të cilat ofrohet ky shërbim.

Neni 5

Të ardhurat që realizohen nga taksat kombëtare derdhen në buxhetin e shtetit, kurse ato që realizohen nga taksat vendore derdhen në buxhetin e qarkut, të bashkisë e komunës.

KREU II

Neni 6 **  
Niveli i taksave të jetë si më poshtë:

I. Taksat kombëtare

a) Anijet, të cilat kryejnë veprimtari tregtare, sa herë që prekin portet dhe radat e Republikës së Shqipërisë, paguajnë taksa portuale, sipas lidhjes nr. 1, e cila i bashkëlidhet këtij ligji, dhe është pjesë përbërëse e tij.

Veprime tregtare të anijeve quhet ngarkimi i mallrave, zbarkimi dhe imbarkimi i udhëtarëve për transport.

Nuk quhen veprime tregtare:

· riparimi ose dokimi i anijeve;

· zbarkimi i personave të transportuar nga anija, të cilët ndiqen nga autoritetet përkatëse ligjore;

· zbarkimi ose imbarkimi i pjestarëve të ekuipazhit të anijeve dhe të personave të sëmurë dhe të vdekur;

· ngarkimi ose shkarkimi i mallrave të përfaqësive të trupit diplomatik të akredituar në Republikën e Shqipërisë dhe të përfaqësive tona jashtë vendit;

· furnizimi i anijeve me ujë të pijshëm, sende ushqimore, karburante e lubrifikante, materiale e pjesë ndërrimi etj.;

· ndalesat në porte të anijeve për shkak të kohës së keqe, avarive të ndryshme dhe veprimeve në ndihmë të tyrë nga anijet e tjera;

· hyrja në porte pa ngarkesë të anijeve të personave fizikë e juridikë të regjistruar në Republikën e Shqipërisë.

b) Taksat për shërbimet konsullore caktohen sipas lidhjes nr. 2, e cila i bashkëlidhet këtij ligji dhe është pjesë përbërëse e tij.

c) Taksa vjetore e tonazhit të automjeteve për aks caktohet sipas lidhjes nr. 3, që i bashkëlidhet këtij ligji dhe është pjesë përbërëse e tij.

d) Taksa për qarkullimin e automjeteve të huaja caktohet sipas lidhjes nr. 4, që i bashkëlidhet këtij ligji dhe është pjesë përbërëse e tij.

dh) Taksa për regjistrimin e përvitshëm të automjeteve caktohet sipas lidhjes nr. 5, që i bashkëlidhet këtij ligji dhe është pjesë përbërëse e tij.

e) Taksa për për importimin e automjeteve të përdorura caktohet:

- Për mjetet e prodhuara deri më 31 dhjetor 1990:

1. Për autoveturat: 60.000 (gjashtëdhjetë mijë) lekë.

2. Për mjetet e tjera për transportimin e jo më shumë se 10 personave, furgonë, mikrobuzë dhe mjete të tjera për transportimin e mallrave me peshëmbajtje deri në 5 tonë: 80.000 (tetëdhjetë mijë) lekë.

3. Për autobuzët dhe mjetet e tjera për transportimin e mallrave me peshëmbajtje mbi 5 tonë: 100.000 (njëqind mijë) lekë.

4. Për traktorët rrugore (kokat tërheqëse): 40.000 (dyzetë mijë) lekë.

- Për mjetet e prodhuara nga 1 janari 1991:

1. Për autovetura: 40.000 (dyzet mijë) lekë.

2. Për mjetet e tjera për transportimin e jo më shumë se 10 personave, furgonë mikrobuzë dhe mjete të tjera për transportimin e mallrave me peshëmbajtje deri në 5 tonë: 50.000 (pesëdhjetë mijë) lekë.

3. Për autobuzët dhe mjetet e tjera për transportimin e mallrave me peshëmbajtje mbi 5 tonë: 50.000 (pesëdhjetë mijë) lekë.

4. Për traktorët rrugore (kokat tërheqëse): 30.000 (tridhjetë mijë) lekë.

f) Taksat për pajisjen me leje drejtimi për drejtimin e automjeteve caktohen:

1. Për leje drejtimi të kategorisë A ….......................… 3.000 (tre mijë) lekë

2. Për leje drejtimi të kategorisë B……. 4.500 (katër mijë e pesëqind) lekë

3. Për leje drejtimi të kategorisë C ……....................... 2.000 (dy mijë) lekë

4. Për leje drejtimi të kategorisë D …....................… ...3 000 (tre mijë) lekë

5. Për leje drejtimi të kategorisë BE, CE dhe DE ........ 3 000 (tre mijë) lekë

g) Për përdorimin e aparaturave radiotelevizive nga çdo zotërues caktohet:

Për marrësit radiofonikë ………. 100 (njëqind)    lekë në vit

Për marrësit televizivë ………… 400 (katërqind) lekë në vit 

Kjo taksë paguhet nga përdoruesit familjarë vetëm për një marrës radioteleviziv, pavarësisht nga numri i aparateve që mund të ketë në familje. Për përdoruesit e tjerë kjo taksë paguhet për çdo aparat marrës.

gj)  Taksa për përdorimin e numrit telefonik:
1. Për telefoninë kabllore, nga çdo zotërues në masën 200 (dyqind) lekë në vit.

2. Për telefoninë celulare me kontratë, nga çdo zotërues në masën 400 (katerqind) lekë në vit.

3. Për telefoninë celulare me parapagim (karte), nga çdo zotërues në masën 700 (shtatëqind) lekë vetëm në çastin e shitjes së numrit.

h) Taksat për veprimet e shërbimit nga administrata gjyqësore e Ministrisë së Drejtësisë, prokurorisë, noteria dhe zyrat e regjistrimit të pasurive të paluajtshme caktohen sipas lidhjes nr. 6, që i bashkëlidhet këtij ligji dhe është pjesë përbërëse e tij.

i) Për regjistrimin në arsimin e lartë paguhet një taksë 100 lekë për çdo vit shkollor.

j) Taksat për shërbimet  e radiokomunikacioneve caktohen sipas lidhjes nr. 7, që i bashkëlidhet këtij ligji dhe është pjesë përbërëse e tij.

k) Taksa vjetore për shërbimet e transmetimeve radio televizive caktohen sipas lidhjes 11, qe i bashkangjitet ketij ligji.

l) për kalimin e kufirit shtetëror të Republikës së Shqipërisë me avion, për të udhëtuar në shtet e tjera, nga shtetasit e huaj, paguhet për çdo kalim, një taksë prej 10 dollarësh USA, ose kundravlera e 10 dollarëve USA në monedhë të huaj, tërësisht të konvertueshme, sipas kursit mujor të këmbimit të dollarit USA me monedhat e tjera, dërguar nga Drejtoria e Doganave, ndërsa për shtetasit shqiptarë taksa është 1 000 (një mijë) lekë për çdo kalim.

m) Taksa për pajisjen me pasaportë lundrimi caktohet 750 (shtatëqind e pesëdhjetë) lekë për çdo person.

n) Taksa për ushtrimin e veprimtarisë së peshkimit caktohet sipas lidhjes nr. 8, e cila i bashkëlidhet këtij ligji dhe është pjesë përbërëse e tij.

nj) Taksa e regjistrimit për ushtrimin e lotarive të konkurseve parashikuese dhe lojrave të fatit, caktohet 50 000 (pesëdhjetë mijë) lekë në vit.

o) Taksa e akteve dhe e pullës caktohet sipas lidhjes nr. 6, e cila i bashkëlidhet këtij ligji dhe është pjesë përbërëse e tij.

p) Taksat për ulje-ngritjen e avionëve dhe qëndrimin e tyre në aeroport caktohen sipas lidhjes nr. 9, që i bashkëlidhet këtij ligji dhe është pjesë përbërëse e tij.

q) Taksa e mbikalimeve ajrore të avionëve mbi territorin e Republikës së Shqipërisë llogaritet në bazë të njësisë « unit rate » (kosto bazë) që caktohet çdo vit nga Eurokontrolli. Vetëm për vitin 2002 taksa e mbikalimeve ajrore do të mbetet në masën 100 dollarë për çdo mbikalim.

r) **(shfuqizohet)

rr) Masa e taksës së rentës minerare është sipas ligjit nr. 7796, datë 17.2.1994.

**s) Taksa  e kalimit të së drejtës së pronësisë të pasurisë së luajtëshme (automjete) është në masën 2 për qind të vlerës së kalimit të pasurisë dhe ajo paguhet në çastin e kryerjes së aktit të kalimit të pronësisë. Për mjetet e prodhuara deri në 10 vjet nga çasti i kalimit të pronësisë, taksa është 2 për qind e vlerës, por jo më pak se 10.000 (dhjetë mijë) lekë, ndërsa për mjetet e prodhuara mbi 10 vjet nga çasti i kalimit të pronësisë, taksa është 2 përqind e vlerës por jo më pak se 5.000 (pesë mijë) lekë..

**t) Taksa mbi kalimin e së drejtës të pronësisë për pasurië e paluajtsjme llogaritet :

- për ndërtesat : në lekë për metër katror për sipërfaqe ndërtimi të shitur ;

- për pasuritë e tjera të paluajtshme në përqindje mbi vlerën e pasurisë së shitur.

Taksa mbi kalimin e së drejtës të pronësisë në ndërtesa caktohet :

· për Bashkinë e Tiranës në masën 2 000 lekë për metër katror për sipërfaqe ndërtimi të shitur të destinuar për bisnes, ndërsa për sipërfaqe ndërtimi të shitur të destinuar për banim 1000 lekë për metër katror ;

· për bashkitë e kategorive I dhe II në masën 500 lekë për metër katror për sipërfaqe ndërtimi të shitur ;

· për bashkitë e kategorive III dhe IV dhe për të gjitha komunat 200 lekë për metër katror për sipërfaqe ndërtimi të shitur.

Taksa mbi kalimin e pronësisë në pasuritë e tjera të paluajtshme caktohet në masën 2 për qind të vlerës së shitur.

Taksa mbi kalimin e së drejtës të pronësisë për pasuritë e paluajtshme paguhet nga të gjithë personat fizikë dhe juridikë, qe kalojne kete te drejte, me përjashtim të individëve, të cilët paguajnë tatim mbi të ardhurat vetjake, në mbështetje të ligjit nr. 8438, datë 28.12.1998  Për tatimin ,mbi të ardhurat».

II. Taksat vendore

a. Taksa e regjistrimit për veprimtari të ndryshme caktohet si vijon :

1. Për veprimtaritë private të personave fizikë, që bëjnë tregti e kryejnë shërbime ambulante, 2 000 (dy mijë) lekë.

2. Për persanat fizikë e juridikë, shtetërorë e privatë, vendas e të huaj 

20 000 (njëzet mijë) lekë.

b. Taksa e pastrimit, largimit dhe kompostimit të mbeturinave caktohet :

1. Për çdo familje


     300 (treqind) lekë në vit.

2. Për çdo njësi tregtare :

2.1 Për bulmet, mish, peshk    15 000 (pesëmbëdhjetë mijë) lekë në vit ; 

2.2 Për fruta, perime, ushqimore    10 000 (dhjetë mijë) lekë në vit ;

2.3 Për artikujt industriale           5 000 (pesë mijë) lekë në vit.

3. Për bare, restorante, kafene, Bar-bufe, diskoteka, lojëra fati etj. 15 000 (pesëmbëdhjetë mijë) lekë në vit ;

4. Për hotele, motele, komplekse turistike 500 (pesëqind) lekë për çdo dhomë në vit.

5. Për konvikte, pensione, shtëpi pushimi, shtëpi fëmijësh, spitale, maternitete, për çdo dhomë :

5.1 shtetërore


20 lekë në vit

5.2 private



500 lekë në vit

6. Për mjedise administrative (zyra, salla mbledhjesh etj.) për çdo dhomë :

6.1 shtetërore


50 lekë në vit

6.2 private



250 lekë në vit

7. Për institucionet kulturore sportive :

7.1 Për institucionet social-kulturore 10 000 (dhjetë mijë) lekë në vit për çdo njësi.

7.2 Për institucionet sportive, ekspozita dhe panaire të ndryshme 20 000 (njëzet mijë) lekë në vit për çdo njësi.

8. Për çdo njësi shërbimi dhe artizanati :

8.1 Kur veprimtaria klasifikohet si bisnes i vogël 5 000 (pesë mijë) lekë në vit për çdo njësi ;

8.2 Kur veprimtaria klasifikohet në TVSH 20 000 (njëzet mijë) lekë në vit për çdo njësi.

9. Për çdo njësi prodhimi :

9.1 Kur veprimtaria klasifikohet si bisnes i vogël 15 000 (pesëmbëdhjetë mijë) lekë në vit për çdo njësi ;

9.2 Kur veprimtaria klasifikohet me TVSH 50 000 (pesëdhjetë mijë) lekë në vit për çdo njësi.

10. Për subjekte ndërtimi 60 000 (gjashtëdhjetë mijë) lekë në vit për çdo njësi.

11. Për gjithë personat që klasifikohen si ambulantë 1 500 (një mijë e pesëqind) lekë për çdo vit.

Të ardhurat e krijuara nga taksat vendore sipas pikës « b » ‘’taksa e pastrimit, largimit dhe kompostimit të mbeturinave’’, përdoren vetëm për qëllimin për të cilin janë vendosur këto taksa.

c) Taksa për fjetjen në hotele caktohet në masën 10 për qind mbi çmimin e fjetjes, për çdo natë fjetjeje, vetëm për shtetasit e huaj. Kur në çmimin e fjetjes përfshihet dhe mëngjesi, ky i fundit zbritet nga vlera.

ç)  Taksa e tregut për zënie vendi caktohet :

1. Ditore :

1.1 Për fruta, perime, vezë,
40 lekë për metër katror në ditë.

1.2 Për bulmet, mish, peshk
50 lekë për metër katror të zënë, në ditë.

1.3 Për artikujt industrialë

30 lekë për metër katror të zënë, në ditë.

2. Për zënie vendi, me karakter të përhershëm, bashkitë, komunat mund të organizojnë ankande të hapura për subjektet e interesuara, duke marrë si çmim bazë vlerat e përcaktuara në pikën 1, të shkronjës ‘’ç’’ të këtij neni, për një periudhë jo më pak se një muaj dhe jo më shumë se një vit dhe nuk mund ta rijapë këtëvend me qira të tretëve.

d) Taksa e xhiros për restorante, kafene, bar-bufe, diskoteka, hoteleri e ëmbëltore në masën 1 për qind të xhiros së kryer nga çdo njësi.

dh) Taksa e reklamës caktohet :

1. Për reklama të zakonshme :

- Për Tiranën
11 000 (njëmbëdhjetë mijë) lekë për metër katror në vit.

- Për bashkitë e kategorisë së parë 10 000 (dhjetë mijë) lekë për metër katror në vit.

- Për bashkitë e kategorisë së dytë, të tretë dhe të katërt, si dhe komunat e kategorisë së parë, të dytë dhe të tretë   5 000 (pesë mijë) lekë për metër katror në vit.

2. Për reklamat elektronike 20 000 (njëzet mijë) lekë për metër katror në vit.

e) Taksa e tabelës caktohet:

1. Për tabelat e shkruara në gjuhën shqipe:

1.1 Për persanat fizikë e juridikë 
500 (pesëqind) lekë në vit.

1.2 Për tabelat e shkruara në gjuhë të huaj caktohet 1 500 (njëmijë e pesëqind) lekë në vit.

ë) Taksa për çdo bagëti të therur në vendet e caktuar nga komuna, bashkia caktohet :

1. Për bagëti të trasha e derra
50 lekë për kokë të therur ;

2. Për bagëti të imta

           20 lekë për kokë të therur ;

f) Taksa për mbajtjen e qenve të luksit caktohet 10 000 (dhjetë mijë) lekë në vit, me dhënien e çertifikatës përkatëse.

g) Taksa e regjistrimit për vendbanimin e ri caktohet për çdo familje :

1. Në Tiranë


                5 000 (pesë mijë) lekë/regjistrimi.

2. Në rrethet e kategorisë së parë      3 000 (pesë mijë) lekë/regjistrimi.

3. Në rrethet e kategorisë së dyë        2 000 (pesë mijë) lekë/regjistrimi.

gj) Taksa për ndërtimet e reja caktohet 15 lekë për metër katror mur i jashtëm për çdo ndërtesë të re, sipas projektit të miratuar gjatë marrjes së lejes së ndërtimit.

i)Taksa e gjuetisë dhe e peshkimit amator 1 500 (një mijë e pesëqind) lekë në vit për çdo leje të dhënë.

j) Masa e taksës për parkimin e automjeteve për një orë caktohet :






Bashkia
Bashkitë
Bashkitë






Tiranë

kat. I – II
kat. III-V










dhe komuna










me qytete

1. Autobusa e të gjitha llojeve
100 lekë
50 lekë
30 lekë

2. Mikrobusat :

- Autotaksi 8-10 vende

20

20

15

- Minibuse të tjera, të çdo lloji
30

20

15

3. Autoveturat

- Taksi



20

10

10

- Stetërore dhe private

10

10

10

4. Kamionë

- deri 3.5 tonë


10

10

10

- mbi 3.5 deri 8 tonë


15

15

15

- mbi 8 deri 14 tonë


20

20

20

- mbi 14 tonë



50

25

25

Për Bashkinë e Tiranës, niveli i taksave të shkronjës « b », pikat 1, 2, 3, 4, 5, 6, 7, 8, 9, 10, shkronjës « dh », pika 1, 2 dhe shkronjës « e » pika 1, të përllogaritet sipas ndarjes së territorit në zonat A, B dhe C si më poshtë:

· Për zonën A niveli i taksës shumëzohet me koefiçientin 1,2

· Për zonën B niveli i taksës shumëzohet me koefiçientin 1,1

· Për zonën C niveli i taksës shumëzohet me koefiçentitn 1.

Zonat A, B dhe C klasifikohen nga zyrat e urbanistikës në Bashkinë e Tiranës, në përputhje me zhvillimin urbanistik dhe ekonomik të tyre. Këto zona miratohen nga Këshilli i Rregullimit të Territorit në Bashkinë e Tiranës.

Neni  7

Këshillat e qarkut, të bashkive apo të komunal kanë të drejtë që, brënda masës së taksës vendore, të miratuar me këtë ligj, të bëjnë ndryshime në të, në masën +/- 20 për qind.

KREU III

AGJENTET TATIMORE PËR VJELJEN E TAKSAVE

Taksa vjetore është e menjëhershme dhe paguhet brenda tremujorit të parë të vitit në vazhdim.

** Agjentët e taksave janë të detyruar të derdhin në buxhet taksat e vjela brenda datës 30 të muajit, në të cilin taksat janë arkëtuar.

Kur detyrimi për pagimin për pagimin e taksave vjetore lind 6-mujorin e parë, do të paguhet 100 për qind të taksës, ndërsa kur ky detyrim lind në 6-mujorin e dytë do të paguhet 50 për qind të masës së këtyre taksave.

Taksat e shërbimeve me karakter administrativ, gjyqësor, të prokurorisë, noteriale, të zyrave të regjistrimit të pasurive të paluajtshme paguhen me anë të pullës, ndërsa taksa e kalimit të kufirit të Republikës së Shqipërisë me avion, taksa për solidaritetin për mbrojtjen dhe rendin për shtetasit shqiptarë, që dalin nga territori i Republikës së Shqipërisë, paguhen me anë të biletave të taksës.

Taksat arkëtohen nga organi që kryen shërbimin dhe derdhen qind për qind në buxhet. Në këto raste organet shtetërore dhe private veprojnë si agjentë tatimorë për mbledhjen e taksave. Personave juridikë shtetërorë dhe personave juridikë fizikë, privatë u jepet një për qindje e caktuar e masës së taksave të vjela, si më poshtë :

A. Për taksat kombëtare

1. Për taksat portuale (kapitenerisë së porteve)


         4 për qind

2. Për taksat për shërbimet konsullore



         3 për qind

**3. Për taksën vjetore të tonazhit të automjeteve për aks
       22 për qind

e cila ndahet :

- Drejtoria e Përgjithshme e Shërbimeve të Transportit Rrugor      20 për qind

- Drejtoria e Qarkullimit Rrugor, pranë Ministrisë së Rendit Publik 2 për qind

4. Për taksën e qarkullimit të automjeteve të huaja

       3 për qind

5. Për taksën për përdorimin e aparateve radiotelevizive               5 për qind

6. Për taksën për përdorimin e aparateve telefonikë                      5 për qind

7. Për taksat për veprimet e shërbimit nga administrata gjyqësore,

e Ministrisë së Drejtësisë, prokuroria, noteria dhe hipotekat          5 për qind

nga kjo :

- Për organet gjyqësore dhe hipotekat                                            2 për qind

- Për organet noteriale                                                                     0 për qind

- Për subjektet, të cilat janë autorizuar sipas ligjit nr. 8002,

datë 27.9.1995 ‘’Për përdorimin dhe administrimin e pullave

të taksave’’ për shitjen e pullave të taksës.                                    3 për qind

8. Për taksën e regjistrimit në arsimin e lartë                                 2 për qind

9. Për taksën e shërbimit të radiokomunikacioneve                       5 për qind

**10. Për taksën vjetore për liçensimet radiotelevizive                   5 për qind

11. Për taksën e kalimit me avion të kufirit shtetëror të

Republikës së Shqipërisë                                                               3 për qind

12. Për taksën për pajisje me leje drejtimi për drejtim automjeti         5 për qind

13. Për taksën për pajisjen me pasaportë lundrimi                             0 për qind

14. Për taksën për ushtrimin e veprimtarisë së peshkimit                  5 për qind

15. Për taksën e regjistrimit për ushtrimin e lotarive                           5 për qind

16. Për taksën e akteve dhe të pullës                                                 5 për qind

**17. Për taksën e regjistrimit të përvitshëm të automjeteve            22 për qind

e cila ndahet :

- Drejtoria e Përgjithshme e Shërbimeve të Transportit Rrugor       20 për qind

- Drejtoria e Qarkullimit Rrugor, pranë Ministrisë së Rendit Publik    2 për qind

18. Për taksën për importimin e automjeteve të

përdorura                                                                                          0 për qind

19. Për taksën për ulje-ngritjen e avionëve dhe

për qëndrimin e tyre në aeroport                                                     3 për qind

20. Nga të ardhurat e vjela nga taksa e mbikalimeve ajrore

në territorin e Republikës së Shqipërisë përqindja që do t’i

jepet Agjensisë Nacionale të Trafikut Ajror të jetë                          80 për qind

Nga kjo përqindje, jo më pak se 70 për qind të jetë për investime.

21. Për taksën e rentës minerare (Royalty)                                   0 për qind

22. Për taksën mujore për solidaritetin për 

mbrojtjen dhe rendin                                                                      0 për qind

** 23. Për taksën mbi kalimin e së drejtës të pronësisë për

pasuritë e paluajtshme                                                                   3 për qind

** 24. Për taksën e kalimit të së drejtës së pronësisë për pasuritë 

e paluajtëshme (automjetet)                                                          8 për qind

B. Për taksat vendore :

1. Për taksën e pastrimit, largimit dhe kompostimit

të mbeturinave                                                                                5 për qind

2. Për taksën e tregut për zënie vendi                                            5 për qind

3. Për taksën e gjuetisë dhe peshkimit amator                               5 për qind

4. Për taksën e fjetjes në hotel të të huajve                                    0 për qind

5. Për taksën për regjistrimin e veprimtarisë

private                                                                                              0 për qind

6. Për taksën e reklamës                                                                 5 për qind

7. Për taksën për çdo bagëti të therur                                             5 për qind

8. Për taksën për ndërtime të reja                                                   5 për qind

9. Për taksën e tabelës                                                                    5 për qind

10. Për taksën e bashkiak për xhiron e hoteleve,

ëmbëltoreve, diskotekave, restoranteve dhe kafeneve                   0 për qind

11. Për taksën për mbajtjen e qenve të luksit                                 5 për qind

12. Për taksën e regjistrimit të vendbanimit të ri                             0 për qind

13. Për taksën për parkimin e automjeteve                                    5 për qind

Këto shuma do të përdoren :

1) Në formën e shpërblimit mbi pagën për vështirësi në punë deri në masën 20 për qind të pagës, për punonjësit që shërbejnë si agjentë tatimorë. Punonjësit, që përfitojnë këto shpërblime, përcaktohen nga drejtuesit e subjekteve.

2) Në formën e pagës ku merren punonjës të rinj, për të përballuar vjeljen e taksave.

3) Për mekanizimin, informatizimin, përmirësimine kushteve të punës, si dhe përballimin e shpenzimeve për vjeljen e taksës.

Sipas llojit të taksave organet, që ngarkohen me nxjerrjen e taksave, janë:

A. Për taksat kombëtare :

a. Për taksat portuale ngarkohet kapiteneria e porteve, e cila i vjel këto taksa drejtpërdrejt ose nëpërmjet agjencive detare, shtetërore ose private.

b. Për taksat për shërbime konsullore ngarkohen Ministria e Punëve të Jashtme dhe Ministria e Rendit Publik, sipas ndarjes që do të përcaktohet me udhëzim të veçantë.

**c. Për taksën vjetore të tonazhit të automjeteve për aks ngarkohet Drejtoria e Përgjithshme e Shërbimeve të Transportit Rrugor.

**ç. Për vjeljen e taksës për regjistrimin e përvitshëm të automjeteve ngarkohet Drejtoria e Përgjithshme e Shërbimeve të Transportit Rrugor. Të ardhurat nga kjo taksë përdoren kryesisht për përmirësimin e sistemit të sinjalizimit rrugor. Drejtoria e Qarkullimit Rrugor pranë Ministrisë së Rendit Publik nëpërmjet degëve të Qarkullimit Rrugor në Rrethe bën kontrollin e vjeljes së taksës së regjistrimit të përvitshëm të automjeteve dhe të taksës së tonazhit për aks. 

d. Për taksën e qarkullimit të automjeteve të huaja ngarkohen degët e doganave, në pikat e kalimit kufitar.

dh. Për vjeljen e taksës për importimin e automjeteve të përdorura ngarkohen degët doganore në rrethe.

**e. Për taksën për pajisje me leje drejtimi për drejtim automjeti, ngarkohet Drejtoria e Përgjithshme e Shërbimeve të Transportit Rrugor.

f. Për taksën për përdorimin e aparateve radiotelevizive ngarkohen zyrat e pagesës së energjisë elektrike.

g. Për taksën për përdorimin e numrit telefonik, kabllor e celular ngarkohen operatorët përkatës që operojnë në Republikën e Shqipërisë.

gj. Për taksën për kryerjen e veprimeve e të shërbimeve nga administrata gjyqësore e Ministrisë së Drejtësisë, të prokurorisë, noteria dhe hipotekat ngarkohen administrata gjyqësore e Ministrisë se Drejtësisë, prokuroria, noteria dhe zyrat e regjistrimit të pasurive të paluajtshme.

h. Për taksën për regjistrimin në arsimin e lartë ngarkohen universitetet dhe shkollat e tjera të larta.

i. Për taksën për shërbimet e radiokomunikacioneve ngarkohet Enti Rregullator i Telekomunikacionit (ERT).

** j. Për taksën vjetore për shërbimet e transmetimeve radiotelevizive ngarkohet Këshilli Kombëtar i Radios dhe Televizionit (KKRT).

k. Për taksën e kalimit me avion të kufirit shtetëror të Republikës së Shqipërisë ngarkohen organet doganore.

l. Për taksën e ushtrimit të veprimtarisë së peshkimit ngarkohet Drejtoria e Përgjithshme e Peshkimit.

II. Për taksën për pajisjen me pasaportë lundrimi për person ngarkohet kapiteneria e porteve.

m. Për taksën për ushtrimin e lotarive të konkurseve parashikuese dhe lojrave të fatit, ngarkohet Ministria e Financave.

n. Për taksën e akteve dhe të pullës ngarkohen zyrat e gjëndjes civile.

nj. Për vjeljen e taksës për ulje-ngritjen e avionëve dhe qëndrimin e tyre në aeroport dhe të taksës së mbikalimeve ajrore mbi territorin e Republikës së Shqipërisë ngarkohet Drejtoria e Përgjithshme e Aviacionit Civil, nëpërmjet ndërmarrjeve të saja, Albtransportit dhe Agjencisë Kombëtare të Trafikut Ajror (ANTA).

Të ardhurat nga taksa për ulje-ngritjen e avionëve dhe qëndrimin e tyre në aeroport dhe taksa e mbikalimeve ajrore të avionëve mbi territorin e Republikës së Shqipërisë përdoren kryesisht për mirëmbajtjen dhe modernizimin e aeroportit të Rinasit ose të aeroporteve të tjera.

** o. (shfuqizohet).

p. Për vjeljen e taksës së rentës minerare ngarkohen organet tatimore dhe Ministria e Ekonomisë Publike dhe Privatizimit.

** q. Për taksën e kalimit e të drejtës së pronësisë për pasurinë e paluajtëshme (automjetet), ngarkohet Drejtoria e Përgjithshme e Shërbimeve të Transportit Rrugor.

** r. Për vjeljen e taksës mbi kalimin e së drejtës të pronësisë për pasuritë e paluajtshme ngarkohen zyrat e regjistrimit të pasurive të paluajtshme. Taksa paguhet nga personi që kalon të drejtën e pronësisë mbi pasurinë e paluajtshme, para kryerjes së regjistrimit në përputhje me aktet ligjore në fuqi. Pasuria e paluajtshme nuk regjistrohet pa provuar pagimin e taksës pranë zyrave të regjistrimit të pasurive të paluajtshme.

B. Për taksat vendore :

a. Për taksën për fjetjen në hotele të të huajve ngarkohen hotelet, pensionet shtetërore ose private të nxjerrin vlerën e saj dhe, mbi bazën e bashkërendimit me sektorin përkatës të organit të pushtetit vendor, të derdhin detyrimin në buxhetin vendor, jo më vonë se data 10 e muajit pasardhës.

b. Për vjeljen e taksës së pastrimit, largimit dhe kompostimit të mbeturinave caktohen degët e shitjes së energjisë elektrike në rrethe. Bashkia ose komuna, në fillim të çdo viti, dërgon pranë kësaj dege listën e plotë të subjekteve, që janë objekt i kësaj takse, si dhe masën e taksës për çdo subjekt. Dega e shitjes së energjisë elektrike bën vjeljen e tajsës në bazë të këtyre listave përnjëherësh për gjithë vitin, por jo më vonë se tremujori i parë i çdo viti. Shumat e ngarkuara derdhen në degën e thesarit të rrethit, për llogari të buxhetit përkatës vendor.

c. Për vjeljen e taksës së tregut për zënie vendi caktohen bashkia ose komuna, ku kryhet veprimtaria. Agjenti ose organi i caktuar nga komuna a bashkia përcakton dhe vjel taksën, kundrejt biletës, për çdo subjekt, në raport me sipërfaqen e zënë, duke e derdhur atë çdo ditë në arkën e bashkisë apo të komunës.

Në rastet kur zbatohet zënie vendi me karakter të përhershëm (një muaj deri në një vit) organizohet ankand i hapur me subjektet që janë të interesuara për të tregtuar në vendet e caktuara, duke marrë për vlerë fillestare çmimet ditore, të përcaktuara më sipër dhe fituesve u bëhet vlerësimi i taksës së vendit, sipas vlerës përfundimtare, ditore, shumëzuar me numrin e ditëve, për të cilin është kryer ankandi. Pagesa, në këtë rast, u bëhet inspektorëve ose agjentëve tatimorë, të caktuar nga bashkia e komuna me prenotim, jo më pak se një herë në muaj, në fillim të çdo muaji. Me këtë rast bashkia a komuna, lidh kontratë me subjektin fitues.

ç. Për vjeljen e taksës për gjueti dhe peshkim amator ngarkohet shoqata e gjuetarëve dhe peshkatarëve, e cila bën arkëtimin e taksës në çastin e dhënies së lejes të ushtrimit të gjuetisë dhe peshkimit amator, sipas zonave të miratuara nga Ministria e Bujqësisë e Ushqimit.

d. Për taksën e tabelës ngarkohen bashkitë dhe komunat të bëjnë vjeljen e saj për subjektet qe kryejnë veprimtarinë e tyre në territorin e bashkiak ose të komunal. Çdo subjekt, që i nënshtrohet kësaj takse, është i detyruar të vendosë tabelën e emërtimit të vet në objektin ku kryen veprimtarinë dhe të paguajë detyrimin e përcaktuar pranë bashkisë a komunës brënda muajit janar të çdo viti.

Përjashtohen nga kjo taksë vetëm subjektet që kryejnë veprimtari ambulante.

dh. Për vjeljen e taksës së mbajtjes së qenve të luksit ngarkohen zyrat e veterinarisë, në bashki e komuna, të cilat bëjnë vjeljen e taksës me dhënien e çertifikatës përkatëse.

e. Për taksën e ndërtimeve të reja ngarkohen zyrat e urbanistikës të bëjnë përcaktimin e saj, sipas objektit të miratuar me dhënien e lejes së ndërtimit. Shuma derdhet në degët e thesarit, e cila bën kalimin e saj në buxhetin e organit që ka bërë miratimin e lejes së ndërtimit.

ë. Për taksën e regjistrimit për veprimtari të ndryshme ngarkohen degët e tatimeve dhe taksave në rrethe që në çastin e regjistrimit të subjekteve pranë tyre, të llogarisin dhe të arkëtojnë detyrimin e përcaktuar për llogari të pushtetit vendor. Kjo taksë paguhet një herë, me çeljen e veprimtarisë ekonomike.

f. Për taksën 1 për qind të xhiros bashkitë a komunat bëjnë llogaritjen e saj për çdo subjekt, që i nënshtrohet kësaj takse, mbi bazën e xhiros vjetore nga kasat regjistruese. Në pamundësi për të marrë të dhënat nga kasat për shkaqe objektive, rezultati nxirret nga masa e tatimit paraprak, të përcaktuar nga degët e tatimeve e të taksave në rrethe, sipas raportit të ndarë në përqinje. Subjektet, me marrjen e njoftimit, për detyrimin që kanë për taksën1 për qind të xhiros, bëjnë likujdimin e saj pranë bashkisë ose komunë, që u ka cakuar masën e detyrimit fiskal, çdo tremujor, jo më vonë se data 15 e muajit pasardhës.

g. Për taksën e regjistrimit familjar në vendbanimin e ri, çdo kryefamiljar, me ndryshimin e vendbanimit, është i detyruar të paraqitet pranë zyrës së gjendjes civile, të bashkisë a komunës, ku përfshihet vendbanimi i ri, për të bërë pagesën e taksës së mësipërme. Punonjësi i gjendjes civile pajis kryefamiljarin me dokument, që vërteton pagesën e kryer.

gj. Për taksën e reklamës ngarkohen bashkitë e komunat ta vjelin atë nga subjekte qe vendosin reklamat brenda territorit të tyre.

h. Për vjeljen e taksës së parkimit të automjeteve ngarkohen bashkitë e komunat.

i. Për vjeljen e taksës për çdo bagëti të therur ngarkohen komunat e bashkitë.

Në raste të veçanta këshillat e qarkut, bashkiake dhe komunale kanë kompetencë të caktojnë edhe subjekte të tjera, jashtë atyre të përmendura më sipër, shtetërorë apo privatë, fizikë a juridikë, të bëjnë vjeljen e taksave vendore, që ato kanë në kompetencë të drejtpërdrejtë për t’i vjelë. Në këto raste subjekteve, që do të shërbejnë si agjentë tatimorë, u lihet deri 11 për qind e shumës së arkëtuar, duke kryer më parë ankand të hapur me ato subjekte ose persona, që janë të interesuar për të bërë vjeljen e taksave vendore. Kufi maksimal, në këtë rast, do të shërbejë niveli 11 për qind. Me përcaktimin e agjentit tatimor, që do të vjelë taksat vendore, qarku, bashkia a komuna lidh kontratë për vjeljen e taksave.

KREU IV

PËRJASHTIMET NGA PAGIMI I TAKSAVE KOMBËTARE DHE VENDORE

Neni 10 **

1. Nga pagimi i taksës së akseve dhe të pullës përjashtohen :

· veprimet zyrtare që kërkohen nga autoritetet e huaja, me kusht reciprociteti

· regjistrimi lindjeve dhe i vdekjeve, si dhe shënimet në regjistrat e gjëndjes civile.

2. Përjashtohen nga pagimi i taksës së regjistrimit në shkollat e larta studentët jetimë.

3. Përjashtohen nga pagimi i taksave konsullore :

· Personat, që janë pajisur me pasaportë diplomatike dhe shërbimi.

· Personat e organizatave bamirëse dhe filantropike.

· Punonjësit e Kryqit të Kuq dhe të Ligës Ndërkombëtare të Kryqit të Kuq.

· Shtetasit e huaj,me kombësi shqiptare.

· Shtetasit me dy nënshtetësi, shqiptare dhe të huaj.

· Personat që shoqërojnë mjete me ndihma humanitare, në bazë të marrëveshjeve ose të dërguara nga organizatat bamirëse, institucionet e ndryshme, individë të veçantë etj.

· Rastet e vdekjeve jashtë shtetit të shtetasve shqiptarë.

· Në rastet e kërkuara nga autoritetet e larta zyrtare, të huaja, nëse garantohet parimi i reciprocitetit.

4. Nga pagimi i taksës së kalimit me avion të kufirit të Republikës së Shqipërisë përjashtohen :

a) personat që janë të pajisur me pasaportë diplomatike e shërbimi, si dhe anëtarët e delegacioneve të huaja presidenciale e qeveritare ;

b) personat e organizatave bamirëse e filantropike ;

c) Punonjësit e Kryqit të Kuq dhe të Ligës Ndërkombëtare të Kryqit të Kuq ;

ç)  anëtarët e familjeve të përfaqësuesve diplomatikë, të akredituar në Republikën e Shqipërisë, që jetojnë bashkërisht ;

d) anëtarët e personelit të misionit diplomatik, të akredituar në vendin tonë, që punojnë në shërbim admministrativ dhe teknik të misionit, si dhe anëtarët e familjeve të tyre ;

dh) personeli i avionit dhe personeli i shoqërive ajrore, në bazë të reciprocitetit ;

e) fëmijët që janë të pajisur me gjysmë biletë.

f) Për shtetasit shqiptarë, që shkojnë me shërbim jashtë shtetit, pagesa do të përballohet nga institucioni ose ndërmarrja, e cila i dërgon me shërbim.

5. **(shfuqizohet).

6. Nga pagimi i taksës për shërbimet e radiokomunikacioneve përjashtohen:

a) përfaqësitë diplomatike, të akredituara në Shqipëri ;

b) organizatat bamirëse dhe filantropike, të regjistruara në vendin tonë.

7. Përjashtohen nga pagimi i taksës për fjetje në hotel të të huajve grupet turistike, që vijnë nëpërmjet agjencive ose institucioneve të tjera dhe që paguajnë nën 30 (tridhjetë) dollarë USA për çdo ditë qëndrimi.

8. Përjashtohen nga pagimi i taksës së pastrimit familjet që banojnë në fshat, si dhe të gjitha institucionet shkollore dhe konviktet shtetërore të shkollave.

9. Përjashtohen nga pagimi i taksës për aparatet radiotelevizive të gjitha institucionet shkollore dhe konviktet shtetërore të shkollave, si dhe institucionet shëndetësore, shtetërore.

10. Përjashtohen nga taksa e qarkullimit të automjeteve të huaja :

a) automjetet e huaja, që sjellin ndihma humanitare, falas ;

b) mjetet që qarkullojnë me leje-kalimi pa pagesë të taksave rrugore, mbi bazën e reciprocitetit ;

c) mjetet e përfaqësive diplomatike, shoqatave bamirëse.

11. Përjashtohen nga pagimi i taksave portuale :

a) anijet që transportojnë ndihma humanitare në Republikën e Shqipërisë ;

· anijet e shërbimeve detare në porte,

· anijet luftarake, spitalore, kabëllmbajtëse, si dhe anijet bazë dhe ato që u shërbejnë atyre për zonat e kërkimit e të shfrytëzimit të naftës në det.

b) Për anijet që prekin portin e Durrësit, taksat portuale zbatohen në masën qind për qind, kurse për anijet që prekin portet e Vlorës, Sarandës, Shëngjinit dhe pikën e benzinsjellësit në Vlorë, taksat portuale zbatohen në masën 20 për qind më të ulëta.

c) Për anijet e personave fizikë dhe juridikë të regjistruar në Republikën e Shqipërisë, taksat portuale zbatohen :

· me 50 për qind zbritje për anijet me flamur shqiptar ;

· me 20 për qind zbritje për anijet me flamur të huaj.

ç) Anijet me flamur shqiptar të personave fizikë a juridikë, të regjistruar në Republikën e Shqipërisë, që kryejnë transport të brendshëm detar dhe të peshkimit, paguajnë taksën e anijes një herë, në prekjen e parë të çdo porti shqiptar, dhe nuk paguajnë në hyrjet pasuese, gjatë vitit kalendarik.

12. Përjashtohen nga pagimi i taksës për ulje-ngritjen e avionëve dhe qëndrimin e tyre në aeroport :

a) Avionët që transportojnë ndihma humanitare, shtetërore dhe shoqëritë bamirëse.

b) Avionët që kryejnë detyra teknike për kalibrim pajisjesh lundruese, për llogari të Drejtorisë së Aviacionit Civil, si dhe avionët e kërkim-shpëtimit e spitalore.

c) Avionët ushtarakë, që nuk kryejnë veprime tregtare (ngarkim-shkarkim mallrash e udhëtarësh).

ç)  Avionët ushtarakë, që vijnë në Shqipëri në kuadrin e dërgimit të ndihmave humanitare, falas, për vendin tonë.

d) Avionët, që vijnë për të marrë ose për të sjellë delegacione të larta shtetërore, të kryesuara nga Presidenti i Republikës, Kryeministri ose delegacione të larta ushtarake.

13. Përjashtohen nga pagimi i taksave të mbikalimeve ajrore në territorin e Republikës së Shqipërisë aionët ushtarakë.

14.** (shfuqizohet).

**15. Përjashtohen nga pagimi i taksës mbi kalimin e së drejtës të pronësisë për pasuritë e paluajtshme të gjitha sipërfaqet e shitura nga Enti Kombëtar i Banesave, Agjensia Kombetare e Privatizimit dhe organet e qeverisjes qendrore e vendore.

**16. Përjashtohen nga pagimi i taksës vjetore për regjistrimin e përvitshëm të automjeteve, mjetet në pronësi të ambasadave dhe organizatave ndërkombëtare që gëzojnë statusin diplomatik, të akredituara në Republikën e Shqipërisë, duke zbatuar parimin e reciprocitetit.

**17. Përjashtohen nga pagimi i taksës për tonazh për aks :

a. Mjetet në pronësi të ambasadave dhe organizmave ndërkombëtare që gëzojnë statusin diplomatik, të akredituara në Republikën e Shqipërisë, duke zbatuar parimin e reciprocitetit.

b. Automjetet në pronësi të personave, fizikë ose juridikë, të cilët deklarojnë brenda muajit janar të vitit në vazhdim, se nuk qarkullojnë për vitin kalendarik, vetëm pasi të kenë dorëzuar pranë Drejtorisë së Përgjithsshme të Shërbimeve të Transportit Rrugor targën dhe lejen e qarkullimit.

**18. Përjashtohen nga pagimi i taksës për pajisjen me leje drejtimi për drejtim automjeti, personeli i misioneve diplomatike të akredituara në Republikën e Shqipërisë, duke zbatuar parimin e reciprocitetit.

KREU V

PËRGJEGJËSIA DHE SHKELJET

Neni 11

Përbëjnë kundravajtje administrative shkeljet e mëposhtme:

a) refuzimi dhe mospagimi i taksave kombëtare dhe vendore;

b) falsifikimi i të dhënave dhe i dokumentacioneve bazë për llogaritjen e taksave;

c) shmangja në çdo formë tjetër dhe mosderdhja në afat e taksave kombëtare dhe vendore;

ç)  pengimi apo mosdhënia e ndihmës inspektorëve të taksave, për kryerjen e kontrollit ndaj agjentëve tatimorë.

Neni 12 **

Shkeljet e parashikuara në nenin 11 të këtij ligji, kur nuk përbëjnë vepër penale quhen kundravajtje administrative dhe dënohen me gjobë nga inspektorët e ngarkuar për kontrollin e vjeljen e taksave, kombëtare dhe vendore, 5 000(pesë mijë) deri 20 000 (njëzet mijë) lekë, duke e marrë taksën në vlerën e saj të plotë.

** Për taksën e tonazhit për aks dhe për taksën e regjistrimit të përvitshëm të automjeteve, afati i fundit i vjeljes së këtyre taksave është data 31 mars. Pas kësaj date Policia e Qarkullimit Rrugor dhe Policia Tatimore kanë të drejtë të bllokojnë mjetin deri në pagesën e taksës.

Proçedura e ankimit dhe të egzekutimit të masës administrative bëhen në përputhje me ligjin nr. 8560, datë 22.12.1999 « Për proçedurat tatimore në Republikën e Shqipërisë ».

Neni 13

Organi egzekutiv i pushtetit vendor, që përfiton nga taksa, ka, gjithashtu, të drejtë :

1. Në rastet kur nuk paguhet taksa e pastrimit, pezullohet veprimtaria private dhe vendosen sekuestri deri në vlerën e taksave të papaguara. Për familjet që janë në marrëdhënie pune, lajmërohet institucioni ku punon taksapaguesi dhe ndalohet paga deri në vlerën e plotë të taksës së papaguar.

2. Largimi me forcë nga vendi i personave që nuk paguajnë taksën e tregut.

3. Pezullimin e veprimtarisë për personat që nuk paguajnë taksën e reklamës, taksën e tabelës, taksën e regjistrimit të veprimtarive të ndryshme, taksën 1 për qind të xhiros etj.

4. Të pezullojë veprimtarinë, nëse ka vonesë në likujdimin e taksës së fjetjes në hotel të të huajve, të mbyllë hotelin dhe të vendosë sekuestrin në vlerën e taksës së papaguar.

5. Të bëjë sekuestrimin e mishit të therrur, për mospagimin e taksës së therjes.

6. Të heqë lejen e gjuetisë dhe të peshkimit, në rastet kur nuk paguhet taksa e gjuestisë dhe peshkimit amator.

7. Të mos japë lejen e ndërtimit të objektit, nëse nuk paguhet taksa për ndërtime të reja. 

Në rast përsëritje zbatohen dispozitat e ligjit nr. 7967, datë 7.4.1993 « Për kundravajtjet administrative ».

Neni 14

Ngarkohet Ministria e Financave, së bashku me ministritë përkatëse, të nxjerrë udhëzime për zbatimin e këtij ligji.

Neni 15

Ligji numër 7777, datë 22.12.1993 « Për sistemin e taksave në Republikën e Shqipërisë » dhe të gjitha ndryshimet që i janë bërë këtij ligji, shfuqizohen.

Neni 16

Ky ligj hyn në fuqi 15 ditë pas botimit në Fletoren Zyrtare.

Shpallur me dekretin nr. 2287, datë 31.12.1998 të Presidentit të Republikës së Shqipërisë, Rexhep Meidani.

E azhornuar me ligjin nr.8840, dt.11.12.2001

Lidhja Nr. 1

NIVELI I TAKSAVE PORTUALE NË REPUBLIKËN E SHQIPËRISË








Taksa në dollarë USA

	Lloji i taksave

Taksa portuale

1. Taksë e anijes :

a) Për anije që ngarkojnë e shkarkojnë mallra të përgjithshme

b) Për anije që ngarkojnë e shkarkojnë mallra të lëngshme

c) Për anijet traget RO/RO dhe të udhëtarëve

d) Për anijet sportive, jahte 

· Deri 30TRN

· nga 31 deri 70 TRN

2. Taksë feneri

· për anijet deri në 200 TRN

· për anijet nga 201 deri 500 TRN

· për anijet mbi 501 TRN

3. Taksë për formalitetet e kryera nga organet e shëndetësisë, kapitenerisë së porteve dhe autoritetet e tjera :

· për anijet deri në 200 TRN

· për anijet nga 201 deri 500 TRN

· për anijet nga 501 deri 2000 TRN

· për anijet nga 2001 deri 4000 TRN

· për anijet mbi 4001
	Për çdo ton neto të regjistrit të anijeve

0.4

0.6

0.35

0.10

0.25

100

180

210

300
	Gjithsej për çdo anije

15

30

20

50


4. Anijet që ngarkojnë ujë për eksport në pikat jashtë porteve, paguajnë taksa portuale gjithsej në masën 300 dollarë amerikanë për çdo rast furnizimi.

5. Anijët e huaja i paguajnë taksat portuale në valutë lirisht të konvertueshmë, kurse anijet e personave juridikë a fizikë të regjistruar në Republikën e Shqipërisë paguajnë në valutë ose në lekë në raport me realizimin e të ardhurave.

6. Taksat portuale paguhen në prekjen e parë të çdo porti shqiptar, pavarësisht se anija do të shkojë për veprime tregtare dhe në porte të tjera shqiptare në të njëjtin rejs. 

** Lidhja Nr. 2

TAKSAT PËR SHËRBIMET KONSULLORE

I. Taksat për lëshimin e vizave dhe dokumenatve të udhëtimit

1. Për lëshimin e pasaportave të udhëtimit



2000 lekë

2. Për lëshimin e pasaportave të udhëtimit nga përfaqësitë

100 US $

3. Zgjatja e pasaportës nga përfaqësitë




30 US $

4. Për leje kalimi







200 lekë

5. Leje kalimi lëshuar nga përfaqësitë




30 US $

6. Vizë  për shtetasit e huaj





Reciprocitet

** 6/1. Taksa e vizës për shtetasit e huaj që hyjnë në territorin e Republikës së Shqipërisë me grupe turistike nëpërmjet shoqërive turistike

10 US $

** 7. Hyrje në territorin e Republikës së Shqipërisë për shtetasit e huaj, që nuk kanë nevojë për vizë, reciprocitet, por jo më shumë se 10 US $.

7/1. Taksa e hyrjes së shtetasve të huaj që nuk kanë nevojë për vizë dhe që hyjnë në territorin e Republikës së Shqipërisë me grupe turistike nëpërmjet shoqërive turistike







10 US $

** 8. Grupet turistike me shtetas që, sipas parimit të reciprocitetit, nuk paguajnë taksë vize ose taksë hyrje, nuk i nënshtrohen taksave të përmendura në pikat 6/1 dhe 7/1.

** 9. Turistët individualë ditorë, që hyjnë në territorin e Republikës së Shqipërisë paguajnë taksë vize hyrjeje në masën 10 USD.


Nuk i nënshtrohen pagimit të kësaj takse të gjithë turistët ditorë, të organizuar në grupe.

II. Taksat për lëshimin, verifikimin e legalizimin e dokumentave

1. Çertifikatë të çdo lloji lëshuar nga përfaqësitë për shtetasit

 shqiptarë 








30US$
2. Çertifikatë të çdo lloji lëshuar nga përfaqësitë për shtetasit

 e huaj  








Reciprocitet

3. Vërtetimet të çdo lloji lëshuar nga përfaqësitë për shtetasit 

shqiptarë








30 US $

4. Vërtetim të çdo lloji lëshuar nga përfaqësitë

për shtetasit e huaj







Reciprocitet

5. Verifikimi i dokumentit nga përfaqësitë



10 US $

6. Legalizimi i dokumentit për shtetasit shqiptarë nga

Ministria e Punëve të Jashtme





200 lekë

7. Legalizimi i dokumentit nga përfaqësitë për

shtetasit shqiptarë







30 US $

8. Legalizimi i dokumentit për shtetasit e huaj



Reciprocitet

III. Taksat për lëshimin e përpilimin e akteve të tjera noteriale dhe përkthimin e dokumentave nga përfaqësitë 

1. Përpilimi i deklaratave, autorizimeve, testamenteve

kontratave, garancive dhe prokurave të posaçme nga

përfaqësitë







20 US$/ faqe

2.  Vërtetimi i dublikatave dhe kopjeve




20 US$/ faqe

3.  Përkthimi i dokumentave





10 US$/ faqe


Shënim : Me termin përfaqësi kuptohet përfaqësia dipllomatike apo konsullore jashtë shtetit.


Taksa mund të arkëtohet edhe me monedhën e vendit duke patur parasysh kursin e këmbimit.

** Lidhja Nr. 3

TAKSAT VJETORE TE TONAZHIT PER AKS TE AUTOMJETEVE 

	Nr.
	Tipi i mjetit
	Masa e taksës për një aks

Në lekë

	1.
	Autoveturë dhe mikrobuz me më shumë se (4 + 1) dhe më pak ose e barabartë me (8 + 1) vende
	5.000

	2.
	Autobuz me më pak ose i barabartë me (32 + 1) vende
	10.000

	3.
	Autobuz me më pak ose i barabartë me (42 + 1) vende
	13.000

	4.
	Autobuz me më shumë se (42 + 1) vende
	15.000

	5.
	Furgon dhe kamionçinë me peshë maksimale të autorizuar më të vogël ose të barabartë me 3 tonë
	5.000

	6.
	Furgon dhe kamion me peshë maksimale të autorizuar mbi 3 tonë dhe deri ose të barabartë me 3,5 tonë
	10.000

	7.
	Kamion me peshë maksimale të autorizuar mbi 3,5 tonë dhe deri ose të barabartë me 7,5 tonë
	15.000

	8.
	Kamion me peshë maksimale të autorizuar mbi 7,5 tonë deri ose të barabartë me 18 tonë
	18.000

	9.
	Kamion me peshë maksimale të autorizuar mbi 18 tonë
	23.000

	10.
	Mjete për punime ndërtimi dhe tokë (traktor rrugor, karkalec etj.) me peshë maksimale të autorizuar më të vogël ose të barabartë me 7,5 tonë
	15.000

	11.
	Mjete për punime ndërtimi dhe toke (traktor rrugor, fadrome etj.) me peshë maksimale të autorizuar mbi 7,5 tonë
	18.000

	12.
	Mjete ndërtimi (autovinça, autobetoniere etj.) me peshë maksimale të autorizuar deri ose të barabartë me 7,5 tonë
	20.000

	13.
	Mjete ndërtimi (autovinça, autobetoniere etj.) me peshë maksimale të autorizuar mbi 7,5 tonë deri ose të barabartë me 18 tonë
	24.000

	14.
	Mjete ndërtimi (autovinça, autobetoniere etj.) me peshë maksimale të autorizuar mbi 18 tonë
	30.000

	15.
	Rimorikio me peshë maksimale të autorizuar më të vogël ose të barabartë me 7 tonë
	7.500

	16.
	Rimorikio me peshë maksimale të autorizuar mbi 7 tonë
	10.000


Shënim :

Vlerat e taksave në tabelën e mësipërme janë vetëm për një aks. Pagesa e plotë e taksës do të jetë vlera e taksës për një aks shumëzuar me numrin e akseve.

Lidhja Nr. 4

TAKSA E QARKULLIMIT TE AUTOMJETEVE TË HUAJA











Në USD

Për veturat e udhëtarëve për çdo ditë apo pjesë të ditës


1

Për mikrobuzat








2

Për autobuzët për udhëtarë për çdo km në tokën shqiptare. 

(Kjo taksë nuk mund të jetë më e vogë se 5 $ për çdo ditë)
    
0.002

Për kamionët e rimorkiot e kamioneve për çdo ton/km

në tokën shqiptare (Kjo taksë nuk mund të jetë më e vogël se 

8 $ për çdo ditë).







      0.02

Kur automjetet kalojnë pa ngarkesë paguajnë 50% të taksës.

** Lidhja Nr. 5

TAKSAT VJETORE PER REGJISTRIMIN E PERVITSHEM TE MJETEVE

	Nr.
	Tipi i mjetit
	Masa e taksës 

në lekë

	1.
	Motomjete
	600

	2.
	Autoveture me më pak ose e barabartë me (4 + 1) vende
	2.400

	3.
	Autoveturë dhe mikrobuz me më shumë se (4 + 1) vende dhe me më pak ose e barabartë me (8 + 1) vende
	4.800

	4.
	Autobuz me më pak ose i barabartë me (32 + 1) vende
	6.000

	5.
	Autobuz me më pak ose i barabartë me (42 + 1) vende
	7.200

	6.
	Autobuz me më shumë se (42 + 1) vende
	8.400

	7.
	Autobuz artikular me më shumë se (42 + 1) vende
	9.000

	8.
	Furgon dhe kamion me peshë maksimale të autorizuar deri në 3,5 tonë
	3.600

	9.
	Kamion me peshë maksimale të autorizuar mbi 3,5 tonë deri  ose e barabartë me 7,5 tonë
	4.800

	10.
	Kamion me peshë maksimale të autorizuar mbi 7,5 tonë deri ose e barabartë me 18 tonë
	6.000

	11.
	Kamion me peshë maksimale të autorizuar mbi 18 tonë
	8.000

	12.
	Mjete për punime ndërtimi dhe tokë (traktor rrugor, karkalec etj.) me peshë maksimale të autorizuar më të vogël ose të barabartë me 7,5 ton
	3.000

	13.
	Mjete për punime ndërtimi dhe toke (traktor rrugor, fadrome, autovinç etj.) me peshë maksimale të autorizuar mbi 7,5 tonë
	3.600

	14.
	Rimorkio me peshë maksimale të autorizuar më të vogël ose të barabartë me 7 tonë
	3.000

	15.
	Rimorkio me peshë maksimale të autorizuar mbi 7 tonë
	4.000


** Lidhja Nr. 6

TAKSA PËR VEPRIMET DHE SHËRBIMET QË KRYHEN NGA

ADMINISTRATA GJYQËSORE, E MINISTRIA E DREJTËSISË,

NOTËRIA DHE ZYRAT E REGJISTRIMIT TË PASURIVE TE

PALUAJTSHME, PROKURORIA DHE ZYRAT E GJENDJES CIVILE.

Masa e taksës









në lekë

në %

A. Taksa për veprime e shërbime që kryhen

nga administrata gjyqësore e prokuroria

1. Për regjistrimin e personave fizik e

juridikë privat (shtetas shqiptarë).


1000

2. Për regjistrimin e personave

juridikë privatë (shtetas të huaj).


4500

3. Për lëshimin e vërtetimit se 

personi nuk ka pengesa ligjore

për pajisjen me pasaportë 

për jashtë shtetit.




100

4. Për lëshimin nga gjykata të çdo

kopje vendimi e çdo dokumenti që 

që kërkohet nga të interesuarit.


100

5. Për lëshimin e dëshmisë së 

penalitetit nga zyrat e gjëndjes

gjyqësore.





100

6. Për legalizimin e akteve të

noterisë nga Ministria e Drejtësisë.


100

7. Kërkesë padi që paraqiten në gjykatë

- për pension ushqimor




-

- për vërtetim fakti




100

- padi për zgjidhje martese



1500

- padi për pavlefshmëri të veprimeve

juridike






1500

- padi të rrjedhura nga marrëdhënie

kontraktore si dhe për shkaktim dëmi

me vleftë deri 100000 lekë



1500

me vleftë mbi 100000 lekë






1%

- padi për pjestim pasurie



1500

- padi për kthim në punë



-

B. Taksë për veprime që kryhen nga 


Përmbaruesi gjyqësor :

1. Për vënien në egzekutim të vendimeve

e titujve të tjerë egzekutiv me 

objekt të pavleftësueshëm


750 

2. Për vënien në egzekutim të vendimeve

e titujve të tjerë egzekutiv me 

objekt të vleftësueshëm :

- kundrejt shtetasve







3%

- kundrejt personave juridikë





7%

3. Për lajmërimit dhe veprimet e tjera

Të përmbaruesit gjyqësor


100

4. Për lëshime nga përmbaruesi gjyqësor

të çdo lloj akti ose dokumenti të

kërkuar nga të interesuarit


100

5. Për vënien në egzekutim të vendimeve

me objekt pension ushqimor


-

**C. Taksat për veprimet që kryhen nga zyrat noteriale

1. Përpilimi i testamenteve me akte noteriale

450

2. Përpilimi i testamenteve olografe (me vërtetim firme)    200

3. Prokura (redaktim)

- të përgjithshme





150

- të posaçme





150

4.Për lëshimin e kopjeve, shkurtime e pjesë të 

të depozituara në zyrën noteriale



150

5. Vërtetim se kopjet ose shkurtimet e 

dokumenteve janë të njëjta me origjinalin

150

6. Vërtetim përkthimi dhe vërtetim njësia 

me origjinalin 





100

7. Kontrata për kalim pronësie të pasurisë

së luajtshme






700

8. Kontrata për kalim pronësie të pasurisë

së paluajtshme





1000

9. Redaktimi i akteve noteriale të ndryshme

150

10. Njoftim dhe kujtesë noteriale ose akte

të tjera jashtë gjyqësore




150

11. Legalizim i nënshkrimit të shtetasve në akte

të ndryshme






100

12. Depozitimi i kapitalit themelor për themelimin

e një shoqërie në bazë të ligjit nr. 7638, 

datë 19.11.1992 « Për shoqëritë tregtare »

300

13. Pranimi për ruajtje të dokumenteve të

personave fizikë dhe juridikë në zyrat noteriale

300

14. Vërtetimi i qënies së një personi dhe qëndrimi 

i tij në një vend të caktuar




150

15. Veprime të tjera noteriale



100

** D. Taksat për veprimet që kryhen nga zyrat 

e regjistrimit të pasurive të paluajtshme

1. Kërkesa për regjistrimin e pronësisë së pasurisë

të paluajtshme





300

2. Kërkesa për regjistrimin e pjestimit, ndarjes ose

bashkimit të pasurisë së paluajtshme


300

3. Kërkesa për përgatitjen e dokumentave për në

gjykatë ose organ tjetër administrativ


150 

4. Kërkesa për regjistrimin për kalim pronësie, 

qiraje, nënqiraje





300

5. Kërkesa për regjistrim hipoteke ligjore


150

6. Kërkesa për regjistrim përfshirje hipoteke ligjore
150

7. Kërkesa për regjistrim përfshirjen e një vendimi

gjykate a të një akti administrativ



150

8. Kërkesa për regjistrim servituti, 

marrëveshjeje kufizuese




150

9. Kërkesa për regjistrim për fshirjen e një 

servituti, marrëveshjeje kufizuese



150

10. Regjistrimi i kërkesave për heqjen dorë

nga të drejtat pasurore mbi pasurinë e paluajtshme
100

11. Regjistrimi i kërkesave për fitimin e pronësisë

mbi pasurinë e paluajtshme me trashëgimi

300

12. Kërkesa për regjistrimin e veprimeve juridike

mbi pasurinë paluajtshme nga personat 

fizikë dhe juridikë me banim jashtë shtetit

300

13. Për lëshimin e çertifikatave të pasurisë

100

14. Për lëshimin e çdo kopjeje të çertifikatës së 

pasurisë






50

15. Për lëshimin e çdo akti të interesuarve për 

veprimet hipotekore





50

E. Taksa e akteve dhe e pullës

1. Për lëshimin e çertifikatave

     të gjëndjes civile.




50

2. Për lëshimin e pasaportave për brenda

     vendit.






100

3. Për marrjen e çdo akti të emëtuar ose

     të zhdukur të gjëndjes civile, si dhe për

     korigjimet e tyre.





50

4. Për regjistrimin e dhënies së

     shtetësisë






700

5. Për regjistrimin e lënies së shtetësisë


700

6. Për regjistrimin e vendimit të ndërrimit

të emrit ose mbiemrit




700

7. Për çdo lidhje martese




600

** Lidhja Nr. 7

TAKSAT PËR SHËRBIMET E RADIOKOMUNIKACIONIT

Pjesa A

Taksat për shërbimet private të radiokomunikacionit

I. Shërbimi aeronautik

1. Stacion bazë në tokë




10 000 lekë në vit

2. Stacion i lëvizshëm në tokë


  
  7 500 lekë në vit

3. Stacion portativ në tokë



  
  5 000 lekë në vit

4. Terminal satelitor në avion



40 000 lekë në vit

5. Radaret dhe pajisjet e radionavigacionit aeronautik
  3 000 lekë në vit









për çdo pajisje

6. Stacionet e avionit me aftësi ngritëse



deri 3 200 kg




  5 000 lekë në vit



mbi 3 200 – 14 000 kg


40 000 lekë në vit



mbi 14 000 kg



80 000 lekë në vit

II. Shërbimi detar

1. Stacion bregdetar




10 000 lekë në vit









për çdo stacion bazë

2. Radarë dhe pajisje radionavigimi


  2.500 lekë në vit









për çdo pajisje

3. Radio për operacione portuale



  1 500 lekë në vit









për çdo radio

4. Stacion bazë në anije (HF, VHF, UHF)

  5 000 lekë në vit









për çdo radio

5. Stacion portativ (VHF) në anije



  1 000 lekë në vit









për çdo radio

6. Terminal satelitor në anije INMARSAT

  3 000 lekë në vit

III. Shërbimi satelitor
1. Stacion tokësor fiks

- analog me gjërsi brezi deri 100 kHz


   150 000 lekë në vit

- me gjërësi brezi mbi 100 deri 1MHz


   500 000 lekë në vit

- me gjërësi brezi mbi 1 MHz



1 200 000 lekë në vit

- dixhital me kapacitet deri 64 kbps


     25 000 lekë në vit

deri 2 Mb/s






     75 000 lekë në vit

mbi 2Mb/s deri 8 Mb/s




   300 000 lekë në vit

mbi 8 Mb/s






   700 000 lekë në vit

2. Stacion Tokësor i transportueshëm

(në automjete)





   800 000 lekë në vit

3. Stacion portativ VSAT (çantë, valixhe)


     30 000 lekë në vit

4. Stacion tokësor i transportueshëm me afat qëndrimi

deri në një muaj në vendin tonë



     60 000 lekë në vit

5. Stacion portativ VSAT (çan, valixhe) me afat

qëndrimi deri 6 muaj në vendin tonë


     15 000 lekë në vit

IV. Shërbimi i lëvizshëm në Tokë.

1. Shërbim i lëvizshëm (PMR), në brezin 146 MHz deri 470 MHz

A. Sisteme dupleks e gjysmë dupleks me gjërësi kanali deri 12.5 Khz :

Zona e shërbimit 

Lidhje midis dy

Lidhje stacioni fiks





stacioneve përsëritës
me stacion të               

                                                                                       lëvizshëm dhe/ose 

                                                                                       stacion i lëvizshëm me 

                                                                                       stacion të lëvizshëm

deri në 10 km

15 000 lekë në vit

10 000 lekë në vit

mbi 10 deri 30 km

25 000 lekë në vit

20 000 lekë në vit

mbi 30 deri 50 km

55 000 lekë në vit

40 000 lekë në vit

mbi 50 km


80 000 lekë në vit

65 000 lekë në vit

Ky nivel taksash zbatohet për sisteme që kanë deri në 10 stacione të lëvizshëm.

B. Për sisteme të njëjtë me ato të pikës 1.A, por me numër më të madh stacionesh të lëvizshëm, zbatohen taksat e mëposhtëme :

- për sistem me 11 deri 25 stacione taksës përkatëse të pikës 1.A i shtohet po ajo me koefiçent reduktimi 0.8

- për sistem me 26 deri 40 stacione taksës përkatëse të pikës 1.A i shtohet po ajo me koefiçent reduktimi 0.6

- për sistemin që ka mbi 40 stacione taksës përkatëse të pikës 1.A i shtohet po ajo me koefiçent reduktimi 0.4

C. Për sistemet me gjërësi kanali 25 Khz e llogaritur si në 1.A dhe 1.B të shumëzohet me koefiçentin 1.5

D. Për sitemet simplekse zbatohen taksat përkatëse të pikave 1.A dhe 1.B me koefiçent reduktimi 0.5

2. Sistem « trunk » kombëtar

· 100 000 lekë në vit për çdo kanal me gjërësi 12.5 kHz

· 150 000 lekë në vit për çdo kanal me gjërësi    25 kHz

3. Sistemi « trunk » rajonal

· 30 000 lekë në vit për çdo kanal me gjërësi 12.5 kHz

· 40 000 lekë në vit për çdo kanal me gjërësi    25 kHz

4. Sistem TETRA

· 50 000 lekë në vit për sistem kombëtar për çdo kanal 25 KHz

· 20 000 lekë në vit për sistem rajonal për çdo kanal      25 KHz

V. Shërbimi fiks për operatorët e telekomunikacioneve.

Lidhje dy drejtimshe :

Sistem në brezin deri 80 MHz
80 000 lekë në vit për çdo kanal 3 kHz

Sistem në brezin 80 – 500 MHz
40 000 lekë në vit për çdo kanal 25kHz

Sistem bë brezin 500-1000 MHz          25 000 lekë në vit për çdo kanal 200 kHz

                                                              50 000 lekë në vit për çdo kanal mbi 

200 kHz.

Sistem në brezin mbi 1000MHz

a) analog : për çdo kanal me gjërësi deri 1 MHz
30 000 lekë në vit


       për çdo kanal me gjërësi deri 10 MHz
40 000 lekë në vit


       për çdo kanal me gjërësi mbi 10 MHz
60 000 lekë në vit

b) dixhital : për kapacitet deri 128 kb/s


5 000 lekë në vit


       për kapacitet deri   2 Mb/s

         20 000 lekë në vit


       për kapacitet deri   8 Mb/s

         30 000 lekë në vit


       për kapacitet deri   34 Mb/s

         40 000 lekë në vit


       për kapacitet mbi   34 Mb/s

         50 000 lekë në vit

Shënime :

Me lokal do të kuptohet mbulimi i territorit në nivel rrethi.

Me rajonal do të kuptohet mbulimi i territorit të disa rrethve.

Me kombëtar do të kuptohet mbulimi i 50% të territorit shqiptar.

Pjesa B

Taksat për shërbimet publike të radiokomunikacioneve

1. Shërbimi fiks tokësor

- Përdorim jo ekskluziv të frekuencace

Sistem analog (radio-rele)  
3000 lekë/vit për çdo kanal telefonik   3kHz

Sistem dixhital (radio-rele)

1500 lekë/vit për çdo kanal telefonik 64kHz

Sistem dixhital (radio-rele)           20000 lekë/vit për çdo link 2 Mbit/sek

Sisteme radio të telefonisë rurale 1000 lekë/vit për çdo kanal telefonik

· Për përdorim ekskluziv të frekuencave në nivel kombëtar

Në brezin UHF
100 000  lekë/vit për çdo 1 Mhz gjërësi brezi të përdorur
Në brezin 1-5 Ghz
  60 000  lekë/vit për çdo 1 Mhz gjërësi brezi të përdorur

Në brezin 5 -11Ghz
  40 000  lekë/vit për çdo 1 Mhz gjërësi brezi të përdorur
Në brezin 11 Ghz
  20 000  lekë/vit për çdo 1 Mhz gjërësi brezi të përdorur

2. Shërbim fiks satelitor

Sistem analog


5000lekë/vit për çdo kanal telefonik   3 kHz

Sistem dixhital


3000lekë/vit për çdo kanal telefonik 64 kHz

3. Shërbim i lajmërimit të personit (Pager)

Lidhje ndërmjet stacioneve fikse (bazë-përsëritës
40 000lekë/vit









për çdo hop radio

Për çdo stacion bazë




30 000 lekë/vit

4. Shërbimi i lëvizshëm telefonik (GSM) 

150 000 lekë/vit









për çdo kanal 200 kHz

5. Shërbimi internet

Lidhje me sistem satelitor


10 000 lekë/vit për çdo njësi 64kb/s
Lidhje me sistem radio-rele

  1 500 lekë/vit për çdo njësi 64kb/s

6. Shërbimi telefonik satelitor (GSMPCS) 

4 000 USD/vit

** Lidhja Nr. 8

TAKSA VJETORE PER USHTRIMIN E VEPRIMTARISE SE 

PESHKIMIT









Lekë

I. Peshkimi detar (për 1 anije)

1. Peshkimi detar fundor :


- anije 160-200 HP




40000


- anije 200-410 HP




50000


- anije mbi 410 HP




80000

2. Peshkimi pellagjik me tratavolante


- anije 160-200 HP




20000


- anije 200-410 HP




30000


- anije mbi 410 HP




40000

** 3. Peshkimi pellagjik me rrethime


- anije   80-200 HP




10000


- anije 200-410 HP




20000


- anije mbi  410 HP




30000

4. Peshkimi pellagjik dhe fundor


- anije 160-200 HP




40000


- anije 200-410 HP




60000


- anije mbi 410 HP




90000

** 5. Peshkimi me mjete selektike dhe trata fundore


- anije 40 - 80   HP




15 000


- anije 81-160   HP




25 000


- anije 161-200 HP




40 000


- anije 201-410 HP




50 000


- anije mbi 410 HP




80 000

6. Peshkimi moluskeve bivalvore



60 000


(i autorizuar)

II. Peshkimi artizanal me mjete të lehta : **

1. Peshkimi në bregdet (për një sanall dhe me motor deri 40HP)
7000

2. Peshkimi në lagunat bregdetare :


- në lagunë (1 lundror)



10 000


- në dajlane (1 peshkatar)



12 000

3. Peshkimi në ujra të brendshme :


- aktiv (1 lundror)




5 000


- në dajlane e prita (1 peshkatar)


8 000

4. Grumbullimi i molusqeve bivalore

me mjete të lehta (gabie) për 1(një) peshkatar

20 000

III. Peshkimi sportiv në det
me mjete lundruese (për 1 mjet)



40 000

** IV. Akuakultura :

1. Kultivimi i midhjeve për një impiant


10 000

2. Kultivimi i peshqve me impinte në 

det, në liqene, në rezervuarë



1 000

3. Akuakulturë me impiantë në tokë


10 000


Shënim : Për anijet e huaja që do të marrin liçencë peshkimi në ujrat tona territorjale taksa e lejes së ushtrimit të aktivitetit do të jetë sa dyfishi i anijeve shqiptare.


Nuk i nënshtrohen kësaj takse anijet e autorizuara nga Mininistria e Bujqësisë dhe ushqimit (Drejtoria e Peshkimi) që do do të peshkojnë për qëllime studimore shkencore.

Lidhja Nr. 9

NIVELI I TAKSAVE PER ULJEN DHE NGRITJEN E AVIONEVE DHE

QENDRIMIN E TYRE

1. Taksat për ulje ngritje të avionit








Dollarë USA
Për avionë deri në 1 ton




25


mbi 1-2     ton




35


mbi 2-6     ton




70


mbi 6-10   ton




120


mbi 10-20 ton




200


mbi 20-30 ton




300


mbi 30-45 ton




400


mbi 45-60 ton




550


mbi 60-80 ton




650


mbi 80-100   ton




700


mbi 100-120 ton




800


mbi    120     ton




900

2. Taksat e qëndrimit në aeroport.


(3 deri në 24 orë)


deri në 1 ton





8


mbi 1 deri 2 ton




12


mbi 2 deri 6 ton




35


mbi 6 deri 10 ton




40


mbi 10 deri 20 ton




60


mbi 20 deri 30 ton




80


mbi 30 deri 45 ton




100


mbi 45 deri 60 ton




130


mbi 60 deri 80 ton




140


mbi 80 deri 100 ton




150


mbi 100 deri 120 ton



170


mbi 120 e lart




200

- Pesha bazë për pagesën e taksave të mësipërme do të konsiderohet pesha maksimale e ngritjes së avionit (MTOË).

- Kur fluturimet kryhen ditët e djela, festa fetare si dhe jashtë orarit të punës së aeroportit, me përjashtim të avionëve të linjave të rregullta, taksave të mësipërme u bëhet një shtesë 50%.

- Në rast se avioni që është ngritur nga aeroporti detyrohet të riulet, për shkaqe të kushteve atmosferike apo difekteve, taksat për uljen e përsëritur do të jenë 50% më të ulëta.

** Lidhja Nr. 10

TAKSA MUJORE E SOLIDARITETIT PËR RENDIN DHE MBROJTJEN**











Lekë

(Shfuqizohet me Ligjin nr.8858, datë 14.02.2002. i cili hyn në fuqi në korrik të vitit 2002).

** = Ndryshimet e bëra në ligjin “PËR SISTEMIN E TAKSAVE NË REPUBLIKËN E SHQIPËRISË”

** Lidhja Nr. 11

TAKSAT VJETORE PËR SHËRBIMET E TRANSMETIMEVE RADIO E TELEVIZIVE

Për transmetuesit ose përsëritësit televizivë analogë tokësorë, radio FM tokësore, radio AM të operatorëve privatë radio e televizorë, kombëtare e vendore :

1. Për çdo transmetues ose përsëritës televiziv analog tokësor :

a) me fuqi të rrezatuar deri 10 Ë                1.500 lekë në vit

b) me fuqi të rrezatuar deri 100 Ë              6.000 lekë në vit

c) me fuqi të rrezatuar deri 1000 Ë          24.000 lekë në vit

d) me fuqi të rrezatuar deri 10000 Ë        48.000 lekë në vit

e) me fuqi të rrezatuar deri 100000Ë       60.000 lekë në vit

2. Për çdo transmetues ose përsëritës radio FM tokësore :

a) me fuqi të rrezatuar deri 10 Ë                   300 lekë në vit

b) me fuqi të rrezatuar deri 100 Ë              1.200 lekë në vit

c) me fuqi të rrezatuar deri 1000 Ë            4.800 lekë në vit

d) me fuqi të rrezatuar deri 10000 Ë          9.600 lekë në vit

e) me fuqi të rrezatuar deri 100000Ë       12.000 lekë në vit

3. Në qoftë se një nga transmetuesit ose përsëritësit 1.b, 1.c, 1.d, 1.e, 2.b, 2.c, 2.e, mbulon mbi gysmën e qytetit të Tiranës, atëherë taksa e llogaritur në këto pika shumëzohet me koefiçientitn 5.

4. Në qoftë se një nga transmetuesit ose përsëritësit 1.b, 1.c, 1.d, 1.e, 2.b, 2.c, 2.e, mbulon mbi gysmën e një qyteti me popullsi mbi 100.000 banorë, atëherë taksa e llogaritur në këto pika shumëzohet me koefiçientin 2.

5. Në qoftë se një nga transmetuesit ose përsëritësit 1.b, 1.c, 1.d, 1.e, 2.b, 2.c, 2.e, mbulon mbi gysmën e një qyteti me popullsi mbi 50.000 deri në 100.000 banorë, atëherë taksa e llogaritur në këto pika shumëzohet me koefiçientitn 1,5.

6. Në qoftë se një nga transmetuesit ose përsëritësit 1.b, 1.c, 1.d, 1.e, 2.b, 2.c, 2.e, mbulon dy ose më shumë qytete të cilësuara në pikat 3, 4 dhe 5, atëherë taksa e llogaritur në këto pika shumëzohet vetëm një herë me koefiçientitn më të lartë.

7. Për çdo transmetues AM: 200.000 lekë në vit.

Operatorët radio dhe/ose televizivë të ritransmetimit të programeve të huaja me përsëritës të liçensuar nga KKRT paguajnë vetëm 20 për qind të taksave të përcaktuara më sipër.

U D H E Z I M

Nr. 1 Datë 29. 1. 1999

Për 

sistemin e taksave në Republikën e Shqipërisë


Në zbatim të nenit 14 të ligjit Nr. 8435, datë 28.12.1998, " Për sistemin e taksave në Republikën e Shqipërisë", Ministria e Financave nxjerr këtë:

U D H E Z I M

Dispozita të Përgjithshme

Në zbatim të nenin 1 të ligjit nr.8435, datë 28.12.1998, " Për sistemin e taksave në Republikën e Shqipërisë, sistemi i taksave në Republikën e Shqipërisë përbëhet nga taksat kombëtare  dhe taksat vendore.

Në zbatim të nenit 5 dhe 8 të ligjit,  taksat kombëtare derdhen 100% në buxhetin e shtetit ndërsa taksat vendore derdhen 100% në buxhetin  e rrethit, bashkisë apo komunës.

Agjentët tatimorë për vjeljen e taksave,  sipas përcaktimit të bërë në ligj  përfitojnë një përqindje të caktuar  të arkëtimeve nga taksat. Punonjësit e taksave në degët e tatimeve në rrethe  bëjnë akt rakordime  me agjentët tatimorë  për   taksat e vjela sipas ligjit  si dhe të përcaktojnë shumën që u takon  agjentëve  tatimorë.   Aktin e rakordimit , i cili do të jetë i firmosur nga inspektori i taksave, përfaqësuesi i agjentit tatimor si dhe nga Kryetari i Degës së Tatimeve,  agjentët tatimore duhet ta paraqesin në degën e thesarit të rrethit ku ushtrojnë aktivitetin e vjeljes së taksave.

Kriteret e përdorimit të këtyre shumave janë të përcaktuara në ligj. Drejtuesi i subjektit që  merret me vjeljen e taksave  përcakton punonjësit që merren me vjeljen e taksave. Këta punonjës përgjigjen për vjeljen dhe arkëtimin e taksave sipas ligjit.

Taksat vjetore  arkëtohen nga agjentët tatimore  brenda tremujorit të parë të vitit në vazhdim. Kur detyrimi për herë të parë lind në fillim të vitit taksat  paguhen në masën 100% , ndërsa kur detyrimi i vjeljes së taksave për herë të parë lind 6 mujorin e dytë  paguhet  50% e  masës së taksës së përcaktuar në ligj. Në kuptimin e detyrimit të vjeljes së taksave vjetore  për herë të parë kuptojmë :


Shembull:  Për vjeljen e taksës së regjistrimit të përvitshëm të automjeteve kur një mjet  regjistrohet për herë të parë në inspektoriatin e qarkullimit rrugor. N.q.s. ky mjet hyn 6 mujorin e parë ai paguan 100% të taksës dhe kur hyn 6 mujorin e dytë ai paguan 50 % të taksës. Për vitet në  vazhdim kjo taksë do të  paguhet në fillim të tremujorit të parë në masën 100%. 

Në zbatim të nenit 8 të ligjit agjentët tatimorë janë të detyruar të  bëjnë vjeljen e taksave  dhe të derdhin në buxhet shumat e vjela  sipas  ligjit  " Për proçedurat tatimore në Republikën e Shqipërisë".

Dispozita të Veçanta

Sipas llojit të taksave :


1. Taksat portuale.


Ngarkohen me vjeljen e këtyre taksave kapiteneria e porteve,  e cila i vjel këto taksa drejtpërdrejt ose nëpërmjet agjensive detare shtetërore  ose private.


Taksat portuale  paguhen nga anijet shqipëtare ose të huaja sa herë prekin  portet e Republikës së Shqipërisë për veprime tregëtare në bazë të nivelit të taksave  të përcaktuara  në lidhjen Nr.1  të ligjit  " Për sistemin e taksave në Republikën e Shqipërisë".


Konsiderohen veprime tregtare  dhe jo tregtare veprimet  të cilat janë përcaktuar në nenin 6 të ligjit.


Taksat portuale paguhen me mbritjen e anijes dhe janë të vlefshme për të gjithë kohën që anija qëndron në port.


Taksat portuale paguhen në sejcilin port të Shqipërisë pamvaresisht në se anija mberin nga jashtë ose nga një port  tjetër i shtetit shqiptar.


Pagesat e taksave nga anijet tregtare të huaja bëhen me valutë. Për anijet e personave juridike  apo fizike shqiptare  shtetëror apo privat  taksat llogariten dhe paguhen në lekë apo valutë, duke konvertuar valutën me kursin e lirë të bankës të një dite më parë.


Anije të subjekteve shqiptare do të konsiderohen anijet që janë në pronësi të vet dhe anijet e marra me qira.   


Të gjitha përjashtimet nga pagesat e taksave portuale të parashikuara në këtë  ligj  do të regjistrohen në regjistër.  


2. Taksat për shërbimet konsullore

Ngarkohen me vjeljen e kësaj takse Ministria e Punëve të Jashtëme dhe 
Ministria e Rendit Publik .Shtetasit që pajisen me pasaportë për dalje jashtë shtetit dhe me leje kalimi, përveç pagimit të vlerës së pasaportës do të paguajnë dhe  taksën  të përcaktuar në pikat 1, 2, të lidhjes Nr. 2  "Taksat për shërbimet konsullore.


Për shërbimet që kryhen nga përfaqësitë tona dipllomatike në vende të tjera, pagesat e  taksave  bëhen në dollarë USA , siç janë përcaktuar në lidhjen Nr. 2 " Për taksat për shërbimet konsullore". Nga ana e Ministrisë së Jashtme çdo muaj  do të derdhet në degën e thesarit Tiranë  shuma e taksave konsullore të arkëtuara nga përfaqësitë tona dipllomatike jashtë shtetit. Dega e thesarit mbasi bën rakordimet e nevojshme  me Ministrinë Jashtme, në fund të çdo muaji  shumën e taksave konsullore e derdh në llogarinë e Drejtorisë së Përgjithshme të Tatimeve.

Me termin përfaqësi kuptohet përfaqësia dipllomatike apo konsullore e Republikës së Shqipërisë jashtë shtetit.

Taksa nga Përfaqësite mund të arkëtohet edhe në monedhën e vendit  të konvertuar me kursin e këmbimit në dollarë USD  në momentin e derdhjes së taksës.

Taksat për veprimet konsullore arkëtohen me fillimin e procedurës  përkatëse. 


Për vjeljen e taksës  së  hyrjes dhe të vizës së të huajve në Republikën e Shqipërisë , do të zbatohet  udhëzimi i përbashkët i Ministrisë së Punëve të Jashtëme, Ministrisë së Rendit Publik dhe Ministrisë së Financave.


Institucionet shtetërore që do të presin shtetas të huaj, të cilët janë të përjashtuar nga pagesa e taksës së vizës ose të hyrjes së tyre në territorin e Republikës së Shqipërisë i konfirmojnë pikave të kalimit të kufirit, emrat e personave të cilët janë të përjashtuar. Konfirmimi për këtë qëllim jepet vetëm nga titullari i institucionit shtetëror.


3. Taksa e tonazhit të automjeteve për aks.

Me vjeljen e kësaj takse  ngarkohet Inspektoriati i Qarkullimit Rrugor  nëpërmjet degëve të  Qarkullimit Rrugor në rrethe. Kjo taksë derdhet nga zotëruesit e mjeteve drejtpërdrejtë në degët e Inspektoriatit Rrugor  të  çdo rrethi, të cilat i pajisin  zotëruesit e mjeteve me një dokument ku të shënohen tipi i mjetit, Nr. i shasisë, targa, masa e taksës si dhe data e pagesës së taksës.

Të gjitha arketimet do të mbahen në një regjistër të veçantë ku të regjistrohen të gjitha pagesat e kryera, sipas rendit kronologjik. Në regjistër do të shënohet tipi i mjetit targa numri i shasise dhe masa e taksës.

 Kjo taksë do të arkëtohet brenda tremujorit të parë të vitit. Arkëtimet e kryera nga kjo taksë derdhen  në llogarinë e degës së tatimeve të rrethit ku është regjistruar mjeti. 


4. Taksa për qarkullimin e automjeteve të huaja.


Me vjeljen e kësaj takse ngarkohen degët e doganave në pikat e kalimit kufitar. Shtetasit e huaj  në momentin e hyrjes në territorin e Republikës së Shqipërisë  me automjete me targë të huaj, pajisen nga degët e doganave  me një vërtetimin hyrje sipas modelit bashkëngjitur këtij udhëzimi. Ky vërtetim duhet të jetë  me numër serial dhe të mbahet në dy kopje, nga e cila  njëra do t'i jepet shtetasit të huaj që hyn në teritorin e Republikës së Shqipërisë me automjet me targë të huaj, ndërsa kopja tjetër  do të ruhet  në degët e doganave. Ky vërtetim është i detyrueshëm të paraqitet në Degën e Doganës në pikën e kalimit kufitar  në dalje, me qëllim që degët e doganave të llogarisin dhe arkëtojnë  taksën e qarkullimit të automjetit me targë të huaj dhe të arkëtojnë taksën për ditët e qëndrimit në teritorin e Republikës së Shqipërisë. Kjo pagesë do të bëhet me mandat arketimi nga të cilat një kopje i jepet  taksa paguesit, kopja tjetër i bashkëngjitet vërtetimit  që paraqet shtetasi i huaj në dalje dhe ruhet  në degën e doganës. 

Për rastet kur automjeti  me targë të  huaj, me anën e aktit noterial kalon në pronësi të personave të tjerë dhe do të pajiset me targë  shqiptare, pronari duhet t'i paraqesë degës së doganës në momentin e çdoganimit të automjetit dhe vërtetimin  e hyrjes që i është  dhënë shtetasit të huaj  në pikën e   kontroll kalimit  kufitar në hyrje, me qëllim që të llogaritet  edhe taksa  e qarkullimit të automjetit  për ditët e qëndrimit. 

Të gjitha taksat e arkëtuara  mbahen në një regjistër të veçante  nga degët e doganave në pikat e kalimit kufitar, ku shënohet lloji i mjetit, ditët e qëndrimit si dhe shuma e taksës së paguar.

Në zbatim të nenit 10 të ligjit, përfituesit e përjashtimeve nga pagimi i kësaj takse do të paraqesin pranë degës së tatimeve të rrethit ku ushtrojnë aktivitetin e tyre një kërkesë ku të jenë përcaktuar automjetet me targë të huaj sipas tipeve, numrin e shasisë, motorit si dhe targën përkatëse. Pas paraqitjes së dokumentave degët e tatimeve duhet t'i pajisin ato me dokument sipas modelit bashkëngjitur ku të shënohet automjeti sipas tipit, numrit të shasisë,  e motorit, targa dhe koha e ushtrimit të aktivitetit.

Me paraqitjen e vërtetimeve të lëshuara nga degët e Tatimeve, degët e doganave  në  hyrje do të lëshojnë një vërtetim të veçantë me numër serial  të bashkëngjitur në dy kopje, një prej të cilëve i jepet zotëruesit të mjetit, ndërsa kopja tjetër ruhet në degën e doganës.

Në dalje të mjetit  me targë të huaj  nga teritori i Republikës së Shqipërisë, degët e doganave  detyrohen tu marin zotëruesve  të mjeteve të firmave të përbashkëta  ose të huaja  kopjen e vërtetimit që ju është dhënë në  momentin e hyrjes në teritorin shqiptar  dhe t'i regjistrojë këto vërtetime në një regjistër të veçantë.


5. Taksa për përdorimin e aparateve  radio televizive.

Me vjeljen e kësaj takse ngarkohen zyrat e pagesës së energjisë elektrike dhe vjelja e kësaj takse  duhet të bëhet brenda  tremujorit të parë.

Kjo taksë paguhet për marrësit radiofonikë dhe televizivë individuale që janë në gjëndje teknike të marrin programe të radios ose të televizionit.

Për çdo familje merret  në konsiderate vetëm një marrës i çdo lloji. Kur familjet kanë vetëm marrës radio ato do të paguajnë vetëm taksën për radion. Për këtë ata  duhet të njoftojnë në degën e tatimeve të rrethit ku banojnë, e cila do të verifikojë në se ka  vetëm aparat televiziv dhe i jep vërtetimin  me firmën e kryetarit të degës. Kur familja ka vetëm marrës televiziv do të ndiqet e njëjta procedure si në rastin e marësit radiofonik.

Personat fizikë e juridikë do të paguajnë taksën për përdorimin e aparaturave radio televizive për të gjitha aparaturat që disponojnë në ambientet e tyre.

Pagesat e taksës  do të vërtetohen  për përdoruesit në librezën  e pagesës së energjisë elektrike ku do të shënohet " Paguar taksa  për vitin ____, data e pagesës si dhe firma  dhe vula e punonjësit të ngarkuar me vjeljen e kësaj takse.

Këto taksa do të shënohen në një regjistër të veçantë  ku të shënohen  të gjithë taksa paguesit, shuma e pagesës dhe data kur është kryer pagesa.


6. Taksa për përdorimin e aparateve telefonike.

Me vjeljen e kësaj takse  ngarkohen degët PTT dhe paguhet brenda tremujorit të parë të çdo viti. Me ligj përjashtohen nga pagimi i kësaj takse  vetëm ushtaraket e shërbimit  aktiv, pas paraqitjes se listave përkatëse nga  komandat  e reparteve ushtarake. 

Pagesa e kryer do të vërtetohet në librezën e pagesës së telefonit  ku do të shënohet " paguar taksa e telefonit për vitin ____  si dhe firma e punonjësit të ngarkuar  për vjeljen e kësaj takse dhe vula.

Taksat e vjela të regjistrohen në një regjistër të veçantë ku të shënohen të gjithë taksa paguesit, data e pagesës së taksës dhe shuma e taksës.  


7. Taksa për veprime  e shërbime  nga administrata  gjyqësore e Ministrisë së Drejtësisë, Prokurorisë, Noteria dhe Zyrat e regjistrimit të Pasurisë.

Me vjeljen e këtyre taksave ngarkohen Ministria e Drejtësisë, organet gjyqësore,  Prokuroria, Zyrat e noterisë dhe  Zyrat e regjistrimit të Pasurisë. Këto taksa paguhen në momentin e kryerjes së veprimeve sipas lidhjes Nr.-- të ligjit dhe bëhen  me anën e pullës ose me mandat arkëtim për ato raste kur kjo taksë nuk vilet me anën e pullës. Pullat e taksave vendosen në çdo kopje të dokumentit të lëshuar  për të gjitha dokumentat që sipas ligjit duhet të pajisen me pulla takse. Dokumentat janë të vlefshme kur pulla e taksës është e vulosur nga organi që kryen shërbimin. Për plotësimin e vlerës së pullës për aktet që leshohen mund të përdoren një ose më shumë pulla, me kusht që ato të përmbajnë vlerën sa është masa e taksës.

Në rast së personi do të kërkojë kopje të akteve apo dokumentave të lëshuara nga organet gjyqësore, noteriale  vlera e pullës së taksës është përcaktuar në lidhjen  Nr. 6  të ligjit,  me kusht që tek akti ose dokumenti të jetë shënuar fjala " kopje". Në rast të kundërt do të merret vlera e plotë e taksës. 

Për rastet kur për arësye madhore mungojnë pullat e taksës, vjelja e taksës do të bëhet me mandat arkëtim, i cili i bashkëngjitet dokumentit të lëshuar  dhe në dokument do të shënohet edhe numri i  i mandat arkëtimit.

Taksa e paguar nuk kthehet kur hiqet dorë nga kryerja e veprimeve gjyqësore, noteriale.


8. Taksa për regjistrimin  në arësimin e lartë.

Me vjeljen e kësaj takse  ngarkohen universitetet  dhe shkollat e tjera të larta  dhe arkëtohen në momentin e fillimit të vitit të ri shkollor, për çdo vit arësimor.

Pagesat e taksave regjistrohen në regjistër dhe derdhen në llogarinë e Degës së Tatimeve.

9. Taksa për shërbimet  e radiokomunikacioneve.


Me vjeljen e këtyre taksave ngarkohet Enti Rregullator i Telekomunikacioneve (ERT). Llogaritjet teknike të taksave bëhen nga ERT sipas lidhjes Nr. .ERT nuk jep liçensë subjekteve fizike apo juridike për përdorimin  e sistemeve të radiokomunikimit privat  pa vjelë taksat.


ERT  njofton  Drejtorinë e Përgjithshme të Tatimeve për rastet kur  subjektet  nuk  rinovojnë liçensat  si dhe  në rastet e identifikimit të përdorimit abuziv të spektrit të frekuencave  dhe bashkëpunojnë së bashku për shmangjen e evazionit fiskal në këtë fushë.  


Të gjitha taksat e vjela do të regjistrohen në një regjistër të veçantë.

10. Taksa vjetore  për liçensimet  e transmetimeve radiotelevizive  private.

Me vjeljen e kësaj takse ngarkohet Këshilli Kombëtar i Radio Televizionit (KKRT). Llogaritjet teknike të taksës bëhen nga KKRT sipas pikës "K" të nenit 6 të ligjit. KKRT u jep liçensën subjekteve për veprimtarinë radiotelevizive vetëm pas pagimit të taksës, e cila është vjetore. Në rastet kur subjekti gjatë vitit do të kërkojë përsëritësa të tjera atëherë do të bëhen rillogaritjet e taksës.

KKRT njofton Drejtorinë e Përgjithshme të Tatimeve  kur subjektet nuk paguajnë taksën vjetore të liçensimit të transmetimeve radiotelevizive, kur nuk rinovojnë liçensat si dhe në rastet e identifikimit të transmetimeve të paliçensuara.

Të gjitha këto taksa arkëtohen menjëherë në buxhetin e shtetit dhe evidentohen nga KKRT në një regjistër të veçantë.

11. Taksa për kalimin e kufirit  shtetëror të Republikës së Shqipërisë me avion.    


Me vjeljen e kësaj takse ngarkohet Dega e Doganës Rinas. Kjo taksë do të arkëtohet nëpërmjet biletës së taksës të cilat janë me numër serial. Çdo  shtetas  i huaj apo shqiptar është i detyruar të paguajë taksën  me paraqitjen e biletës së udhëtimit me avion. Dega e doganës Rinas pajis shtetasin me biletën e taksës që i bashkëngjitet biletës së avionit. Kjo biletë vuloset nga ana e Degës së Doganës Rinas duke shënuar datën dhe orën e udhëtimit.


Të gjithë personat që në bazë të ligjit përjashtohen nga pagimi i taksës së kalimit të kufirit me avion  do të pajisen me një vërtetim me numër serial të firmosur nga kryetari i Degës së Doganës. Ky vërtetim do të jetë në dy kopje njëra do të mbetet në degën e doganës. Të gjithë përjashtimet do të regjistrohen në një regjistër të veçantë ku të shënohet emri, mbiemri  i personit, numri i pasaportës , data dhe orari i fluturimit


Të gjithë shtetasit e huaj a vendas janë të detyruar të ruajnë biletën e taksës dhe vërtetimin e përjashtimit nga pagesa e taksës. Në hyrje të avionit  tek shkallët e tij bëhet  kontrolli përfundimtar i biletës së taksës dhe i vërtetimeve  të përjashtimit nga pagesa e kësaj takse.


Në fund të ditës do të bëhet rakordimi i Degës së Doganës Rinas me PKPK Rinas.


Pagesa e taksës përballohet nga vetë shtetasit shqiptare apo të huaj. Për rastet kur shtetasit shkojnë me shërbim jashtë atdheut pagesa e taksës përballohet nga institucioni që e dërgon me sherbim. Shtetasit paguajnë në doganë taksën e kalimit të kufirit me avion dhe me paraqitjen e biletës së taksës institucioni është i detyruar të bëjë rimbursimin e saj.


Arkëtimet e çdo dite do të regjistrohen në një regjister të veçantë dhe të derdhen menjëhere në  llogarinë e degës së tatimeve.


Dega e doganës Rinas është e detyruar që të afishojë kursin e këmbimit të  dollarit me monedhat e tjera lirisht të konvertueshme.


12. Taksa për pajisjen me dëshmi aftësie për drejtim automjeti.


Me vjeljen e kësaj takse ngarkohet inspektoriati i Qarkullimit Rrugor i Ministrise së Rendit Publik. Detyrimi i pagimit të kësaj takse lind në momentin e dhënies së dëshmisë së aftësisë për drejtim automjeti. Degët e inspektoriatit rrugor janë të detyruara të pajisin  shtetasit me vërtetimin e pagesës së taksës.

Të gjitha pagesat e taksës do të regjistrohen në një regjistër të veçantë. Në regjistër do të shënohet emri, mbiemri  i personit që pajiset me dëshmi për drejtim automjeti, grupi përkatës i dëshmisë së aftësisë dhe masa e taksës së paguar.


13. Taksa për pajisjen  me pasaportë lundrimi.


Me vjeljen e kësaj takse ngarkohet Kapiteneria e Porteve. Pasaporta e lundrimit është dokument identifikimi i pjestarëve të ekuipazheve të anijes ose personave të tjerë që mund të punojnë dhe udhëtojnë me këto anije. Kjo taksë derdhet menjëherë në llogarinë e degës së tatimeve. Kapiteneria e porteve i regjistron në një regjister të veçante të gjitha pasaportat e lundrimit që janë lëshuar duke shënuar, emrin, mbiemrin  e punonjësit që i jepet pasaporta e lundrimit.  


14. Taksa për ushtrimin e veprimtarisë së peshkimit.


Kjo taksë është vjetore dhe me vjeljen e saj ngarkohet Ministria e Bujqesisë.  Detyrimi për pagimin e kësaj takse lind në momentin e marjes së lejes për ushtrimin e aktivitetit të peshkimit. Ministria e Bujqësisë i regjistron  në një regjister të veçante të gjitha lejet e dhëna ku të përcaktohet subjekti që merr lejen, data, lloji i gjuetisë së peshkimit, tipi i mjetit dhe masa e taksës së paguar. Lejet për ushtrimin e aktivitetit të peshkimit do të jepen  mbasi të  jetë paguar taksa përkatëse.

15. Taksa  e regjistrimit  për ushtrimin e llotarive të konkurseve parashikues dhe lojrave të fatit .


Me vjeljen e kësaj takse ngarkohen degët e tatimeve në rrethe. Me dhënien e lejes për ushtrimin e llotarive, konkurseve parashikues dhe lojrave të fatit nga Ministri i Financave, subjektet  duhet të registrojnë këtë aktivitet në Degën e tatimeve të rrethit ku ushtron këtë aktivitet. Subjektet janë të detyruara të paraqesin pranë degës së tatimeve lejen dhe mandatin e pagesës së taksës për regjistrimin e llotarive, të konkurseve parashikues dhe lojrave të fatit.


16. Taksë pulle dhe mbi aktet.

Vjelja e këtyre taksave bëhet nga  zyrat e gjëndjes civile. Shtetasit për çdo dokument  të lëshuar nga zyrat e gjëndjes civile janë të detyruar të paguajnë  taksën sipas lidhjes Nr 6  të ligjit. Dokumentat e gjëndjes civile janë të vlefshme vetëm kur kanë pullën e taksës të vulosur me vulën e gjëndjes civile.

Shtetasit shqiptarë që pajisen me pasaportë do të paguajnë përveç vlerës së pasaportës edhe taksën. Vjelja e kësaj takse do të bëhet me mandat arkëtim  dhe kjo pagesë do të shënohet në një regjistër të veçantë.


Në rastet kur për arësye madhore mungojnë pullat e taksës vjelja e taksave do të bëhet me mandat arkëtimi, i cili i bashkëngjitet dokumentit të lëshuar nga zyrat e gjëndjes civile dhe në dokument do të shënohet edhe numri i mandat arkëtimit. Mandat arkëtimi të jetë i vulosur me vulën e gjëndjes civile.


17. Taksa vjetore për regjistrimin e përvitshëm.

Me vjeljen e kësaj takse ngarkohet Inspektoriati Rrugor i Ministrisë së Rendit Publik. Zotëruesit e automjeteve  brënda tremujorit të parë derdhin në degët e inspektoriatit në rrethe taksën e regjistrimit të përvitshëm. Dega e inspektoriatit Rrugor e pajis zotëruesin e automjeteve me vërtetimin e pagesës së taksës ku do të shënohet tipi i mjetit, targa, numri i shasisë.

Të gjitha pagesat regjistrohen në një regjistër të veçantë


18. Taksë për importimin e automjeteve të përdorura.


Me vjeljen e kësaj takse ngarkohen degët e doganave dhe paguhet nga importuesi i  automjetit në momentin e çdoganimit të automjetit.

Degët e doganave të gjitha arkëtimet nga taksat i regjistrojnë në një regjistër të veçantë.


19. Taksa  për ulje ngritjen e avionëve dhe qëndrimin e tyre në aeroport.


Vjelja e kësaj takse bëhet nga Albtransporti. Pagesat e taksave do të bëhen në valutë sipas lidhjes Nr. bashkengjitur ligjit. Arkëtimet e taksave aeroportuale do të regjistrohen në një regjistër të veçantë, ku të regjistrohen të gjithë fluturimet e avionëve, lloji i avionit, pesha e tij dhe masa e taksës së vjelë dhe do të derdhen  në llogarinë e buxhetit të shtetit( Dega e Tatimeve Tiranë)  .


20. Taksa për mbikalimet ajrore  të avionëve  mbi territorin e Republikës së Shqipërisë. 


Me vjeljen e kësaj takse ngarkohet Drejtoria e Përgjithshme e Aviacionit Civil (DPAC), nëpërmjet  Agjensisë Nacionale të Trafikut Ajror (ANTA).  Të ardhurat nga kjo taksë  arkëtohen në valutë, pranë llogarisë së tyre në Gjenevë (Zvicër). DPAC nëpërmjet ndërmarjes së saj ANTA-s, detyrohet të llogarisë, pasqyrojë veçan dhe transferojë në llogarinë e buxhetit të shtetit (Dega e Tatimeve Tiranë), pjesën e taksave nacionale, mbështetur kjo në kushtet e kontratës të lidhur me JATA-n. Rregullat e hapjes së llogarisë në Gjenevë, statusi i kësaj llogarie, firmat e autorizuara  etj.,  caktohen me urdhër të Ministrit të Punëve Publike e Transportit, pas miratimit paraprak nga Banka e Shqipërisë.


Për të gjithë avionët që përjashtohen nga pagimi i taksave aeroportuale,  DPAC do të dërgojë pranë ndërmarjeve të saj urdhërin me shkrim, për avionët që përjashtohen sipas ligjit. Përjashtimet do të regjistrohen në një regjistër të veçantë.


21. Taksa e rentës minerare ( Royalty)

Me  vjeljen e kësaj takse ngarkohen Degët e tatimeve dhe taksave në rrethe. Leja për shfrytëzimin  e pasurisë minerare jepet nga Ministria e Ekonomisë Publike dhe Privatizimit. Zotëruesi i lejes duhet të regjistrohet në organet tatimore dhe brenda datës 15 të muajit pasardhës duhet të derdhë për llogari të degës së tatimeve dhe taksave ku ushtron aktivitetin e tij  taksën e rentës së pasurisë të specifikuar në nenet 51, 74 dhe 83 të ligjit minerar, sipas vlerës së tregut të mineraleve të shitur konsumatorëve gjatë  muajit.

Për të përcaktuar vlerën e tregut  të këtyre mineraleve me qëllim që të llogaritet renta e pasurisë minerare veprohet si vijon:


1. Vlera e tregut të mineralit të shitur tek konsumatori gjatë muajit kalendarik jepet:

 
a) Në rastin kur produkti i shitur është mineral i nxjerrë nga miniera  vlera e tregut të mineralit është e barabarte me çmimin e shitjes së produktit.


b)  Në rastin kur produkti përfundimtar i shitur është përpunuar më tej, vlera e tregut të mineralit është e barabartë me çmimin e shitjes së produktit përfundimtar gjatë muajit kalendarik minus:



b.1. Shpenzimet e pasurimit, shkrirjes dhe të rafinimit që janë kryer mbi mineralin.



b.2. Shpenzimet e transportit nga miniera në fabrikën e pasurimit, shkritore ose impiantet e rafinimit të mineralit.



b.3. Të gjitha shpenzimet  e tjera të cilat nuk janë zbritur në pikën 1 dhe që lidhen me koston e pasurimit, shkrirjes ose rafinimit.


2. Çmimi i shitjes nënkupton:



2.1  N.q.s. produkti  eksportohet çmimi i shitjes është F.O.B. Shqipëri.



2.2  N.q.se produkti nuk eksportohet çmimi i shitjes është i barabartë  me çmimin e shitjes në Shqipëri minus:




-Shpenzimet e transportit të produktit nga pika e prodhimit  deri në pikën e shitjes F.O.B Shqipëri




-Shpenzimet e tjera të shitjes nëse ka të tilla.


Zotëruesi i lejes, duhet të dorëzojë brënda datës 5  të muajit këto të dhëna:


a) Emrin dhe përshkrimin e mineralit


b) Emrin dhe adresën e zotëruesit të lejes  dhe administratorit


c) Sasinë e mineralit të prodhuar gjatë  muajit të kaluar


d) Një konfirmim lidhur me prodhimin e muajit të kaluar dhe shpërndarjen e tij (psh. tek konsumatorët, fabrikat e pasurimit, shkritoret, rafineritë ose të depozituar)


e) Sasinë e mineralit të shitur tek konsumatorët gjatë muajit kalendarik, emrat dhe adresat  e blerësve dhe kontratat e shitjes të cilat  duhet të përmbajnë veçoritë mbi natyrën, cilësinë dhe përmbajtjen e mineraleve.


f) Emrat dhe vendndodhjet e fabrikave të pasurimit, shkritoreve dhe rafinerive ku është shpërndarë minerali.


g)  Koston për  ton të fabrikës së pasurimit,  shkritoreve, dhe rafinerive ku është shpërndarë minerali gjatë muajit kalendarik.


h) Koston për ton të transportit të mineralit të shitur gjatë muajit kalendarik e detajuar kjo në rastin  kur transporti i mineralit kryhet duke kaluar  në disa hallka transporti.


i) Shpenzimet e shitjes nëse ka dhe që janë kryer gjatë muajit kalendarik


j) Një llogaritje të detajuar të rentës së pasurisë minerare gjatë muajit kalenderik.


Zotëruesi  i lejes së shfrytëzimit duhet të mbajë pranë minierës librat përkatës të prodhimit të mineralit nga zona e lejuar  dhe të gjithë dokumetacionin që lidhet me to. Të gjitha të dhënat mbi prodhimin, transportin përpunimin dhe shitjen, përfshirë këtu dhe kontratat e shitjes kontrollohen nga degët e tatimeve dhe taksave.


22. Taksa e solidaritetit për rendin dhe mbrojtjen

Takse e solidaritetit për rendin dhe mbrojtjen është një taksë mujore  dhe të gjitha të ardhurat nga kjo takse do të jenë me destinacion dhe do t'i kalojnë Ministrisë së Rendit Publik dhe Ministrisë së Mbrojtjes, sipas përcaktimit të bërë me akte nënligjore.

Për vjeljen e kësaj takse ngarkohet Drejtoria e Përgjithshme e Tatimeve dhe Ministria e Rendit Publik.
Taksapaguesit do të jenë:


1. Subjekte shtetërore dhe private të rregjistruara në Tvsh. Këto subjekte do ta derdhin këtë taksë  brënda datës 14 të muajit, në momentin e derdhjes së Tvsh, por me mandat arkëtimi të veçante ku të cilësohet emri i taksës " Taksa e solidaritetit për rendin dhe mbrojtjen". 


2. Bisnesi i vogël (qytet & fshat). Pagesat e kësaj takse do të bëhen brënda datës 10  të muajit pasardhës. Subjektet mund ta paguajnë këtë taksë me 2 këste  si pagesat e bisnesit të vogël pra deri me 28 shkurt dhe 30 qershor, ose edhe me një këst në fillim të vitit.


3. (shfuqizuar) Të punësuarit në sektorin  buxhetor, jo buxhetor , privat me pagë mujore 10000 lekë e lart.  Taksa e solidaritetit për këtë kategori do të mbahet në list pagesat e institucionit apo personit juridik përkatës të 15 ditëshit të parë dhe derdhet menjëherë në llogarinë e degës së tatimeve.


4. Shtetasit shqiptarë që dalin nga portet, aeroportet dhe pikat e kalimit kufitar për çdo dalje në territorin e Republikës së Shqipërisë. Me vjeljen e kësaj takse ngarkohen pikat e kontrollit të policisë kufitare (PKPK) në pikat e kalimit kufitar, në porte dhe  aeroporte. PKPK  janë të detyruar të bëjnë vjeljen e kësaj takse  për çdo shtetas që del nga teritori i Republikës së Shqipërisë. Vjelja e kësaj takse bëhet me anën e biletave  të taksës, të cilat janë letra me vlerë. Këto bileta janë me numër serial. Prodhimi dhe shpërndarja e biletave të taksës bëhet nga Drejtoria e Përgjithshme e Tatimeve . Degët e Tatimeve në rrethe tërheqin në Drejtorinë e Përgjithshme të Tatimeve biletat e taksës me të cilat do të furnizojnë Komisariatet e Policisë në Rrethet përkatëse. Kostua e prodhimit të tyre përballohet nga buxheti i shtetit. Kontrolli i shërbimit të PKPK pajis të gjithë shtetasit shqiptarë që dalin nga territori i Republikës së Shqipërisë me biletën e taksës, e cila duhet të jetë e vulosur me vulën e PKPK , si dhe  të jetë shënuer  emri i shtetasit, Nr. i pasaportës, Nr. e regjistrit, data dhe ora e  kalimit të kufirit. Në dalje vendoset edhe një kontroll i  dytë nga PKPK e cila kontrollon  biletat e taksës. Të gjitha arkëtimet  regjistrohen në një libër të veçantë sipas rendit kronologjik. Ky libër nënshkruhet  për çdo datë nga komandanti ose kryekontrollori i PKPK. Të ardhurat nga kjo taksë derdhen  menjëherë në llogarinë e degës së tatimeve. 

Në fund të çdo muaji inspektori i taksave bën kontrollin dhe rakordimin e biletave të taksës të shitura me regjistrin ku janë regjistruar personat që kanë dalë nga territori i Republikës së Shqipërisë si dhe kontrollon  derdhjet në  buxhet të kësaj  takse.

 
5. Degët e tatimeve  dhe taksave në rrethe, marrin masa  për evidentimin sintetik  dhe analitik të " Taksës së solidaritetit për rendin dhe mbrojtjen". Për këtë qëllim, ato evidentojnë të ardhurat  e kësaj takse, duke u bazuar në " Rregulloren  e administrimit të tatimeve dhe taksave në organet tatimore". Bazuar në klauzolat e kësaj Rregullore, seksioni II " sektori i kontabilitetit"  , do të veprohet si vijon:


Sektorët e kontabilitetit në degët e tatimeve dhe taksave bëjnë evidentimin sintetik ditor të derdhjeve të " Taksës së solidaritetit për rendin dhe mbrojtjen", duke hedhur në librin e bankës në kolonën e taksës së solidaritetit shumën ditore të konfermës bankare që përfaqëson derdhjen  nga subjektet e ndryshme.


Inspektori që mbulon taksat brënda sektorit të kontrollit hap regjistrin (ose kartelat) për çdo  subjekt, objekt i taksës së solidaritetit për rendin dhe mbrojtjen,  duke marrë të gjithë subjektet e regjistruar në sektorin e TVSH dhe subjektet e regjistruar në sektorin e pranimit .


Në pjesën e detyrimeve shënon detyrimin mujor të subjektit për taksën e solidaritetit  sipas ligjit. 


Çdo  ditë  me listë të veçantë dhe të firmosur nga përgjegjësi i sektorit, sektori i kontabilitetit  i përcjell sektorit të kontrollit  listën analitike të derdhjes së "Taksës së solidaritetit për rendin dhe mbrojtjen" sipas subjekteve. Inspektori i taksave i hedh të dhënat e listave në pjesën e derdhjeve të librit (apo kartelave) të çdo subjekti. Në fund të muajit bëhet rakordimi  midis sektorit të kontabilitetit dhe sektorit të kontrollit duke siguruar pasqyrimin e saktë dhe të njëjtë të derdhjeve në të dy sektorët.


Përgjegjësi i sektorit të kontabilitetit, firmos në librin apo përmbledhësen  e kartelave shumat mujore të derdhjeve të pasqyruara. Gjithashtu midis këtyre sektorëve në fund të çdo muaji mbahet proçes verbali përkatës i rakordimit.


Inspektori i taksave të sektorit të kontrollit, për diferencat midis detyrimit sipas ligjit dhe derdhjeve në fakt për çdo subjekt ndërmerr sanksionet ligjore të parashikuara duke kërkuar arkëtimin e "Taksës së solidaritetit për rendin dhe mbrojtjen"  të paderdhur nga subjekti përkatës.


Udhëzimi Nr 3, datë 1.03.1994 "Për sistemin e taksave në Republikën e Shqipërisë", si dhe  udhëzimi Nr. 3/1, datë   4.11.1997 "Për një shtesë në udhëzimin Nr. 3, datë 1.03.1994 " Për sistemin e taksave në Republikën e Shqipërisë" , shfuqizohen   .


Ky udhëzim hyn në fuqi  me hyrjen në fuqi të ligjit Nr. 8435 , datë 28.12.1998  .

ANASTAS ANGJELI

Ministër

U D H E Z I M

Nr. 1 Datë 08.1.2001

Për disa shtesa në udhëzimin Nr. 1, datë 29.1.1999 “Për sistemin e taksave në Republikën e Shqipërisë”


Në zbatim të ligjit nr. 8581, datë 17.2.2000, dhe të ligjit nr.8713, datë 15.12.2000, në udhëzimin nr.1, datë 29.1.1999, “Për sistemin e taksave në Republikën e Shqipërisë” në kapitullin “Dispozita të veçanta” të shtohen pikat 23 dhe 24.

23. “Taksa e shitjes së pasurisë së luajtshmë (automjetet)”


Me vjeljen e kësaj takse ngarkohen zyrat e noterisë. Arkëtimi i saj bëhet në momentin e kryerjes së aktit të shitjes. Shitësi i automjetit përpara se të kryejë aktin e shitjes duhet të paguajë taksën në llogarinë e Degës së Tatimeve ku kryhet akti i shitjes. Kjo taksë llogaritet nga zyrat e noterisë dhe është në masën 2% të vlerës së shitjes të automjetit. Zyra e noterisë mban si dokument justifikues të pagësës së taksës, mandatin origjinal të arkëtimit e cila vërteton pagesën e bërë në llogarinë e organit tatimor përkatës.


Zyrat e noterisë mbajnë një regjistër të veçantë për pagesat e kësaj takse, ku evidentohen: emri i shitësit, emri i blerësit, tipi i automjetit Nr. i shasisë, vlefta e shites së automjetit dhe shuma e taksës së paguar. Këto regjistrime janë objekt i kontrollit nga organet tatimore.

24. “Taksa mbi kalimin e të drejtës së pronësisë për pasuritë e paluajtshme”


Me vjeljen e kësaj takse ngarkohen Zyrat e Regjistrimit të Pasurive të Paluajtshme. Kjo taksë paguhet nga personat fizikë dhe juridikë që kalojnë të drejtën e pronësisë mbi pasurinë e paluajtshme, një personi tjetër. Për shembull një shoqëri ndërtimi që ndërton apartamente banimi, apo objekte të tjera me destinacion prodhimin apo shërbimet, kur të bëjë kalimin e së drejtës së pronësisë për sipërfaqet e këtij pallati personave të tjerë (të cilët mund të jenë persona fizikë, persona juridikë, apo individë) duhet të paguajë taksën sipas masës së përcaktur në ligjin nr. 8713, datë 15.12.2000. Zyrat e regjistrimit të pasurive nuk do të regjistrojnë kalimin e pasurisë së paluajtshme pa u kryer më parë pagesa e taksës.


Në rastet e kalimit të së drejtës së pronësisë së ndërtesave, kur bashkë me të është edhe sipërfaqja e truallit poshtë ndërtesës, taksa paguhet vetëm për sipërfaqen e ndërtesës.


Në rastet e kalimit të së drejtës së pronësisë nga personat fizikë, sipas paragrafit të fundit të nenit 2 të ligjit nr. 8713, datë 15.12.2000, Zyrat e Rregjistrimit të Pasurive të Paluajtshme duhet të kërkojnë nga personi, plotësimin e një  deklarate, me anë të së cilës të deklarohet nën përgjegjësinë e personit, që ai nuk ushtron veprimtari si person fizik në fushën e ndërtimit apo transferimit të pasurive të paluajtshme. Organet tatimore kontrollojnë rast pas rasti vërtetësinë e këtyre deklaratave.


Zyrat e Regjistrimit të Pasurive të Paluajtshme mbajnë si dokument justifikues të pagesës së taksës, mandatin origjinal të pagesës e cila vërteton pagesën e bërë në llogarinë e organit tatimor përkatës.


Zyrat e Regjistrimit të Pasurive të Paluajtshme mbajnë një rregjistër të veçantë për pagesat e kësaj, ku evidentohen: emri i personit që kalon të drejtën e pronësisë, emri i personit që i kalohet e drejta e pronësisë, sipërfaqja, vlefta e shitjes (në rastin e shitjes)  së pasurisë së paluajtshme, deklaratat e personave fizikë dhe shuma e taksës së paguar. Këto regjistrime janë objekt i kontrollit nga organet tatimore.


Përjashtohen nga pagimi i kësaj takse individët të cilët kalojnë të drejtën e pronësisë mbi pasurinë e paluajtshme dhe paguajnë për këtë kalim tatimin mbi të ardhurat personale sipas përcaktimeve të bëra në ligjin nr. 8438, datë 28.1.1998 “Për tatimin mbi të ardhurat”.


Gjithashtu, përjashtohet nga pagimi i kësaj takse edhe Enti Kombëtar i Banesave për të gjitha sipërfaqet e shitura prej tij.


Për Bashkinë e Tiranës masa e taksës është e diferencuar për sipërfaqet e ndërtimit të shitura për biznes dhe për banesa.


Pagesa e taksës llogaritet si vijon:

Për Bashkinë e Tiranës:


Për një banesë me sipërfaqe 100 m2.


100 m2 x 1000 lekë/m2 = 100000 lekë


Për një ambient biznesi me sipërfaqe 100m2


100 m2 x 2000 lekë/m2 = 200000 lekë


Për Bashkitë e kategorisë së parë dhe të dytë masa e taksës është 500 lekë për metër katror për sipërfaqe ndërtimi të shitur, ndërsa për Bashkitë e Kategorisë së tretë dhe të katërt si dhe për të gjithë komunat masa e taksës është 200 lekë për metër katror sipërfaqe ndërtimi të shitur.


Taksa për kalimin e së drejtës së pronësisë mbi pasuri të tjera të paluajtshme si truall apo tokë bujqësore është caktuar në masën 2% të vlerës së shitjes së pasurisë.


Këto pagesa llogariten nga zyrat e Regjistrimit të pasurisë së rrethit ku bëhet regjistrimi i pasurisë dhe derdhet në llogarinë e Degës së Tatimeve të Rrethit ku kryhet veprimi.


Agjentët e taksave të përcaktuar në ligjin nr. 8435, datë 28.12.1998 “Për sitemin e taksave në Republikë e Shqipërisë” si dhe në amendamentet shtesë të këtij ligji, janë të detyruar të derdhin në buxhet taksat brenda datës 30 të muajit në të cilin arkëtohen taksat. Jashtë këtij afati për agjentët tatimorë zbatohen sanksionet e parashikuara në legjislacionin fiskal.


Pagimi i taksës së regjistrimit të përvitshëm të automjeteve dhe taksës së tonazhit për aks duhet të përfundojë brënda datës 31 mars. Mbas kësaj date, në zbatim të ligjeve në fuqi, Policia e Qarkullimit Rrugor dhe Policia Tatimore bëjnë bllokimin e të gjitha mjeteve të cilat qarkullojnë pa paguar taksën, deri në pagimin e këtyre taksave.


Ky udhëzim hyn në fuqi menjëherë.

ANASTAS  ANGJELI

_________________

         MINISTER  

REPUBLIKA E SHQIPëRISë
Ministria e Financave

Dega e Doganës së Rrethit

Nr.serial_____





V E R T E T I M


Vërtetojmë se Z.______banues në qytetin________, shteti______, 

Nr.pasaporte________ka hyrë në territorin e Republikës së Shqipërisë sot 

më datën _______me automjetin______tip______me targë_______.

K R Y E T A R I

 





                                     __________
REPUBLIKA E SHQIPëRISë
Ministria e Financave

Dega e Doganës së Rrethit





Nr.serial





V E R T E T I M

Vërtetojmë se z.________banues në qytetin ______Shteti______ me numër pasaporte____ ka hyrë në territorin e Republikës së Shqipërisë sot më datën _____ me automjetin tip ______me targë_______.  Mbi bazën e shkresës Nr.___ datë____ të degës së tatimeve ky mjet përjashtohet nga pagimi i taksës së qarkullimit të mjeteve të huaja.

K R Y E T A R I

______________

MINISTRIA E PUNEVE TE JASHTME                 MINISTRIA E RENDIT                  

                                                                                            PUBLIK

Nr. 465, Datë 8. 2. 1999


            Nr. 393, Datë 12. 2. 1999

U D H E Z I M

PER 

HYRJEN   E SHTETASVE TE HUAJ NE REPUBLIKEN E SHQIPERISE  DHE VJELJEN E TAKSES  SE HYRJES OSE  TAKSES SE VIZES

Në zbatim të nenit 14 të ligjit Nr. 8435, datë 28.12.1998 " Për sistemin e taksave në Republikën e Shqipërisë".

U D H E Z O J M E:
I. Pagimi i taksës së vizës ose të hyrjes.


1.Nuk paguajnë taksë hyrje të gjithë të huajt, mbajtës të pasaportave diplomatike apo të sherbimit.


Hyjnë në Republikën e Shqipërisë pa vizë dhe pa taksë hyrje shtetasit që udhëtojnë me pasaporta diplomatike ose shërbimi të vëndeve si më poshtë: 

Algjerisë


Greqia

Argjentina


Hollanda

Australia


Hungaria

Austrisë


Irlanda

Belgjika


Italia (vetëm mbajtësit e pasaportave diplomatike)

Britania


Japonia

Bullgaria


Kanadaja

Çekia



Koreja e Jugut

Danimarka


Kroacia

Egjypti


Luksenburgu

Finlanda


Malajzia

Franca


Norvegjia

Gjermania 


Polonia

Portugalia


R.P.Kinës

Rumania


Rusia

San Marino


SH.B.A

Singapor


Sllovakia

Sllovenia


Spanja

Suedia


Turqia

Zelanda e Re

Zvicra

2. Hyjnë në Republikën e Shqipërisë pa vizë, por duke paguar taksë hyrje sipas reciprocitetit,  shtetasit e vendeve si më poshtë. 

Australisë

Gjermanisë

Norvegjia

Austrisë

Greqi


Portugalisë

Zvicër


Hollandë

San Marino




Belgjikës

Irlandës 

SH.B.A

Britani


Italisë


Singapor


Bullgari

Japonisë

Spanjë

Danimarkës

Kanadasë

Suedi

Finlandë

Koreja e Jugut
Turqi



Francë

Luksenburgut           Zelanda e Re

Malajzisë




 3. Marrin vizë në kufi shtetasit e vëndeve si më poshtë:

Arabisë Saudite

Izraelit

Bahreinit

Katarit



Omanit
Egjyptit 


Kuvajtit


Maltës

Emirateve të Bashkuara

Maqedoni

të cilët hyjnë në Republikën e Shqipërisë pasi marrin  vizën e hyrjes në PKPK duke paguar taksën e vizës sipas reciprocitetit.

Shtetasit Maqedonë nuk paguajnë taksë për vizën në hyrje kur janë të pajisur me vizë nga përfaqësitë e R.SH. 

4. Ministria e Jashtme i dërgon  Ministrisë së Rendit Publik,  listën e taksës së vizës dhe të hyrjes. Ministria e Rendit Publik dërgon në PKPK  listën e taksës së vizës ose të  hyrjes. 

5. Fëmijëve të shtetasve të huaj, të pajisur me pasaporta ose dokumenta të tjera të barazvlefshme u merret e njëjta takse, si për të rritur (me përjashtim të rasteve kur udhëtojnë të regjistruar në pasaportën e njërit prej prindërve  ose të kujdestarit legal).

6. Të huajt, shtetas të  shteteve, të cilët nuk figurojnë në pikat 1.2.3 të këtij udhëzimi hyjnë në Republikën e Shqipërisë vetëm kur janë të pajisur paraprakisht me viza nga Përfaqësitë.

 Me termin përfaqësi kuptohet Përfaqësia Diplomatike apo konsullore e Republikës së Shqipërisë  jashtë shtetit. 

II. Përjashtimet nga pagimi i taksës së hyrjes dhe të vizës sipas ligjit Nr.8435, datë 28.12.1998.

Përjashtimet nga pagesa e taksës së hyrjes dhe të vizës të shtetasve janë të përcaktuara në ligjin Nr.8435, datë 28.12.1998 " Për sistemin e taksave në Republikën e Shqipërisë". Institucionet  shtetërore që do të presin shtetas të huaj që janë të përjashtuar nga pagesa e taksës së vizës dhe të hyrjes në territorin e Republikës së Shqipërisë  i konfirmojnë pikave të kalimit të  kufirit, emrat e personave të cilët janë përjashtuar. Konfirmimi për këtë qëllim jepet vetëm nga titullari i institucionit shtetëror.

III. Proçedura e pagimit të taksës së hyrjes dhe të vizës.

Taksa e hyrjes ose taksa e vizës paguhet në dollarë, ose valutë tjetër lirisht të konvertueshme.

Me vjeljen e taksës së hyrjes në territorin e Republikes së Shqipërisë ngarkohen PKPK.  

Me vjeljen e taksës së vizës ngarkohen Përfaqësitë. Në rastet kur viza jepet në kufi  taksa e vizës arkëtohet  nga PKPK mbi bazën e konfirmimit  nga Dega e vizave në Ministrinë e Brendshme. Ky konfirmim duhet të përmbajë:


a) Emrin, mbiemrin e personit përfitues të vizës.


b) Numrin e pasaportës.


c) Shtetësinë e personit përfitues.


d) Numrin e vizës , afatin e përdorimit të saj  brenda 21 ditëve, filluar nga data e lëshimit të konfirmimit  dhe vleftën e pagesës në dollarë USA.

Vjelje e taksës së hyrjes ose të vizës në PKPK  dokumentohet  me mandat arkëtimi, i cili duhet të përmbajë veç shënimeve  standarte edhe shtetësinë e paguesit, numrin rendor të regjistrit të hyrjes  të shtetasve të huaj, llojin e monedhës që derdh i huaji. Mandati i arkëtimit përpilohet nga kontrolli i shërbimit të PKPK, në dy kopje, njërën nga të cilat ia jep qytetarit  të huaj dhe tjetrën e mban vetë. Në dalje të PKPK vendoset  një kontroll i dytë i policisë kufitare që kontrollon nëse është bërë pagesa, apo jo.

Në aeroportin e Rinasit mandat arkëtimi  dhe vjelja e valutës bëhen nga arkëtarja e policisë kufitare.

Për regjistrimin dhe kontrollin e mjeteve monetare  në arkë kontrollori i shërbimit (arkëtarja në ato pika kalimi kufitar ku është vendosur arkëtar) të gjitha mandat arkëtimet  i regjistron në librin e arkës sipas numrit  kronologjik  rritës për sejcilën lloj monedhe. Libri i arkës  nënshkruhet  për çdo datë  nga Komandanti ose kryekontrollori i PKPK.

Të ardhurat e realizuar nga vjelja e taksave derdhen  menjëherë  në llogarinë e Degës së Tatimeve dhe Taksave  në rrethet ku ka PKPK nga kontrolli përkatës ose nga arkëtarja në ato PKPK ku ka arkëtare.

Vjelja e taksës për vizat e lëshuara nga Përfaqësitë  dokumentohet me mandat arkëtimi. Përfaqësitë çdo muaj do të  njoftojnë Ministrinë e Jashtme  për shumën e taksave të vjela. Ministria e Jashtme bën derdhjen e tyre në Degën e thesarit. Dega e Thesarit mbasi bën  rakordimet e nevojshme me Ministrinë e Jashtme, në fund të çdo muaji  shumën e taksave konsullore e derdh në llogarinë e Degës së Tatimeve Tiranë.

Ministria e Jashtme në bazë të reciprocitetit bën ndryshimet e nevojshme dhe për këtë njofton menjëherë Ministrinë e  Financave dhe Ministrinë e Rendit Publik.

Ky udhëzim shfuqizon udhëzimin e përbashkët të Ministrisë së Financave, Ministrisë së Punëve të Jashtme Nr.43, datë 09.01.1996 dhe Ministrisë së Brendshme Nr.377, datë 08.02.1996.

Ky udhëzim hyn në fuqi me hyrjen në fuqi të ligjit Nr.8435, datë 28.12.1998  "Për sistemin e taksave në Republikën e Shqipërisë"





MINISTRI I FINANCAVE





  ANASTAS ANGJELI

MINISTRI  I JASHTEM


          MINISTRI I RENDIT PUBLIK

     PASKAL MILO

              


PETRO KOÇI

REPUBLIKA E SHQIPëRISë

MINISTRIA E PUNËVE TË JASHTME 

Nr. 465/1 Prot

MINISTRIA E FINANCAVE 

MINISTRIA E RENDIT PUBLIK

 Nr. 842/1 Prot

                 
 Nr. 1021/1 Prot

U R D H Ë R

PËR DISA SHTESA E NDRYSHIME NË UDHËZIMIN 

“PËR HYRJEN   E SHTETASVE TË HUAJ NË REPUBLIKËN E SHQIPËRISË  

DHE VJELJEN E TAKSËS  SË HYRJES OSE  TAKSËS SË VIZËS”, ME NR. 842, DATË 22. 02. 1999 TË MINISTRISË SË FINANCAVE, NR. 465, DATË 08.02.1999 I MINISTRISË SË JASHTME DHE NR. 393, DATË 11.01.1999 TË MINISTRISË SË RENDIT PUBLIK


Nisur nga situata emergjente e krijuar për të ndihmuar të ardhurit nga Kosova me ndihma humanitare e asistencë të llojeve të ndryshme;

Nga kërkesa të shumta të institucioneve shtetërore e organizatave të tjera jo qeveritare, për hyrjen në territorin e Republikës së Shqipërisë të Shtetasve të atyre shteteve, ku vendi ynë nuk ka përfaqësi diplomatike e konsullore;


Për ta plotësuar më mirë udhëzimin e tre Ministrive në funksion të zgjidhjes së kërkesave që dalin,

U R D H Ë R O J M Ë:


Në Udhëzimin e Ministrisë të Punëve të Jashtme nr. 465, datë 18. 02. 1999, të Ministrisë së Financave nr. 842, datë 22.01.1999, të Ministrisë së Rendit Publik, nr. 393, datë 11.01,1999 “Për hyrjen e shtetasve të huaj në Republikën e Shqipërisë dhe vjeljen e taksës së hyrjes ose të taksës së vizës”, të bëhen këto ndryshime:

1. Në pikën “3” pas fjalës “reciprocitet” të shtohet : “.. Konfirmimi merret në Zyrën e Pasaportave të Ministrisë së Rendit Publik”.

Pas rreshtit të fundit të paragrafit “3” të shtohet: “.. Për shtetasit maqedonas viza në kufi jepet pa konfirmimin e lëshuar nga Zyra e Pasaportave e Vizave në Ministrinë e Rendit”.


2. Në pikën “6”, pas paragrafit të parë të shtohet :”.. Ndërsa shtetasit e shteteve, ku vendi ynë nuk ka përfaqësi diplomatike apo konsullore mund të hyjnë në Republikën e Shqipërisë duke marrë vizën në kufi e konfirmuar kjo më parë nga Ministria e Rendit kur janë:

a) Anëtarë të delegacioneve qeveritare të ftuara nga pala jonë.

b) Anëtarë të trupit diplomatik dhe familjarët e tyre, specialist për punë në ambasada.

c) Zyrtarë (ushtarakë ose civilë) të shteteve të huaja, të organizatave ndërkombëtare ose të ngarkuar me misione në interes të vendit tonë për probleme shkencore, ekonomike, humanitare, bamirëse, kulturore, fetare e sportive.

Kërkesa për hyrjen e personave të, përmëndur sipas kategorisë “a”, “b”, “c”, bëhet në Ministrinë e Rendit nga institucionet pritëse, duke cilësuar motivin e hyrjes së shtetasit të huaj, gjeneralitetet (emër, mbiemër, viti i lindjes), shtetësia, numri i pasaportës dhe vendi i hyrjes në Republikën e Shqipërisë.

Miratimi bëhet me Urdhër të Ministrit të Rendit Publik. Kur e sheh të arsyeshme, Ministri i Rendit Publik ia kalon këtë kompetencë Drejtorit të Drejtorisë së Rendit Publik që mbulon shqyrtimin e vizave.

Për rastet e shtetasve të huaj, ku vendi ynë ka përfaqësi diplomatike e konsullore dhe nuk kanë marrë vizë atje, kërkesa e tyre dërgohet në Ministrinë e Punëve të Jashtme. Miratimi bëhet me Urdhër të Ministrit të Punëve të Jashtme. Kur e sheh të arsyeshme, Ministri i Punëve të Jashtme ia kalon këtë kompetencë Drejtorit të Drejtorisë Juridike, Konsullore dhe të Traktateve, që mbulon shqyrtimin e vizave. Kjo Drejtori i kalon njoftimin për lëshimin e vizës në kufi Drejtorisë së Rendit Publik, e cila mbulon shqyrtimin e vizave.


Për grupet turistike hyrja bëhet si për shtetas të tjerë duke zbatuar kushtet e reciprocitetit.


Me hyrjen në fuqi të Ligjit nr. 8508, datë 07.07.1999 “Për një ndryshim në Ligjin nr. 8435, datë 28.12.1999 Për sistemin e taksave në Republikën e Shqipërisë” shtetasit e huaj (grupet turistike), që vijnë nëpërmjet shoqërive turistike paguajnë 10 USD për taksën e vizës ose taksës së hyrjes.


4. Me këtë Urdhër të njihen të gjithë punonjësit e atyre strukturave që ngarkohen për zbatimin e tij.


5. Me kontrollin e zbatimit të këtij urdhëri ngarkohen Drejtoria e Policisë së Rendit, Drejtoria e Policisë Kufitare në Ministrinë e Rendit, si dhe Drejtoria Juridike, Konsullore dhe e Traktateve në Ministrinë e Punëve të Jashtme.


6. Ky Urdhër hyn në fuqi menjëherë.

MINISTRI I PUNEVE TE JASHTME

PASKAL MILO

MINISTRI I FINANCAVE                                    MINISTRI I RENDIT PUBLIK

ANASTAS ANGJELI                                                 SPARTAK POÇI

REPUBLIKA E SHQIPëRISe                             REPUBLIKA E SHQIPERISE

        Ministria e Financave

                Ministria e Transportit

        Drejt.Përgj.Tatimeve

                           Drejt.Përgj.Shërb.Trans.Rrugor


Nr. 4234 Prot.



                   Nr. 309 Prot.

U D H E Z I M

Nr. 9, datë 26. 11. 1999

Per

vjeljen e taksËs sË tonazhit pËr aks, taksËs sË regjistrimit tË pËrvitshËm tË automjeteve dhe taksËs pËr pajisjen me dËshmi aftËsie pËr drejtim automjeti


Për zbatimin e ligjit Nr.8435, datë 28.12.1998 "Për sistemin e taksave në Republikën e Shqipërisë", si dhe mbështetur në ligjin Nr.8378, datë 22.7.1998 " Kodi Rrugor i Republikës së Shqiperisë", Ministria e Financave dhe Ministria e Transporteve:

U D H E Z O N:


 Në bazë të ligjit Nr. 8435, datë 28.12.1998 "Për sistemin e taksave në Republikën e Shqipërisë" si dhe në zbatim të pikës 6 të Vendimit të Këshillit të Ministrave, Nr. 343, datë 21. 7.1999 "Per krijimin e Drejtorisë së Përgjithshme të Shërbimeve të Transportit Rrugor", Drejtoria e Përgjithshme e Shërbimeve të Transportit  Rrugor, është agjent tatimor për vjeljen e taksës së regjistrimit të përvitshëm të automjeteve, taksës së tonazhit për aks dhe taksës për pajisjen me dëshmi aftësie për drejtim automjeti. 


Në zbatim të nenit 5 të ligjit Nr.8435, datë 28.12.1998 " Për sistemin e taksave në Republikën e Shqipërisë", taksat e sipërpëmendura derdhen 100% në buxhetin e shtetit (në llogarinë  e Degës së Tatimeve të rrethit përkatës).


Në zbatim të nenit 8 të ligjit Nr.8435, datë 28.12.1998 " Për sistemin e taksave në Republikën e Shqipërisë", agjentët tatimore për vjeljen e taksave përfitojnë një për qindje të caktuar të arkëtimeve nga taksat sipas përcaktimit të bërë në ligjin e sipërpërmendur. Punonjësit e taksave në degët e tatimeve në rrethe bëjnë akt rakordime me punonjësit e degëve të shërbimit të trasportit rrugor në rrethe  për taksat e vjela,  ku përcaktojnë edhe shumën që u takon Degëve të Drejtorisë së Përgjithshme të Shërbimeve të Transportit Rrugor. Ky akt dorëzohet në degën e thesarit të rrethit ku ushtrojnë aktivitetin e vjeljes së taksave.


Kriteret e përdorimit të këtyre shumave janë të përcaktuara në ligj. Drejtuesi i subjektit përcakton punonjësit që merren me vjeljen e taksave të sipërpërmendura. Këta punonjës përgjigjen për vjeljen dhe arkëtimin e taksave sipas ligjit.   


Taksa e regjistrimit të përvitshëm të automjeteve arkëtohet brënda tremujorit të parë të vitit në vazhdim pranë Degës Rajonale të Drejtorisë së Përgjithshme të Shërbimeve të Transportit Rrugor. Kjo degë mbasi kontrollon dokumentacionin e përcakuar nga ana e tij pajis zotëruesin e mjetit me një dokument që vërteton pagesën e taksës. Ky dokument duhet të përmbajë elemente të sigurisë për të shmangur fallsifikimin e tij.


Taksa e tonazhit për aks arkëtohet brënda tremujorit të parë të vitit në vazhdim. Kjo llogaritet sipas lidhjes Nr. 3 të ligjit Nr. 8435 datë 28.12.1998 "Për sistemin e taksave në Republikën e Shqipërisë. Theksojmë se në lidhje është përcaktuar masa e taksës për një aks dhe kjo taksë duhet të shumëzohet me numrin e akseve që ka mjeti. Zotëruesi i mjetit pajiset me një dokument që vërteton pagesën e kësaj takse. Ky dokument duhet të përmbajë elemente të sigurisë për të shmangur fallsifikimin. 


Taksa për pajisjen me dëshmi aftësie për drejtim automjeti arkëtohet nga Degët Rajonale të Drejtorisë së Përgjithshme të Shërbimeve të Transportit Rrugor. Detyrimi i pagimit të kësaj takse lind në momentin  e dhënies së dëshmisë se aftësisë për drejtim automjeti. Shtetasi duhet të pajiset me dokumentin që vërteton pagimin e kësaj takse.


Degët Rajonale të Drejtorisë së Përgjithshme të Shërbimeve të Transportit Rrugor nuk do të bëjnë kolaudimin vjetor të mjeteve në rastet kur zotëruasi i mjetit nuk ka  paguar taksën  e regjistrimit të përvitshëm të automjeteve dhe taksën e tonazhit për aks. 


Drejtoria e Përgjithshme e Shërbimit të Transportit Rrugor dhe Drejtoria e Përgjithshme e Tatimeve duhet të ndjekin në vazhdimësi vjeljen e këtyre taksave duke ushtruar kontrolle të vazhdueshme  në pikat rrugore.


Pikat 3 , 12 dhe 17 të udhëzimit Nr 1 datë 29.1.1999 " Për sistemin e taksave në Republikën e Shqipërisë", shfuqizohen.


Ky udhëzim hyn në fuqi menjëherë.  

       MINISTRI I FINANCAVE
             MINISTRI I TRANSPORTIT


ANASTAS ANGJELI


INGRID SHULI

REPUBLIKA E SHQIPëRISë 

           REPUBLIKA E SHQIPERISE

MINISTRIA E FINANCAVE
       
           MINISTRIA E TRANSPORTIT

Drejtoria e Përgjithshme
          
                     Drejtoria e Përgjithshme e                 
Tatimeve


                      Shërbimeve të Trans. Rrugor

Nr._____Prot.



Nr.1439 Prot.

REPUBLIKA E SHQIPERISE

  MINISTRIA E RENDIT PUBLIK


  Drejtoria e Qarkullimit Rrugor

U D H E Z I M

Nr. 9/1Datë____2000
Për

 një shtesë në udhëzimin Nr.  9, datë 26.11.1999 "Për vjeljen e taksës së tonazhit për aks, taksës së regjistrimit të përvitshëm të automjeteve dhe taksës për pajisjen me dëshmi aftësie për drejtim automjeti"


Për zbatimin e ligjit Nr.8581, datë 17.2.2000 "Për disa shtesa dhe ndryshime në ligjin Nr.8435, datë 28.12.1998  "Për sistemin e taksave në Republikën e Shqipërisë", si dhe mbështetur në ligjin Nr.8378, datë 22.7.1998 "Kodi Rrugor i Republikës së Shqipërise", Ministria e Financave , Ministria e Transporteve dhe Ministria e Rendit Publik:

U D H E Z O N:


 Në bazë të nenit 4 të ligjit Nr. 8581, datë 17.2.2000 "Për disa shtesa dhe ndryshime në ligjin Nr. 8435, datë 28.12.1998 " Për sistemin e taksave në Republikën e Shqipërisë", Drejtoria e Përgjithshme e Shërbimeve të Transportit  Rrugor, është agjent tatimor për vjeljen e taksës së regjistrimit të përvitshëm të automjeteve, taksës së tonazhit për aks dhe takses për pajisjen me dëshmi aftësie për drejtim automjeti. 



Drejtoria e Qarkullimit Rrugor pranë Ministrisë së Rendit Publik, nëpërmjet Degëve të Qarkullimit Rrugor në rrethe  bën kontrollin e vjeljes së taksës së regjistrimit të përvitshëm të automjeteve dhe taksës së tonazhit për aks të automjeteve.


Degët e Qarkullimit Rrugor në rrethe janë të detyruar që të ushtrojnë kontroll të vazhdueshëm për të gjithë mjetet e regjistruara në rrethin e tyre. Vjelja e taksës së tonazhit për aks dhe i taksës së regjistrimit të përvitshëm të automjeteve duhet të përfundojë brenda tremujorit të parë të vitit në vazhdim.   


Në zbatim të nenit 3 të ligjit Nr. 8581, datë 17.2.2000, agjentët tatimore për vjeljen e taksave përfitojnë një për qindje të caktuar të arkëtimeve nga taksat. Punonjësit e taksave në Degët e Tatimeve në rrethe bëjnë akt rakordime me punonjësit e Degëve të Drejtorisë së Përgjithshme të Shërbimit të Trasportit Rrugor në rrethe dhe punonjësit e Degëve të Qarkullimit Rrugor në rrethe për taksat e vjela, ku përcaktojnë edhe shumën që u takon Degëve të Drejtorisë së Përgjithshme të Shërbimeve të Transportit Rrugor dhe Degëve të Qarkullimit Rrugor. Ky akt dorëzohet në Degën e Thesarit të rrethit ku ushtrojnë aktivitetin e vjeljes së taksave, edhe çdo muaj por gjithmonë   brenda vitit kalendarik.


Në zbatim të nenit 13 të ligjit Nr. 8560, datë 22.12.1999 "Për proçedurat tatimore në Republikën e Shqipërisë", Drejtoria e Përgjithshme e Shërbimeve të Transportit Rrugor, si agjentë tatimore e Drejtorisë së Përgjithshme të Tatimeve për vjeljen e taksave, është e detyruar  të llogarisi saktë dhe në mënyrë korekte taksat dhe t'i derdhin në buxhet menjëherë.


Degët e Qarkullimit Rrugor në rrethe  të  ushtrojnë  kontroll të vazhdueshëm për pagimin e taksave.


Drejtoria e Përgjithshme e Tatimeve, Drejtoria e Përgjithshme e Shërbimeve të Transportit Rrugor dhe Drejtoria e Qarkullimit Rrugor, pranë Ministrisë së Rendit Publik të ndjekin në vazhdimësi vjeljen e taksave të sipër përmëndura duke organizuar kontrolle të vazhdueshme në të gjitha akset rrugore.


Ky udhëzim hyn në fuqi në momentin e hyrjes në fuqi të ligjit Nr. 8581, datë 17.02.2000 "Për disa shtesa dhe ndryshime në ligjin Nr. 8435, datë 28.12.1998 "Për sistemin e taksave në Republikën e Shqipërisë".

U D H E Z I M

Nr. 5, Datë 28. 4. 1999

Për

 përjashtimin nga pagimi i taksave të drejtpërdrejta të veteranëve dhe invalidëve të luftës kundër pushtuesve nazifashistë të popullit shqiptar, të invalidëve të punës si dhe të të verbërve.

Në zbatim të nenit 8 të ligjit Nr. 7663, datë 20.1.1993, "Për statusin e invalidit të luftës kundër pushtuesve nazifashistë të popullit shqiptar, të nenit 13 të ligjit Nr. 7874 datë 17.11.1994 "Për statusin e veteranit të luftës kundër pushtuesve nazifashistë të popullit shqiptar", të nenit 6 të ligjit Nr. 7889, datë 14.12.1994 " Për statusin e invalidit ", të nenit 4 të ligjit 8098, datë 28.03.1996 "Për statusin e të verbërve", Ministria e Financave nxjerr këtë:

U D H E Z I M


1. Invalidët dhe veteranët e luftës kundër pushtuesve nazifashistë të popullit shqiptar, invalidët e punës, si dhe të verbërit përjashtohen nga taksat e drejtpërdrejta të parashikuara në ligjin Nr. 8435, datë 28.12.1998" Për sistemin e taksave në Republikën e Shqipërisë".


2. Për efekt përjashtimi , taksa të drejtpërdrejta konsiderohen:


a)  Taksa për sherbimet konsullore.


b)  Taksa e regjistrimit të përvitshëm të automjeteve.


c)  Taksa për përdorimin e aparateve radiotelevizive.


d)  Taksa për përdorimin e aparateve telefonike.


dh) Taksa për regjistrimin në arësimin e lartë.


e)  Taksa për kalimin e kufirit të Republikës së Shqipërisë me avion.


f)  Taksa për pajisjen me pasaportë lundrimi.


g)  Taksa për pajisjen me dëshmi aftësie për drejtim automjeti.


gj) Taksa për pastrimin, largimin dhe kompostimin e mbeturinave.


h)  Taksa për gjueti dhe peshkim amator. 


i) Taksa e solidaritetit për rendin dhe mbrojtjen.  


3. Përjashtimet nga taksat e drejtpërdrejta.


a) Përjashtimi nga taksa për shërbimet konsullore bëhet në rastet e pajisjes së veteranit të punës apo të luftës, invalidit të punës apo të verbërve me pasaportë.

 
b) Përjashtimi nga taksa e regjistrimit të përvitshëm të automjeteve do të bëhet vetëm në rastet kur mjeti është në zotërim të veteranit të luftës, invalidit të luftës apo të punës si dhe personave të verbër.


c) Taksa për përdorimin e aparateve radiotelevizive. Përjashtohen nga pagimi i kësaj takse invalidët e punës dhe të luftës, veteranët  e luftës si dhe personat e verbër kur këto pajisje janë në emrin e tyre.


d) Taksa për përdorimin e aparateve telefonike. Përjashtohen nga pagimi i kësaj takse invalidët e punës dhe të luftës, veteranët e luftës  si dhe personat e verbër, kur abonimi telefonik është në emrin e tyre.


dh) Taksa për regjistrimin në arësimin e lartë. Përjashtohen nga pagimi i kësaj takse invalidët e punës ose personat e verbër në rastet kur dëshirojnë të vazhdojnë arësimin e lartë.


e) Taksa e kalimit të kufirit të Republikës së Shqipërisë me avion. Përjashtohen nga pagimi i kësaj takse invalidët e punës apo të luftës, veteranët e luftës si dhe personat e verbër, kur kalojnë kufirin e Republikës së Shqipërisë me avion.


f) Taksa për pajisjen me pasaportë lundrimi. Përjashtohen nga pagimi i kësaj takse  invalidët e punës apo të luftës, veteranët e luftës si dhe personat e verbër, në rastet e pajisjes me pasaportë lundrimi.


g) Taksa për pajisjen me dëshmi aftësie për drejtim automjeti. Përjashtohen nga pagimi i kësaj takse invalidët e punës apo të luftës, veteranët e luftës si dhe personat e verbër, në rastet e pajisjes me dëshmi aftësie për drejtim automjeti.


gj) Taksa për pastrimin largimin dhe kompostimin e mbeturinave. Përjashtohen nga pagimi i kësaj takse invalidët e punës dhe të luftës, veteranët  e luftës si dhe personat e verbër kur janë kryefamiljarë.


h) Taksë gjuetie dhe peshkimi amator. Përjashtohen nga pagimi i kësaj takse  invalidët e punës a të luftës, veteranet e luftës, a personat e verbër, kur merren me gjueti apo peshkim amator.


i) Taksa për solidaritetin për rendin dhe mbrojtjen. Nuk përjashtohen nga pagimi i kësaj takse, invalidët e punës apo të luftës, veteranët e luftës, apo personat e verbër, kur merren me aktivitet privat (Pikat 1, 2, 3, 4, 5 të lidhjes Nr. 10 të ligjit 8435, datë 28.12.1998 "Për sistemin e taksave në Republikën e Shqipërisë". 


3. Sipas nenit 16/1 të ligjit Nr. 7889 datë 14.12.1994 "Për statusin e invalidit", si dhe të nenit 4 të ligjit 8098, datë 28.3.1996 "Për statusin e të verbërit" kur invalidi i punës dhe personi i verbër ushtrojnë veprimtari private, nuk përjashtohen nga taksat e dretpërdrejta.


4. Përjashtimi nga pagimi i taksave të mësipërme bëhet vetëm kur veprimet bëhen në emër të veteranit të luftës, invalidit të punës a të luftës si dhe të verbërit.


5. Veterani i luftës, invalidi i luftës apo i punës, si dhe personat e verbër duhet të paraqesin pranë agjentit tatimor, librezën e veterani, invalidit të punës apo të luftës, si dhe librezën e të verbërit së bashku me dokumentin që e ka pajisur dega e tatimeve të rrethit për përjashtimin nga këto taksa.


6. Të gjitha përjashtimet do të shënohen në një regjistër të veçantë ku do të jetë shënuar emri, mbemri,  si dhe ekstremet e librezës.

Anastas Angjeli

MINISTER

REPUBLIKA E SHQIPëRISë 

    REPUBLIKA E SHQIPERISE

  MINISTRIA E FINANCAVE
MINISTRIA E PUSHTETIT LOKAL

Nr. 448 Prot. Tiranë, më 1.2.1999         Nr. 373 Prot. Tiranë, më 22.1.1999

U D H E Z I M

Nr. 3, datë 1.2.1999
PER

 ZBATIMIN E LIGJIT Nr. 8435, DATE 28.12.1998 "PER SISTEMIN E TAKSAVE NE REPUBLIKEN E SHQIPERISE"


Për zbatimin e Ligjit nr. 8435, datë 28.12.1998, Ministria e Financave dhe Ministria e Pushtetit Lokal nxjerrin këtë 

U D H E Z I M:

1. Në taksat vendore bëjnë pjesë:

1.1. Taksa e regjistrimit për veprimtari të ndryshme përfshin të gjitha regjistrimet për veprimtari të ndryshme, duke përfshirë edhe regjistrimet e ndërmarrjeve me pjesmarrjen e kapitalit vendas shtetëror e atij të huaj.


Taksa e regjistrimit për veprimtari të ndryshme paguhet vetëm një herë me miratimin e lejes së ushtrimit të veprimtarisë.


Personat fizikë e juridikë shtetërorë dhe private, vendas dhe të huaj paguajnë taksë regjistrimi në shumën 20.000 lekë.


Personat fizikë ambulantë paguajnë taksë regjistrimi 2.000 lekë. Në këto persona përfshihen personat që nuk kanë njësi shitjeje, por ushtrojnë veprimtarinë e tyre në vende të ndryshme të miratuara nga organet vendore, sipas rastit. Këtu nuk hyjnë personat fizikë që ushtrojnë veprimtarinë e tyre në transportin e mallrave dhe të udhëtarëve.


a. Nuk i nënshtrohen detyrimit të regjistrimit të aktivitetit dhe paisjes me leje personat që kryejnë veprimtari me karakter ekonomik shtëpiak si dhe personat që shesin prodhimet e tyre individuale ditore në tregjet e lira të miratuara nga organi përkatës i pushtetit vendor.


b. Pjestarët e familjes, personat që merren në punë me pagë, ndihmësat që marrin pjesë në tregëti, zejtari etj. pamvarësisht nga karakteri i punës që kryejnë, me fillimin e punës shënohen në aktin e lejes së profesionit dhe nuk pajisen me leje të veçantë.


c. Leja është e vlefshme për ushtrimin e aktivitetit për të cilin është lëshuar. Ndalohet dhënia e lejes një personi tjetër.


d. Personat fizikë e juridikë mund të zhvillojnë aktivitetin e tyre në të gjithë territorin e Republikës së Shqipërisë dhe leja e ushtrimit të profesionit do të nxirret vetëm në rrethin ku ka qëndrën (selinë) e tij personi në fjalë, leje e cila është e vlefshme dhe për aktivitetet e ushtruara në rrethet e tjera.


e. Kur ndryshohet lloji i aktivitetit, ose kur personi që ka marrë leje të ushtrimit të aktivitetit ndryshon qëndrën (selinë) e veprimtarisë së tij, largohet me një vendbanim në një rreth tjetër, leja është e vlefshme, por personi është i detyruar të lajmërojë degën e tatimeve të rrethit të ri, e cila bën shënimin përkatës në lejen e ushtrimit të profesionit, duke e regjistruar atë, pasi të ketë marrë njoftimin zyrtar nga dega e tatimeve ku personi ka qënë i regjistruar dhe që ka shlyer detyrimet e mëparshme tatimore.

1.2. Taksa e pastrimit, largimit dhe kompostimit të mbeturinave. Për llogaritjen e kësaj takse, sipas ligjit, caktohen ta bëjnë vetë organet e pushtetit vendor. Këto, në fillim të çdo viti, përgatisin listën e plotë të të gjithë subjektëve që i nënshtrohen kësaj takse, duke caktuar edhe masën e taksës për seicilin subjekt. Listën e plotësuar e dërgojnë pranë degëve të shitjes së energjisë elektrike të rretheve përkatëse brënda datës 15 shkurt të çdo viti. Ndërmarrja e shitjes së energjisë lektrike bën vjeljen e taksës për çdo subjekt brënda tremujorit të parë të vitit dhe shumat e arkëtuara i derdh në degën e thesarit të rrethit për llogari të organit të pushtetit vendor që i ka dërguar listën. Nga shuma e derdhur ndërmarja e shitjes së energjisë elektrike mban 5 për qind të vlerës së derdhur dhe e përdor për nevojat e saj. Ndarjen e shumës prej 5 për qind nga vlera e taksës së derdhur që i takon ndërmarjes së shitjes së energjisë elektrike e bën dega e thesarit, e cila njofton organin përkatës vendor dhe ndërmarjen e shitje për veprimin e kalimit të kësaj shume.

1.3. Taksa e fjetjes në hotel të të huajve. Për llogaritjen e kësaj takse ngarkohen hotelet, pensionet shtetërore apo private. Këto, mbi bazën e netëve të fjetura nga të huajt dhe të dokumentuara në dokumentat dhe regjistrat përkatës, pas rakordimit mujor edhe me organin e pushtetit vendor ose personat e autorizuar prej tij, plotësojnë deklaratën në hotel të të huajve e të likujdimit të taksës dhe shlyejnë shumën e detyrimit në llogari të organit vendor në territorin e të cilit kryejnë aktivitetin e tyre. Mënyra e llogaritjes së taksës së fjetjes në hotel të të huajve bëhet sipas shembullit të mëposhtëm:

Supozojmë që hoteli “X” ka çmimin e fjetjes për një natë 2.000 lekë sipas faturës së dhënë klientit, apo regjistrit të recepsionit.

Atëherë:

A. Kur në çmim është përfshirë edhe mëngjesi (supozojmë 200 lekë)

Llogaritja do të bëhet në këtë mënyrë:

a – Vlefta e plotë e fjetjes (çmimi i fjetjes)


        2.000 lekë

b – Zbritet vlefta e mëngjesit të përfshirë në çmimin e fjetjes           –200 lekë

c – Çmimi i fjetjes pa mëngjesin por me vlerën e TVSH
        1.800 lekë

ç – Pjestohet me numrin e herëve që hyn TVSH në këtë çmimm        : 6 herë

[(20% x 5 + 20%) që eshtë çmimi i fjetjes me TVSH = 6 herë]

d – Vlera e TVSH-së:






300 lekë

e – Çmimi i fjetjes pa vlerën e TVSH-së (“c” – “d”):

        1.500 lekë

ë – Pjestohet me numrin e herëve që hyn në të taksa e fjetjes     :    11 herë

[(10% x 10 + 10%) që është çmimi i fjetjes pa TVSH = 11 herë]

Taksa per fjetjen në hotel të të huajve për një natë del në shumën 136.4 lekë

B. Kur në çmim nuk është përfshirë mëngjesi veprohet duke filluar nga pika “c” e shembullit të mësipërm.

Akt-rakordimi dhe tipi i deklaratës që plotësohet për taksën e fjetjes në hotel të të huajve janë sipas formulave bashkangjitur.

1.4. Taksa e tregut për zënie vendi. Për këtë taksë, në bazë të ligjit ngarkohen organet e pushtetit vendor të bëjnë llogaritjen dhe vjeljen e saj. Këto organe (ose personi i autorizuar prej tyre) përcaktojnë dhe bëjnë vjeljen e taksës mbi bazën e sipërfaqes së territorit të zënë në tregjet e lejuara kundrejt biletës që i dorëzohet personit (subjektit) që është lejuar nga organi përkatës i pushtetit vendor të kryejë veprimtarinë e tij në atë territor. Shuma e mbledhur nga zënia e vendit në tregjet e lejuara derdhet çdo ditë në arkën e organit vendor nga personi i autorizuar nga kryetari i organit përkatës vendor.


Kur zbatohet zënie vendi me karakter të përhershëm (nga 1 muaj deri në 1 vit), organet e pushtetit vendor organizojnë ankandin e hapur me personat (subjektet) që janë të interesuar të kryejnë aktivitet tregtar në territoret e caktuara. Në këto raste si çmim fillestar do të caktohet kuota ditore për tipin e tregut. Fituesit lidhin kontratë me organin përkatës të pushtetit vendor për periudhën që do të kryejnë aktivitetin e tyre në atë treg dhe shlyejnë detyrimin e tyre në fillim të çdo muaji me parapagim pranë atij organi, apo personit të autorizuar nga kryetari i këtij organi vendor.

1.5. Taksa e xhiros për restorante, diskoteka, hotele, kafene, bar-bufe e ëmbëltore. Kjo taksë llogaritet në masën 1 për qind të xhiros vjetore nga kasat regjistruese, libri i xhiros, apo dokumenta të tjera kontabile që mban subjekti tatimpagues, prej organeve tatimore të pushtetit vendor, në territorin e të cilave kryhen këto aktivitete ekonomike biznesi. Subjekteve që i nënshtrohen pagesës së kësaj takse mund t’i vihet kuotë paraprake mbështetur në rezultatin e vitit të kaluar dhe në fund të vitit të bëhet llogaritja e saktë e saj. Në rast se subjekti tatimpagues ka paguar më tepër se vlefta e llogaritur, diferenca plus e paguar kalon për llogari të vitit në vazhdim. Në rast të pamundësisë të llogaritjes së kuotës nga kasat regjistruese, apo në mungesë të dokumentave të tjera kontabile, për shkaqe objektive rezultati nxirret duke u bazuar në deklaratën e xhiros vjetore që bën subjekti në degën e tatimeve, ku ky kryen aktivitetin, në fillim të vitit, në bashkëpunim edhe me degën e tatimeve të rrethit përkatës. Në fund të vitit, me rillogaritjen e masës së detyrimit vjetor për t’u likujduar nga subjektet, që bëhet nga degët e tatimeve të rretheve, për subjektet e biznesit të vogël që kanë xhiron vjetore mbi 2 milionë lekë, bëhet edhe rillogaritja e diferencës së mbetur për taksën e 1 për qindëshit të xhiros.

Për rastet kur subjektet (personat fizikë apo juridikë) kryejnë më shumë se një lloj aktivitet biznesi (në rastet e biznesit të madh), në njërën prej të cilave ushtrohet një nga aktivitetet që i nënshtrohet taksës së 1 për qind të xhiros atëherë për këtë aktivitet llogaritja do të bëhët me masën e plotë të taksës, të bazuar në dokumentat ekonomike e financiare, apo në kasat regjistruese, që disponon subjekti. Në mungesë të tyre për arsye objektive, organet e pushtetit vendor vendosin masën e taksës së xhiros duke u bazuar në rastet analoge të subjekteve tatimpaguese të të njëjtit tip, në bashkëpunim edhe me degët e tatimeve kur kanë të nevojshme një ndihmë të tillë për vlerësimin e xhiros së tatimpaguesit.

Njoftimi për masën e taksës për subjektet që i nënshtrohen taksës së 1 për qindëshit të xhiros (si për kuotat paraprake ashtu edhe për kuotat fikse) i bëhet subjektit brënda tremujorit të parë të çdo viti.

Subjektet janë të detyruar që, me marrjen e njoftimit për masën e detyrimit të bëjnë likujdimin e taksës, çdo tremujor. Por jo më vonë se data 15 e muajit pasardhës.

1.6. Taksa e reklamës. Për caktimin e vlerës së taksës dhe vjeljen e saj ligji ngarkon organet e pushtetit vendor në territorin e të cilave do të vendosen reklamat. Llogaritjet do të bëhen mbi bazën e sipërfaqes dhe kuotës për llojin e reklamave që do të vendosen dhe likujdimi i detyrimit do të bëhet në bazë të kontratave të lidhura midis subjekteve të interesuara për vendosjen e reklamave dhe organit të pushtetit vendor që ka dhënë lejen per vendosjen e tyre. Kontratat lidhen për afate të caktuara kohore dhe likujdimi i detyrimit bëhet me lidhjen e kontratës për një vit. Kur afati i përdorimit të reklamës është për më shumë se një vit, likujdimi bëhet një herë në vit, deri në përfundim të kontratës.

1.7 Taksa e tabelës. Llogaritja dhe vjelja e taksës bëhet nga organet e pushtetit vendor, për të gjitha subjektet fizikë e juridikë, privatë e shtetërorë, vendas e të huaj që kryejnë veprimtarinë e tyre brenda territorit të komunës apo bashkisë. Likujdimi i taksës bëhet menjëherë, në fillim të çdo viti në arkën e organit të pushtetit vendor në territorin e të cilit kryhet aktiviteti, ose i likujdohet peersonit të autorizuar nga kryetari i organit të pushtetit vendor, kundrejt biletës përkatëse të likujdimit të taksës. I cili shumën e vjelë e derdh çdo ditë në arkën e organit të pushtetit vendor që e ka autorizuar.

Në bazë të ligjit, personat fizikë ambulantë janë të përjashtuar nga pagesa e kësaj takse. Të gjithë personat e tjerë që kryejnë aktivitet të çfarëdo lloji të ligjshëm, janë të detyruar të pajisen me tabelë në pjesën e jashtme ballore të njësisë apo të objektit që kanë në përdorim dhe të paguajnë detyrimin e tyre ligjor të taksës së tabelës në masën që e përcakton ligji.

1.8 Taksa për bagëti të therur. Llogaritet dhe vilet nga organet e pushtetit vendor. Therja e bagëtive do të bëhet në thertore të caktuara dhe derdhja e taksës do të bëhet menjëherë në buxhetin e pavarur. Organi i pushtetit vendor cakton mënyrën e likujdimit të kësaj takse, e cila shlyhet kundrejt biletës përkatëse që i lihet subjektit që bën therje, për të vërtetuar likujdimin e taksës. Të gjitha therjet sipas llojit të bagëtive që theren do të mbahen në regjistra të veçantë që kontrollohen nga organi vendor përkatës lokal, ose personi i autorizuar prej këtij organi.

1.9. Taksa për mbajtjen e qenve të lluksit. Kjo taksë do të llogaritet nga organet e pushtetit vendor nëpërmjet sektorit përkatës të veterinarisë (veterinerit) dhe do të derdhet në arkën e organit përkatës të pushtetit vendor një herë në vit me marrjen e çertifikatës përkatëse.

1.10. Taksa e regjistrimit për vendbanimin e ri. Kjo taksë paguhet nga kryefamiljari sapo ai paraqitet për t’u regjistruar në zyrën e gjëndjes civile të organit të pushtetit vendor të vendbanimit të ri. Punonjësi i gjëndjes civile pajis të interesuarin me dokumentin përkatës që vërteton pagesën e kryer prej tij.

1.11. Taksa për parkingun e automjeteve. Për këtë taksë ngarkohen organet e pushtetit vendor të bëjnë llogaritjen dhe vjeljen e saj në vendparkimet e lejuara prej tyre, kundrejt biletës përkatëse që vërteton likujdimin e pagesës së taksës. Shumat e mbledhura derdhen çdo ditë në arkën e organit vendor përkatës nga punonjësi i autorizuar për vjeljen e taksës.

1.12. Taksa e gjuetisë dhe peshkimit amator. Kjo taksë llogaritet dhe vilet nga shoqata e gjuetarëve dhe e peshkatarëve amatorë të rrethit çdo vit me regjistrimin e anëtarëve të saj dhe derdhet në llogarinë e organit vendor përkatës nëpërmjet degës së thesarit, e cila bën ndarjen 95 për qind të shumës së arkëtuar, që ia kalon buxhetit të pavarur të këtij organi të pushtetit vendor dhe 5 për qind që ia kalon shoqatës së gjuetarëve dhe peshkatarëve amatorë për t’u përdorur prej saj.

1.13. Taksa për ndërtime të reja. Kjo taksë llogaritet nga zyrat e urbanistikës në momentin e miratimit të lejes së ndërtimit mbi bazën e projektit të paraqitur dhe duke u bazuar në sipërfaqen e mureve të jashtme të objektit të ndërtimit që do të ngrihet. Kjo taksë likujdohet nga personat që fitojnë lejen e ndërtimit, në buxhetin e pavarur të organit të pushtetit vendor që jep lejen e ndërtimit, në zyrat e caktuara për këtë qëllim, në momentin e marrjes së lejes. Pagesa mund të bëhet edhe drejtpërdrejtë në arkën e pushtetit vendor që ka dhënë lejen e ndërtimit.

2. Në bazë të ligjit në organet e pushtetit vendor përfshihen rrethet, bashkitë dhe komunat që përfitojnë në buxhetin e tyre, sipas këtij ligji, të ardhurat nga vjelja e taksës vendore.

3. Mbështetur në nenin 9 të ligjit, paragrafi i fundit, organet e pushtetit vendor kanë në kompetencë të tyre të caktojnë edhe subjekte të tjera, jashtë atyre të përmendura më sipër, shtetërore apo private, fizikë a juridikë të bëjnë vjeljen e taksave vendore, që ato kanë në kompetencë të drejtpërdrejtë për t’i vjelë. Këtyre subjekteve, që do të shërbejnë si agjentë tatimorë, u lihet deri 11 për qind e shumës së arkëtuar në favor të buxhetit lokal nga taksat që do të vilen prej tyre, duke kryer më parë ankand të hapur për subjektet apo personat e interesuar. Kufiri maksimal për hapjen e ankandit do të shërbejë niveli 11 për qind dhe, pas përcaktimit të agjentit tatimor, organet e pushtetit vendor lidhin kontratë me fituesin e ankandit për vjeljen e taksës vendore.

4. Sipas nenit 12 të ligjit, inspektorët e ngarkuar nga organet e pushtetit vendor për kontrollin dhe vjeljen e taksave, për çdo shkelje të konstatuar sipas nenit 11 të tij, kur nuk përbën vepër penale, kanë të drejtë të vendosin gjobë në masën që parashikon ligji.

5. Sipas nenit 13 të këtij ligji organet e pushtetit vendor kur konstatojnë se subjektet që i nënshtrohen detyrimit të pagesës së taksave vendore nuk shlyejnë këto detyrime komform ligjit dhe nuk i derdhin ato në buxhetin e organeve vendore që i përfitojnë, ato, kanë këto të drejta: 

- Kur nuk paguhet taksa e pastrimit, të pezullojnë veprimtarinë private dhe të vendosin sekuestër të barabartë me vleftën e taksës së papaguar. Kurse për familjet, për personat që janë në marrëdhënie pune, lajmërohet institucioni ku punon kryefamiljari për t’i bërë ndërprerjen e pagës deri në vlerën e plotë të taksës së papaguar.

- Kur nuk paguhet taksa e vendit në tregjet e lira, urdhërohet largimi me forcë i personave që nuk shlyejnë detyrimin.

- Për mos pagimin e taksës së reklamës, tabelës, taksën e regjistrimit të veprimtarive të ndryshme, taksën e 1 për qindëshit të xhiros etj, bëjnë pezullimin e veprimtarisë deri në shlyerjen e detyrimit të papaguar.

- Për mos pagimin e taksës së fjetjes në hotel të të huajve në afat, mbyllet aktiviteti deri në pagesën e detyrimit dhe bëhet sekuestro në masën e plotë të vlerës së papaguar.

- Për mospagimin e taksës për therje bagëtie bëhet sekuestrimi i mishit të therur.

- Për mospagimin e taksës për gjueti e peshkim amator, hiqet leja.

- Për mospagimin e taksës për ndërtime të reja nuk jepet leja e ndërtimit.


Për mallrat e sekuestruara, organet vendore bëjnë shitjen e tyre me ankand për të përfituar vlerën e papaguar të detyrimit tatimor të paderdhur në buxhetin e tyre të pavarur. Organizimi dhe proçedurat bëhen me vendim të këshillit përkatës vendor dhe në përputhje me ligjet në fuqi.


Të ardhurat e përfituara nga ankandi i shitjes së mallrave të sekuestruara derdhen në buxhetin përkatës të organit vendor që ka bërë sekuestrimin e tyre.


6. Këshillat e organeve të pushtetit vendor, mbështetur në nenin 7 të ligjit, mund të lëvizin tarifat e taksave sipas limitive minimale e maksimale të lejuar në përputhje me mundësitë dhe kapacitetet që ato kanë në zbatimin dhe administrimin e mbledhjes së taksave si edhe të kushteve reale. Këto lëvizje nuk mund të bëhen më shumë se një herë në vit.


Gjithashtu, në bazë të ligjit, mbështetur në nenin 4 të tij, këshillat e organeve të pushtetit vendor kanë të drejtë të vendosin taksa me karakter të përkohshëm, kur këtë e kërkon interesi i zhvillimit rajonal dhe i banorëve të territorit që ato kanë nën juridiksionin e tyre. Këshillat e rretheve, përpara se të vendosin një taksë me karakter të përkohshëm, duhet të marrin miratimin edhe të këshillave të organeve të pushtetit vendor që shtrihen brenda territorit të tyre dhe ku do të zbatohet ajo taksë.


Të ardhurat e mbledhura nga taksat me karakter të përkohshëm do të derdhen në buxhetin lokal të organit vendor që i ka vendosur dhe do të përdoren për qëllimin për të cilin ato janë vendosur.


7. Çdo muaj, jo më vonë se data 15, të gjitha organet e pushtetit vendor duhet të paraqesin pranë Ministrisë së Pushtetit Lokal evidencën e të ardhurave të realizuara prej tyre për muajin parardhës e progresiv të rakorduar edhe me degën e thesarit. Këtu do të përfshihen edhe masat ndëshkimore si dhe të ardhurat e përfituara në zbatim të kompetencave që u jep ligji, si edhe çdo lloj tjetër të ardhurash me natyrë jotatimore që derdhen në buxhetin e pavarur.


Të ardhurat e përfituara në buxhetin e pavarur të natyrës tatimore e jo tatimore do të pasqyrohen sipas formularit bashkangjitur.


8. Çdo udhëzim tjetër që bie në kundërshtim me këtë udhëzim shfuqizohet.


9. Ky Udhëzim hyn në fuqi me hyrjen në fuqi të ligjit nr. 8435, datë 28.12.1998.

              PER



                                    PER

      MINISTRINE E FINANCAVE
                         MINISTRINE E PUSHTETIT LOKAL

                      MINISTRI
             
               
                  MINISTRI

Anastas ANGJELI

                                                    Arben DEMETI
LIGJ





Nr. 8437, Datë 28.12.1998 
PER

AKCIZAT NË REPUBLIKËN E SHQIPËRISË

Në mbështetje të neneve 81, 83 pika 1 dhe 155 të Kushtetutës së Republikës së Shqipërisë, me propozimin e Këshillit të Ministrave,

KUVENDI I

REPUBLIKËS   SË   SHQIPËRISË

V E N D O S I :

Neni   1

Akcizat jane tatime mbi një numër të kufizuar mallrash për konsum masiv të brendshëm, pavarësisht nëse prodhohen brënda vendit apo importohen.

Neni   2

Personat juridike a fizike vendas dhe të huaj që i nënshtrohen këtij tatimi, janë prodhuesit dhe importuesit e mallrave të tatueshme me akcizë. 

Neni  3 **

Vlera e akcizës për një pullë për mallrat e veçanta, që tatohen me akcizë, në përqindje janë :

Kapitulli
Kodi




Përqindja          Vlera e Akcizës


N.C.




e Akcizës            për një pullë       

     24    

A. Duhan e prodhime duhani.



24.03               - Duhan për konsum         60



24.02

- Cigare kat. I dhe II
                        11 lekë/paketa





   kat III                                                7 lekë/paketa



24.02.1000
- Puro


                        2.240 lekë/kg


     22


B. Pije alkoolike, alkoole

       

22.03.00
- Birrë


      50

      

24.04

- Verë





- me vlerë deri 300 lekë/litri
          50 lekë litri     





- me vlerë mbi 300 lekë/litri
        150 lekë litri



22.08

- Raki, konjak, uzo, votka, fërnet,




             ponç, likerna , Wiski, campari,




             rum, martini e të tjera alkoolike





- Me vlerë deri 400 lekë/litri
         40 lekë/litri
          





- Me vlerë mbi 400 lekë/litri
       350 lekë/litri

22.07 Alkol etilik jo i denatyruar i

një forcë alkoolike ndaj volumit

prej 80% vol. ose më e lartë,

alkool etilik dhe alkoole të tjera

të denatyruara, të çdo lloj force,

për prodhim pijesh alkoolike
         50 lekë/litri

- 22.8

Alkool etilik jo i denatyruar i një



force alkoolike ndaj volumit prej



më pak se 80% vol., për prodhim



pijesh alkoolike


         50 lekë/litri

     22

22.09,

C. Pije jo alkoolike, freskuese 

   

22.02

     e të tjera


                3.000 lekë/litri


      

22.01

Ç. Ujë mineral natyral,

     



     ujë mineral i gazuar, 

                 


     ujë i imbotiluar 

    5  

       9

09.01

D. Kafe

                                             - Kafe e papjekur                                   33.000 lekë/ton

                                             - Kafe e pjekur e bluar ose jo               78.000 lekë/ton



     27

27.10
         DH. Nënproduktet e naftës





    - Benzinë deri 89.9 oktan      77

                                                - Benzinë 90 oktan e lart           90 





    - Benzinë pa plumb               90 

  





    - Gazoil


  50                 




     


    - Vajguri


  80






    - Valvoline

              50





    - Vajra lubrifikante të të





      gjitha llojeve dhe grasot      50   
 
 






    - Solar, mazut,                         5





    - Koks  nafte

     5

                                       - Të tjera (bitum, toluol, silol,

   squfur, solvent)                 20


      33

33.03.0010
    - Parfume

               50 

      33

33.03.0090
    - Ujra Tualeti

   50
Importimi i çdo lloj nënprodukti nafte që nuk përfshihet në shkronjën "DH",  do të trajtohet me akcizë 90 përqind.

Përjashtohet nga akciza gazi i lëngët për përdorim në popullsi.

 **Personat juridikë a fizikë, vendas dhe të huaj, që importojnë alkool për prodhim pijesh alkoolike, do të deklarojnë në Drejtorinë e Përgjithshme të Tatimeve sasinë e alkoolit që do të importojnë, si dhe do të paraqesin dokumentin për pagesën e akcizës, sipas vlerës së përcaktuar në nenin 1 të këtij ligji.

Neni 3/1**

Inportuesit, prodhuesit dhe tregtarët me shumicë të mallrave me akcizë,regjistrohen si tregtare të mallrave me akcizë në organet tatimore.

Neni  4 **

Për mallrat  e prodhuara në vend, akciza e të cilave paguhet me përqindje, llogaritja bëhet në bazë të çmimit para tatimit.

**Për birrën e prodhuar në vend, llogaritja e akcizës bëhet duke zbatuar mbi sasinë e birrës së prodhuar dhe të deklaruar, përqindjen e përcaktuar në nenin 3 të ligjit “Për akcizat në Republikën e Shqipërisë”. Sasia e birrës së deklaruar korrigjohet në rritje, në përpjestim të barabartë me masën e tejkalimit të kufirit teknik maksimal të lejueshëm të rrezes së maltos së përdorur mbi 20 kg për çdo 100 litra birrë të prodhuar.

Tatimpaguesit e regjistruar për prodhimin e birrës ose për importimin dhe tregtimin maltos, si lëndë e parë për prodhimin e birrës, detyrohen të paguajnë 294 lekë akcizë për kilogram malto të llogaritur në rastet e shitjes së maltos personave të paregjistruar për prodhimin e birrës ose të përdorimit të saj për qëllime të tjera.

Për mallrat e importuara, akciza e të cilave paguhet me përqindje, llogaritja e akcizës bëhet në bazë të vlerës doganore plus taksën doganore.

Neni  5

Akciza  derdhet ne buxhetin e shtetit:

a)** për mallrat e prodhuara në vend, kur detyrimi nuk paguhet nëpërmjet blerjes së pullës fiskale, akciza llogaritet në çastin e levizjes së mallrave nga vendi i prodhimit, dhe deklarohet e paguhet për periudhën 1 – 15 të muajit Brenda datës 20 të muajit, ndërsa për periudhën 16 – 31 të muajit deri më datën 5 të muajit pasardhës.

b) për mallrat e importuara, në çastin e pagesës së detyrimit të akcizës e taksës doganore në doganë, me përjashtim të rastit të mallrave akciza e të cilave paguhet me pullën fiskale.

c) për prodhimet, akciza e të cilave paguhet me pullë fiskale, në çastin e blerjes së pullave nga subjektet që kanë bërë kërkesë.

Neni  6

Në rastin e eksportimit të mallrave të parashikuara në nenin 3 nuk llogaritet akcizë dhe nuk jepet asnjë rimbursim.

Neni  7

Akciza paguhet për importimin dhe prodhimin Brenda vendit të mallrave që i nënshtrohen akcizës. Akciza paguhet gjithashtu edhe për mallrat e prodhuara në vend, të cilat prodhohen me lëndë të para të importuara, që i nënshtrohen akcizës në rastin e importimit.

Importuesit, prodhuesit dhe tregtarët me shumicë të mallrave, që i nënshtrohen akcizës, për të gjithë shitjet që kryejnë, detyrohen të identifikojnë në faturat tatimore të shitjes emrin, NIPT-in dhe kodin fiskal të tatimpaguesit blerës.

Neni  8

Prodhuesit e importuesit e mallrave që tatohen me akcizë dhe organet doganore detyrohen  të mbajnë llogari të veçantë, të plotësojnë dhe të dërgojnë në organet tatimore deklaratën periodike mujore për akcizat e realizuara e të derdhura brënda datës 10 të muajit pasardhës, si dhe çdo informacion tjetër të kërkuar nga Ministria e Financave.

Neni  9

Quhen shkelje të këtij ligji :

1. Fshehja e fallsifikimi i të dhënave dhe i dokumentave bazë për llogaritjen e akcizave.
2. Mbajtja e gabuar e llogarive kontabël për akcizat.

3. Derdhja me vonesë e akcizave në buxhetin e shtetit.

4. Mosparaqitja ne kohë e deklaratës periodike mujore për akcizat e   realizuara.

5.**Importimi, prodhimi, ruajtja, livrimi ose shitja e mallrave, akciza e të cilave paguhet nëpërmjet pullave fiskale, pa blerë këto pulla.

6.** Importimi, prodhimi, ruajtja, lëvrimi ose shitja e mallrave të tatueshme me akcizë, pa u regjistruar në organet tatimore.

7.** Importimi, prodhimi, ruajtja, lëvrimi ose shitja e mallrave të tatueshme me akcizë, duke njohur që akciza mbi këto mallra nuk ka qënë paguar.

Neni  10 **

Shkeljet e parashikuara në nenin 9 të këtij ligji, kur nuk përbëjnë vepër penale, formojnë kundërvajtje administrative dhe dënohen me gjobë si vijon :

- Fshehja dhe fallsifikimi i akcizave, përveç detyrimit të pagimit të akcizës, dënohet edhe me një gjobë të barabartë me shumën e kësaj akcize. 

- Mbajtja e gabuar e llogarive, dënohet me gjobë nga 5000 (pesë mijë)  deri në 10000 (dhjetë mijë) lekë.

- Për derdhjen me vonesë të akcizave në buxhetin e shtetit paguhen interesa për pagesë të vonuar, në përputhje me ligjin nr. 8560, datë 22.12.1999 “Për Proçedurat Tatimore në Republikën e Shqipërisë”.

- Mosparaqitja në kohë e deklaratës periodike mujore për akcizat e realizuara dënohet me gjobë 6000 (gjashtë mijë) deri në 8000 (tetë mijë) lekë.

**- Importimi, prodhimi, ruajtja, livrimi ose shitja e mallrave, pa pullat fiskale, në rastin kur akciza e tyre paguhet nëpërmjet pullave fiskale, përveç pagimit të shumës së akcizës që lidhet me sasinë e mallit pa pullë fiskale, dënohet edhe me konfiskimin e tyre.

**- Importimi, prodhimi, ruajtja, livrimi ose shitja e mallrave të tatueshme me akcizë, pa u regjistruar në organet tatimore, përveç pagimit të shumës së akcizës që duhej paguar, dënohet edhe me konfiskimin e tyre.

**- Mbajtja me qëllim shitjeje ose konsumi, e mallrave që I nënshtrohen akcizës, duke ditur që akciza mbi këto mallra nuk ka qënë paguar, përveç pagimit të shumës së akcizës që lidhet me sasinë e mallit pa pullë fiskale, dënohet edhe me konfiskimin e tyre.

Proçedurat e ankimit dhe të ekzekutimit të masës administrative bëhen në përputhje me ligjin nr. 8560, datë 22.12.1999 “Për proçedurat tatimore në Republikën e Shqipërisë”.

Neni  11

Ngarkohen Ministria e Financave dhe Banka e Shqipërisë të marrin masa për prodhimin e pullave për artikujt e duhanit dhe të pijeve alkoolike.

Neni 11/1 **

Nga sasia e pullave fiskale të tërhequra nga tatimpaguesi (prodhues dhe importues cigaresh), 0.5 për qind e saj pranohet si pullë fiskale e dëmtuar dhe hedhurinë.

Kjo sasi pullash fiskale, të dëmtuara brënda vitit kalendarik do të zëvëndësohet me pulla të reja fiskale dhe subjekti është i detyruar të paguajë vetëm vlerën e vetë pullës.

Neni 11/2 **

Ministria e Financave dhe Ministria e Bujqësisë dhe Ushqimit përcaktojnë kategorinë për çdo lloj cigareje.

Neni  12

Ligji Nr. 8348, datë 20.5.1998 "Për akcizat në Republikën e Shqipërisë",  shfuqizohet.

Neni  13

Ngarkohet Ministria e Financave për nxjerrjen e akteve nënligjore, në bazë dhe për zbatim të këtij ligji.

Neni 13/1**

Për firot, që ndodhin gjatë proçesit të përpunimit dhe prodhimit të produkteve, zbritja lejohet në kufijtë e firove teknikisht të pranueshme, të përcaktuara nga Ministra e Financave dhe ministria përkatëse.

Neni  14

Ky ligj hyn në fuqi 15 ditë pas botimit në Fletoren Zyrtare.







Kryetari i Kuvendit Popullor






    Skënder   GJINUSHI

** = Ndryshimet e bëra me ligjet: 

1. Nr. 8507, datë    7. 7. 1999,  2. Nr. 8595, datë 6. 4. 2000, 3. Nr. 8716, datë  15.12.2000,

4. Nr. 8807, datë  17. 5. 2001, Nr. 8848, datë 19.12.2001

U D H Ë Z I M

Nr. 1, datë 11.02. 2002

PËR

AKCIZAT NË REPUBLIKËN E SHQIPËRISË

Në mbështetje të nenit 11 dhe 13 të ligjit nr. 8437, datë 28.12.1998  "Për akcizat në Republikën e Shqipërisë",   Ministria e Financave nxjerr këtë,






U D H E Z I M :

Prodhuesit dhe importuesit e mallrave të tatueshme me akcizë janë personat fizikë a juridikë vendas dhe të huaj që i nënshtrohen këtij tatimi mbi një numër të kufizuar mallrash për konsum masiv të brendshëm.

Në zbatim të nenit 3, pika "B", të ligjit për artikujt "vere" dhe "konjak, uzo, votka, fërnet, ponç, likerna, wiski, campari, rum, martini dhe pije të tjera alkoolike" me fjalën "vlerë" do të  kuptohet ;  


- për prodhimin e vendit,  çmimi para tatimit .


- për importin, vlera doganore (përcaktuar mbi bazën e ligjit Nr.     

              8449, datë 27.01.1999,  "Kodi Doganor i Republikës së Shqipërisë").

Në importet e artikujve  "konjak, uzo, votka, fërnet, ponç, likerna, wiski, campari, rum, martini dhe pije te tjera alkoolike" subjektet importuese  kanë deklaruar  vlerën e tyre doganore nën 400 lekë për litër dhe kanë blerë pulla akcize (në Drejtorinë e Përgjithshme të Tatimeve) me vlerë 40 lekë për litër, ndërsa në momentin e zhdoganimit vlera doganore e llogaritur e ketyre mallrave rezulton më e lartë se 400 lekë për litër, në këtë rast, Degët e Doganave nuk do të kryejnë zhdoganimin e tyre deri në momentin e pagesës së diferencës  së akcizës (nga 40 në 350 lekë për litër) nga subjekti. Kjo pagesë në Bankën e Kursimeve do të konfirmohet nga Dega e Tatimeve ku është kaluar dhe pagesa e parë (sipas kapitullit IV, pika 1).

Edhe për artikullin "Verë", do të veprohet si më sipër.

Për alkoolin e importit, subjekti do të deklarojë pranë Drejtorisë së Përgjithshme të Tatimeve sasinë e alkoolit që do të importojë dhe njëkohësisht të paraqëse dokumentin e pagesës së akcizës të alkoolit (50 lekë për litër). Drejtoria e Përgjithshme e Doganave, nuk do të kryejë zhdoganimin e alkoolit të importuar nga subjekti pa konfirmimin e Drejtorisë së Përgjithshme të Tatimeve për pagesën e akcizës.

Në zbatim të nenit 3/1 të Ligjit, organet tatimore në rrethe do të regjistrojnë të gjithë importuesit, prodhuesit dhe tregtarët me shumicë të mallrave me akcizë. Për këtë qëllim, ato kërkojnë që çdo tatimpagues, i cili importon, prodhon apo tregëton me shumicë mallra akcizë, të regjistrohen për akcizën. Për këtë qëllim, tatimpaguesit ekzistues janë të detyruar që të plotësojnë dhe të paraqesin brenda datës 31 janar të çdo viti formularin përkatës, forma dhe përmbatja e të cilit është bashkëngjitur këtij Udhëzimi. Me plotësimin e këtij formulari dhe paraqitjen e tij në degën e tatimeve në rreth, tatimpaguesi quhet i regjistruar për akcizën. Tatimpaguesit që regjistrohen të rinj gjatë periudhës në vazhdim, nëqoftëse do të kryejnë aktivitet në fushën e importimit, prodhimit apo tregëtimit me shumicë të mallrave të akcizueshme, janë të detyruar gjithashtu që brenda 30 ditësh nga fillimi i aktivitetit të plotesojne dhe te paraqesin formularin perkatës. Një kopje e çdo formulari, dergohet nga dega e tatimeve ne rreth ne Drejtorine e Pergjithshme te Tatimeve, brenda 30 diteve nga dita e plotesimit dhe e paraqitjes se tij nga tatimpaguesi.

Mosregjistrimi në organet tatimore i tatimpaguesve, aktiviteti i të cilëve ka të bëje me importimin, prodhimin, ruajtjen apo tregtimin me shumicë të mallrave që tatohen me akcizë, në zbatim të nenit 10 të Ligjit, është shkelje dhe përveç pagimit të shumës së akcizës që duhet paguar dënohet edhe me konfiskimin e mallrave të tatueshme me akcizë.

Në zbatim të paragrafit të dytë dhe të tretë të nenit 4 të Ligjit, tatimpaguesit prodhues të birrës janë të detyruar të deklarojnë dhe të paguajnë akcizë për të gjithë sasinë e birrës të prodhuar në fakt. Organet tatimore kontrollojnë në vazhdimësi vërtetësinë e deklarimit të sasisë së birrës së prodhuar. Për këtë, ato marrin parasysh konsumin e maltos si lëndë e parë për prodhimin e birrës sipas kushtit teknik në bazë të të cilit me çdo kilogram malto të konsumuar prodhohen 5 litra birrë. Në rastin kur, nga kontrolli tatimor rezulton se sasia e birrës së prodhuar për çdo kilogram malto të konsumuar është më e vogël se 5 litra, organet tatimore korigjojnë në rritje sasinë e deklaruar të birrës.

Të gjithë tatimpaguesit, tregtues me shumicë të maltos janë të detyruar të shesin malto vetëm për tatimpagues të regjistruar si prodhues birre duke shënuar në faturën e shitjes së maltos të dhëna të hollësishme për blerësin prodhues birre, si emrin dhe mbiemrin e tij, numrin e pasaportës, emrin tregëtar të tatimpaguesit blerës, NIPT dhe kodin fiskal të tij, adresën, etj. Ato nuk lejohen të shesin malto për individë që nuk janë të regjistruar në organet tatimore si prodhues birre (pasi malto nuk konsumohet nga individët apo nga tatimpagues të tjerë) apo për persona që nuk japin apo nuk kanë të dhënat identifikuese të përcaktuara si më sipër. Tatimpaguesit, tregtues me shumicë të maltos, të cilët nuk veprojnë si më sipër, detyrohen të paguajnë 294 lekë akcizë për çdo kilogram malto të shitur për persona të paregjistruar si prodhues birre, apo për persona që nuk japin të dhënat e kërkuara identifikuese.      

Në zbatim të nenit 4, paragrafi i fundit i Ligjit, për mallrat e importuara përmendur në nenin 3 të ligjit, akciza e të cilave është në përqindje, llogaritja e akcizës bëhet në bazë të vlerës doganore plus taksën doganore.

Në zbatim të gërmës “a” të nenit 5 të Ligjit, për mallrat e prodhuara në vend që tatohen me akcizë dhe akciza e të cilave nuk paguhet nëpërmjet blerjes së pullës fiskale, akciza llogaritet në çastin e levizjes së mallrave nga vendi i prodhimit. Kjo do të thotë se akciza llogaritet në momentin që malli del jashtë vendit të prodhimit, pavarësisht nga fakti nëse ai shkon për shitje apo, për zhvendosje jashtë vendit të prodhimit si në magazinë, dyqan, etj. pa kaluar ne shitje. Akciza e llogaritur si më sipër, deklarohet dhe paguhet, për periudhën 1 deri më 15 të muajit brenda datës 20 të po atij muaji, ndërsa për periudhën 16 deri më 31 të muajit, brenda datës datës 5 të muajit pasardhës.  

Për artikujt e duhanit dhe pijeve alkoolike të destinuara për eksport ndalohet aplikimi i pullave fiskale dhe  asnjë rimbursim nuk jepet në të tilla raste.

Në zbatim të nenit 7 të Ligjit, akciza paguhet edhe për mallra të akcizueshme të prodhuara në vend me lëndë të para të importuara dhe të akcizueshme në import. Kjo do të thotë se, akcizës i nënshtrohen edhe prodhime të tilla si pijet alkolike të të gjitha llojeve, të prodhuara në vend me alkol industrial të importuar, për të cilin është paguar akcizë në momentin e importimit.

Pullat  fiskale të artikujve të duhanit dhe të pijeve alkoolike janë letra me vlerë të ruajtjes së rreptë dhe monopol i shtetit , dhe  për ruajtjen e administrimin e tyre zbatohen dispozitat ligjore në fuqi si dhe Vendimi i Këshillit të Ministrave Nr. 309, datë 15.7.1987 "Për përgatitjen, ruajtjen dhe shpërndarjen e dokumenteve që i nënshtrohen kontrollit të rreptë".

Personat fizikë dhe juridikë që zhvillojnë  veprimtarinë e prodhimit, importimit, magazinimit apo hedhin në qarkullim ne Republikën e Shqipërisë artikuj të duhanit e të pijeve alkoolike janë të detyruar të vendosin pullën fiskale të Ministrisë së Financave nën letrën e tejdukshme  të  çdo pakete cigareje dhe mbi  kapak të çdo shisheje me pije alkoolike apo amballazhim  tjetër të pijeve alkoolike. 

Artikujt e duhanit dhe pijeve alkoolike, në të cilat do të vendosen pullat fiskale të Ministrisë së Financave, janë sipas listës bashkëngjitur këtij udhëzimi.


I. Për prodhimin e pullave fiskale

1- Drejtoria e Përgjithshme e Tatimeve  përcakton nevojat vjetore për pulla fiskale të ndara sipas kategorive të cigareve, puros dhe pijeve alkoolike, sipas llojit dhe litrazhit përkatës dhe në zbatim të dispozitave ligjore në fuqi  lidh kontratën  me Bankën e Shqipërisë  për prodhimin e pullave fiskale. 

2- Emetimi i pullave fiskale bëhet nga Ministria e Financave sipas konfigurimit dhe ngjyrës së miratuar më parë prej saj. Për këtë, kontrata midis dy institucioneve shoqërohet me aneksin përkatës, ku përveç konfigurimit dhe ngjyrës së miratuar, jepen edhe elementet e sigurisë së letrës. Këto elemente dhe mënyrat e kontrollit të tyre, Drejtoria e Përgjithshme e Tatimeve ja bën të njohura me shkrim në një material sekret Degëve të Tatimeve e Doganave në rrethe.

3- Pullat prodhohen nga Banka e Shqipërisë dhe ruhen e shpërndahen në ambientet e saj sipas proçedurës së përcaktuar në kapitullin III, pika 4 e këtij udhëzimi.


II. Kontrolli i elementeve të sigurisë të pullave.

1- Ngarkohet Drejtoria e Përgjithshme e Tatimeve dhe Drejtoria e Përgjithshme e Doganave të sigurojnë menjëherë paisjet e nevojshme (dedektore ultravioletë) për kontrollin e elementeve sekret të sigurisë së pullave.

2- Urdhërohen Policia Tatimore e Drejtorisë së Përgjithshme të Tatimeve dhe Departamenti Operativ Hetimor i Drejtorisë së Përgjithshme të Doganave, të zbatojnë dispozitat ligjore në fuqi për konfiskimin e të gjitha artikujve të duhanit dhe pijeve alkoolike të papullosura që importohen, prodhohen, tregtohen dhe qarkullojnë pa pullë. Çdo inspektor në Policinë Tatimore dhe Departamentin Operativ Hetimor, të instruktohet me hollësi rreth elementeve të sigurisë të pullës dhe mënyrës së kontrollit të tyre.    

III. Furnizimi i pullave

1. Kërkesa për blerje pullash nga subjekti paraqitet dhe depozitohet në Drejtorinë e Përgjithshme të Tatimeve  shoqëruar me këtë dokumentacion:

· Vendimin e regjistrimit në gjykatë të subjektit.

· Çertifikatën e regjistrimit në organin tatimor të rrethit ku ushtron veprimtarinë prodhuese a tregtare si dhe NIPT-in përkatës të regjistrimit në TVSH.

· Vërtetimin nga Dega e Tatimeve për pagesën e detyrimeve tatimore ndaj shtetit deri në datën e paraqitjes së kërkesës, si dhe një herë në tre muaj vërtetim nga Drejtoria e Përgjithshme e Doganave për shlyerjen e detyrimeve në doganë.

· Kontratën (të noterizuar) me firmën prodhuese ose tregtare të cigareve apo pijeve alkoolike.

2. Për dokumentet e mësipërme, nga Drejtoria e Përgjithshme e Tatimeve, hapet  dosje e veçantë për çdo subjekt me numër rendor dhe  të protokolluara konform rregullave.

3. Subjekti që kërkon të blejë pulla fiskale do të paraqitet në Drejtorinë e Përgjithshme të Tatimeve ku do të dorëzojë një kërkesë me shkrim lidhur me nevojat mujore dhe vjetore për pulla. Për çdo tërheqje të veçantë subjekti do të njoftojë me shkrim të paktën 3 ditë përpara.

4. Punonjësi i Drejtorisë së Përgjithshme të Tatimeve i ngarkuar me mbajtjen e dosjeve dhe regjistrave përkatës si dhe magazinieri, shoqëruar me dy policë tatimor, pasi kanë njoftuar më parë sektorin përkatës në Bankën e Shqipërisë, furnizohen me sasinë e pullave të kërkuara nga subjekti. Pullat tërhiqen brenda ditës së furnizimit nga presidenti i firmës ose personi i autorizuar prej tij me prokurë. Për furnizimin  pasardhës me pulla fiskale, subjekti të deklarojë për gjendjen e pullave të furnizimit paraardhës .

Me tërheqjen e pullave përpilohen dokumentet e mëposhtëme:

· Fletë dalje nga Banka e Shqipërisë për Drejtorinë e Përgjithshme të Tatimeve me çmimin e vendosur në kontratë.

· Mandatarkëtimi nga Drejtoria e Përgjithshme e Tatimeve dhe mandatpagesë për subjektin, me çmimin e miratuar nga Ministri i Financave.


 IV.  Pagesa e akcizës

1. Pagesa e akcizës bëhet vetëm pranë Bankës së Kursimeve të Shqipërisë  dhe një kopje e urdhër xhirimit a mandat arkëtimit perkatës, depozitohet pranë Drejtorisë së Përgjithshme të Tatimeve të paktën 3 ditë përpara. Kopjet e urdhër xhirimit a mandat arkëtimit duhet të kenë shënimin e mëposhtëm nga Dega përkatëse e Tatimeve: "Vërtetojmë kryerjen e pageses". Ky shenim pasohet nga firma e Kryetarit te Deges se Tatimeve dhe vula e Degës së Tatimeve. Me tërheqjen e ekstratit bankar, Dega e Tatimeve bën brenda ditës kontabilizimin përkatës në llogarinë e akcizës.
 

2. Në nenin 3 të ligjit Nr. 8437, datë 28.12.1998 "Për akcizat në Republikën e Shqipërisë", shkronja A, për cigaret e kategorisë së parë, të dytë e të tretë, vlera e akcizës është për paketë (me 20 cigare paketa, sipas standartit shtetëror STASH 1456-88) . Pra vlera e akcizës e parapaguar është përcaktuar për një paketë  që përmban 20 cigare. Për paketat që përmbajnë më tepër se 20 cigare bëhen llogaritjet përkatëse për pagesën e akcizës. Kështu psh, për paketat e kategorisë së dytë  të importit me 25 cigare vlera e akcizës për një pullë rezulton 13.75 lekë (25 cigare x 11 lekë : 20 cigare). Kështu do të veprohet për çdo lloj pakete e cila ka më shumë ose më pak se 20 cigare.


 V. Mardhëniet me Doganën

1. Për çdo tërheqje të pullave, Drejtoria e Përgjithshme e Tatimeve njofton me shkrim Drejtorinë e Përgjithshme të Doganave dhe i komunikon emrin tregtar të shoqërisë, sasinë dhe llojin e pullave të blera, shumën e akcizës së paguar për to, datën dhe numrin përkatës të çertifikatës tatimore dhe NIPT-it. Nga ana e saj, Drejtoria e Përgjithshme e Doganave brenda ditës së marrjes së shkresës për blerjen e pullave nga subjekti, njofton degët e saj në rrethe të cilat regjistrojnë, në regjistra të veçantë, të dhënat e deklaratës së eksportit të pullave e më tej të mallit të pullosur.

2. Drejtoria e Përgjithshme e Doganave për subjektin që importon cigare, puro dhe pije alkoolike  me pullë fiskale do të bëjë verifikimin, me të dhënat e marra nga Drejtoria e Përgjithshme e Tatimeve, që lloji e sasia e mallit të importuar përputhet me llojin e sasinë e mallit për të cilin subjekti ka paguar akcizë.

3. Drejtoria e Përgjithshme e Doganave përpara se të llogarisë Tatimin mbi Vlerën e Shtuar do të saktësojë shumën e akcizës së paguar me blerjen e pullës, për ta vendosur në deklaratën doganore, siç është vepruar deri më sot.

4. Drejtoria e Përgjithshme e Doganave çdo muaj të dërgojë  në Drejtorinë e Përgjithshme të Tatimeve sasitë e zhdoganuara sipas llojeve të cigareve dhe të pijeve alkoolike, datën e zhdoganimit, për kryerjen e rakordimeve me sasitë e pullave të tërhequra për import nga subjektet.


VI. Rakordimi me subjektet.

1. Në fund të vitit kalendarik, Drejtoria e Përgjithshme e Tatimeve  nëpërmjet  organeve  të saj tatimore bën bilancin nëpërmjet rakordimit me subjektet lidhur me përdorimin e pullave, shlyerjen e detyrimeve të tjera fiskale si dhe  inventarin e pullave (gjendje në Shqipëri apo tek prodhuesi) dhe mallit të pullosur gjendje. Për cigaret, në fund  të vitit kalendarik , mbas plotësimit të saktë të të dhënave të mësipërme, nëpërmjet akt rakordimit të paraqitur pranë Drejtorisë së Përgjithshme të Tatimeve,  subjekteve do t’i jepet 0.5 përqind e pullave të tërhequra, si pullë fiskale e dëmtuar dhe hedhurinë. 

2. Të gjithë subjektet importues të artikujve të duhanit dhe të pijeve alkoolike  për sasinë e pullave që do të eksportojnë  të kenë deklaratën  doganore të eksportit të pullave . Me kryerjen e rakordimit ndërmjet tyre dhe Degëve të Tatimeve në çdo tremujor, subjektet  të deklarojnë sasinë e pullave tek importuesi dhe adresën  e  plotë të firmës prodhuese si dhe të paraqesin një kopje të deklaratës doganore të eksportit të pullave.  

Drejtoria e Përgjithshme e Tatimeve çdo muaj të përpunojë në mënyrë të kompjuterizuar të dhënat dhe të nxjerrë evidencë mujore për sasinë e pullave të blera, subjektet përkatëse dhe akcizën e paguar.

Ky udhëzim hyn në fuqi  menjëherë.               
.

                                  



    M I N I S T R I








  Anastas  ANGJELI

ARTIKUJT E DUHANIT DHE PIJEVE ALKOOLIKE NË TË CILAT DO  TË VENDOSET PULLË FISKALE


I.  Duhanet


    1. Cigare


    2. Puro


    3. Duhan kaush

           II. Pijet alkoolike


    1.Verë dhe shampanjë


    2. Raki


    3. Vodka


    4. Konjak


    5. Uzo

    6. Fërnet


    7. Ponç


    8. Wiski


    9. Xhin


  10. Rum


  11. Martini


  12. Campari


  13. Të gjithë llojet e likernave


  14. Të tjera pije alkoolike të pashënuara sipër.

V.0. Mbyllet me numërin 14 (katërmbëdhjet).

Dega e Tatimeve dhe Taksave të Rrethit__________

1. Emri i firmës__________________

2. Adresa :

a-Selia______________________________________________

b-Vendi/Vendet, ku ushtrohet veprimtaria ekonomike_________

    __________________________________________________

3. Pronari, përfaqësuesi ligjor i prokuruar ose personi kontaktit i 

Prokuruar (Emër, mbiemër)____________________ 

4. Numri i telefonit_______________

5. Numri NIPT-it_________________

6. Numri i çertifikatës tatimore_______________

7. Lloji i aktivitetit

A- IMPORTUES I ;

-Duhan-cigareve

-Karburanteve

-Pijeve alkoolike

-etj.

B- PRODHUES I ;

-Duhan-cigareve



-Karburanteve

-Pijeve alkoolike

-etj.


     C- TREGTUES ME SHUMICE I ;

-Duhan-cigareve

-Karburanteve

-Pijeve alkoolike

-etj.

8. Numri përkatës rendor i regjistrit në Degën e Tatimeve_______

9. Tatimpagues i trajtimit në :

a-Sektorin e 200 te mëdhenjve.

b-Biznesin e madh.

c-Biznesin e vogël

 Pronari




  Vertetohet

Kryetari Deges

Emër, Mbiemër





   Firma

LIGJ

Nr. 8717, Datë 15.12.2000

PER

VENDOSJEN E PULLAVE NE ARTIKUJT E DUHANIT

E TE PIJEVE ALKOLIKE
Në mbështetje të neneve 78, 83 pika 1 dhe 155 ligjit të Kushtetutës së Republikës së Shqipërisë, me propozimin e Këshillit të Ministrave,

KUVENDI I 

REPUBLIKES SE SHQIPERISE

V E N D O S I :

Neni 1

Artikujt e duhanit e të pijeve alkoolike që prodhohen, importohen, magazinohen ose hidhen në qarkullim në Republikën e Shqipërisë, pajisen detyrimisht me pullën fiskale të Ministrisë së Financave.

Neni 2

Pulla fiskale e Ministrisë së Financave është leter me vlerë dhe monopol i shtetit.

Neni 3

Për mallrat, të cilat detyrimisht duhet të jenë të pajisura me pullë fiskale të Ministrisë së Financave, kur organet shtetërore të autorizuara zbulojnë se gjatë importimit, magazinimit ose kur janë hedhur në qarkullim, nuk janë pajisur me pullë fiskale, bëjnë menjëherë konfiskimin e tyre dhe mbyllin vendin e biznesit për një periudhë kohe jo më pak se dy muaj.

Mallrat e konfiskuara rishiten nga organet përkarëse në ankand.

Organi shtetëror i autorizuar për shitjen e tyre është i detyruar t’i pajisë ato me pullë fiskale e cila lëshohet nga Ministria e Financave dhe është e ndryshme nga pullat e zakonshme që tregojnë detyrimet fiskale.

Neni 4

Ngarkohet Ministri i Financave të nxjerrë akte nënligjore për administrimin e pullave fiskale.

Neni 5

Rregullat për administrimin dhe shitjen e mallrave të konfiskuara në artikujt e duhanit dhe të pijeve alkoolike përcaktohen nga Këshilli i Ministrave.

Neni 6

Ligji nr. 8262, datë 15.12.1997 “Për vendosjen e pullave në artikujt e duhaneve e të pijeve alkoolike dhe për ngjyrosjen e nënprodukteve të naftës”, si dhe çdo dispozitë tjetër ligjore që bie në kundërshtim me këtë ligj, shfuqizohet.

Neni 7

Ky ligj hyn në fuqi 15 ditë pas botimit në Fletoren Zyrtare.
REPUBLIKA E SHQIPëRISë

Këshilli  i  Ministrave

V E N D I M

Nr.221, datë13.04.2001

                                                       PËR 

PËR ADMINISTRIMIN DHE SHITJEN E MALLRAVE TË KONFISKUARA NË BAZË TË LIGJIT NR. 8717, DATË 15.12.2000 ”PËR VENDOSJEN E PULLAVE NË ARTIKUJT E DUHANIT E TË PIJEVE ALKOOLIKE”

        Bazuar në nenin 100, pika 2 të Kushtetutës dhe në zbatim të nenit 3 dhe 5 të ligjit Nr 8717, datë 15.12.2000 ”Për vendosjen e pullave në artikujt e duhanit e të pijeve alkoolike”, me propozimin e Ministrisë së Financave, Këshilli i Ministrave






V E N D O S I :


1. Mallrat e konfiskuara nga organet shteterore i kalojnë për ruajtje dhe administrim Drejtorisë së Përgjithshme te Rezervave të Shtetit dhe depozitohen në depot ose magazinat e kësaj drejtorie e degëve të saj në rrethe, pasi të jenë kryer veprimet e nevojshme për konstatimin e shkeljes.


2. Shitja e këtyre mallrave, nëse konstatohet vepra penale e kontrabandës, do të bëhet sipas kritereve të këtij vendimi, pasi të jetë marrë miratimi i organit të prokurorisë.


3. Mallrat e konfiskuara shoqërohen nga personat që kanë konstatuar shkeljen dhe njëkohësisht nga forcat e policisë së rendit, kur kjo është e domosdoshme për kushtet e kryerjes së transportimit.


4. Mallrat që janë jashtë çdo mundësie transportimi a magazinimi pranë Drejtorisë së Përgjithshme të Rezervave të Shtetit ose degëve të saj në rrethe, konsiderohen mallra në ruajtje dhe administrohen prej kësaj drejtorie, e cila për këto raste autorizohet të nënshkruajë kontrata me persona juridikë për lënien e këtyre mallrave përkohësisht në ruajtjen e tyre.


5. Dorëzimi i mallrave të konfiskuara pranë Drejtorisë së Përgjithshme të Rezervave të Shtetit a degëve të saj në rrethe bëhet me dokumentacion të rregullt dhe në bazë të proçesverbalit të mbajtur mga dorëzuesi dhe pranuesi i mallit.
DPRSH-ja të çojë në organet e specializuara mallrat e konfiskuara brenda tri ditëve, për  konfirmim të treguesve të radioaktivitetit dhe treguesve të tjerë cilësorë dhe në rastet e mallrave të cilat, në bazë të  analizave të kryera nga organet e specializuara, rezultojnë jashtë standartit, DPRSH-ja kryen asgjesimin e tyre.


6. Organet e Ministrisë së Brendshme dhe ato të Ministrisë së Mbrojtjes janë të detyruara të vënë në dispozicion forcat e tyre me kërkesën e parë me shkrim të Drejtorisë së Përgjithshme të Rezervave të Shtetit për ruajtjen e objekteve, në të cilat janë depozituar mallrat e konfiskuara.


7. Mallrat e konfiskuara nga organet shtetërore, të cilat janë  në ruajtje dhe administrim në magazinat e Rezervave të Shtetit, shiten sipas parashikimeve të këtij vendimi nga Drejtoria e Përgjithshme e Rezervave të Shtetit ose nga degët e saj në rrethe dhe të ardhurat, pasi të jenë zbritur shpenzimet e magazinimit, ruajtjes, administrimit, pullosjes dhe shitjes, kalojnë në favor të buxhetit të shtetit. Ministria e Financave bën kalimin e shumave sipas kritereve të përcaktuara në nenin 296 të Ligjit Nr. 8449, datë 27.01.2000 “Kodi Doganor i Republikës së Shqipërisë”.


8. Drejtorisë së Përgjithshme të Rezervave të Shtetit, përveç shpenzimeve të saj për ruajtjen, administrimin, pullosjen dhe shitjen e mallrave, i jepet dhe një shumë prej 2 përqind e çmimit përfundimtar të ankandit. Një shumë prej 2 përqind i jepet edhe Prokurorisë së Përgjithshme.

         9. Ministria e Financave të marrë masat për prodhimin e pullës adezive fiskale. Kjo pullë të jetë e njëjtë për të gjithë artikujt e duhanit dhe për të gjithë artikujt e pijeve alkoolike dhe të pajise DPRSH-në me pullën adezive fiskale, sipas kërkesave të kësaj të fundit.

        10. Shitja e mallrave të konfiskuara bëhet sipas proçedurave të ankandit, të përcaktuara në këtë vendim.

        11. Çmimi i shitjes së mallit të jetë jo më i vogël së detyrimet fiskale për atë mall, e caktuar kjo mbi bazën dispozitave ligjore në fuqi.

        12. Ankandi të zhvillohet pas 15 ditëve nga data e shpalljes së tij, si dhe pas kryerjes së veprimeve të parashikuara në pikën 2 të këtij vendimi.

        13. DPRSH-ja ose degët e saj në rrethe të publikojnë për dy ditë të njëpasnjëshme në mediat elektronike, si dhe në dy gazeta me tirazh të konsiderueshem, të dhënat për ankandin. Në njoftim duhet të jenë të specifikuara kryesisht lloji i mallit, sasia, çmimi fillestar i ankandit, vendi, data dhe ora e zhvillimin e ankandit.

        14. Në ankand lejohet të marrin pjesë gjithë personat fizikë a juridik që kanë cilësinë e tregtarit në përputhje me legjislacionin në fuqi, me seli në territorin e Republikës së Shqipërisë dhe që kanë depozituar si garanci në favor të DPRSH-së një vlerë monetare të barabartë me 10 përqind të çmimit fillestar të ankandit.

        15. Komisioni i ankandit krijohet me urdhër të titullarit të DPRSH-së ose të degëve të saj në rrethe. Komisioni përbëhet nga jo më pak se 5 antarë. Shpërblimi i antarëve të komisionit të ankandit caktohet nga titullari i DPRSH-së dhe shpenzimet për këtë pagesë përballohen nga fondi i përfituar nga DPRSH-ja sipas pikës 8 të këtij vendimi.

        16. Fituesi i këtij ankandi duhet të paguajë çmimin e ofruar prej tij brenda 5 ditëve nga data e mbylljes së ankandit, në favor të DPRSH-së. Në rast se ky çmim nuk është paguar sipas parashikimit të kësaj pike, malli i jepet personit që ka ofruar çmimin e dytë më të lartë në ankand dhe fituesit të ankandit i konfiskohet garancia 10 përqind e parashikuar në pikën 14 të këtij vendimi.

        17. Dorëzimi i mallit, personit fitues të ankandit, bëhet vetëm pasi në organin që ka zhvilluar ankandin të jetë paraqitur dokumenti që vërteton kryerjen e pagesës sipas parashikimeve të pikës 16 të këtij vendimi si dhe të jetë ngjitur pulla fiskale në çdo paketë cigare, mbi  kapak të çdo shisheje me pije alkoolike apo amballazhim te llojit tjetër të pijeve alkoolike.

        18. Në rast se në ankand nuk merr pjesë asnjë subjekt ose kur malli nuk tërhiqet nga personat fitues të parashikuar sipas pikës 16 të këtij vendimi, DPRSH-ja a deget e saj në rrethe, rifillojnë menjëherë proçedurën e ankandit.


Vendimi i Këshillit të Ministrave Nr. 598, datë 30.12.1997 “Për administrimin dhe shitjen e mallrave të konfiskuara në bazë të ligjit nr. 8262, datë 15.12.1997, Për vendosjen e pullave në artikujt e duhanit dhe të pijeve alkoolike dhe për ngjyrosjen e nënprodukteve të naftës”, shfuqizohet. 



Ky vendim hyn në fuqi 15 ditë mbas botimit në Fletoren Zyrtare.

KRYETARI I KËSHILLIT TË MINISTRAVE

ILIR   META

L I G J

Nr. 8720, datë 26.12.2000

PER 

KRIJIMIN E POLICISE FINANCIARE

Në mbështetje të neneve 78, 83 pika 1 të Kushtetutës, me propozimin e Këshillit të Ministrave,

K U V E N D I

I REPUBLIKES SE SHQIPERISE

V E N D O S I :

Neni 1

Policia Financiare krijohet për organizimin e luftës kundër krimit ekonomik dhe financiar dhe për zbatimin e legjislacionit financiar.

Neni 2

Policia Financiare është organ i specializuar, me status civil në varësi të Ministrit të Financave.

Neni 3

Policia Financiare ka këto detyra :

- Parandalon, zbulon dhe lufton krimin dhe veprimtaritë ekonomike e financiare të paligjshme, duke respektuar garancitë kushtetuese për liritë dhe të drejtat e njeriut.

- Kontrollon për zbatimin e përpiktë të dispozitave ligjore në fushën ekonomike dhe financiare nga subjekte private, juridike dhe fizike.

- Zbaton sanksionet ligjore të vendosura nga autoritetet qëndrore dhe vendore të administratës financiare.

- Kontrollon zbatimin e legjislacionit fiskal nga subjektet tatimpaguese, sipas akteve të miratuara nga Këshilli i Ministrave.

- Kryen funksionet që kërkohen nga ligje të tjera.

- Mbron dhe mbështet veprimtarinë e administratës tatimore, me kërkesë të kësaj të fundit, si dhe egzekuton sanksionet e vendosura nga kjo administratë ndaj tatimpaguesve.

Neni 4

Punonjësit e Policisë Financiare, për të kryer detyrat e ngarkuara, pajisen me armatim dhe mjete teknike të përshtatshme, të përcaktuara nga Këshilli i Ministrave. Punonjësit e Policisë Financiare kanë uniformën dhe shënjat dalluese të kësaj policie, si dhe dokumentin identifikues të përcaktuar me akte nënligjore.

Neni 5

Policia Financiare organizohet si më poshtë :

1. Struktura qëndrore ku përfshihen Drejtoria e Përgjithshme e Policisë Financiare dhe drejtoritë qëndrore.

2. Struktura vëndore përbëhet nga drejtoritë rajonale.

3. Këshilli i Ministrave, me propozimin e Ministrit të Financave, miraton strukturën organizative, organikën, si dhe numrin e punonjësve të kësaj policie.

Neni 6

Drejtoria e Përgjithshme e Policisë Financiare është organi më i lartë organizativ dhe teknik brënda saj. Ajo drejtohet nga Drejtori i Përgjithshëm, i cili, gjatë ekzekutimit të detyrave të veta, mbështetet nga Nëndrejtori i Përgjithshëm, i cili, në mungesë të tij, vepron brenda kufijve të përgjegjësive të deleguara nga ai.

Drejtori i Përgjithshëm i Policisë Financiare emërohet nga Kryeministri, me propozimin e Ministrit të Financave. Ministri i Financave propozon për Drejtor të Përgjithshëm të Policisë Financiare një nga drejtorët ose nëndrejtorët e përgjithshëm në Ministrinë e Financave, në Ministrinë e Mbrojtjes ose në Policinë e Shtetit. Mandati i Drejtorit të Përgjithshëm të Policisë Financiare është tre vjet me të drejtë riemërimi vetëm një herë.

Nëndrejtori i Përgjithshëm emërohet nga Ministri i Financave, me propozimin e Drejtorit të Përgjithshëm të Policisë Financiare, duke pasur parasysh përvojën, aftësinë dhe vjetërsinë në punë në sektorin e policisë. Drejtorët e drejtorive qëndrore dhe të drejtorive rajonale emërohen nga Drejtori i Përgjithshëm i Policisë Financiare.

Neni 7

Drejtori i Përgjithshëm i Policisë Financiare ka këto detyra :

- Ndërmerr dhe kryen të gjitha veprimtaritë institucionale, konform ligjeve, si dhe udhëzimeve të Ministrit të Financave.

- Drejton, bashkërendon dhe kontrollon veprimtarinë operacionale që kryhen nga drejtoritë qëndrore dhe vendore të Policisë Financiare.

- Mban lidhje të vazhdueshme me drejtorët e përgjithshëm të strukturave të tjera të administratës publike, me drejtuesit e forcave të tjera të policisë dhe me organin e prokurorisë.

- Ndërmerr dhe zbaton veprimtari për organizimin dhe përdorimin e burimeve njerëzore dhe teknike, që ka në përdorim Policia Financiare.

Neni 8

Drejtoritë qëndrore kanë juridiksion në të gjithë territorin e Republikës së Shqipërisë dhe kryejnë :

1. veprimtari të specializuara ;

2. investigimet më të rëndësishme ;

Drejtoritë vendore të Policisë Financiare organizohen në nivel rajonal.

Drejtoritë qëndrore dhe vendore, nga pikëpamja hierarkike, administrative dhe funksionale varen nga Drejtoria e Përgjithshme Financiare. Për veprimtari të kufizuara, që kanë të bëjnë me shkëlje administrative, ato varen, gjithashtu, edhe nga organet financiare vendore.

Për shërbimet që kryejnë, me kërkesë të organeve financiare, drejtorët qëndrorë dhe ata vendorë veprojnë sipas proçedurave të përcaktuara në legjislacionin financiar dhe sipas udhëzimeve që marrin nga drejtuesi i organit financiar.

Drejtorët qëndrorë dhe vendorë, për shërbimet që kryejnë me nismën e tyre, veprojnë në mënyrë të pavarur.

Neni 9

Sipas detyrave dhe funksioneve që kryejnë në polici, punonjësit e saj ndahen në këto kategori :

· të mesëm

· të lartë

· madhorë

Kriteret për emërimin e personelit në kategoritë e mësipërme përcaktohen me akte nënligjore

Pjesëtarët e Policisë Financiare, gjatë veprimtarisë së tyre, ushtrojnë një funksion publik, duke pasur atributet e aficerëve dhe të agjentëve të policisë gjyqësore.

Drejtori i Përgjithshëm dhe Nëndrejtori i Përgjithshëm i Policisë Financiare, si kategori madhore e kësaj Policie, nuk gëzojnë atributet e Policisë Gjyqësore.

Neni 10

Policia Financiare, në ushtrimin e detyrave kundër veprave penale në fushën ekonomike dhe financiare, e kryen veprimtarinë e saj në përputhje me dispozitat e Kodit të Proçedurës Penale dhe të ligjeve të tjera të lidhura me të.

Neni 11

Pjesëtarët e Policisë Financiare, në kontrollet e një natyre administrative, kanë të gjitha të drejtat që jepen me ligj për të hyrë, kontrolluar, inspektuar, vërtetuar, siç parashikohet në dispozitat ligjore për organet financiare.

DISPOZITA KALIMTARE

Neni 12

1. Policia Tatimore deri më 30 qershor të vitit 2001 do të vazhdojë të jetë në varësi të drejtpërdrejtë të administratës tatimore, me organizimin dhe organikën efektive në fuqi.

2. Rekrutimi dhe përzgjedhja e punonjësve të Policisë Financiare bëhet në pajtim me kriteret që përcaktohen me vendim të Këshillit të Ministrave, sipas propozimit të Ministrit të Financave.

3. Këshilli i Ministrave siguron fondet e nevojshme për krijimin e kushteve për funksionimin e Policisë Financiare.

DISPOZITA TE FUNDIT

Neni 13

Dekreti i Presidentit të Republikës së Shqipërisë nr. 1074, datë 21.4.1995 « Për shpërbërjen e Policisë Financiare dhe Krijimin e Policisë Tatimore », ligji nr. 7938, datë 24.5.1995 « Për miratimin e ndryshimeve të dekretit nr. 1070, datë 21.4.1995 » dhe çdo dispozitë tjetër që bie në kundërshtim me këtë ligj, shfuqizohen ditën që Policia Financiare fillon veprimtarinë e saj sipas nenit 15 të këtij ligji.

Neni 14

Veprimtaria, organizimi dhe funksionimi i hollësishëm i Policisë Financiare bëhet me ligje të veçanta.

Neni 15**

Veprimtaria e Policisë Financiare fillon më 1 janar 2003.

Neni 16

Ky ligj hyn në fuqi 15 ditë pas botimit në Fletoren Zyrtare.

                                                                                     KRYETARI

                                                                 Skënder Gjinushi

Shpallur me dekretin nr. 2863 datë 09.01.2001 të Presidentit të Republikës Rexhep Meidani.
REPUBLIKA E SHQIPËRISË

MINISTRIA E FINANCAVE

PROKURORIA E PËRGJITHSHME

UDHEZIMI  I PËRBASHKËT

Nr 54  .datë. 18.03. 2002

PËR FUNKSIONIMIN E SHËRBIMIT TË POLICISË GJYQËSORE  NË POLICINË TATIMORE.

Mbështetur në nenin 17 të ligjit nr.8677, datë 02.11.2000”Për organizimin dhe  funksionimin e Policisë Gjyqësore”:

URDHËROJMË:

1. Shërbimet e policisë gjyqësore në rajone të e Policisë Tatimore ushtrojnë  veprimtari proçeduriale sipas  kompetencave lëndore dhe/ose tokësore të tyre brenda juridiksionit të prokurorive të ngritura pranë gjykatës së shkallës së parë.

2. Shërbimet e policisë gjyqësore në Drejtorinë e Policisë Tatimore  në Drejtorinë e Përgjithshme të Tatimeve  ushtrojnë veprimtarinë e tyre proçeduriale në të gjithë territorin e vendit , në çdo rast brenda juridiksionit  dhe nën drejtimin e prokurorisë kompetente.

3. Shërbimet e Policisë Gjyqësore gjatë ushtrimit të veprimtarisë proçeduriale  ruajnë hierarkinë që kanë në ndërtimin  administrativ të strukturave të Policisë Tatimore.

4. Drejtuesit  e shërbimeve të Policisë Gjyqësore në Policinë Tatimore përgjigjen përpara prokurorëve që drejtojnë hetimet për zbatimin e detyrave  prej vartësve të tyre.

5. Me autorizim të prokurorit që drejton hetimet drejtuesit e shërbimeve të policisë gjyqësore kontrollojnë realizimin dhe afatet e zbatimit të detyrave të urdhëruara dhe /ose të deleguara.

6. Drejtuesit e shërbimeve të policisë gjyqësore të të  gjitha niveleve u paraqesin  menjehere titullareve te prokuroreve kompetentë listën emërore të oficerëve të policisë gjyqësore që janë në varësi të tyre duke përcaktuar rolin dhe profilizimin e secilit.

7. Drejtuesit e shërbimeve të policisë gjyqësore në Policinë Tatimore njoftojnë 10 ditë përpara drejtuesit të prokurorive kompetente në rastet kur transferohen oficerët e policisë gjyqësore për nevoja pune.

8. Kur gjykohet bashkarisht se transferimet e oficerëve të policisë gjyqësore në Policinë tatimore mund të sjellin pasoja në ecurinë e hetimeve vendoset pezullimi I përkohshëm I transferimeve deri në përfundim të hetimeve.

9. Oficerët dhe agjentët e shërbimeve gjyqësore në  Policinë Tatimore realizojnë veprimtarinë e tyre proçeduriale me iniciativë , urdhër apo delegim të prokurorit dhe mbajnë përgjegjësi për zbulimin  hetimin dhe  dokumentimin në rrugë proçeduriale të veprave penale që do të delegohen .

10. Aktet proçeduriale të përpiluara nga oficerët dhe agjentët e policisë gjyqësore I referohen prokurorit kompetent , sipas mënyrës dhe kërkesave të  përcaktuara në Kodin e Proçedurës  Penale.Këto akte dërgohen menjëherë bashkangjitur me shkresë të drejtuesit  të shërbimeve të policisë gjyqësore ku janë kryer  veprimet proçeduriale , por jo më vonë se 24 orë nga momenti I marrjes dijeni për veprën penale.

11. Gjatë fazave të  hetimeve paraprake, hetimi gjyqësor e deri sa gjykata jep  vendim të formës së prerë oficerët e policisë gjyqësore që hetojnë apo kanë kryer hetimet  përgjigjen para prokurorëve kompetente për kryerjen me cilësi të detyrave që mund t’u ngarkohen në vazhdimësi.

12. Kur prokurori I çështjes dhe drejtuesi   I shërbimit të policisë gjyqësore  vlerësojnë të nevojshme , oficerët e policisë gjyqësore që  kanë kryer hetimet  marrin pjesë dhe gjatë seancave të hetimit gjyqësor , për të ndihmuar prokurorin në paraqitjen e provave.

13. Për ecurinë e hetimeve si dhe para marrjes së vendimeve për pushimin pezullimin apo dërgimin për gjykim të proçedimeve , prokurori  kompetent organizon analiza, në të cilat raportojnë drejtuesit dhe oficerët e  shërbimeve  të policisë gjyqësore që kanë bërë  hetimin.

14. Në rastet kur në të njëjtat hetime janë përfshirë edhe oficerë të seksioneve të policisë gjyqësore pranë prokurorive , respektohen kërkesat e përcaktuara në pikat 11,12 dhe 13 të këtij udhëzimi .

15. Shërbimet e policisë gjyqësore në Policinë tatimore dhe seksionet e policisë gjyqësore  pranë prokurorive, çdo tre muaj  shkëmbejnë informacione ndërmjet tyre për çështje që lidhen me:

· gjendjen e përgjithshme të kriminalitetit

· tendencat më  shqetësuese të tij

· marrjen e masave parandaluese.

· Si dhe çdo problem tjetër që është me interes , në kuadrin e përgjithshëm të punës për parandalimin e  veprimtarive kriminale                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                               

16. Shkëmbimi I ndërsjelltë I informacioneve , nëpërmjet shërbimeve  të policisë gjyqësore në Policinë Tatimore dhe  seksioneve të policisë gjyqësore pranë  prokurorive realizohet për verifikime që lidhen me:

· implikime të tjera për autorët ose autorë të tjerë  të veprave penale.

· Rrethana apo të dhëna të reja në funksion të proçedimit penal.

· Si dhe marrjen e  detyrimeve reciproke,të përbashkëta ose të bashkërenduara.

17. Veprimtaria e përmendur në pikën 16 të këtij  Udhëzimi realizohet nën  autoritetin dhe drejtimin e prokurorit kompetent, në përputhje me normat  e vendosura në Kodin e Proçedurës  penale.

18. Prokuroritë e ngritura pranë gjykatës së shkallës së parë, çdo vit në bashkpunim me drejtuesit e shërbimeve të policisë gjyqësore në Policinë Tatimore, planifikojnë dhe marrin masa për organizimin , bashkrendimin dhe kryerjen e veprimtarive që kanë për qëllim trajnimin e vazhdueshem juridik e profesional te oficereve dhe agjenteve te policise gjyqesore

19. Në këtë udhëzim njihen prokurorët, personeli I seksionit të policisë  gjyqësore si dhe personeli I shërbimit të policisë gjyqësore.

20. Për zbatimin e këtij udhëzimi ngarkohen prokurorët , drejtuesit  e seksioneve dhe shërbimet e policisë gjyqësore si dhe oficerët dhe agjentët e  policisë gjyqësore në Policinë tatimore.

21. Për kontrollin dhe zbatimin  e këtij udhëzimi ngarkohet Prokuroria e Përgjithshme , prokuroritë pranë gjykatës së  shkallës së parë  si dhe Drejtoria e Policisë Tatimore ne Drejtorinë e Përgjithshme të Tatimeve.

Ky udhëzim hyn në fuqi menjëherë.

MINISTRI I FINANCAVE

PROKURORI I PËRGJITHSHËM

KASTRIOT ISLAMI


ARBEN RAKIPI

REPUBLIKA E SHQIPËRISË

MINISTRIA E FINANCAVE

PROKURORIA E PËRGJITHSHME

UDHËZIM I PËRBASHKËT

Nr.56 datë 18.03.2002

PËR FUNKSIONIMIN E SEKSIONEVE TË POLICISË GJYQËSORE

Mbështetur në nenin 17 të Ligjit nr .8677, datë 02.11.200” Për organizimin dhe  funksionimin e policisë gjyqësore”

UDHËZOJME:

1. Oficerët e policisë gjyqësore të Policisë Tatimore në seksionin e prokurorisë kanë për detyrë kryesore të kryejnë veprime hetimore të plota e të gjithanshme kryesisht ose me urdhërim e delegimit të prokurorit , për zbulimin e autorëve dhe për sigurimin e provave për veprimtarinë e tyre, si dhe detyra të tjera të parashikuara në Kodin e Proçedurës Penale , me  qëllim  zbatimin  e ligjit penal.

2.Oficerët e policisë gjyqësore të seksioneve nuk mund të ngarkohen me  detyra që nuk kanë lidhje me veprimptarinë e policisë gjyqësore që janë caktuar ose deleguar nga prokurori  kompetent, përveç rasteve të urgjencës,për të cilat është njoftuar dhe marrë pëlqimi I drejtuesit të prokurorisë pranë  së cilës funksionon seksioni I policisë gjyqësore.

3.Veprimtaria e oficerëve gjyqësore drejtohet dhe kontrollohet nga prokurori sipas rregullave të përcaktuara në Kodin e Proçedurës Penale.

4.Oficerët e policisë gjyqësore të Policisë Tatimore do të qëndojnë dhe kryejnë veprimet hetimore në zyrat e prokurorisë .Pranë prokurorive të  rretheve do të ketë zyra të vaçanta ku do të punojnë oficerët e policisë gjyqësore.Dhe në degët e tatimeve do të ketë zyra të veçanta ku oficerët e policisë gjyqësore mund të kryejnë veprimtari hetimore.Prokurorëve e rretheve detyrohen të pajisin me mjetet (dosje , kancelari të tjera)oficerat e policise gjyqësore pranë këtyre seksioneve.Organi Tatimor detyrohet të pajisin me mjetet e punës që I takojnë oficerave të Policisë tatimore.

5.Oficerët e policisë gjyqësore të Policisë tatimore të seksionit të prokurorisë çdo ditë fillimi pune do të paraqiten tek prokuroritë e rrethet që I  ka në varësi për të informuar për detyrarat e kryera në zbatim të urdhrave ose delegimeve si dhe për të marrë detyra të tjera.

6.Për ngjarjet kriminale të ndodhura , veprimet e para hetimore, kqyrja e vendit të ngjarjes si dhe veprime të tjera të ngutshme si rregull do të kryhen  nga oficerët e policisë gjyqësore të Policisë  tatimore që ndodhen në  seksionet pranë prokurorisë .Menjëherë oficeri I policisë gjyqësore informon  prokurorin për ngjarjen  e ndodhur dhe veprimet e  kryera , duke zbatuar  dispozitat e Kodit të Proçedurës  Penale.

7.Në rastet  kur ngjarjet  e ndodhura janë larg qendrave të seksioneve të policisë gjyqësore , veprimet e  para të ngutshme , si kqyrja e vendit të ngjarjes , fiksimi dhe sekuestrimi I provave materiale,arrestimi  në flagrancë i autorëve të veprës penale,kontrollet e banesave e tjera që parashikohen në kodin e proçedurës penale, kryhen nga oficerët  e policisë gjyqësore pranë shërbimeve të policisë gjyqësore të Policisë Tatimore.

8.Për ngjarjet kriminale që ndodhin organet tatimore të marrin masat dhe të vënë në dispozicion mjetet për të shkuar grupi hetimor në vendin e ngjarjes sa më shpejt.Prokuroritë e rretheve në çdo muaj të përpilojnë listën e prokurorëve dhe oficerëve të policisë gjyqësore të seksioneve që do të jenë të gatshëm për ndjekjen dhe hetimin e çdo ngjarje kriminale.Kjo listë afishohet në çdo prokurori dhe në çdo rajon të policisë tatimore.

9.Fashikujt e preçedimeve penale që do të ndiqen nga oficerët e policisë gjyqësore të seksioneve dhe  të shërbimeve të policisë tatimore do jenë të rregjistruara në rregjistrin e preçedimeve që mban prokurori.Këto fashikuj do të merren me firmë nga ana e oficerëve të policisë gjyqësore nga sekretaria e prokurorisë.Njëkohësisht dorëzimi i tyre do të bëhet me firmë në sekretarinë  e prokurorisë.

Për njohjen dhe zbatimin e këtij udhëzimi, ngarkohen strukturat e prokurorisë, seksionet e policisë gjyqësore, shërbimet e policisë gjyqësore të policisë tatimore të Ministrisë së Financave.

Ky udhëzim hyn në fuqi menjëherë. 

MINISTRI I FINANCAVE

PROKURORI I PERGJITHSHEM

KASTRIOT ISLAMI


ARBEN RAKIPI.

LIGJ

Nr . 8826, datë 5.11.2001

PËR DISA SHTESA NË LIGJIN NR= 7564 DATË 19.05.1992

“PËR TË DREJTËN E AUTORIT “

Në mbeshtetje të neneve 78,81 pika 1 dhe 83  pika  1 të Kushtetutës, me propozimin e një deputetit, 

K U V E N D I

I REPUBLIKËS SË SHQIPËRISE

V E N D O S I :

Në ligjin nr.7564, datë 19.05.1992 “Për të drejtën e autorit” , ndryshuar me ligjet nr= 7923 datë 19.04.1995, nr .8594 datë 6.04.2000 dhe nr 8630 datë 3.07.2000 bëhen këto shtesa:

Neni 1

Ne fund te nenit 50 shtohet neni 50/1 me këtë përmbajtje:

Neni 50/1

Përbëjnë kundërvajtje administrative shkeljet e mëposhtme:

a) Përdorimi I pronësisë artistike , nga subjekte fizike dhe juridike, pa lejen e autorit, ose pa kontatë me shoqëritë e mbrojtjes së të drejtave të autorëve , shqiptarë dhe të huaj,në respektim  të marrëveshjeve ndërkombëtare të nënshkruara nga Republika e Shqipërisë.

b) Moslargimi në afat I detyrimeve që rrjedhin nga zbatimi I kontratave ose I autorizimeve midis autorëve shqiptarë ose te huaj ose shoqërisë që mbron

     Të drejtat e tyre, me përdoruesit e peonësisë  artistike. 

Neni  2

Në fund  të nenit 50/1 shtohet neni 50/2 me këtë përmbajtje:

Neni 50/2


Shkeljet e parashikuara  në nenin 50/1 të këtij ligji, kur nuk përbëjnë vepër pënale,quhen kundërvajtje administrative  dhe dënohen  me gjobe nga inspektorët e kontrollit të Policisë Tatimore  në përbërje të Drejtorisë së përgjithshme të Tatimeve.Këta inspektorë , përveç vjeljes së gjobave që parashikohen më poshtë,I detyrojnë përdoruesit të bëjnë edhe arkëtimin e te drejtës së autorit sipas këtij ligji.Gjobat janë si vijon:

1. Gjobë 100 000 – 400 000 lekë për përdoruesit e mëdhenj,si radiot dhe televizionet kombëtare,hotelet,prodhuesit(botuesit) e kasetave,vidiokasetave,kompakdisqeve(CD),si dhe përdorues të tjerë të pronësisë artistike në fushat e letërsisë,arteve vizuale e fotografisë artistike.

2. Me gjobë nga 50 000 – 150 000 lekë për përdoruesit e mesëm,si radiot dhe televizionet lokale,diskotekat,pianobaret,restorantet me pistë për vallëzim,pubet,operatorët e internetit,telebingot dhe lojërat e tjera të fatit që zhvillohen me spektakle , sallat me destinacion tjetër,si Pallati I Kongreseve,stadiume ose palate sporti të lojërave me dorë,kur jepen me qera për koncerte.

3. Me gjobë nga 25 000 – 90 000 lekë për përdoruesit e vegjël,si kafenetë,baret,restorantet,tavernat,hotelet,motelet dhe sallat e gjimnastikës aerobike.

Proçedurat e ankimit dhe të ekzekutimit të masës administrative bëhen në përputhje me ligjin Nr.8560,datë 22.12.1999 “Për proçedurat tatimore në Republikën e Shqipërisë”.

Neni 3

Në fund të nenit 50/2 shtohet neni 50/3 me këtë përmbajtje:

“Neni 50/3


Gjobat e vjelura nga përdoruesit e pronësisë artistike në kundërshtim me ligjin kalojnë gjashtëdhjetë për qind në Buxhetin e Shtetit dhe dyzet për qind në llogari të shoqërive të autorëve”.

Neni 4

Në fund të nenit 50/3 shtohet neni 50/4 me këtë përmbajtje:

“Neni 50/4


Ministri I Financave nxjerr udhëzim për mënyrën e kontrollit të përdoruesve të pronësisë intelektuale nga organet e Policisë Tatimore.”

Neni 5


Ky ligj hyn në fuqi 15 ditë pas botimit në Fletoren zyrtare.

Shpallur me dekretin nr.3149, datë 16.11.2001 të Presidentit të Republikës së Shqipërisë, 

 Rexhep Meidani

UDHEZIM

Nr 7714/1 date 21.12.2001

PËR ZBATIMIN E LIGJIT NR=7564, DATË 19.05.1992 “PËR TË DREJTËN E AUTORIT , NDRYSHURA ME LIGJIN NR.7923, DATË 19.04.1995, LIGJI NR 8594, DATË 06.04.2000, LIGJI NR. 8630 DATË 03.07.2000, LIGJI NR.8826, DATË 05.11.2001 TË VENDIMIT TË KESHILLIT TË MINISTRAVE NR .309, DATË 13.06.2000  “PËR TARIFAT E PËRDORUESVE TË PRONËSISË ARTISTIKE”

Në mbështetje të nenit 102 dhe në zbatim të nenit 122 të  Kushtetutës  së Republikës së Shqipërisë, në zbatim të detyrieve që rrjedhin nga Konventat Ndërkombëtare në fushën e mbrojtjes së të drejtave të autorit dhe të pronësisë intelektuale të ratifikuara nga Kuvendi I Shqipërisë , në zbatim të Ligjit nr. 7564, datë  19.05.1992 “Për të drejtën e autorit”(ndryshuar me ligjet :nr.7923,datë 19.04.1995,nr.8594,datë 06.04.2000,nr.8630,datë 03.07.2000 dhe 8826,datë 05.11.2001) dhe në zbatim të VKM nr.309,datë 13.06.2000 “Për tarifat e përdoruesve të pronësisë artistike”,Ministri I Financave,

U D H E Z O N

1- Oganet tatimore në qendër dhe në rrethe të marrin masa për zbatimin korrekt të kegjislacionit në  fushën  e së drejtës së autorit ,nëpërmjet ushtrimit të kompetencave nga strukturat e Policisë Tatimore.

Në Drejtorinë e Policisë Tatimore në qendër, caktohet një inspector për ndjekjen dhe koordinimin e detyrave për zbatimin e Ligjit “Për të drejtën e autorit”,ndërsa në Degët Rajonale të policisë Tatimore të caktohet dhe të specializohen grupe të veçanta të kontrollit për zbatimin e këtij ligji. Me qëllim sigurimin e zbatimit të Ligjit ,Policia Tatimore bashkëpunon me shoqatat përkatëse të mbrojtjes së të drejtës së autorit.

2.Degët e Tatimeve në rrethe të evidentojnë tatimpaguesit , të cilët ushtrojnë aktivitet në fushat e pronësisë intelektuale  të artit,sipas përcaktimit në VKM nr.309,datë 13.6.2000.

3.Policia Tatimore dhe organet doganore, në zbatim të legjislacionit në fuqi,nuk lejon zhvillimin e veprimtarisë nga subjektet të cilët përdorin pronësinë intelektuale në fushën e artit,si subjekte prodhues,importues,përdorues,shitës apo qeradhënës,dhe të cilët nuk kanë nënshkruar kontrata me shoqëritë e mbrojtjes së të drejtave të autorit,si dhe të ndalojnë prodhimin, importimin, tregtimin e kasetave,videokasetave,kompaktdisqeve etj,që janë të pajisura me pullën përkatëse të shoqërive të mbrojtjes e të drejtave të autorit.

4.Me qëllim zbatimin korrekt të Legjislacionit në fushën e të drejtës së autorit,për subjektet e përmendura në VKM nr.309,datë 13.06.2000,Degët e Tatimeve dhe taksave në rrethe kërkojnë:

- nga tatimpaguesit e biznesit të vogël, në momentin e rregjistrimit dhe riregjistrimit në organin tatimor, kontratën e lidhur me shoqërinë e mbrojtjes së të drejtave të autorit dhe pagesën për këto kontrata,si dhe pagesën për blerjen e pullave për pajisjen e kasetave, vidiokasetave  dhe kompaktdisqeve, nëse prodhojnë ,importojnë këto mallra.

- nga tatimpaguesit e biznesit të madh, në momentin e dorëzimit të bilancit në organin tatimor,kontratën e lidhur me shoqërinë e mbrojtjes së  të drejtave të autorit dhe pagesën për këto kontrata ,si dhe pagesën për blerjen e pullave për pajisjen e kasetave,videokasetave dhe kompaktdisqeve,nëse prodhojnë, importojnë apo tregtojnë këto mallra.

5- Policia Tatimore ushtron kontrolle tek përdoruesit e pronësisë intelektuale prodhues ,importues,shitës apo dhënës me qera të kasetave,videokasetave,kompaktdisqeve etj.,për pajisjen e tyre me pullën  e shoqërisë së mbrojtjes së të drejtave të autorit,si dhe nëse këto subjekte kanë nënëshkruar kontrata me këto shoqëri.

6- Të kontrollohet,dhe në zbatim të pikës 2 të VKM nr.309,datë13.06.2000 të ndalohet zhvillimi I spektakleve,shfaqjeve kinematografike rtj,pa lejen e autorëve të shoqërisë që autoritetet I kanë kaluar mbrojtjen e të drejtave të tyre.

7- Në zbatim të Ligjit nr.8826,datë 5.11.2001 “Për disa shtesa në Ligjin nr.7564 datë 19.05.1992”Për të drejtën e autorit”,përbëjnë kundravajtje administrative:

a- përdorimi I pronësisë artistike nga subjektet juridike dhe fizike ,pa lejen e autorit,apo pa kontratë me shoqëritë  e mbrojtjes së të drejtave të autorit ,shqiptar apo I huaj,në respektim të Marreveshjeve Ndërkombëtare të nënëshkruara nga Republika e Shqipërisë.

b- Mospagimi në afat I detyrimeve që rrjedhin nga zbatimi  I kontratave  apo I autirizimeve midis autorëve shqiptarë apo të huaj,ose shoqërisë që mbron të drejtat e tyre, me përdoruesit e pronësisë artistike.

8- Shkeljet e parashikuara në Ligjin nr.8826,datë 5.11.2001,kur nuk përbëjnë vepër penale,janë kundravajtje administrative dhe dënohen me gjobë nga punonjësit e Policisë Tatimore,duke kërkuar përveç pagimit të gjobës edhe arkëtimin e së drejtë së autorit sipas këtij Ligji.Nga gjobat e vjela,60 përqind kalojnë në buxhetin e Shtetit dhe 40 përqind në llogari të shoqërisë për mbrojtjen e të drejtës së autorëve.

Proçedurat e ekzekutimit të masës administrative bëhen në përputhje me Ligjin “Për proçedurat Tatimore ne Republikën e Shqipërisë 

“Ky udhëzim hyn në fuqi menjëherë.

M I N I S T R I

Anastas  ANGJELI

LIGJ

Nr . 8655, datë 31.07.2000

PËR DISA NDRYSHIME  NË LIGJIN NR= 8410 DATË 30.09.1998”PER RADION DHE TELEVIZIONIN PUBLIK E PRIVAT NE REPUBLIKEN E SHQIPERISE”

Në mbështetje të neneve 78 dhe 83 pika 1 e Kushtetutës,me propozim të një grupi deputetësh,

K U V E N D I

I REPUBLIKËS SË SHQIPËRISË

V E N D O S I :

Në ligjin nr.8410,datë 30.09.1998”Për radion dhe televizionin publik e privat në Republikën e Shqipërisë “bëhen këto ndryshime:

Neni  1

Në nenin 7,pika 3 ndryshohet si vijon:

“Këshilli Kombëtar I Radios dhe Televizionit administron spektrin e radiofrekuencave të caktuara për transmetime radio e televizive.

Këshilli Kombëtar I Radios dhe Televizionit administron spektrin e radiofrekuencave të caktuara për shërimet fikse dhe lëvizëse,që përdoren nga operatorët radiotelevizivë publikë e privatë për lidhje radiorele ,radiomikrofona dhe radiokamera,sipas planit kombëtar të radiofrekuencave të miratuar nga Këshilli I Ministrave.


“Në po këtë nen,pika 20 ndryshohet si vijon :


“Kontrollon cilësinë e marrjes së sinjaleve në zonat e liçensuara dhe kërkon zgjidhje për ankesat e publikut për cilësinë e transmetimit të sinjaleve radiotelevizive.”

Neni  2

Neni 11 ndryshohet si vijon:

“Burimet e financimit të KKRT-së janë :

· të ardhurat nga pagesat për marrjen dhe rinovimin e liçencave;

· të ardhurat nga pagesat vjetore të liçencës;

· të ardhurat nga përpunimi I kërkesave për liçencim;

· të ardhurat nga taksat për shërbimet e transmetimeve radiotelevizive të caktuara në ligjet fiskale;

· financimet nga buxheti I shtetit;

· dhurimet

Tarifat për marrjen dhe rinovimin e liçencave,tarifat vjetore për liçencat,të ardhurat që sigurohen nga përpunimi I kërkesave për liçencim,kriteret dhe mënyra e kryerjes së tyre caktohen nga KKRT-ja”

Neni  3

Neni 19 ,paragrafi I dytë ndryshohet si vijon:

“Liçenca autorizon shfrytëzimin e rrjeteve të trasmetuesave me shtrirje kombëtare ose locale dhe përcakton frekuencat e punës,fuqinë ,vendvendosjen,zonën e mbulimit,si dhe elemente të tjera që përcaktohen në këtë ligj dhe në rregulloret e KKRT-së.”

Neni  4

Neni 20 ndryshohet si vijon :

“Liçencat janë dy llojesh:kombëtare dhe lokale.

Për transmetime televizive tokësore jepen dy liçenca private kombëtare.

Për transmetime radio me modulim në frekuencë jepen katër liçenca private komëtare.

   Liçencat për transmetim televiziv ose radio në shkallë kombëtare u jepen shoqërive anonime që themelohen me seli në territorin e Republikës së Shqipërisë me synim ekskluziv veprimtarinë radiotelevizive.Aksionet që përfaqësojnë kapitalin në një shoqëri, mbajtëse të një licence për transmetim televiziv ose radio, janë  nominative.

  

Asnjë person fizik ose juridik,vendas ose I huaj,nuk duhet të ketë më shumë se 40 përqind të kapitalit të përgjithshëm të shoëerisë.



Mbledhjet e zakonshme dhe të jashtëzakonshme të asamblesë së shoqërisë anonime me objekt të vetëm veprimtarinë për transmetime televizive ose radio,janë të vlefshme kur në to marrin pjesë jo më pak se dy të tretat e mbajtësve të aksioneve.



Një person fizik ose juridik, që ka aksione në një shoqëri televizive ose radio kombëtare, nuk lejohet të ketë ,drejtpërdrejt ose tërthorazi,aksione në një shoqëri të dytë televizive ose radio kombëtare,si dhe nuk i lejohet të marrë liçencë për transmetim televiziv ose radioje lokale.



Liçencat për transmetim televiziv ose radio locale  me modulim  në frekuencë u jepen personave juridikë e fizikë dhe organizatave jofitimprurëse  të regjistruara në territorin e  Republikës së Shqipërisë.Të njëjtit subjekt nuk i jepet liçencë për më shumë se dy zona transmetimi local.Liçenca për transmetim local në zonat urbane me mbi 200 000 banorë nuk u jepet personave fizikë.



I njëjti subjekt që zotëron një liçencë për transmetim televiziv lokal mund të marrë vetëm një liçencë të dytë për transmetim radioje locale.



I njëjti subjekt që zotëron një liçencë  për radio lokale mund të marrë vetëm një liçencë të dytë për transmetim televiziv lokal.



Mbajtësi I liçencës për transmetim  televiziv ose radio kombëtare duhet të realizojë mbulimin e mbi 70 për qind të territorit të vendit.Brenda 6 vjetësh ky mbulim duhet të përfshijë jo më pak se 90 për qind të territorit dhe jo më pak se 90 për qind të popullsisë së Shqipërisë.



Mbajtësi I liçencës për transmetim  televiziv ose radio locale duhet te realizojë mbulimin e zonës së caktuar në liçencë sipas parametrave teknikë të përcaktuar nga KKRT-ja..



Me termin “transmetim televiziv ose radio lokale “, sipas këtij ligji nënkuptohet mbulimi me sinjal televiziv ose radio nga operatorët televizivë ose radio të liçencuar, si të tillë, i territorit të komunave,bashkive ,deri në hapësirën administrative të dy prefekturave , kur ato formojnë një entitet gjeografik dhe që ofrojnë burime të mjaftueshme financiare për prodhim dhe transmetim programesh televizive ose radio.



I ndalohet huazimi i emrit , në çdo lloj mënyre , çdo subjekti fizik ose juridik,vendas ose të huaj,që kandidohet për marrjen e një liçence për veprimtari radio ose televizive.”

Neni  5


Në nenin 23,pika 5 ndryshohet si vijon:


“5 deklaratën e aplikuesit se do të zbatojë ligjin nr.7563,datë 19.05.1992”Për të drejtën e autorit”,legjislacioni plotësues në fuqi,si dhe marrëveshje dhe kontratë me shoqëritë e autorit.”

Neni   6


Në nenin 35,paragrafi I fundit  ndryshohet si vijon:



“Programet radiotelevizive respektojnë kufizimet e parashikuara me ligj,ato të nenit 10 të Konventës Europiane “Për mbrojtjen e të drejtave dhe lirive themelore të njeriut”dhe të kreut “Të drejtat themelore të njeriut “të Kushtetutës së Republikës së Shqipërisë.”

Neni   7

Neni 70, ndryshohet si vijon :

Neni   70


RTSH-ja përfshin në transmetimet e saj:

· 2 programe televizive kombëtare;

· 2 programe radiofonike kombëtare;

· 1 program radiofonik në gjuhë të huaja dhe për bashkatdhetarët në AM;

·  programet e qendrave radiotelevizive rajonale;

·  1 program satelitor radioteleviziv”

Neni   8

Në nenin 122, pika 2 ndryshohet si vijon:

“2. Ritransmetim  të programeve të destinuara për qarqe të mbyllur televizivë si hotele,pensione,rezidenca turistike,

fshatra turistike,anije,tragete,spitale,kinema,teatro dhe diskoteka.”

Neni   9

Neni 126 ndryshohet si vijon:

“Neni   126

Rregullat e shpërndarjes me kabëll 

Të programeve radiotelevizive

Për të realizuar transmetim cilësor të zërit dhe të figurës për pajtimtarët,Këshilli Kombëtar I Radios dhe Televizionit, në bashkëpunim me operatorët e pavarur ose publikë të telekomunikacionit ,që disponojnë rrjete kabllore,përcakton rregullat dhe mënyrat e shpërndarjes së programeve radiotelevizive.”

Neni   10

Neni 128 ndryshohet si vijon:

“Neni   128

Përsëritësat e programeve të huaja televizive

Përsëritësat janë aparatura transmetimi, të përbëra nga marrësat satelitorë ose antenna marrëse tokësore,nga përsëritës televizivë ose radio ,nga transmetues televizivë ose radio, të destinuar për marrjen dhe ritransmetimin e plotë , të pandryshuar dhe të njëkohshëm në efir Brenda territorit të Republikës së Shqipërisë të programeve televizivë ose radio që transmetohen nga stacionet e huaja në rrugë tokësore ose satelitore.”

Neni   11

Në nenin 129,paragrafi I dytë ndryshohet si vijon:

“Në caktimin e kanaleve dhe frekuencave për përsëritësat kanë përparësi kërkesat për kanale dhe frekuenca te subjekteve publike e private të liçencuara.”

Neni   12

Në nenin 130,shtohet pika 6 me këtë përmbajtje:

“6. Kushte të tjera të përcaktuara nga KKRT-ja në rregulloren e saj për ritransmetimin e programeve të huaja televizive dhe radio në Shqipëri.”

Neni   13

Në kreun XII,pas nenit 137 shtohen 5 nene me këtë përmbajtje:

“Neni   137/1

Inspektimi I veprimtarisë së të liçencuarit


Inspektimi I veprimtarisë së të liçencuarit kryhet nga specialistë të administratës së KKRT-së. Këta specialistë pajisen me document të posaçem identifikimi dhe quhen inspektorë. Ata kryejnë inspektim në mjediset ku I liçencuari zhvillon veprimtarinë  e tij edhe pa e njoftuar paraprakisht atë,për të verifikuar zbatimin e dispozitave të këtij ligji,të kushteve të liçencës dhe të rregulloreve të miratuara nga KKRT-ja.


I liçencuari nuk ka të drejtë t’I ndalojë inspektorët për të kryer inspektim.Ai është I detyruar të bashkëpunojë me ta dhe t’u japë informacion ,kur ata e kërkojnë një gjë të tillë.

Inspektori,kur nevojitet ekspertizë e veçantë,mund të marrë ekspertë.

Neni   137/2

Bllokimi I pajisjeve


Inspektorët bllokojnë dhe mbyllin me vulosje pajisjet,kur për përdorimin e tyre nuk është marrë liçencë,kur ato nuk janë të miratuara ose kur nuk plotësojnë kushtet e liçencës.



Pajisjet e bllokuara inventarizohen dhe sekuestrohen me kalimin e afatit 1 mujor nga data e bllokimit dhe më pas I jepen për shitje subjekteve të ngarkuara me ligj.Pjesa e të ardhurave nga shitja ,që rregullohet me kontratën përkatëse ndërmjet Këshillit Kombëtar të Radios dhe Televizionit dhe subjektit të mësipërm,kalon në buxhetin e shtetit.

Neni   137/3

Kundravajtjet administrative


Kur inspektorët e KKRT-së vërtetojnë se i liçencuari ka shkelur dispozitat e këtij ligji,kushtet e liçencës dhe rregulloret e miratuara nga KKRT-ja ,kanë të drejtë:

1. të vendosin gjobë, në zbatim të nenit 137/4 të këtij ligji dhe të kërkojnë nga i liçencuari marrjen e masave për ndreqjen e shkeljes,duke vendosur afat për realizimin e saj;

2. t’i propozojë KKRT-së ndalimin e veprimtarisë së liçencuarit;

3. t’i propozojnë KKRT-së pëzullimin e përkohshëm të liçencës,reduktimin e kohës së vlefshmerisë së liçencës ose heqjen e saj.

KKRT-ja ,pasi shqyrton propozimin e inspektorëve në përputhje me pikat “2”dhe “3”të këtij neni:

a) paralajmëron të liçencuarin me shkrim ,duke përcaktuar shkeljen e bërë;

b) pezullon përkohësisht liçencën e dhënë dhe redukton kohen e vlefshërisë së liçencës;

c) heq liçencën sipas nenit 34 të këtij ligji.

Për t’i dhënë të liçencuarit mundësi të japë mendime,para marrjes së vendimit për ndalimin,reduktimin ose heqjen e liçencës,KKRT-ja njofton të liçencuarin për vendimin dhe arsyet e marrjes së këtij vendimi.


Nëse edhe pas dëgjimit të të liçencuarit,KKRT-ja miraton marrjen e Vendimit , ai i jep të liçencuarit një kopje.KKRT-ja e boton vendimin në Fletoren Zyrtare në numrin më të afërt të saj dhe në Buletinin e vet.


KKRT-ja ndjek zbatimin e vendimit.


KKRT-ja vendos sanksionet e parashikuara në ligj,jo më vonë se një vit nga data e kryerjes së shkeljes.

Neni   137/4

Gjobat


Shkeljet e mëposhtëme, të kryera nga të liçencuarit ,kur nuk përbëjnë vepër penale,janë kundërvajtje administrative dhe dënohen si më poshtë:

1. Me gjobë nga 20.000 deri 200.000 lekë për rastet kur:

a) nuk siguron kohë të mjaftueshme në transmetim për informacionet,object I nenit 39 të këtij ligji;


b)  eleminon,para afatit të përcaktuar në nenin 42 të këtij ligji ,regjistrimin dhe arkivimin e lajmeve;



c)  eleminon,para afatit të përcaktuar në nenin 54 të këtij ligji,regjistrimin e reklamave.



2. me gjobë nga 60.000 deri 1.000.000 lekë për rastet kur:

a) nuk respektohen në trasmetim kufijtë kohorë dhe territorialë të përcaktuara në kushtet e liçencës;

b) nuk respektohen detyrimet  e neneve 50,51,52,53,55,56,57 dhe 58 të këtij ligji për transmetimin e reklamave;

c) nuk respektohen detyrimet e neneve të kreut VII të këtij ligji për sponsorizimet;

ç)  nuk respekton kushtet e liçencës përsa i përket programeve të prodhuara në vend;

d) nuk njofton për ndryshimet që kanë ndodhur në të dhënat e paraqitura në kërkesën për liçencë;

dh) ndalohet hyrja e inspektorëve në mjediset ku janë vendosur pajisjet radiotelevizive të liçencuarit ose nuk jepen të dhënat e kërkuara nga ata;

e) shkaktohen interferenca ndaj të një liçencuari tjetër si rezultat i mosrespektimit të kushteve teknike në transmetim.

3.Me gjobë 500.000 deri 1.500.000 lekë për rastet kur:

a) Kryen transmetime në një frekuencë tjetër të paautorizuar:

b) Kryen transmetime me fuqi rrezatuese më të madhe se ato të autorizuara;

c) Transmeton nga vende të ndryshme nga ato të shënuara në liçencë;

Ç)   transmeton programme të ndaluara me ligj,të përcaktuara si te tilla në nenin 38 të këtij  ligji.

4. Me gjobë deri në 4 milionë lekë për rastet kur një person instalon pajisje televizive ose radioje,duke dalë në transmetim në efir me figurë ose më zë pa autorizimin,liçencimin e KKRT-së.

Kundër vendimit të dënimit me gjobë nga inspektori përkatës bëhet ankim në KKRT-ja Brenda 10 ditëve nga data e dhënies së tij.Këshilli Kombëtar I Radios dhe Televizionit merr vendim Brenda 30 ditëve nga data e dhënies së gjobës.

Kunër vendimit me gjobë mund të bëhet ankimi Brenda 5 ditëve nga data e shpalljes ose e njoftimit në Gjykatën e rrethit ku është kryer kunërvajtja,në përputhje me Kodin e Proçedurës Civile, kreu “Gjykimi I mosmarrëveshjeve administrative”.

Shqyrtimi i Kunërvajtjeve administrative,ankimi dhe ekzekutimi i vendimeve bëhet sipas ligjit nr.7697,datë 7.4.1993”Për kundërvajtjet administrative”me ndryshimet e plotësimet e mëvonëshme.

Gjoba është titull ekzekutiv që vilet nga Këshilli Kombëtar i Radios dhe Televizionit dhe derdhet në Buxhetin e Shtetit.

Neni   137/5

Bashkëpunimi me organet e tjera

Për ushtrimin e të drejtave që burojnë nga ky ligj, Këshilli Kombëtar i Radios dhe Televizionit duhet të mbështetet nga autoritetet publike vendore dhe ato policore.

Ngarkohet Policia Tatimore ne ekzekutimin e vendimeve të Këshillit Kombetar të Radios dhe Televizionit,lidhur me gjobat,sanksionet dhe heqjen e liçencave.”

Neni   14

              Çdo akt tjetër që bie në kundërshtim me këtë ligj,shfuqizohet.

Neni   15



Ky ligj hyn në fuqi 15 ditë pas botimit në Fletoren Zyrtare.

Shpallur me dekretin nr.2730,datë 7.8.2000 të Presidentit të Republikës së Shqipërisë,

Rexhep Meidani

L I G J

Nr. 8701, datë 1.12.2000

PER 

LOJERAT E FATIT, KAZINOTE DHE HIPODROMET

Në mbështetje të neneve 78 dhe 83 pika 1 të Kushtetutës, me propozimin e 

Këshillit të Ministrave, 

KUVENDI

I REPUBLIKES SE SHQIPERISE

V E N D O S I

Neni  1

                                                          Qëllimi
Ky ligj ka për qëllim të përcaktojë rregullat për mënyrën e zhvillimit të lojrave të fatit, kazinove dhe të basteve, të cilat vihen për garat e zhvilluara në hipodrome, si dhe liçencimin e organizatorit të tyre.

Neni  2

Lojërat e fatit

Përkufizimi

1. Lojëra fati quhen ato lojëra, ku pjesëmarrësit paguajnë një shumë të caktuar dhe ku faktori fat ka ndikim të drejtpërdrejtë si në fitimin, ashtu edhe në humbjen e pjesmarrësve në secilën lojë.

2. Nuk quhen lojra fati :

· Konkurset që zhvillohen në bazë të njohurive të pjesmarrësve, ku fituesi merr një çmim të caktuar të vendosur për këtë qëllim.

· Pagesat që bëhen nga sigurimi ei jetës ose llojet e tjera të sigurimit nëpërmjet tërheqjes me short të biletave të emëtuara për këtë qëllim.

Neni  3

Lojërat e fatit

Kategoritë

Për qëllime të këtij ligji, lojërat e fatit klasifikohen në kategoritë e mëposhtëme :

1. Lojërat aritmetike janë ato lojrëra, ku pjesmarrësi shënon sipas zgjedhjes së vet një seri numrash nga një bashkësi e caktuar numrash të shënuara në biletën e lojës. Lojtari fiton kur numrat e zgjedhur prej tij përkojnë me numrat që do të dalin në hedhjen publike të shortit të kësaj loje. Në këtë kategori hyjnë lojërat e mëposhtëme :
· Loto : Një lojë fati ku organizatori u ofron pjesmarrësve në lojë mundësinë e zgjedhjes së disa numrave nga një grup i caktuar numrash, të cilët janë shënuar në biletën e lojës së hedhur në qarkullim. Fitoret përcaktohen nga përputhja e numrave të zgjedhur nga lojtari me grupin e numrave të dalë nga tërheqja e shortit në mënyrë publike.

· Keno : Një lojë fati gjatë së cilës organizatori i ofron pjesmarrësve mundësinë e zgjedhjes së disa numrave nga një grup i caktuar numrash të shënuar në një biletë të caktuar. Loja keno përcaktohet me tri numra a/b/c ku :

a) « a » është grupi i numrave të zgjedhur nga lojëtari,

b) « b » është grupi i numrave të dalë nga hedhja e shortit ;

c) « c » është grupi i të gjithë numrave të biletës.

· Bingo : Loja ku nga hedhja e shortit dalin aq numra sa nevojiten për të pasur një fitues. Në këtë lojë pjesmarrësit pajisen me bileta të caktuara, të cilat përmbajnë një grup numrash, pjesë përbërëse të një grupi tjetër të caktuar numrash.

· Proto : Një lojë fati ku organizatori u ofron pjesmarrësve në lojë mundësinë të zgjedhin një numër me tre deri në nëntë shifra, i cili ose parashikohet nga pjesmarrësit ose del rastësisht nga një tërheqje në mënyrë publike e shortit.

· Xhoker : Një lojë fati ku organizatori u ofron pjesmarrësve në lojë mundësinë të zgjedhin drejtpërdrejt disa numra nga një grup i caktuar numrash, që përfshihen në fushën e parë të biletës dhe një ose më tepër numra, që përfshihen në fushën e dytë të së njëjtës biletë ose në fusha të tjera.

2. Lojëra fati sportive janë ato lojëra fati rezultati i të cilave varet nga parashikimi i saktë nga pjesmarrësit i rezultatit të një gare ose të një ngjarjeje tjetër sportive. Prashikimi i pjesmarrësve në to shënohet në një biletë të veçantë, të cilën e shpërndan organizatori i lojës.

Në këtë kategori klasifikohen lojërat e mëposhtëme :

· Konkurs për parashikimet sportive, për gjetjen e rezultateve të ndeshjeve të futbollit ose të lojërave të tjera sportive, ku pjesmarrësit në lojë duhet të arrijnë të parashikojnë saktë rezultatet e ndeshjeve që janë shënuar në një biletë të veçantë.

· Basti, ku parashikimi për rezultatin e çdo loje, kolektive ose individuale, si dhe të ngjarjeve, natyra e të cilave jep mundësinë e vendosjes së basteve. Rezultatet e të gjitha basteve janë të përcaktuara ose të ndryshueshme. Të përcaktuara janë ato rezultate që vendosen që më parë nga organizatori dhe u njoftohen lojtarëve para fillimit të basteve. Të ndryshueshme janë ato rezultate që ndryshojnë në varësi të shumave që grumbullohen për alternativat e ndryshme të një ose më shumë lojërave ose ngjarjeve, në bazë të të cilave zhvillohen parashikimet dhe përcaktohen përfundimisht pas skadimit të afatit të dorëzimit të biletave për parashikimin përkatës.

Për qëllime të këtij ligji, parashikimi i ndërsjellë për garat me kuaj me rezultatet e parashikuara ose jo sipas nenit 21 të këtij ligji, përjashtohen kategoritë e lojës sportive të fatit dhe ato zhvillohen sipas nenit 23 të këtij ligji.

3. Llotaritë janë ato lojëra fati ku organizatori i ofron blerësit të tyre mundësinë të fitojnë një shumë të caktuar, nëse fiton numri ose kombinimi i numrave ose i simboleve që shënohen në biletën e hedhur në qarkullim nga organizatori.

Llotaritë klasifikohen në :

· Llotari për të cilën hidhet short. Këto janë lojëra fati ku pjesmarrësi synon të fitojë një shumë të caktuar, nëse në hedhjen e shortit, që bëhet në mënyrë publike, fiton numri që shënohet në biletën që ai ka zgjedhur ;

· Llotaria e çastit. Këto janë lojëra fati ku blerësit të biletës së llotarisë i ofrohet mundësia që ai ta bëjë vetë fshirjen e shiritit mbulues të numrit të shënuar, brenda intervalit kohor të caktuar, në të cilin është e vlefshme seria e biletës së llotarisë.

4. Lojërat elektronike me fitim në çast janë ato lojëra fati të cilat zhvillohen me ndihmën e kompiutërve elektronikë ose të makinave elektronike, që organizatori i ka vendosur në vende të caktuara dhe nëpërmjet tyre pjesmarrësi në lojë, duke vendosur një shumë, mund të fitojë një shumë të caktuar, të cilën e merr ose drejpërdrejt nga makina ose në një mënyrë tjetër të paracaktuar.

Neni  4

Për shqyrtimin e kërkesave për liçensimin dhe mbikqyrjen e lojërave të fatit, në varësi të Ministrit të Financave, krijohet Komiteti i Lojërave të Fatit. Përgjegjësitë, mënyra e organizimit dhe forma juridike që do të ketë ky Komitet përcaktohen me vendim të Këshillit të Ministrave.

Neni  5

Emërimi i personelit

Emërimi i personelit, që do të punësohet ne Komitetin e Lojrave të Fatit, bëhet nga Ministri i Financave, i cili miraton edhe numrin e nevojshëm të të punësuarve

Neni  6

Leja dhe organizatori

1. Ministri i Financave, me propozimin e Komitetit të Lojrave të Fatit, jep leje për organizimin e lojërave të fatit. Leja jepet për një periudhë kohe 10 -vjeçare.

Për marrjen e lejes për zhvillimin e lojërave të fatit, të parashikuara në këtë ligj, organizatori paguan një shumë prej 10 000 000 (dhjetë milionë) lekësh për njërën nga lojërat e dhëna, si më poshtë :

· Llotaritë aritmetike

· Llotaritë

· Lojërat sportive të fatit

· Lojërat elektronike

Kriteret për dhënien e lejeve për lojërat e fatit përcaktohen me vendim të Këshillit të Ministrave.

2. Organizatori i pajisur me lejen përkatëse, sipas dispozitave të këtij ligji, zhvillon lojërat e fatit në të gjithë territorin e Republikës së Shqipërisë.

3. Leje për ushtrimin e veprimtarive për lojëra fati mund të japin edhe organet e qeverisjes vendore, pas miratimit paraprak nga Ministri i Financave, për personat juridikë, me synimin për të financuar veprimtaritë e tyre bamirëse dhe humanitare. Këto leje jepen vetëm për organizim llotarish dhe duhet të zhvillohen në një vend dhe në kohë të kufizuara dhe të kenë lidhje me një situatë ose ngjarje konkrete. Shpërndarja e të ardhurave për lojërat e parashikuara në këtë paragraf përcaktohet me vendim të Këshillit të Ministrave.

4. Në lejen e dhënë organizatorit duhet të jetë përcaktuar shprehimisht se organizatori është i detyruar të mbulojë vetë shumën e përgjithshme të shpenzimeve që i nevojiten për organizimin, mbikqyrjen dhe funksionimin e lojërave të fatit që ai do të zhvillojë.

5. Standartet e biletave, që përdoren nga organizatori për zhvillimin e lojërave të fatit, propozohen nga Komiteti i Lojërave të Fatit dhe miratohen me akt të Ministrit të Financave.

6. Ministria e Financave merr masa për shtypjen e përqënruar të biletave sipas skemës së duhur, si dhe për shpërndarjen dhe kontrollin e hedhjes së tyre në përdorim.

Neni  7

Detyrimet e organizatorit
Leja për organizimin dhe funksionimin e lojërave të fatit i jepet vetëm një shoqërie tregtare, e cila plotëson kushtet e mëposhtëme :

· Eshtë shoqëri anonime, e pajisur me kapital vendas, të huaj ose të përbashkët dhe me seli në territorin e Republikës së Shqipërisë.

· Deklaron themeluesit e shoqërisë.

· Deklaron drejtuesit dhe personelin kryesor të shoqërisë.

· Ka një marrëveshje paraprake për të bashkëpunuar me njërën nga bankat me seli në territorin e Republikës së Shqipërisë për arkëtimin, depozitimin dhe transferimin e pagesave.

· Ka teknologjinë e nevojshme për funksionimin e sitemeve mbështetëse të lojërave të fatit, sipas karakteristikave metrologjike të përcaktuara me ligj.

· Ka personel të përgatirur me specializim përkatës dhe me përvojën e nevojshme për zhvillimin e lojërave të fatit.

· Garanton pagimin e shumave kundrejt fituesve të lojërave të fatit. Mënyra, forma dhe shuma e garancive përcaktohen në lejen që i jepet organizatorit, në përputhje me dispozitat e këtij ligji.

· Pranon të dorëzojë për kontroll dhe mbikqyrje çdo dokumentacion ose të dhënë që i kërkohet nga Komiteti i Lojërave të Fatit.

Neni  8

Revokimi i lejes
Organizatori i lojës së fatit, të cilit i është dhënë leja, në përputhje me kërkesat e këtij ligji, mund t’i hiqet leja nga Ministri i Financave, kryesisht ose me propozimin e Komiteti të Lojërave të Fatit, në rast se ai nuk u përmbahet dispozitave të këtij ligji, si dhe akteve të tjera ligjore, që kanë të bëjnë me zhvillimin e veprimtarisë së tij. Leja i hiqet sidomos në ato raste kur organizatori nuk shlyen rregullisht dhe brenda afateve të përcaktuara detyrimet kundrejt Buxhetit të Shtetit, Komitetit të Lojërave të Fatit, fituesve dhe organeve të kontrollit teknik, si dhe kur nuk bën shpallje për përfundimin e hedhjes së shorteve, të cilat duhet të realizohen në prani të komisioneve, ku duhet të marrin pjesë përfaqësues të Komitetit të Lojërave të Fatit.

Neni  9

Tatimi për organizatorët

Fitimet, që organizatori i lojërave të fatit realizon nga ushtrimi i veprimtarisë së tij, janë të tatueshme, në bazë të dispozitave ligjore në fuqi. 

Neni  10

Ndarja e të ardhurave

Tatimpaguesit që ushtrojnë veprimtari në fushën e organizimit të lojërave të fatit i nënshtrohen të gjithë legjislacionit aktual tatimor në fuqi. Përveç kësaj ato paguajnë 20 për qind tatim mbi lojërat e fatit. Ky tatim është pjesë e volumit të qarkullimit gjithsej të realizuar në bazë të arkëtimeve nga shitja e biletave. Këshilli i Ministrave përcakton ndarjen e të ardhurave që mbeten pas zbritjes së TVSH-së dhe të tatimit mbi lojërat e fatit, për organizatorin dhe fituesit.

Neni  11

Përsëritja e lejes

1. Ministri i Financave, me propozimin e Komitetit të Lojrave të Fatit, bën ripërtëritjen e lejeve, për afate pesëvjeçare, me të njëjtat kushte. Pagesa për lejet e ripërtëritura, sipas këtij paragrafi, janë sa gjysma e shumës së parashikuar në nenin 6 të këtij ligji.

2. Organizatori i lojës së fatit duhet të bëjë kërkesë, pranë Komitetit të Lojërave të Fatit, për ripërtëritjen e lejes, të paktën 6 muaj përpara mbarimit të afatit të lejes së dhënë.

Komiteti i Lojërave të Fatit ushtron funksion edhe për shqyrtimin e kërkesave për dhënien e lejeve nga Ministri i Financave dhe nga Ministri i Rendit Publik për ushtrim veprimtarie për kazinotë dhe hipodromet.

Kazino

1. Leja për ushtrim veprimtarie për kazino i jepet organizatorit në bazë të dispozitave të këtij ligji për një periudhë 15-vjeçare.

2. Këshilli i Ministrave, me vendim të veçantë, përcakton zonat se ku mund të hapen kazinotë. Ministri i Financave dhe Ministri i Rnedit Publik, me propozimin e Komitetit të Lojërave të fatit, përcaktojnë numrin e kazinove, që mund të hapen në çdo zonë të përcaktuar sipas këtij neni. Në çdo rast organizatori i pajisur me leje, nuk mund të hapë më shumë se një kazino në zonat e përcaktuara, sipas këtij neni.

3. Detyrimet e organizatorit dhe kushtet për zhvillimin e veprimtarisë së tij përcaktohen në lejen e dhënë për këtë qëllim.

4. Të gjitha shpenzimet për ngritjen dhe funksionimin e kazinosë  janë në ngarkim të organizatorit.

5. Organizatori ka të drejtë që në mjediset e kazinosë të vendosë edhe lojëra elektronike me fitim në çast. Kushtet e vendosjes dhe sasia e tyre përcaktohen në lejen e dhënë. Detyrimi për të ardhurat e realizuara nga këto lojëra është i njëjtë me atë të përcaktuar për organizatorët e tjerë, që kanë si objekt veprimtarie ushtrimin e lojërave elektronike të fatit me fitim në çast.

6. Rregullorja për funksionimin e kazinosë, përsa u përket kushteve që duhen të plotësojnë pjesmarrësit në lojë, orët e funksionimit të kazinosë, lojërat që do të luhen në të, si dhe organizimi në përgjithësi i kazinosë, miratohen nga Ministri i Financave në çastin e dhënies së lejes.

Personeli i kazinosë

1. Personeli i punësuar në kazino duhet të jetë të paktën mbi moshën 21 vjeç, të ketë zotësi të plotë juridike edhe për të vepruar, si dhe nuk duhet të jetë dënuar më parë penalisht për vepra penale, të cilat parashikojnë dënim me burgim.

2. Organizatori në bashkëpunim me Komitetin e Lojërave të Fatit dhe me Ministrinë e Rendit Publik përcakton mënyrën e sigurimit të kazinosë dhe të kontrollit të pjesmarrësve në lojë gjatë hyrjes në sallë.

3, Organizatori, vetë ose në bashkëpunim me organet e rendit të vendit ku është hapur kazinoja, merr masat për ndalimin e futjes në mjediset e kazinosë të personave nën moshën 18 vjeç.

4. Organizatori vë në dispozicion të Komitetit të Lojërave të Fatit dhe të personave të autorizuar nga Ministri i Financave dhe organi i kontrollit teknik çdo lloj dokumentacioni ose çdo të dhënë që kërkohet nga këta të fundit, për të ushtrua kontroll ose për mbikqyrjen e veprimtarisë.

Organizatori i Kazinove

1. Leja për ushtrim veprimtarie për kazino i jepet një shoqërie tregtare, e cila plotëson kushtet e mëposhtëme :

- Të jetë shoqëri anonime, me kapital vendas, të huaj ose të përbashkët, si dhe të ketë selinë në territorin e Republikës së Shqipërisë.

-  Të ketë si objekt të veprimtarisë së saj organizimin e lojërave në kazino.

- Të ketë në organet drejtuese të saj persona të specializuar dhe që zotërojnë njohuri profesionale në fushën e funksionimit të kazinove.

- Kapitali themeltar i shoqërisë të jetë jo më i vogël se sa 30 000 000 (tridhjetë milionë) lekë dhe jo më shumë se 1/10 e tij të jetë në natyrë.

- Të garantojë në çdo çast pagimin e shumave të pjesmarrësve në lojërat e kazinosë.

- Të deklarojë  themeluesit e shoqërive.

- Të deklarojë drejtuesit dhe personelin kryesor të shoqërisë.

2. Mënyra, forma, kriteret specifike për zgjedhjen e organizatorit, si dhe masa dhe kushtet e garancisë, të parashikuara në pikën 1 paragrafi 5 të këtij neni, përcaktohen me vendim të Këshillit të Ministrave.

Revokimi Lejes

Ministri i Financave, kryesisht ose me propozimin e Komitetit të Lojërave të Fatit, mund të revokojë lejen e dhënë për kazino kur vëren shkelje të dispozitave të këtij ligji, të kushteve të përcaktuara në leje, si dhe të akteve të tjera ligjore, që kanë të bëjnë me ushtimin e veprimtarisë së subjektit dhe, sidomos, kur nuk shlyen rregullisht dhe brenda afateve të përcaktuara detyrimet kundrejt buxhetit të shtetit, Komitetit të Lojrave të Fatit dhe fituesve.

Neni  17

1. Nëse lojërat e fatit, që zhvillohen në kazino, bien në kundërshtim ose cënojnë interesin e përgjithshëm, Ministria e Financave, kryesisht ose me propozimin e Komitetit të Lojërave të Fatit, anulon lejen për zhvillimin e tyre ose ndërpret pa paralajmërim proçedurat për dhënien e lejes.

2. Rastet kur cënohet interesi i përgjithshëm, në kuptim të paragrafit 1 të këtij neni, janë :

· mashtrimi i publikut ;

· pastrimi i parave ;

· cënimi i rendit publik dhe nxitja e kriminalitetit.

Neni  18

Organizatorit i jepet leje për zhvillimin e lojërave në kazino, kur ai përveç kushteve të parashikuara në nenin 14 të këtij ligji, plotëson edhe kushtet e mëposhtëme :

· Lojërat të zhvillohen në salla të caktuara paraprakisht për këtë qëllim.

· Përdor pajisje të standarteve të njohura bashkëkohore, sipas karakteristikave teknike të përcaktuara me ligj për të gjitha llojet e lojërave.

· Punëson personel të përshtatshëm që zotëron njohuri profesionale në këtë fushë.

· Ka miratimin e Ministrisë së Rendit Publik për mbrojtjen e mjedisit, brenda dhe jashtë sallës ku do të zhvillohen lojërat.

Neni  19

Organizatori i jepet leje për zhvillimim e lojërave në kazino vetëm pasi ai ka paguar shumën prej 30 000 000 (tridhjetë milionë) lekësh për secilën kazino, shumë e cila paguhet vetëm njëherë, me marrjen e lejes.

Neni 20

Organizatori i lojës së kazinosë nuk mund të krijojë degë ose filiale të shoqërisë brënda ose jashtë vendit pa miratimin e Ministrit të Financave. Për marrjen e miratimit ai duhet të paraqesë paraprakisht kërkesë pranë Komitetit të Lojrave të Fatit, i cili e shqyrton dhe ia paraqet për miratim Ministrit të Financave.

Rregulloret e lojrave të fatit

1. Organizatori përgatit për secilën lojë, që do të luhet në kazino, rregulloren e saj. Ai e bën të njohur këtë rregullore, në mënyrë që pjesmarrësit në lojëra njihen me të.

2. Rregulloret e lojërave përfshijnë kryesisht :

· Rregullat për mënyrën e pjesmarrjes në lojë dhe përcaktimin e maksimumit dhe të minimumit të shumës, që paguhet për çdo lojë.

· Kushtet për lejimin e hyrjes së personave në kazino.

· Orën e hapjes dhe të mbylljes së kazinosë.

3. Miratimi i rregullore bëhet nga Ministri i Financave me propozimin e Komitetit të Lojërave të Fatit, pas shqyrtimit të projekteve të paraqitura nga organizatori.

Ndarja e të ardhurave
Tatimpaguesi, që ushtrojnë veprimtari në fushën e organizimit të lojërave të fatit, i nënshtrohet të gjithë legjislacionit aktual tatimor në fuqi. Përveç kësaj ato paguajnë 20 për qind tatim mbi lojërat e fatit. Ky tatim është pjesë e volumit të qarkullimit gjithsej të realizuar në bazë të arkëtimeve nga shitja e biletave. Këshilli i Ministrave përcakton ndarjen e të ardhurave që mbeten pas zbritjes së TVSH-së dhe të tatimit mbi lojërat e fatit, për organizatorin dhe për fituesit.

Neni  23

Hipodromi

1. Organizatorit, i cili kërkon të ushtrojë veprimtarinë në fushën e lojës për garat sportive që zhvillohen në hipodrom, leja i jepet për një periudhë 15-vjeçare nga organet e parashikuara në nenin 11 të këtij ligji.

2. Organizatori, i cili merr lejen për vendosjen e basteve për garat me kuaj ose për garat e tjera në hipodrom, që më poshtë do të quhet « gara », paguan një shumë në favor të shtetit në masën 20 000 000 (njëzet milionë) lekë, e cila paguhet vetëm njëherë, me marrjen e lejes.

3. Organizatorit të pajisur me leje për lojërat e fatit, që zhvillohen për shkak të garave që bëhen në hipodrom, i jepet e drejta për ndërtimin e një stadiumi për garat. Lejet përkatëse për kryerjen e ndërtimit merren nga vetë organizatori, në përputhje me dispozitat ligjore në fuqi. Në rast mosmiratimi të lejes për ndërtimin e hipodromit, brenda një periudhe 1–vjeçare nga data e marrjes së lejes për zhvillimin e lojës, organizatorit i hiqet leja e dhënë për këtë qëllim, si dhe i jepet e drejta për t’iu kthyer shuma e paguar prej tij, sipas paragrafit 2 të këtij neni, për ato raste kur refuzimi është bërë për shkaqe që nuk varen prej organizatorit.

4. Kushtet specifike të funksionimit të hipodromit, kushtet e pjesmarrjes së lojtarëve, orët e zhvillimit të garave për çdo javë, llojet e basteve që do të vihen, si dhe shumat e basteve për çdo lojë përcaktohen në rregulloren e lojës, e cila miratohet nga Ministria e Financave në çastin e dhënies së lejes.

5. Hyrja në hipodrom lejohet edhe për personat nën 18 vjeç, me kusht që të jenë të shoqëruar nga prindërit ose kujdestarët ligjorë të tyre.

6. Organizatori ka të drejtë që në mjediset e hipodromit të vendosë edhe lojëra elektronike me fitim në çast. Kushtet e vendosjes dhe sasia e tyre përcaktohen në lejen e dhënë. Detyrimi për të ardhurat e realizuara nga këto lojëra është i njëjtë me atë të përcaktuar për organizatorët e tjerë, që kanë si objekt veprimtarie ushtrimin e lojërave elektronike të fatit me fitim në çast. Organizatorit i jepet e drejta së bashku me lejen, të zhvillojë lojëra fati për parashikimet për garat që kryhen në hipodrom, si dhe në pika shitjeje, jashtë hipodromit.

7. Organizatori duhet të informojë pjesëmarrsit në lojë, nëpërmjet transmetimit të drejtpërdrejtë të garave, me mjete elektronike informimi, si dhe t’i bëjë publike rezulatet e garave në po këto mjete, në gazeta me qarkullim në gjithë territorin e Republikës së Shqipërisë, si dhe në pikat e shitjes ose në pika të tjera, që ai mund të ketë ngritur për informimin e pjesëmarrësve në lojë.

Neni  24

1. Leja për ushtrimin e veprimtarisë për zhvillimin e basteve për garat në hipodrom i jepet një shoqërie që plotëson kushtet e mëposhtëme.

· Të jetë shoqëri anonime, e pajisur me kapital vendas, të huaj ose të përbashkët, si dhe të ketë selinë në territorin e Republikës së Shqipërisë.

· Të ketë si objekt të veprimtarisë së saj funksionimin dhe mbështetjen e basteve që zhvillohen për garat në hipodrom.

· Të ketë në organet drejtuese të saj persona të specializuar dhe që zotërojnë njohuri profesionale në fushën e zhvillimit të basteve për garat me kuaj.

· Kapitali themeltar i shoqërisë të jetë jo më i vogël se 30 000 000 /tridhjetë milionë) lekë dhe jo më shumë se 1/10 e tij të jetë në natyrë.

· Të garantojë në çdo rast pagimin e shumave të pjesmarrësve në bastet që ata vënë për zhvillimin e garave në hipodrom.

· Të deklarojë drejtuesit dhe personelin kryesor të shoqërisë.

2. Mënyra, forma, kriteret për zgjedhjen e organizatorit, si dhe masat e kushtet e garancisë, të parashikuara në paragrafin 1 pika 5 të këtij neni, përcaktohen me vendim të Këshillit të Ministrave.

Ndarja e të ardhurave

Tatimpaguesit, që ushtrojnë veprimtari në fushën e organizimit të lojërave të fatit, i nënshtrohen të gjithë legjislacionit aktual tatimor në fuqi. Përveç kësaj, ato paguajnë 20 për qind tatim mbi lojërat e fatit. Ky tatim është pjesë e volumit të qarkullimit gjithsej të realizuar në bazë të arkëtimeve nga shitja e biletave. Këshilli i Ministrave përcakton ndarjen e të ardhurave që mbeten pas zbritjes së TVSH-së dhe të tatimit mbi lojërat e fatit, për organizatorin dhe fituesit.

Revokimi i lejes

Ministri i Financave kryesisht ose me propozimin e Komitetit të Lojërave të Fatit, mund të revokojë lejen e dhënë për hipodrom kur vëren shkelje të dispozitave të këtij ligji, kushteve të përcaktuara në leje, si dhe të akteve të tjera ligjore, që kanë të bëjnë me ushtrimin e veprimtarisë së subjektit dhe, sidomos, kur nuk shlyen rregullisht dhe brenda afateve të përcaktuara detyrimet kundrejt Buxhetit të Shtetit, Komitetit të Lojërave të Fatit dhe të Fituesve.

Neni  27

Sanksionet

1. Ushtrimi i veprimtarive, të cilat janë rregulluar me këtë ligj, pa lejen e organeve përkatëse, dënohet me gjobë si më poshtë :

· për llotaritë aritmetike


40 000 000 lekë

· për llotaritë



40 000 000 lekë

· për lojërat sportive të fatit

40 000 000 lekë

· për makinat elektronike

         500 000 lekë (për çdo makinë)

· për kazinotë



40 000 000 lekë

· për bastet e garave në hipodrom
60 000 000 lekë

2. Shkelja e dispozitave të këtij ligji nga organizatori i lojërave të fatit, kazinove dhe i lojërave të hipodromit, nëse nuk përbën vepër penale, vlerësohet kundravajtje administrative dhe dënohet me gjobë deri në 1 000 000 (një milion) lekë.

3. Ankimi për sanksionet e marra kundrejt personave, sipas këtij neni, bëhet në përputhje me dispozitat ligjore në fuqi

Neni  28

1. Hedhjet e shortit për secilën lojë bëhen në transmetim të drejtpërdrejtë nga organizatori nëpërmjet mjeteve elektronike të informimit, që mbulojnë të gjithë territorin e Republikës së Shqipërisë, për ato lojëra fati, të parashikuara në këtë ligj, ku personi merr pjesë në lojë me blerjen e biletës dhe kur loja nuk zhvillohet për pjesmarrës brenda sallave ose për ato lojëra, ku fitimi i jepet në çast.

2. Organizatori informon pjesëmarrësit në lojë për çdo përfundim të lojës dhe shpall fituesit e çdo kategorie nëpërmjet mjeteve të informimit, me mbulim dhe qarkullim në të gjithë territorin e Republikës së Shqipërisë.

3. Shpenzimet për publikimet e bëra, sipas përcaktimit në paragrafët 1 dhe 2 të këtij neni, përballohen nga organizatori.

Neni  29

Dispozita përfundimtare

Ngarkohet Këshili i Ministrave për nxjerrjen e akteve në zbatim të neneve 4, 10, 13, 15, 22, 24 e 25 të këtij ligji.

Neni  30

Ripërtëritja vjetore e lejeve për liçencat egzistuese, pas hyrjes në fuqi të këtij ligji, bëhet sipas kritereve të përcaktuara me këtë ligj.

Neni  31

Ligji nr. 7871, datë 9.11.1994 « Për lojërat e fatit dhe kazinotë », si dhe çdo dispozitë tjetër, që bie në kundërshtim me dispozitat e këtij ligji, shfuqizohen.

Neni 32

Ky ligj hyn në fuqi 15 ditë pas botimit në Fletoren Zyrtare.

Shpallur me dekretin nr. 2843, datë 23.12.2000 të Presidentit të Republikës së Shqipërisë, Rexhep Meidani.

V E N D I M

Nr. 238, datë  13. 4. 2001
PER
KRITERET E DHENIES SE LEJES PER LOJRAT E FATIT, 

KAZINOTE DHE HIPODROMET

Në mbështetje të nenit 100 të Kushtetutës, dhe të neneve 6, 13, 15, dhe 24 të ligjit Nr.8701, datë 1.12.2000 “Për lojrat e fatit, kazinotë dhe hipodromet”, me propozim të Ministrit të Financave, Këshilli i  Ministrave

V E N D O S I:
I. Kriteret për  dhënien e lejes për lojrat e fatit

1. Sipas propozimit të Komitetit të Lojrave të Fatit, në kuptim të nenit 3, të ligjit nr.8701, datë 1.12.2000, “Për lojrat e fatit, kazinotë dhe hipodromet”,  Ministri i Financave i jep lejen organizatorit, për një periudhë kohe 10 vjeçare. Për dhënien e lejes për lojrat e fatit, duhet të plotësohen këto kushte:

a)  Shoqëria përkatëse të jetë regjistruar në regjistrin tregtar, në formën e shoqërisë anonime, me objekt veprimtarie zhvillimin e lojrave të fatit, me seli në territorin e Republikës së Shqipërisë.

b)  Të deklarohen themeluesit e shoqërisë, drejtuesit dhe personeli kryesor i saj.

c) Organizatori duhet të sigurojë, në çdo lojë fati, një person drejtues e kontrollues me kualifikim dhe përvojën e nevojshme. Për këtë qëllim në kërkesat që paraqiten në Ministrinë e Financave duhet të vërtetohet kualifikimi i tyre.

ç) Organizatori duhet të garantojë, për çdo lojë, fituesin/fituesit e lojrave të fatit. Me qëllim krijimin e garancive për fituesit e lojrave të fatit, organizatori është i detyruar të ngurtësojë një shumë të caktuar, mënyra, forma dhe masa e së cilës, përcaktohen në lejen e dhënë organizatorit të lojës. Kjo shumë ngurtësohet në një llogari të veçantë bankare dhe zhbllokohet, vetëm, me urdhër të Ministrit të Financave, sipas propozimit të Komitetit të Lojrave të Fatit. Komiteti  i propozon Ministrit të Financave  zhbllokimin e këtij fondi, vetëm, pasi ka marre ripohimin, me shkrim, të organeve tatimore, për shlyerjen e detyrimeve nga organizatori.

d) Për paisjet dhe teknologjinë e nevojshme për zhvillimin e lojrave, organizatori i lojrave të fatit, është i detyruar të depozitojë, në Komitetin e Lojrave të Fatit, çertifikatën përkatëse të lëshuar nga Instituti i Metrologjisë.

dh) Organizatori duhet të paraqesë në Komitetin e Lojrave të Fatit, kushtet dhe rregullat e mënyrës së funksionimit të zhvillimit të lojrave, të pasqyruara këto, në Rregulloren përkatëse.

2. Organizatori i lojrave të fatit mund ta ushtrojë veprimtarinë në të gjithë territorin e Republikës së Shqipërisë. Ai është i detyruar të marrë leje, nga Ministri i Financave, për çdo filial ku do të ushtrohet veprimtaria.

II. Kriteret per  dhenien e lejes per kazinote

1. Sipas propozimit të Komitetit të Lojrave të Fatit, Ministri i Financave i jep lejen organizatorit të kazinosë, për një periudhë kohe 15 vjeçare. Për dhënien e lejes për kazino, duhet të plotësohen këto kushte:

a) Shoqëria përkatëse të jetë regjistruar në regjistrin tregtar, në formën e shoqërisë anonime. Objekti i veprimtarisë së shoqërisë, duhet të jetë, vetëm, veprimtaria e kazinosë dhe e lojrave të fatit.

b) Organizatori duhet të garantojë, në çdo rast fituesit. Për këtë qëllim ai duhet të  ngurtësojë një shumë prej 30 000 000 (tridhjetë milionë)  lekësh,  për garantimin, në çdo rast, të fituesve. Kjo shumë ngurtësohet në një  llogari të veçantë bankare dhe zhbllokohet, vetëm, me urdhër të Ministrit të Financave, sipas propozimit të Komitetit të Lojrave të Fatit. Komiteti  i propozon Ministrit të Financave zhbllokimin e këtij fondi, vetëm, pasi ka marrë ripohimin me shkrim, të organeve tatimore, për shlyerjen e detyrimeve nga organizatori.

c) Të deklarohen themeluesit e shoqërisë, ortakët, drejtuesit dhe personeli. Personat e përmendur më sipër, nuk duhet të jenë të dënuar më parë penalisht, për vepra penale në fushen e krimit ekonomik, për të cilat parashikohet dënim me burg. 

ç) Organizatori duhet të sigurojë personel të kualifikuar në fushën e kazinove. Për këtë qëllim, organizatori duhet ta vërtetojë një fakt të tillë, në kërkesën drejtuar Komitetit të Lojrave të Fatit.

2.  Organizatori duhet të paraqesë, në Komitetin e lojrave të fatit, kushtet dhe rregullat e mënyrës së funksionimit të  lojës në kazino, duke depozituar në këtë rast, rregulloret përkatëse.

III. Kriteret për  dhënien e lejes për  hipodromet

1. Sipas propozimit të Komitetit të lojrave të fatit, Ministri i Financave i jep lejen organizatorit të hipodromit, për një periudhë kohe 15 vjeçare. Për dhënien e lejes për hipodrom, duhet të plotësohen këto kushte:

a) Shoqëria duhet të regjistrohet në regjistrin tregtar, në formën e shoqërisë anonime. Objekti i veprimtarisë së shoqërisë duhet të jetë, vetëm, veprimtaria e hipodromit dhe e lojrave të fatit.

b) Organizatori duhet të garantojë në çdo rast fituesit. Për këtë qëllim, ai duhet të ngurtësojë një shumë prej 15 000 000 (pesëmbëdhjete milionë) lekësh,  për garantimin në çdo rast të fituesve. Kjo shumë ngurtësohet në një llogari të veçantë bankare dhe zhbllokohet, vetëm, me urdhër të Ministrit të Financave, sipas propozimit të Komitetit të lojrave të fatit. Komiteti  i propozon Ministrit të Financave zhbllokimin e këtij fondi, vetëm, pasi ka marrë ripohimin, me shkrim, të organeve tatimore, për shlyerjen e detyrimeve nga organizatori.

c) Të deklarohen  themeluesit e shoqërisë, ortakët, drejtuesit dhe personeli. 

ç) Organizatori duhet të sigurojë personel të kualifikuar në fushën e hipodromeve. Për këtë qëllim, organizatori duhet ta vërtetojë një fakt të tillë, në kërkesën  drejtuar Komitetit të lojrave të fatit.

2. Organizatori duhet të paraqesë, në Komitetin e Lojrave të Fatit,  kushtet dhe rregullat e mënyrës së funksionimit të lojës në hipodrom, duke depozituar në këtë rast, rregulloret përkatëse.

Ky vendim hyn në fuqi pas botimit në “Fletoren Zyrtare”

KRYEMINISTRI

ILIR META
VENDIM

Nr._239, Datë 13.4.2001 

PER

ORGANIZIMIN, FUKSIONIMIN DHE PERGJEGJESITE E

 KOMITETIT TE LOJRAVE TE FATIT

Në bazë të nenit 100 të Kushtetutës dhe të nenit 4 të Ligjit Nr. 8701, date 1.12.2000 “Per lojrat e fatit, kazinote dhe hipodromet”, me propozimin e Ministrit të Financave, Këshilli i Ministrave 

V E N D O S I:

1. Komiteti i Lojrave të Fatit, që më poshtë do të quhet “Komiteti”, organizohet si drejtori, në varësi të Ministrisë së Financave.

2. Struktura organizative e Komitetit është si më poshtë vijon:

· Drejtori

· Sektori për lojrat e fatit

· Sektori për kazinotë

· Sektori për hipodromet

3. Numri i specialistëve, në mbështetje të nenit 5, të ligjit nr.8701, datë 1.12.2000, “Për lojrat e fatit, kazinotë dhe hipodromet”, përcaktohet nga Ministri i Financave.

4. Pagat e punonjësve të Komitetit të lojrave të fatit, caktohen në mbështetje të vendimit nr.726, datë 21.12.2000, të Këshillit të Ministrave, “Për pagat e punonjësve të institucionet buxhetore”. Paga e Drejtorit të Komitetit të lojrave të fatit të jetë, sipas klasifikimit “B3”, të lidhjes I, “Renditja e funksioneve sipas klasifikimit”, ndërsa pagat e punonjësve të tjerë të jenë sipas lidhjes II-5, “Niveli i pagave për punonjësit e ministrive dhe institucioneve të tjera qëndrore.

5. Komiteti i lojrave të fatit ushtron përgjegjësitë e mëposhtëme:

· Shqyrton kërkesat e subjekteve të ndryshme për liçensimin e lojrave të fatit, si dhe ato që vijnë nga organet e qeverisjes vendore, sipas pikës 3, të nenit 6, të ligjit nr.8701, datë 1.12.2000, “Për lojrat e fatit, kazinotë dhe hipodromet”, dhe ja paraqet ato për miratim, përfundimtar, sipas ligjit, Ministrit të Financave;

· Organizon punën dhe përgatit aktet e nevojshme ligjore dhe nënligjore në fushën e lojrave të fatit, kazinove dhe hipodromeve;

· I propozon Ministrit të Financave kandidaturat për caktimin e personave në rolin e mbikqyrësit pranë subjekteve të liçensuara për veprimtaritë sipas ligjit 8701, datë 1.12.2000 “Për lojrat e fatit, kazinotë dhe hipodromet”;

· I propozon Ministrit të Financave standartet dhe format e biletave të lojrave të fatit pasi të ketë marrë dhe mendimin e organizatorit. Ministri i Financave ka autoritetin e miratimit të tyre;

· Në bashkëpunim me subjektet e liçensuara merr masat për shtypjen e biletave, duke ushtruar kontroll dhe mbikëqyrje në këtë proçes, sidomos në shpërndarjen e këtyre biletave, subjekteve të liçensuara, duke mbajtur regjistrimet përkatëse për secilin prej tyre;

· Organeve të qeverisjes vendore t’i dërgohet dokumenti i miratimit paraprak të lejeve, për ushtrimin e veprimtarive të lojrave të fatit, të kompetencës së tyre;

· Ushtron kontroll dhe mbikëqyr  veprimtarinë e subjekteve të liçensuara, dhe kur vëren shkelje, i propozon Ministrit të Financave marrjen e masave sipas ligjit. Në ushtrimin e kësaj përgjegjësie ai ka të drejtë të bashkëpunojë me organet tatimore dhe të kërkojë nga ato, të dhëna mbi shlyerjen e detyrimeve nga subjektet e liçensuara dhe ushtrimin e kontrolleve të vazhdueshme mbi këto veprimtari. Organet tatimore në këto raste duhet të japin të dhënat e kërkuara nga Komiteti;

· Njofton, zyrtarisht, organet tatimore për të gjitha subjektet e liçensuara për lojra fati, kazino dhe hipodrome. Njoftimi jepet brënda 5 ditëve, nga marrja e lejes për ushtrimin e ketyre veprimtarive. Gjithashtu, Komiteti vë në dispozicion të organeve tatimore, sipas kërkesës së tyre, të gjithë dokumentacionin që zotëron për organizatorët dhe për veprimtarinë e tyre; 

· I kërkon organit tatimor, ose organeve të tjera shtetërore, të bëjnë mbylljen e veprimtarive në ato subjekte, të cilët janë të paliçensuara, ose kur ushtrojnë veprimtarinë e tyre në kundërshtim me aktet ligjore në fuqi;

· Ushtron edhe të gjitha përgjegjësitë e tjera, të dhëna me ligjin 8701, datë 1.12.2000 “Për lojrat e fatit, kazinotë dhe hipodromet”.

  Ky vendim hyn në fuqi  pas botimit  në Fletoren Zyrtare.

KRYEMINISTRI

ILIR   META

V E N D I M

Nr.   240, Datë 13.4.2001
PER

NDARJEN E TE ARDHURAVE QE RRJEDHIN NGA USHTRIMI I VEPRIMTARISE  NGA SUBJEKTET E LIÇENSUARA PER LOJRA FATI, KAZINO DHE HIPODROME
Në mbështetje të nenit 100 të Kushtetutës dhe të neneve 10, 22 dhe 25 të Ligjit Nr. 8701, datë 1.12.2000 “Për lojrat e fatit, kazinotë dhe hipodromet”, me propozimin e Ministrit të Financave, Këshilli i Ministrave 

V E N D O S I:

1.Ndarja e të ardhurave  për organizatorin dhe fituesit nga lojrat e fatit, kazinotë dhe hipodromet, bëhet pasi nga totali i qarkullimit të realizuar, të zbriten më parë tatimi mbi vlerën e shtuar dhe tatimi mbi lojrat e fatit.

Tatimi mbi vlerën e shtuar llogaritet duke pjesëtuar “qarkullimin gjithsej”, (të ardhurat) me shifrën 6.  Pjesa që mbetet mbas zbritjes së tatimit të vlerës së shtuar përbën “qarkullimin” (të ardhurat pa tatimin mbi vlerën e shtuar).

Tatimi mbi lojrat e fatit llogaritet duke pjestuar “qarkullimin” (të ardhurat pa tatimin mbi vlerën e shtuar) me shifrën 6. Pjesa që mbetet  mbas zbritjes së tatimit mbi lojrat e fatit,  ndahet midis organizatorit dhe fituesit. 

2. Ndarja e të ardhurave nga lojrat e fatit, pasi më parë janë zbritur detyrimet tatimore (tatimi mbi vlerën e shtuar dhe tatimi mbi lojrat e fatit), sipas pikës 1 të këtij vendimi, bëhet si vijon:

Për lojrat aritmetike:

-    60 për qind e të ardhurave që mbeten i jepen fituesit/fituesve të lojës,

-   40 për qind e të ardhurave që mbeten i merr organziatori i lojës, pra subjekti i linçensuar.

Për lojrat sportive:

-  60 për qind e të ardhurave që mbeten, i jepen fituesit/fituesve të lojës;

-  40 për qind e të ardhurave që mbeten, i merr organizatori i lojës.Një pjesë e të ardhurave të organizatorit shkon në favor të fondit kombëtar të zhvillimit të sportit, në Ministrinë e Kulturës, Rinisë dhe Sporteve, sipas propozimit të Ministrit përkatës, dhe duke u përcaktuar në lejen që i jepet organizatorit.  

Për llotëritë:

-   60 për qind e të ardhurave që mbeten, i jepen fituesit/fituesve të lojës;

-  40 për qind  e të ardhurave që mbeten, i merr organizatori i lojës.

Për lojrat elektronike:

-  50 për qind e të ardhurave që mbeten, i jepen fituesit/ fituesve të lojës;

-  50 për qind e të ardhurave që mbeten, i merr organizatori i lojës.

Ndarja e të ardhurave për lojrat e fatit, që organizohen nga Kryqi i Kuq Shqiptar, pasi më parë janë zbritur detyrimet tatimore, sipas pikës 1 të këtij vendimi, bëhet si vijon:  

-   50 për qind e të ardhurave që mbeten, i jepen fituesit/fituesve të lojës;

-   50 për qind e të ardhurave që mbeten, i merr organizatori i lojës.

3. Ndarja e të ardhurve për kazinotë, pasi më parë janë zbritur detyrimet tatimore, sipas pikës 1 të këtij vendimi, bëhet si vijon:

-  60 për qind e të ardhurave që mbeten, i jepen fituesit për çdo lojë në kazino; 

- 40 për qind e të ardhurave që mbeten, i merr organizatori, subjekt i liçensuar për ushtrimin e veprimtarisë në kazino.

4. Ndarja e të ardhurave nga hiprodromet, pasi më parë janë zbritur detyrimet tatimore, sipas pikës 1 të këtij vendimi, bëhet si vijon:

-  60 për qind e të ardhurave që mbeten, i jepen fituesit për çdo lojë në hipodrom;

-  40 për qind e të ardhurave që mbeten, i merr organizatori, subjekt i liçensuar për ushtrimin e veprimtarisë në hipodrom.  

5. Në rastet e parashikuara në pikën 5, të nenit 13 dhe në pikën 6 të nenit 23 të Ligjit 8701, datë 1.12.2000, për organizatorin e lojës  detyrimet për të ardhurat e realizuara do të jenë të njëjta me atë të përcaktuar për organizatorët e tjerë që kanë si objekt veprimtarie ushtrimin e lojrave elektronike, të fatit, me fitim në çast.

6. Këshilli i Ministrave ka autoritetin dhe mund të rishikojë raportin e ndarjes së të ardhurave, ndërmjet organizatorit dhe fituesit për lojrat e fatit, kazinotë dhe hipodromet. 

Ky vendim hyn në fuqi pas botimit në “Fletoren Zyrtare”.

KRYEMINISTRI

ILIR META

